
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 2, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᓪᓛᒃᑯᑦ. ᐱᒋᐊᕐᓂᐊᓕᖅᑎᓪᓗᑕ ᒥᔅ ᖁᐊᓴ ᑐᒃᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ. ᐅᓪᓗᒥ ᕼᐊᓇᑦᓯᐊᓐᓂᐊᕆᕗᒍᑦ.  

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᓅᕖᕝᕙ ᑑᑦ (2) (tooth).  

 

>>ᐃᒡᓚᖅᑐᑦ 

 

ᓈᓚᒃᑲᓗᐊᕐᒪᖔᔅᓯ ᖃᐅᔨᓇᓱᐊᑐᐃᓐᓇᓵᖅᑐᖓ ᐅᓪᓛᑦᑎᐊᕌᓗᒃᑯᑦ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 327 - 6(2): ᓄᓇᕗᒻᒥ ᓯᓚᐅᑉ ᐊᔾᔨᒋᔪᓐᓃᕐᓂᐊᒧᑦ ᒪᒃᑯᒃᑐᑦ ᐅᖃᐅᔨᔨᑦ 

ᑲᑎᒪᔨᕋᓛᖏᑦ ᐊᕐᕌᒍᒧᑦ ᑲᑎᒪᓂᐊ ᑮᓇᒻᒥᑦ - ᑮᓇᒻᒧᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᓪᓗ ᓄᓇᕗᒻᒥᐅᑦ, ᓂᕈᐊᖅᑎᒃᑲᓗ 

ᑕᓯᐅᔭᕐᔪᐊᕐᒥ.  

 

ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐃᓕᓴᕆᔪᒪᓪᓗᒋᑦ ᐱᓇᓱᐊᕈᓯᐅᑉ ᓄᙳᕆᓵᕐᑕᖓᓂ ᑲᑎᒪᓂᐅᓚᐅᖅᑐᒥᒃ 

ᓄᓇᕗᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒪᒃᑯᒃᑐᑦ ᐅᖃᐅᔾᔨᒋᐊᖅᑎ ᑲᑎᒪᔨᕋᓛᖏᓐᓂᒃ ᑕᒫᓂ 

ᐊᖓᔪᖅᑳᖃᕐᕕᑦᑎᓐᓂᒃ. 

 

ᐱᓕᕆᕝᕕᒋᔭᕋ ᓴᖅᑭᑎᑦᑎᓚᐅᖅᐳᖅ ᑲᑎᒪᔨᕋᓛᓂᒃ ᓇᓗᙱᑦᑎᐊᕈᒪᓂᕐᒥᓄᑦ ᑕᒪᒃᑯᐊ ᐃᓱᒪᒋᔭᐅᓯᒪᔪᑦ 

ᐃᓱᒪᒋᔭᐅᔪᓪᓗ ᒪᒃᑯᒃᑐᖁᑎᑦᑎᓐᓄᑦ ᑐᓴᐅᒪᑎᑦᑎᖃᑦᑕᖁᓪᓗᒋᑦ ᒐᕙᒪᑦᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᑐᐊᒐᖏᓐᓂᒃ ᐱᓕᕆᐊᒃᓴᖏᓐᓂᒡᓗ ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᓯᕗᓕᖅᑎᐅᓂᕐᒥᒃ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥᒃ.  

 

ᑲᑎᒪᔨᕋᓛᑦ ᑎᑭᓐᓇᓱᐊᕐᑕᖏᑦ ᐱᓇᓱᐊᕈᓯᐅᑉ ᓄᙳᐊᓂᒃ ᐱᖓᓱᐃᓕᖓᓚᐅᖅᐳᑦ: ᐊᔪᕈᓐᓃᕐᓴᒃᑲᓐᓂᕐᓗᑎᒃ 

ᑲᑎᒪᔨᕋᓛᖑᓂᕐᒥᒃ ᐊᒻᒪᓗ ᓯᓚᒥ ᐸᖅᑭᔨᐅᓗᑎᒃ; ᐃᓕᑦᑎᓗᑎᒃ ᖃᐅᔨᒪᔭᑐᖃᕐᓂ ᐃᓐᓇᕐᓂᒃ ᖃᓄᖅ ᓄᓇᕗᑦ 

ᓯᓚᖓ ᐊᕙᑎᖓᓗ ᐊᓯᔾᔨᓕᕐᓂᖓᓂᒃ; ᐋᖅᑭᒃᓯᓂᖕᒥᓪᓗ ᑲᑎᒪᔨᕋᓛᑦ ᐸᖕᓇᐅᑎᖓᓂᒃ ᐱᓕᕆᐊᖃᕐᓂᖕᒧᑦ 

ᑕᖅᑭᓄᑦ 6−ᓄᑦ. 

ᐅᖃᖅᑏ, ᐃᓱᐊᓂ ᑲᑎᒪᓂᖕᒥᒃ ᖁᕕᐊᓱᓚᐅᖅᐳᖓ ᐃᒃᓯᕚᖃᑎᒋᓪᓗᒋᑦ, ᓈᓚᒃᖢᒋᑦ, ᑲᑎᒪᔨᕌᓛᓂᒃ, 

ᐊᓕᐊᓇᐃᒍᓱᒃᖢᖓᓗ ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ ᒪᒃᑯᒃᑐᑦ ᑲᑎᒪᔨᕋᓛᖏᑦ ᐃᓱᓕᑦᑎᓚᐅᕐᒪᑕ ᑕᒪᐃᓐᓂᒃ 

ᐱᖓᓱᓂᒃ ᑎᑭᓐᓇᓱᐊᕐᑕᖏᓐᓂᒃ. 

 

ᓂᕆᐅᒃᐳᖓ ᑲᑎᒪᔨᕋᓛᑦ ᓯᕗᒧᐊᒃᑎᓪᓗᒋᑦ ᐃᓚᐅᑎᑦᑎᑎᓪᓗᒋᑦ ᓄᓇᕗᒻᒥᑦ ᒪᒃᑯᒃᑐᓂᒃ ᓄᓇᕗᒻᒥᑦ, ᓴᖅᑭᑦᑎᓗᑎᒃ 

ᐅᖃᐅᔾᔪᐃᔾᔪᑎᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑐᐊᒐᖏᓐᓂᒃ ᐱᓕᕆᐊᒃᓴᖏᓐᓂᒡᓗ, 

ᓴᙱᒃᑎᑉᐹᓪᓕᕐᓗᒋᓪᓗ ᐊᔪᙱᓐᓂᑎᒃ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᒃᑳᓗᖕᓂᒃ ᓯᕗᓕᖅᑎᐅᓗᑎᒡᓗ. 

 

ᐅᖃᖅᑏ, ᐃᓚᐅᖃᑎᒋᙳ ᖁᕕᐊᓲᑎᒋᓗᒋᑦ ᑖᒃᑯᐊ ᐱᓕᕆᒻᒪᕆᒃᖢᑎᒃ ᑲᑎᒪᔨᕋᓛᑦ ᑲᔪᓯᑦᑎᐊᓚᐅᖅᑐᒥᒃ 

ᑲᑎᒪᓂᖕᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᓄᓇᕗᒻᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒪᒃᑯᒃᑐᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ: 

ᑖ’ᔨᓐᑯᐊ ᑎᑎᕋᖅᓯᒪᔪᖅ, ᓵ−ᓃ (Shaw-Nee) ᐃᖃᓗᐃᑦ 

ᑎᕕᕉ, ᑳᓯᑎ  ᐃᖃᓗᐃᑦ 

ᕿᓚᕙᖅ, ᔨᐊᓂᐳ  ᐃᖃᓗᐃᑦ 

ᓚᐴᑦᕆ, ᓵᓚᑦ  ᐃᖃᓗᐃᑦ 

ᓇᐅᓪᓚᖅ, ᑲᐃᓕ  ᓴᓂᕋᔭᒃ 

ᖃᒪᓂᖅ, ᓅᓚᓐ  ᐃᒃᐱᐊᕐᔪᒃ 

ᔫ, ᑲᐃᑎ ᐃᖃᓗᐃᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 328 - 6(2): ᓱᕈᓯᓛᑦ ᐅᓗᕆᐊᓇᖏᑦᑐᒥᒃ ᓯᓂᑦᑎᐊᕐᓂᕐᒧᑦ ᑕᑯᒃᓴᕈᖅᑕᕗᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᑕᕋᓛᒥᒃ ᐊᖏᕐᕋᐅᔾᔨᔭᕆᐅᖅᖢᓂ ᖁᕕᐊᓇᒻᒪᕆᖕᒪᑦ. 

ᒪᓕᒐᓕᐅᖅᑎᐅᖃᑎᒐ ᐃᑦᓯᕙᔪᖅ ᑭᖑᓪᓕᕐᒥ ᐃᓕᕋᑖᖅᐸᓪᓚᐃᔪᖅ. ᐱᒋᐊᕐᓂᖓᓂ, ᓄᑕᕋᓛᑉ ᐃᓂᒋᔭᖓ 

ᐊᒃᑐᐃᕙᒃᐳᖅ ᐱᕈᖅᐸᓪᓕᐊᓂᖓᓂ ᑕᒪᐃᓐᓂᒡᓗ ᐃᓅᓯᖃᑦᑎᐊᕐᓂᖓᓂ. ᐅᑯᐊᖑᓪᓗᑎᒃ ᓄᑕᕋᓛᑉ 

ᓯᓂᒡᕕᒋᕙᒃᑕᖏᑦ − ᐊᑦᑕᕐᓇᙱᑦᑐᒥᒃ ᓄᑕᕋᓛᑉ ᓯᓂᒡᕕᒋᖃᑦᑕᕐᓂᐊᖅᑕᖓᓂᒃ 

ᐋᖅᑭᒃᓯᑦᑎᐊᖅᓯᒪᔭᕆᐊᖃᓪᓚᕆᒃᐳᑦ. ᑲᓇᑕᒥ ᐋᓐᓂᐊᖅᑐᓕᕆᓂᖅ ᐱᐅᓯᒋᐊᖅᓯᒪᒐᓗᐊᖅᑎᓪᓗᒍ, ᓄᑕᕋᓛᑦ 

ᓯᓂᒃᖢᑎᒃ ᐃᓅᔪᓐᓃᖃᑦᑕᖅᑐᑦ, ᐃᓚᒋᔭᐅᓪᓗᑎᒃ ᓄᑕᕋᓛᑦ ᐊᓂᕐᓂᖃᙱᑎᓪᓗᒋᑦ ᐃᖅᑯᒻᒪᐅᑕᐅᕙᒃᑐᑦ, ᓱᓕ 

ᐃᓅᔪᓐᓃᕈᑕᐅᓂᖅᐹᖑᖃᑦᑕᖅᐳᑦ ᓄᑕᕋᓛᓄᑦ ᖃᓄᐃᙱᑦᑎᐊᖅᑐᓄᑦ.  

 

ᐅᖃᖅᑏ, ᓇᓗᓇᐃᕈᑎᒃᓴᖃᖅᐳᑦ ᐊᑦᑕᕐᓇᙱᑦᑐᒥᑦ ᓯᓂᒃᑎᖃᑦᑕᕐᓗᒋᑦ ᐅᓄᕈᓐᓃᖅᐹᓪᓕᕈᓐᓇᕐᒪᑕ ᓄᑕᕌᓛᑦ 

ᓯᓂᒃᖢᑎᒃ ᐃᓅᔪᓐᓃᖅᐸᒃᑐᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔫᑎᒃᓴᓂᒃ ᐊᔪᕈᓐᓃᖅᓴᕈᑎᓂᓪᓗ ᓴᖅᑭᑎᑦᑎᕗᑦ 

ᐊᑦᑕᕐᓇᙱᑦᑐᒃᑯᑦ ᐊᓈᓇᐅᔪᑦ ᓄᑕᖅᑲᓪᓗ ᖃᓄᐃᙱᑦᑎᐊᕈᓯᖏᓐᓂᒃ  ᐃᓚᓕᐅᔾᔨᓪᓗᑎᒡᓗ ᐃᓄᐃᑦ 

ᐱᖅᑯᓯᖏᓐᓂᒃ. ᓄᑕᕋᓛᑦ  

ᐊᑦᑕᕐᓇᙱᑦᑐᒥᒃ ᓯᓂᖃᑦᑕᖁᓪᓗᒋᑦ ᐱᓕᕆᐊᖑᔪᑦ ᓄᓇᓕᓕᒫᓂᒃ ᐃᓕᓐᓂᐊᖅᑎᑦᑎᔾᔪᑕᐅᔪᑦ ᓄᑖᖑᕗᑦ 

ᐱᓇᔪᒍᑕᐅᔪᑦ ᖃᓄᐃᙱᓐᓂᖅᓴᓂᒃ ᓴᖅᑭᑎᖃᑦᑕᖁᓪᓗᒋᑦ ᓄᓇᕗᒻᒥ ᓄᑕᖅᑲᖏᓐᓄᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓵᓚᐅᖅᑐᑦ ᐃᓅᓵᖅᑐᓄᑦ ᖃᓄᐃᙱᑦᑎᐊᕈᑎᒃᓴᓂᒃ ᐸᖅᑭᔩᑦ 

ᐋᓐᓂᐊᓯᐅᖅᑎᒻᒪᕇᓪᓗ ᐅᒃᐱᕆᖃᑦᑕᐅᑎᕙᓪᓕᐊᓕᖁᓪᓗᒋᑦ ᐃᓚᒋᔭᐅᓪᓗᓂ ᑲᔪᓯᑎᑦᑎᔪᒪᓪᓗᑎᒃ ᐃᓕᖅᑯᓯᑦᑎᓐᓂᒃ 

ᐊᑦᑕᕐᓇᙱᑦᑐᒥᒃ ᐋᓐᓂᐊᖅᑐᓕᕆᔾᔪᑎᓂᒃ. ᐃᓅᓵᖅᑐᓄᑦ ᖃᓄᐃᙱᑦᑎᐊᕈᑎᒃᓴᑦ ᐃᓗᓕᖃᖅᐳᑦ ᐸᐃᕆᕝᕕᖕᓂᒃ 

ᐱᖁᑎᒋᔭᐅᔪᓂᒃ ᐃᑲᔫᑎᒃᓴᓂᓪᓗ, ᓂᕈᐊᖅᑕᐅᑦᑎᐊᖅᓯᒪᔪᑦ ᐱᕙᒌᔭᕈᑕᐅᔪᑦ ᓄᑕᕋᓛᓄᑦ ᐃᑲᔪᖅᑐᐃᓗᑎᒡᓗ 

ᐃᓚᒌᑦ ᐱᕈᖅᐸᓪᓕᐊᑎᓪᓗᒋᑦ.  

 

ᐃᑲᔫᑎᒃᓴᑦ ᐃᓚᖃᖅᑐᑦ ᐱᖁᑎᓂᒃ ᓲᕐᓗ ᓄᑕᕋᓛᑦ ᓯᓂᒍᑎᖓᓂᒃ, ᓄᑕᕋᓛᓄᑦ ᐋᓐᓂᐊᕐᕕᖕᒥ ᑲᒪᒋᔭᐅᔾᔪᑎᓂᒃ, 

ᓄᑕᕋᓛᓄᓪᓗ ᐊᖓᔪᖅᑳᓄᓪᓗ/ᐸᖅᑭᔨᓄᑦ ᐱᖁᑎᓂᒃ ᑕᖅᑭᓄᑦ ᓯᕗᓪᓕᕐᓄᑦ ᐃᓅᓵᖅᑐᒧᑦ ᑐᕌᖓᔪᑦ. ᐅᑯᓂᖓ 

ᐃᓗᓕᖃᕐᒥᔪᑦ ᑎᑎᕋᖅᑕᐅᓯᒪᔪᑦ ᐃᑲᔫᑎᒃᓴᑦ ᐱᒻᒪᕆᐅᓂᖓᓂᒃ ᐊᑦᑕᕐᓇᙱᑦᑐᒥᒃ ᓯᓂᒡᕕᖃᖅᑎᑦᑎᓗᓂ. 

 

ᕿᑐᕐᖓᒃᓴᓖᑦ ᐊᓈᓇᒋᔭᐅᔪᑦ ᐸᖅᑭᔨᒋᔭᐅᔪᓪᓘᓐᓃᑦ ᐱᑎᑕᐅᓂᐊᖅᑐᑦ ᐃᓅᓵᖅᑐᓄᑦ ᖃᓄᐃᖏᑦᑎᐊᕈᑎᒃᓴᓂᒃ 

ᓯᖓᐃᑎᓪᓗᒋᑦ ᐅᕝᕙᓘᓐᓃᑦ ᓄᑕᖅᑲᑦ ᖃᓄᐃᙱᑦᑐᑦ ᑕᑯᔭᐅᕝᕕᒃᓴᖏᓐᓂᒃ. ᐊᖓᔪᖅᑳᕆᔭᐅᔪᑦ ᐊᐱᖅᑯᑎᒃᓴᓖᑦ 

ᐊᑦᑕᖕᓇᙱᑦᑐᒥᒃ ᓯᓂᒃᑎᐊᕈᓯᕐᓂᒃ ᐋᓐᓂᐊᕐᕕᖏᓐᓄᑦ ᐅᖄᓚᔪᓐᓇᖅᐳᑦ ᐅᖃᐅᔾᔭᐅᔪᒪᓗᑎᒃ. (ᑐᓵᔨᑎᒎᕈᓐᓃᖅᑐᖅ) 

ᒪ'ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 329 - 6(2): QTC ᓱᓇᒃᑯᑖᖏᑦ ᐃᑲᔪᖅᓱᐃᔾᔪᑎᑦ ᐊᑐᓕᖅᑎᑕᐅᓂᖓᓄᑦ ᓄᓇᕘᒥ 

ᓴᓇᔭᐅᓯᒪᔪᖅ ᐃᓕᓐᓂᐊᕈᑎᒃᓴᓕᐊᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᐅᑉᓛᑦᓯᐊᖅ 

(ᑐᓵᔨᑎᒎᓕᖅᑐᖅ) ᐅᕙᓃᑦᑐᓕᒫᓄᑦ ᓈᓚᒃᑐᓪᓗ ᐊᒻᒪᓗᑦᑕᐅᖅ ᓄᓇᕗᒻᒥᐅᓪᓗ. 

 

ᐅᖃᖅᑎᑦᑎᔩ, ᐱᒃᑯᒍᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᕐᒪᑕ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᓂᒃ ᐋᖅᑭᒃᓱᐃᓇᓱᒃᖢᑎᒃ ᐅᑭᐅᖏᓐᓄᑦ−ᓈᒻᒪᒃᑐᓂᒃ ᐃᓕᓐᓂᐊᕈᑎᒃᓴᓂᒃ ᐃᓚᓕᐅᔾᔨᔪᓂᒃ 

ᑕᐃᔅᓱᒪᓂᓕᑕᕐᓂᒃ ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑏᑦ ᐅᓂᒃᑳᖏᓐᓂᒃ.  

 

ᐃᓕᓴᐃᔨᑦ ᐊᒻᒪ ᐃᖅᑲᓇᐃᔭᖅᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ ᐊᒻᒪ ᐃᓕᓐᓂᐊᕐᓂᓕᕆᔨᒃᑯᓐᓂᒃ 

ᐱᓕᕆᖃᑎᒌᖕᓂᐊᖅᑐᑦ ᓴᖅᑭᑦᑎᓇᓱᒡᓗᑎᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᖃᐅᔨᒪᔾᔪᑎᒃᓴᓂᒃ, ᐱᓕᕆᐊᒃᓴᓂᒃ, ᐊᒻᒪ 

ᐃᓕᓐᓂᐊᖅᑎᓄᑦ ᑎᑎᕋᕆᐊᓕᖕᓂᒃ ᑕᒪᐃᓐᓂᒃ ᐃᓕᓐᓂᐊᕈᑎᓕᖕᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᕿᑐᕐᖓᑦᑎᓐᓄᑦ 

ᐱᐅᓯᕆᔭᐅᕙᓚᐅᖅᑐᓂᒃ ᐃᓱᒪᓕᐊᕆᔭᐅᔪᓂᒃ ᐊᒻᒪ ᖃᓄᐃᓕᐅᕈᑕᐅᖃᑦᑕᖅᑐᓂᒃ ᐊᒃᑐᐃᔾᔪᑕᐅᓲᓂᒃ ᐃᓄᐃᑦ 

ᐃᓅᔾᔪᓯᖏᓐᓄᑦ ᕿᑭᖅᑖᓗᖕᒥ ᐊᒻᒪ ᐊᑯᓂᐅᔪᒃᑯᑦ ᐊᒃᑐᐃᔾᔪᑕᐅᓲᓄᑦ ᐃᓄᐃᑦ ᐃᓅᓯᖏᓐᓄᑦ.   

 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᖅ ᒪᓕᒃᐳᖅ ᐱᓕᕆᕝᕕᑦᑕ ᓄᓇᕗᒻᒥ ᓴᓇᔭᐅᓯᒪᔪᓂᒃ ᐃᓕᓐᓂᐊᕈᑎᒃᓴᓂᒃ 

ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᒥᒃ, ᐊᒻᒪᓗ ᐊᑐᓕᖁᔭᐅᔪᓂᒃ ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑏᑦ ᑭᖑᓪᓕᖅᐹᒥᒃ 

ᐅᓂᒃᑳᖓᓂᒃ. ᑐᕌᒐᖃᖅᐳᒍᑦ ᐃᓄᐃᑦ ᐃᓕᖅᑯᓯᖓᑦ, ᐅᖃᐅᓯᖓ, ᐊᒻᒪ ᐱᐅᓯᕆᕙᓚᐅᖅᑕᖏᑦ 

ᑐᙵᕕᒋᔭᐅᑦᑎᐊᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᓂᒃ ᐃᓕᓐᓂᐊᓕᓵᖅᑐᓂᒃ ᐃᓕᓐᓂᐊᕈᑎᓕᖕᓄᑦ 12-ᒧᑦ 

ᑎᑭᓪᓗᒍ. ᐃᓗᓕᖏᑦ ᐋᖅᑭᒃᓱᖅᑕᐅᔪᑦ ᑕᕝᕘᓇ ᐱᓕᕆᐊᒃᓴᑎᒍᑦ ᐃᑲᔪᖅᑐᐃᓪᓗᐊᑕᖕᓂᐊᖅᐳᑦ 

ᐱᐅᓯᒋᐊᕈᑕᐅᓗᑎᒡᓗ ᐃᓄᓕᕆᓂᖕᒧᑦ ᐃᓕᓐᓂᐊᕐᓂᖕᓂᒃ ᐋᓐᓂᐊᖃᖅᑕᐃᓕᒪᓂᖕᓂᓪᓗ 

ᖃᓄᐃᙱᑦᑎᐊᕐᓂᖏᓐᓂᓪᓗ, ᖃᐅᔨᒪᓗᑎᒃ ᐊᓯᖏᑦ ᐃᓕᓐᓂᐊᖅᑕᐅᔪᑦ ᐊᑑᑎᖃᖕᓂᐊᖕᒥᔪᑦ ᑕᕝᕘᓇ 

ᐃᓕᓐᓂᐊᕐᓂᓕᕆᓂᖕᒧᑦ ᐱᒋᐊᖅᑕᓂᒃ. 

ᐅᖃᖅᑏ, ᐊᕐᕌᒍᒐᓴᐅᓕᖅᑐᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᕐᓂᓕᕆᔨᒃᑯᓪᓗ 

ᐊᑎᓕᐅᓚᐅᖅᓯᒪᖕᒪᑕ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂᒃ ᐃᓕᓴᖅᓯᓪᓗᑎᒃ ᑐᕌᒐᐅᔪᓂᒃ ᐃᓕᖅᑯᓯᑎᒍᑦ 

ᐊᑦᑐᐊᓂᖃᖅᑐᒥᒃ ᐃᓕᓐᓂᐊᕐᓂᕐᒥᒃ ᐱᓪᓗᐊᑕᕐᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᐃᓕᓐᓂᐊᕐᓂᕐᒥᒃ. 

 

ᖁᕕᐊᓱᒃᐳᒍᑦ ᑲᑐᔾᔨᖃᑎᖃᕈᓐᓇᕋᑦᑕ ᐊᕐᕌᒍᓄᑦ ᐅᓄᖅᑐᓄᑦ ᐱᓕᕆᐊᒃᓴᒥᒃ, ᓂᕆᐅᒃᐳᒍᓪᓗ ᑕᑯᔭᕆᐊᒃᓴᖅ 

ᑖᒃᑯᓂᖓ ᐱᒻᒪᕆᐅᔪᓂᒃ ᐃᑲᔫᑎᒃᓴᓂᒃ ᐃᓗᓕᖏᓐᓂᒡᓗ ᐃᓚᓕᐅᔾᔭᐅᓗᑎᒃ ᐃᓕᓐᓂᐊᕐᓂᓕᕆᔾᔪᑎᑦᑎᓐᓄᑦ 

ᐃᓕᓐᓂᐊᕈᑎᒃᓴᓄᓪᓗ ᓴᖅᑭᑉᐸᓪᓕᐊᔪᓂᒃ ᕿᑭᖅᑖᓗᖕᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 330 - 6(2): ᑲᑐᔾᔨᔪᑦ ᓄᓇᕗᒻᒧᑦ − 2023 ᒥᐊᓕᒐᑦ ᑲᓇᑕᐅᓪᓗ 

ᓄᓇᖃᖅᑳᖅᓯᒪᔪᑦ ᐱᖑᐊᕕᒡᔪᐊᕐᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, ᐊᒻᒪᓗ ᐅᓪᓛᒃᑯᑦ ᓄᓇᕗᒥᐅᑦ, ᒪᓕᒐᓕᐅᖅᑏᑦ.  

 

ᐅᖃᖅᑎᑦᑎᔩ, ᔪᓚᐃᖑᓵᖅᑐᒥ ᐅᐱᒍᓱᑦᑎᐊᓚᐅᖅᐳᖓ ᐃᓚᐅᔪᓐᓇᓚᐅᕋᒪ ᐱᙳᐊᖅᑎᐅᖃᑎᒌᓄᑦ ᓄᓇᕗᒻᒥ 

ᕼᐊᓕᕚᒃᔅ, ᓅᕙ ᔅᑰᓯᐊᒥ ᐱᖅᑯᓯᒃᑯᑦ ᐊᒻᒪ ᓯᕗᕚᑦᑎᓐᓂ ᓄᓇᖃᖅᖄᖅᓯᒪᔪᑦ ᒥ'ᑭᒻᒪᖅ ᐃᓄᖏᓐᓂᒃ 2023-ᒥ 

ᓄᓇᖃᖅᑳᖅᓯᒪᔪᑦ ᐱᙳᐊᕕᒡᔪᐊᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᑖᓐᓇ ᓯᕗᓪᓕᖅᐹᕆᓚᐅᖅᑕᕋ ᐃᓚᐅᕝᕕᒋᓪᓗᒍ ᐊᒥᐊᓕᒐᐃᑦ ᐅᐊᖕᓇᖓᓂ ᓄᓇᖃᖅᑳᖅᓯᒪᔪᑦ 

ᐱᙳᐊᕕᒡᔪᐊᖅᑎᓪᓗᒋᑦ ᐊᒻᒪ 5000 ᐅᖓᑖᓂᒃᑐᓂᒃ ᐃᓚᐅᔪᖃᓚᐅᖅᐳᖅ 756−ᓂᒃ ᓄᓇᖃᖅᑳᖅᓯᒪᔪᓂᒃ 

ᖁᕕᐊᓲᑎᖃᖅᑐᓂᒃ, ᑐᓴᖅᑎᑦᑎᔪᓂᒃ, ᐊᒻᒪ ᑲᑎᙵᖃᑎᖃᕐᓂᕐᒥᒃ ᐱᙳᐊᖅᑎᑦᑎᓂᒃᑯᑦ ᐊᒻᒪ ᐃᓕᖅᑯᓯᒃᑯᑦ 

ᐅᕙᓐᓄᑦ ᐱᒻᒪᕆᐅᖏᓐᓇᕐᓂᐊᖅᑐᖅ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᓄᓇᕗᒻᒥᐅᑦ ᐱᓐᖑᐊᕆᐊᖅᑐᖅᓯᒪᔪᑦ ᖁᕕᐊᓇᒻᒪᕆᓚᐅᖅᑐᑦ ᐊᒻᒪᓗ 

ᐱᓐᖑᐊᑦᑎᐊᓚᐅᖅᑐᑎᒃ ᐊᖏᕐᕋᐅᔾᔨᓪᓗᑎᓪᓗ 9-ᓂᒃ ᐅᔭᒥᖕᓂᒃ ᐊᒻᒪᓗ ᒪᕐᕉᓐᓂᒃ ᒎᓗᑖᖅᑐᑎᒃ!  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒫᓐᓇᐅᔪᖅ ᐅᐱᒋᔪᒪᔭᒃᑲ ᒪᕐᕉᒃ ᒎᓗᑖᓚᐅᕐᑑᒃ, ᐄᑭᓗᐊᒃ ᐊᕙᓚᒃ ᐃᖃᓗᑦᑑᑦᑎᐊᕐᒥᐅᖅ ᒎᓗᑖᓚᐅᖅᑐᖅ 

ᐹᑎᓪᓗᒋᑦ ᐊᒻᒪᓗ ᑏᓇ ᖁᓪᓗᐊᓕᒃ ᕿᑭᖅᑕᕐᔪᕐᒥᐅᖅ,  

 

>>ᐸᑦᑕᑐᖅᑐᑦ 

 

ᒎᓗᑖᓚᐅᖅᑐᖅ ᐹᑦᒥᓐᑕᓐᒥᒃ. 

 

ᐅᖃᖅᑎᑦᑎᔩ, ᐃᓚᒌᑦ ᓄᓇᕗᑦ ᐃᓚᐅᒃᑲᓐᓂᓛᓕᖅᐳᑦ, ᐱᕙᒌᔭᓕᖅᐸᑕ 2024−ᒥᑦ ᐅᑭᐅᖅᑕᖅᑐᒥ 

ᐱᙳᐊᕕᒡᔪᐊᕐᓇᒧᑦ ᒫᑦ−ᓲ, ᐊᓛᔅᑲᒥ ᒫᑦᓯᐅᓕᖅᐸᑦ. ᐃᖅᑲᐃᑎᑦᑐᒪᕙᒃᑲ ᐱᙳᐊᖅᑏᑦ ᐊᖓᔪᖅᑳᓪᓗ 

ᐊᐅᓪᓚᖃᑎᖃᕈᒪᓂᖏᑦ ᐱᙳᐊᖅᑎᓂᒃ ᓄᓇᕗᒻᒧᑦ, ᑲᓇᑕᐅᑉ ᓯᓚᑖᓅᕈᓐᓇᐅᑎᖃᕆᐊᖃᕐᒪᑕ. ᖃᓄᑐᐃᓐᓇᖅ 

ᐊᐱᖅᑯᑎᒃᓴᖃᕈᕕᑦ, ᖃᐅᔨᒋᐊᕐᕕᐅᒍᓐᓇᖅᑐᑦ ᐱᙳᐊᖅᑐᓕᕆᔨᒃᑯᑦ ᐱᓕᕆᕝᕕᖓ ᐅᕝᕙᓘᓐᓃᑦ ᓄᓇᕘᒥ 

ᐱᙳᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ.  

 

ᑕᒪᓐᓇ ᐱᒋᐊᖅᑕᐅᓴᕋᐃᒋᐊᖃᕐᓂᐊᖅᑐᖅ ᐊᒻᒪᓗ ᐱᙳᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᑐᓴᖅᑎᑦᑎᔭᕆᐊᖃᓛᖅᑐᑦ 

ᒫᓐᓇᒫᕈᓗᒃ ᑕᒪᒃᑯᐊ ᐱᓐᖑᐊᖅᑎᖏᑦ ᑲᒪᔨᖏᓪᓗ ᐊᐅᓪᓚᖃᑎᖃᕈᓐᓇᖁᓪᓗᒋᑦ ᓄᓇᕗᒻᒥᑦ ᐃᓕᒌᓄᑦ. 

ᐅᖃᖅᑎᑦᑎᔩ, ᐱᔭᕇᕈᑎᒋᓗᒍ, ᒪᓕᒐᓕᐅᖅᑎᐅᖃᑎᒃᑲ ᑐᙵᓱᒃᑎᑦᑐᒪᕙᒃᑲ ᖁᕕᐊᓱᖃᑎᖃᖁᓪᓗᒋᑦ 

ᐱᙳᐊᖅᑎᖏᓐᓂᒃ ᑲᑎᖃᑎᖃᖃᑦᑕᕐᓂᐊᖅᑎᓪᓗᒋᑦ ᓄᓇᕗᓕᒫᒥ ᑕᒪᑐᒪᓂ ᐅᑭᐊᒃᓵᒥ ᐊᑭᑦᑐᕋᐅᑎᑎᓪᓗᒋᑦ 

ᓄᓇᓕᖏᓐᓄᑦ ᐊᒻᒪᓗ ᑭᒡᒐᖅᑐᐃᒍᓐᓇᕐᓂᐊᕐᒪᑕ ᓄᓇᕗᒻᒥᑦ ᐃᓕᒌᓄᑦ ᐊᒻᒪ ᐃᖅᑲᐃᑎᓪᓗᒋᑦ ᐱᙳᐊᖅᑎᓕᒫᑦ 

ᐱᓇᓱᐊᑦᑎᐊᖁᓪᓗᒋᑦ, ᖁᕕᐊᓱᓪᓗᑎᒃ, ᐊᒻᒪ ᐊᑦᑕᕐᓇᖅᑐᒦᑦᑕᐃᓕᓗᑎᒃ! ᐊᑏ, ᐃᓚᒌᑦ ᓄᓇᕗᒻᒥ! ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑏ, ᐃᓚᒌᑦ ᓄᓇᕗᒻᒥ!  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᒫᒍᓚ ᓇᑲᓱᒃ.  

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᓂᕿᒃᓴᖃᑦᑎᐊᕐᓂᕐᒧᑦ ᐱᒋᐊᖅᑎᓯᒪᔭᖏᑦ ᐊᑑᑎᖃᒻᒪᕆᒃᐳᑦ 

ᐃᓚᑦᑎᓐᓄᑦ ᓄᓇᓕᑦᑎᓐᓄᓪᓗ. ᓂᖀᑦ ᕿᒥᕆᓲᖑᖕᒪᑕ ᑎᒥᑦᑎᓐᓂ ᐊᒻᒪᓗ ᑲᑎᔾᔪᑎᒋᕙᒃᐸᕗᑦ ᓂᕆᔾᔪᑎᒋᓪᓗᑎᒍᑦ 

ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕆᔭᑦᑎᓐᓄᑦ. ᓂᖀᑦ ᐃᓂᓕᐅᖃᑦᑕᖅᑐᑦ ᐃᓅᕝᕕᒋᔪᓐᓇᖅᑕᑦᑎᓐᓂᒃ ᐊᒻᒪᓗ 

ᐃᓕᑦᑎᓪᓗᑕ ᐱᖅᑯᓯᑦᑎᓐᓂᒃ ᐅᖃᐅᓯᑦᑎᓐᓂᒡᓗ. 

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐃᑲᔪᖅᑐᐃᔪᒪᓪᓚᑦᑖᖅᐳᑦ ᑐᙵᑦᑎᐊᕐᓂᖓᓂᒃ ᐊᒻᒪ ᐱᕈᖅᐸᓪᓕᐊᓂᖏᓐᓂᒃ 

ᓄᓇᓕᖕᓂ ᓂᕿᓕᕆᓂᕐᒧᑦ ᑲᑐᔾᔨᖃᑎᒌᑦ. 2023-24−ᒥ, ᐃᓄᓕᕆᔨᒃᑯᑦ ᑮᓇᐅᔭᖃᖅᑎᑦᑎᓚᐅᖅᐳᑦ ᑎᓴᒪᓄᑦ 

ᓄᓇᓕᖕᓂ ᓂᕿᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐃᒡᓗᓕᖕᒥ, ᖃᒪᓂ'ᑐᐊᕐᒥ, ᑲᖏᖅᑐᒑᐱᖕᒥ, ᐊᒻᒪ ᐃᖃᓗᖕᓂ.  

 

ᐱᓕᕆᐊᕗᑦ ᐊᑐᖅᖢᒋᑦ ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ, ᐱᓕᕆᕝᕕᖕᒥᐅᑦ 

ᑮᓇᐅᔭᖃᖅᑎᑦᑎᓚᐅᖅᐳᑦ 9−ᓂᒃ ᓄᓇᓕᖕᓂ ᓂᕿᒃᓴᖃᑦᑎᐊᕐᓂᕐᒧᑦ ᐱᓕᕆᐊᒃᓴᓂᒃ 2023-24−ᒥ. ᑕᒪᓐᓇ 

ᐃᓚᖃᖅᐳᖅ ᓂᕿᓕᐅᕐᓂᕐᒥᒃ ᑮᓇᐅᔭᓂᒡᓗ ᐊᑐᖅᑐᒃᓴᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᐃᒡᓗᓕᖕᒥ, ᒥᑦᑎᒪᑕᓕᖕᒥ 

ᐃᖃᓗᒃᑑᑦᑎᐊᒥᓗ, ᐱᓕᕆᐊᒃᓴᒥᒃ ᐃᓕᓐᓂᐊᖅᑎᑦᑎᔪᒪᓪᓗᑎᒃ ᐃᓚᒌᓂᒃ ᐊᖑᓇᓱᒍᓐᓇᕐᓂᕐᒥᒃ ᐸᐸᑦᑎᓂᕐᒥᒡᓗ 

ᑐᒃᑐᓂᒃ ᓴᓪᓕᕐᒥ, ᓂᖅᖠᐅᕐᓂᕐᒧᓪᓗ ᐃᓕᓐᓂᐊᖅᑎᑦᑎᕙᒃᖢᑎᒃ ᐊᔾᔨᒌᙱᑦᑐᓂ ᓄᓇᓕᖕᓂ ᐅᑯᑎᒎᓇᖅ, ᓄᓇᕗᒻᒥ 

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᖅᑯᑎᒋᔭᐅᓗᓂ.  

  

ᑕᖅᑭᖅ ᐊᒃᐸᖅᐸᑦ ᑲᖏᖅᖠᓂᕐᒥ, ᑖᒃᑯᐊ ᑲᑐᔾᔨᖃᑎᒌᑦ ᐃᓕᓐᓂᐊᖅᑎᑦᑎᓛᖅᑐᑦ ᓄᓇᓕᖕᓂ ᓂᕿᓕᕆᓂᕐᒧᑦ 

ᑎᒥᐅᔪᓂᒃ. ᑖᓐᓇ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᐊᑐᐃᓐᓇᐅᑎᑦᑎᓂᐊᖅᑐᖅ ᐱᕕᖃᖅᑎᑦᑎᓂᕐᒥᒃ ᓄᓇᓕᖕᓂᒃ 

ᓂᕿᓕᕆᓂᕐᒧᑦ ᐱᓕᕆᖃᑎᒌᓂᒃ ᑐᓴᐅᒪᖃᑦᑕᐅᑎᓂᕐᒥᒃ ᐱᓕᕆᐊᓂᒃ, ᐃᓕᓐᓂᐊᕐᓂᕐᒥᑦ ᓴᖅᑭᑎᑦᑎᓂᕐᒥᒃ 

ᐃᓅᖃᑎᒌᓂᒃ, ᐊᐅᓚᑦᑎᓂᕐᒥᒃ ᓂᕿᓕᕆᓂᕐᒧᑦ ᐱᓕᕆᐊᓂᒃ, ᑮᓇᐅᔭᖃᖅᑎᑦᑎᓂᕐᒧᓪᓗ ᐱᕕᖃᕐᓂᐅᔪᓂᒃ.  

 

ᐅᖃᖅᑎᑦᑎᔩ, ᖁᔭᓕᖃᑎᒋᔪᒪᕙᔅᓯ ᓂᕿᓕᕆᔨᕗᑦ ᓄᓇᕘᒥ ᐱᓇᔪᖃᑦᑕᓚᐅᕐᓂᖏᓐᓄᑦ ᐃᑲᔪᕋᓱᒃᖢᑎᒃ 

ᓂᕆᔭᒃᓴᓂᒃ ᓴᐳᔾᔨᓇᓱᒃᖢᑎᒃ ᓄᓇᓕᖕᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᑉ ᐅᖃᐅᓯᖓ 332 - 6(2): ᐃᖅᑲᐅᒪᔭᐅᕗᖅ ᑐᓐᓂᖅᓴᐃᓂᕆᕙᓚᐅᖅᑖᓄᑦ ᑕᐃᕕᑦ ᕗᑉᔅᑕ 

(ᖃᐃᕐᓂᖅ) 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᓴᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ.  



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓛᖑᔪᖅ ᓂᑯᕕᔾᔪᑎᖃᖅᑐᖓ ᐃᓕᓴᖅᓯᔪᒪᓪᓗᖓ. ᐱᑲᓂ ᔫᓂ 7, 2023-ᖑᑎᓪᓗᒍ, ᑖᒃᑯᐊ ᑭᕙᓪᓕᐅᕐᒥᐅᑦ 

ᑕᐃᒪ ᐃᓚᙵᓚᐅᕐᒪᑕ ᐱᖃᓐᓇᕆᔭᐅᑦᑎᐊᖅᑐᒃᓴᐅᓚᐅᕆᓪᓗᓂ ᐊᒻᒪᓗ ᑕᒪᒃᑯᓂᖓ ᐱᖅᑯᓯᑦᑎᓐᓂᒃ 

ᑭᒡᒐᖅᑐᐃᔨᐅᑦᑕᐅᓚᐅᖅᓯᒪᒋᓪᓗᓂ. ᑖᓐᓇ ᑕᐃᕕᑎ ᐅᐊᑉᓯᑐ ᐃᓅᔪᓐᓃᓚᐅᕐᒪᑦ ᑕᐃᑲᓂ ᐋᑐᕚ, ᐋᓐᑎᐊᕆᐅᒥ, 

ᑕᐃᑲᓂ ᔫᓐ 7−ᖑᑎᓪᓗᒍ ᐱᖃᓐᓇᕆᔭᐅᓚᐅᖅᐳᖏᓛᖅ.  

 

ᑕᐃᒪ ᑖᓐᓇ ᒥᔅᑕ ᐅᐊᑉᓯᑐ ᑕᒪᐅᖓ ᓄᓇᕗᒻᒨᓚᐅᖅᓯᒪᕗᖅ 1960-ᐅᑎᓪᓗᓂ ᑕᒪᐅᖓ ᐃᓕᓴᐃᔨᐅᔭᖅᑐᖅᖢᓂ 

ᐊᒻᒪᓗ ᑕᐃᑲᓂ ᓯᓚᑦᑐᖅᓴᕐᕕᖕᒥ ᖃᒪᓂ’ᑐᐊᕐᒥᓗ ᐊᕐᕕᐊᕐᒥᓗ ᑕᐃᑲᓂ ᓯᓚᑦᑐᓴᕐᕕᒻᒦᓚᐅᖅᐳᖅ ᐊᒻᒪ ᑕᐃᑲᓂ 

ᓄᓕᐊᕆᓚᐅᖅᑕᖓ ᓵᓕ ᕿᒻᒥᐅᓈᖅ ᑕᐃᑲᓂ ᑕᐃᑲ ᖃᐅᔨᓚᐅᖅᓯᒪᕙᖓ.  

 

ᐅᖃᖅᑎᑦᑎᔩ, ᑖᓐᓇ ᒥᔅᑕ ᐅᐊᑉᓯᑐ ᖃᐅᔨᒪᔭᐅᑦᑎᐊᖅᐳᖅ ᐃᑲᔫᑎᒋᓇᓱᖃᑦᑕᓚᐅᖅᑕᖓ ᑕᒪᐅᖓ ᓄᓇᕗᒻᒧᑦ 

ᑖᒃᑯᓄᖓ ᑲᑎᖅᓱᐃᕙᒃᑐᓂᒃ ᐊᒥᓱᐊᓗᖕᓂᒃ ᐅᖃᐅᓯᐅᖃᑦᑕᖅᓯᒪᔪᓂᒃ ᐃᓐᓇᕐᓂᒃ ᑕᒪᒃᑯᐊ ᐃᓄᐃᑦ ᑲᒪᔭᑐᖃᖓᑦ 

ᑕᒪᒃᑯᐊ ᑲᑎᖅᓱᖅᖢᓂᒋᑦ. ᐅᓇ ᑕᐃᒪ ᕿᒥᕐᕈᐊᒐᖅ ᐅᖃᓗᕋᐃᑦ: ᐅᖃᐅᓯᑐᖃᐃᑦ ᓄᓇᕗᒻᒥ. ᓴᖅᑭᔮᖅᑎᑕᐅᓯᒪᕗᑦ 

ᐊᒻᒪᓗ ᐃᑲᔪᖅᓱᖅᓯᒪᑦᑎᐊᕆᓪᓗᓂ ᓴᖅᑭᔮᖅᑎᑦᑎᕙᓪᓕᐊᕙᒃᑭᓪᓗᓂ ᐃᓄᐃᑦ ᐃᑦᑕᕐᓂᓴᓂᖃᕐᕕᖓᓂᒃ ᑕᐃᑲᓂ 

ᖃᒪᓂ’ᑐᐊᕐᒥ.  

 

ᐊᒻᒪᓗ ᐃᑲᔪᖅᓯᒪᒋᓪᓗᓂ ᑖᒃᑯᓂᐊ ᒪᕐᕉᓐᓂᒃ ᓄᓇᖃᕐᕕᐅᓚᐅᖅᓯᒪᔪᓂᒃ ᑕᐃᑲᓂ ᑭᕙᓪᓕᕐᒥ: ᐅᑭᐊᒃᓵᒃᑯᑦ ᑐᒃᑐᐃᑦ 

ᐃᑳᓕᖅᑎᓪᓗᒋᑦ ᓄᓇᖃᕐᕕᐅᖃᑦᑕᓚᐅᖅᓯᒪᔪᒥᒃ ᑕᐃᑲᓂ ᑲᓇᑕᒥ ᐊᒻᒪᓗ ᐊᕐᕕᐊ’ᔪᐊᖅ ᐊᒻᒪᓗ ᕿᑭᖅᑖᕐᔪᒃ ᑖᒃᑯᐊ 

ᓄᓇᖃᕐᕕᐅᓚᐅᖅᓯᒪᔪᐃᑦ ᑕᕝᕙᓂ ᑲᓇᑕᒥ. ᑕᐃᕕᑎ ᐅᐊᑉᓯᑐ ᑕᐃᒪᑦᑕᐅᖅ ᒪᐃᔭᐅᑉ ᑐᒡᓕᒋᓚᐅᖅᓯᒪᒋᕚ ᐊᒻᒪᓗ 

ᒪᐃᔭᙳᖅᖢᓂ ᑕᐃᑲᓂ ᖃᒪᓂ’ᑐᐊᕐᒥ.  

 

ᐅᖃᖅᑎᑦᑎᔩ, 1991−ᖑᑎᓪᓗᒍ ᑖᓐᓇ ᒥᔅᑕ ᕗᐊᑉᔅᑐ ᐃᓕᓴᕆᔭᐅᓚᐅᖅᓯᒪᕗᖅ ᖁᑦᑎᖕᓂᖅᐹᒥᒃ ᑲᓇᑕᒧᑦ 

ᑖᒃᑯᓂᖓ ᐃᑲᔫᑎᖃᑦᑎᐊᕋᓱᖃᑦᑕᕐᓂᖓᓄᑦ ᓴᖅᑭᔮᖅᑎᑦᑎᓂᖓᓄᓪᓗ ᑖᒃᑯᐊ ᐅᖃᐅᓯᕗᑦ ᐊᒻᒪ ᐃᓕᖅᑯᓯᕗᑦ 

ᑕᒫᓂ ᓄᓇᕗᒻᒥ. ᑖᓐᓇᓗ ᑕᐃᒪ ᐃᖅᑲᓇᐃᔮᖃᙱᑦᑐᒥᒃ ᑕᒪᒃᑯᓂᖓ ᒪᒃᑯᒃᑐᓂᒃ ᐊᒻᒪᓗ ᐱᓗᐊᖅᑐᒥᒃ ᐃᓐᓇᕐᓂᒃ 

ᑲᑎᑎᑦᑎᖃᑦᑕᓚᐅᖅᑐᖅ ᑕᐃᑯᖓ ᐃᓕᓐᓂᐊᕐᕕᖓᓄᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦ ᐊᒻᒪᓗ ᖃᓄᖅ ᑕᒪᓐᓇ 

ᐅᖃᐅᓯᕗᑦ ᓴᙱᔪᓐᓇᕐᒪᖔᑦ ᑖᓐᓇ ᐱᖅᑯᓯᕆᑎᓪᓗᑎᒍᑦ. 

 

ᑕᐃᒪᓕ ᑖᒃᑯᐊ ᕿᒪᒃᑕᑯᓗᖏᑦ ᐅᑯᐊᖑᕗᐃᑦ, ᓄᓕᐊᖓᑦ ᓵᓕ, ᕿᑐᕐᖓᖏᑦ ᑎᐊᐳᕋ ᑭᒡᔪᒐᓕᒃ, ᓕᓐᑕ ᐊᑯᒪᓕᒃ, 

ᔮᒃ ᐅᔪᒻᖓᑦ, ᑕᐃᔮᓐ ᒪᓐᓂᒃ, ᐲᑕ ᖃᖅᓴᐅᖅ, ᐊᒻᒪᓗ 7−ᖑᓪᓗᑎᒃ ᑖᒃᑯᐊ ᐃᕐᖑᑕᖏᑦ.  

 

ᐅᖃᖅᑎᑦᑎᔩ, ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᓂᖃᑦᑎᐊᖅᑎᓪᓗᑕ ᑖᔅᓱᒥᖓ ᑕᐃᕕᑎ ᕗᐊᑉᔅᑐ ᐅᕈᓪᑑᕝ 

ᐊᒻᒪᓗ ᕿᑐᕐᖓᖏᑦ, ᖃᑕᙳᑎᖏᑦ ᐱᖃᓐᓇᕆᔭᖏᓪᓗ. ᑖᓐᓇ ᐃᓕᓴᕆᔭᐅᓯᒪᑎᓪᓗᓂ ᐃᓕᖅᑯᓯᑦᑎᓐᓂᒃ 

ᓴᖅᑭᔮᖅᑎᑦᑎᓇᓱᖃᑦᑕᓚᐅᕐᓂᖓᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ. ᑖᓐᓇ ᒥᓂᔅᑕᐅᑉ 

ᐅᖃᐅᓯᕆᔭᖏᓐᓂᒃ ᑖᒃᑯᓂᖓ ᐅᖃᒃᑲᓐᓂᕈᒪᖕᒪᑦ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᒥᐊᖦᖢᖓᓗ ᑖᒃᑯᓂᖓ ᐅᐊᑦᑎᐊᖅ 

ᐃᓚᑰᖅᑲᐅᖕᒪᑕ ᑖᒃᑯᐊ ᐅᓪᓛᒃᑯᖅᑲᐃ ᐱᒋᐊᓕᓵᓗᐊᖅᑲᐅᒐᒪ. ᐅᖃᖅᑏ, ᐊᓕᐊᓇᐃᒍᓱᒃᑲᓐᓂᖅᐳᖓ 

ᐅᖃᐅᓯᕆᒃᑲᓐᓂᕐᓂᐊᕋᒃᑯ.  

 

ᐅᖃᖅᑏ, ᖁᕕᐊᓱᒃᑐᖓ ᐃᓕᓐᓂᐊᖅᑐᓕᕆᔨᒃᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᖅᑲᓇᐃᔭᖃᑎᖃᕐᒪᑕ 

ᓴᓇᖁᓪᓗᒋᑦ ᐅᑭᐅᖅᑕᑐᓄᑦ ᑕᒪᒃᑯᓄᖓ ᐃᓕᓐᓂᐊᕈᑎᒃᓴᖏᓐᓂᒃ ᓴᓇᓂᐊᕐᒪᑕ.  

 

ᑭᖑᓂᑦᑎᓐᓂ ᑕᐃᒃᑯᓂᖓ ᐊᑐᕐᓗᑎᒃ ᕿᑭᖅᑕᓂ ᓱᓕᔪᕐᓂᐊᖅᓯᕐᓂᕐᒧᑦ ᐅᓂᒃᑳᖏᓐᓂᒃ. ᑖᒃᑯᐊ ᐃᓕᓴᐃᔩᑦ 

ᕿᑭᖅᑕᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓃᙶᖅᑐᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᐃᖅᑲᓇᐃᔭᖃᑎᒌᖕᓂᐊᕐᒪᑕ 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᓗᑎᒃ ᐃᓕᓴᐃᔾᔪᑎᒃᓴᓂᒃ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑎᓄᓪᓗ ᑎᑎᕋᖅᑕᐅᖃᑦᑕᕐᓂᐊᖅᑐᑦ 

ᖃᐅᑕᒫᖅᓯᐅᑏᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᖏᑦ ᓴᓇᔭᐅᓂᐊᖅᑐᑦ ᓱᕈᓯᕐᓄᑦ. ᕿᑭᖅᑕᓂ ᐊᑐᖅᑕᐅᓂᐊᖅᑐᑦ 

ᐃᓕᓐᓂᐊᖅᑎᖏᓐᓄᑦ ᐊᑐᖃᑦᑕᖅᓯᒪᔭᖏᓐᓄᑦ ᐅᖃᐅᓯᕆᔭᐅᔪᓪᓗ ᐃᓱᒪᓕᐅᕈᑎᒋᔭᐅᔪᑦ ᐃᓄᖕᓄᑦ 

ᐊᒃᑐᐊᓂᖃᖅᑐᑦ ᑕᒫᓂ ᓯᕕᑐᔪᒥᒃ ᐊᒃᑐᖅᑕᐅᓯᒪᔪᑦ ᐃᓄᐃᑦ ᐃᓕᖅᑯᓯᖓᓐᓄᑦ. 

 

ᐅᖃᖅᑏ, ᑖᓄᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᓴᓇᔭᐅᔪᑦ ᓄᓇᕗᒻᒥ ᓴᓇᔭᐅᓪᓗᑎᒃ ᐃᓕᓐᓂᐊᕈᑎᒃᓴᐃᑦ 

ᐸᕐᓇᒃᑕᐅᓯᒪᔪᑦ ᐊᑐᓕᖁᔭᓕᐊᕈᔭᐅᓯᒪᔪᓪᓗ ᑖᒃᑯᓂᖓ ᓱᓕᔪᕐᓂᐊᖅᑎᐅᓚᐅᖅᑐᑉ ᐅᓂᒃᑳᖏᖕᓃᑦᑐᑦ ᑖᒃᑯᐊ 

ᐃᓕᖅᑯᓯᖏᑦ ᐅᖃᐅᓯᖏᓪᓗ ᑕᕝᕙᓂ ᑐᙵᕕᒋᖕᒪᒍ ᐃᓕᓐᓂᐊᕈᑎᒃᓴᖏᓐᓂᒃ ᐃᓕᓐᓂᐊᓕᓵᖅᑐᓂᒃ ᐊᒻᒪᓗ 

ᖁᕝᕙᓯᓐᓂᓛᖅ 12-ᒧᑦ ᑎᑭᓪᓗᒍ. 

 

ᑖᒃᑯᐊ ᓴᓇᔭᐅᓚᐅᖅᑐᑦ ᑖᒃᑯᐊ ᐃᓕᓐᓂᐊᕈᑎᐅᓂᐊᖅᑐᑦ ᐃᑲᔪᖅᑐᐃᓗᑎᒡᓗ ᑕᒪᒃᑯᓂᖓ ᑭᓱᑐᐃᓐᓇᕐᓂᒃ 

ᐃᓅᓯᕐᓂᒡᓗ ᖃᐅᔨᓴᐃᑎᓪᓗᒋᑦ ᖃᓄᐃᑦᑕᐃᓕᒪᓂᕐᒧᓪᓗ ᑕᒪᒃᑯᐊ ᖃᐅᔨᒪᔭᐅᓗᑎᒃ ᐃᑲᔪᕐᓂᖃᕐᓂᐊᖅᑐᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐱᔭᕆᔾᔪᑎᓄᑦ. 

 

ᐅᖃᖅᑏ, ᐊᕐᕌᒍᑦ ᐅᓄᑲᓪᓚᒃᑐᑦ ᐊᓂᒍᖅᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᑖᒃᑯᐊ ᑐᑭᓯᐅᒪᖃᑎᒌᖕᓂᕐᒧᑦ ᐊᑎᓕᐅᓚᐅᕐᒪᑕ ᐃᓕᖅᑯᓯᕐᒧᑦ ᐊᒃᑐᐊᓂᖃᖅᑐᓂᒃ ᐃᓕᓴᐃᔾᔪᑎᖃᖁᓪᓗᒋᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᓐᓂᐊᖅᑎᑕᐅᖁᓪᓗᒋᑦ.  

 

ᖁᕕᐊᓱᒃᑐᒍᑦ ᐃᓚᒋᔭᐅᑦᑎᐊᕈᓐᓇᕋᑦᑕ ᐊᕐᕌᒍᒧᑦ ᐊᑕᐅᓯᐅᙱᑦᑐᒧᑦ ᐱᓕᕆᓂᐊᕋᑦᑎᒍᑦ ᑕᒪᒃᑯᐊ ᑕᑯᓛᕋᑦᑎᒍᑦ 

ᖁᕕᐊᓇᖅᑐᖅ ᐃᓕᓐᓂᐊᕈᑏᑦ ᐱᖃᓯᐅᔾᔭᐅᓕᖅᑐᓪᓗᒋᑦ ᐃᓕᓐᓂᐊᕈᑎᒃᓴᓕᐊᕆᔭᐅᔪᓄᑦ ᐊᒻᒪ ᐃᓕᓐᓂᐊᕐᕕᖕᓄᑦ 

ᕿᑭᖅᑕᓂ ᐃᓕᓐᓂᐊᖅᑕᐅᖃᑦᑕᕐᓂᐊᓕᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂ. ᑲᑎᒪᔩᑦ ᐅᖃᐅᓯᖏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 442 - 6(2): ᑭᕙᓪᓕᖅ ᐃᓄᐃᑦ ᑲᑐᔾᔨᑲᑎᒌᖏᑦ ᑲᑎᒪᑎᑦᑎᕗᑦ ᑲᒪᓂᑦᑐᐊᕐᒥ 

(ᓯᒪᐃᓚᒃ)  

ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲᓗ ᐱᓕᕆᔨᓪᓗ, ᖃᒪᓂ’ᑐᐊᕐᒥᐅᑕᓪᓗ 

ᑐᓵᔪᑦ ᐅᑉᓛᖅ. ᐅᖃᖅᑎᑦᓯᔩ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ ᑐᓴᖅᑎᑦᓯᓚᐅᕐᒪᑕ 

ᑕᐃᒪ ᐅᓐᓄᒃᐸᑦ ᑲᑎᒪᑎᑦᓯᓂᐊᕐᒪᑕᒎᖅ ᖃᒪᓂ’ᑐᐊᕐᒥ ᑭᐊᕙᐃᑦᑐᒧᐊᐸᑦ ᐱᒋᐊᕐᓗᒍ ᐅᕿᑦᑕᓪᕕᒻᒧᑦ ᑎᑭᓪᓗᒍ.  

 

ᖃᒪᓂ’ᑐᐊᕐᒥᐅᑕᐅᔪᓂᒃ ᐃᓄᖕᓂᒃ ᑲᑎᒪᑎᑦᑎᓱᐊᕐᒪᑕ, ᑲᑎᒪᖃᑎᖃᕈᐊᕐᒪᑕ. ᑐᓴᖅᐸᓪᓕᐊᒍᐊᕐᒪᑕᒎᖅ ᖃᓄᖅ 

ᐊᐳᑦᑎ’ᓈᖅᑐᖅ ᐅᑦᑯᐊᖅᑕᐅᓯᒪᓕᖅᐸᑦ ᓈᒻᒪᑦᓯᐊᖁᔨᓂᕐᒧᑦ ᑮᓇᐅᔭᖅ ᐊᑐᕈᒫᕐᒪᖔᑦ. ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᑦ $1 ᒥᓕᐊᓐᓂᒃ ᑮᓇᐅᔭᓂᒃ ᓴᖅᑭᐅᒪᑎᑦᓯᓚᐅᕐᒪᑕᒎᖅ. ᑕᐃᒪ ᐅᓐᓄᒃᐸᑦ ᐃᓄᖕᓂᒃ 

ᖃᒪᓂ’ᑐᐊᕐᒥᐅᑕᓂᒃ ᑲᑎᒪᑎᑦᓯᓂᐊᕐᒪᑕᒎᖅ ᒧᒥᕐᕕᖕᒥ. ᑲᐃᕙᑦᑐᒧᐊᖅᐸᑦ ᐱᒋᐊᕐᓗᒍ ᐅᓐᓄᒃᐸᑦ ᐊᖃᒍᓗ, 

ᑲᐃᕙᒃᑐᒧᐊᖅᐸᑦ ᐅᓐᓄᒃᑯᑦ ᐅᕿᑕᓂᕐᒧᑦ ᑎᑭᓪᓗᒍ ᑲᑎᒪᖃᑎᖃᕈᒪᕈᐊᕐᒪᑕ ᖃᒪᓂ’ᑐᐊᕐᒥᐅᑕᓂᒃ. ᐃᓄᖕᓂᒃ 

ᓈᒻᒪᑦᓯᐊᖁᔨᓂᕐᒧᑦ ᒥᒃᓵᓄᑦ ᑮᓇᐅᔭᑦ ᖃᓄᖅ ᐊᑐᕈᒫᕐᒪᖔᑕ. 

 

ᑕᐃᒪ ᖃᒪᓂ’ᑐᐊᕐᒥᐅᑕᑦ ᐃᓄᐃᑦ ᐅᓐᓄᒃ ᑲᑎᒪᔭᖅᑐᖃᑕᐅ− ᑐᓵᒋᐊᖅᑐᕐᓂᐊᖅᐳᓯ ᓂᑉᓕᖃᑕᐅᒻᒫᕐᓗᓯ ᖃᓄᖅ 

ᑮᓇᐅᔭᖅ ᐊᑐᖅᑑᓪᓗᐊᕋᔭᕐᒪᖔᑦ ᐸᕐᓇᐃᒋᐊᖃᓕᕋᑉᑕ. 2026-ᖑᓕᖅᐸᙴᖅ ᐊᐳᑦᑎ’ᓈᖅᑐᖅ 

ᐅᑦᑯᐊᖅᐸᓪᓕᐊᒋᐊᓕᕐᒪᙴᖅ ᐸᕐᓇᐃᒋᐊᖃᓕᕋᑉᑕ. ᖃᒪᓂ’ᑐᐊᕐᒥᐅᑕ ᐃᓄᐃᑦ ᑲᑎᒪᔭᖅᑐᕆᑉᓯ ᐅᓐᓄᒃᐸᑦ ᐊᖃᒍᓗ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 443 - 6(2): ᒥᑦᑎᒪᑕᓕᖕᒥ ᒍᕋᐃᑦ 6 ᖁᙱᐊᖅᑎᑕᐅᔪᑦ ᑲᑎᒪᓂᑦᑎᓐᓂᒃ 

(ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑦ ᒥᑦᑎᒪᑕᓕᖕᒥᐅᑦ ᐊᒻᒪ ᐱᓗᐊᖅᑐᒥᒃ 

ᖁᑦᑎᖕᓂᓕᑦ 6-ᒥᒃ ᐅᓛᔪᒃ ᐃᓕᓐᓂᐊᕐᕕᖕᒦᑦᑐᑦ. ᒫᓐᓇ ᑕᕐᕆᔭᕐᒪᑕ ᐅᕙᑦᑎᓐᓂᒃ ᐃᓕᓐᓂᐊᕐᒪᑕ ᖁᑦᑎᖕᓂᓕᑦ 6-

ᒥᒃ ᐃᓕᓐᓂᐊᖅᑐᑦ ᒐᕙᒪᓕᕆᓂᕐᒥᒃ, ᐃᓅᓯᓕᕆᓂᕐᒥᒃ ᐃᓕᓐᓂᐊᖅᖢᑎᒃ ᐃᓕᓴᐃᔨᖃᖅᑐᑦ ᔨᐊᓂᑲᒥ.  

 

ᐃᑉᐸᒃᓴᖅ ᐅᓪᓛᒃᑯᑦ ᔨᐊᓂᑲᐅᑉ ᑕᓚᕘᓚᐅᕐᒪᖓ ᑕᒪᒃᑯᓂᖓ ᐃᓕᓐᓂᐊᕐᒪᑕᒎᖅ ᐅᖃᐅᑎᓚᐅᕋᒃᑯ ᐅᓪᓛᖑᔪᖅ 

ᑲᑎᒪᓂᖃᕋᑦᑕ. ᑕᐃᒪ ᐊᔾᔨᙳᐊᒥᒃ ᓇᒃᓯᐅᔾᔨᕕᐅᕋᑖᕋᒪ ᑕᐅᑐᒃᑐᑦ. ᑕᕝᕙᐅᕗᑏᖅᐸᒃᑲ ᐊᒻᒪ ᖁᔭᓐᓇᒦᖅᖢᒍ 

ᐃᓕᓴᐃᔨᖓᑦ ᔨᐊᓂᑲ. ᑐᙵᓱᒃᑎᑕᐅᒐᒪ ᐊᖏᕐᕋᖅᓯᒪᓕᕈᒪ ᐳᓛᕆᐊᕐᓂᐊᕋᒃᑭᑦ ᑖᒃᑯᐊ ᐃᓕᓐᓂᐊᖅᑎᑯᓗᐃᑦ 

ᐊᐱᖅᓱᕐᓗᑎᒡᓗ ᐊᒻᒪ ᖃᓄᖅ ᐊᐅᓚᓲᖑᖕᒪᖔᑦ ᑕᒪᓐᓇ ᓄᓇᕗᒻᒥ ᒐᕙᒪᓕᕆᓂᖅ ᐅᖃᓪᓚᒋᐊᖅᑐᕐᓂᐊᖅᖢᖓ. 

ᑕᐃᒪ ᑐᙵᓱᒃᑎᑕᐅᖁᕙᒃᑲ ᐃᓕᓐᓂᐊᖅᑐᑯᓗᐃᑦ ᒥᑦᑎᒪᑕᓕᖕᒥ ᑕᐅᑐᒃᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 444 - 6(2): ᐅᖃᓪᓚᖕᓂᖅ ᑐᓵᔨᒃᑰᕐᓗᓂ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲᖅᑕᐅᖅ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑎᑦᓯᔩ, 

ᑕᐅᑐᒃᑐᑯᓗᐃᑦ.  

 

ᐅᖃᖅᑎᑦᓯᔩ, ᐱᕙᓪᓕᐊᔪᑎᒍᑦ ᓄᓇᑦᓯᐊᕐᒥ ᐱᕙᓪᓕᐊᔪᑦ ᐊᒻᒪ ᓰᐲᓰᒃᑯᑦ ᐃᑭᐊᖅᖠᕕᖏᑎᒍᑦ ᑕᑯᒃᓴᐅᖃᑦᑕᖅᑐᑦ 

ᑎᑎᕋᖅᓯᒪᔪᑦ ᐱᕙᓪᓕᐊᔪᓂᒃ ᐅᖃᐅᓯᖃᓕᕌᖓᑕ ᑎᑎᕋᐅᓯᖃᕌᖓᑕ ᐃᓄᖕᓂᒃ ᑕᐃᒃᑯᐊ ᐱᕙᓪᓕᐊᔪᓕᕆᔩᑦ 

ᐃᓄᖕᒥᒃ ᐅᖃᓪᓚᒃᑐᒥᒃ ᐅᖃᕐᓂᕋᐃᒋᐊᕌᖓᑕ ᐅᖃᐃᓐᓇᑦᓯᐊᓲᖑᖕᒪᑕ ᑐᓵᔨᑎᒎᖅᖢᓂᒎᖅ ᐅᖃᖅᑲᐅᔪᖅ. 

 

(ᑐᓵᔨᑎᒎᓕᖅᑐᖅ) ᑐᓵᔨᑎᒎᓕᖅᑑᓚᓪᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᐅᕝᕙ ᑐᓵᔨᑎᒎᙱᖦᖢᓂ ᐃᓄᒃᑎᑐᑦ 

ᐅᖃᑦᓯᐊᖅᑐᒻᒪᕆᐊᓘᖅᑲᐅᔪᒃᓴᐅᒐᓗᐊᖅᑎᓪᓗᒍ ᑎᑎᕋᐅᓯᐅᒋᐊᕋᒥᒃ ᑐᓵᔨᑎᒎᒡᒎᖅ ᓂᓪᓕᖅᑲᐅᖕᒪᑦ. 

 

ᐅᖃᖅᑎᑦᓯᔩ, ᐃᓄᒃᑎᑐᑦ ᐅᖃᕐᓂᖅ ᐅᖃᐅᓯᓪᓚᑦᑖᖑᖕᒪᑦ ᓄᓇᕗᒻᒥ. ᐅᖃᐅᓯᕐᖓᐅᑕᐅᑉᓗᓂᓗ ᓄᓇᕗᒻᒥ 

ᐅᖃᓪᓚᖃᑦᑕᕆᐊᖅᓯᒪᖕᒪᑕ ᑕᐃᒪᙵᓂᐊᓗᒃ ᐃᓄᒃᑎᑐᑦ ᐅᖃᖃᑦᑕᕆᐊᓚᐅᖅᓯᒪᔪᑦ. ᑐᓵᔨᑎᒎᙱᑦᓯᐊᖅᖢᑎᒃ 

ᐃᓄᐃᑦ ᐅᖃᓪᓚᖃᑦᑕᕐᒪᑕ. ᑕᒪᒃᑯᓂᖓ ᑎᑎᕋᖅᐸᒃᑐᑦ ᐱᕙᓪᓕᐊᔪᓕᕆᔩᑦ ᑐᓵᔨᑎᒍᑦ 

ᐅᖃᖅᑲᐅᖕᒫᖃᑦᑕᙱᓐᓇᔭᕐᒪᑕ ᐃᓄᒃᑎᑐᑦ ᑐᑭᓯᓇᑦᓯᐊᖅᑐᐊᓘᖅᑲᐅᒐᓗᐊᓂᒃᑯᐊ. ᐃᒻᒥᓂᒡᓕ ᑐᓵᔨᑎᒍᑦ 

ᑐᑭᓯᖅᑲᐅᒐᒥᒃ ᑕᐃᒪᓐᓇ ᐅᖃᖔᖃᑦᑕᕋᔭᖅᑰᕋᓗᐊᕐᒪᑕ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᐃᓄᐃᑦ ᐅᖃᐅᓯᖓᑦ ᑖᓐᓇ ᓯᕗᓪᓕᖅᐹᖑᖕᒪᑦ ᓄᓇᕗᒻᒥ. ᑖᓐᓇ ᑕᒫᓃᓚᐅᖅᑳᖅᑎᓐᓇᑕ 

ᐃᓄᒃᑎᑑᖃᑦᑕᓕᓚᐅᖅᓯᒪᖕᒪᑕ ᑕᐃᒪᙵᓂᒃ ᓄᓇᑦᓯᐊᕐᒥ ᐱᕙᓪᓕᐊᔪᑦ ᓰᐲᓰᒃᑯᓪᓗ ᐅᖃᐃᓐᓇᖃᑦᑕᕐᒪᑕ 

ᖃᓪᓗᓇᐅᔭᕈᓐᓇᙱᑦᑐᑦ ᑕᐃᒃᑯᐊ ᐃᓄᒃᑎᑐᑐᐃᓐᓇᕐᓘᓐᓃᑦ ᐅᖃᓪᓚᒃᑐᑦ ᑐᓵᔨᒃᑯᑦ ᐊᖅᑯᑎᖃᖅᖢᑎᒃ, 

ᐃᒪᓐᓇᐃᓕᐅᖃᑦᑕᕐᒪᑕ. ᓇᓗᓇᐃᖅᓯᕕᒋᓚᐅᕐᓚᒃᑲ ᐃᓄᐃᑦ ᐃᓄᒃᑎᑐᑦ ᐅᖃᓪᓚᒑᖓᒥᒃ ᑐᓵᔨᒃᑯᑦ 

ᐊᖅᑯᑎᖃᙱᖦᖢᑎᒃ ᐅᖃᓪᓚᖃᑦᑕᖅᑐᑦ ᓇᖕᒥᓂᖅ ᐅᖃᐅᓯᕐᒥᓂᒃ ᐊᑐᖅᖢᑎᒃ. ᑕᐃᒃᑯᐊ ᑐᓴᒐᒃᓴᓕᕆᔨᒃᑯᑦ 

ᓄᖅᑲᖅᑎᑦᑎᖃᑦᑕᖅᑐᑦ ᐃᓄᒃᑎᑐᑦ ᐅᖃᓪᓚᖃᑦᑕᖅᑐᑦ. 

 

ᑐᓵᔨᒃᑯᑦ ᐅᖃᓪᓚᖃᑦᑕᙱᒻᒪᑕ ᓲᕐᓗ ᑲᑕᑦᑎᑦᑎᕆᖅᑰᔨᖃᑦᑕᕐᒪᑕ ᑕᐃᒪᓐᓇ ᐅᖃᐅᓯᕐᒥᓂᒃ ᐊᑐᖅᑎᓪᓗᒋᑦ. 

ᐅᖃᕐᓗᖓ ᑖᒃᑯᐊ ᐅᓂᒃᑳᖃᑦᑕᖅᑐᑦ ᑕᐃᒃᑯᐊ ᓱᖅᑯᐃᖅᓯᓚᐅᖅᐸᑦ ᑐᓵᔨᑎᒍᑦ ᐃᒪᓐᓇᖃᐃ ᐅᖃᖔᖃᑦᑕᕈᑎᑦ. 

ᑕᐃᒃᑯᐊ ᓄᖅᑲᖅᑎᑦᑕᕆᐊᖃᕋᔭᑦᑎᒍᑦ ᐃᓄᒃᑎᑐᑦ ᐅᖃᐅᓯᕐᒥᒃ ᑲᑕᑦᑎᕆᓂᖅ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 445 - 6(2): ᐃᖃᓗᒃᑑᑦᑎᐊᕐᒥᐅᑦ ᐱᙳᐊᕆᐊᖅᑐᖅᓯᒪᔪᑦ ᓄᓇᖃᖅᑳᖅᑐᑦ 

ᐱᖑᐊᕐᓂᖓᓄᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᓪᓛᒃᑯᑦ ᐃᓘᓐᓇᖏᑦ ᓈᓚᒃᑐᑦ 

ᐱᓗᐊᖅᑐᒥᒃ ᑕᐃᒃᑯᐊ ᒪᓕᒐᓕᐅᖅᑎᐅᖃᑎᑦᑕ ᒥᑦᑎᒪᑕᓕᖕᒥ ᐃᓕᓐᓂᐊᖅᑎᖁᑎᒋᔭᖏᑦ ᐃᖃᓗᒃᑑᑦᓯᐊᕐᓃᑦᑐᓪᓗ.  

 

ᐅᖃᖅᑏ, ᒫᓐᓇ ᐊᐅᔭᕋᑖᖑᓚᐅᖅᑐᖅ ᑕᐃᒃᑯᐊ ᐃᖃᓗᒃᑑᑦᓯᐊᕐᒥ ᐱᙳᐊᖅᑐᓂᒃ ᐱᖃᑎᖃᖅᖢᑎᒃ ᑖᒃᑯᐊ 

ᕼᐊᓕᕚᒃ ᑖᑦᒪᐅᑦᒥᒃ ᑖᒃᑯᐊ ᓄᓇᖃᖅᑳᖅᓯᒪᔪᑦ ᐱᙳᐊᕐᕕᒡᔪᐊᖅᑎᑦᑎᓚᐅᕐᒪᑕ ᓅᕙ ᔅᑰᓴᒥ ᔪᓚᐃᖑᑎᓪᓗᒍ. 

 

ᐅᖃᖅᑏ, ᐃᓕᓴᖅᓯᔪᒪᔪᖓ ᑕᐃᒃᑯᐊ ᐅᓇᑕᙳᐊᖅᑏᑦ ᑕᐃᒃᑯᐊ ᐃᖃᓗᒃᑑᑦᓯᐊᕐᒦᙶᖅᑐᐃᑦ:  

 

 ᐃᑭᓪᓗᐊᖅ ᐊᕙᓚᒃ  

 ᔫᓯᐱ ᑎᒦᑐᕆ  

 ᑭᐊᓇ ᐃᒃᐸᑯᕼᐊᒃ  

 ᑯᕆᔅᑕᓐ ᒪᑲᓚᒻ  

 

ᐊᒻᒪ ᑖᒃᑯᐊ ᐱᖃᑎᒋᓚᐅᖅᑕᖏᑦ:  

 

 ᑯᕆᔅᑕᐳᕐ ᑯᕆᒃᔅ 

 ᓗᐊᓐ ᒪᔅᑯᐊᐃᒐᓐ 

 ᐸᐅᓚ ᑲᓴᓐᔅ ᐊᖓᔪᖅᑳᕆᔭᐅᓪᓗᓂ  

 

ᐅᐱᒋᑦᑎᐊᖅᐸᕗᑦ ᐃᑭᐊᓪᓗᐊᖅ ᐊᕙᓚᒃ ᑖᓐᓇ ᐊᒃᓱᐊᓗᒃ ᐱᓕᕆᑦᑎᐊᓚᐅᕐᒪᑦ ᓵᓚᒃᓴᖅᖢᓂ ᑕᐃᒃᑯᐊ 

ᒎᓗᑖᖅᑎᑕᐅᓚᐅᖅᑐᑦ ᐅᓇᑕᙳᐊᖅᑎᓪᓗᒋᑦ. 

 

ᑖᒃᑯᐊ ᐃᓘᓐᓇᖏᑦ ᐃᖃᓗᒃᑑᑦᓯᐊᕐᒥᐅᑦ ᑭᒡᒐᖅᑐᖅᖢᒋᑦ ᐅᖃᖃᑎᒋᓪᓗᒋᑦ ᑭᒡᒐᖅᑐᕐᓗᒋᓪᓗ ᑖᒃᑯᐊ 

ᐅᐱᒍᓱᒃᑎᐊᕐᒪᑕ ᑕᐃᒪᓐᓇ ᐱᐅᒋᔭᐅᓂᖅᐹᖑᖃᑕᐅᖃᑦᑕᓕᕋᕕᑦ ᓈᓚᖃᑦᑕᖅᖢᑎᑦ ᑕᑯᓐᓇᖃᑦᑕᖅᖢᑎᒃ 

ᐊᕙᙶᓘᖅᖢᑎᒃ ᓄᓇᖅᑲᑎᒋᙱᑕᑦᑎᓐᓂᒃ ᐃᓕᖕᓂᒃ ᐃᑲᔪᖅᑐᐃᓪᓗᑎᑦ. ᑖᒃᑯᐊ ᐅᓕᒻᐱᒃᑎᒍᑦ 

ᐱᙳᐊᕕᒡᔪᐊᖃᑕᐅᔪᒫᖅᑐᑎᑦ ᓇᓗᓇᙱᑦᑐᖅ. ᐅᐱᒋᑦᑎᐊᖅᐸᒋᑦ ᐊᒻᒪ ᐊᔾᔪᒥᓇᖅᐳᑎᑦ. 

 

ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐱᖃᑎᖃᖃᑦᑕᖅᑐᑦ ᐱᙳᐊᖅᑎᓂᒃ ᐊᖓᔪᖅᑳᕆᔭᐅᔪᓪᓗ ᑕᐃᒃᑯᐊ 

ᐃᑲᔪᖅᑐᐃᖏᓐᓇᕐᒪᑕ ᐱᙳᐊᖅᑎᖁᑎᒋᔭᑦᑎᓐᓂ ᐃᑲᔪᖅᑐᐃᓪᓗᑎᒃ ᐅᐸᒃᑎᐊᖃᑦᑕᖁᓪᓗᒋᑦ ᑕᒪᒃᑯᐊᓗ 

ᐱᕕᒃᓴᐅᔪᑦ ᐊᑐᖅᑕᐅᑦᑎᐊᖁᓪᓗᒋᑦ. ᒪᒃᑯᒃᑐᓕᒫᑦ ᑕᐃᒃᑯᐊ ᐃᓚᐅᓚᐅᖅᑐᑦ ᖃᐅᔨᒪᓂᐊᖅᐳᓯ ᓄᓇᖅᑲᑎᒋᔭᓯ 

ᐃᑲᔪᖅᑐᐃᖕᒪᑕ ᒪᒃᑯᒃᑐᓪᓗ ᑕᒪᒃᑯᐊ ᐃᓕᔅᓯᓐᓄᑦ ᐊᔾᔪᒥᒍᓱᖕᒪᑕ. ᑖᒃᑯᐊ ᐊᐅᓚᔾᔭᐃᑦᑎᐊᕈᓐᓇᕐᓂᐊᑕᒪ 

ᖃᓄᐃᓕᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑎᓴᒪᖓᑦ ᑲᑎᒪᔾᔪᑎᒃᓴᑦᑎᓐᓂ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑕᓪᓕᒪᖓᑦ 

ᑲᑎᒪᔾᔪᑎᒃᓴᑦᑎᓐᓂ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒥ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᖕᒥ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᒫᓐᓇ ᖁᕕᐊᓱᑦᓯᐊᖅᑐᖓ 

ᑐᙵᓱᒃᑎᑦᑎᔪᒪᔭᕆᐊᒃᓴᖅ ᑕᕝᕙᓂ ᖁᙱᐊᕆᐊᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᖕᓃᙶᖅᑐᖅ.  

 

ᐅᖃᖅᑏ, ᐃᓕᓴᕆᔪᒪᔭᒃᑲ ᐊᖓᔪᖅᑳᖓᑦ ᕿᑭᖅᑕᓂ ᑲᑐᔾᔨᖃᑎᒌᖏᑕ ᐅᓛᔪᖅ ᐊᑭᓱᒃ. ᐃᓄᒃᓱᒃ ᐊᖅᓴᕐᓂᖅ 

ᐊᐅᓚᑦᑎᔨᐅᑉ ᕿᑭᖅᑖᓘᑉ, ᑖᒃᑯᐊ ᓱᓕᔪᕐᓂᐊᕐᓂᕐᒧᑦ ᐊᐅᓚᑦᑎᑦᑎᔪᐃᑦ ᐊᑐᓕᖁᔭᓕᐊᕆᓚᐅᖅᑕᖏᑦ ᑖᓐᓇ, 

ᐃᓄᒃᓱᒃ ᐸᓂᖓᑦ ᐋᕕ ᓴᐳᑦ. ᑖᒃᑯᐊ ᐃᖅᑲᓇᐃᔭᕐᕕᖕᒧᐊᕈᑎᓚᐅᕐᓚᕗᑦ ᐃᓕᓐᓂᐊᖅᑎᕗᑦ ᖁᑦᑎᓐᓂᓖᑦ 9 

ᐃᓕᓐᓂᐊᕐᕕᐊᓗᖓᓂ ᐃᓄᒃᓱᒃ ᑖᓐᓇ ᑕᕝᕙᙶᖅᑐᖅ ᐋᑐᕆ ᑐᙵᓱᒋᑦ.  

 

ᐊᒻᒪᓗᑦᑕᐅᖅ ᓴᐃᒪ ᑭᐅᕆ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᒪᓕᒐᖏᓐᓄᓪᓗ ᑐᑭᒧᐊᑦᑎᑦᑎᔨ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ.  

 

ᐊᒻᒪᓗᑦᑕᐅᖅ ᑖᓐᓇ ᐅᖃᖅᑏ, ᑐᙵᓱᒃᑎᑦᑐᒪᔭᕋ ᕼᐃᒐᕐ ᐃᓪᓚᐅᑦ−ᓴᓪᓗᕕᓂᖅ ᑖᒃᑯᐊ ᐃᓄᖕᓄᑦ ᐱᓕᕆᔾᔪᑏᑦ 

ᐱᔨᔅᓯᕈᑏᓪᓗ ᑐᑭᒧᐊᑦᑎᑦᑎᔨᖓ ᐃᓄᐃᑦ ᑲᑐᔾᔨᖃᑎᒌᖏᖕᓂ ᕿᑭᖅᑕᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᐃᖃᓗᐃᑦ−ᓂᐊᖁᙴᒧᑦ ᒪᓕᒐᓕᐅᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᓴᕆᔪᓐᓇᕋᕕᙵ. ᓄᓇᕗᒻᒥᐅᑕᐃᑦ 

ᑕᐃᒃᑯᐊᓪᓗ ᐱᓗᐊᙳᐊᖅᑐᑦ ᒪᓕᒐᓕᐅᖅᑎᐅᖃᑎᑦᑕ ᐃᓕᓐᓂᐊᖅᑎᑯᓗᐃᑦ ᓈᓚᒃᑐᑦ ᐅᓪᓛᒃᑰᖅᐸᕗᑦ. ᐊᓕᐊᓇᐃᑦ 

ᓯᕗᓂᒃᑎᓐᓂᖃᐃ ᑕᕝᕙᓂ ᐃᔅᓯᕙᖃᑕᐅᖃᑦᑕᓛᖅᑐᑦ ᓂᕆᐅᓐᓇᖅᐳᖅ. ᑖᓐᓇ ᐅᐱᓐᓇᖦᖤᖅᐳᖅ. 

 

ᐅᖃᖅᑎᑦᑎᔩ, ᓂᑯᕕᒍᑎᖃᕈᒪᔪᖓ ᑖᒃᑯᐊ ᑭᒡᒐᖅᑐᖅᑕᒪ ᑕᕝᕙᓃᑦᑐᐊᓐᓅᒻᒪᑕ ᐃᓕᓴᕆᔭᐅᕋᑖᖅᑑᒐᓗᐊᑦ 

ᐃᖃᓗᐃᑦ−ᓂᐊᖁᙴᒥᐅᑕᐃᑦ ᐃᓕᓴᕆᒍᒪᑦᑎᐊᕋᒃᑭᑦ ᐅᐱᒋᑦᑎᐊᖅᖢᒋᓪᓗ ᐊᒃᓱᕈᓪᓚᑦᑖᖅᖢᑎᒃ ᐱᓕᕆᖃᑦᑕᕐᒪᑕ. 

ᑖᓐᓇ ᐊᔅᓱᐊᓗᒃ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋ ᒥᔅᑕ ᐅᓛᔪᒃ ᐊᑭᓱᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᖏᔪᖅᑳᖓᑦ.  

 

ᑖᒃᑯᐊᑦᑕᐅᖅ ᐊᔅᓱᐊᓗᒃ ᐊᖏᔪᒥᒃ ᖁᔭᓕᖃᑦᑕᖅᑐᖓ ᐃᖅᑲᓇᐃᔭᖃᑎᒋᓚᐅᖅᓯᒪᒻᒥᒐᒃᑭᑦ ᑕᕝᕙᓂ 

ᐃᔅᓯᕙᓚᐅᕐᓇᖓ ᓱᓕ, ᑖᓐᓇ ᕼᐃᒐᕐ ᐃᓪᓚᐅᑦ−ᓴᓪᓗᕕᓂᖅ. ᑖᓐᓇᓗ ᐃᓄᒃᓱᒃ ᐊᖅᓴᕐᓂᖅ, ᑖᓐᓇᑯᓗᐊᑦᑕᐅᖅ 

ᐸᓂᖓ ᑕᕝᕙᓃᒻᒪᑦ ᐅᐱᓐᓇᖅᖤᖅᐳᖅ. ᓯᕗᓂᒃᑎᓐᓂ ᑕᐃᒫᑦᑎᐊᖅᑕᐅᖅ ᓂᕆᐅᑦᑎᐊᐳᖓ ᑕᕝᕙᓂ ᐃᔅᓯᕙᓛᕐᒥᔪᖅ 

ᓯᕗᓂᑦᑎᐊᑦᑎᓐᓂ ᐃᓕᓐᓂᐊᖏᓐᓇᑦᑎᐊᖁᑦᑎᐊᖅᖢᒍ ᓇᓗᓇᙱᑦᑐᖅ ᓯᕗᒧᑦ ᑲᔪᓯᑦᑎᐊᓛᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. 

ᕿᑭᖅᑖᓘᑉ ᓂᒋᐊᓂ ᒪᓕᒐᓕᐅᖅᑎ, ᒥᔅᑕ ᔪᐊᓇᓯ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓄᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᑐᙵᓱᓪᓕᑦ ᑖᒃᑯᐊ ᐳᓛᕆᐊᖅᓯᒪᔪᐃᓐᓇᐃᑦ. ᑭᓯᐊᓂ, 

ᐅᖃᖅᑏ ᐅᓇ ᐃᓕᓴᕆᒍᒪᓗᐊᖅᑕᕋ ᐊᒻᒪ ᐅᓪᓗᒥ ᖁᕝᕙᓯᓐᓂᓕᒃ 9-ᒥᒃ ᐃᓕᓐᓂᐊᖅᑎᖁᑎ ᐊᑖᑕᒃᑯᒥᓐᓂᒃ 

ᐊᓈᓇᒃᑯᒥᓐᓂᒃ ᒪᓕᒃᓯᒪᒻᒪᑕ ᐱᓕᕆᕝᕕᖏᓐᓄᑦ. ᐅᐱᒋᔪᒪᓪᓗᒍ ᐃᕐᓂᓛᕋ ᑖᓐᓇᓛᕋ ᖁᓕᑦᑕᓕᒃ ᔪᐊᓇᓯ. 

ᐱᔨᑲᑖᖑᑎᑕᐅᔪᖅ.  

>>ᐸᑦᑕᑐᖅᑐᑦ 

 

ᐃᑲᔪᖅᑎᒋᓂᐊᖅᑕᕗᑦ ᑕᕝᕙᓂ ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᔅᓯᓐᓄᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᑐᓂᒃ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᓗᖓ ᐅᖃᐅᓯᕆᖅᑲᐅᔭᓐᓂᒃ 

ᐅᖃᐅᓯᖃᖅᑲᐅᒐᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᒪᒃᑯᑦᑐᐃᓪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ 

ᐱᒻᒪᕆᐊᓗᒻᒥᒃ ᑖᒃᑯᐊ ᐱᓕᕆᐊᖃᕐᖓᑕ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ.  

 

ᑖᒃᑯᐊ ᐃᓅᓱᑦᑐᐃᑦ ᖃᐅᔨᒃᑲᐃᖃᑦᑕᖅᑐᑦ ᑲᒪᖃᑦᑕᖅᑐᑦ ᒐᕙᒪᒃᑯᑦ ᐊᑐᐊᒐᓕᐊᕆᓯᒪᔭᖏᓐᓂᒃ ᐊᒻᒪᑦᑕᐅᖅ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᑲᒪᔨᐅᔪᓄᑦ ᓄᓇᕗᒻᒥ. ᐃᓕᓴᖅᓯᒋᐊᔅᓴᖅ ᖁᕕᐊᓱᑉᐳᖓ ᐃᓚᒋᔭᐅᔪᓂᒃ ᓄᓇᕗᒻᒥ ᓯᓚ 

ᐊᓯᔾᔨᐸᓪᓕᐊᓂᖓᓄᑦ ᒪᒃᑯᑦᑐᐃᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ. ᐃᖅᑲᓇᐃᔭᑦᑎᐊᓪᓚᕆᑦᑐᐊᓘᖃᑦᑕᕐᖓᑕ 

ᐅᖃᐅᔾᔨᒋᐊᖅᑎᐅᓪᓗᑎᒃ ᑲᑎᒪᔨᕋᓛᖑᓪᓗᑎᒃ.  

 

ᐅᖃᖅᑏ, ᑭᒡᒐᖅᑐᐃᔪᐃᑦ ᑖᒃᑯᐊ ᐅᖃᐅᔾᔨᒋᐊᖅᑎᓂᒃ ᐅᕙᓃᑦᑐᐃᑦ, ᐊᕙᓂ ᐊᑭᖔᓐᓂᒃ, ᔨᐊᓂᕗ ᕿᓚᕝᕙᖅ. 

ᑖᓐᓇ ᐃᓚᒋᔭᐅᔪᖅ ᐃᓅᓱᑦᑐᐃᑦ ᒪᒃᑯᑦᑐᐃᑦ ᐅᖃᐅᔾᔨᒋᐊᖅᑎᖏᓐᓄᑦ ᐊᒻᒪ ᒐᐃᒪᓐ ᑎᓛᖕ. ᑖᓐᓇ ᐊᐅᓚᑦᑎᔨᐅᔪᖅ 

ᓯᓚᐅᑉ ᐊᓯᔾᔨᐸᓪᓕᐊᖓᓄᑦ ᐊᓪᓚᕕᒻᒥ.  

 

ᐅᖃᖅᑏ, ᐊᓯᖏᑦᑕᐅᖅ ᑲᑎᒪᔨᕋᓛᖑᖃᑕᐅᔫᒃ ᒪᒃᑯᑦᑐᓄᑦ ᐅᖃᐅᔾᔨᒋᐊᖅᑎᐅᔪᓄᑦ ᐅᑯᐊ:  

 

 ᓵᓂ ᑖᔨᓐᑯᐊᑦ−ᐳᕆᓐᑕᑉ, ᐃᖃᓗᓐᓂ  

 ᑳᓯᑎ ᔪᕉ, ᐃᖃᓗᒻᒥᐅᖅ  

 ᓵᓕᑦ ᓚᐳᐃᓐᑦ, ᐃᖃᓗᐃᑦ  

 ᑲᐃᑎ ᔫ, ᐃᖃᓗᓐᓂ  

 ᑲᐃᑎ ᓇᐅᓪᓚᖅ, ᓴᓂᕋᔭᒻᒥ  

 ᐊᒻᒪ ᓅᓚᓐ ᖃᒪᓂᖅ, ᐃᒃᐱᐊᕐᔪᒻᒥ  

 

ᐅᖃᖅᑏ, ᑖᒃᑯᐊ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓᓂ ᐱᓕᕆᔩᑦ ᐃᖅᑲᓇᐃᔭᖅᑎᔅᓴᖅᓯᐅᕐᖓᑕᒎᖅ 

ᕿᑎᕐᒥᐅᓃᖔᖅᑐᓂᒃ ᑭᕙᓪᓕᕐᒥᓪᓗ. ᑕᐃᒫᓪᓗ ᓂᕆᐅᑦᑎᐊᖅᑯᖓ ᐃᓚᑲᓐᓂᓛᕐᓂᐊᖅᑐᒋᓪᓗᒋᑦ ᑖᒃᑯᐊ 

ᑲᑎᒪᔨᕋᓛᑦ ᒪᒃᑯᑦᑐᐃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐅᖃᐅᔾᔨᒋᐊᖅᑏᑦ.  

 

ᐅᖃᖅᑏ, ᑖᒃᑯᐊ ᐅᐱᒋᓚᐅᕐᓚᕗᑦ ᑲᑎᒪᔨᕋᓛᑦ ᑖᔅᓱᒧᖓ ᐊᖏᖅᓯᒪᓂᖃᑦᑎᐊᖅᑐᐃᑦ ᑲᒪᒋᔭᖃᕐᓂᐊᕐᓗᑎᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒪᒥᐊᓇᖅ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᑕᕝᕗᖓᓚᐅᙱᓂᓐᓂ ᒪᓕᒐᓕᐅᖅᑎᓕᒫᑦ ᐃᒃᐱᒍᓱᑦᑎᐊᓂᐊᖅᑯᓯ ᑲᑎᒪᕕᒻᒥ ᐊᒻᒪ 

ᐃᒃᐱᒋᖃᑦᑕᐅᑎᑦᑎᐊᕐᓗᓯᑦᑕᐅᖅ ᐊᒻᒪ ᓇᐃᓈᕐᔫᒥᒋᐊᖃᑦᑕᕐᓗᒋᑦ ᐊᐱᕆᓂᐊᓕᕋᐃᒍᔅᓯ ᓇᓗᓇᐃᖅᑐᐃᓂᖅᓯ. 

ᐊᒻᒪᓗᑦᑕᐅᖅ ᑕᐃᒪ ᐃᒃᐱᒋᑦᑎᐊᕐᓗᓯᐅᒃ ᐅᑉᐱᕆᖃᑦᑕᐅᑎᑦᑎᐊᕐᓗᓯ. ᑕᕝᕙ ᒪᓕᒐᖏᑦ ᒪᓕᒐᓕᐅᕐᕕᐅᑉ. 

ᖁᔭᓐᓇᒦᒃ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ.  

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 638 - 6(2): ᐊᖏᒡᓕᒋᐊᖅᑐᑦ ᑐᓐᓂᖅᓴᒐᑦ ᐊᑎᓕᐅᖅᑕᐅᓯᒪᔪᓄᓪᓗ ᐃᑲᔫᑎᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ. ᒥᓂᔅᑕᒋᔭᖓ ᐃᑉᐸᔅᓴᖅ ᐅᖃᐅᓯᖃᓚᐅᕐᖓᑦ ᒪᒃᑯᑦᑐᓄᑦ 

ᐃᓐᓇᑐᖃᕐᓄᓪᓗ ᐃᑲᔫᑎᐅᖃᑦᑕᖅᑐᓂᒃ ᑮᓇᐅᔭᓂᒃ ᑐᔅᓯᕌᔅᓴᓂᒃ. ᑖᒃᑯᐊᒎᖅ ᐊᖏᓪᓕᒋᐊᖅᑕᐅᓯᒪᓕᕐᖓᑕ 

$800,000−ᖑᔪᓪᓗᑎᒃ $2.225-ᙳᕐᓂᐊᓕᖅᑐᑎᒃ. ᐅᖃᖅᑏ, ᑖᓐᓇ ᑐᓴᕈᒥᓇᑦᑎᐊᖅᑐᖅ. 

 

ᓯᕗᓪᓕᖅᐹᕐᓕ ᐊᐱᖅᑯᑎᒐ: ᖃᓄᖅ ᒥᓂᔅᑕ ᖃᐅᔨᓐᓂᖅᑲ ᑕᐃᒪᓐᓇᐅᔭᕆᐊᖃᕐᓂᐊᕐᖓᑕ ᑮᓇᐅᔭᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᐃᑦᑕᕐᓂᓴᓕᕆᔨᒃᑯᓐᓄᑦ. ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐋᖅᑭᑦᑎᕆᑎᓪᓗᒋᑦ ᑕᐃᒫᒃ ᕿᒥᕐᕈᓗᑎᒃ ᑕᐃᒪᓐᓇᓂᒃ 

ᖃᐅᔨᓚᐅᖅᑐᐃᑦ ᑕᐃᒪᓇᓐᓂᒃ ᑮᓇᐅᔭᖃᕆᐊᖃᕐᓂᐊᕐᖓᑕ ᐃᑲᔫᑎᔅᓴᓂᒃ ᑐᓂᕐᕈᑎᔅᓴᓂᓪᓗ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᓕᕆᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅ ᐊᐱᖅᑯᑎᒐ: ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᑮᓇᐅᔭᖏᓐᓂᒃ ᓄᖑᑦᑎᔪᒻᒪᑕ ᐊᕐᕌᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒋᐊᒃᑲᓂᕐᒪᑦ. ᑖᓐᓇ ᑕᐃᒪ ᒥᓂᔅᑑᓚᐅᖅᑐᖅ ᑕᐃᑲᓂ, ᒥᓂᔅᑑᓚᐅᙱᓐᓇᒪ ᑕᐃᑲᓂ ᑖᒃᑯᐊ 

ᐋᖅᑭᓱᖅᑕᐅᓕᖅᑎᓪᓗᒋᑦ ᑖᒃᑯᐊ, ᑭᓯᐊᓂ ᐄ, ᑕᕝᕙᓂ ᕿᒥᕐᕈᓂᖃᑦᑎᐊᕋᓱᓚᐅᖅᓯᒪᔪᐃᑦ. (ᑐᓵᔨᑎᒎᕈᓐᓃᖅᑐᖅ) 

ᐄ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᑭᓯᓯᒪᔭᕋ, ᐊᐱᖅᑯᑎᒋᕋᑖᕋᒃᑯᓕ. ᒥᓂᔅᑕᐃᓂᓛᒃ 

ᖃᐅᔨᒪᑦᑎᐊᕋᓱᑦᑐᐃᓐᓇᐅᖃᑦᑕᔪᒻᒪᑕ, ᑮᓇᐅᔭᓕᕆᔨᒃᑯᓐᓄᑦ ᐊᐱᖅᓱᑎᓪᓗᖓ ᑐᓂᕐᕈᓯᐅᖃᑦᑕᖅᑐᓂᒃ 

ᐃᑲᔫᑎᐅᖃᑦᑕᖅᑐᓂᓪᓗ ᖃᓄᕐᓗ ᑖᒃᑯᐊ ᐊᒃᑐᖅᓯᖃᑦᑕᕐᒪᖔᑕ ᑮᓇᐅᔭᓕᐅᕋᓱᑦᑎᐅᙱᑦᑐᓂᒃ ᑎᒥᐅᔪᓂᒃ. ᑕᐃᒪᓕ 

ᖃᓄᖅ ᐊᖏᖅᑕᐅᓚᐅᖅᑎᓪᓗᒋᑦ ᑐᔅᓯᕌᖏᑦ ᖃᓄᖅ ᕿᓚᒻᒥᐅᑎᒋᔪᖅ ᑮᓇᐅᔭᖅᑖᖅᑎᑕᐅᓲᖑᕙᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐱᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓄᓪᓗ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ. 

ᐊᐱᖅᑯᑏᑦ ᑐᑭᓯᔭᕋ. ᑐᓂᕐᕈᑎᓂᒃ ᐃᑲᔫᑎᔅᓴᓂᓪᓗ ᐅᖃᐅᓯᖃᕋᑖᕋᕕᑦ. ᐅᕙᓂ ᐊᑐᐊᒐᖏᑦ ᐊᓯᔾᔨᖅᑕᐅᓯᒪᒻᒪᑕ 

ᐱᐅᓯᒋᐊᕐᓂᐊᕐᓗᒋᑦ ᑐᕌᒐᕆᔭᖏᓪᓗ ᑎᑭᑕᐅᖃᑦᑕᖁᓪᓗᒋᑦ.  

 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐊᑭᓖᑕᐅᑦᑎᒋᒐᓱᐊᓲᑦ ᑐᔅᓯᕋᐅᑎᓂᒃ ᐱᒐᐃᒻᒪᑕ 

ᖃᐅᔨᒪᑦᑎᐊᕋᓱᖃᑦᑕᖅᑐᑎᓪᓗ ᐊᑭᓕᐅᑎᐅᖃᑦᑕᖅᑐᓂᒃ. ᑕᕝᕗᖓ ᐃᖏᕐᕋᑦᑎᐊᖏᓐᓇᖁᓇᖅᑑᒐᓗᐊᖅ 

ᐊᑭᓕᖅᑕᐅᖃᑦᑕᕐᓗᑎᒃ ᑕᐃᒃᑯᐊ ᐃᑲᔫᓯᐊᕈᒪᓯᒪᔪᐃᑦ ᑐᔅᓯᕋᖅᓯᒪᔪᐃᑦ. ᐃᖏᕐᕋᑦᑎᐊᖁᓇᕐᓂᐊᖅᑑᒐᓗᐊᑦ ᑕᐃᒃᑯᐊ 

ᐃᑲᔫᓯᐊᖅᓯᒪᔪᐃᑦ ᓄᓇᕗᑦ ᐃᓗᐊᓂ ᓄᓇᓕᖕᓂ ᐱᓕᕆᑎᑦᑎᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 639 - 6(2): ᐅᑎᖅᑎᐊᔾᔪᑎᑦ ᐸᖅᑭᔨᐅᓲᓄᑦ ᐊᖏᕐᕋᕆᔭᐅᔪᒥᒃ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᑉᓗᑦᓯᐊᖅᐸᒃᑲ ᖁᕐᓗᖅᑐᒥᐅᑦ ᓄᓇᕗᒻᒥᐅᓪᓗ ᒪᓕᒐᓕᐅᖅᑏᓪᓗ. ᑖᑉᑯᐊ 

ᐊᐱᖅᑯᑎᓄᐊᖅᑕᒃᑲ ᐃᓄᐃᑦ ᐃᓛᓂ ᓄᓇᕗᒻᒥ ᑕᒫᓂ ᐃᓚᐃᑦ ᐋᓐᓂᐊᕈᑎᓕᕌᖓᒥᒃ ᐃᒡᓗᒻᒥᓐᓂᒃ 

ᐱᓯᒪᔭᐅᓕᖅᐸᒻᒪᑕ ᖃᓄᖅᑑᕈᒪᓂᒃᑯᑦ ᐃᑲᔪᖅᑖᖅᑲᑦ ᑕᐃᒪ.  

 

(ᑐᓵᔨᑎᒍᑦ) ᐅᖃᖅᑏ. ᐊᐱᖅᑯᑎᖃᕈᒪᒐᒪ ᒥᓂᔅᑕᒋᔭᐅᔪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑮᓇᐅᔭᖅᑖᑎᑕᐅᖃᑦᑕᖅᑐᓄᑦ ᐊᖏᕐᕋᒥ ᐸᖅᑭᑦᑎᔨᐅᔪᓄᑦ. ᒥᓂᔅᑕ ᐊᐱᕆᓚᐅᖅᓯᒪᒐᒃᑯ ᑮᓇᐅᔭᖅᑎᒍᑦ 

ᐊᑭᓕᖅᑕᐅᖃᑦᑕᕈᓐᓇᕋᔭᕐᒪᖔᑕ ᐃᓚᒥᓐᓂᒃ ᐊᖏᕐᕋᖏᓐᓂᒃ ᐱᓯᒪᑦᑎᖃᑦᑕᖅᑐᐃᑦ ᐋᓐᓂᐊᔪᓂᒃ. ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᑕᐃᒪᐃᑦᑐᓂᒡᒎᖅ ᑮᓇᐅᔾᔭᓵᔅᓴᖅᑕᖃᙱᒻᒪᑦ ᐱᓕᕆᕕᖓᒍᑦ ᐊᒻᒪᓗᑦᑕᐅᖅ 

ᖃᐅᔨᒋᐊᕐᓂᐊᕐᓂᕋᓚᐅᖅᓯᒪᒻᒪᒍ. ᑲᑎᒪᑐᐃᓐᓇᓂᕐᒥ ᑲᑎᒪᓚᐅᖅᑎᓪᓗᑕ ᐊᑐᕈᒫᕐᓂᐊᖅᑐᓕᕆᑎᓪᓗᒋᑦ 

ᖁᕕᐊᓱᓚᐅᕋᒪ ᒥᓂᔅᑕ ᑐᓴᕆᐊᖓ ᑖᓐᓇᒎᖅ ᐊᖏᕐᕋᒥ ᐃᑲᔪᖅᑕᐅᖃᑦᑕᖅᑐᓄᑦ ᐊᑭᓕᖅᓱᐃᓂᖅ 

ᐊᖅᑯᑎᒋᔭᐅᒍᓐᓇᕐᖓᑦ ᐃᓚᖏᓐᓄᑦ ᐊᖅᑯᑎᒋᔭᐅᒍᓐᓇᕐᖓᑦ.  

 

ᖃᓄᖅ ᑖᓐᓇ ᐃᓱᒪᔅᓴᖅᓯᐅᕈᑎᒋᓯᒪᒻᒪᒍ ᒥᓂᔅᑕᐅᑉ ᑐᓴᕈᒪᑦᑕᕋᓗᐊᖅᑲᕋ ᑕᐃᒪᙵᑦ ᐊᐱᕆᒋᐊᙵᓚᐅᖅᓯᒪᒐᒪ 

ᐊᒃᑐᕝᕙ 23. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋᓪᓗ ᒪᓕᒐᓕᐅᖅᑎᓗ ᑕᒪᑦᓱᒥᖓ 

ᐅᖃᐅᓯᖃᕆᐊᒃᑲᓐᓂᕐᒪᑦ. ᑲᑐᔾᔨᓗᑕ ᑐᕌᒐᕆᔭᑉᑕ ᐃᓗᐊᓂ ᖃᐅᔨᒪᓗᒃᑖᕋᑉᑕ ᐃᓄᑐᖅᑲᑦ 

ᐃᑲᔪᖅᑕᐅᒋᐊᖃᕐᓂᕆᔭᖏᑦ ᑭᙴᒪᒋᔭᖏᑦ ᓯᕗᓪᓕᐅᑎᓐᓄᓕᒃᓯᒪᒐᑉᑎᒍ ᐃᓛᒃ ᐅᕙᒍᑦ ᑕᒪᑉᑕ ᑕᒪᓐᓇ 

ᐊᖏᖃᑎᒌᒃᖢᑕ ᓴᖅᑭᑎᓚᐅᕋᑉᑎᒍ. ᑕᒪᓐᓇ ᓯᕗᓪᓕᖅᐹᖅ ᐅᖃᐅᓯᕆᓚᐅᕐᒪᒍ ᒪᓕᒐᓕᐅᖅᑎᐅᑉ 

ᖃᐅᔨᒋᐊᒃᑲᓂᖅᑑᓪᓗᐊᕐᓂᕋᓚᐅᕋᒃᑯ ᑕᒪᓐᓇ.  

 

ᒫᓐᓇᒧᑦ ᑎᑭᖦᖢᒍ ᐱᓕᕆᐊᕆᓗᐊᖅᖠᒪᙱᑦᑕᕗᑦ, ᑭᓯᐊᓂ ᓯᕗᓪᓕᖅᐹᖅᓯᐅᑎᓂᒃ ᐱᓕᕆᐊᕆᕙᓪᓕᐊᓕᕈᑦᑎᒍ 

ᐆᒥᖓ ᐱᒋᐊᕈᑎᖃᕋᔭᕐᓂᐊᖅᑐᒍᑦ ᖃᑉᓗᓈᑎᑐᑦ (ᑐᓵᔨᑎᒎᓕᖅᑐᖅ) ᐊᕕᒃᑐᖅᓯᒪᔪᓂᒃ ᕿᒥᕐᕈᐊᕐᓂᖅ 

(ᑐᓵᔨᑎᒎᕈᓐᓃᖅᑐᖅ) ᓲᕐᓗ ᑲᓇᑕᐅᑉ ᐃᓗᐊᓂ ᐊᕕᒃᑐᖅᓯᒪᓂᐅᔪᑦ ᖃᓄᖅ ᐊᔾᔨᒌᙱᑦᑐᓂᒃ ᐱᑕᖃᕐᒪᑦ 

ᐃᑲᔫᑎᒃᓴᓂᒃ ᐃᓚᒋᔭᐅᔪᓄᑦ.  

 

ᑕᒪᓐᓇ ᓯᕗᓪᓕᖅᐹᓯᐅᑦᑕᐅᓇᔭᖅᑐᖅ ᖃᐅᔨᓴᖅᐸᓪᓕᐊᕆᐊᓕᕋᔭᕈᑉᑎᒍ, ᒪ’ᓈᖅᖢᒍᓪᓗ ᒪᓕᒐᓕᐅᖅᑎ 

ᓴᖅᑭᑎᓚᐅᕐᒪᒍ. ᒪᓕᒐᓕᐅᖅᑎᑐᐃᓐᓇᐃᑦ ᐃᓱᒪᒋᔭᕐᒥᓂᒃ ᓴᖅᑮᔭᕌᖓᒥᒃ ᑕᕝᕗᖓ ᐃᒡᓘᑉ ᐃᓗᐊᓄ, ᐃᓚᖏᑦ 

ᖃᓄᖅ ᐱᓕᕆᐊᕆᖁᔭᐃᑦ ᑕᑯᒍᐊᕋᐃᑦ, ᒥᓂᔅᑕᐅᓪᓗᖓ ᓯᐅᑏᒃᑲ ᐊᑐᑦᓯᐊᕐᓂᓗᒃᑕᕋᓗᐊᖅᐸᒃᑲ, ᒪ’ᓈᖅᖢᒍ 

ᒪᓕᒐᓕᐅᖅᑎ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᖅ ᑭᐅᔪᖅ. ᐃᓛᓂ ᐃᓂᓐᓃᑦ ᓯᕗᓪᓕᐅᓕᖅᐸᑦᑐᑦ ᑭᓱᒥᐅᒐᓗᐊᖅ 

ᑭᓱᒥᓗ ᐃᓛᓂᓗ ᐃᓄᓕᕋᕐᒦᑦ ᐋᓐᓂᐊᕈᑎᓕᕋᖅᐸᒻᒪᑕ ᐃᒡᓗᒥᐅᑕᐅᓕᕌᕐᓗᑎᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑐᑭᓯᓯᒪᑦᑎᐊᕋᒪ ᒥᓂᔅᑕᐅᑉ ᐅᖃᐅᓯᕆᔪᔭᖓᓂᒃ ᓅᕖᕝᕙ 1-ᖑᑎᓪᓗᒍ, ᑲᓇᑕᒥ 

ᒐᕙᒪᖃᕐᕕᕈᓘᔭᐃᑦᑕᐅᖅ ᑮᓇᐅᔭᖅᑖᑎᑦᑎᖃᓲᖑᒻᒪᑕ ᐊᖏᕐᕋᒥ ᐃᑲᔪᖅᑕᐅᔪᓄᑦ. ᓅᕙ ᓯᑰᓴᒥᓗᑦᑕᐅᖅ 

ᕿᓂᑲᐃᓐᓇᕋᒪ ᖃᐅᔨᓚᐅᕐᒥᔪᖓ ᐃᑲᔪᖅᑏᑦ $400-ᓂᒃ ᑕᖅᑭᑕᒫᖅ ᑮᓇᐅᔾᔭᔅᓴᒍᓐᓇᕐᖓᑦ ᐊᖏᕐᕋᒥ 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖃᑦᑕᕐᓗᑎ. ᒥᓂᔅᑕ ᐱᓕᕆᖃᑎᖃᕈᓐᓇᖅᑳ ᐃᖅᑲᓇᐃᔭᖅᑎᖏᓐᓂᒃ ᓄᓇᕗᒻᒥ ᑕᐃᒫᒃ 

ᑮᓇᐅᔾᔭᔅᓴᒍᓐᓇᖅᑐᖃᕋᔭᕐᒪᖔᖅ ᐃᓚᒥᓂᒃ ᐃᑲᔪᕆᐊᖃᑦᑕᖅᑐᓄᑦ ᐋᓐᓂᐊᔪᓂᒃ 

ᐊᖏᕐᕋᒦᓐᓂᖅᓴᐅᖃᑦᑕᕈᓐᓇᓂᐊᕐᖓᑕ ᓄᓇᖏᓐᓂᓪᓗ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᒐᕙᒪᖃᕐᕕᕈᓘᔭᕐᓂ ᕿᒥᕐᕈᓂᖅ 

ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᑉ, ᑕᐃᒫᒃ ᑕᕝᕙ ᕿᒥᕐᕈᐊᕈᒪᒐᔭᖅᑯᒍᑦ ᑖᓐᓇ ᐋᖅᑭᑎᕐᓗᑎᒍ ᓄᓇᕗᒻᒥ 

ᓴᖅᑭᕋᓱᐊᕐᓗᑎᒍ, ᑭᓯᐊᓂ ᖃᐅᔨᒪᑦᑎᐊᕋᓱᒋᐊᖃᕋᒪ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᒥᓂᔅᑕᖓᑦ 

ᐅᖃᐅᓯᖃᕋᑖᕐᒥᒻᒪᑦ ᖃᓄᖅ ᐊᑐᕈᒫᓂᐊᖅᑐᑦ ᐋᖅᑭᑎᖅᑕᐅᕙᒻᒪᖔᑕ ᑮᓇᐅᔭᐃᑦ.  

 

ᐊᖏᓪᓚᕆᑦᑕᐅᑎᒋᔪᓐᓇᙱᓐᓇᒪ ᐱᓪᓚᕆᓐᓂᐊᕐᓂᕋᕐᓗᖓ, ᓴᖅᑭᖅᓯᒐᓱᓕᕋᐃᒐᑦᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑰᓪᓗᑕ ᐅᕝᕙᓘᓐᓃᑦ ᐊᓯᖏᑦ ᒐᕙᒪᒃᑯᑦ ᐱᓕᕆᔨᖏᑦ ᑮᓇᐅᔭᖏᓐᓂᒃ 

ᐊᑐᕈᒫᕐᓂᐊᖅᑐᖏᓐᓂᒃ ᑲᒪᒋᔭᖃᖅᑳᕆᐊᖃᕋᔭᕋᑦᑕ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᑐᔅᓯᕋᐅᑎᓕᐅᕐᓗᖓ 

ᐊᒻᒪ ᐅᕗᖓ ᐅᑎᐅᑎᑦᑕᖃᒃᑲ. ᐊᑯᓂ ᐸᖅᑭᔭᐅᕕᐅᔪᓂ ᐃᐊᒻᐸᓯ ᐅᐊᐃᔅᑦ ᐱᖃᑕᐅᓪᓗᓂ, ᐊᑭᓕᖅᓱᐃᖃᑦᑕᖅᑐᒍᑦ 

$17,000 ᑕᖅᑭᑕᒫᖅ ᐊᑕᐅᓯᕐᒧᑦ.  

 

ᐅᖃᖅᑏ, ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᖏᑦ ᐃᓱᒪᒋᒋᐊᕐᓗᒋᑦ ᐃᑲᔪᖅᓰᒍᓐᓇᖅᑐᒍᑦ ᐃᓚᒥᓂᒃ 

ᐸᖅᑭᑦᑎᖃᑦᑕᖅᑐᓄᑦ, ᐅᖁᒪᐃᑦᑐᐊᓗᓐᓂᒃ ᐱᓕᕆᐊᖃᖃᑦᑕᕐᖓᑕ, ᑮᓇᐅᔭᖅᑎᒍᓪᓗ ᐊᒃᑐᖅᑕᐅᖃᑦᑕᕐᖓᑕ. 

ᖃᓄᑐᐃᓐᓇᖅ ᐃᑲᔪᕈᓐᓇᕈᑦᑎᒍ ᐊᖏᕐᕋᖏᓐᓂ ᓄᓇᖏᓐᓂ, ᐃᓐᓇᑐᖃᐃᑦ ᐊᖏᕐᕋᖏᓐᓃᑯᑖᓐᓂᖅᓴᐅᖁᓪᓗᒋᑦ, 

ᑮᓇᐅᔭᓕᕆᓂᑐᐃᓐᓇᖓ ᑕᑯᓐᓈᕐᓗᒍ, ᑕᐃᒫᒃ ᐱᓕᕆᐊᔅᓴᓄᑦ ᐸᕐᓇᐅᑎᓅᕋᔅᓴᕐᔫᔮᖅᑐᖅ, ᑕᐃᒫᓪᓗ 

ᐱᕙᓪᓕᐊᑎᒃᑲᔭᖅᑕᕗᑦ ᐸᕐᓇᐅᑎᓕᐅᕈᑎᒋᓗᒍ.  

 

ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎ, ᐊᒻᒪᓗ ᓇᐃᓈᕋᓱᑦᑕᕋᓗᐊᕋ ᑭᐅᔾᔪᑎᒐ, ᐅᖃᖅᑏ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐊᖏᖃᑎᒋᔭᕋ ᑲᒪᒋᑦᑎᐊᕐᓗᒋᑦ ᐸᕐᓇᒋᐊᖃᕋᑦᑕ 

ᐋᖅᑭᑦᑎᕆᑦᑎᐊᕋᓱᒋᐊᖃᕋᑦᑕ ᖃᐅᔨᒪᒐᓱᐃᓐᓇᕐᓗᑕᓗ ᓄᓇᕗᒻᒥᐅᓂᒃ ᐃᑲᔪᕋᓗᐊᕐᒪᖔᑦᑕ ᒐᕙᒪᐅᓪᓗᑕ. 

ᑐᓴᕈᒥᓇᕋᑖᖅᑐᖏᓛᒃ ᒥᓂᔅᑕᐅᑉ ᑖᓐᓇ ᐃᓱᒪᒋᑦᑎᐊᖅᓯᒪᔫᔮᕐᖓᒍ ᑮᓇᐅᔾᔭᔅᓴᑎᑦᑎᓂᖅ ᐃᑲᔪᖅᑎᐅᔪᓄᑦ 

ᐊᖏᕐᕋᓂ. ᖃᖓᑭᐊᕐᖓᐃ ᒥᓂᔅᑕ ᐅᕗᖓ ᒪᓕᒐᓕᐅᕐᕕᒻᒨᕈᔾᔨᒍᓐᓇᓛᖅᑲ ᐃᓚᒌᓄᑦ ᐃᓚᖏᓐᓂᒃ ᐋᓐᓂᐊᔪᓂᒃ 

ᐃᑲᔪᖅᑎᐅᔪᓄᑦ ᑮᓇᐅᔾᔭᔅᓴᒍᑎᔅᓴᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᑖᓐᓇ ᑭᐅᑦᑕᐅᑎᒋᒋᐊᖓ ᐱᔭᕆᐊᑐᔪᖅ 

ᖃᖓᒃᑰᕋᔭᕐᒪᖔᑦ ᒫᓐᓇ ᐅᖃᕈᓐᓇᕋᔭᙱᓐᓇᒪ ᖃᖓ ᓴᖅᑭᕋᔭᕐᒪᖔᑦᑎᒍᑦ ᐃᓱᒪᔅᓴᖅᓯᐅᕈᑎᐅᖁᓪᓗᒍ 

ᑲᑎᒪᕐᔪᐊᕕᒻᒥ. ᐃᓗᓕᖏᓐᓂᒃ ᕿᒥᕐᕈᖅᑳᕆᐊᖃᕋᔭᕋᑦᑕ. ᑲᑎᒪᑐᐃᓐᓇᓂᕐᒥᑦᑕᐅᖅ ᒐᕙᒪᓕᕆᔨᒃᑯᓐᓄᑦ 

ᐱᓕᕆᐊᖑᕋᑖᖅᓯᒪᒻᒥᒻᒪᑦ ᐃᓐᓇᑐᖃᕐᓄᑦ ᑐᑭᒧᐊᒍᑎᔅᓴᖅ ᐊᐅᓚᔾᔭᐃᒋᐊᕈᑎᔅᓴᖅ.  

 

ᐄ, ᖁᕕᐊᓇᓪᓚᕆᒻᒪᑦ ᐃᓛᒃ ᑕᒪᓐᓇ ᓴᖅᑭᑕᐅᕙᓪᓕᐊᔪᖅ. ᐋᓐᓂᐊᖅᑕᐅᓕᓕᕆᔨᒃᑯᑦ ᓱᒍᓐᓇᖅᑕᖏᑦ 

ᑕᑯᓐᓈᖅᑐᒋᑦᑕᐅᖅ ᐋᖅᑭᒋᐊᕆᒍᓐᓇᖃᑦᑕᕐᒥᒐᑦᑕᑦᑕᐅᖅ ᐱᒋᐊᖅᑎᑦᑎᖃᑦᑕᕈᓐᓇᕐᒥᒐᑦᑕᑦᑕᐅᖅ ᐊᒻᒪ ᑕᑯᓐᓈᖅᑐᒋᑦ 

ᑲᑐᔾᔨᓂᖅ, ᑲᑐᔾᔨᓂᒃᑯᑦ ᓴᖅᑭᖅᑕᐅᒍᓐᓇᖅᑐᑦ ᐃᓐᓇᑐᖃᕐᓄᑦ ᐃᓪᓗᖏᓐᓄᓘᓐᓃᑦ ᐃᓄᓕᕆᔨᒃᑯᑎᒍᓪᓘᓐᓃᑦ. 

ᑖᒃᓯᓕᕆᓂᒃᑯᓘᓐᓃᑦ ᑮᓇᐅᔭᓕᕆᔨᒃᑯᑎᒍᑦ. ᐱᖅᑯᓯᓕᕆᔨᒃᑯᑎᒍᓪᓅᓐᓃᑦ ᐃᓕᓐᓂᐊᖅᑐᓕᕆᔨᒃᑯᑎᒍᓪᓘᓐᓃᑦ 

ᓴᖅᑭᖅᑎᕆᔪᖃᕈᓐᓇᕋᓗᐊᕐᖓᑦ ᐱᐅᓯᕚᓪᓕᑎᑦᑎᒍᓐᓇᖅᑐᓂᒃ. 

 

ᐊᒻᒪ ᖁᕕᐊᓇᓪᓚᕆᑦᑐᖅ ᑕᒪᒃᑯᐊ ᐱᓕᕆᐊᖑᕙᓪᓕᐊᒻᒪᑕ ᑭᓯᓂ ᐅᒡᒍᓇᖅᑑᒐᓗᐊᖅ ᑖᓐᓇ ᐊᐱᖅᑯᑎᒋᕋᑖᖅᑕᖓ 

ᖃᖓ ᓴᖅᑭᖅᑕᐅᒍᓐᓇᕋᔭᕐᒪᖔᑦ ᐅᖃᕈᓐᓇᙱᑲᓗᐅᕋᒪ. ᑖᒃᑯᐊ ᐅᖃᐅᓯᖏᑦ ᑎᑎᕋᖅᑕᐅᖃᑦᑕᕋᑖᖅᐳᑦ 

ᑎᑭᔭᐅᖃᑦᑕᕋᑖᖅᐳᑦ, ᐅᕙᖓᓗᑦᑕᐅᖅ ᑎᒍᒻᒥᒐᒃᑭᑦ. ᖁᔭᓐᓇᒦᖅᑐᒍᓗ ᑖᓐᓇ ᑎᒃᑯᐊᕋᑖᕐᖓᒍ 

ᐱᓕᕆᐊᕆᒐᓱᐊᕈᓐᓇᖅᑕᕗᑦ ᓯᕗᓂᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 640 - 6(2): ᓱᕈᖅᑎᖅᓯᒪᔪᑦ ᓄᓇᖁᑎᕕᓃᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᒥᓂᔅᑕ ᐊᕙᑎᓕᕆᓂᕐᒧᑦ. ᑖᓂᐅᖓᐃ. 

(ᑐᓵᔨᑎᒍᑦ) ᑕᒪᓐᓇ ᓱᕈᖅᓯᒪᔪᐃᑦ ᓄᓇᐃᑦ ᐱᔾᔪᑎᒋᓪᓗᒋᑦ, ᖁᕕᐊᓇᓚᐅᖅᑐᖅ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᒃᑯᑦ 

ᑲᓇᑕᒥ ᐱᓕᕆᐊᖃᖅᑎᓪᓗᒋᑦ ᐅᖃᐅᓯᐅᓚᐅᖅᑎᓪᓗᒍ ᑕᒪᓐᓇ. ᒥᓂᔅᑕ ᖃᐅᔨᒪᖕᒪᑦ ᑕᒪᒃᑯᐊ 

ᐊᐅᓪᓛᖅᑎᑦᓯᓂᕆᔭᖏᑦ ᒐᕙᒪᒃᑯᑦ ᓱᕈᖅᓯᒪᔪᐃᑦ ᐊᑐᐊᒐᖏᑦ ᐊᒻᒪ ᑐᑭᒧᐊᒃᑎᑦᓯᓂᕐᒧᑦ ᓱᕈᖅᓯᒪᔪᐃᑦ ᓄᓇᐃᑦ 

ᐱᓕᕆᖃᑎᒌᖕᓂᕐᒧᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᑉᓗᒥ ᑖᒃᑯᐊ ᑲᑎᒪᔨᕋᓛᑦ ᓯᕗᓪᓕᐅᕈᖅᑎᓯᒪᔭᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᐊᐱᕆᔪᓐᓇᕐᒪᑦ. ᐅᖃᖅᑎ, ᑕᒪᒃᑯᐊ 

ᓱᕈᖅᓯᒪᐃᑦ ᓄᓇᐃᑦ ᓯᕗᓂᑦᑎᓐᓂ ᓄᓇᕗᑦ ᓯᕗᓂᐊᓂ ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᑐᐃᑦ ᐊᕕᒃᑐᖅᓯᒪᔪᐃᑦ, 

ᑕᒪᒃᑯᐊ ᓱᕈᖅᓯᒪᔪᐃᑦ ᐊᑐᐊᒐᒃᓴᖏᓐᓂᒃ ᓄᓇᐃᑦ ᑲᒪᒋᔭᐅᓂᖏᑦ. ᐊᕙᑎᓕᕆᔨᒃᑯᑦ ᒐᕙᒪᒃᑯᓐᓂᒃ ᑖᒃᑯᐊ 

ᓱᕈᖅᓯᒪᔪᐃᑦ ᑲᒥᓯᓇᖁᑏᑦ ᓄᓇᖏᓐᓂᒃ ᕿᒥᕐᕈᓗᒋᑦ ᓄᓇ ᐊᒻᒪ ᖃᐅᔨᒋᐊᖅᖢᒍ ᐊᒻᒪ ᓯᕗᓪᓕᐅᑎᑕᐅᓚᐃᑦᑐᑦ 

ᐊᕙᑎ ᐃᓱᒪᒋᓗᒍ, ᐃᓅᓯᕐᒧᓪᓗ ᓱᕈᕐᓇᕐᓂᖏᑦ. ᓄᓇᐃᑦ ᑕᒪᒃᑯᐊ ᓄᓇᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐅᖃᖅᑎ, ᑖᒃᑯᐊ ᐊᕙᑎᓕᕆᔨᒃᑯᑦ ᓱᕈᖅᑕᐅᓯᒪᔪᓂᒃ ᑖᒃᑯᐊ ᑲᑎᒪᔨᕋᓛᑦ ᐅᓗᕆᐊᓇᕐᓂᖏᑦ ᐃᓱᒪᒋᓗᒋᑦ. ᑖᒃᑯᐊ 

ᖃᓄᖅ ᐊᑐᐊᒐᖃᕋᔭᕐᒪᖔᑕ ᑕᒪᒃᑯᐊ ᐱᖁᔭᒃᓴᖏᓐᓂ ᐊᐅᓚᑕᐅᓂᖏᓐᓄᑦ ᑕᒪᒃᑯᐊ ᐅᓗᕆᐊᓇᕈᑎᒋᔭᖏᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊᓗ ᓇᓗᓇᐃᖅᑕᑎᑦ (ᑐᓵᔨᑎᒍᑦ) ᑖᒃᑯᐊ ᑭᐅᔾᔪᑎᒋᔭᑎᑦ ᒥᓂᔅᑕ 

ᖃᐅᔨᒪᖕᒪᑦ ᑖᓐᓇ ᑲᐃᑉ ᑯᕆᔅᑕᓐ ᐱᖑᕐᔪᐊᖅ ᐃᓂᖓ. ᑖᒃᑯᐊ ᓄᓇᓕᒃ ᑲᖏᖅᑐᒑᐱᐅᑉ ᖃᓂᒋᔮᓂ, ᑖᒃᑯᐊ 

ᑲᓇᑕᒃᑯᓐᓂᑦ ᑎᑎᕋᖅᑕᐅᓯᒪᔪᐃᑦ ᑖᓐᓇ ᓱᕈᖅᓯᒪᔪᖅ ᓴᓗᒻᒪᖅᓴᖅᑕᐅᓂᖓ ᐱᐊᓂᒃᑕᐅᓯᒪᓂᐊᓚᐅᖅᑐᖅ 2010 

ᐊᒻᒪ 25 ᐊᕐᕌᒍᓄᑦ  

ᖃᐅᔨᓴᕐᓗᒍ. ᐅᖃᖅᑎ, ᓇᓗᓇᐃᖅᓯᔪᓐᓇᖅᐸ ᑖᓐᓇ ᖃᓄᐃᓕᐅᓚᐅᕐᒪᖔᑕ ᑖᓐᓇ ᖃᐅᔨᓴᖅᑕᐅᓂᖓ 

ᖃᓄᐃᓕᖓᖕᒪᖔᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᖃᐅᔨᒋᐊᖅᓯᒪᔭᕗᑦ ᐅᖃᐅᓯᕆᔭᖓ. 

ᑕᐃᓐᓇ ᓄᓇ ᑖᒃᑯᐊ ᓄᑖᙳᖅᑎᖅᓯᒪᓂᐊᖅᑐᐃᑦ ᑕᒪᓐᓇ ᓄᓇ ᑲᒪᒋᔭᐅᓂᖓ ᐅᐱᕐᖔᖅ 2024ᒥ 

ᑲᒪᒋᔭᐅᓂᐊᖅᑐᖅ. ᑭᐊᑉ ᐱᔪᓐᓇᐅᑎᖓ ᓄᓇᕗᑦ ᒐᕙᒪᒃᑯᖏᓐᓂᒃ 280ᓂᒃ ᓄᓇᓄᑦ ᓇᓗᓇᐃᖅᓯᓯᒪᔪᐃᑦ. ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᑎᒍᒥᐊᓕᖅᑕᖏᑦ. ᑖᒃᑯᐊ ᐅᓗᕆᐊᓇᕈᑎᒋᔭᖏᑦ. ᑕᒪᓐᓇ ᑎᒍᓯᕙᓪᓕᐊᑎᓪᓗᑕ ᑖᒃᑯᐊ 

ᐊᕙᑎᓕᕆᔨᒃᑯᑦ ᐱᓕᕆᐊᖃᖃᑦᑕᖅᑐᒍᑦ ᑎᒍᒥᐊᖅᑕᑦᑎᓐᓂᒃ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑕᐅᑎᓪᓗᑎᑦ ᑕᕝᕗᖓ ᑎᓕᔪᒪᓪᓚᕆᑦᑐᑎᑦ ᑖᔅᓱᒥᖓ 

ᐃᓱᒫᓗᓵᖅᑎᑦᑎᒃᑲᓐᓂᕈᒪᔪᖓ ᐱᓕᕆᐊᔅᓴᖅᑕᖃᓪᓚᕆᒻᒪᑦ ᑲᖏᖅᑐᒑᐱᒻᒥ ᐊᑦᑕᓇᖅᑐᓂᒃ 

ᐊᑭᓪᓗᐊᓪᓚᕆᖓᓃᑦᑐᓂᒃ ᐱᔭᕇᖅᑕᐅᙱᓐᓂᑯ. ᐊᑦᑕᓇᖅᑐᖅ ᐃᖃᓪᓕᕿᕕᐅᔪᓐᓇᖅᑐᓂᓗ ᑕᕝᕙᓂᓗ ᓄᓇᓕᓐᓂ 

ᑕᐃᑲ ᑕᑯᔅᓱᐅᒻᒪᑦ ᑕᒪᓐᓇ ᐃᖅᑲᖓᓂ ᓱᓗᒪᐃᑦᑐᐃᑦ ᑕᒪᒃᑯᐊ ᒪᙱᑐᕐᓂᐊᓗᐃᓪᓗ ᓴᖅᑭᖅᓯᒪᓕᕐᒪᑕ. 

ᐃᓱᒫᓗᓵᓪᓚᕋᒃᑭᒃᑭᑦ ᑕᒪᔅᓱᒥᖓ ᓄᓇᓕᓐᓂ ᖃᓂᑦᑑᒻᒪᑦ ᑖᓐᓇ.  

 

ᑖᒃᑯᐊ ᑭᒡᒐᑐᖅᑕᒃᑲ (ᑐᓵᔨᑎᒍᑦ) ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ ᑭᒡᒐᖅᑐᖅᑖᒃᑲᒃ. ᓇᓗᓇᐃᖅᓯᒪᔪᖅ ᑖᓐᓇ 

ᐅᖃᓚᐅᕋᕕᑦ ᓴᓗᒻᒪᖅᓴᖅᑕᐅᓂᖓᓄᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓇᓗᓇᐃᖅᑕᐅᒃᑲᓐᓂᖁᒋᓪᓗᒍ ᑐᓴᕋᒪᔪᖓ 

ᐃᓱᒫᓗᓐᓇᕐᒪᑦ ᑕᒪᓐᓇ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ, 

ᑭᒡᒐᖅᑐᐃᖕᒪᑦ ᑭᒡᒐᖅᑐᖅᑕᒥᓂᒃ ᓄᓇᓕᖕᓂᑦ. ᑖᓐᓇ ᐅᖃᐅᓯᕆᔭᕋ ᑎᒍᔭᒃᑲ. ᕿᒥᕐᕈᒃᑲᓐᓂᕐᓗᒍ ᓱᕈᖅᑕᐅᓯᒪᔪᐃᑦ 

ᐃᓱᒪᒋᓗᒋᑦ ᑲᖏᖅᑐᒑᐱᒃ ᐃᓱᒪᒋᓗᒍ.  

 

ᐅᖃᖅᑎ, ᑕᒪᒃᑯᐊ ᖃᓄᖅ ᓴᓗᒻᒪᖅᑕᐅᓇᔭᕐᒪᖔᑕ ᓄᓇᐃᑦ ᑕᒪᓐᓇ ᕿᓂᕆᐊᖃᖃᑦᑕᕋᑦᑎᒍᑦ 

ᓯᕗᓪᓕᐅᑎᑕᐅᖕᒪᖔᑕ ᐅᓗᕆᐊᓇᕐᓂᖅ ᑎᒥᒧᑦ ᐃᓄᖕᓄᑦ ᐊᕙᑎ. ᓱᕈᖅᑕᐅᓕᙱᒃᑲᓗᐊᕐᒪᖔᑦ. ᓄᓇ 

ᓱᓗᒪᑎᒋᐊᖃᕋᑦᑎᒍᑦ. ᒐᕙᒪᒃᑯᓐᓂᙶᕐᓗᑕ ᑕᒪᓐᓇ ᖃᐅᔨᒋᐊᕐᓂᐊᖅᐸᕋ ᐱᔾᔪᑎᒋᓗᒍ ᑖᓐᓇ ᐊᐱᖅᑯᑎᒋᔮ, 

ᐃᖅᑲᓇᐃᔭᖅᑎᒃᑲᓗ ᑭᐅᔾᔪᑎᒋᓗᒍ ᑐᑭᑖᒃᑲᓐᓂᕈᑦᑕ ᑭᐅᓛᖅᐸᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 641 - 6(2): ᖃᓄᐃᓕᕐᓂᖓ ᑲᑐᔾᔨᔨᑦ ᐋᔩᕈᑎᒋᔭᖓᓄᑦ (ᐳᕉᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᖅᑲᓇᐃᔭᖅᑐᓕᕆᓂᕐᒧᑦ ᑖᒃᑯᐊ ᒐᕙᒪᒃᑯᑦ ᐊᖏᕈᑏᑦ 

ᑲᑐᔾᔨᖃᑎᒌᖑᔪᐃᑦ ᐊᖏᕈᑎᓕᐅᕈᑕᐅᕙᒃᑐᐃᑦ ᑖᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐋᒐᓯᒥ 

ᐊᑎᓕᐅᖅᑕᐅᓚᐅᕐᒪᑦ, ᐋᒐᓯ 2023, ᐃᓱᓕᓐᓂᐊᖅᑐᖅ ᓯᑎᐱᕆ 2024. 11 ᑕᖅᑮᑦ ᒫᓐᓇᒥ. ᖃᐅᔨᒪᔪᒍ ᓄᓇᕗᑦ 

ᒐᕙᒪᒃᑯᖏᑦ ᐊᑯᓂ ᓯᑕᒪᓄᑦ ᐊᕐᕌᒍᓄᑦ ᐊᖏᕈᑎᖃᓚᐅᙱᒻᒪᑕ. ᑕᒪᓐᓇ ᓇᓗᓇᕈᑕᐅᔪᖅ ᓈᒻᒪᙱᒻᒪᑦ ᑕᐃᒪᓐᓇ 

ᑕᑯᒃᑲᓐᓂᕈᒪᓐᓇᙱᑦᑐᖅ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐸ ᐅᑉᓗᒥᒧᑦ ᑖᒃᑯᐊ ᐊᖏᖃᑎᒌᒐᓱᖕᓂᖅ ᑲᑐᔾᔨᖃᑎᒌᒡᓗ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᑖᓐᓇ 

ᐅᑎᕐᕕᒋᓂᐊᖅᐸᕋ ᒪᓕᒐᓕᐅᖅᑎ. ᑖᓐᓇ ᐱᔾᔪᑎᒋᓗᒍ ᐊᖏᕈᑎᑖᕋᓱᖕᓂᕐᒧᑦ ᐅᖃᖃᑎᒌᒃᑲᓗᐊᖅᑐᒍᑦ. ᑖᒃᑯᐊ 

ᐱᓕᕆᖃᑎᒋᔭᕗᑦ ᑕᒪᓐᓇ ᖃᓄᐃᓕᖓᓕᕐᒪᖔᑦ ᒫᓐᓇ ᐅᑎᕐᕕᒋᓂᐊᖅᐸᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᖏᕈᑎ ᐋᒐᓯᒥ ᐊᑎᓕᐅᖅᑕᐅᓚᐅᖅᑐᖅ ᐱᐅᔪᓂᒃ 

ᓴᖅᑭᑎᑦᓯᓚᐅᕐᒪᑦ. ᑖᒃᑯᐊ ᐃᖅᑲᓇᐃᔭᖅᑐᐃᑦ ᐊᑭᓕᖅᑕᐅᓂᖏᑦ ᐊᔾᔨᒌᙱᑦᑐᐃᑦ ᐊᒻᒪ ᐃᖅᑲᓇᐃᔭᖅᑏᑦ 

ᐃᓱᒪᓕᕆᓂᕐᒧᑦ ᐃᑲᔪᖅᑕᐅᔪᓐᓇᕐᓂᖏᑦ. ᒥᓂᔅᑕ, ᐅᑉᓗᒥ ᑖᒃᑯᐊ ᓇᑲᑎᕆᓇᓱᔾᔮᙱᑦᑐᐃᑦ ᐊᖏᕈᑎᐅᑉ ᐃᓗᐊᓂ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᑎᒍᑦ) 

ᐅᖃᐅᓯᕆᔭᐃᑦ ᑕᒪᓐᓇ ᐱᐅᔪᖅ. ᑕᒪᒃᑯᐊ ᒫᓐᓇ ᐅᖃᐅᓯᖃᓪᓚᑦᑖᕐᓂᖅ ᐊᔪᖅᑐᖓ ᑭᓯᐊᓂ ᐊᖏᕈᑎᑖᕋᓱᒃᑎᓪᓗᑕ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ, ᑭᖑᓪᓕᖅᐹᖅ ᐃᓚᒋᐊᕈᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᒃᑯᐊ ᖁᕕᐊᓱᓚᐅᖅᑐᐃᑦ ᐊᖏᕈᑎᐅᑉ ᐃᓗᐊᓂ. ᑖᒃᑯᐊ 

ᐃᓕᔭᐅᓯᒪᓚᐅᖅᑐᐃᑦ ᐲᖅᑕᐅᙱᓱᖓᖅᐸᑕ. ᑕᒪᒃᑯᐊ ᐊᖏᖃᑎᒌᒐᓱᖕᓂᕐᒧᑦ ᑲᑐᔾᔨᖃᑎᒌᖑᔪᐃᓪᓗ. ᑖᒃᑯᐊ 

ᒐᕙᒪᒃᑯᑦ ᐅᖃᖃᑎᖃᒌᖕᓂᕆᔭᖏᑦ ᖃᓄᐃᓕᐅᕈᓐᓇᕐᓂᖏᓐᓂᒃ ᑕᒪᓐᓇ ᑭᓇ ᐃᓱᒪᓕᐅᖃᑦᑕᕐᒪᖔᑦ ᑖᒃᑯᐊ 

ᐊᐅᕙᔩᑦ ᐱᓇᓱᒃᑕᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᒥᓂᔅᑕ ᐃᓱᒪᓕᐅᖅᐸᒌᖃᑦᑕᕐᒪᖔᑦ ᐃᖕᒥᓂᒃ ᑮᓇᐅᔭᓕᕆᔨᓘᓐᓃᑦ ᒥᓂᔅᑕ 

ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒥᒃ ᐊᐅᓚᑦᑏᔩᑦ, ᓇᓕᐊᒃ ᐱᖃᑦᑕᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᐊᖏᖃᑎᒌᒍᑎᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 

ᐱᓕᕆᐊᖑᖃᑦᑕᕐᖓᑕ ᑭᓱᓂᒃ ᐃᓗᓕᖃᕋᔭᕐᒪᖔᑦ ᑕᐃᒃᑯᐊᓗ ᐋᖅᑭᒃᑕᐅᕋᑖᕐᓂᑯᐃᑦ ᐃᓕᔭᐅᕋᑖᕐᓂᑯᐃᑦ 

ᖃᓄᐃᓕᖓᒐᔭᕐᒪᖔᑕ. ᑕᐃᒃᑯᐊᓕ ᐸᕐᓈᕆᙱᑕᕋᓗᐊᕗᑦ ᓴᖅᑭᕋᑖᕐᓂᐅᑎᓪᓗᒋᑦ ᐲᖅᑕᐅᒋᐊᖅ ᑭᓯᐊᓂ 

ᐃᓗᓕᑯᓗᖏᑦ ᖃᓄᐃᓕᖓᓂᐊᕐᒪᖔᑕ ᐊᒻᒪᓗ ᑕᐃᒃᑯᐊ ᒫᓐᓇ ᕿᒥᕐᕈᓂᖃᕐᒪᒐᑦᑕ ᑮᓇᐅᔾᔭᔅᓵᖑᔪᐃᑦ 

ᖃᓄᒃᑲᓐᓂᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑎᒍᑦ.  

 

ᑖᓐᓇ ᓱᓕ ᒫᓐᓇ ᕿᒥᕐᕈᒻᒪᑦ ᑭᓯᐊᓂ ᐊᖏᖃᑎᒌᒍᑎ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᓄᓇᕗᒻᒥ 

ᐃᖅᑲᓇᐃᖅᑏᑦ ᑲᑐᔾᓕᖃᑎᒌᒃᑯᓐᓂᒃ ᐊᖏᖃᑎᒌᒍᑎ ᑕᐃᓐᓇ ᐋᖅᑭᑦᑕᐅᕙᓪᓕᐊᓕᕐᒥᑉᐸᑦ 

ᑐᓴᖅᐸᓪᓕᐊᓂᐊᕋᓗᐊᕐᒥᔪᖓ ᖃᓄᐃᑉᐸᓪᓕᐊᓂᖓᓄᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 642 - 6(2): ᐊᑐᖅᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᑕ ᐃᒡᓗᖁᑎᖏᑦ ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ. (ᑐᓵᔨᑎᒍᑦ) ᐅᑉᓗᒥ ᐊᐱᖅᑯᑏᑦ ᑕᒪᓐᓇ ᐱᔾᔪᑎᒋᓗᒍ 

596 ᑭᐅᔾᔪᑎᒋᓚᐅᖅᑖ (2), ᐱᔾᔪᑎᖃᓚᐅᖅᑐᖅ ᐃᖅᑲᓇᐃᔭᖅᑏᑦ ᐊᑐᖅᑕᐅᔪᑦ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ.  

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ NCC ᐊᑐᖃᑦᑕᖅᑐᐃᑦ ᒪᕐᕉᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᕐᕕᐊᓂ. ᑖᒃᑯᐊ 

ᓴᓇᑎᓪᓗᒋᑦ ᐃᒡᓗᕐᔪᐊᑦ ᓇᑉᐸᖅᑎᕆᓂᕐᒥᒃ.  

 

ᐅᖃᖅᑎ, ᑐᓴᕈᒪᔪᖓ ᒥᓂᔅᑕᒥᒃ NCCᒃᑯᑦ ᑖᒃᑯᐊ ᐊᑐᕐᒪᖔᑕ ᓱᓕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ. 

ᒫᓐᓇ ᑖᒃᑯᐊ ᓄᓇᓯᐅᑎᖃᓚᐅᕐᒥᖕᒪᑦ ᑕᐃᑲᓂ ᓵᙵᖃᓚᐅᖅ ᐅᑉᓛᖅ NCCᒃᑯᑦ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸᑦ ᑖᒃᑯᐊ ᒐᕙᒪᒃᑯᑦ ᐃᒡᓗᖏᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵᓄᑦ ᓱᓕ 

ᐊᑐᖅᑕᐅᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᐱᓕᕆᖃᑎᒋᖃᑦᑕᕋᑦᑎᒍᑦ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ (ᑐᓵᔨᑎᒎᕈᓐᓃᖅᑐᖅ) 

ᐱᓕᕆᔨᐅᓯᓐᓈᖃᑦᑕᐸᒻᒥᒻᒪᑕ ᑕᒪᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓪᓗᖁᑎᒋᔭᐅᔪᐃᑦ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒌᓐᓇᖃᑦᑕᕋᑦᑎᒍᑦ. ᐊᒻᒪᓗ ᐅᖃᓚᐅᕋᒪ ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐊᑐᖅᑕᐅᑲᐃᓐᓇᓲᖑᒻᒪᑕ ᑭᓯᐊᓂ 

ᐊᕝᕕᐊᕈᑎᖃᖅᐸᙱᑦᑐᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓯᕈᒪᓂᐊᖅᑎᓪᓗᒋᑦ. 

 

ᑖᒃᑯᐊᓕ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᒋᑕ ᐃᖅᑲᓇᐃᔭᖅᑎᖏᑦ ᐃᓯᕈᒪᓂᐊᖅᑎᓪᓗᒋᑦ, ᑖᒃᑯᐊᓕ ᓄᓇᕗᒻᒥ 

ᓴᓇᔪᓕᕆᔨᒃᑯᑦ ᑯᐊᐳᕇᓴᖏᑕ ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᑲᐃᓐᓇᖅᓯᒪᔪᐃᑦ ᐊᒃᑑᕝᕙ 30 ᑲᑎᙵᐅᖅᑐᐃᑦ 

ᐃᒡᓗᐃᑦ ᐱᔭᕇᖅᑕᐅᓚᐅᕐᖓᑕ ᑕᐃᑯᖓ ᐊᒃᑑᕝᕙ 30−ᒥ ᓅᓐᓂᐊᓚᐅᖅᑐᐃᑦ ᑕᐃᒃᑯᓄᖓ ᓴᓇᔭᖏᓐᓄᑦ 

ᐃᓪᓗᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓇᓗᓇᖅᓯᔫᔭᖅᑐᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 

ᐃᒡᓗᓕᐅᖅᑐᐃᑦ ᓄᓇᓕᖕᓂ. ᑖᒃᑯᐊᓗ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑖᒃᑯᐊ ᑭᓇ ᐃᒡᓗᑖᕐᓂᐊᕐᒪᖔᑦ ᒐᕙᒪᒃᑯᑦ ᐃᒡᓗᖏᓐᓂᒃ. ᒥᓂᔅᑕ ᑖᓐᓇ ᐊᐱᕆᔭᐅᓚᐅᖅᐹ ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᐊ ᐃᒡᓗᐃᑦ ᐊᑐᖅᑕᐅᓂᕆᓂᐊᓚᐅᖅᑕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

(ᑐᓵᔨᑎᒎᓕᖅᑐᖅ) ᐃᒡᓗᑖᖅᑎᑦᑎᔩᑦ ᑲᑎᒪᔨᕋᓛᖃᖅᐸᒻᒥᒐᑦᑕ (ᑐᓵᔨᑎᒎᕈᓐᓃᖅᑐᖅ) ᐃᓪᓗᐃᑦ ᑭᒃᑯᓐᓄᑦ 

ᓇᔪᖅᑕᐅᓂᐊᕐᒪᖔᑕ ᑕᐃᑰᓇ ᐱᓕᕆᖃᑎᒌᑦᑐᑎᒃ ᐊᒻᒪᓗ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐ (ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓ ᐊᔅᓱᐊᓗᒃ ᐃᓚᒋᔭᐅᖃᑦᑕᕐᖓᑕ. ᐱᓕᕆᖃᑎᒋᖃᑦᑕᕋᑦᑎᒍᑦ 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ−ᒃᑯᑦ (ᑐᓵᔨᑎᒎᕈᓐᓃᖅᑐᖅ) ᐃᓪᓗᐃᑦ ᒥᔅᓵᓄᑦ. 

 

ᐅᖃᖅᑲᐅᒐᒪ ᐊᕝᕕᐊᕈᑎᖃᖅᐸᙱᒻᒪᑕ ᐃᖅᑲᓇᐃᔭᖅᑏᑦ ᐃᓯᕆᐊᖃᖅᑎᓪᓗᒋᑦ ᐃᓪᓗᖁᑎᒋᔭᑦᑎᓐᓄᑦ. ᑭᓯᐊᓂ 

ᑕᕝᕘᓇᑦᑕᐅᖅ ᐱᓕᕆᔨᐅᖃᑕᐅᖃᑦᑕᐸᒻᒥᒻᒪᑕ ᑐᐊᕕᕐᓇᖅᑐᖅᑕᖃᖅᑎᓪᓗᒍ. ᑕᕝᕘᓇᓕ ᐅᖃᕈᓐᓇᖅᑐᖓ 

ᐱᓕᕆᖃᑎᒌᖃᑦᑕᖅᑐᒍᑦ ᑭᓯᐊᓂ (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑐᓕᕆᔨᒃᑯᑦ (ᑐᓵᔨᑎᒎᕈᓐᓃᖅᑐᖅ) ᑕᒪᔅᓱᒥᖓ 

ᐊᐅᓚᑦᑎᔨᐅᓗᐊᖅᑑᒐᓗᐊᑦ ᑭᓯᐊᓂ ᐅᖃᖅᑲᐅᒐᒪ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᓴᓇᔪᓕᕆᔨᒃᑯᑦ 

ᑯᐊᐳᕇᓴᒃᑯᖏᑦᑕᐅᖅ (ᑐᓵᔨᑎᒎᕈᓐᓂᖅᑐᖅ) ᐱᓕᕆᖃᑕᐅᖃᑦᑕᖅᑐᑦ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᖕᒪᑦ ᑐᐊᕕᕐᓇᖅᑎᖃᖅᑎᓪᓗᒍᒎᖅ ᑖᒃᑯᐊ ᒐᕙᒪᐃᑦ ᐃᒡᓗᖁᑎᖏᑦ 

ᐊᑐᖅᑕᐅᕼᐅ’ᒪᑕ ᐃᓛᓐᓂᒃᑯᑦ. ᑕᐃᑲᓂ ᐊᕐᕕᐊᓂ ᓇᖕᒥᓂᖃᖅᑐᑦ ᐃᒡᓗᕐᔪᐊᖃᕐᒪᑦ. ᑖᒃᑯᐊ ᐃᒡᓗᕐᔪᐊᓕᐅᖅᑐᓄᑦ 

ᐊᑐᖅᑕᐅᔫᓪᓗᐊᖅᑐᒥᒃ ᖃᑉᓗᓈᑐᑦ (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑎᓄᑦ ᓴᓇᔨᓄᑦ ᐃᒡᓗᐃᑦ.  

 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᔪᒍᑦ ᒫᓐᓇ ᐃᓄᐃᑦᑑ’ᒪᑦ ᐊᒻᒪ ᐃᓄᐃᑦᑑᓚᐅᖅᖢᓂ ᑖᓐᓇ ᑕᖅᑭᐅᑉ ᑕᖅᑭᖅ 

ᐊᑐᖅᑐᒥᒃ. ᑖᓐᓇ ᒥᓂᔅᑕ ᐊᐱᕆᓂᐊᓕᖅᐸᕋ.  

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᐃᒡᓗᓂᒡᒎᖅ ᐊᑐᖅᑐᐊᖅᑎᑦᑎᔪᓐᓇᖅᑐᑦ ᑕᐃᒃᑯᐊ ᐃᒡᓗᓂᒃ 

ᐊᑐᖅᑐᐊᖅᑕᐅᓂᐊᖅᑐᓂᒃ ᑲᑎᒪᔨᕋᓛᑦ ᐊᖅᑯᑎᒋᓪᓗᓂᔾᔪᒃ. ᑕᐃᒃᑯᐊᑦᑕᐅᖅ ᑲᑎᒪᔨᕋᓛᑎᒎᖃᑦᑕᖅᐸᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕᕆᔭᐅᔪᖅ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊᓕ 

ᐊᐱᕆᓯᒪᓚᐅᙱᑦᑐᐃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑐᖅᑐᐊᕈᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

ᐊᐱᖅᑯᑦ 643 - 6(2): ᑐᔪᕐᒥᓂᐅᑉ ᐃᓱᒪᓕᐅᒐᒃᓴᖏᑦ ᐋᓐᓂᐊᕕᓕᐊᖃᑦᑕᖅᑐᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᓱᕐᓂᐊᖅᑕᕋ ᐅᓪᓗᒥᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᑦ.  

 

(ᑐᓵᔨᑎᒍᓕᖅᑐᖅ) ᐅᖃᖅᑏ, ᑐᑭᓯᑎᑕᐅᓚᐅᖅᑐᖓ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐃᓄᐃᑦ 

ᑐᔪᕐᒥᕕᖕᒦᑦᑐᓐᓇᙱᑦᑎᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᒍᑎᒃ. 

 

ᑕᖅᑲᒃᑯᐊ ᓈᓚᒃᑐᑦ ᑐᑭᓯᓂᐊᕐᒪᑕ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᑦᑐᓂᒃ 

ᐊᑐᐊᒐᖃᕐᒪᖔᑦ ᐱᔾᔪᑎᒋᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐋᓐᓂᐊᕕᓕᐊᖅᓯᒪᔪᓄᑦ 

ᑐᔪᕐᒥᕕᖕᓃᑦᑐᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖏᑦ ᑕᐃᒃᑯᐊ ᐅᖃᐅᓯᕆᕈᓘᔭᖅᓯᒪᒐᑦᑎᒃᑯᑦ ᑕᒪᑐᒪᓂ ᐱᔨᑦᑎᕈᑏᑦ 

ᑕᒪᒃᑯᐊ ᐱᕐᔪᐊᑦ ᐊᑐᐃᓐᓇᕈᖅᑎᑕᐅᓯᒪᖕᒪᑕ ᐃᓄᖕᓄᑦ ᓇᓪᓕᐅᒃᑯᒫᖅᑕᐅᓯᒪᙱᑦᑐᑎᒎᖅᑐᑦ. 

 

ᑕᒪᓐᓇ ᖃᓄᖅᑑᕈᑎᒌᓐᓇᐅᔭᖅᑕᕗᑦ ᓇᐅᒃᑯᑦ ᐱᐅᓯᒃᑲᓐᓂᕈᓐᓇᕐᒪᖔᑦ. ᐊᒻᒪᓗ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᑲᓇᑕᐅᑉ ᒐᕙᒪᒃᑯᖏᑦ. ᑕᐃᒃᑯᐊ ᐃᑲᔫᑏᑦ ᐃᒻᒥᒃᑰᕐᒪᑕ ᐃᖅᑲᓇᐃᔭᖅᑎᓄᑦ ᐃᑲᔫᑕᐅᖕᒪᑦ 

ᑮᓇᐅᔭᓕᕆᔨᒃᑯᑎᒎᖃᑦᑕᖅᑐᑦ. ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᓂᒃᓴᓕᐅᖅᑕᐅᖃᑦᑕᖅᑐᑦ ᓯᓂᒃᑕᕐᕕᖕᓂ. 

ᐊᑐᐊᒐᖅᑕᖃᙱᑦᑐᖅ. 

 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᖅᐸᒃᑐᑦ ᑐᔪᕐᒥᕕᖓᓃᑦᑐᒪᒃᐸᑕ ᑕᐃᑲᓃᑦᑐᓐᓇᖅᑐᑦ 

ᐃᓂᒃᓴᖃᕈᑎᒃ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ. ᐃᓱᒪᖅᓲᑎᒋᔭᐅᔪᖅ. ᐃᓱᒪᖅᓲᑎᒋᔭᐅᔪᓐᓇᖅᑐᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. ᐃᓐᓄᒃᑕᐅᓯᒪᓂᖏᑦ ᒪᓕᒃᑕᐅᓲᖑᖕᒥᔪᑦ ᑕᑖᕈᑎᒃ ᑕᐃᑲ 

ᓇᓪᓕᐅᒃᑯᒫᖅᑕᐅᓯᒪᙱᑦᑐᑦ ᓯᕗᓪᓕᐅᔾᔭᐅᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᓄᑦ. ᐃᓛᒃ, ᐋᓐᓂᐊᕕᓕᐊᖅᑐᓄᑦ 

ᓯᓂᒃᑕᕐᕕᖏᓐᓃᓪᓗᑎᒃ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑐᔪᕐᒥᕕᓚᕆᖕᓃᓪᓗᑎᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᒥᓂᔅᑕ (ᑐᓵᔨᑎᒎᓕᖅᑐᖅ) ᐊᒻᒪᓗ ᒥᓂᔅᑕᕆᔭᐅᔪᖅ ᑕᒪᑐᒥᖓ 

ᐅᖃᐅᓯᖃᓵᕐᒪᑦ. ᐅᖃᖅᑏ, ᐃᓛᓐᓂᑦ ᐋᓐᓂᐊᕐᕕᓕᐊᖅᑐᖅ ᐊᑯᓂᐊᓗᒃ ᓄᓇᓕᒃ ᓄᓇᒋᙱᑕᒥᓃᖃᑦᑕᕆᐊᖃᕐᒪᑕ 

ᐃᓅᓕᓴᖅᑕᐅᒍᓐᓇᕐᓂᐊᕈᑎᒃ.  

 

ᐃᖃᓗᖕᓂ ᓯᓂᒃᑕᕐᕕᖕᒦᒃᑯᑎᑦ ᐊᒃᓱᐊᓗᒃ ᐊᑭᑦᑐᖃᑦᑕᖅᑐᖅ ᖃᐅᑕᒫᑦᑎᐊᖅ ᓂᕆᕕᖕᓄᑦ ᓂᕆᔭᖅᑐᕆᐊᖃᖅᖢᑎᒃ. 

ᑕᒫᓂ ᐃᖃᓗᖕᓂ ᐃᒃᑯᐊ ᓂᕿᓕᐅᕐᕕᖃᓲᖑᙱᒻᒪᑕ. ᐊᒻᒪᓗ ᑮᓇᐅᔭᖃᐃᓐᓇᐅᔭᙱᖦᖢᑎᒃ ᓂᕆᔾᔪᑎᒃᓴᓂᒃ 

ᐅᑎᖅᑎᑕᐅᓂᐊᕋᓗᐊᖅᑎᓪᓗᒋᑦ ᑕᐃᒃᑯᐊ ᑮᓇᐅᔭᖅᑐᕈᑎᕕᓂᖏᓐᓂᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᐃᑲᔪᖅᓱᖅᑕᐅᖃᑦᑕᕐᒪᖔᑦ ᐋᓐᓂᐊᕕᓕᐊᖅᑐᑦ. ᑮᓇᐅᔭᖃᕐᓗᑎᒡᓗ 

ᓂᕆᔪᓐᓇᕐᓂᐊᕐᒪᑕ ᐋᓐᓂᐊᕕᓕᐊᖅᑐᑦ ᑐᔪᕐᒥᖏᓐᓃᑦᑐᓐᓇᙱᑉᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐋᓐᓂᐊᕕᓕᐊᖅᑎᓪᓗᒋᑦ ᑖᒃᑯᐊ ᐱᑕᖃᖅᑐᖅ ᖃᓄᐃᑦᑐᑐᐃᓐᓇᕐᓂᒃ ᒪᓕᑦᑎᖃᖅᐸᑕ ᓇᓪᓕᐅᒃᑯᒫᖅᑕᐅᓯᒪᔪᒃᑰᖅᐸᑦ 

ᓇᓪᓕᐅᒃᑯᒫᖅᓯᒪᙱᑦᑐᒃᑯᓪᓘᓐᓃᑦ.  



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᖓᑦᑕᐅᓯᖅᓯᖃᑦᑕᖅᑐᑦ. ᑕᐃᒃᑯᐊ ᐃᑲᔫᑏᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᑐᕌᖓᔪᑦ, ᐃᖏᕐᕋᔾᔪᑏᑦ, ᓂᕆᔾᔪᑏᑦ ᑮᓇᐅᔭᓕᕆᔨᒃᑯᑎᒍᑦ ᐃᓛᒃ, ᑮᓇᐅᔭᖅᑖᖅᑎᑕᐅᓲᑦ 

ᓯᕗᕐᖓᓂ ᐊᑭᓕᖅᑕᐅᓪᓗᑎᒃ. ᑮᓇᐅᔭᖅᑐᕈᑏᑦ ᐊᑐᐃᓐᓇᐅᓂᙱᑉᐸᑕ, ᐃᓛᓐᓂᓚᐅᓱᖔᓗᒃ ᑮᓇᐅᔭᓕᕆᔨᒃᑯᑦ 

ᓯᕗᕐᖓᓂ ᑮᓇᐅᔾᔭᒃᓵᖏᓐᓄᑦ ᓇᓪᓕᐅᒃᑯᒫᖏᓐᓂᒃ ᑐᓂᓯᓯᒪᑲᐃᓐᓇᓲᖅ. 

 

ᐄ, ᑖᓐᓇ ᐱᓕᕆᔪᒪᓂᐊᖅᑕᕗᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦᑎᒍᑦ. ᑮᓇᐅᔭᓕᕆᔩᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᕐᓗᑎᒃ ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᖃᑦᑕᖅᑐᑦ ᑕᐃᒃᑯᐊ 

ᐊᐱᖅᓱᖅᑕᐅᓛᖅᑐᑦ ᐸᐃᑉᐹᑎᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᓄᑕᕌᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑏ, ᐊᒥᓱᑦ ᐃᓄᐃᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᒐᓗᐊᕈᑎᒃ ᐋᒃᑲᓘᓐᓃᑦ ᐋᓐᓂᐊᕕᓕᐊᖅᐸᒃᑐᑦ ᑐᔪᕐᒥᕕᖓᓂᖔᕈᒪᓲᑦ ᐃᓅᖃᑎᖃᕐᓂᐊᕋᒥᒃ 

ᐊᒻᒪᓗ ᐃᓱᒫᓗᒋᐊᖃᙱᖦᖢᑎᒃ ᑮᓇᐅᔭᖃᕐᓂᐊᓕᕋᓗᐊᕐᒪᖔᑦ ᓂᕆᔾᔪᑎᒃᓴᓄᑦ. ᐊᒻᒪᓗ ᖃᐅᔨᒪᒐᓗᐊᖅᖢᖓ 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑏᑦ ᓯᓂᒃᑕᐅᑎᓄᑦ ᓂᕆᔾᔪᑎᓄᓪᓗ ᐊᑭᓖᖃᑦᑕᖅᑎᓪᓗᒋᑦ, 

ᖃᓄᐃᒻᒪᓂᒃᑯᐊ ᐊᑐᖅᑕᐅᖃᑦᑕᙱᓚᑦ ᓂᕆᔾᔪᑎᓄᑦ ᓯᓂᒃᑕᐅᑎᓄᓪᓗ ᑕᐃᑲᓂ ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖓᓂᒃ 

ᑕᐃᒫᑐᐃᓐᓇᖅ? 

 

ᒥᓂᔅᑕᖃᐃ ᐋᓐᓂᐊᕕᓕᐊᖅᐸᒃᑐᑦ ᑐᔪᕐᒥᕕᖏᓐᓂ ᐊᐅᓚᑦᓯᔨᖏᓐᓂ ᐃᖅᑲᓇᐃᔭᖃᑎᖃᕈᓐᓇᖅᐳᖅ ᐃᓄᐃᑦ 

ᐋᓐᓂᐊᕐᕕᓕᐊᖅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓱᒪᖅᓱᕐᓗᑎᒃ ᓇᓕᐊᑐᐃᓐᓇᕐᓂᒃ ᑐᔪᕐᒥᕕᖕᓂ 

ᐊᑐᕈᓐᓇᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑖᓐᓇ ᐊᐱᖅᓲᑎᒋᔭᖓ 

ᑕᒪᓐᓇ ᖃᓄᖅᑑᖃᑎᒋᐅᔭᕋᑉᑎᒍᑦ ᐃᓛᒃ, ᑮᓇᐅᔭᓕᕆᔨᒃᑯᓪᓗ ᐱᓕᕆᖃᑎᒌᓐᓂᐊᕐᓂᕋᖅᓯᒪᒐᑉᑕ. ᑕᒪᓐᓇ 

ᑲᔪᓯᓂᐊᕐᒪᑦ. ᓈᓚᒃᑎᐊᕈᐊᕋᑉᑕ ᐃᖅᑲᓇᐃᔭᖅᑎᒋᔭᐅᔪᓂᒃ ᐱᓕᕆᔨᒋᔭᐅᔪᓂᒃ ᓱᓇᓂᒃ ᑕᑯᓱᐊᒐᖃᕐᒪᖔᕐᒥᒃ 

ᑐᓴᕈᐊᕐᓇᖅᑕᖅᑑᒐᓗᐊᖅ. ᐊᒻᒪ ᐋᖅᑭᒋᐊᕈᑎᒃᓴᓂᒃ ᕿᓂᕈᐊᕐᓇᖅᑕᖅᑑᒐᓗᐊᖅ.  

 

(ᑐᓵᔨᑎᒎᓕᖅᑐᖅ) ᐅᖃᒃᑲᓐᓂᕈᒪᑐᐃᓐᓇᖅᖢᖓ ᐊᑐᐊᒐᖅᑕᖃᙱᑦᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᓄᐃᑦ ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖏᓐᓃᒍᓐᓇᖅᑐᑦ. 

 

ᐅᖃᖅᑲᐅᒐᒪ ᐅᐊᑦᑎᐊᖅ ᐋᖅᑭᒃᓱᐃᕙᓪᓕᐊᔪᒍᑦ ᐊᐱᖅᓱᕐᓂᐅᓂᐊᖅᑐᒥᒃ ᐸᐃᑉᐹᑎᒍᑦ. ᐱᒋᐊᓛᖅᑐᒍᑦ 

ᓯᕗᓂᒃᓴᑦᑎᓐᓂ ᐱᐅᓂᖅᓴᓂᒃ ᑕᑯᔪᒪᓪᓗᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᒪᐃᓚᒃ, ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ. 

 

ᐊᐱᖅᑯᑦ 644 - 6(2): ᐋᓐᓂᐊᕕᓕᐊᖅᑕᖅᑐᑦ ᐊᐅᓛᕐᓂᕆᓲᖏᑦ ᖃᒪᓂᑦᑐᐊᕐᒥ (ᓯᒪᐃᓚᒃ) 

 

ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᕆᔨᒃᑯᓐᓄᑦ ᐊᐱᖅᓱᙱᓐᓇᑉᑯ ᓱᓕ ᑖᓐᓇ 

ᐅᑭᐊᒃᓵᖅᓯᐅᑎᒥᒃ ᑲᑎᒪᔾᔪᑎᒋᔭᕗᑦ ᐱᖅᑯᓚᕐᓗᒍ ᐊᐃ?  

 

ᐅᖃᖅᑎᑦᓯᔩ, ᖃᐅᔨᒍᐊᖅᐳᖓ ᐋᓐᓂᐊᖅᑕᐃᓕᕆᔨᒃᑯᑦ ᖃᐅᔨᓴᖅᑕᕐᒪᖔᑖ ᖃᑉᓯᑦ, ᐆᑦᑑᑎᒋᓗᒍ ᖃᒪᓂ’ᑐᐊᕐᒥ 

ᐋᓐᓂᐊᕐᕕᓕᐊᕆᐊᖃᖅᑐᑦ ᐊᐅᓪᓚᕐᓗᑎᒃ, ᐆᑦᑑᑎ ᑲᖏᖅᖠᓂᕐᒧᓪᓘᕝᕙ ᐃᖃᓗᖕᓄᓪᓘᕝᕙ ᕕᓂᐱᒡ−ᒧᓪᓘᕝᕙ 

ᑕᖅᑭᓗᒃᑕᖅ ᖃᐅᔨᓴᕈᖅᐸᑦ ᖃᑉᓯᐅᒻᒪᖔᑕ ᐊᐅᓪᓚᕆᐊᖃᓚᐅᖅᑐᑦ ᖃᒪᓂ’ᑐᐊᕐᒥᒃ ᐋᓐᓂᐊᕐᕕᓕᐊᕆᐊᖃᖅᖢᑎᒃ? 

ᒪ’ᓇ, ᐅᖃᖅᑎᑦᓯᔩ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᓈᓴᐅᑏᑦ ᒥᒃᓵᓄᑦ. ᐄ, 

ᖃᐅᔨᒪᑦᑕᖅᑐᒍᑦ ᖃᑉᓯᑦ ᐃᖏᓪᕋᑕᕐᒪᖔᑕ, ᓇᑭᙶᖅᑕᕐᒪᖔᑖ, ᐊᒻᒪ ᓇᒧᐊᒃᑕᕐᒪᖔᑕ. ᑖᒻᓇ 

ᑲᖏᖅᖠᓂᒃᑯᑎᒎᕐᓂᒃ ᐊᐱᖅᓲᑕᐅᒐᔪᒃᓯᓯᒪᖕᒪᑦ. ᐊᔾᔨᒌᙱᑦᑐᒃᑯᑦ ᐱᓕᕆᓯᒪᔪᒍᑦ ᑕᒪᔅᓱᒪᑉ ᒥᒃᓵᓄᑦ 

ᐋᖅᑭᒋᐊᕈᑎᒃᓴᓂᒃ ᕿᓂᖅᑕᖅᓯᒪᖦᖢᑕ ᓴᖅᑮᑕᖅᓯᒪᖦᖢᑕᓪᓗ.  

 

ᐃᓚᖏᑦ ᓄᓇᓖᑦ ᐊᐱᖅᓱᖅᑕᖅᓯᒪ’ᒪᑕ ᑎᖕᒥᓲᖅᑐᓕᕆᔨᓄᖅᑲᐃᑦ ᑲᖏᖅᖠᓂᒃᑯᑎᒎᙱᓗᑎᒃ 

ᑐᕐᕋᐃᓇᖅᑑᓪᓗᐊᖅᑕᕋᔭᙱᒻᒪᖔᑕ ᕕᓂᐱᒡ−ᒧᑦ. ᑕᒪᓐᓇ ᓴᖅᑭᑎᑕᐅᓯᒪᔪᖅ ᑎᖕᒥᓲᖅᑐᓕᕆᔨᓄᑦ. ᐊᕐᕕᐊᓂᒃ 

ᖃᒪᓂ’ᑐᐊᕐᒥᓪᓗ ᓂᕐᖓᖅᑕᖅᑑᓪᓗᐊ’ᒪᑕ ᐃᓛᓐᓂᒃᑯᑦ ᐅᓪᓗᐃᑦ ᒪᓕᖦᖢᒋᑦ. 

 

ᑭᓯᐊᓂ ᖃᐅᔨᓴᖅᑕᖅᑐᒍᑦ ᐄ, ᓈᓴᐅᑎᖁᑎᒋᔭᐅᔪᓂᒃ. ᑕᒪᒃᑯᐊ ᐊᐅᑉᓛᖅᑕᖅᑐᑦ 

ᖃᓄᐃᙱᑦᓯᐊᖁᓐᓇᖅᑐᓗᒃᑖᖑ’ᒪᑕ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪ’ᓇᐅᔪᑎᑦ ᒥᓂᔅᑕ. ᖁᐊᓇᑯᓂ ᖃᐅᔨᓴᖅᑕᕋᑉᓯ ᖃᑉᓯᐅᒻᒪᖔᑕ 

ᐊᐅᓪᓚᕆᐊᖃᓱᖅᑐᑦ ᓄᓇᓕᖕᓂᒃ. ᐊᒻᒪᓗ ᖁᕕᐊᓇᑯᓂ ᐅᖃᒻᒫᓚᐅᕋᕕᑦ ᑲᖏᖅᖠᓂᒃᑰᖅᑕᖃᑦᑕᕈᓐᓃᕐᓗᓂ ᐅᕙᒍᑦ 

ᑭᕙᓪᓕᕐᒥᐅᑕᐅᔪᑎᒍᑦ ᐊᒥᓱᐃᖅᖢᑕ ᑐᓴᕋᔪᒃᑐᕐᔫᒐᑉᑕ ᑲᖏᖅᖠᓂᕐᒥ ᐊᔪᖅᓴᐃᓪᓚᖅᕼᐆᕐᒪᑕ ᐋᓐᓂᐊᕐᕕᓕᐊᖅ 

ᐊᐅᓪᓛᕐᓂᓗᒃᑐᑦ ᐅᕝᕙᓘᕝᕙ ᐊᓂᓪᕋᕐᓂᓗᒃᑐᑦ. ᑐᔪᕐᒥᕖᓪᓗ ᑕᑖᒻᒫᖅᖢᑎᒡᓗ ᐃᒡᓕᕐᒥᒃ ᕿᓂᕋᔪᒃᑐᑦᑑᒻᒪᑕᒎᖅ 

ᑐᓴᕋᔪᒃᑐᑦᑑᒻᒪᑦ. 

 

ᐋᓐᓂᐊᖅᑕᐃᓕᕆᔨᒃᑯᑦ ᖃᐅᔨᓴᖅᓯᒪᕙᑦ ᓇᑉᐸᐃᒋᐊᖃᙱᒃᑲᓗᐊᕐᒪᖔᑕ ᖃᑉᓗᓈᑐᑦ (ᑐᓵᔨᑎᒎᓕᖅᑐᖅ) 

ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᖕᒥ (ᑐᓵᔨᑎᒎᕈᓐᓂᖅᑐᖅ) ᑲᖏᖅᖠᓂᕐᒥ? ᐅᕝᕙᓘᕝᕙ ᖃᐅᔨᓴᖅᓯᒪᕙᑦ 

ᐊᑐᖅᑐᐊᕆᐊᖃᕋᔭᙱᓚᑦ ᐊᑐᖅᑐᐊᒋᐊᖃᕋᔭᓚᙱᒻᒪᖔᑕ ᖃᑉᓗᓈᑐᑦ (ᑐᓵᔨᑎᒎᓕᖅᑐᖅ) ᐊᑐᖅᑐᐊᕐᓗᑎᒃ 

ᐱᖁᑎᕐᔪᐊᕐᒥᒃ ᐋᓐᓂᐊᕐᕕᓕᐊᖅᑐᓄᑦ ᓇᔪᒐᐅᒐᔭᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, ᖃᐅᔨᓴᖅᓯᒪᔪᒍᑦ 

ᓈᓴᐅᑎᓂᒃ ᐊᒻᒪ ᓴᖅᑮᓯᒪᔪᒍᑦ ᐃᑲᔫᑕᐅᓂᐊᖅᑐᓂᒃ. ᑕᒪᒃᑯᐊ ᐊᔪᖅᓯᓯᒪᑦᑕᖅᑐᑦ ᓯᓚ ᐱᔾᔪᑎᒋᑉᓗᒍ. ᑕᒪᒃᑯᐊ 

ᑕᑯᓐᓇᖅᑕᓚᐅᕐᒪᑕ ᒥᑦᑕᕐᕕᖕᒥ ᓯᓂᒃᑐᑦ. ᑕᒪᓐᓇ ᑕᑯᒥᓇᙱᑦᓯᐊᒥᐊᕐᒪᑦ ᓴᖅᑮᓇᐅᖅᑐᒍᑦ ᐃᓛᒃ 

ᐊᑐᖅᑐᐊᓕᓚᐅᖅᑐᒍᑦ ᑕᒪᒃᑯᓂᖓ ᓯᓂᒃᑕᕐᕕᖕᓂᒃ ᐃᒡᓕᒃᓴᓂᒃ.  

 

ᑕᒪᓐᓇ ᑕᖅᑭᕐᓄᑦ ᖃᑉᓯᓄᓪᓗ ᐊᑐᓕᖅᑲᒻᒥᙱᑕᕗᑦ ᐊᕐᕌᓂ ᐊᑐᕆᐊᓚᐅᕋᑦᑎᒍᑦ, ᑕᒪᓐᓇ ᐃᑲᔫᑕᐅᓯᒪᔪᖅ ᑭᓯᐊᓂ 

ᑮᓇᐅᔭᖅᑐᕈᑕᐅᑉᓗᓂᓗ ᑭᓯᐊᓂ ᖃᓄᐃᙱᑦᓯᐊᖁᕗᑦ ᑕᒪᓐᓇ ᓴᖅᑭᑎᓯᒪᒐᑉᑎᒍᑦ. ᑖᒃᑯᐊ ᓈᓴᐅᑎᖁᑎᒋᔭᐅᔪᑦ 

ᐅᖃᐅᓯᕆᑦᑕᖅᓯᒪᖦᖢᑎᒍᓪᓗ ᑕᕝᕙᓂ ᐃᒡᓘᑉ ᐃᓗᐊᓂ. ᓈᒻᒪᓈᖅᓯᒪᔫᔭᙱᒻᒪᑕ ᐊᑦᓯᓗᐊᖅᑑᔮᕐᒪᑕ 

ᓇᓗᓇᐃᖅᑕᐅᓯᒪᔪᑦ.  

 

ᖃᑉᓗᓈᑐᑦ ᑭᐅᓂᓗᓚᐅᕐᓚᒋᑦ ᐊᐃ, (ᑐᓵᔨᑎᒍᑦ) ᑕᐃᒃᑯᐊ ᑮᓇᐅᔭᖅᑐᕈᑎᖏᑦ ᑕᑯᓪᓗᒋᑦ 

ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ ᐅᑯᑎᒎᓇᖅ ᑐᔪᕐᒥᕕᓕᐅᕐᓂᖅ ᑲᖏᖅᖠᓂᕐᒥ ᐅᕝᕙᓘᓐᓃᑦ ᑮᓇᐅᔭᓂᒃ 

ᖃᔅᓯᕌᕋᔭᕐᒪᖔᑦ ᕿᒥᕐᕈᓇᒡᓗᑕ. ᐃᓚᖏᑦ ᐱᔾᔪᑎᖏᑦ ᐊᒻᒪᓗ ᑕᐃᓐᓇ ᐸᖅᑭᕕᐅᓂᐊᖅᑐᖅ ᑭᒍᑎᓕᕆᓂᕐᓗ 

ᓄᓇᓕᖕᓂ ᐊᒻᒪᓗ ᐃᕐᓂᓱᒃᓰᕕᒃ ᑲᖏᖅᖠᓂᕐᒥ ᐃᖅᑲᓇᐃᔭᖅᑎᖃᐅᑦᑎᐊᒃᑲᓐᓂᖁᓪᓗᒍ. ᓂᕆᐅᒃᐳᒍᑦ ᐃᓚᖏᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᕿᒥᕐᕈᓇᖕᓂᕐᒧᑦ ᐃᖏᕐᕋᕙᓪᓕᐊᔪᒍᑦ ᑐᔪᕐᒥᕕᒃᓴᖅ ᑲᖏᖅᖠᓂᕐᒥ ᐱᓪᓗᒍ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᖁᔭᓐᓇᒦᖅᐸᕋ ᑭᐅᖕᒪᑦ. ᐊᓕᐊᓇᐃᒍᓱᒃᑐᖓ ᐱᓕᕆᕕᒃ 

ᕿᒥᕐᕈᓇᓕᕐᒪᑦ. ᓯᕗᕐᖓᒍᑦ ᖃᐅᔨᓴᐃᓪᓗᑎᒃ ᑮᓇᐅᔭᖅᑐᕈᓐᓇᕐᒪᖔᑦ ᐃᒡᓗᕐᔪᐊᕐᒧᑦ ᐊᑐᖅᑐᐊᕈᓐᓇᕈᑎᒃ 

ᐅᕝᕙᓘᓐᓃᑦ ᓴᓇᔪᓐᓇᕈᑎᒃ ᑲᖏᖅᖠᓂᕐᒥ. ᒫᓐᓇᓕ ᑖᒃᑯᐊ ᑕᐃᒪᓐᓇ ᓴᖅᑭᑦᑎᔭᕆᐊᖃᓕᕐᒪᑕ ᖃᐅᔨᓴᐃᓗᑎᒃ. 

ᑕᑯᓐᓇᑐᐃᓐᓇᙱᓪᓗᑎᒃ.  

 

ᐅᓄᖅᑐᐃᖅᓱᓗᐊᖅᖢᑎᒃ ᑐᓴᖃᑦᑕᕋᑦᑕ ᑕᐃᒃᑯᐊ ᑲᖏᖅᖠᓂᕐᒥ ᒥᑦᑕᕐᕕᖓᓂ ᓯᓚᓗ ᐱᔾᔪᑎᒋᓪᓗᒍ 

ᐊᔪᓕᐅᖅᑲᖃᑦᑕᖅᑐᓂᒃ. ᐅᕝᕙᓘᓐᓃᑦ ᖃᖓᑕᓲᑦ ᐊᐅᓚᐅᑎᕐᔪᐊᖃᖅᑎᓪᓗᒍ ᐊᔪᓕᐅᖅᑲᖃᑦᑕᕐᒪᑕ ᑲᖏᖅᖠᓂᕐᒥ.  

 

ᒥᓂᔅᑕ ᑭᐅᔪᓐᓇᖅᐸ ᖃᖓᒃᑯᑦ ᖃᐅᔨᓴᐃᓂᐊᕐᒪᖔᑕ ᑲᔪᓯᔪᓐᓇᕐᓂᐊᕐᒪᖔᑦ ᐊᕐᕌᒍᓘᓐᓃᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐅᕝᕙᓘᓐᓃᑦ ᐊᕐᕌᒍᑦ ᑕᓪᓕᒪᑦ ᐊᓂᒍᖅᐸᑕ. ᑖᒃᑯᐊ ᖃᐅᔨᓴᐃᔪᒫᖅᐸᑦ. ᐃᒡᓗᓕᐅᕐᒧᐊᖅᐳᑦ 

ᑐᔪᕐᒥᕕᒃᓴᐅᓂᐊᖅᑐᓂᒃ ᐋᓐᓂᐊᖅᑐᓄᑦ ᐊᑐᖅᑐᐊᕐᓗᑎᒡᓘᓐᓃᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᖏᑦ ᑭᐅᕋᑖᖅᑕᕋᓗᐊᑎᑦ. ᑭᐅᔪᓐᓇᕋᓗᐊᖅᑕᐃᑦ ᓇᐃᓈᒃᑲᓐᓂᕐᓗᒍ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᑖᒃᑯᐊ ᖃᖓᒃᑯᑦ ᖃᐅᔨᓴᐃᒐᔭᕐᒪᖔᑕ ᑕᒪᓐᓇ 

ᓯᕗᒧᐊᒍᓐᓇᕋᔭᕐᒪᖔᑦ ᒫᓐᓇᐸᓗᒃ ᐊᒻᒪᓗᑦᑕᐅᖅ ᑖᒃᑯᓂᖓ ᐊᐱᖅᓲᑎᖃᕐᓂᐊᖅᑐᒍᑦ 

ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ ᑲᓇᑕᐅᑉ ᒐᕙᒪᒃᑯᓐᓂ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓪᓗᑕ ᑖᒃᑯᐊ ᖃᐅᔨᓴᕈᑏᑦ 

ᐱᔭᕇᖅᑕᐅᖁᓪᓗᒋᑦ. 

 

ᐅᖃᖅᑎ, ᑖᒃᑯᐊ ᓇᐃᓈᒃᑲᓐᓂᕐᓗᒍ. ᑭᓯᐊᓂᓕ ᐅᖃᕆᐊᖃᕋᒪ ᐅᖃᐅᓯᖃᖅᑎᓪᓗᑕ ᓄᓇᖃᖅᑳᖅᓯᒪᔪᓕᕆᔨᒃᑯᓐᓂᒃ 

ᑲᓇᑕᒥ ᐃᖅᑲᓇᐃᔭᖃᑎᖃᕐᓂᐊᖅᑎᓪᓗᑕ ᑖᓐᓇ ᐊᖏᔪᒻᒪᕆᐊᓘᖕᒪᑦ ᑲᑎᒪᔾᔪᑎᒋᖃᑦᑕᕐᓂᐊᖅᑕᕗᑦ 

ᑮᓇᐅᔭᖅᑐᖅᑎᑕᐅᓂᕐᒧᑦ ᐊᖏᕈᑏᑦ ᑕᒪᒃᑯᓂᖓ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᖃᑦᑕᖅᑐᓄᑦ. ᑖᓐᓇ 

ᐃᓱᒫᓘᑎᒋᓪᓚᕆᒃᑲᑦᑎᒍᑦ ᐱᓕᕆᕕᑦᑎᓐᓂ ᑖᓐᓇ ᐅᖃᐅᓯᕆᔪᒪᓪᓗᒍ ᐃᓗᐊᓃᒻᒪᑦ ᑮᓇᐅᔭᖅᑖᕐᕕᒋᕙᒃᑕᑦᑕ 

ᑕᕝᕗᖓᑦᓴᐃᓐᓇᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᑦ. 

 

ᐊᐱᖅᑯᑦ 645 - 6(2): ᐊᑯᓐᓂᖅᓱᖅᑐᒥᒃ ᐃᒡᓗᖃᕐᓂᒃᓴᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑕᐃᒃᑯᐊ ᑎᑭᑦᑕᖅᑐᓄᑦ ᐃᒡᓗᒋᔭᐅᖃᑦᑕᖅᑐᑦ.  

 

ᐊᕐᕌᒍᓄᑦ ᐅᓄᖅᑐᓄᑦ ᑖᒃᑯᐊ ᐅᖃᐅᓯᕆᖃᑦᑕᖅᓯᒪᔭᒃᑲ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᓐᓄᑦ ᑭᒡᒍᓯᐅᔪᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᖃᓚᐅᕐᒪᑕ 2019-2020ᒥ ᑖᒃᑯᐊ ᑭᐅᓚᐅᕐᒪᑕ ᐃᒡᓗᓕᕆᔨᕐᔪᐊᒃᑯᒡᒎᖅ 

ᐊᑐᖅᑐᐊᖅᓯᒪᖕᒪᑕ 200 ᐅᖓᑖᓃᑦᑐᓂᒃ ᐃᒡᓗᓂᒃ ᑖᒃᑯᓂᖓ ᑎᑭᑦᑕᖅᑐᓄᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐃᒻᒪᖄ 

$250,000ᓂᒃ ᐊᑭᖃᖅᖢᑎᒃ ᑕᖅᑭᒧᑦ ᑖᒃᑯᐊ. ᑲᑎᖦᖢᒋᓪᓗ $3 ᒥᓕᐊᓐ ᐊᕐᕌᒍᑕᒫᑦ ᑖᒃᑯᐊ.  

 

ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᑦ ᑕᐃᒃᑯᐊ ᐃᒡᓗᖃᖅᑎᑕᐅᖃᑦᑕᖅᑐᑦ, ᑎᑭᑦᑎᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇᐅᔪᖅ ᐃᒻᒪᖄ 140 ᐃᒡᓗᐃᑦ ᑖᒃᑯᐊ 

ᐊᖏᖃᑎᒌᒍᑎᑎᒍᑦ ᐊᐅᓚᑕᐅᔪᑦ ᑐᑭᓯᒪᖃᑎᒌᖕᓂᖅ ᐱᓕᕆᕖᑦ ᐊᔾᔨᒌᙱᑦᑐᓄᑦ ᐊᖏᕈᑏᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᓯᒪᖕᒪᑕ ᑭᖑᓂᑦᑎᓐᓂ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᓄᑦ ᐃᒡᓗᓕᐅᖃᑦᑕᕐᒪᑕ ᐃᖃᓗᖕᓂ, ᑖᒃᑯᐊ ᐊᑐᖅᑐᐊᖅᑕᐅᔪᓐᓇᖅᑐᓂᒃ ᐱᑕᖃᕐᒪᑕ ᐃᒡᓗᓂᒃ. 

ᑭᓯᐊᓂ ᐅᖃᓚᐅᕐᒥᖕᒪᑕ ᑖᒃᑯᐊ ᐊᖑᒻᒪᑎᙱᒻᒪᑕᒎᖅ ᐃᒡᓗᖁᑎᒋᔭᖏᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᒃᓴᓂᒃ 

ᕿᓂᕐᓂᐊᖅᑐᑦ ᓴᓇᓗᑎᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᕆᔭᐅᓂᐊᖅᑐᓂᒃ ᐃᖃᓗᖕᓂ. 

 

ᐅᖃᖅᑎ, ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᑖᒃᑯᐊ ᐅᑭᐅᖅᑕᖅᑐᒥ ᐃᒡᓗᖓᓂᒃ ᐃᖃᓗᐃᒡᒎᖅ ᑖᒃᑯᐊ ᐊᒃᓱᑲᓪᓚᒡᓗ 

ᑖᒃᑯᐊ ᐃᒡᓗᑭᒃᓴᖅᑐᑦ ᐱᔾᔪᑎᒋᓪᓗᒍ ᑖᒃᑯᐊ ᐱᑕᖃᙱᒻᒪᑕᒎᖅ ᑕᐃᒃᑯᐊ, ᐃᓄᖃᙱᑦᑐᓂᒡᒎᖅ ᐱᑕᖃᙱᒻᒪᑦ 

ᐃᒡᓗᓂᒃ ᑖᒃᑯᐊ ᐃᓐᓄᒃᓯᒪᔪᐃᓐᓇᐅᖕᒪᑕ ᑖᓐᓇ ᐊᕐᕌᒍᒋᓕᖅᑕᖓ ᑎᓯᒪᖓᓐᓂ ᑕᐃᒃᑯᐊ ᑕᐃᒪᓐᓇ 

ᐊᑐᖅᑐᐊᖅᑕᐅᔪᓐᓇᖅᑐᑦ ᐃᒡᓗᐃᑦ 1% ᑐᖔᓃᒻᒪᑕ ᐃᖃᓗᖕᓂ. ᑕᐃᒃᑯᐊ ᐊᑐᖅᑐᐊᖅᑕᐅᔪᓐᓇᖅᐸᑕ ᐅᕝᕙᓘᓐᓃᑦ 

ᓇᑉᐸᖅᑎᑕᐅᔪᓐᓇᖅᐸᑕ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᒃᑯᓪᓗ ᐃᖅᑲᓇᐃᔭᖃᑎᒋᓗᒋᑦ 

ᐅᖃᐅᑕᐅᖃᑦᑕᖅᓯᒪᖕᒪᖔᑕ ᑖᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᑦ. ᒥᓂᔅᑕ ᑕᐃᒪᐃᓐᓂᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐅᖃᐅᓯᕆᔭᐅᔪᖅ ᑖᔅᓱᒧᖓ ᐱᔾᔪᑎ 

ᓴᖅᑭᑕᐅᖏᓐᓇᐅᔭᖅᑐᖅ ᐅᖃᖅᑎ. ᐊᒃᓱᐊᓗᒃ ᐃᒡᓗᑭᒃᓴᖅᑐᒻᒪᕆᐅᖕᒪᑕ ᓄᓇᕗᑦ ᐃᓗᐊᓂ ᓇᓂᓕᒫᑦᑎᐊᖅ. 1% 

ᑐᖔᓂ ᐊᒃᐸᓯᒃᑐᒻᒪᕈᓘᔪᖅ ᑕᐃᓐᓇ ᐃᒡᓗᓂᒃ ᐃᓄᖃᙱᑦᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. ᐊᒻᒪᓗᑦᑕᐅᖅ ᑖᓐᓇ ᐱᖃᑖ 

ᓴᖅᑭᖃᑦᑕᖅᓯᒪᔭᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐊᑐᖅᑕᐅᖁᓪᓗᒋᑦ ᑕᐃᒃᑯᐊ ᐃᒡᓗᑦ 

ᑎᑭᑦᑕᖅᑐᓄᑦ ᐃᖃᓗᖕᓂ ᐊᑐᖅᑕᐅᖁᓪᓗᒋᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 48ᒡᒎᖅ ᐃᒡᓗᐃᑦ ᒫᓐᓇ 

ᐊᑐᖅᑐᐊᖅᑕᐅᖕᒪᑕ ᐃᖃᓗᖕᓂ ᑎᑭᑦᑕᖅᑐᓄᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᑎᑭᑦᑕᖅᑐᓄᑦ. 

 

ᑖᒃᑯᐊ ᐃᒡᓗᐃᑦ 48 ᐲᖅᑕᐅᒃᐸᑕ ᐃᖃᓗᖕᓂ, ᑭᙴᒪᔭᐅᓪᓚᕆᒃᑐᑦ ᑖᒃᑯᐊ ᐊᑐᖅᑕᐅᔭᕆᐊᖃᖅᑐᑦ. 

ᐊᐱᕆᔪᒪᓪᓗᖓ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᑲᔪᖅᑐᐃᔪᓐᓇᕐᒪᖔᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓐᓄᑦ ᓇᓗᓇᐃᖅᓯᒃᐸᑕ ᑮᓇᐅᔭᖅᑐᕈᑎᒋᔪᒪᔭᖏᓐᓂᒃ ᐃᒡᓗᒃᓴᕆᓂᐊᖅᑕᖓᓂᒃ ᐃᖃᓗᐃᑦ 

ᐃᖅᑲᓇᐃᔭᖅᑏᑦ ᐃᓛᒃᑰᖓᓗᑎᒃ. ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᓄᑦ ᑮᓇᐅᔭᖅᑐᕈᑎᒃᓴᖏᑦᑕ 

ᓯᓚᑖᒎᖅᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᐱᖅᑯᑎ ᑕᑕᑦᑐᐊᓘᕋᑖᕐᒪᑦ ᑖᒃᑯᐊ 

ᑭᓯᐊᓂ ᕿᒥᕐᕈᓇᒋᐊᖃᖅᑕᕗᑦ ᑖᒃᑯᐊ ᖃᐅᔨᒋᐊᕐᓗᑕ ᖃᓄᖅ ᐱᐅᓂᖏᓪᓗ ᐱᐅᙱᓐᓂᖏᓪᓗ ᖃᐅᔨᓴᕐᓗᒋᑦ. 

ᑭᓯᐊᓂ ᑕᑯᓐᓇᙱᑦᑐᖓ ᑕᐃᒪᐃᑦᑐᒫᕐᓂᖏᓐᓂᒃ ᓯᕗᓂᒃᓴᑦᑎᓐᓂ ᑭᓯᐊᓂ ᑕᑯᓐᓇᒋᐊᖃᕐᓂᕈᑦᑎᒍᑦ 

ᑕᑯᓇᒃᑕᐅᑦᑎᐊᓪᓚᑦᑖᕆᐊᓕᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 646 - 6(2): ᓂᕈᐊᖅᑕᐅᖃᑦᑕᕐᓃᑦ ᐱᙳᐊᕆᐊᖅᑐᓲᓂᒃ ᓄᓇᕗᒻᒥ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᓪᓛᒃᑯᑦ ᑭᒡᒐᖅᑐᖅᑕᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ, ᒥᓂᔅᑕᐃᓪᓗ.  

 

ᐅᖃᖅᑎᑦᑎᔨ, ᐊᐱᖅᓲᕈᒪᔪᖓ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒧᑦ ᐱᙳᐊᖅᑐᓕᕆᓂᐅᑉ ᒥᒃᓵᓄᑦ. ᒪᒃᑯᒃᑐᖁᑎᕗᑦ 

ᐱᙳᐊᕆᐊᖃᑦᑕᕐᒪᑕ ᐃᓚᖏᓪᓗ ᐊᔪᙱᑦᑎᐊᖅᖢᑎᒃ ᓄᓇᓕᖕᓂ. ᖃᓄᖅ ᐱᙳᐊᕕᒡᔪᐊᕆᐊᖅᑐᖅᑐᓂᒃ 

ᓂᕈᐊᖅᑕᐅᖃᑦᑕᕐᒪᖔᑦ ᒪᒃᑯᒃᑐᐃᑦ ᒥᓂᔅᑕ ᑖᔅᓱᒪ ᑐᓴᖅᑎᑦᑎᐊᓚᐅᕐᓛᖓ ᖃᓄᖅ ᓂᕈᐊᖅᑕᐅᖃᑦᑕᕐᒪᖔᖏᑦᑕ, 

ᓇᐅᒃᑯᑦ ᓂᕈᐊᖅᑕᐅᖃᑦᑕᖅᐸᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄ ᒐᕙᒪᒃᑯᓐᓄᓪᓕ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᒪᑦᓱᒧᖓ 

ᑐᑭᓯᕚᓪᓕᕈᒪᑎᓪᓗᒍ ᐱᙳᐊᖅᑐᓕᕆᓂᕐᒥᒃ.  

 

ᐅᖃᖅᑎ, ᑖᒃᑯᐊ ᑮᓇᐅᔭᓕᐅᖅᑎᐅᙱᑦᑐᑦ ᐊᒻᒪᓗ ᐱᙳᐊᖅᑐᓕᕆᔨᐅᖃᑦᑕᖅᑐᑦ ᓄᓇᕗᒻᒥ ᐱᙳᐊᖅᑐᓕᕆᔩᑦ 

ᑎᒥᐅᓂᕋᖅᑕᐅᔪᑦ ᑖᒃᑯᐊ ᒐᕙᒪᒃᑯᓐᓄᑦ ᐊᐅᓚᑕᐅᙱᑦᑲᓗᐊᖅᖢᑎᒃ ᑭᓯᐊᓂ ᐃᑲᔪᖅᑕᐅᖃᑦᑕᖅᑐᑦ ᑕᒪᒃᑯᓇᙵᑦ 

ᐱᙳᐊᖅᑎᐅᓂᐊᖅᑐᓂᑦ, ᐱᙳᐊᕕᒡᔪᐊᕆᐊᖅᑐᕋᓱᐊᕐᓂᐊᖅᑐᓄᑦ, ᓲᕐᓗ ᐆᒃᑑᑎᒋᓗᒍ ᐸᔅᑲᑦ ᐹᖅᑐᓕᕆᔨᒃᑯᑦ,  

ᕚᓕᕚᖅᑐᓕᕆᔨᒃᑯᑦ ᑕᐃᒃᑯᐊ ᑎᒥᐅᔪᑦ ᒐᕙᒪᒃᑯᓐᓃᙱᑦᑐᑦ ᓂᕈᐊᖅᑎᐅᖃᑦᑕᖅᑐᑦ ᑭᓇᒃᑯᑦ ᐱᙳᐊᕆᐊᓛᕐᒪᖔᑕ 

ᑭᓯᐊᓂ ᑕᒪᒃᑯᐊ ᐆᑦᑐᕋᕐᓂᐊᖅᑐᓂᒃ ᐱᓇᔪᓕᖅᑎᓪᓗᒋᑦ ᑖᒃᑯᐊ ᐃᑲᔪᖅᑕᐅᖃᑦᑕᖅᑐᑦ ᖃᖓᑦᑕᐅᑎᖏᑎᒍᑦ 

ᑕᐃᑯᖓ ᐅᐸᒍᓐᓇᕐᓂᐊᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᒥᓂᔅᑕ ᑐᑭᓯᑎᑦᑎᒃᑲᓐᓂᕈᓐᓇᖅᐸ ᑭᓇᒃᑯᑦ 

ᐆᒃᑐᕈᓐᓇᖅᐸᑦ ᒪᒃᑯᒃᑐᐃᑦ ᓄᓇᓖᑦ ᑕᒪᕐᒥᒃ ᐱᙳᐊᖅᑐᓕᕆᔨᖃᖅᑎᓪᓗᒋᑦ ᐊᒻᒪ ᐅᖃᐅᓯᕆᓵᖅᑕᖓ ᑕᐃᒃᑯᐊ 

ᐱᙳᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ. ᑕᒪᕐᒥᒃ ᓄᓇᓖᑦ ᐱᑕᖃᙱᒻᒪᑕ, ᑖᓐᓇ ᖃᓄᖅ ᓴᖅᑭᒃᑲᓐᓂᕈᓐᓇᖅᐸ 

ᓄᓇᓕᕋᓛᖑᓂᖅᓴᐅᔪᓄᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᓄᓇᕗᓕᒫᒧᑦ ᑐᕌᖓᖕᒪᑦ. ᓄᓇᕗᑦ ᓄᓇᓕᓕᒫᖏᑦ 

ᖃᐅᔨᒪᑎᑕᐅᒋᐊᕋᓱᐊᖃᑦᑕᖅᑐᑦ ᐅᑯᐊ ᐅᓪᓗᐃᑦ ᐅᓪᓗᖏᓐᓂ ᐱᓇᔪᖕᓂᐊᖅᑐᐃᑦ, ᐆᑦᑐᕋᕐᓂᐊᖅᑐᐃᑦ. 

ᐆᑦᑐᕋᕈᒪᔪᖅᑕᖃᑐᐊᕈᓂ ᐊᒻᒪᓗ ᐅᖃᖅᑎ, ᑕᒪᒃᑯᐊ ᕼᐋᒪᓚᒃᑯᑦ ᐱᙳᐊᖅᑐᓕᕆᔨᖃᖅᑐᐃᓐᓇᐅᒻᒪᑕ. 

ᐱᓕᕆᕝᕕᒋᔭᕋ ᑕᖅᑭᑕᒫᑦ ᑕᒪᒃᑯᓇᙵᑦ ᑐᓴᐅᒪᖃᑎᒌᖃᑦᑕᕐᒥᔪᐃᑦ ᑖᒃᑯᓇᙵᑦ ᐱᙳᐊᖅᑐᓕᕆᔨᐅᖃᑦᑕᖅᑐᓂᒃ 

ᕼᐋᒪᓚᒃᑯᓐᓂᒃ ᑭᓱᑦ ᐱᕙᓪᓕᐊᖕᒪᖔᑦᑕ ᐱᙳᐊᖅᑐᓕᕆᓂᐅᑉ ᐃᓗᐊᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐆᒃᑐᖃᑦᑕᓚᐅᕋᓗᐊᕐᒪᑕ ᑕᐃᒃᑯᐊ ᓂᕈᐊᖅᑕᐅᓇᓱᐊᖅᖢᑎᒃ 

ᐱᙳᐊᕆᐊᖅᑐᕈᒪᔪᐃᑦ ᑖᒃᑯᐊ ᐊᑐᖅᑕᐅᖃᑦᑕᖅᑰᔨᒋᔪᓐᓃᕋᒃᑭᑦ ᑐᓴᕐᓇᖃᑦᑕᕈᓐᓃᕐᒪᑕ ᐊᑐᖅᑕᐅᖃᑦᑕᕐᒪᖔᑦ. 

ᑖᓐᓇ ᐅᑎᖅᑎᑕᐅᔪᓐᓇᖅᐸ ᒪᒃᑯᒃᑐᖁᑎᕗᑦ ᑕᒪᒃᑭᕐᔫᒥᓗᑎᒃ ᐊᒥᓲᓂᖅᓴᐃᑦ ᐊᔾᔨᒌᒃᑎᑕᐅᓗᑎᒃ ᓇᑭᙶᕐᓂᖏᑦ 

ᐆᒃᑐᖅᑎᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᑦᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᑎᒥᐅᔪᑦ ᒐᕙᒪᐅᑉ ᐊᐅᓚᙱᑕᖏᑦ ᑭᓯᐊᓂ 

ᑕᐃᒃᑯᐊ ᐊᖅᑯᑎᒋᓗᒋᑦ ᐊᒻᒪᓗ ᐱᓕᕆᖃᑎᒋᓂᐊᖅᐸᕗᑦ ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒋᑦ ᓄᓇᓕᓕᒫᑦ 

ᐱᕕᖃᖅᑐᐃᓐᓇᐅᒋᐊᖃᕐᒪᑕ ᐊᒻᒪᓗ ᑖᒃᑯᐊ ᓂᕆᐅᒍᑎᒋᔭᐅᖃᑦᑕᕐᒪᑕ ᐊᒥᓱᓄᑦ ᒪᒃᑯᒃᑐᖁᑎᑦᑎᓐᓄᑦ. 

ᐊᑐᐃᓐᓇᐅᑎᒋᐊᕋᓱᖕᓂᐊᕆᕙᕗᑦ ᑖᓐᓇ ᖁᕕᐊᓇᖅᑐᓂᒃ ᐊᑐᖃᑦᑕᖅᑎᓪᓗᒋᑦ ᐱᙳᐊᖅᑐᓕᕆᓂᕐᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐊᒻᒪ 

ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 647 - 6(2): ᑕᕆᐅᖕᒥ ᓴᐳᒻᒥᔭᐅᓲᑦ ᐃᓂᒋᔭᑦ (ᓴᒻᒧᖅᑐᖅ) 

ᓴᒻᒧᖅᑐᖅ: ᐅᓪᓗᒃᑯᑦ ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᑦ, ᑲᑎᒪᔨᐅᖃᑎᒃᑲ. (ᑐᓵᔨᑎᒍᑦ) ᐅᖃᖅᑎ, ᖁᔭᓐᓇᒦᒃ. 

ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ ᐱᔾᔪᑎᖃᖅᑐᖅ ᑕᕆᐅᖅ ᓴᐳᒻᒥᐅᓯᖅᑕᐅᓯᒪᓂᖓ 

ᓄᓇᕗᒻᒥ.  

 

ᒥᓂᔅᑕ ᐃᖅᑲᐅᒪᖕᒪᑦ ᒥᓂᔅᑕᐅᓚᐅᖅᓯᒪᔪᖅ, ᒥᓂᔅᑕᐅᓂᕐᓂ ᐊᑐᖅᖢᓂᐅᒃ ᐅᖃᐅᓯᖃᓚᐅᖅᓯᒪᖕᒪᑦ ᐃᒪᓐᓇ 

ᓇᓗᓇᐃᖅᓯᓪᓗᓂ, “ᐊᕐᕌᒍᓂᒃ ᐊᒥᓲᙱᑦᑐᓂᒃ ᐊᓂᒍᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᓂᖓ 

ᑐᒃᓯᕋᐅᑎᖃᖅᓯᒪᖕᒪᑕ ᑕᕆᐅᑉ ᓴᐳᒻᒥᐅᓯᖅᑕᐅᖁᓪᓗᒍ ᓄᓇᕗᒻᒥ ᑖᒃᑯᓂᖓ ᑐᓴᕋᓱᐊᓚᐅᙱᑦᑎᐊᖅᖢᑎᒃ 

ᒐᕙᒪᒋᔭᑦᑎᓐᓂᒃ”.  

 

ᐅᖃᖅᑎ, ᒥᓂᔅᑕ ᖃᐅᔨᒪᖕᒪᑦ ᐃᖅᑲᓇᐃᔭᖅᐸᓪᓕᐊᓕᕐᒪᑕ ᓴᓪᓕᐅᑉ ᕿᑭᖅᑕᖓ ᑖᓐᓇ ᓴᐳᒻᒥᐅᓯᖅᑕᐅᔪᒪᓪᓗᓂ. 

ᑖᒃᑯᐊ ᑕᕆᐅᖅ ᓄᑖᖑᓗᓂ ᓴᐳᒻᒥᐅᓯᖅᑕᐅᓂᐊᖅᑐᖅ ᐃᒡᓗᓕᒑᕐᔫᑉ ᖃᓕᒋᔮᓃᑦᑐᖅ ᐊᒻᒪ ᓴᓪᓕᕐᒥᐅᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᓯ ᖃᓄᖅ ᐃᓕᐅᕐᒪᖔᑕ ᑕᒪᑐᒧᖓ ᐱᓕᕆᔭᐅᔪᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑖᓐᓇ ᐊᐱᕆᖕᒪᑦ 

ᒪᓕᒐᓕᐅᖅᑎᐅᖃᑕᐅᔪᖅ.  

 

ᐅᖃᖅᑏ, ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓ ᑭᕙᓪᓕᕐᒥᓪᓗ ᐃᓄᐃᑦ ᑲᑐᔾᔨᖃᑎᒌᖏᓪᓗ ᑖᒃᑯᐊ 

ᐱᓕᕆᖃᑎᒌᒃᓯᒪᓕᖅᑑᒃ ᑲᔪᖏᖅᓴᐃᖁᓪᓗᒋᑦ ᑕᐃᒃᑯᐊ ᓴᓪᓕᐅᑉ ᕿᑭᖅᑕᖓᓂᒃ ᑕᕆᐅᖅ ᑕᐅᕙᓐᓇ 

ᓴᐳᒻᒥᐅᓯᖅᑕᐅᖁᓪᓗᒍ ᓇᓗᓇᐃᖅᑕᐅᖁᓪᓗᒍ. 

ᓄᑖᖑᓪᓗᓂ ᑕᕆᐅᖅ, ᑕᕆᐅᓕᕆᓂᕐᒧᑦ ᐱᖁᔭᕐᔪᐊᖅ ᐊᑐᖅᑕᐅᓗᓂ ᓴᐳᒻᒥᐅᓯᖅᑕᐅᖁᓪᓗᒍ ᑕᐃᓐᓇ. ᑕᐅᕙᓐᓇ 

ᐃᓱᒪᒃᓴᖅᓯᐅᕐᕕᐅᔪᖅ ᓲᕐᓗ ᑕᕆᐅᕐᒥᒃ ᓯᔾᔭᒧᑦ ᕿᑭᖅᑕᖓᓂᒃ ᓴᓪᓕᐅᑉ ᖃᓂᒋᔮᓃᑦᑐᖅ ᐃᒡᓗᓕᒑᕐᔫᓪᓗ 

ᖃᓂᒋᔮᓃᑦᑐᖅ ᑭᕙᓪᓕᕐᒥ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑏᑦ ᑖᒃᑯᐊ ᑐᓴᐅᒪᑎᑦᑎᖃᑦᑕᖅᑐᑦ ᑐᓴᕋᓱᐊᖃᑦᑕᖅᖢᑎᒃ 

ᕿᒥᕐᕈᓇᓕᕌᖓᑕ ᑐᓴᕋᓱᐊᓕᕌᖓᑕᓗ ᑕᐃᒃᑯᓂᖓ. ᐊᑕᐅᑦᑎᒃᑯᑦ ᓴᓇᖃᑦᑕᖅᑐᑦ ᑲᑎᒪᔨᕋᓛᖅᑕᖃᑦᑕᖅᖢᑎᒃ 

ᐊᐅᓚᑦᑎᔩᓪᓗ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖃᖅᖢᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᒃᓴᐅᒐᒥ ᑖᓐᓇ ᒥᓂᔅᑕᐅᓚᐅᖅᓯᒪᔪᖅ 

ᑐᓴᖅᑎᑦᑎᓚᐅᖅᓯᒪᖕᒪᑦ ᒪᓕᒐᓕᐅᖅᑎᓂᒃ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᕐᒪᑕ ᓴᓇᓂᐊᕐᒪᑕ ᓄᑖᒥᒃ 

ᑕᕆᐅᕐᒥᒃ ᓴᐳᒻᒥᐅᓯᖅᓯᒪᓂᕐᒧᑦ ᐅᐸᓗᖓᐃᔭᐅᑎᒃᓴᒥᒃ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑕᒪᑐᒧᖓ ᐱᓕᕆᔾᔪᑎᒋᔭᐅᓚᐅᖅᑐᖅ ᐊᒻᒪᓗ ᖃᖓᒃᑯᑦ 

ᐅᐸᓗᖓᐃᔭᐅᑎ ᐊᑐᐃᓐᓇᐅᓕᕐᓂᐊᕐᒪᖔᑦ ᓴᖅᑭᑕᐅᖁᓪᓗᒍ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ 

ᑕᐃᒫᒃ. ᑭᐅᓗᒍ ᐊᐱᖅᑯᑎᖓ, ᐱᒋᐊᓕᕋᑖᕐᓂᖓᓃᓕᑕᐃᓐᓇᕐᖓᑦ ᑕᒪᓐᓇ ᐊᒻᒪ ᓇᓗᓇᐃᖅᓯᔪᓐᓇᙱᑦᑐᒍᑦ ᓱᓕ 

ᒫᓐᓇ ᑭᓱᓂᒃ ᐊᐅᓚᔾᔭᐃᒋᐊᕈᑎᖃᕐᓂᐊᕐᒪᖔᑕ ᑕᐃᑲᓂ ᐃᒪᕐᒥ ᐃᒪᕕᒻᒥ ᓴᐳᒻᒥᑦᑎᕕᐅᒐᔭᖅᑐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓄᓇᓕᖓᑦ ᐃᓪᓗᓕᒑᕐᔪᒃ 

ᑐᓚᑦᑕᕕᑦᑖᕆᐊᖃᕋᓗᐊᕐᖓᑦ ᐊᒻᒪᓗᑦᑕᐅᖅ ᑮᓇᐅᔭᓕᐅᕈᑎᔅᓴᓂᒃ ᐱᑕᖃᒃᑲᓐᓂᕆᐊᖃᕋᓗᐊᕐᖓᑦ. ᐆᑦᑑᑎᒋᓗᒍ, 

ᐱᑕᖃᕈᓐᓇᕐᓂᖓ ᑕᓪᓗᕈᓐᓇᕐᓂᐊᕐᕕᔅᓴᐅᓂᖓ ᓇᓗᓇᐃᖅᑕᐅᓯᒪᒻᒪᑦ ᐃᓪᓗᓕᒑᕐᔪᒻᒥᐅᓄᑦ. ᑖᓐᓇ 

ᓱᕈᐃᕙᓪᓕᐊᙱᓪᓗᓂ ᑮᓇᐅᔭᓕᐅᕈᑎᔅᓴᑦᑎᐊᕙᐅᒍᓐᓇᕐᖓᑦ.  

 

ᒥᓂᔅᑕ ᐅᕙᓐᓂᒃ ᐅᖃᐅᔾᔨᒍᓐᓇᖅᑳ ᐱᓕᕆᕕᖓᑦ ᓄᖅᑲᑎᑦᑎᒐᓱᓐᓂᐊᕋᓗᐊᕐᒪᖔᖅ ᒐᕙᒪᑐᖃᒃᑯᓐᓂᒃ 

ᑮᓇᐅᔭᓕᐅᕈᑎᔅᓴᐅᒐᓱᐊᖅᑐᓂᒃ ᒪᑐᓯᒐᓱᑦᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᒃᑯᓂᖓ ᐊᐱᖅᑯᑎᔅᓴᖃᕋᑖᕐᖓᑦ. ᖃᐅᔨᒍᒪᓂᖃᕐᖓᑦ ᓂᕈᐊᖅᑕᐅᓯᒪᕕᒋᔭᖓᑕ ᓴᓂᐊᓂ ᐃᓪᓗᓕᒑᕐᔪᒻᒥ. ᑖᒃᑯᐊ 

ᐃᓗᓕᖏᑦ ᐊᐱᖅᑯᑎᖓᑕ ᒫᓐᓇ ᐅᕙᖓ ᓵᖓᓃᙱᑲᐃᓐᓇᕐᖓᑕ ᑭᐅᔾᔪᑎᔅᓴᒃᑲ. ᐅᑎᕐᕕᒋᔪᓐᓇᕐᓂᐊᖅᑕᕋ ᑖᓐᓇ 

ᒪᓕᒐᓕᐅᖅᑎ. ᐅᑎᕐᕕᒋᓗᒍ ᐅᐸᓪᓚᕆᓪᓗᒍ ᑭᐅᔭᖅᑐᕐᓗᒍ ᐊᐱᖅᑯᑎᖓᓂᒃ. ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓕᕈᒪ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 648 - 6(2): ᖃᖓᑕᓲᕆᔭᐅᓲᑦ ᕿᑎᕐᒥᐅᑦ ᐊᒡᒍᖅᓯᒪᓂᐊᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ ᕿᑎᕐᒥᐅᑕᐃᓪᓗ 

ᐊᒻᒪ ᓂᕈᐊᖅᑎᒋᓯᒪᔭᒃᑲᓗ ᑕᓗᕐᔪᐊᕐᒥ ᑰᒑᕐᔪᒻᒥᓪᓗ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᒧᑦ. 

 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓚᐅᕋᒪ ᐃᑉᐸᔅᓴᖅ ᑎᑎᖅᑲᓂᒃ. 

ᒪᓕᒐᓕᐅᕐᕕᒻᒧᑦ ᑐᓂᔭᐅᓚᐅᖅᑐᒥᒃ ᐊᖏᔪᖅᑳᖓᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ, ᑲᑎᒪᔨᖏᑕ. 

ᖃᖓᑕᓲᒃᑯᑦ ᐱᔨᑦᑎᕋᖅᑕᐅᓂᐅᖃᑦᑕᖅᑐᖅ ᕿᑎᕐᒥᐅᓂᒃ ᒥᔅᓵᓄᑦ. 

 

ᒫᓐᓇ ᐅᖃᐅᓯᖃᕈᒪᒐᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᔾᔪᔾᔨᑦᑎᐊᓘᕙᒻᒪᑕ ᐃᓄᖁᑎᑦᑎᓐᓂᒃ. ᐊᒻᒪ 

ᑎᑎᖅᑲᓂᒃ ᐃᓱᒫᓘᑎᓂᒃ ᓴᖅᑭᖅᓯᓚᐅᕋᒪ ᖃᖓᑕᓲᒃᑯᑦ ᐱᔨᑦᑎᕋᖅᑕᐅᓂᕆᕙᓕᖅᑕᖏᑕ ᕿᑎᕐᒥᐅᓂᒃ 

ᐊᑭᑐᔪᐊᓘᓕᖅᑐᑎᓪᓗ ᐊᒻᒪᓗ  

ᑎᑭᙱᓂᖅᓴᐅᖃᑦᑕᓕᖅᑐᑎᒃ. 

 

ᒥᓂᔅᑕ ᐅᖃᕈᓐᓇᖅᑳ ᑭᐅᓂᐊᕐᓂᕋᕐᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᑕ ᐊᖓᔪᖅᑳᖓᑦᑕ ᑎᑎᖅᑲᖓᓂᒃ? 

ᐊᒻᒪᓗᑦᑕᐅᖅ ᑭᐅᔾᔪᑎᖓ ᐅᖃᕐᓗᓂᐅᒃ ᒪᓕᒐᓕᐅᖅᑎᐅᖃᑎᓕᒫᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᓛᖅᑐᒍᑦ. ᑖᓐᓇ 

ᓯᕗᓕᖅᑎᑎᓐᓄᖔᖅ ᑐᕌᖅᑕᐅᓯᒪᒻᒪᑦ ᒐᕙᒪᓕᒫᕐᒧᑦ ᑖᓐᓇ ᐱᓕᕆᐊᖑᔭᕆᐊᖃᕐᓂᖓ ᐱᔾᔪᑎᒋᓪᓗᒍ. 

ᐊᐱᖅᑯᑎᑦᑎᐊᕚᓗᒃ ᕿᑎᕐᒥᐅᑦ ᐃᓄᐃᑦ ᑲᑎᒪᔨᖏᓐᓄᑦ ᓴᖅᑭᖅᑕᐅᓯᒪᔪᖅ. ᐊᒻᒪ ᐃᓱᒫᓗᖃᑎᒋᔭᒃᑲ ᑕᐃᒃᑯᐊ. 

ᐊᖏᔪᖅᑳᖓᑦ ᑕᐃᓐᓇ ᐃᓱᒫᓗᖃᑎᒋᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᐃᖅᑲᐅᒪᓂᐊᖅᑐᓴᐅᒻᒪᑦ ᑲᓇᑕᐅᑉ ᒐᕙᒪᖓᑦ 

ᑐᓴᖅᑕᐅᑎᑦᑎᔪᒻᒪᑦ ᐄᐳᕈᓪᒥ ᑕᕝᕙᓂ ᐊᕐᕌᒍᑦᑎᓐᓂ ᐅᖃᖅᑐᑎᒃ ᐊᖏᖃᑎᒌᒍᑎᓕᐅᖅᓯᒪᒻᒪᑕᒎᖅ ᑲᓇᐃᑎᐊᓐ 

ᓄᐊᑦ−ᒃᑯᓐᓂᒃ ᓄᑖᓂᒃ ᒪᓕᑦᑕᐅᓂᐊᓕᖅᑐᓂᒃ ᑕᐃᒪᙵᓂᒃ ᖃᖓᑕᓲᒃ ᒪᕐᕉᒃ ᑲᑎᓚᐅᖅᑎᓪᓗᒋᒃ. ᐊᒻᒪ 

ᑐᓴᖅᑕᐅᑎᑦᑎᔾᔪᑎᖓ ᐅᖃᓚᐅᕐᒥᒻᒪᑦ ᑎᓴᒪᐃᕋᕐᓗᓂᒎᖅ ᐊᕐᕌᒍᒥ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᕐᓂᐊᖅᑐᑦ 

ᐃᒻᒥᒃᑰᖅᑐᒧᓪᓗ ᕿᒥᕐᕈᔭᐅᖃᑦᑕᕐᓗᑎᒃ ᐊᒻᒪ ᐅᐊᑦᑎᔭᐅᖃᑦᑕᕐᓗᑎᒃ ᓇᐅᑦᑎᑐᖅᑕᐅᖃᑦᑕᕐᓗᑎᒃ ᑕᖅᑲᒃᑯᐊ 

ᐱᔨᑦᑎᕋᖅᑕᐅᑦᑎᐊᕋᓗᐊᕐᒪᖔᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᐃᑦᑐᓂᒃ ᑐᑭᓯᒃᑲᓐᓂᕈᑎᔅᓴᓐᓂᒃ ᐊᓪᓚᕝᕕᖓᓅᖅᓯᓯᒪᔪᖃᕐᒪᖔᖅ ᑲᓇᑕᐅᑉ 

ᒐᕙᒪᖓᑕ ᒥᓂᔅᑕᖓᓂᒃ ᑖᒃᑯᓂᖓ ᐅᖃᐅᓯᖃᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᒡᒍᓇᓪᓚᕆᓚᐅᖅᑑᒐᓗᐊᕐᖏᒫᒃ 

ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᒪᓕᑦᑕᐅᒋᐊᓕᓐᓂᒃ ᓴᖅᑭᖅᓯᓚᐅᕐᖓᑦ. ᒪᓕᑦᑐᒋᑦ ᑕᐃᒃᑯᐊ 

ᒪᓕᑦᑕᐅᔭᕆᐊᓖᑦ ᐅᖃᐅᔾᔨᒋᐊᖅᑎᖃᖃᑦᑕᓚᐅᕋᓗᐊᕋᑦᑕ. ᓄᑖᖑᓂᐊᓕᕐᖓᑕᓕ ᑕᐃᒪ ᒪᓕᑦᑕᐅᖁᔭᖏᑦ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᒥᓂᔅᑕᖓᑕ ᓴᖅᑭᖅᓯᒪᔭᖏᑦ. ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᔪᖃᓚᐅᙱᑦᑎᐊᕐᖓᑦ ᓱᓕ 

ᑕᐃᑲᙵᑦ. 

 

ᑲᙳᓇᖅᑑᑎᑕᐅᑲᓚᐅᕐᖓᑕᒎᖅ ᓇᒻᒥᓂᖃᐅᑎᓕᓐᓂᒃ, ᓇᒻᒥᓂᖃᐅᑎᓖᑦ ᑲᙳᓇᖅᑐᖁᑎᖃᓲᖑᒻᒪᑕ ᑕᐃᒪᐃᒻᒪᑦ. 

ᑖᓐᓇ ᐃᓚᒋᔭᐅᔪᖅ ᐱᓕᕆᐊᖑᔪᖅ ᐅᖃᖃᑎᒋᔭᐅᖃᑦᑕᖅᑐᑎᖏᓛᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ ᑕᒪᓐᓇ ᐱᔭᕆᐊᑐᒻᒪᑦ ᑲᒪᒋᒐᓱᒋᐊᖓ. ᓄᓇᕗᑦ 

ᒐᕙᒪᖓᓗ ᓴᙱᓂᖃᙱᒻᒪᑦ ᐅᖃᐅᔾᔨᑎᐊᒻᒪᕆᒍᓐᓇᙱᒻᒪᑦ ᖃᖓᑕᓲᓕᕆᔨᓂᒃ ᐊᑭᑭᓪᓕᒋᐊᕆᖁᔨᓗᓂ ᐊᒻᒪ 

ᐱᔨᑦᑎᕋᕐᓂᖅᓴᐅᖁᔨᓗᑎᒃ. 

 

ᖃᐅᔨᒪᒐᑦᑕ ᑲᓇᐃᑎᐊᓐ ᓄᐊᑦ−ᒃᑯᑦ ᓄᓇᕗᒻᒥᐅᓂᒃ ᐱᔨᑦᑎᕋᖅᑎᓪᓗᐊᑕᐅᓕᕐᖓᑕ. ᐊᒻᒪ ᓇᒻᒥᓂᕆᔭᐅᓪᓗᓂ 

ᐃᓚᖓᑦ ᒪᑭᕕᒃᑯᓐᓄᑦ ᐊᒻᒪ ᐃᓄᕕᐊᓗᐃᑦ ᐱᕙᓪᓕᐊᔪᓕᕆᔨᒃᑯᖏᖕᓄᑦ. ᐅᖃᐅᔾᔭᐅᓯᒪᒐᒪ ᐅᖃᖅᑏ, ᓈᒻᒪᓯᒻᒪᑦ 

ᒫᓐᓇ ᓄᓇᕗᒻᒥᐅᑕᐃᑦ ᑕᐃᒪᓐᓇᓪᓗᐊᖅ ᓇᒻᒥᓂᖃᖃᑕᐅᒋᐊᖃᓕᕐᖓᑕ ᖃᖓᑕᓲᓕᕆᔨᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐃᓄᐃᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᙵᓂᒃ ᐱᓕᕆᖃᑎᖃᖅᐸᒻᒪᖔᖅ 

ᑕᐃᒪᐃᓕᒐᓱᓪᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᕗᑦ ᐊᖅᑯᑎᖃᖅᑐᑎᑦ 

ᑳᓐᑐᕌᒃᑦ−ᖓᓂᒃ ᐋᓐᓂᐊᕕᓕᐊᖅᑐᖅᓯᐅᑎᓄᑦ ᐃᖅᑲᓇᐃᔭᖅᑎᓂᓪᓗ ᐅᓯᑲᖅᑕᓂᕐᒧᑦ ᐊᕐᕌᒎᓐᓄᒃ ᒪᕐᕉᓐᓄᒃ 

ᑳᓐᑐᕌᒃᑦ−ᕗᑦ ᓱᓕ ᐊᑕᓂᐊᕐᖓᑦ ᖃᐅᔨᒪᑦᑎᐊᕈᑎᒋᔭᐅᒐᓱᑦᑐᓂ.  

 

ᐅᖃᕐᕕᖃᕈᓐᓇᕐᓂᐊᕋᓗᐊᕐᒪᖔᑦᑕ ᖃᓄᖅ ᖃᖓᑕᓲᖅ ᐊᐅᓚᓂᖃᖅᐸᒻᒪᖔᑕ. ᑕᒪᓐᓇ 

ᖃᐅᔨᒋᐊᖏᓐᓇᖃᑦᑕᖅᑕᕗᑦ ᐊᒻᒪᓗ ᑕᐃᒪᓐᓇᓪᓗᐊᖅ ᓇᒻᒥᓂᖃᖃᑕᐅᓂᐊᕈᑦᑕ ᓇᓖᕌᕋᔅᓴᓕᒫᑦ ᑕᖅᑳᓃᒻᒪᑕ ᓱᓕ 

ᐊᑐᐃᓐᓇᐅᒻᒪᑕ. ᒫᓐᓇᓕ ᒪᓕᑉᐸᑦᑕᕗᑦ ᐊᑐᖅᐸᑦᑐᑎᒍᑦ ᒐᕙᒪᒃᑯᑦ ᑳᓐᑐᕌᒃᑦ−ᖓᓂᒃ ᐊᔭᐅᕆᔾᔪᑎᖃᕋᓱᑉᐸᑦᑐᒍᑦ 

ᖃᖓᑕᓲᑦ ᖃᖓᑦᑕᐅᑎᖏᑕ ᐊᑭᖏᓐᓂᒃ. 

 

ᑕᐃᒪᐃᓕᖓᕗᖅ ᑕᕝᕙ ᖃᐅᔨᒪᔾᔪᑎᒋᒐᓱᐊᖅᑕᕗᑦ ᓄᓇᕗᒻᒥᐅᑦ ᐊᑭᑦᑐᕈᔾᔭᐅᓗᐊᕐᓂᙱᒻᒪᑕ ᑭᓯᐊᓂ 

ᐊᑭᑦᑐᕈᔾᔭᐅᓗᐊᖅᓯᒪᔪᐃᑦ ᒪᓕᒋᐊᖃᖅᑕᖃᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 649 - 6(2): ᓄᓇᓕᖕᓂ ᓄᓇᒃᑰᕈᑎᒃᑯᕕᖕᓄᑦ ᑕᑯᒃᓴᐅᑎᑕᖅ (ᖁᐊᓴ) 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ ᑭᒡᒐᖅᑐᖅᑕᒃᑲᓗ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᐅᔪᒧᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᐱᔾᔪᑎᖃᖅᑐᑦ 

ᐱᓕᕆᕕᖓᑕ ᕼᐊᒻᓚᓄᑦ ᓄᓇᓯᐅᑎᓂᒃ ᓄᖅᑲᖓᕕᔅᓴᓕᕆᔾᔪᑎᖏᓐᓂᒃ.  

 

ᐅᖃᖅᑏ, ᑐᑭᓯᒃᑲᓐᓂᕈᑎᔅᓴᐃᑦ ᑖᒃᑯᓇᙵᑦ ᓴᖅᑭᖅᑕᐅᓯᒪᔪᑦ ᐅᖃᖅᓯᒪᒻᒪᑕ ᑮᓇᐅᔭᖃᖅᑎᑦᑎᓲᖑᒻᒪᑕᒎᖅ 

ᕼᐊᒻᓚᐃᒃ ᑯᐊᐳᕇᓴᙱᓐᓂᒃ, ᐅᖃᓕᒫᕐᓗᖓ “ᐸᕐᓇᒃᑕᐅᒍᑎᔅᓴᖏᓐᓄᑦ ᑎᑎᕋᐅᔭᖅᑕᐅᒍᑎᔅᓴᖏᓐᓄᑦ 

ᓂᐅᕕᐊᖑᔾᔪᑎᔅᓴᖏᓐᓄᓘᓐᓃᑦ ᓄᓇᓯᐅᑎᓄᑦ ᐃᓯᖅᓯᒪᕕᔅᓴᐃᑦ ᓱᓇᒃᑯᑖᒃᑯᕕᔅᓴᐅᓯᓐᓈᕐᖓᑕᑦᑕᐅᖅ.” ᒫᓐᓇ 

ᐅᖃᖅᑏ, ᑕᐃᒃᑯᐊ ᑕᐃᒍᒪᒐᒃᑭᑦ ᐊᔅᓱᕈᖅᑐᐊᓘᓪᓗᑎᒃ ᐃᖅᑲᓇᐃᔭᑦᑎᐊᖃᑦᑕᖅᑐᐃᑦ ᐃᓪᓗᓕᐅᑉ ᕼᐊᒻᓚᒃᑯᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᖔᖅ 2024-2025 ᑮᓇᐅᔭᓕᕆᔾᔪᑏᑦ 

ᐊᕐᕌᒍᕆᓂᐊᖅᑕᖏᓐᓂᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐅᖃᖅᑏ, ᐄ, ᖁᕕᐊᒋᓪᓚᕆᑦᑕᕗᑦ ᑖᓐᓇ ᐱᓕᕆᔾᔪᑎᒋᕙᑦᑕᕗᑦ ᐱᒋᐊᙵᕐᓂᖓᓂᒃ 

ᑐᔅᓯᕋᓚᐅᖅᓯᒪᒐᓗᐊᕋᑦᑕ $4 ᒥᓕᐊᓐᓂᒃ ᑮᓇᐅᔭᓂᒃ ᑕᕝᕙᓂ ᐊᕐᕌᒍᑦᑎᓐᓂ 2023-2024-ᒥ. ᐊᒻᒪᓗ ᑐᔅᓯᕋᖅᑐᑕ 

$8 ᒥᓕᐊᓐᓂᒃ ᑮᓇᐅᔭᓂᒃ 2024-2025-ᒧᑦ.  

 

ᐅᖃᖅᑏ, ᐊᒥᓱᑲᓪᓚᒻᒪᕆᓐᓂᒃ ᑐᔅᓯᕋᐅᑎᓂᒃ ᐱᑎᑕᐅᓯᒪᒐᑦᑕ ᕼᐊᒻᓚᓃᙶᖅᑐᓂᒃ ᐊᒻᒪᓗ 

ᐱᕙᓪᓕᐊᑦᑎᐊᖁᓇᖅᑑᒐᓗᐊᓂᓛᒃ ᑲᔪᓯᕙᓪᓕᐊᑎᓪᓗᑕ ᑕᕝᕙᓂ ᐊᕐᕌᒍᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑕ ᑖᔅᓱᒥᖓ ᑐᓴᖅᑎᑦᑎᖕᒪᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐃᓕᓴᖅᓯᔪᖓ ᑖᒃᑯᐊ ᕼᐊᒻᓚᐃᑦ ᓄᓇᓯᐅᑎᖏᓐᓄᑦ ᐃᖅᓯᓯᒪᕕᓕᕆᓂᖅ ᑐᔅᓯᕋᐅᑎᒃᑯᑦ ᐱᔭᐅᖃᑦᑕᓲᖑᒻᒪᑕ ᐊᒻᒪᓗ 

ᕼᐊᒻᓚᐃᑦ ᑯᐊᐳᕇᓴᖏᑦ ᑐᔅᓯᕋᐅᑎᓕᐅᖃᑦᑕᕆᐊᖃᖅᑐᑎᒃ ᐱᒍᒪᓂᐊᖅᑲᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᓇᓕᐊᒃ ᕼᐊᒻᓚᐃᑦ ᑐᔅᓯᕋᖅᓯᒪᕙᑦ ᑕᕝᕙᙵᑦ ᓄᓇᓯᐅᑎᒃᑯᕕᒃᑖᕈᑎᔅᓴᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄᐳᕈᓪ 10-ᒥ 2023 ᒪᑐᕕᖓᓂ, 

ᐱᓕᕆᕕᕗᑦ 9-ᓂᒃ ᕼᐊᒻᓚᓄᑦ ᑐᔅᓯᕋᐅᑎᓂᒃ ᐱᓯᒪᓕᔪᔪᑦ. ᐊᒻᒪ ᐅᖃᖅᑏ, ᐃᓚᖏᑦ ᐸᕐᓇᑕᐅᓂᕐᒧᑦ 

ᑐᔅᓯᕋᐅᑎᓕᐅᔪᔪᑦ ᐸᕐᓇᒍᒪᓪᓗᑎᒃ ᐸᕐᓇᒍᑎᔅᓴᓄᑦ ᐊᒻᒪᑦᑕᐅᖅ ᑎᑎᕋᐅᔭᖅᑕᐅᓂᔅᓴᖏᓐᓄᑦ. ᐊᖏᖅᓯᔪᔪᒍᑦ 9-ᓂᒃ 

ᑐᔅᓯᕋᐅᑎᓂᒃ. ᐊᒻᒪ ᐊᕐᕕᓂᓖᑦ ᑕᕝᕙᙵᑦ ᐸᕐᓇᑕᐅᓂᕐᒦᑦᑐᑎᒃ ᐊᒻᒪ ᐱᖓᓱᓪᓗ ᑎᑎᕋᐅᔭᖅᑕᐅᓂᖓᓃᓕᖅᑐᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒥᒡᓗ ᒥᓂᔅᑕ ᑖᔅᓱᒥᖓ ᑭᐅᒋᐊᕐᒪᑦ. (ᑐᓵᔨᑎᒎᓕᖅᑐᖅ) ᑕᐃᒪ 

ᑐᑭᓯᑎᑦᑎᒋᐊᕈᑎ ᓴᖅᑭᖅᑕᐅᓯᒪᔪᐃᑦ ᑕᕝᕗᖓ ᐱᓕᕆᕕᐅᑉ ᒥᓂᔅᑕᐅᑉ ᐱᓕᕆᕕᖓᑕ ᐅᖃᐅᓯᖃᖅᑐᑦ ᐃᓪᓗᓕᐅᑉ 

ᓄᓇᓕᖓᑕ ᐸᕐᓇᐅᑎᖓᓂᒃ. ᐅᖃᖅᓯᒪᒻᒪᑕ ᑖᒃᑯᐊᑦᑕᐅᕉᖅ ᐃᓪᓗᓕᐅᑉ ᕼᐊᒻᓚᒃᑯᖏᑦ ᓴᓇᕕᖓᓂ 

ᓄᓇᓯᐅᑎᖓᓂᒃ ᐊᑲᐅᙱᓕᐅᕈᑎᖃᖃᑦᑕᒥᒻᒪᑕ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᓄᓇᓯᐅᑎᓄᑦ ᓄᖅᑲᖓᕕᓕᐅᕐᓂᖅ ᐃᑲᔫᑎᔅᓴᐅᒥᒻᒪᖔᑕᑦᑕᐅᖅ ᕼᐊᒻᓚᓂᒃ 

ᓄᓇᓯᐅᑎᖃᕐᕕᖏᓐᓂᒃ ᐊᑲᐅᙱᓕᐅᕈᑎᖃᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᐃᓕᒍᓐᓇᖅᑐᖓ 

ᑭᖑᓪᓕᐅᓛᖅᑐᒧᑦ ᐊᕐᕌᒍᒧᑦ ᑮᓇᐅᔭᓕᕆᔾᔪᑎ ᐊᕐᕌᒍᖓᓄᑦ 24-25ᒥ. ᐱᓕᕆᕕᒐ ᑮᓇᐅᔭᓂᒃ ᑐᔅᓯᕋᓛᖅᑐᖅ 

ᑲᑎᒪᑐᐃᓐᓇᓂᒃᑯᑦ ᓴᓂᕐᕙᐃᖁᔨᓗᑕ ᑎᑎᕋᐅᔭᖅᑕᐅᒍᑎᔅᓴᖏᓐᓂᒃ ᑮᓇᐅᔭᓂᒃ. ᑲᔪᓯᒋᐊᕈᓐᓇᓛᕐᖓᑕ ᓄᓇᓕᐅᑉ 

ᒐᕙᒪᖓᑕ ᐱᒋᐊᖁᓯᒪᔭᖏᑦ. ᑕᕝᕘᓇ ᑎᑎᕋᖅᑕᐅᓯᒪᑦᑕᐅᑎᒋᔪᖅ ᐃᓪᓗᓕᐅᑉ ᓄᓇᓯᐅᑎᖃᕐᕕᖓ ᓴᓇᕕᖓ. 

ᐃᓱᒪᔅᓴᖅᓯᐅᕈᑎᒋᔭᐅᓛᕐᓗᓂ ᑮᓇᐅᔭᓄᑦ ᓴᓂᓕᖃᕐᓗᓂ ᐊᕐᕕᐊᕐᒥ ᖃᑦᑎᕆᕕᑦᑖᕈᒪᓂᖓᓂ ᐊᒻᒪ ᑎᑭᕋᕐᔪᐊᖅ 

ᖃᑦᑎᕆᕕᑦᑖᕈᒪᓂᖓᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 650 - 6(2): ᐊᑎᓕᐅᖅᓯᒪᔪᑦ ᐃᓕᓐᓂᐊᕈᑎᓄᑦ ᓴᓂᕐᕙᐃᔾᔪᑕᐅᓲᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ ᒥᓂᔅᑕᒋᔭᐅᔪᒧᑦ 

ᑲᒪᔨᐅᔪᒧᑦ ᓄᓇᕗᒻᒥ ᓯᓚᑦᑐᓴᕐᕕᑯᓐᓄᑦ. ᐅᖃᖅᑎ, ᐃᓚᒌᑦ ᑮᓇᐅᔭᓂᒃ ᓄᐊᓴᐃᓲᖑᒻᒪᑕ ᒐᕙᒪᑐᖃᒃᑯᓐᓂ 

ᐃᓕᓐᓂᐊᖃᑕᐅᒍᒪᓪᓗᑎᒃ ᐊᒻᒪᓗ $500ᓂᒃ ᐊᕐᕌᒍᑕᒫᑦ ᓄᐊᑦᑎᒍᓐᓇᐸᑦᑐᑎᒃ ᐊᒻᒪ $200,000ᒨᕈᓐᓇᒻᒪᕆᑦᑐᑎᒃ 

ᐊᑯᓂ ᓄᐊᓯᕕᐅᑉᐸᑕ. ᑕᐃᒪ ᐱᕙᓪᓕᐊᔪᓕᕆᔨᒃᑯᑦ ᐅᓂᒃᑳᕆᔭᐅᖃᑦᑕᓚᐅᖅᑎᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᑮᓇᐅᔭᖅᑖᖅᑎᑕᐅᖃᑦᑕᕈᓐᓃᕐᖓᑕᒎᖅ ᑮᓇᐅᔭᑭᓗᐊᕐᓂᑯᒧᑦ. ᒥᓂᔅᑕ ᑐᓴᐅᒪᕙ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᐊᑐᐃᓐᓇᖃᕐᖓᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᓄᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ ᐅᖃᖅᑎ. ᐅᕙᖓᓕ 

ᐅᖃᑦᑎᐊᒻᒪᕆᓪᓗᖓᐃᓛᒃ ᑐᓴᐅᒪᙱᑕᕋ ᑖᓐᓇ ᐊᐱᖅᑯᑎᒋᔭᐃᑦ ᐱᓂᕆᓂᐅᔪᖅ. ᖃᐅᔨᒋᐊᒃᑲᓐᓂᕈᒪᔭᕋᓗᐊᕋ 

ᐱᓕᕆᐊᒻᒪ ᐃᓗᐊᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᒃ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᐅᓯᕆᓯᒪᔭᕋ ᐊᐱᖅᓱᖅᖢᒍ ᑖᓐᓇ ᒥᓂᔅᑕ. ᓯᓚᑦᑐᖅᓴᕐᕕᖕᒥ 

ᐃᓱᓕᔾᔪᑎᑖᕈᓐᓇᖅᑐᐃᑦ ᐃᓕᓐᓂᐊᕈᑏᑦ ᓯᓚᑦᑐᖅᓴᕐᕖᑦ ᑖᒃᑯᐊ ᑕᐃᔭᐅᙱᒻᒪᑕ ᑲᓇᑕᒥ. ᑕᒪᒃᑯᐊ 

ᐱᔪᓐᓇᖅᑎᑦᓯᔪᐃᑦ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓚᐅᙱᒻᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᓯᓚᑦᑐᓴᕐᕕᖕᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᖃᐅᔨᒪᙱᓐᓇᑦᑕ ᐊᐱᖅᑯᑎᐊᑕ 

ᒥᒃᓵᓄᑦ. ᖁᔭᓐᓇᒦᒃ ᑕᒪᓐᓇ ᓴᖅᑭᑎᒻᒪᒍ. ᐃᓱᒪᒐ ᔭᒐᐃᒐᒃᑯ ᐅᖃᖅᑎ. ᐊᐱᖅᑯᑎ ᐱᓯᒪᙱᒻᒥᒐᒃᑯ ᒫᓐᓇ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᑦᑕᐅᖅ ᐱᓯᒪᔾᔮᖅᑰᙱᑕᖓ. ᑭᐅᔾᔪᑎᒃᓴᒥᒃ ᐱᓯᒪᓕᖅᐸᒍ 

ᐱᔪᒪᔪᖓ. ᖃᓄᖅ ᐃᓱᒪᓕᐅᖃᑦᑕᖅᐸᑦ ᓯᓚᑦᑐᖅᓴᕐᕕᒃᑯᑦ ᑖᒃᑯᐊ ᐃᓚᐅᑎᑦᓯᔪᒪᔪᐃᑦ ᓄᓇᕗᒻᒥ ᐃᓕᓐᓂᐊᕈᒪᔪᐃᑦ 

ᐊᑐᐃᓐᓇᐅᔪᐃᑦ ᑮᓇᐅᔭᐃᑦ. ᑖᒃᑯᐊ ᐃᑲᔫᓯᐊᖃᕐᒪᑕ ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᓯᓚᑦᑐᓴᕐᕕᖕᒧᑦ, ᒥᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᓯᓚᑦᑐᖅᓴᕐᕕᖕᒥ ᑖᒃᑯᐊ 

ᐊᑎᓕᐅᕐᓂᖃᕆᐊᖃᖃᑦᑕᖅᑐᐃᑦ ᑲᒪᔨᖏᓐᓂ. ᑖᒃᑯᐊ ᐃᓚᒋᔭᕗᑦ. ᑖᒃᑯᐊ ᐃᓕᓐᓂᐊᖅᑑᑎᖁᑎᕗᑦ 

ᐃᑲᔫᓯᐊᖃᑦᑕᕐᓗᑎᒃ ᑮᓇᐅᔭᒥᒃ ᐊᑐᐃᓐᓇᐅᑦᓯᐊᖅᑐᒥᒃ ᓈᒻᒪᓈᖅᑐᒥᒃ. ᑖᒃᑯᐊᓗ ᐃᓕᓐᓂᐊᖅᑐᐃᑦ 

ᐃᓕᓐᓂᐊᑦᓯᐊᕈᓐᓇᖁᓪᓗᒋᑦ ᐃᓚᒌᑦ ᐱᓕᕆᖃᑎᒋᓪᓗᑎᒍᑦ. ᑖᒃᑯᐊ ᐃᓚᒋᔭᐅᔪᐃᑦ ᐱᔨᑦᓯᕋᕐᓂᒃᑯᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᑦᓯ ᑕᒪᓐᓇ ᐊᐱᖅᓱᕐᓂᕐᒧᑦ ᐃᓱᓕᓕᕐᒪᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ, ᐊᖏᖅᑕᐅᔪᒪᕗᖓ ᑖᓐᓇ ᐊᐱᖅᓱᕐᓂᖅ ᑲᔪᓯᒋᐊᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᓐᓇ ᐊᐱᖅᓱᕐᓂᖅ ᑲᔪᓯᒃᑲᓐᓂᖁᓪᓗᒍ. ᐋᒃᑳᖅᑐᖃᖅᐸ? 

ᐋᒃᑳᖅᑐᖃᖅᑐᖅ. ᑲᑎᒪᔾᔪᑎ 7. ᑎᑎᕋᖅᑲᒃᑯᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᕋᖅᑲᒃᑯᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᕈᑎᒧᑦ. 10. ᐊᑎᓕᐅᖅᓯᒪᔪᑦ. 11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᒡᓗ ᐅᓂᒃᑳᖏᑦ. ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 025 - 6(2): ᐅᓂᒃᑳᑦ ᕿᒥᕐᕈᔭᐅᓚᐅᕐᓂᖏᓐᓄᑦ 2023 ᐅᓂᒃᑳᓕᐊᖓ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᒪᓕᒐᓕᐅᕐᕕᖓᓄᑦ ᓄᓇᕗᒥ: ᓄᕙᒡᔪᐊᖅ - 19 ᑲᐴᑎᖏᑕᓗ ᓄᓈᕘᒥ 

(ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑉᓗᒥ ᑲᑎᒪᓂᑐᐃᓐᓇᕐᓂᖅ 2023 ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐅᓂᒃᑳᖓᑦ 

ᓄᕙᖕᓇᕐᔪᐊᖅ 19 ᐱᔾᔪᑎᒋᓪᓗᒍ, ᑖᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᓐᓂᒃ ᕿᒥᕐᕈᔨᐅᔪᐃᑦ ᓈᓚᖕᓂᖃᓚᐅᖅᑐᑦ 

ᑕᓚᕖᓴᒃᑰᖅᖢᑎᒃ ᓯᑎᐱᕆ 23, 2023. ᑲᑎᒪᔨᕋᓛ ᑕᒡᕙᓂ ᓈᓚᖕᓂᖃᓚᐅᖅᑐᐃᑦ ᑕᑯᒃᓴᐅᓚᐅᖅᑐᖅ 

ᓄᓇᕗᒻᒧᓗᒃᑖᖅ ᓯᓚᕐᔪᐊᕐᒧᓪᓗ. ᒪᑐᐃᖓᓚᐅᖅᑐᖅ ᑭᓇᒃᑯᑐᐃᓐᓇᕐᓄᑦ, ᑐᓴᐅᒪᔪᓕᕆᔩᑦ, ᐱᕙᓪᓕᐊᔪᓕᕆᔩᓪᓗ, 

ᐃᑭᐊᖅᑭᕕᒃᑯᑦ ᓄᐃᑕᑎᑕᐅᓚᐅᕐᒥᔪᖅ.  

 

ᑖᒃᑯᐊ ᐅᓂᒃᑳᒐᖏᑦ ᐃᑭᐊᖅᑭᕕᒃᑯᑦ ᓇᓂᔭᐅᔪᓐᓇᖅᑐᐃᑦ. ᑖᒃᑯᐊ ᓵᓐᖓᓚᐅᖅᑐᐃᑦ ᐊᖓᔪᖅᑳᑦ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑎᑎᕋᕐᕕᖓᓐᓂ. ᓄᓇᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓕᐅᖅᑎᒃᑯᑦ ᐊᒻᒪ ᓄᓇᓖᑦ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ.  

 

ᑲᑎᒪᔨᕋᓛᑦ ᑖᒃᑯᐊ ᖁᕕᐊᓱᒃᑐᑦ ᐃᓚᐅᓚᐅᖅᑐᓂᒃ. ᑖᒃᑯᐊ ᑲᑎᒪᔨᕋᓛᑦ ᐊᔾᔨᒌᙱᑦᑐᐃᑦ ᓴᖅᑭᖁᔭᐅᔪᐃᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᐊᔾᔨᒌᙱᑦᑐᐃᑦ ᐱᔾᔪᑎᒋᓗᒋᑦ. ᓄᕙᖕᓇᕐᔪᐊᕐᒧᑦ ᐸᕐᓇᒃᓯᒪᓂᖅ. ᐊᕐᕌᒍᑕᒫᑦ ᐅᓂᒃᑳᓕᐅᕐᓂᖅ. 

ᖃᐅᔨᒪᑎᑦᓯᓂᖅ ᐃᖅᑲᓇᐃᔭᖅᑎᑦᑎᓃᑦ ᓚᐃᓴᖏᓐᓂᓪᓗ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᕿᒥᕐᕈᓂᖅ ᐊᒻᒪ 

ᐱᖁᑏᑦ ᑲᒪᒋᔭᐅᓂᖏᑦ. ᑕᒪᓐᓇ ᓇᓗᓇᐃᕈᒪᕙᕋ ᑲᑎᒪᔨᕋᓛᑦ ᒐᕙᒪᒃᑯᑦ ᑭᐅᔾᔪᑎᒃᓴᒥᒃ ᓇᓗᓇᐃᖅᓯᐊᖅᑐᒥᒃ 

91(5) ᒪᓕᒐᓕᐅᕐᕕᐅᑉ ᒪᓕᒐᖏᑦ ᒪᓕᒡᓗᒋᑦ. ᑕᒡᕙ ᓅᑦᑎᒋᐊᖅᐳᖓ ᐊᖏᖅᑕᐅᖁᓪᓗᒍ ᑕᒡᕗᖓ 

ᑎᑎᕋᖅᑕᐅᖃᑕᐅᓗᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᓅᑦᑎᒋᐊᖅᓯᖕᒪᑦ ᐅᓂᒃᑳᑦ ᑲᑎᒪᔨᕋᓛᓂᒃ. ᑲᑎᒪᕝᕕᐅᑉ ᑕᕝᕗᖓ ᑎᑎᕋᖅᑕᐅᓗᑎᒃ 

ᐅᖃᓕᒫᖅᑕᐅᓂᖏᓐᓄᑦ. ᐊᖏᖅᐱᓯ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᖅ 184 - 6(2): ᒥᓂᔅᑑᑉ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 2022 ᑭᒃᑯᓕᒫᓄᑦ 

ᖃᓂᒪᑦᑕᐃᓕᓂᕐᒧᑦ ᒪᓕᒐᐅᑉ ᐊᕐᕌᒍᑕᒫᖅᓯᐅᑎᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᖁᕕᐊᓱᒃᑐᖓ ᑕᕝᕗᖓ ᓴᖅᑭᑎᑦᑑᓪᓗᐊᕋᒃᑯ ᒪᓕᒐᓕᐅᕐᕕᖕᒧᑦ 

ᑖᓐᓇ ᐅᓂᒃᑳᓕᐊᕆᔭᐅᓯᒪᔪᖅ. (ᑐᓵᔨᑎᒍᑦ) ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 2022 ᑭᒃᑯᑐᐃᓐᓇᕐᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᖅ ᐱᔾᔪᑎᒋᓪᓗᒍ ᐊᕐᕌᒍᑕᒫᖅᓯᐅᑎᖓ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 13. ᑎᑎᖅᑲᓂᒃ ᓴᖅᑭᑎᕆᓂᖅ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᖅ 185 - 6(2): ᑳᓐᑐᕌᒃᑯᑦ ᑐᓂᔭᐅᖃᑦᑕᖅᑐᕕᓂᕐᓄᑦ 2021-22 (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᖅ 186 - 6(2): ᓂᐅᕕᕋᖅᑕᐅᓲᓄᑦ ᐱᓕᕆᐊᖑᓂᑯᑦ 2021-22 (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᖅ 187 - 6(2): ᐊᑐᖅᑐᐊᒐᓄᑦ ᐃᒡᓗᓄᑦ ᐱᓕᕆᐊᖑᓯᒪᔪᑦ 2021-22 (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ, ᐅᖃᖅᑎ ᐅᓪᓗᒥ ᖁᕕᐊᑦᑐᖓ ᑖᓐᓇ ᓴᖅᑭᒍᓐᓇᕋᒃᑯ 

ᑳᓐᑐᕌᒃᑐᓕᕆᓂᕐᒧᑦ ᒐᕙᒪᒃᑯᓪᓗ ᓂᐅᕕᐊᕆᖃᑦᑕᖅᑕᖏᓐᓂᒃ ᐊᒻᒪᓗ ᐊᑐᖅᑐᐊᖃᑦᑕᖅᑕᖏᓐᓂᒃ ᐅᓂᒃᑳᓕᐊᖅ 

ᑕᐃᑲᓂ ᐊᕐᕌᒎᔪᒥ 2021-2022. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 14. ᖃᐅᔨᒃᑲᐃᒍᑏᑦ ᐱᒋᐊᖅᑎᑕᒃᓴᓂᒃ. 15. ᖃᐅᔨᒃᑲᐃᒍᑏᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ. 16 ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. 18. ᑐᒡᓕᐊᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᖃᓯᖏᓐᓄᓪᓗ 

ᐃᓱᒪᒃᓴᖅᓯᐅᕐᓂᖏᑦ. ᒪᓕᒐᒃᓴᑦ 26, 27, 28, 29, 30, 31, 32, 33, ᐊᒻᒪᓗ 34, ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 1-

6(2), 120-6(2), 163-6(2), ᐊᒻᒪᓗ 174-6(2), ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  

 

ᒪᓕᒡᓗᒍ ᐱᔪᓐᓇᕐᓂᐅᔪᖅ ᑐᓂᔭᐅᓯᒪᔪᖅ ᐅᕙᓐᓄᑦ ᐱᖁᔨᕗᖔᕈᑎᒃᑯᑦ 22-6(2), ᑲᑎᒪᔨᕋᓛᑦ 

ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ ᓄᖅᑲᕈᒪᓕᕈᑎᒃ ᓄᖅᑲᕐᓗᑎᒃ.  

 

>>ᐸᑦᑕᑐᖅᑐᑦ 

 

ᐱᒋᐊᓚᐅᙱᓂᒃᑎᓐᓂ ᑲᑎᒪᑐᐃᓐᓇᓂᕐᒧᑦ, ᓄᖅᑲᑲᐃᓐᓇᓂᐊᖅᑯᒍᑦ ᐅᓪᓗᕈᒥᑕᕐᓇᒧᑦ ᐊᒻᒪᓗ ᐅᑎᕐᓂᐊᕐᓗᑕ 

1:30-ᒥ ᐅᓐᓄᓴ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 11:55ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖅᑎᓐᓂᐊᓕᕋᒃᑯ. 

ᑲᑎᒪᑐᐃᓐᓇᕐᓂᕐᒥᒃ ᐅᑯᐊ ᑲᒪᒋᓂᐊᖅᑕᕗᑦ ᒪᓕᒐᒃᓴᑦ 26, 27, 28, 29, 30, 31, 32, 33, ᐊᒻᒪᓗ 34. ᐊᒻᒪᓗ 

ᑎᑎᖅᑲᑦ ᓴᖅᑭᑕᐅᓂᖏᑦ -6(2)ᒥᒃ ᑭᖑᓪᓕᖃᖅᑐᐃᓐᓇᐃᑦ. 1-6(2), 120−6(2), 163−6(2) ᐊᒻᒪᓗ 174−6(2). 

ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ 31 ᐱᒋᐊᕈᑎᒋᔪᒪᔭᕋ ᑕᕝᕙᙵᑦ ᕿᒥᕐᕈᓇᓕᕐᓗᑎᒃᑯᑦ 

2024-2025 ᐊᑭᑐᔪᖅᑐᕈᑎᒃᓴᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐊᒻᒪ ᑭᖑᓂᐊᒍᑦ ᑮᓇᐅᔭᓕᕆᔨᒃᑯᑦ 

ᐃᓚᒋᓪᓗᒋᑦ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᐅᑯᐊ ᑭᖑᓂᐊᒍᑦ ᒪᓕᒐᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐃᓄᓕᕆᔨᒃᑯᑦ, 

ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᒪᓕᒐᓕᐅᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᓯᕗᓪᓕᖅᐹᑉ ᒪᓕᒐᒃᓴᖅ 31 ᑲᒪᒋᓗᑎᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᐋᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ ᑕᐃᑲᓂ ᑕᑉᐹᓃᖃᑎᖃᕈᒪᕖᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᑉᐸᐅᖓ ᐃᖅᑲᓇᐃᔭᖅᑎᖏᑦ ᐃᖏᖁᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓯᖅᑎᑕᐅᓕᑦ, ᐃᖅᓱᖅᑏ. 

 

ᖁᔭᓐᓇᒦᒃ. ᖃᐅᔨᒪᓂᐊᕋᑦᑕ ᑖᒃᑯᐊ ᑭᒃᑰᖕᒪᖔᑦ ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᑐᖏᓕᐊ ᒪᐃᒐᓐ ᕼᐊᓐᑦ ᐊᒻᒪᓗ 

ᐊᖓᔪᖅᑳᕆᔭᐅᔪᖅ ᒍᕆᐊᒡ ᐹᑉᔅᑖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᑎᖁᑎᓐᓂᒃ. ᐃᒃᓯᕙᐅᑕᖅ ᐊᖅᑯᑎᒋᖃᑦᑕᕐᓂᐊᖅᐸᓯᐅᒃ 

ᓂᓪᓕᕈᒪᓂᐊᕈᔅᓯ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᔅᓯ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐅᓇ 

ᐅᐃᒍᔪᒪᓪᓗᒍ ᐱᖓᔪᐊᑦ ᓄᕖᕝᕙ 2-ᒥ ᒥᓂᔅᑕ ᐊᐱᕆᓚᐅᖅᓯᒪᒐᒃᑯ ᓄᓇᓖᑦ ᐊᖏᓂᖏᑦ ᑭᓱᓪᓗ 

ᐃᓱᒪᒃᓴᖅᓯᐅᕈᑕᐅᖃᑦᑕᕐᒪᖔᖏᑦ ᐃᕐᓂᓱᒃᓰᕕᓕᐅᕐᓂᐊᕈᑎᒃ ᐊᒻᒪᓗ ᐋᓐᓂᐊᕕᖕᓂ ᓄᓇᓕᖕᓂ ᓴᓇᔭᐅᖃᑦᑕᖅᑐᓂᒃ.  

 

ᐊᒻᒪᓗ ᖃᕋᓴᐅᔭᒃᑯᑦ ᑎᑎᕋᖅᖢᖓ ᒥᓂᔅᑕ ᑭᐅᓚᐅᕐᒪᑦ ᐅᖃᓚᐅᕐᒪᓂᓛᒃ ᑭᓱᓂᒃ ᑕᒪᒃᑯᐊ ᓇᓗᓚᐅᕐᒪᒋᑦ 

ᑎᑎᖅᑲᑎᒍᒡᒎᖅ ᑎᑎᕋᐅᑎᒋᓂᐊᖅᑕᖏᑦ ᐊᒻᒪᓗ ᑭᐅᔾᔪᑏᑦ ᑕᐃᒃᑯᐊ ᑕᑯᔪᓐᓇᓚᐅᙱᓐᓇᒃᑭᑦ. ᐸᐃᑉᐹᒃᑲᐃᒃᑯᐊ 

ᐋᖅᑭᒃᓱᑦᑎᐊᖅᓯᒪᙱᒻᒪᑕ.  

 

ᐃᒻᒪᖄ ᑖᓐᓇᖃᐃ ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐸ ᑭᓱᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑦ ᓴᓇᓂᐊᖅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᒪᒥᐊᖦᖢᖓᓗ ᑭᐅᙱᓐᓂᕈᒪ. ᑕᐃᒃᑯᐊ ᐱᔾᔪᑎᖏᑦ ᐃᕐᓂᓱᒃᓰᕕᓕᐅᕐᓂᐊᖅᑎᓪᓗᒋᑦ ᓄᓇᓕᖕᓂ ᒫᓐᓇ ᐃᕐᓂᓱᒃᓰᕖᑦ 

ᐊᕕᒃᑐᖅᓯᒪᔪᓃᑦᑐᑐᐃᓐᓇᐃᑦ. ᑕᐃᓐᓇᓗ ᐊᑐᖅᑕᐅᔪᖅ ᐃᖃᓗᖕᓂ ᐅᕙᓂ ᐋᓐᓂᐊᕕᖕᒥ ᕿᑭᖅᑕᓂᒥ. ᐃᕐᓂᓱᒃᓰᕕᒃ 

ᑲᖏᖅᖠᓂᕐᒥ ᒫᓐᓇ ᓇᔾᔨᔪᓂᒃ ᑕᐃᑯᙵᖅᑎᑦᑎᖃᑦᑕᙱᑦᑐᖅ ᐃᖅᑲᓇᐃᔭᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᐃᖃᓗᒃᑑᖅᓯᐊᖅ ᑕᐃᒫᑐᐃᓐᓇᖅ ᐃᖅᑲᓇᐃᔭᖅᑎᖃᙱᒻᒥᔪᑦ. ᑭᓯᐊᓂ ᓯᕗᒧᐊᒃᐸᓪᓕᐊᔪᒪᔪᒍᑦ ᐊᒻᒪᓗ ᐱᔨᑦᑎᕈᑏᑦ 

ᑕᒪᒃᑯᐊ ᐊᑐᓕᖅᑎᓪᓗᒋᑦ ᐃᕐᓂᓱᒃᓰᓂᖅ ᐱᔾᔪᑎᒋᓪᓗᒍ. ᐊᒻᒪᓗ ᐊᑐᐃᓐᓇᐅᓂᖅᓴᐅᓗᑎᒃ ᓄᓇᓕᖕᓂ 

ᐅᓄᕐᓂᖅᓴᐅᔪᓂᒃ ᐊᐅᓪᓚᕆᐊᖃᖅᑐᑦ ᐅᓄᙱᓐᓂᖅᓴᐅᓕᕈᓐᓇᕐᓂᐊᕐᒪᑕ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᓄᓇᓕᒃ ᐊᖏᔫᓕᕐᒪᑦ ᐃᕐᓂᓱᒃᓰᕕᒃᑖᕈᓐᓇᖅᓯᔪᖅ ᐃᓐᓇ ᒥᑭᓗᐊᕐᒪᑦ. ᑕᐃᒪᐃᓕᖓᐅᖅᑐᓂᒃ 

ᐊᖅᑭᒃᓱᐃᓯᒪᙱᑦᑐᒍᑦ ᓱᓕ. ᐅᓇᖃᐃ ᐃᖅᑲᐅᒪᑦᑎᐊᕈᒪ ᑕᒪᓐᓇ ᐊᐱᖅᑯᑎᒋᔭᐅᓚᐅᖅᓯᒪᔪᖅ ᐊᕐᕕᐊᑦ 

ᐱᔾᔪᑕᐅᓪᓗᓂ. ᐸᕐᓇᐅᑎᓃᙱᑦᑑᒐᓗᐊᖅ ᑭᓯᐊᓂ ᐊᖏᒡᓕᒋᐊᖅᑕᐅᔪᒪᔪᖅ ᑕᐃᒪᐃᑦᑐᖅ ᐃᓄᒋᐊᖕᒪᑕ ᐊᒻᒪᓗ 

ᐃᕐᓂᕙᓪᓕᐊᔪᑦ ᐃᓱᒪᒋᔭᐅᖃᓯᐅᒋᓪᓗᑎᒃ. 

ᐸᕐᓇᐃᓂᕐᒧᑦ ᑕᐃᓐᓇ ᐱᕙᓪᓕᐊᓂᐊᖅᑐᖅ. ᐃᒪᓐᓇ ᐅᓄᖅᑎᒋᓕᖅᐸᑕ ᐃᓄᐃᑦ ᑕᐃᒪᓐᓇ ᑎᑎᕋᖅᓯᒪᔪᓂᒃ ᓱᓕ 

ᓇᓗᓇᐃᔭᐃᓯᒪᙱᑦᑐᒍᑦ. ᐱᒋᐊᕈᑎᒃᓴᓂᒃ ᐊᖏᓪᓕᒋᐊᕈᑎᒃᓴᓂᒡᓗ ᑕᒪᒃᑯᓂᖓ ᕿᓂᖅ ᐃᓛᒃ, 

ᐋᖅᑭᒃᓱᐃᕙᓪᓕᐊᔪᒪᔪᒍᑦ ᖃᓄᖅ ᐃᕐᓂᓱᒃᓰᓂᖅ ᐊᐅᓚᓂᖃᕐᓂᐊᕐᒪᖔᑦ ᓄᓇᕗᒻᒥ. 

 

ᐃᖅᑲᓇᐃᔭᖅᑎᑭᒃᓴᕐᓂᖅ ᐊᒻᒪᓗ ᒪᓕᒐᕐᔪᐊᑦ ᐃᒻᒪᖄ ᐊᑭᑐᔪᖅᑐᕈᑎᒃᓴᓂᒃ ᐊᑐᙱᑲᐃᓐᓇᕐᓂᐊᖅᑐᑦ ᐊᕐᕌᒍᓂᒃ 

ᐊᒡᒋᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ ᒥᔅᑕ ᒥᓂᔅᑕ. ᐄ, ᐱᕐᔪᐊᕆᔭᕋ, ᐃᓛᒃ, ᐱᕐᔪᐊᖅ 

ᓄᓇᕗᒻᒥᐅᑦ ᐱᔪᒪᒍᑎᑦ ᐊᖏᕐᕋᒥᓂᒃ ᐃᕐᓂᔪᓐᓇᖃᑦᑕᕐᓗᑎᒃ ᐃᓚᖏᑦ ᑕᐃᑲᓃᖃᑕᐅᓗᑎᒃ. ᐊᒻᒪᓗ 

ᐊᒃᓱᕈᕐᓇᖅᑑᓗᐊᖃᑦᑕᕐᒪᑦ ᐊᐅᓪᓚᖅᓯᒪᑯᑖᒃᖢᓂ ᐃᓚᒥᓃᙱᖦᖢᑎᒡᓗ ᐊᒃᑐᐃᓂᖃᖃᑦᑕᕐᒪᑦ ᐊᖓᔪᖅᑳᕆᔭᐅᔪᓄᑦ 

ᐊᒻᒪᓗ ᓱᕈᓰᑦ ᑕᐃᒃᑯᐊ ᐃᓛᒃ, ᕿᒪᒃᑕᐅᓯᒪᑯᑖᖃᑦᑕᖅᑐᑦ ᐊᒃᑐᐃᓂᖃᖅᑐᑦ. ᐊᒻᒪᓗ ᐅᖃᐅᓯᕆᔭᐅᓇᖓ 

ᖃᐅᔨᒪᓪᓗᒍ ᑭᖑᓂᐊᒍᓪᓕ ᑕᒪᓐᓇ ᐃᓚᒃᑲᓐᓂᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᑎᑦ ᑕᐃᒪᓐᓇ ᐅᖃᕋᕕᑦ. 

ᐄ, ᐊᕐᕋᒍ ᑐᖏᓕᕆᓕᕐᒪᒍ ᕿᒥᕐᕈᓇᒍᒪᔪᒍᑦ ᖃᓄᐃᑦᑐᓂᒃ ᐃᓕᐅᖅᑲᐃᓂᐊᕐᒪᖔᑦᑕ. ᑭᓱᓂᒃ ᐱᔾᔪᑎᖃᕐᓗᑎᒃ 

ᓴᓇᕙᓪᓕᐊᓂᐊᕐᒪᖔᑕ ᐃᕐᓂᓱᒃᓰᕕᒃᓴᓂᒃ. ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᑕᒪᒃᑯᓄᖓᒐᓗᐊᖅᑎᓪᓗᒋᑦ ᑭᓯᐊᓂ 

ᓄᓇᕗᒻᒥ ᐃᒡᓗᕙᓗᐊᕐᔭᐃᑦᑕᐃᓕᒪᓯᒪᓂᕐᒥᒃ ᐊᑐᖅᑐᒍᑦ ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ. ᐃᖅᑲᓇᐃᔭᖅᑏᑦ 

ᓄᖅᑲᖅᑕᕈᓐᓃᕐᔫᒥᒃᐸᑕ ᐃᓚᒃᑲᓐᓂᕈᓐᓇᖅᓯᓂᐊᖅᑐᒍᑦ ᓯᕗᓂᒃᓴᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐃᓕᓴᕆᒃᑲᓐᓂᕋᕕᙵ. ᑖᓐᓇ ᒪᑐᓯᔾᔪᑕᐅᓂᐊᖅᑐᖅ ᐃᓐᓇᐃᑦ 

ᐸᖅᑭᔭᐅᓂᖏᑦᑕ ᒥᒃᓵᓅᖓᔪᖅ. ᐃᒃᓯᕙᐅᑖᖅ, ᐱᓕᕆᐊᖑᔪᒃᓴᖅ ᓴᕐᕙᖅᑕᐅᒃᐸᑦ ᐊᑐᕈᒫᕐᓂᐊᖅᑐᓂᓪᓗ 

ᑐᒃᓯᕋᐅᑎᒋᔭᐅᒃᐸᑦ ᓯᕗᒧᐊᒃᐸᓪᓕᐊᓇᔭᖅᑐᖅ ᐅᕝᕙᓘᓐᓃᑦ ᐋᒃᑲ. ᓄᖅᑲᖅᑎᑕᐅᑐᐃᓐᓇᕆᐊᖃᙱᑦᑐᖅ 

ᓯᕗᒧᐊᒃᐸᓪᓕᐊᑎᑕᐅᓗᓂ ᑭᓇᒧᑦ ᓴᖅᑭᑕᐅᓂᖓ ᑐᒃᓯᕌᕆᔭᐅᔪᓪᓗ ᐊᑐᕈᒫᕐᓂᐊᖅᑐᑦ ᐱᓪᓗᒋᑦ. 

 

ᒫᓐᓇ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒃᑯᓂᖓ ᐱᖓᓱᑦ ᐊᕐᕌᒎᓕᖅᑐᑦ ᓄᖅᑲᖅᑎᑦᑎᓚᐅᕐᒪᑦ. ᒫᓐᓇ ᐃᒻᒪᖄ 

ᓴᓇᓇᔭᖅᑐᒃᓴᐅᓕᖅᑐᒍᑦ ᐃᓐᓇᒃᑯᕖᖕᓂᒃ ᒪᕐᕉᖕᓂᒃ ᕿᑭᖅᑕᓂ ᐊᒻᒪᓗ ᕿᑎᕐᒥᐅᓂᒃ. ᑖᓐᓇ 

ᐊᑲᕆᙱᓐᓂᖅᐹᕆᓯᒪᒐᒃᑯ ᑕᐃᒪᙵᓂᒃ. ᓯᕗᒧᐊᒋᐊᖃᓚᐅᖅᓯᒪᔫᒐᓗᐊᑦ. 

 

ᐊᒻᒪᓗ ᐱᐅᔪᒧᑦ ᓵᖔᕐᓗᖓ, ᑕᐃᒪᙵᓕᒫᖅ ᐃᓛᒃ, ᓇᓗᓇᐃᖅᓯᖃᑦᑕᕆᐊᖃᖅᑐᒍᑦ ᐊᒻᒪᓗ ᖁᔭᓕᖦᖢᖓ ᓄᓇᕗᑦ 

ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᖅᑭ ᐃᒫᒃ, ᑲᒪᒋᔭᖃᖃᑦᑕᕐᒪᑕ ᐃᓐᓇᕐᓂᒃ ᐸᖅᑭᔭᐅᔭᕆᐊᓕᖕᓂᒃ. ᐊᒻᒪᓗ 

ᖁᔭᓕᓪᓗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒐᕙᒪᒃᑯᓪᓗ ᐊᑭᓖᑎᑦᑎᖃᑦᑕᙱᒻᒪᑕ ᐸᖅᑭᔭᐅᑯᑖᖕᓂᐊᖅᑎᓪᓗᒋᑦ 

ᐃᓐᓇᒃᑯᕕᖕᒧᐊᕆᐊᖃᖅᑎᓪᓗᒋᓪᓗ. 

 

ᐊᓯᑦᑎᓐᓂᓕ ᑕᐃᒃᑯᐊ ᐃᓐᓇᐃᑦ ᐸᖅᑭᔭᐅᔭᕆᐊᖃᓕᕌᖓᑕ ᐊᑭᓕᖅᓱᐃᓗᑎᑦ ᑭᓯᐊᓂᐅᓲᖑᖕᒪᑕ. 

ᖁᔭᓕᓪᓚᕆᒃᑐᖓ ᓄᓇᕗᒻᒥᐅᑦ ᐃᓐᓇᐃᑦ ᐸᖅᑭᔭᐅᖕᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᑭᓕᖅᓱᖅᑕᐅᓗᑎᒃ. 

ᐅᖃᖅᑲᐅᒐᒪ  

ᑲᔪᓯᑎᑕᐅᔭᕆᐊᓕᒃ ᓴᒡᕙᐃᓚᐅᖅᑐᑦ ᑭᓇᐅᒻᒪᖔᑦ ᐱᔾᔪᑎᒋᓪᓗᒍ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᖁᔭᓐᓇᒦᖅᑐᖓ ᓄᓇᕗᑦ ᒐᕙᒪᒃᑯᑦ ᐊᖅᑯᑎᒋᔭᐅᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᖅᑭᑦᑎᐊᖅᑐᑦ 

ᐃᓐᓇᖁᑎᑦᑎᓐᓂᒃ ᐊᔪᙱᓐᓂᓕᒫᕐᒥᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑭᑐᔪᖅᑐᕈᑎᒃᓴᐃᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐊᒻᒪᓗ ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᖁᔭᓐᓇᒦᕈᒪᔪᖓ ᐱᐅᔪᒧᑦ ᓵᖦᖢᓂ ᐃᓱᓕᑦᑎᖅᑲᐅᖕᒪᑦ. ᐄ, 

ᐃᒪᐃᓕᔪᓐᓇᖅᑰᕋᒪ, ᒥᓂᔅᑕᙳᓵᐸᓗᒃᖢᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓱᒪᒥᒃ ᐊᓯᔾᔨᕐᓂᖅ ᑕᒪᓐᓇ 

ᐊᑐᕋᔪᙱᓐᓇᒃᑯ. ᒪᓕᒐᓕᐅᖅᑎᓗ ᖁᔭᓐᓇᒦᖅᖢᒍ ᐊᐃᕙᐅᑎᒋᔭᐅᖃᑦᑕᖅᓯᒪᔪᕕᓂᕐᓂᒃ ᑕᐃᒃᑯᓂᖓ 

ᑕᐃᓯᔪᓐᓇᖅᑲᐅᖕᒪᑦ. ᐅᕙᓐᓂᓪᓗ ᐅᐱᒋᓪᓗᖓ.  

 

ᑕᐃᒃᑯᐊ ᑭᖑᓂᒃᑎᓐᓂ ᖃᓄᐃᖃᑦᑕᖅᓯᒪᓂᑯᐃᑦ ᑕᐃᒃᑯᐊ ᓵᙵᔪᓐᓇᙱᓐᓇᒃᑭᑦ. ᐃᓐᓇᒃᑯᕕᒃ ᑕᐃᓐᓇ ᐊᕐᕕᐊᓂ 

ᓄᑖᙳᕆᐊᖅᑎᑕᐅᓪᓚᕆᒋᐊᖃᕐᒪᑦ. ᐊᒻᒪᓗ ᐊᐱᖅᑯᑎᒋᖅᑲᐅᙱᒻᒪᒍ ᑖᔅᓱᒪᑉ ᒪᓕᒐᓕᐅᖅᑎᐅᑉ. ᒫᓐᓇ 

ᓄᑖᙳᕆᐊᖅᑕᐅᔭᕆᐊᓕᒃ ᑖᓐᓇ ᐃᒡᓗᕐᔪᐊᖅ ᐊᒻᒪᓗ ᐱᖁᑎᕐᔪᐊᑦ ᐊᑭᑐᔪᖅᑐᕈᑎᒃᓴᓄᑦ ᐊᓯᔾᔨᖅᑕᐅᔭᕆᐊᓖᑦ 

ᓲᕐᓗ ᐃᒡᓘᑉ ᖁᓛᖓ. ᖃᑦᓯ ᒥᓕᐊᙱᓐᓃᓐᓂᐊᖅᑐᐊᓘᖕᒪᑕ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᓪᓗ 

ᓂᓪᓕᐅᑎᒋᔭᐅᓚᐅᖅᖢᓂ ᒪᑐᐃᖅᓯᔾᔪᑎᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕐᕕᐊᑦ ᐃᓐᓇᒃᑯᕕᖓᑦ. ᓂᕆᐅᒃᐳᒍᑦ 

ᑕᒪᓐᓇ ᓯᕗᒧᐊᒃᑎᑕᐅᓂᐊᕐᓂᖓ ᐊᖏᒡᓕᒋᐊᕐᓗᒍ ᓄᑖᙳᕆᐊᕐᓗᒍᓗ ᐊᓯᔾᔨᕐᓗᒍᓘᓐᓃᑦ.  

 

ᑕᐃᒪ ᑕᐃᓐᓇ ᒪᑭᑕᕙᒌᖅᑐᖅ ᓄᑖᙳᕆᐊᕈᒪᔭᕗᑦ ᖃᒪᓂ’ᑐᐊᕐᒥ ᖃᓄᐃᓐᓂᐅᓚᐅᖅᑐᖅ 

ᑕᑯᒃᑲᓐᓂᕈᒪᙱᓐᓇᑦᑎᒃᑯᑦ ᑕᐃᓐᓇ ᔭᒐᐃᓚᐅᕋᑦᑕ, ᐃᓛᒃ, ᐱᒋᔪᓐᓃᓚᐅᖅᓯᒪᒐᑦᑎᒃᑯᑦ ᑕᐃᓐᓇ. ᐊᕐᕌᒍᓂᒃ 

ᐊᒡᒋᖅᑐᓂᒃ ᓄᑖᓄᑦ ᑕᑯᕙᓪᓕᐊᔪᒪᓂᐊᖅᑐᒍᑦ ᐃᒻᒪᖄᓗ ᑕᐃᒃᑯᐊ ᒫᓐᓇ ᓴᖅᑭᔮᖅᑐᑦ ᓄᑖᙳᕆᐊᖅᑎᑕᐅᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᐊᐱᖅᓱᕐᓂᖃᓚᐅᖅᑎᓪᓗᒍ ᒥᔅᑕ ᓯᒪᐃᓚᒃ, ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᐃᒡᓗᐊᓗᒃ (ᑐᓵᔨᑎᒎᓕᖅᑐᖅ) ᐊᑐᖅᑕᐅᔪᓐᓇᕋᔭᕐᒪᖔᑦ ᖃᐅᔨᓴᖅᑐᖃᑐᐃᓐᓇᕆᐊᖃᕐᓂᖓᓂᒃ 

(ᑐᓵᔨᑎᒎᕈᓐᓂᖅᑐᖅ) ᑕᐃᑲᓂ ᑲᖏᖅᖠᓂᕐᒥ. ᑖᔅᓱᒥᖓᖃᐃ ᖃᑯᒍ ᓇᓗᓇᐃᖅᓯᓇᔭᕐᒪᖔᑦ ᐱᑖᕆᐊᖃᕐᓂᖓᓄᑦ 

ᐅᕝᕙᓘᓐᓃᑦ ᐱᑖᕆᐊᖃᙱᓐᓂᖓᓂᒃ ᒥᓂᔅᑕ ᖃᐅᔨᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒃᓴᖃᐅᕐᒪᑦ ᑭᓯᐊᓂ ᑮᓇᐅᔭᖅᑐᕈᑎᖏᑦ 

ᕿᒥᕐᕈᓇᓐᓂᐊᕈᑦᑎᒃᑯᑦ ᕿᓚᒥᕈᓘᓂᐊᖅᑐᖅ. ᓄᑖᑦ ᑕᐃᒃᑯᐊ ᕿᒥᕐᕈᓇᒃᑕᕗᑦ ᐃᒻᒪᖄᓘᓐᓃᑦ 

ᐊᓯᔾᔨᕈᑎᒋᔭᐅᔪᓐᓇᕐᓂᐊᖅᑐᖅ ᐱᑕᖃᕆᐊᖃᖅᐸᓪᓗ. ᑕᐃᒪ ᑲᓇᑕᐅᑉ ᒐᕙᒪᒃᑯᓐᓂᒃ ᑮᓇᐅᔭᓂᒃ ᐱᓇᔪᒍᒪᔪᒍᑦ 

ᖃᔅᓯᕌᕐᓂᐊᕐᒪᖔᑦ ᖃᐅᔨᓴᕈᓐᓇᕐᓂᐊᕋᑦᑎᒃᑯᑦ. ᐊᒻᒪᓗ ᐱᔭᕇᖅᑕᐅᓇᔭᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐃᓱᓕᑉᐸᑦ ᒫᑦᓯ ᐃᒻᒪᖄᓘᓐᓃᑦ ᐄᐳᕈᓪ 2024ᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᓴᒃᑯᓪᓗ. ᐊᐱᖅᓱᒃᑲᓐᓂᕐᓂᐊᖅᑲᐅᒐᐊᖅᑐᖓ ᒥᓂᔅᑕ ᒪᐃᓐ 

ᐅᖃᐅᓯᖃᕋᑖᕐᒪᑦ ᑕᐃᒃᑯᓂᖓ ᐃᓐᓇᑐᖃᒃᑯᕕᖕᒥᒃ ᑕᐃᒃᑯᐊ ᒫᓐᓇ ᐸᕐᓇᒃᐸᓪᓕᐊᓕᕐᒪᑕᒎᖅ ᐊᒻᒪ 

ᓄᑖᕈᕆᐊᖅᑕᐅᓪᓗᓂ ᐅᕝᕙᓘᓐᓃᑦ ᐊᓯᔾᔨᖅᑕᐅᓗᓂ ᐊᒡᒋᖅᑐᒥᒃ ᐊᕐᕌᒎᓂ. ᖃᓄᐃᒻᒪᓪᓕᑭᐊᖅ ᑕᐃᒪᓐᓇ 

ᐃᓱᒪᒃᓴᖅᓯᐅᕈᑎᖃᙱᓚᖅ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓂ ᐱᖁᑎᒋᔭᐅᓪᓗᓂ ᑖᓐᓇ ᐃᓐᓇᑐᖃᒃᑯᕕᖕᒧᑦ 

ᐱᒋᔭᐅᖕᒪᑦ. ᖁᔭᓐᓇᒦᒃ ᐅᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑕᐃᒪᓕ ᒫᑕ ᑕᓗᕈᖅ ᐅᐸᒃᑕᕐᕕᒃ ᐱᔾᔪᑎᒋᓪᓗᒍ, 

ᐃᓱᒪᒃᓴᖅᓯᐅᕈᑕᐅᓯᒪᔪᖅ ᒪᑐᐃᖅᑕᐅᒃᑲᓐᓂᖁᔭᐅᓪᓗᓂ ᐱᓕᕆᐊᕆᖃᑦᑕᓚᐅᖅᑕᖓᓄᑦ ᑭᓯᐊᓂ ᒫᓐᓇᐅᔪᖅ 

ᐊᒃᓱᕉᑎᖃᖅᑐᒍᑦ ᑕᐃᓐᓇ ᐊᑐᖅᑕᐅᒃᑲᓐᓂᕈᓐᓇᖁᓪᓗᒍ ᓄᓇᓕᖕᓄᑦ ᐊᔾᔨᒌᓐᖏᑦᑐᓄᑦ ᑭᓐᖒᒪᔭᐅᔪᓄᑦ 

ᐱᖃᓯᐅᑎᓪᓗᒋᑦ ᐃᓱᒪᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ.  

 

ᑕᒪᓐᓇ ᒫᓐᓇ ᐱᓕᕆᐊᕆᔭᕗᑦ ᐊᒻᒪᓗ ᐃᓚᖓᒍᑦ ᐊᐅᓚᑕᐅᓪᓗᓂ ᐋᓐᓂᐊᕕᒻᒥ ᖃᒪᓂᑦᑐᐊᕐᒥ ᒥᑭᔪᒻᒪᕆᐅᓪᓗᓂ 

ᐳᕙᓪᓗᑦᑐᓕᕆᓪᓗᓂ, ᓲᕐᓗ ᒥᑭᓗᐊᒐᓚᖕᒪᑦ ᖃᒪᓂᖅᑐᐊᕐᒧᑦ. ᑕᐃᑲᓂ, ᓴᓂᑦᑎᐊᖓᓂ ᐊᖅᑯᑎᐅᑉ. 

ᐱᓕᕆᖃᑎᖃᖅᑐᒍᑦ CGS-ᑯᓐᓂᒃ ᑕᐃᓐᓇ ᐃᓪᓗ ᐅᑎᖅᑎᑕᐅᖁᓪᓗᒍ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑭᓐᖒᒪᔭᐅᔪᓄᑦ ᓄᓇᓕᓐᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᑐᑭᓯᑦᑎᐊᕈᒪ, ᐱᔾᔪᑎᒋᔭᖓ ᒫᑕ ᑕᓗᕈᖅ 

ᐋᓐᓂᐊᕕᒃ ᐃᓱᒪᒋᔭᐅᓐᖏᓚᖅ ᓴᓇᒋᐊᖅᑕᐅᓂᖓᓄᑦ, ᑭᖑᕝᕕᖅᑕᐅᓂᖓᓄᑦ ᓄᓇᕗᑦ ᒐᕙᒪᒃᑯᑦ ᐱᔾᔪᑎᖃᑦᑐᖅ 

ᐊᖏᓂᖓᓂᒃ ᐋᓐᓂᐊᕕᐅᑉ ᖃᒪᓂᖅᑐᐊᒥ ᒥᑭᓗᐊᕐᓂᖓᓄᑦ. ᑕᐃᒫᒃ ᒥᓂᔅᑕ ᐅᖃᖅᐹ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᑕᐃᒪᓐᓇᐃᓕᓇᓱᙱᒃᑲᓗᐊᖅᑐᖓ. ᑖᓐᓇ ᐹᑉᔅᑳᑦ 

ᐅᓂᒃᑳᑦᓯᐊᒃᑲᓐᓂᕈᓐᓇᖅᑐᖅ ᑖᓐᓇ ᐃᒡᓗ ᒫᑕ ᑕᓕᕈᖅ ᐊᒻᒪ ᐋᓐᓂᐊᕐᕕᐅᑉ ᐊᑭᐊᓃᑦᑐᖅ ᖃᓄᐃᓕᐅᕋᓱᖕᒪᖔᑦᑕ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐹᑉᔅᑖᒃ. 

 

ᐹᑉᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᒋᔭᐃᑦ. ᑖᓐᓇ ᐃᒡᓗᕐᔪᐊᖅ ᒫᑕ ᑕᓕᕈᖅ ᐊᑯᓂ 

ᑲᒪᒋᓕᖅᑕᕗᑦ. ᒫᓐᓇ ᐸᕐᓇᒃᑕᐅᓂᖓ ᐊᐅᓪᓛᕈᑎᖓᓄᑦ ᐋᖅᑭᒃᑕᐅᓯᒪᓕᖅᑐᖅ. ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐱᓕᕆᖃᑎᒋᓗᑎᒍᑦ ᐊᒻᒪ ᐃᒡᓗ ᐱᐊᓂᒃᑕᐅᓂᖓᓄᑦ ᐱᓕᕐᒥᔪᒍᑦ.  

 

ᑖᒃᑯᐊ ᑎᑎᕋᐅᔭᖅᑕᐅᓂᖓ ᐋᖅᑭᒋᐊᕈᑎᒃᓴᐃᑦ ᓴᖅᑭᓐᓇᔭᖅᑐᐃᑦ ᑕᐃᑲᓂ. ᑕᐃᑲᓂ ᖃᓄᖅ ᐱᐅᓛᖑᓇᔭᕐᒪᖔᑦ 

ᐊᒻᒪ ᑮᓇᐅᔭᖅ ᐋᖅᑭᒋᐊᕈᑎᒃᓴᖏᓐᓄᑦ ᖃᐅᑕᒫᖅᓯᐅᑎᖏᓐᓄᑦ. ᐊᑦᓯᒡᔫᒥᒃᐸᑦ ᐅᖓᑖᓄᑦ ᐊᑭᑐᓂᖅᓴᐅᒃᐸᑦ 

ᐊᑭᑐᔫᑏᑦ ᑕᒡᕗᖓ ᒪᓕᒐᓕᐅᕐᕕᖕᒧᑦ ᐅᑎᕋᔭᕐᒥᔪᒍᑦ ᐊᑭᑐᔫᑏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᐹᑉᔅᑳᒃ. ᑕᒪᓐᓇ ᓇᓗᓇᐃᕈᓐᓇᕈᖕᓂ ᑖᒃᑯᐊ 

ᐸᕐᓇᒃᑐᐃᑦ ᐊᓯᐊᓄᑦ ᒐᕙᒪᒃᑯᓐᓄᑦ ᐊᑐᖅᑕᐅᓇᔭᖅᑐᖅ ᐃᓐᓇᒃᑯᕕᐅᔾᔮᙱᑦᑐᖅ ᐱᐊᓂᒃᓯᒪᓕᖅᐸᑦ. 

ᑕᐃᒪᓐᓇᐃᓕᕕᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐹᑉᔅᑖᒃ. 

 

ᐹᑉᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᑕ ᑕᓕᕉᑉ ᐃᒡᓗᖁᑎᐊ ᐱᓗᒍ ᑖᓐᓇ ᐱᔨᑦᓯᕋᕐᓃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑕᒪᓐᓇ ᐋᓐᓂᐊᕐᕕᒃ ᒥᑭᓗᐊᓕᖅᑎᓪᓗᒍ ᑖᒃᑯᐊ ᕿᒥᕐᕈᓯᒪᒐᑦᑕ ᐋᓐᓂᐊᕐᕕᒃ 

ᓄᑖᒥᒃ ᖃᒪᓂᑦᑐᐊᕐᒥ. ᒫᓐᓇ ᐱᕙᓪᓕᐊᔪᒍᑦ ᑖᒃᑯᐊ ᐊᑭᑐᔫᑎᒃᑯᑦ ᐱᕙᓪᓕᐊᓕᖅᑎᓪᓗᒍ 

ᐸᕐᓇᒃᑕᐅᓂᖓᓄᐊᖅᓯᒪᓕᖅᖢᓂ.  

 

ᑖᓐᓇ ᐊᑯᓐᓂᖅ ᓱᕈᑎᒃᓴᖓ ᐃᒻᒪᖄ ᑕᓪᓕᒪᑦ ᐊᕐᕕᓂᓖᑦ ᐊᕐᕌᒍᐃᑦ ᑖᓐᓇ ᐋᓐᓂᐊᕐᕕᒃ ᓄᑖᖅ 

ᐱᐊᓂᒃᓯᒪᓕᕋᔭᖅᑎᓪᓗᒍ. ᑖᒃᑯᐊ ᓄᓇᓕᐅᑉ ᐃᓗᐊᓂ ᐱᔨᑦᓯᕋᕐᓂᕐᒧᑦ. ᑖᓐᓇ ᐊᑯᓐᓂᐊᓂ ᐊᑐᖅᑕᐅᓂᐊᖅᑐᖅ 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕐᕕᖕᒥ ᐃᓚᒋᔭᐅᓪᓗᓂ. ᑖᒃᑯᐊ ᓄᑖᖅ ᓴᓇᔭᐅᕙᓪᓕᐊᓂᐊᖅᑎᓪᓗᒍ ᑖᒃᑯᐊ ᐊᑕᐅᓯᕐᒦᓕᕋᔭᖅᑑᒐᓗᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ. ᐅᑎᕐᕕᒋᓗᒍ ᒥᓂᔅᑕ 

ᐅᖃᐅᓯᕆᖅᑲᐅᔭᖓ ᖃᓄᖅ ᐊᕐᕕᐊᑦ ᓄᑖᙳᖅᑐᖅ ᐅᕝᕙᓘᓐᓃᑦ ᐃᓇᖏᕐᓗᒍ ᐊᒻᒪ ᖃᒪᓂᑦᑐᐊᖅ ᑕᐃᒪᓐᓇ. 

ᑕᐃᒪᓐᓇ ᐱᔪᓐᓇᕋᔭᕐᒥᔪᐃᑦ. ᑖᒃᑯᐊ ᐊᓯᖏᑦ ᐊᑭᑐᔫᑏᑦ ᐋᖅᑭᒋᐊᖅᑕᔪᓐᓇᖅᑐᐃᑦ ᐊᑯᓐᓂᕈᑎᒃᓴᐅᔪᓐᓇᖅᑐᒥᒃ. 

ᑖᒃᑯᐊ ᒐᕙᒪᒃᑯᑦ ᐃᓱᒪᒋᔭᖃᖅᓯᒪᔪᒪᕙᑦ ᐊᑯᓂ ᐋᓐᓂᐊᕐᕕᒃ ᐃᓚᒋᐊᕐᓗᒍ ᐊᒻᒪ ᐋᖅᑭᒋᐊᕐᓗᒍ ᒫᑕ ᑕᓕᕈᖅ 

ᐃᓐᓇᒃᑯᕕᐅᓗᓂ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᑕᖅ. (ᑐᓵᔨᑎᒍᑦ) ᑐᑭᓯᐊᔭᕋ ᑖᓐᓇ ᒪᓕᒐᓕᐅᖅᑎ ᓇᑭᙶᕐᒪᖔᑦ ᐊᒻᒪ 

ᑕᒪᓐᓇ ᐃᓱᒫᓘᑎᒋᖕᒪᒍ ᐅᔾᔨᕆᔭᕋ. ᑖᓐᓇ ᒫᑕ ᑕᓕᕈᖅ ᑖᒃᑯᐊ ᒐᕙᒪᒃᑯᓐᓂᑦ ᒪᓕᒃᑕᐅᔭᕆᐊᖃᖅᑐᐃᑦ ᐃᒡᓗᐃᑦ 

ᓇᓛᓄᑦ. ᑖᒃᑯᐊ ᐃᑯᐊᓪᓚᒌᒃᑯᑎᖓ, ᑖᒃᑯᐊ ᖃᕆᐊᖑᔪᐃᑦ ᐃᑳᕈᓯᖏᑦ ᑕᒪᒃᑯᐊ ᐊᐳᖅᑕᕈᑎᒋᓕᓚᐅᕋᑦᑎᒍᑦ 

ᑖᒃᑯᐊ ᒪᑐᐃᕋᓱᖕᓂᐊᓚᐅᕋᑦᑎᒍᑦ ᓇᔪᒐᒃᓴᐅᓗᓂ. ᑕᐃᒪᓐᓇ ᑕᒡᕙ ᐱᔾᔪᑎᒋᔭᖓ. ᑕᒡᕙ ᐊᓯᐊᓄᑦ ᓴᖑᓯᒪᔪᒍᑦ 

ᐊᑐᕈᒪᒐᑦᑎᒍᑦ ᑖᓐᓇ ᐃᒡᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 

 

ᐊᕐᕕᐊᑦ, ᐅᖅᓱᖅᑑᖅ ᐊᒻᒪ ᐃᒡᓗᓕᖕᒥ ᑖᒃᑯᐊ ᐋᓐᓂᐊᕐᕕᖏᑦ ᓯᕗᓪᓕᐅᑎᑕᐅᔪᐃᑦ ᐸᕐᓇᒃᑕᐅᓂᖏᓐᓄᑦ 

ᐊᖏᒡᓕᒋᐊᖅᑕᐅᓂᖏᓐᓄᑦ. ᑕᒪᓐᓇ ᐱᔾᔪᑎᖃᖅᑐᖅ ᓇᓗᓇᐃᖅᑕᐅᔪᐃᑦ ᑖᒃᑯᐊ ᑐᙵᕕᒋᔭᑦᑎᓐᓂ. 

ᐊᖏᓂᖅᓴᐅᔪᓂᒃ ᐋᓐᓂᐊᕐᕖᑦ ᑕᒪᓐᓇ ᑐᙵᕕᒋᒐᑦᑎᒍᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ. ᑖᓐᓇ ᐊᕐᕕᐊᑦ, ᐅᖅᓱᖅᑑᖅ ᐊᒻᒪ 

ᖃᓄᑐᐃᓐᓇᖅ ᓴᖅᑭᑉᐸᓪᓕᐊᓂᐊᖅᑐᐃᑦ ᐋᓐᓂᐊᕐᕖᑦ ᑕᒪᓐᓇ ᑰᑦᒥᒃ ᓈᒻᒪᒃᐳᐃᑦ, ᒪᑐᒋᔭᖏᑦ ᐅᑯᐊ ᓯᓕᖕᓂᖏᑦ 

ᓈᒻᒪᒃᐸᑦ? ᓲᕐᓗ ᑕᐃᒪᓐᓇ ᖃᒪᓂᑦᑐᐊᖅᑐᑦ ᑕᐃᒪᓐᓇᐃᒃᑭᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᑕᖅ. (ᑐᓵᔨᑎᒍᑦ) ᐄ, ᑖᒃᑯᐊ ᐄ, ᓈᒻᒪᒃᑐᐃᑦ. ᑖᓐᓇ ᓄᑕᐅᙱᓛᖑᔪᖅ 

ᑕᐅᑐᒃᖢᒋᑦ ᐊᕐᕕᐊᑦ ᑖᓐᓇ ᓄᑕᐅᙱᓛᖑᓕᕐᒪᑦ ᑕᒡᕙ ᐃᒡᓗ, ᐃᒡᓗᐊᓗ ᐊᐅᓪᓛᖅᑎᑕᐅᓂᖓ ᓈᒻᒪᒃᑐᒧᑦ ᑕᒪᒃᑯᐊ 

ᐋᓐᓂᐊᕐᕕᒋᔭᕗᑦ ᐊᒥᒐᕐᒪᑕ ᑕᒪᕐᒥᒃ ᐱᓯᒪᔪᒪᔭᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐊᔪᕐᓇᙱᓐᓂᖅᓴᐅᓇᔭᖅᑐᖅ ᑖᒃᑯᐊ 

ᐊᑲᐅᓂᖅᓴᐅᓇᔭᖅᑐᑦ. ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ ᑲᑐᔾᔨᓗᑕ ᑐᙵᕕᒋᔭᑦᑎᓐᓂ ᑕᒪᓐᓇ 

ᐋᖅᑭᒃᓱᖅᑕᐅᓂᖓ. ᑕᒪᓐᓇ ᒫᓐᓇ ᓇᓗᔪᖓ ᑕᒪᓐᓇ ᐃᖢᐊᕋᓗᐊᕐᒪᖔᑦ ᖃᓄᐃᓕᕙᓪᓕᐊᓂᕆᔭᕗᑦ. ᒥᓂᔅᑕ 

ᐅᖃᕐᒪᑦ ᑖᒃᑯᐊ ᐋᖅᑭᒋᐊᖅᓯᓂᐊᖅᑐᐃᑦ ᐊᕐᕖᐊᓂ ᓄᑖᙳᖅᑎᓪᓗᒍ ᐊᑭᑐᓇᔭᖅᑐᖅ. ᖃᒪᓂᑦᑐᐊᕐᒧᑦᑕᐅᖅ 

ᑕᐃᒪᓐᓇ. ᐱᔪᓐᓇᕋᔭᓚᐅᖅᑐᒍ ᒪᕐᕉᒃ ᐊᕐᕌᒍᐃᑦ. ᑭᐅᔾᔪᑎᖃᕈᓐᓇᖅᐸ ᓲᖅ ᐃᓱᒪᒋᔭᐅᓯᒪᙱᒻᒪᖔᑦ 

ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ ᐃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᑕᖅ. (ᑐᓵᔨᑎᒍᑦ) ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ 

ᐅᖃᐅᓯᖃᕆᒃᑲᓐᓂᕐᒪᒍ. ᑐᓴᖅᓯᒪᔪᒍᑦ ᑖᒃᑯᐊ ᑲᑎᒪᔨᕋᓛᖑᔪᓂᑦ ᐊᒻᒪ ᑲᑎᒪᓂᑐᐃᓐᓇᐅᑉ ᐃᓗᐊᓂ 

ᑕᑯᒃᑲᓐᓂᕈᒪᔪᐃᑦ ᓄᓇᓕᖕᓂ ᐱᖁᑏᑦ ᐊᑭᑐᔪᐃᑦ ᓴᖅᑭᒃᑲᓐᓂᕆᐊᖃᕐᓂᖏᓐᓂᒃ. ᑐᙵᕕᒋᔭᕗᑦ ᑖᓐᓇ 

ᓯᕗᓪᓕᖅᐹᖑᔪᖅ ᑖᒃᑯᐊ ᐃᖃᓗᒃᑑᑦᓯᐊᖅ, ᑲᖏᖅᖠᓂᖅ ᐱᐊᓂᒡᓗᒍ. ᐃᖃᓗᒃᑑᑦᓯᐊᖅ ᐊᒻᒪ ᐃᖃᓗᐃᑦ ᐊᒻᒪ 

ᑖᒃᑯᐊ ᑎᑎᕋᐅᔭᕐᓗᒋᑦ ᓴᓇᔭᐅᕙᓪᓕᐊᑎᓪᓗᒋᑦ.  

 

ᑖᒃᑯᐊᓗ ᐊᑐᖅᑕᕗᑦ ᐊᐅᓪᓛᑎᒃᑲᓐᓂᕐᓗᒋᑦ ᐊᖏᒡᓕᒋᐊᕐᓗᒋᓪᓘᓐᓃᑦ ᐊᒻᒪ ᑕᐃᑲᙵᑦ ᐱᕈᖅᐸᓪᓕᐊᓂᖓ 

ᐱᔪᒪᓂᕆᔭᕗᑦ ᑕᒡᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑕᑯᒃᑲᓐᓂᕈᒪᔪᐃᑦ ᐃᒡᓘᔪᓂᒃ ᑭᓯᐊᓂ ᐅᕙᖓ ᐱᑎᑦᓯᓂᖅ 

ᐊᔪᖅᑐᖓ ᑭᓯᐊᓂ ᐃᓱᒪᒋᔭᒃᓴᐅᔪᐃᑦ ᐊᔾᔨᒌᙱᑦᑐᐃᑦ ᐊᔪᙱᓐᓇᔭᖅᑐᐃᑦ ᑖᒃᑯᐊ ᐱᕚᓪᓕᕈᑕᐅᓇᔭᖅᑐᐃᑦ 

ᓄᓇᕗᒻᒥᐅᑕᓄᑦ. ᑕᒪᓐᓇ ᑕᐃᒪᓐᓇ ᐱᒻᒪᕆᐅᑎᑕᐅᔪᐃᑦ ᑖᓐᓇ ᑐᙵᕕᐅᔪᒧᑦ ᐱᒋᐊᕐᕕᒋᓯᒪᔭᕗᑦ. ᒪᕐᕉᒃ ᐊᕐᕌᒍᐃᑦ 

ᐃᖃᓗᒃᑑᑦᓯᐊᕐᒥ ᐋᖅᑭᓚᐅᖅᓯᒪᔭᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᖅ. ᑖᒃᑯᐊ ᒪᕐᕉᒃ ᑲᑎᓚᐅᖅᓯᒪᒐᑦᑕ 

ᐊᕐᕌᒍᐃᑦ ᑲᑐᔾᔨᓗᑕ. ᑕᒪᓐᓇ ᐃᓐᓇᕐᓄᑦ ᑲᒪᒋᔭᐅᓂᖓ ᖁᑦᓯᓛᖑᓯᒪᖕᒪᑦ ᐱᓕᕆᐊᕆᔪᒪᔭᑦᑎᓐᓂ ᐊᒻᒪ ᒫᓐᓇ 

ᐊᕐᕌᒍ ᐃᓐᓇᒃᑯᕕᓕᕆᓂᕐᒧᑦ ᑲᒪᒋᔭᐅᓇᔭᖅᑐᐃᑦ ᐱᐊᓂᒃᓯᒪᙱᒻᒪᑦ ᑖᒃᑯᐊ ᑮᓇᐅᔭᖅᑑᑏᑦ. ᑖᓐᓇ ᐃᓐᓇᕐᓄᑦ 

ᑐᕌᖓᔪᖅ ᓴᖅᑭᑕᐅᓯᒪᙱᑎᓪᓗᒍ. ᐊᐱᖅᑯᑎᒃᓴᖃᕈᓐᓃᕋᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᑕᖅ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. ᑐᑭᓯᐊᔪᒍᑦ ᑕᒪᒃᑯᐊ 

ᐊᐳᖅᑕᕈᑕᐅᔪᐃᑦ ᐊᒻᒪ ᐃᓱᒪᒋᓗᒍ ᑕᒪᓐᓇ ᐱᒻᒪᕆᐅᓂᖓ. ᑖᒃᑯᐊ ᐃᓐᓇᐃᑦ ᐃᑲᔪᖅᑐᐃᓂᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑐᐃᓐᓇᐅᕙᒃᑐᐃᑦ. ᑕᒪᒃᑯᐊ ᐊᔾᔨᒌᙱᑦᑐᐃᑦ ᐃᓚᓕᐅᕈᑦᒋᔭᐅᒍᓐᓇᖅᑐᐃᑦ 

ᐱᔨᑦᓯᕋᕐᓂᕐᒥ ᓄᓇᕗᑦ ᐃᓗᐊᓂ. ᑕᒪᓐᓇ ᖁᕕᐊᓇᖅᑐᖅ ᑕᑯᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓯᐊᓅᙱᓐᓂᑦᑎᓐᓂᒃ ᒥᔅᑕ ᓯᒪᐃᓚᒃ ᐊᐱᖅᑯᑎᒋᖅᑲᐅᔮ, 

ᓇᓗᓇᐃᕆᐊᕐᓗᒍ ᒥᓂᔅᑕ. ᓇᓗᓇᐃᖅᓯᖅᑲᐅᖕᒪᑦ ᖃᒪᓂᑦᑐᐊᕐᒥ ᐋᖅᑭᒋᐊᖅᑕᐅᓂᖅ ᐊᔪᖅᑐᖅ ᓇᔪᒐᒃᓴᐅᓗᓂ 

ᐃᒡᓗᒧᑦ. ᐱᔾᔪᑎᖃᖅᑐᐃᑦ ᑕᒪᒃᑯᐊ ᖃᐅᔨᒪᒐᑦᑕ ᓄᕙᖕᓇᕐᔪᐊᖅ ᐱᓚᐅᖅᑎᓪᓗᒋᑦ ᑖᒃᑯᐊ ᐃᒡᓗᐃᑦ ᑖᒃᑯᐊ ᑰᑦᒧᑦ 

ᐱᔾᔪᑎᒋᓪᓗᒋᑦ ᐊᕐᕕᐊᑦ, ᐅᖅᓱᖅᑑᖅ, ᐊᕐᕕᐊᓂ ᑖᒃᑯᐊ ᐋᖅᑭᒋᐊᕈᑎᖃᕋᔭᕈᑎᒃ ᐃᒡᓗᓂᒃ ᐋᖅᑭᒋᐊᖅᓯᓇᔭᕈᑎᒃ 

ᐋᓐᓂᐊᕐᕕᖕᒥᒃ ᖃᓄᖅ ᐃᒡᓗᒧᑦ ᑰᑦ ᒪᓕᒃᑕᐅᓇᔭᖅᐸ? ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᒫᓐᓇ ᐃᒡᓗᖁᑎᒋᔭᕗᑦ ᓇᔭᙳᐊᖑᔪᐃᑦ 

ᑖᒃᑯᐊ ᒪᓕᒐᑐᖃᒧᑦ ᑐᕌᖓᔪᐃᑦ ᑖᒃᑯᐊ ᒪᓕᒃᑕᐅᓯᒪᔪᐃᑦ ᑲᓇᑕᒥ ᑕᐃᑲᓂ ᐊᐅᓪᓛᕐᓂᖓᓄᑦ ᐊᒻᒪ ᐊᑭᑐᔫᑎᓄᑦ. 

ᑖᒃᑯᐊ ᓄᑖᑦ ᑲᖏᖅᖠᓂᖅ ᐆᒃᑑᑎᒋᓗᒍ ᑖᒃᑯᐊ ᒪᓕᒃᑐᐃᑦ ᑲᓇᑕᒥ. ᓄᑕᐅᙱᓐᓂᖅᓴᐅᔪᐃᓪᓕ. ᑖᒃᑯᐊ 

ᐊᖏᒋᐊᕐᓂᖏᓐᓄᑦ ᐃᒻᒪᖄ ᒥᔅᑕ ᐹᑉᔅᑳᒃ ᐅᖃᐅᓯᕆᔪᓐᓇᖅᐸᒍ. ᑖᓐᓇ ᐊᑭᑐᔫᑎᓂᒃ ᖃᐅᔨᒪᔨᐅᖕᒪᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐹᑉᔅᑖᒃ, ᐊᑏᑦ. 

 

ᐹᑉᔅᑖᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐃᖃᓗᐃᑦ ᓲᕐᓗ ᐃᓱᒪᒋᓗᒍ ᑖᒃᑯᐊ ᐊᓇᕐᕕᖃᙱᒻᒪᑦ 

ᑖᒃᑯᐊ ᓇᔪᒐᐃᑦ. ᑕᒪᓐᓇ ᒪᓕᙱᑦᑐᖅ ᑰᑦᒥᒃ ᐃᓱᒪᒋᔭᒃᓴᐅᓪᓗᓂ ᒪᓕᒐᐅᑉ. ᑖᒃᑯᐊ ᐱᔭᕆᐊᑐᓇᔭᖅᑐᖅ 

ᓄᑖᕐᒥᒡᓘᓐᓃᑦ ᓴᓇᒻᒪᕆᒡᓗᓂᐅᒐᔭᖅᑐᖅ. ᑭᓯᐊᓂ ᐋᖅᑭᒋᐊᕈᑎᒃᓴᖃᙱᒻᒪᑦ ᐃᒡᓗᒧᑦ ᐃᓱᒪᒋᓗᒍ. ᑕᒪᓐᓇ 

ᒪᓕᒐᐃᑦ ᐊᑐᐊᒐᐃᑦ ᐃᑯᐊᓪᓚᒃᑕᐃᓕᒪᓂᕐᒧᑦ ᑖᒃᑯᐊ ᐊᒻᒪ ᐊᓂᖅᓵᖅᑑᑎᓕᕆᓂᖓᓄᑦ ᑖᒃᑯᐊ ᓄᑖᙳᖅᑎᓪᓗᒍ 

ᐊᑭᓐᓇᕆᔭᐅᔪᐃᑦ ᐊᒻᒪ ᐃᒍᑉᑎᑦᓯᐊᓪᓚᑦᑖᕐᓗᒎᓇᔭᖅᑐᖅ ᑭᓯᐊᓂ. 

 

ᑖᒃᑯᐊ ᐱᓕᕆᖃᑎᒋᓚᐅᖅᑕᕗᑦ ᑖᒃᑯᐊ ᒐᕙᒪᒃᑯᓐᓂ ᓄᓇᓕᖕᓂ ᐱᔨᑦᓯᕋᖅᑏᑦ ᐱᓕᕆᖃᑎᒋᓪᓗᑎᒍᑦ ᑕᒪᒃᑯᐊ 

ᐊᑦᑕᕐᓇᖅᑕᐃᓕᒪᒍᑏᑦ ᒪᓕᑦᑕᐅᔭᕆᐊᓖᑦ ᑎᑎᕋᐅᔭᖅᑏᑦ ᖃᐅᔨᒪᔭᐃᑦ ᒪᓕᖦᖢᑎᒍᑦ ᑖᒃᑯᐊ ᒪᓕᒋᐊᖃᖅᑕᕗᑦ 

ᐱᓪᓗᒋᑦ ᑖᒃᑯᐊ ᒪᓕᒃᑕᕗᑦ ᑖᒃᑯᐊ ᖃᐅᔨᒪᔨᐅᖕᒪᑕ ᑖᒃᑯᐊ ᐅᓗᕆᐊᓇᙱᑦᑐᒥᒃ ᓈᒻᒪᒃᑐᒥ ᐊᑕᐅᔪᒥᒃ 

ᐊᑐᖅᑕᐅᔪᓐᓇᕐᓂᐊᖅᑐᒥᒃ ᐃᓐᓇᕐᓄᑦ ᓄᓇᕗᒻᒥ. ᑖᒃᑯᐊ ᓄᓇᓖᑦ ᐱᖁᑎᒋᔭᑐᓂ ᐊᑭᑐᔫᑏᑦ ᐱᓪᓗᒋᑦ. ᖁᔭᓐᓇᒦᒃ 

ᕿᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᐃᓕᖓᑎᑐᐃᓐᓇᕐᓂᐊᕋᒃᑯ. ᐊᓯᖏᑦᑕᐅᖅ ᐅᖃᐅᕈᒪᔫᑦ? ᑖᒃᑯᓄᖓ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᔪᖅᑳᖃᕐᕕᖓᑦ $21,720,000. ᐊᖏᖅᑭᓰ?  

 

ᐃᓚᖏᑦ ᑲᑎᒪᓖᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔭᕇᕋᑦᑎᒍᑦ. ᐊᖏᖅᑭᓰ? 

 

ᐃᓚᖏᑦ ᑲᑎᒪᓖᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ ᒪᑐᓯᔾᔪᑎᔅᓴᖃᖅᑮᑦ? ᒥᓂᔅᑐ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᑐᓯᔾᔪᑎᓐᓂᒃ ᑲᑎᒪᔾᔪᑎᒥᓂᕐᓂᒃ 8−ᓂᒃ 

ᐊᕐᕌᒍᓂᒃ ᐊᓂᒍᓕᖅᑐᓂᒃ ᐅᖃᓕᒫᕐᓂᐊᕋᒪ. 

 

>>ᐃᒡᓚᖅᑐᑦ 

 

ᐋᒡᒐᓕᐊᓯᑦ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᓕᒫᑦ ᑲᑎᒪᔨᓕᒫᑦ ᐅᖃᐅᓯᕆᖅᑲᐅᔭᖏᓐᓂᒃ ᐊᕐᕕᐊᑦ ᓂᒋᐊᑕᓗ 

ᒪᓕᒐᓕᐅᖅᑎᖓᑦ ᖁᔭᓐᓇᒦᖅᑲᕋ ᑐᑭᓯᓇᑦᑎᐊᓪᓚᕆᓕᕐᖓᓂᓛᒃ ᐃᓐᓇᑐᖃᕐᓂᖅ ᐸᖅᑭᑦᑎᓂᖅ 

ᐸᒻᒪᕆᓪᓚᕆᐊᓘᑎᑕᐅᒻᒪᑦ ᐅᕙᓂᑦᑎᓄᑦ ᐃᓘᓐᓇᑦᑎᐊᖏᓐᓄᑦ. 

 

ᐊᒻᒪ ᖁᔭᒋᔭᒃᑲ ᐃᑲᔪᖅᓰᖃᑦᑕᕋᔅᓯ ᓂᕈᐊᖃᑦᑕᕋᔅᓯᓗ ᐃᑲᔪᖅᓰᓪᓗᓯ. ᐊᒻᒪ ᖃᐅᔨᒪᓂᐊᖅᑯᓯ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᔭᐅᕐᖓᑕ ᐊᔅᓱᐊᓗᒃ ᐅᕙᖓ ᓴᓂᐊᓃᑦᑐᓂᒃ ᐊᒻᒪᑦᑕᐅᖅ ᐅᕙᓃᙱᑦᑑᒐᓗᐊᑦ 

ᐃᖅᑲᓇᐃᔭᖅᑎᒃᑲ ᐊᔅᓱᕈᖅᑐᐊᓘᓪᓗᑎᒃ ᐃᖅᑲᓇᐃᔭᕐᖓᑕ ᐱᔭᔅᓴᑖᕆᓯᒪᔭᑦᑎᓐᓂᒃ ᐱᓕᕆᐊᖃᖅᑐᑎᒃ. ᐃᓛᓐᓂᒃᑯᑦ 

ᐊᔭᐅᖅᐸᑦᑕᕗᑦ ᓇᑲᑲᓴᒻᒪᕆᑉᐸᑦᑐᑎᒃ ᐃᖅᑲᓇᐃᔭᖅᑎᕗᑦ ᐊᔅᓱᐊᓗᒃ ᐊᔅᓱᕈᖅᑎᐸᑦᑕᕗᑦ. 

 

ᖁᔭᓐᓇᒦᕌᓗᓪᓗ ᐃᓕᔅᓯ ᐃᓱᒪᔅᓴᖅᓯᐅᕈᑎᖃᖅᑲᐅᒐᔅᓯ ᐊᒻᒪ ᐊᖏᕋᔅᓯᐅᒃ ᑖᒃᑯᐊ. (ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᑕᕝᕙᓃᑐᐃᓐᓇᕆᔅᓯ. ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᐃᑦ 

ᐊᓂᑎᒍᓐᓇᖅᓯᔭᑎᑦ. ᑮᓇᐅᔭᓕᕆᔨᒃᑯᓐᓄᑦ ᐱᒋᐊᑦᑕᐅᑎᒋᓂᐊᕋᑦᑕ ᒫᓐᓇᑦᑎᐊᖅ, ᒫᓐᓇᕈᓗᒃ. ᖁᔭᓐᓇᒦᒃ. 

 

ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑕᕋ. ᒥᓂᔅᑕ ᑯᓱᒐᖅ ᐊᐱᕆᒍᒪᔭᕋ ᐱᓕᕆᔨᖕᓂᒃ ᐃᕝᕕᑦ ᓴᓂᐊᓃᖃᑎᖃᕈᒪᕖᑦ 

ᓵᑦᑎᓐᓂ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄᖑᔪᖓ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ ᐃᓕᔅᓯ 

ᓵᖓᓂ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᑦ. ᐃᖅᓱᖅᑏ, ᑖᒃᑯᐊ ᐃᓯᖅᑎᓚᐅᕐᒥᒃᑭᑦ ᐱᓕᕆᔨᖏᑦ. 

ᑎᑎᕋᖅᑕᐅᒍᓐᓇᓂᐊᕐᖓᑦ, ᒥᓂᔅᑕ ᑯᓱᒐᖅ, ᐱᓕᕆᔩᒃᑭᒃ ᑭᒃᑰᒻᒪᖔᑎᒃ ᓇᓗᓇᐃᓚᐅᕐᓗᒋᑦ 

ᒪᑐᐃᖅᓯᔾᔪᑎᖕᓅᕈᓐᓇᖅᑐᑎᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. 

 

ᐅᖃᐅᓯᖃᕆᐊᖅᑐᖅᐳᖓ ᒪᓕᒐᒃᓴᖅ 31-ᒥ, ᑮᓇᐅᔭᑦ ᐊᖏᖅᑕᐅᓯᒪᔪᓄᑦ (ᐊᑭᑐᔫᑎᑦ) ᒪᓕᒐᖅ, 2024-2025. 

ᑖᒃᑯᑎᒎᓇᖅ, ᑮᓇᐅᔭᓕᕆᔨᒃᑯᑦ ᕿᓂᕐᒪᑕ $8 ᒥᓕᐊᓐ ᐅᖓᑎᑦᑎᐊᖓᓂ 2024-25−ᒥ ᐱᓕᕇᓐᓇᕈᒪᓪᓗᑕ 

ᐱᓕᕆᐊᑦᑎᓐᓂᒃ ᐃᓇᖐᔾᔪᑎᒃᓴᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᓪᓗᐊᑕᖏᓐᓂᒃ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᕋᓴᐅᔭᓕᕆᔾᔪᑎᖏᓐᓂᒃ. ᑖᓐᓇ ᐱᖓᔪᒋᓕᕐᓂᐊᓕᖅᐹ ᐊᕐᕌᒍ ᐱᓕᕆᐊᖑᓕᖅᐸᑦ. 

 

ᑖᓐᓇ ᐊᑐᖅᑕᐅᖃᑦᑕᕐᓂᐊᖅᑐᖅ ᐊᑐᖅᑕᐅᓗᓂᓗ ᐱᓕᕆᕕᓕᒫᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᓯᕗᓕᖅᑎᒋᔭᐅᕗᑦ ᑖᒃᑯᓂᖓ ᐱᒻᒪᕆᐅᔪᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ. 

ᑖᒃᑯᐊ ᐃᓚᒋᐊᕈᑎᐅᔪᑦ ᐃᓚᒋᐊᕈᑕᐅᓂᐊᖅᑐᑦ $32.5 ᒥᓕᐊᓐᑲᓴᓐᓄᑦ ᒪᓕᒐᓕᐅᕐᕕᐅᑉ ᐊᖏᕇᖅᓯᒪᔭᖏᑦ. 

ᑲᑎᖦᖢᒋᑦ, ᐱᓕᕇᓐᓇᖅᐳᒍᑦ ᐱᓕᕆᐊᑉ ᐊᑭᑐᔪᑦ ᑮᓇᐅᔭᑦ ᐊᑐᖅᑐᒃᓴᓂᒃ $41.55 ᒥᓕᐊᓐᓂᒃ.  

 

2022-23−ᒥ, ᑲᔪᓯᑦᑎᐊᓚᐅᖅᑎᓪᓗᒍ ᓂᐅᕕᖅᐸᓪᓕᐊᓂᖅ, ᒐᕙᒪᒃᑯᑦ ᓂᕈᐊᓚᐅᖅᑐᑦ ᓯᕗᒻᒧᐊᒃᓗᑎᒃ ᐃᐊᕋᑯᓪ 

ᕕᐅᓴᓐ ᑲᓚᐅᑦ−ᑯᓐᓂ. 

 

ᕕᐅᓴᓐ ᑲᓚᐅᑦ−ᖑᓂᕋᖅᑕᐅᔪᖅ ᓴᙱᓪᓗᓂ ᐊᑐᖅᑕᐅᕙᒃᐳᖅ ᐱᑎᑦᑎᓂᐊᖅᖢᓂᓗ ᐃᖅᑲᓇᐃᔭᖅᑎᑦᑎᓐᓂᒃ 

ᐅᓪᓗᒥᓯᐅᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᔾᔪᑎᓂᒡᓗ ᐱᔭᕆᐊᖃᖅᑕᒥᓂᒃ ᐊᐅᓚᑦᑎᓂᐊᕐᓗᑎᒃ ᒐᕙᒪᑦᑎᓐᓂᒃ. 

ᐊᖏᓂᖅᓴᒻᒪᕆᖕᒥᒃ ᐱᔭᕆᐊᑭᑦᑐᕐᒥᑦᒃᖃᕆᓴᐅᔭᓕᕆᔾᔪᑎᒥᒃ ᓄᑖᙳᕆᐊᖅᓯᓂᕐᒥᒃ, ᐊᑐᓕᕐᓂᖅ ᐱᓕᕆᐊᒃᓴᐅᔪᒥᒃ 

ᐱᐅᓯᒋᐊᖅᓯᓂᐊᖅᑐᖅ ᖃᓄᖅ ᓄᓇᕗᑦ ᒐᕙᒪᖓ ᐃᖏᕐᕋᔪᓐᓇᕐᒪᖔᑦ ᐱᔨᑦᑎᕋᕈᓐᓇᕐᒪᖔᓪᓗ ᑭᒃᑯᑐᐃᓐᓇᕐᓄᑦ.  

 

ᒫᓐᓇᐅᔪᖅ, 2023-24−ᒥᑦ, ᑕᐅᑐᓪᓗᐊᑕᖅᑕᕗᑦ ᐋᖅᑭᒡᓗᒍ ᐱᓕᕆᔾᔪᑎ ᓄᓇᕗᑦ ᒐᕙᒪᒃᑯᖏᓐᓄᑦ. ᑕᒪᓐᓇ 

ᐃᓚᖃᖅᐳᖅ ᐊᒥᓱᓂᒃ ᐋᖅᑭᒃᓯᒪᓕᖅᑎᑕᐅᔪᓂᒃ, ᐊᑕᐅᑦᑎᒃᑯᑦ, ᐋᖅᑭᒃᓯᒪᓕᖅᑎᑦᑎᓂᐊᖅᐳᖅ ᖃᓄᖅ ᑕᒪᓐᓇ 

ᐊᑐᖅᑕᐅᕙᒃᑐᖅ ᑲᔪᓯᓂᖃᕐᓂᐊᕐᒪᖔᑦ.  

 

ᐱᓚᐅᖅᑐᒍᑦ ᐊᑐᕈᓐᓇᕐᓂᕐᒥᒃ ᐊᑐᖅᑕᐅᖃᑦᑕᖅᑐᒥᒃ ᑕᕝᕙᓂ ᐊᐅᔭᕐᒥᒃ ᐱᓕᕆᖃᑎᖃᖅᓱᑕᓗ Oracle-ᒥᑦ ᒫᓐᓇ 

ᓇᓗᓇᐃᖅᓯᓂᕐᒥᒃ ᐃᓱᒪᒋᔭᑦᑎᓐᓂᒃ. ᖃᐅᔨᒪᔪᒪᒐᑦᑕ ᐃᓱᒪᓕᐊᕆᔭᕗᑦ ᓈᒻᒪᒃᑲᓗᐊᕐᒪᖔᑕ ᐃᑲᔪᖅᓱᐃᔾᔪᑎᒃᓴᑦ 

ᓄᓇᕗᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᐊᒻᒪ ᐊᒡᓚᕝᕕᓕᕆᔾᔪᑎᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ. 

 

ᓯᕗᒻᒧᑦ ᑕᑯᒋᐊᕐᓗᑕ, ᐱᒋᐊᕈᒪᕗᒍᑦ ᐱᓕᕆᔾᔪᓯᕐᒥᒃ 2024-25−ᒥ. ᑕᐃᒪᐃᓐᓂᖓᓄᑦ ᐃᑲᔪᖅᓱᖅᑕᐅᔪᒪᕗᖓ 

ᐃᓕᔅᓯᓐᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᓄᑦ ᐅᓪᓗᒥ.   

 

ᖃᕆᑕᐅᔭᒃᑰᖓᓕᖅᑎᓛᖅᐸᕗᑦ, ᐊᔾᔨᒌᙱᑦᑑᑎᓂᒃ ᓴᖅᑭᑦᑎᓗᑕ Fusion Cloud−ᒥᒃ ᐊᕐᕌᒎᓛᖅᑐᒥᒃ.  

ᖁᕕᐊᑉᐳᒍᑦ ᐃᖅᑲᓇᐃᔭᖅᑎᕗᑦ ᐊᑐᕆᐊᓯᖁᓪᓗᒋᑦ ᑕᒪᑐᒥᖓ ᐊᑐᖃᑦᑕᕐᓂᐊᖅᑐᓂᒃ ᓇᒻᒥᓂᖅ 

ᐃᑲᔫᑎᖃᕐᓂᐊᕐᒪᑕ. ᑕᕝᕙᓴᐃᓐᓇᕐᓗ, ᑐᐊᕕᐅᑎᔪᒪᙱᑕᕗᑦ. ᑖᓐᓇ ᐱᔭᕆᑐᓪᓗᓂ ᐱᓕᕆᐊᖑᕗᖅ, 

ᐱᒻᒪᕆᐅᓪᓗᓂᓗ ᐅᔾᔨᕈᓱᒡᓗᑕ ᐊᑲᐅᒋᓗᑎᒍᓪᓗ ᐊᑦᑕᕐᓇᖅᑐᑦ ᐃᑭᑎᓚᐅᙱᓐᓂᑦᑎᓐᓂᒃ. ᓂᕆᐅᒋᔭᖃᑦᑎᐊᖅᐳᖓ 

ᑐᓴᖅᑎᑦᑎᔭᕆᐊᒃᓴᖅ ᐊᑐᓕᖅᑎᑦᑎᓂᕐᒧᑦ ᐸᖕᓇᐅᑎᒥᒃ ᐃᓕᖕᓄᑦ ᐋᖅᑭᒃᓱᖅᑕᐅᕙᓪᓕᐊᓕᖅᐸᑦ.  

 

ᒫᓐᓇᓕ, ᐱᓕᕆᔨᕗᑦ ᐊᓯᖏᓐᓂᒃ ᐱᓕᕆᑎᑦᑏᓐᓇᖅᐳᑦ ᐃᑲᔪᖅᓱᐃᓪᓗᑎᒃ ᐱᓕᕆᐊᒥᒃ.  

 

 ᐃᓕᑦᑎᕙᓪᓕᐊᔪᒍᑦ ᕕᐅᓴᓐ ᑲᓚᐅᑦ-ᒧᑦ ᐱᓕᕆᐊᖑᔪᓂᒃ ᑐᑭᓯᕙᓪᓕᐊᓕᖅᖢᑕᓗ ᖃᓄᖅ 

ᐋᖅᑭᒋᐊᖅᓯᔪᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᑦ ᐱᓕᕆᔾᔪᓯᖏᓐᓂᒃ ᐊᑲᐅᓛᒃᑯᑦ ᐊᑲᕐᕉᑎᒋᓇᓱᒡᓗᒋᑦ. 

 

 ᐋᖅᑭᒃᓱᐃᕙᓪᓕᐊᕗᒍᑦ ᑎᑎᕋᖅᓯᒪᔪᓂᒃ ᓅᑉᐸᓪᓕᐊᓂᕐᒧᑦ 

 ᐱᒋᐊᖅᑎᑦᑎᓯᒪᓕᖅᑐᒍᑦ ᓯᓚᑖᓂᙶᖅᑐᓂᒃ ᕿᒥᕐᕈᓂᕐᒥᒃ ᖃᓄᖅ ᓄᓇᕗᑦ ᒐᕙᒪᒃᑯᑦ ᐊᐅᓚᑦᑎᔪᓐᓇᕐᒪᖔᑕ 

ᐃᓯᕈᓐᓇᕐᓂᕐᒥᒃ, ᐊᑐᓪᓚᑦᑖᖅᐸᒃᑐᓂᒃ, ᐊᒻᒪ ᖃᐅᔨᓴᕐᓂᖕᒥᑦ ᐱᓕᕆᔾᔪᓯᖏᓐᓂᒃ. 

  

 ᐃᖅᑲᓇᐃᔭᖅᑎᑦ ᐃᓚᐅᑎᑦᑏᓐᓇᖅᐳᒍᑦ ᐱᓕᕆᕝᕕᖕᓂᙶᖅᑐᓂᒃ. ᑖᓐᓇ ᓄᓇᕗᑦ ᒐᕙᒪᒃᑯᓐᓂᓕᒫᖅ 

ᐱᓕᕆᐊᖑᓇᓱᒃᐳᖅ.  

 

 ᕿᒥᕐᕈᕙᓪᓕᐊᓯᒪᓕᖅᑐᒍᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᑎᓕᐅᕈᑎᓂᒃ. 

ᑐᓴᖅᑎᖃᑦᑕᕐᓂᐊᖅᑕᕗᑦ ᓇᐅᒃᑯᑦ ᐱᔭᕆᐊᖃᕐᒪᖔᑕ ᑎᓕᐅᕆᓂᕐᒧᑦ ᐅᓪᓗᒥᓕᓴᕐᓂᒃ ᐊᐅᓚᓂᕆᔭᐅᔪᓂᒃ 

ᑲᔪᓯᑎᑦᑎᓯᓐᓈᕐᓗᑎᒃ ᒐᕙᒪᑦᑕ ᑕᐅᑐᖅᑰᖅᑕᓪᓗᐊᑕᖏᓐᓂᒃ.  

 

ᓄᓇᕗᑦ ᒐᕙᒪᖓ ᐊᖏᔪᒥᒃ ᐱᓕᕆᐊᒃᓴᖃᕐᓂᐊᖅᐳᖅ. ᖁᕕᐊᒋᕙᕗᑦ ᐃᑲᔪᖅᑐᕐᓂᕆᔭᑦ ᐱᓕᕆᐊᒃᓴᓕᕆᑎᓪᓗᑕ 

2024-25−ᒧᑦ. ᖁᔭᓐᓇᒦᒃ. ᐊᑐᐃᓐᓇᐅᔪᒍᑦ ᐊᐱᖅᑯᑎᒃᓴᓂᒃ ᑭᐅᔭᕆᐊᓕᖕᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐃᔅᓯᕙᐅᑕᖓᑦ ᑲᑎᒪᔨᓛᑦ ᒪᑐᐃᖅᓯᔾᔪᑎᔅᓴᖃᕆᕚᑦ? 

ᐃᓕᓴᕆᕙᕋ ᒥᔅᑕ ᕼᐃᒃᔅ. ᑲᔪᓯᒋᐊᕆᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ ᐱᔾᔪᑎᓗᒋᑦ 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᓕᕆᔾᔪᑎᖏᓐᓂᓪᓗ ᕿᒥᕐᕈᓂᖃᖅᑎᓪᓗᒋᑦ 

ᑐᒃᓯᕌᖑᔪᓂᒃ 2024-2025 ᐊᑭᑐᔪᖅᑐᕈᑎᒃᓴᖏᓐᓂᒃ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑕ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 2024-2025 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ 

$8.056 ᒥᓕᐊᖓᒪᑕ. ᐄᐳᕈ 13, 2022-ᒥ, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ ᑳᓐᑐᕌᒥᒃ ᐱᒐᓱᐊᕋᒃᓴᒥᒃ 

ᓄᑖᖁᑎᖓᓄᑦ ᖃᕋᓴᐅᔭᒃᑯᑦ ᐸᕐᓇᓯᒪᔾᔪᑎᒥᒃ ᑮᓇᐅᔭᓕᕆᔾᔪᑎᒥᒃ. ᑐᑭᓯᑎᑦᑎᒋᐊᕈᑏᑦ ᑐᓂᔭᐅᓯᒪᔪᑦ 

ᑲᑎᒪᔨᕋᓛᓄᑦ ᑕᕝᕙᓐᖓᑦ ᐱᓕᕆᕕᐅᔪᒥᒃ ᓇᓗᓇᐃᖅᓯᓯᒪᒻᒪᑕ ᑖᓐᓇᑳᓐᑐᕋ ᑖᒃᓱᒧᖓ ᐱᓕᕆᐊᒃᓴᕐᒧᑦ 

ᑐᓂᔭᐅᓯᒪᓕᕐᒪᑦ ᐆᕋᑯᓪ ᑯᐊᐳᕇᓴᓐᖓᓄᑦ ᐊᑐᕈᓐᓇᖅᓯᓂᐊᕐᒪᑕ “ᐱᐅᓴᓐ ᑲᓚᐅᑦ” ᖃᕋᓴᐅᔭᓕᕆᔾᔪᑎᖏᓐᓂᒃ. 

ᑖᒃᑯᐊ ᑲᑎᒪᓕᕋᓛᑦ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᒃ ᖃᐅᔨᒪᓇᓱᐊᖁᔨᓪᓗᑎᒃ ᑖᓐᓇ ᑳᓐᑐᕌᒃ ᑐᓂᔭᒥᓂᐅᔪᖅ 

ᓴᖅᑭᔮᕋᓗᐊᕐᒪᖔᖅ ᖃᕋᓴᐅᔭᒃᑯᑦ ᐃᕿᐊᖅᑭᕕᖓᓂ ᑳᓐᑐᕌᓄᑦ ᑐᓂᔭᒥᓂᕐᓄᑦ ᓴᖅᑭᔮᕐᕕᖓᓂ. 

 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᑖᓐᓇ ᒪᓕᒐᓕᐅᕐᕕᒃ ᐊᖏᖅᓯᔪᒻᒪᑦ $15.131 ᒥᓕᐊᓐᓂᒃ ᑖᒃᓱᒧᖓ ᐱᓕᕆᓂᐅᔪᒧᑦ 

2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ ᐊᒻᒪᓗ $17.363 ᒥᓕᐊᓐᓂᒃ 2023-2024 ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓄᑦ. $10.449 ᒥᓕᐊᓐ ᑖᔅᓱᒧᖓ ᐱᓕᕆᓂᐅᔪᒧᑦ ᑐᕌᖓᔪᑦ ᐊᒥᐊᒃᑯᒥᓂᐅᒻᒪᑕ ᐊᐅᓪᓛᖅᑕᐅᔪᒪᔪᒻᒥᔪᑦ 

ᐅᐱᕐᖔᒃᑯᑦ ᐃᒃᓯᕙᓂᕆᕋᑖᔪᔭᖓᓂ ᑲᑎᒪᕐᔪᐊᕐᕕᐅᑉ. 

 

ᑖᔅᓱᒪᐅᑉ ᐱᓕᕆᕕᐅᔫᑉ ᓇᓗᓇᐃᖅᑐᕈᑎᖏᑦ ᑎᑎᕋᖅᓯᒪᔪᑦ ᑖᒃᓱᒥᖓ ᐱᓕᕆᓂᐅᔪᒥᒃ ᐅᖃᐅᓯᖃᖅᑐᑦ 

ᓇᓗᓇᐃᖅᓯᓯᒪᒻᒪᑕ ᑖᓐᓇ ᐃᓇᖐᒐᔭᕐᒪᑦ ᒐᕙᒪᒃᑯᑦ ᐅᓪᓗᒥᐅᔪᖅ ᖃᕋᓴᐅᔭᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ 

ᐃᖅᑲᓇᐃᔭᖅᑎᓕᕆᔾᔪᑎᖏᓐᓂᓪᓗ. ᑭᓯᐊᓂᓕ, ᖃᓄᑎᒋ ᑕᒪᒃᑯᐊ ᒐᕙᒪᒃᑯᑦ ᑎᒥᖁᑎᖏᑦ ᑯᐊᐳᕇᓴᓐᖁᑎᖏᓪᓗ 

ᐱᖃᓯᐅᔾᔨᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ, ᐊᑐᓛᕐᒪᖔᑕ ᓄᑖᒥᒃ ᖃᕋᓴᐅᔭᓕᕆᔾᔪᑎᒥᒃ, ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ. 

 

ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᓂᐅᔪᖅ ᐊᖏᓪᓕᕙᓪᓕᐊᔫᔮᕐᒪᑦ. ᑕᐃᑲᓂ ᑭᐅᔾᔪᑎᖏᓐᓂᒃ 

ᐊᑐᓕᖁᔭᓕᐊᒥᓂᕐᒧᑦ ᐃᓗᐊᓃᑦᑐᒧᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᓐᓂᒃ ᓴᖅᑭᕋᑖᔪᔪᓂᒃ 

ᓄᕙᓐᓇᕐᔪᐊᒧᑦ ᑲᐴᑏᑦ ᒥᒃᓵᓄᑦ, ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑦ ᓇᓗᓇᐃᖅᓯᓯᒪᒻᒪᑦ 

“ᐱᓕᕆᖃᑎᖃᕐᓂᐊᕐᒪᑦ ᐊᓯᖏᓐᓂᒃ ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂᒃ ᐋᖅᑭᑦᑎᕆᑎᓪᓗᒋᑦ 

ᖃᓄᐃᓕᖓᓂᕆᒐᔭᖅᑕᖓᓂᒃ ᓂᐅᕕᐊᖑᕋᑖᒥᓂᐅᔪᖅ ᖃᕋᓴᐅᔭᒃᑯᑦ ᐊᐅᓚᑦᑎᔾᔪᑎᑦ ᐸᕐᓇᐅᑎᐅᓪᓗᓂᓗ.  

 

ᑖᒃᓱᒪᑉ ᐃᓚᖓ ᐱᒋᐊᖅᑎᑕᐅᕕᒃᓴᓂᒃ ᐅᑭᐊᒃᓵᖓᓂ 2024-ᒥ. ᑖᓐᓇ ᖃᐅᕋᓴᐅᔭᒃᑯᑦ ᐱᓕᕆᔪᑎ 

ᖃᐅᔨᒪᔾᔪᑎᐅᓂᐊᖅᑐᖅ ᐱᔭᕇᖅᐸᒻᒪᖔᑕ ᐃᓕᑉᐹᓕᖅᑎᑕᐅᒐᓱᑦᑐᑦ ᐱᓕᒻᒪᒃᓴᐃᓂᐅᔪᓪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᐊᒻᒪᓗ ᐅᓂᒃᑳᓕᐅᖃᑦᑕᕐᓗᑎᒃ ᐊᑯᓂᐅᓗᐊᖅᑐᖅ 

ᐱᓕᒻᒪᓴᖅᑎᑕᐅᔪᖃᖃᑦᑕᖏᑉᐸᑦ ᐊᒻᒪᓗ ᓄᖑᓯᒪᔪᓂᒃ ᓚᐃᓴᓂᒃ ᐃᓕᑕᕆᔭᐅᔾᔪᑎᓂᓪᓗ.”  

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᓇᓗᓇᐃᖅᓯᑦᑎᐊᖁᔨᓪᓗᑎᒃ ᑭᓱᒃᑲᓂᕐᓄᑦ ᐊᔾᔨᐅᖏᑦᑐᒃᑯᑦ 

ᖃᐅᔨᒪᓇᓱᐊᖅᑕᐅᒋᐊᓕᓐᓄᑦ ᑖᓐᓇ ᓄᑖᖅ ᖃᕋᓴᐅᔭᓕᕆᔾᔪᑎ ᐊᑐᖅᑕᐅᒐᔭᕐᒪᖔᖅᑕᐅᖅ. 

 

ᑲᑎᒪᔨᕋᓛᓪᓕ ᐃᓕᑕᖅᓯᔫᒐᓗᐊᑦ ᐱᒻᒪᕆᐅᓂᖓᓂᒃ ᒐᕙᒪᒃᑯᑦ ᐊᐅᓚᔪᓐᓇᑎᐊᖅᑐᒥᒃ 

ᑮᓇᐅᔭᓕᕆᔾᔪᑎᖃᕆᐊᖃᕐᒪᑕ ᖃᕋᓴᐅᔭᒃᑰᖅᑐᓂᓪᓗ, ᒪᓕᒐᓕᐅᖅᑏᑦ ᓱᓕ ᖃᐅᔨᒪᓇᓱᐊᑦᑎᐊᖁᔨᕗᑦ ᑖᒃᓱᒥᖓ 

ᐱᓕᕆᕕᐅᔪᒥᒃ ᐱᒻᒪᕆᐅᓂᖓᓂᒃ ᖃᐅᔨᒪᓇᓱᐊᕐᓂᐅᑉ ᐊᑭᖏᓐᓂᒃ ᐱᔭᕆᐊᑐᓂᕆᔭᖏᓐᓂᓪᓗ ᑕᐃᒪᐃᑦᑐᑦ 

ᖃᕋᓴᐅᔭᓕᕆᔾᔪᑎᑦ ᐊᒻᒪᓗ ᓈᒻᒪᒃᑲᓗᐊᕐᒪᖔᑕ ᒐᕙᒪᐅᑉ ᐊᖏᓂᖓ ᑕᑯᓐᓈᖅᑐᒍ ᐊᒻᒪᓗ 

ᐃᖅᓇᐃᔭᖅᑎᖃᕆᐊᖃᕐᓂᖓ.  

 

ᐱᒻᒪᕆᐅᔪᖅ ᑖᓐᓇ ᐱᓕᕆᕕᐅᔪᖅ ᕿᒥᕐᕈᑉᐸᑕ ᖃᓄᖅ ᐃᓕᒃᓯᒪᒻᒪᖔᑕ ᒐᕙᒪᒃᑯᑦ ᐊᓂᒍᖅᓯᒪᔪᓂᒃ 

ᐊᐅᓚᑦᑎᐊᕈᓐᓇᖏᑦᑐᓂᒃ ᓂᐅᕕᖅᓯᒪᑎᓪᓗᒋᑦ ᐊᓯᖏᓐᓂᒃ ᐊᖏᔪᓂᒃ ᖃᕋᓴᐅᔭᓕᕆᔾᔪᑎᓂᒃ, ᐱᖃᓯᐅᑎᓪᓗᒋᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᓄᓇᓯᐅᑎᓄᑦ ᓚᐃᓴᓕᕆᔾᔪᑎᖓ ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᕕᖓᑕ 

ᐃᓄᓕᕆᔾᔪᑎᒃᓴᕆᔪᔭᖓ ᖃᕋᓴᐅᔭᒃᑯᑦ. ᒐᕙᒪᑐᖃᒃᑯᑦ ᐊᑐᖅᓯᒪᔭᖓ ᐊᑐᕋᓱᑦᑎᓪᓗᒋᑦ ᐲᓂᒃ ᑮᓇᐅᔭᓕᕆᔾᔪᑎᓂᒃ 

ᖃᕋᓴᐅᔭᒃᑯᑦ ᐊᐅᓚᑦᑎᐊᖏᓐᓂᕆᔪᔭᖓᓂᒃ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᐃᑦ ᐱᓪᓗᒋᑦ ᑐᒃᓯᕌᖑᔪᑦ 2024-2025−ᒥ ᐊᑭᑐᔪᖅᑐᕈᑎᒃᓴᖏᑦ 

ᒥᒃᓴᐅᓯᔭᐅᓯᒪᔪᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᑳᑦ 

ᐊᐱᖅᑯᑎᓅᓚᐅᙱᓐᓂᑦᑎᓐᓂᒃ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᒃᓴᖃᖅᑐᖓ. ᑕᐃᒪ ᐅᖃᖅᑲᐅᒐᕕᑦ 

ᑖᓐᓇ ᕕᐅᓴᓐ ᖃᕋᓴᐅᔭᖅ ᑮᓇᐅᔭᓕᕆᔨᔾᔪᑎᓯ ᐃᑭᑉᐸᓪᓕᐊᓛᕋᔅᓯᐅᒡᒎᖅ. ᖃᑦᑎᓄᑯᐊ ᖃᑦᑎᐊᖅᑎᓪᓗᓂ 

ᒪᑐᐃᖅᑕᐅᕙᓪᓕᐊᓂᖃᕐᓂᐊᖅᑳ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ ᒫᓐᓇ ᐅᖃᐅᓯᔅᓴᑐᐃᓐᓇᕐᒦᑲᐃᓐᓇᕋᑦᑕ ᐊᐱᖅᓱᕐᓂᐊᑐᐃᓐᓇᕐᒥᔪᒍᑦ. 

ᒫᓐᓇ ᒪᑐᐃᓕᖅᑲᕋ ᐊᐱᖅᓱᕈᓐᓇᖅᓯᕗᓯ. ᒥᔅᑕ ᖂᑭᐊᖅ ᐊᐱᕆᒃᑲᓐᓂᕈᓐᓇᖅᑮᑦ?  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑐᐃᖅᓯᔾᔪᑎᓃᖅᑲᐅᒻᒪᓄᓇ ᐊᐱᖅᑯᑎᒋᕋᑖᖅᑲᕋ. ᖃᐅᔨᒍᒪᔪᖓ 

ᖃᑦᑎᐊᖅᑎᕐᓗᑎᒃ ᑖᓐᓇ ᐃᑭᑦᑕᐅᕙᓪᓕᐊᓂᐊᕐᓂᕋᖅᑲᐅᒐᕕᐅᒃ ᐱᕙᓪᓕᐊᔭᐅᓗᓂ ᒪᕐᕉᒃ, ᐱᖓᓱᑦ, ᑎᓴᒪᓪᓘᓐᓃᑦ 

ᐃᑭᑦᑕᐅᕙᓪᓕᐊᓂᐊᖅᑳᑦ ᓄᑖᒥᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑲᑎᒪᔨᐅᖃᑎᒐ. 

ᐱᖓᓱᓂᒃ ᐃᑭᑦᑕᐅᕙᓪᓕᐊᒐᔭᖅᑐᑦ. ᐃᖅᑲᓇᐃᔭᖅᑐᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ ᐊᒻᒪ ᑮᓇᐅᔭᖅᑖᑎᑦᑎᔨᒃᑯᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᑐᐊᖅ ᐊᐱᖅᑯᑎᒋᕋᑖᕋᒃᑯ. ᐊᓯᖏᓐᓂᒃ 

ᐊᐱᖅᑯᑎᔅᓴᖃᕐᓂᐊᖅᑐᔅᓴᐅᒻᒥᔪᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᖅᑲᐅᒥᒻᒪᑦ ᒪᑐᐃᕈᑎᒋᔭᖓᓂᒃ 

ᑖᒃᑯᐊ ᓴᖅᑭᖃᑦᑕᖅᓲᖑᒻᒪᑕ ᐊᐱᖅᑯᑏᑦ. ᑖᒃᑯᐊ ᑐᑭᓯᑦᑎᐊᙱᓐᓇᒪ, ᖃᖓᒃᑯᑦ ᑖᒃᑯᐊ ᓄᓇᕗᒻᒥ ᑯᐊᐳᕇᓴᐅᔪᑦ 

ᐊᑐᖅᑕᐅᓂᐊᕐᒪᖔᑕ ᑖᒃᑯᐊ ᐸᕐᓇᐃᔾᔪᑎᐅᖃᑦᑕᕐᓂᐊᖅᑐᑦ? ᖃᖓᓗ ᐊᑐᖅᑕᐅᓂᐊᖅᐸᑦ? ᐊᒻᒪᓗᑦᑕᐅᖅ ᑖᒃᑯᐊ 

ᐃᓛᒃᑰᖅᑕᕐᓗᑎ ᑲᒪᒋᔭᐅᓂᐊᖅᐹᑦ? ᑕᕝᕙ ᑖᓐᓇ ᐊᐱᖅᑯᑎᒐ ᓯᕗᓪᓕᖅᐹᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓴᓇᕙᓪᓕᐊᒐᑦᑎᒍ ᐆᒃᑐᑎᒋᓗᒍ 

ᑕᐃᒃᑯᐊ ᐊᑭᓕᖅᓱᐃᔨᒃᑯᑦ ᐃᒡᓗᓕᕆᔨᕐᔪᐊᒃᑯᑎᒍᑦ ᓄᓇᕗᒥᓪᓗ ᓯᓚᑦᑐᓴᕐᕕᒃ ᑖᒃᑯᐊ ᐊᑐᓃᖅᑕᕐᓗᑎᒃ 

ᐃᓕᐅᖅᑲᖅᑕᐅᕙᓪᓕᐊᓂᐊᖅᑐᑦ. ᑖᓐᓇ ᒥᔅᑕ ᑲᕈᓴᓐ ᐅᓂᒃᑳᑎᐊᒃᑲᓂᕐᓂᐊᕐᒪᑦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᑲᕈᓴᓐ.  

 

ᑲᕈᓴᓐ (ᑐᓵᑎᔨᒍᑦ): ᖁᔭᓐᓇᒦᒃ, ᐊᐱᕆᒐᕕᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᒫᓐᓇᐅᔪᖅ ᐊᑭᓕᖅᓱᐃᖃᑦᑕᕐᒪᑕ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑐᓂᒃ ᓯᓚᑦᑐᓴᕐᕕᒻᒥᓗ ᐊᑭᓕᖅᓱᐃᖃᑦᑕᕐᒪᑕ. ᑕᕝᕙ ᑖᒃᑯᐊ 

ᐱᔾᔪᑎᒋᓪᓗᒋᑦ ᑎᓴᒪᑦ ᐊᑭᓕᖅᑕᐅᔾᔪᑎᒋᔭᖏᑦ ᑖᔅᓱᒪᖓᑦ ᐱᓕᕆᖃᑕᐅᔪᑦ, ᑭᓯᐊᓂ ᐃᓱᒪᓕᐅᖅᓯᒪᙱᑦᑐᒍᑦ ᓱᓕ 

ᑭᓯᐊᓂ ᓯᕗᓂᒃᓴᑦᑎᓐᓂ ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᖅ ᖃᖓᒃᑯᑦ ᓄᓇᕗᒻᒥ ᑯᐊᐳᕇᓴᐅᔪᖅ ᐃᓗᐊᓂ 

ᐃᓕᖃᓯᐅᑎᔭᐅᓂᐊᕐᒪᖔᑕ ᐊᑭᓕᖅᓱᖅᑕᐅᓂᐊᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ, ᑖᒃᑯᐊ ᓯᓚᑦᑐᓴᕐᕕᓪᓗ ᑖᒃᑯᐊ ᐃᓅᓪᓚᓕᒫᖓᓅᖅᑕᐅᓂᐊᙱᑦᑐᑦ. ᑭᓯᐊᓂ 

ᓯᕗᓂᔅᓴᑎᓐᓂ ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᖅ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᓐᓄᐊᕐᓗᖓ ᐊᐃᑉᐸᖓᓄᑦ. ᓇᓗᓇᐃᖅᓯᓯᒪᒻᒪᑕ ᑖᒃᑯᐊ 

ᑲᑎᒪᔨᕋᓛᓄᑦ ᐊᐅᓚᑦᑕᐅᑦᑎᐊᖏᒻᒪᑕ ᐅᖅᓱᐊᓕᓕᕆᔾᔪᑎᒃᑯᑦ ᐊᒻᒪᓗ ᓇᐅᑦᓯᑐᖅᑕᐅᑦᑎᐊᓂᖏᒻᒪᑕ ᑕᐃᔅᓱᒪᓂ.  

 

ᒥᓂᔅᑕ ᐊᐱᕆᔪᒪᓪᓗᒍ ᑖᒃᑯᐊ ᓯᕗᓪᓕᐅᑎᔭᐅᔪᓐᓇᕐᒪᖔᑕ ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᑦ ᐋᖅᑭᓱᐃᑎᓪᓗᒋᑦ 

ᓄᓇᕗᑦ ᒐᕙᒪᒃᑯᖏᑕ ᐃᓚᐅᑎᓐᓂᐊᖅᑕᖏᑦ ᑖᒃᑯᓄᖓ ᑮᓇᐅᔭᓕᕆᔾᔪᑎᓄᑦ ᐋᖅᑭᓱᖅᓯᒪᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, ᐃᒃᓯᕙᐅᑖᖅ, ᑖᒃᑯᐊ 

ᐃᓗᐊᓃᑎᑕᐅᓂᐊᖅᑐᑦ ᐊᑭᓕᖅᓱᐊᔾᔪᐊᖃᑦᑕᖅᑐᑦ ᒫᓐᓇ ᑕᐃᒃᑯᐊ ᐃᓗᐊᓃᓐᓂᐊᖅᑐᑦ ᑭᓯᐊᓂ ᖃᓄᖅ 

ᑭᓱᑯᑦᑎᐊᓃᓐᓂᐊᕐᒪᖔ ᖃᕋᓴᐅᔭᒃᑯᑦ ᑭᓯᐊᓂᓕ ᑖᓐᓇ ᐱᓕᕆᕕᑦᑎᓐᓂ ᑖᒃᑯᐊ ᐱᖃᓯᐅᔾᔭᐅᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑎᖁᑎᒃᑲ ᓄᖑᒻᒪᑕ. ᐊᐱᖅᑯᑎᔅᓴᖅᑕᖃᖅᐸ ᓱᓕ ᑲᑎᒪᔩᑦ? 

ᐋᒡᒐᐅᖅᑰᕐᒪᑦ. (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᔨᒃᑯᑦ. ᐊᐅᓚᑕᖏᑦ ᑮᓇᐅᔭᐃᑦ ᐊᑭᑐᔪᖅᑐᕈᑎᔅᓴᐃᑦ. $10,356,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᐱᔭᕇᕋᑦᑎᒍ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᔅᓴᖃᖅᐲᑦ ᒥᓂᔅᑕ ᑯᓱᒐᖅ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᑦᑎᐊᖅᐳᖓ 

ᐃᖅᑲᓇᐃᔭᖅᑕᐅᑦᑎᐊᖅᓯᒪᒻᒪᑦ ᒥᔅᑕ ᑲᕈᓴᓐ ᐊᓯᖏᓪᓗ ᐃᖅᑲᓇᐃᔭᖅᑕᐅᖃᑦᑕᓚᐅᖅᑐᑦ ᐱᓕᕆᑦᑎᐊᓂᐊᖅᑕᕗᑦ 

ᑐᓴᐅᒪᑎᑦᑎᕋᓱᑦᑎᐊᕋᓱᓐᓂᐊᖅᐸᓯᓪᓗ. ᖁᔭᓐᓇᒦᑦᑕᐅᖅ ᓵᔅᓯᓐᓃᒃᑲᑦᑕ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

>>ᐸᑦᑕᒃᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐊᓂᑎᓚᐅᒃᑭᑦ ᐃᖅᑲᓇᐃᔭᖅᑎᖏᑦ. ᐊᑏ ᑕᒫᓃᑲᐃᓐᓇᕆᑦᑎ ᑲᑎᒪᔩᑦ 

ᐅᑕᖅᑭᓂᒃᑎᓐᓂ ᒥᓂᔅᑕ ᓯᓚᑦᑐᓴᕐᕕᕐᒧᑦ ᓵᔅᓯᓐᓄᐊᕋᓱᓐᓂᖓᓂ.  

 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑲᕋ. ᑲᒪᒋᓂᐊᖅᑕᓄᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ. ᒥᓂᔅᑕ ᖃᕝᕕᒃ 

ᑕᑉᐹᓃᖃᑎᖃᕈᒪᕖᑦ?  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᓵᔅᓯᓐᓄᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - ᓄᓇᕗᑦ 

ᓯᓚᑦᑐᖅᓴᕐᕕᒃ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ ᐃᓯᖅᑕᐅᒃᑭᑦ ᐃᖅᑲᓇᐃᔭᖅᑏᑦ. ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕ 

ᖃᕝᕕᒃ ᑭᓇᒃᑰᒻᒪᖔᑎᒃ ᐃᖅᑲᓇᐃᔭᖅᑏᒃᑭᒃ ᑕᐃᑲᐃᓐᓇᓚᐅᒃᑭᒃ ᐊᒻᒪᓗ ᐱᔭᕇᕈᕕᑦ ᐅᖃᐅᓯᒃᓴᑎᑦ ᐅᖃᐅᓯᕆᓗᒋᑦ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᐊᖓᔪᖅᑳᖓ ᓄᓇᕗᑦ 

ᓯᓚᑦᑐᓴᕐᕕᖓᓄᑦ, ᕇᐱᑲ ᒨᓐᔅ, ᐊᒻᒪᓗ ᑕᓕᖅᐱᓐᓄᑦ, ᓴᐅᒥᔅᓯᓐᓄᑦ, ᑐᖏᓕᖓ ᐊᖏᔪᖅᑳᑉ, ᑖᒐᑦ ᐳᕋᐃᔅ ᐊᒻᒪ 

ᑕᒫᓃᑦᑐᖅ ᐳᓛᕐᕕᒻᒥ, ᐊᒥᔅ ᕗᕆᒪ, ᐅᑭᐅᖅᑕᖅᑑᑉ ᓯᓚᑦᑐᓴᕐᕕᖓᓂ ᐱᓕᕆᔨ.  

 

ᐃᒃᓯᕙᐅᑖᖅ ᑲᑎᒪᔨᕋᓛᓪᓗ, ᖁᕕᐊᓱᒃᐳᖓ ᐅᓪᓗᒥ ᐅᕙᓃᒃᑲᒪ ᐅᓂᒃᑳᕆᐊᖅᑐᖅᖢᖓ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᑐᒃᓯᕋᐅᑎᖓᓂ 2024−2025 ᐊᑭᑐᔫᑎᓄᑦ ᐊᑐᖅᑐᒃᓴᓂᒃ $2.3 ᒥᓕᐊᓐᓂᒃ ᑐᒃᓯᕋᖅᖢᑎᒃ ᑮᓇᐅᔭᓕᕆᓐᓇᒥᒃ 

ᐊᕐᕌᒎᓂᐊᖅᑐᒧᑦ. ᐊᒡᒍᖅᑐᖅᑕᐅᓯᒪᔪᑦ ᑮᓇᐅᔭᖃᖅᑎᑕᐅᔪᑦ ᐅᑯᐊᖑᔪᑦ: 

 

 $500,000.00 ᒥᑭᓐᓂᖅᓴᓄᑦ ᐊᑭᑐᔪᓄᑦ;  

 1,500,000.00 ᐃᖏᕐᕋᐃᓐᓇᖅᑐᓄᑦ; 

 $300,000 ᖃᕆᓴᐅᔭᓕᕆᔨᒃᑯᓐᓄᑦ ᐊᐅᓚᔪᓐᓇᐅᑏᓪᓗ (ᐅᕝᕙᓘᓐᓃᑦ IT).  

 

ᑮᓇᐅᔭᐃᑦ ᓴᓂᕐᕙᒃᑕᐅᔪᑦ ᒥᑭᓐᓂᖅᓴᓄᑦ ᐊᑭᑐᔫᑎᓄᑦ ᐃᑲᔪᖅᑐᐃᔪᑦ ᓯᓚᑦᑐᖅᓴᕐᕕᖕᒥ ᖃᐅᑕᒫᑦ ᐊᐅᓚᔾᔪᑎᓄᑦ 

ᐱᔭᐅᔭᕆᐊᖃᖅᑐᓄᑦ, ᐅᑯᓄᖓᓗ ᓄᓇᓯᐅᑎᑦ ᐋᖅᑭᐅᒪᑎᑕᐅᒋᐊᖃᕐᓂᖏᑦ ᐊᓯᔾᔨᖅᑕᐅᒋᐊᖃᕐᓂᖏᓪᓗ, 

ᐃᒡᓗᒥᐅᑕᑦ ᐱᖁᑎᑦ. 2024-2025−ᒧ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓂᒃ ᓇᓗᓇᐃᖅᓯᓚᐅᖅᐳᑦ ᓄᓇᓯᐅᑎᑦ 

ᐊᓯᔾᔨᖅᑕᐅᔾᔪᑎᒃᓴᖏᓐᓄᑦ ᐊᒻᒪ ᓴᓇᔭᐅᔾᔪᑎᒃᓴᖏᓐᓄᑦ ᐊᕐᕕᐊᕐᒥ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᖕᓂ ᐊᒻᒪ 

ᐱᖅᑯᓯᓕᕆᕝᕕᒃ ᑲᖏᖅᑐᒑᐱᖕᒥ.  

 

ᓯᓚᑦᑐᖅᓴᕐᕕᖕᒥ ᐊᖏᓂᖅᐹᖑᔪᖅ ᐊᑭᑐᔪᓄᑦ ᑐᒃᓯᕋᐅᑎ ᐃᖏᕐᕋᐃᓐᓇᖅᑐᓄᑦ ᐊᑐᐃᓐᓇᖅᑐᓄᑦ. ᑖᓐᓇ 

ᑮᓇᐅᔭᖃᖅᑎᑕᐅᓂᖅ ᐱᕕᖃᖅᑎᑦᓯᔪᖅ ᓯᓚᑦᑐᖅᓴᕐᕕᖕᒥ ᑲᒪᒋᔭᐅᔪᓐᓇᖅᖢᑎᒃ ᐋᖅᑭᒋᐊᖅᑕᐅᒋᐊᓕᒃ 

ᐊᓯᔾᔨᖅᑕᐅᒋᐊᓕᓪᓗ. ᓯᓚᑦᑐᖅᓴᕐᕕᒃ ᑮᓇᐅᔭᓂᒃ ᓇᓗᓇᐃᖅᓯᓚᐅᖅᐳᑦ ᐊᓯᔾᔨᖅᑕᐅᔾᔪᑎᒃᓴᒧᑦ, 

ᓄᑖᙳᕆᐊᖅᑕᐅᔾᔪᑎᒃᓴᒧᑦ ᐊᒻᒪᓗ ᐱᐅᓯᒋᐊᖅᑕᐅᓗᑎᒃ ᐃᓪᓗᕐᔪᐊᑦ ᖃᒪᓂᑐᐊᕐᒥ, ᐃᖃᓗᒃᑑᑦᑎᐊᕐᒥ, 

ᑲᖏᖅᑐᒑᐱᖕᒥ, ᐃᖃᓗᖕᓂ, ᑲᖏᖅᖠᓂᕐᒥ ᓴᓂᕋᔭᕐᒥᓗ. ᑮᓇᐅᔭᖁᑎᖏᓐᓄᑦ ᐊᒥᐊᒃᑯᔪᑦ ᐊᑐᖅᑕᐅᓂᐊᖅᑐᑦ 

ᑐᐊᕕᕐᓇᖅᑐᖃᑳᓪᓚᒃᐸᑦ ᓴᓇᔭᐅᔭᕆᐊᓕᖕᓄᑦ ᐊᕐᕌᒎᑉ ᐃᓗᐊᓂ.  

 

ᖃᕆᓴᐅᔭᓕᕆᔨᒃᑯᑦ ᑐᙵᕕᒋᔭᐅᔪᖅ ᐃᑲᔪᖅᑐᐃᓂᕐᒧᑦ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᕕᖕᓄᑦ. ᑕᒪᓐᓇ, 

ᐱᕈᖅᐸᓪᓕᐊᖏᓐᓇᖅᑐᖅ ᐊᓯᔾᔨᖅᐸᓪᓕᐊᓪᓗᓂ, ᑭᓇᐅᔭᓕᐅᕈᑕᐅᖏᓐᓇᕆᐊᖃᖅᐳᖅ ᖃᕆᓴᐅᔭᓕᕆᔾᔪᑎᑦ 

ᐊᑐᐃᓐᓇᐅᖏᓐᓇᖁᓪᓗᒋᑦ. ᑮᓇᐅᔭᓕᕆᓂᕐᒧᑦ ᐊᕐᕌᒍ 2024-2025, ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓂᒃ ᑐᒃᓯᕋᖅᐳᑦ 

$300,000−ᓂᒃ ᐱᐅᓯᒋᐊᖅᑕᐅᖁᓪᓗᒋᑦ ᓄᑖᙳᕆᐊᖅᑕᐅᓗᑎᒡᓗ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐅᐊᔭᖃᙱᑦᑐᑦ  

ᖃᕆᓴᐅᔭᓕᕆᔾᔪᑎᑦ ᓇᓂᑐᐃᓐᓇᖅ ᓄᓇᕗᒻᒥ. ᑖᓐᓇ ᐱᓕᕆᐊᖑᔪᖅ ᓯᓚᑦᑐᖅᓴᕐᕕᒃᑯᑦ ᑐᕌᒐᖓᓄᑦ ᐊᑲᐅᓈᖅᐳᖅ 

ᑲᒪᒋᔭᐅᑦᑎᐊᖏᓐᓇᖁᓪᓗᒋᑦ ᐃᕐᙲᓐᓈᖅᑕᐅᒃᑯᕈᑎᒥᒃ ᐊᑐᖃᑦᑕᖅᑐᑦ ᐱᓕᕆᐊᕆᔭᒥᓂᒃ ᑲᔪᓯᑎᑦᓯᓂᕐᒧᑦ 

ᐃᑲᔪᖅᑐᐃᓗᑎᓪᓗ ᓄᓇᖅᑲᑎᒌᓂᒃ. 

 

ᑖᒃᑯᐊ ᑕᕝᕙ ᐊᑭᑐᔫᑎᓄᑦ ᐸᕐᓇᒃᑕᐅᓯᒪᔪᑦ 2024/2025−ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ. 

ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ ᑭᐅᔪᓐᓇᑦᑎᐊᕐᓂᐊᖅᑐᖓ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᖁᔭᓐᓇᒦᒃ, ᓇᑯᕐᒦᒃ, 

Merci beaucoup, (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᕈᑎᒃᓴᓂᒃ 

ᐅᖃᐅᓯᒃᓴᖃᖅᐹ? ᑲᔪᓯᒋᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ 

ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᓐᖑᓱᑦᑎᓪᓗᑕ ᑐᒃᓯᕌᖑᔪᓂᒃ 2024-

2025-ᒥ ᐊᑭᑐᔪᖅᑐᕈᑎᒃᓴᖏᓐᓂᒃ ᓄᓇᕗᑦ ᓯᓚᑦᑐᓴᕐᕕᒃ.  
 

ᓄᓇᕗᑦ ᓯᓚᑦᑐᓴᕐᕕᐅᑉ ᑐᒃᓯᕋᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 2024-2025−ᒧᑦ  

$2.3 ᒥᓕᐊᓐᖑᒪᑕ ᐊᒻᒪᓗ ᑖᒃᑯᐊ ᑐᒃᓯᕋᖑᔪᑦ ᑮᓇᐅᔭᑦ ᐊᕕᑦᑐᖅᑕᐅᓯᒪᓪᓗᑎᒃ ᐱᖓᓱᐃᓄᑦ ᑮᓇᐅᔭᓄᑦ 

ᐊᑐᕈᒫᕐᓂᐊᖅᑐᓄᑦ ᑲᒪᔾᔪᑎᐅᓂᐊᖅᑐᓂᒃ ᒥᑭᔫᑎᓂᒃ ᐊᑭᑐᔪᓂᒃ, ᓱᕋᒃᓯᒪᔪᓂᒃ ᓴᓇᓂᕐᒧᑦ ᐊᒻᒪᓗ 

ᖃᕋᓴᐅᔭᓕᕆᓂᕐᒧᑦ ᐱᔭᐅᔭᕆᐊᓕᓐᓂᒃ ᓄᓇᕗᓕᒫᒥ. ᑮᓇᐅᔭᑦ ᑖᒃᑯᓄᖓ ᑐᒃᓯᕌᖑᔪᑦ ᐊᓯᔾᔨᖃᑦᑕᖅᓯᒪᓐᖏᑦᑐᑦ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ ᒪᕐᕉᓐᓂ ᐊᓂᒍᕋᑖᖅᓯᒪᔫᓐᓂ. 

 

ᑎᑎᕋᖅᓯᒪᔪᑦ ᑐᓂᔭᐅᓯᒪᔪᑦ ᒐᕙᒪᒃᑯᓐᓂᒃ ᓇᓗᓇᐃᖅᓯᓯᒪᒻᒪᑕ ᐊᒥᓱᑲᓪᓚᓐᓂᒃ ᓄᓇᓯᐅᑎᓂᒃ ᓱᓇᒃᑯᑖᓂᓪᓗ 

ᓂᐅᕕᓛᕐᒪᑕᒎᖅ ᐊᑖᒍᑦ ᓯᓚᑦᑐᓴᕐᕕᐅᑉ ᒥᑭᔫᑎᓄᑦ ᐊᑭᑐᔪᓄᑦ ᐊᑐᕈᒫᕐᓂᐊᖅᑐᖁᑎᖏᓐᓄᑦ ᑭᓯᐊᓂᓕ 

ᑐᑭᓯᓇᖅᓯᑎᑕᐅᓯᒪᓐᖏᑦᑐᖅ ᖃᓄᐃᑦᑐᓂᒃ ᓄᓇᓯᐅᑎᓂᒃ ᓱᓇᒃᑯᑖᓂᓪᓗ ᓂᐅᕕᓛᕐᒪᖔᑕ 2024-2025-ᒥ ᐊᒻᒪᓗ 

ᓇᓕᐊᓐᓄᑦ ᓯᓚᑦᑐᓴᕐᕕᒻᒧᑦ. 

 

ᐊᒥᓱᑦ ᓄᓇᕗᒻᒥ ᓄᓇᓕᓐᓂ ᐃᓐᓇᕐᓄᑦ ᐃᓕᓴᕖᑦ ᐱᑐᖃᐅᒻᒪᑕ ᐊᒻᒪᓗ ᑲᔪᓰᓐᓇᖅᑐᓂᒃ 

ᓴᓇᒋᐊᖅᑕᐅᖏᓐᓇᕆᐊᖃᖅᑐᑎᒃ ᓄᓇᓕᓐᓂ ᐃᓕᓐᓂᐊᕐᕕᐅᔪᓐᓇᖁᓪᓗᒋᑦ ᐃᓐᓇᕐᓄᑦ ᑐᕌᖓᔪᓂᒃ 

ᐃᓕᓐᓂᐊᕋᒃᓴᐅᔪᓂᒃ ᐊᒻᒪᓗ ᖁᑦᑎᓐᓂᓕᐅᑉ 12 ᐅᖓᑖᓄᑦ ᐃᓕᓴᑎᑦᑎᓂᕐᒧᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᓯᓚᑦᑐᓴᕐᕕᒻᒥᒃ ᐋᖅᑭᑦᑎᕆᖁᔨᓪᓗᑎᒃ ᓇᓕᐊᒃ ᓄᓇᓕᓐᓂ ᐃᓐᓇᕐᓄᑦ ᐃᓕᓴᕖᑦ ᓯᕗᓪᓕᐅᒋᐊᖃᕐᒪᖔᑕ 

ᐊᓯᓂᒃᑕᐅᓂᕐᒧᑦ, ᓄᑖᕈᕆᐊᖅᑕᐅᓂᕐᒧᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓂᕐᒧᑦ ᐊᒻᒪᓗ ᑐᒃᓯᕋᐅᑎᓕᐅᕐᓗᑎᒃ 

ᐃᓚᓕᐅᑎᔭᐅᖁᔨᓗᑎᒃ ᒐᕙᒪᒃᑯᑦ ᐊᑭᑐᔪᓄᑦ ᐸᕐᓇᐅᑎᖏᓐᓄᑦ.   

 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᐱᓕᕆᖃᑎᖃᖁᔭᐅᓪᓗᓂ ᓄᓇᕗᑦ ᓯᓚᑦᑐᓴᕐᕕᐅᑉ 

ᑲᑎᒪᔨᖏᓐᓂᒃ ᐃᓕᓐᓂᐊᖅᑐᓕᕆᔨᐅᖃᑎᖏᓐᓂᓪᓗ ᑎᒍᓯᒐᓱᐊᕐᓗᑎᒃ ᐱᖁᑎᕐᔪᐊᓂᒃ ᓴᖅᑭᖅᑎᕆᒍᓐᓇᓂᕐᒥᒃ 

ᐃᓕᓐᓂᐊᑎᑦᑎᔪᓐᓇᓂᐊᕐᒪᑕ ᐅᔭᕋᓐᓂᐊᓂᕐᒥᒃ ᐊᒻᒪᓗ ᓴᓇᔨᐅᓂᕐᒥᒃ ᓄᓇᓕᓐᓂ ᓄᓇᕗᑦ ᐊᖏᔪᖅᑳᖃᕐᕕᖏᑕ 

ᓯᓚᑖᓃᑦᑐᓂᒃ. 

 

ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᐃᓕᓐᓂᐊᕐᓂᖅ ᐊᑐᖅᑕᐅᒐᔪᓕᕐᒪᑦ ᐊᑑᑎᖃᓪᓚᕆᑦᑐᓂᓗ ᐃᓕᓐᓂᐊᕋᓱᐊᖅᑐᓄᑦ 

ᐱᓕᒻᒪᒃᓴᕋᓱᐊᖅᑐᓄᓪᓗ ᐃᓐᓇᕐᓄᑦ ᐃᓕᓴᔪᓄᑦ. ᒪᓕᒐᓕᐅᖅᑏᑦ ᐃᑲᔪᖅᓰᔪᑦ ᓯᓚᑦᑐᓴᕐᕕᐅᑉ 

ᐱᒐᓱᐊᕐᓂᕆᕙᑦᑕᖏᓐᓂᒃ ᐊᖏᓪᓕᒋᐊᕆᒐᓱᓐᓂᕐᒥᒃ ᐃᓕᓐᓂᐊᕋᒃᓴᓂᒃ ᑕᒪᐅᓇ ᐃᓕᐅᖅᑲᐃᓂᒃᑯᑦ ᓄᑖᓄᑦ 

ᓴᖅᑭᐸᓪᓕᐊᔪᑦ ᐃᓕᓐᓂᐊᑎᑦᑎᔾᔪᑏᑦ ᐊᑐᕈᓐᓇᓂᐊᕐᒪᒋᑦ ᑕᐃᒫᓪᓗ ᑲᔪᖏᖅᓴᐃᕗᑦ ᐊᖏᔪᖅᑲᐅᑎᖏᓐᓂᒃ 

ᕿᓃᓐᓇᖁᔨᓪᓗᑎᒃ ᐊᓯᖏᓐᓂᒃ ᓇᓖᕌᕋᒃᓴᐅᔪᓂᒃ ᐃᓕᓴᕕᐅᑉ ᓯᓚᑖᓂ ᐃᓕᓐᓂᐊᕈᑎᒃᓴᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2024-2025−ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᓄᓇᕗᑦ ᓯᓚᑦᑐᓴᕐᕕᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. (ᑐᓵᔨᑎᒍᑦ) ᑲᑎᒪᔩᑦ ᑖᒃᑯᐊ ᑕᕝᕗᖓ ᐅᖃᐅᓯᕆᔭᐅᔪᓂᒃ 

ᑭᓱᑐᐃᓐᓇᕐᓄᑦ ᐅᖃᐅᓯᔅᓴᖃᖅᐹ ᐊᐱᖅᑯᑎᔅᓴᓐᓄᐊᓚᐅᙱᓂᒃᑎᓐᓂ? ᐊᑎᕐᒥᑦ ᑕᑯᙱᓐᓇᒪ. ᐊᑏ, ᒪᒃᐱᒐᖅ M-

3−ᒧᐊᕐᓗᑎᒃ. ᓄᓇᕗᑦ ᓯᓚᑦᑐᓴᕐᕕᒻᒧᑦ. ᐊᖓᔪᖅᑳᖃᕐᕕᒃ. ᐊᑭᑐᔪᖅᑐᕈᑎᔅᓴᖓ. ᑲᑎᓪᓗᒋᑦ $2,000,300. 

ᐊᐱᖅᑯᑎᒃᓴᖃᖅᐹ? ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ ᑕᐃᑲᓂ ᐃᒃᓯᕚᕐᒪᑦ ᐊᐱᖅᓱᕐᓂᐊᕋᒪ ᑖᒃᑯᐊ 

ᑭᒡᒐᑐᕐᓗᒍ ᑖᒃᑯᐊ ᓴᓪᓕᕐᒥ ᐃᓐᓇᕐᓄᑦ ᐃᓕᓐᓂᐊᕐᕕᒃ ᓄᑖᕈᕆᐊᖅᑕᐅᓯᒪᒻᒪᑦ ᓴᒃᑯ ᐃᓕᓐᓂᐊᕐᕕᖓ ᓴᓇᔭᐅᓂᖓ. 

ᖃᓄᐃᓕᖓᓕᖅᐸᓕ ᐃᓐᓇᐃᑦ ᐃᓕᓐᓂᐊᕐᕕᖓ ᓴᓪᓕᕐᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓴᐃᔨᙳᕆᐅᖅᓴᕐᓂᕐᒧᑦ 

ᑐᕌᖓᔪᖅ. ᑕᐃᑲᓃᖃᑕᐅᙱᒻᒪᑦ. ᐊᒻᒪ ᓴᒃᑯ ᐃᓕᓐᓂᐊᕐᕕᖓᑕ ᓄᑖᙳᕆᐊᖅᑎᑕᐅᓂᖓ ᐃᓚᖃᖅᐳᖅ ᐃᓐᓇᐃᑦ 

ᐃᓕᓐᓂᐊᕐᕕᖓᓐᓂᒃ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᐃᓐᓇ ᐱᔭᐅᓯᒪᔪᖅ ᐃᓚᖃᖅᖢᓂ ᑕᐃᔅᓱᒥᖓ ᐃᓐᓇᐃᑦ 

ᐃᓕᓐᓂᐊᕐᕕᖓᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᕈᒪ, ᑕᐃᔅᓱᒧᖓ ᓂᕈᐊᖅᑕᐅᓯᒪᔪᑦ 

ᑐᑭᓯᑦᑎᐊᓚᐅᖅᓯᒪᙱᒻᒪᑦ ᐃᒻᒥᒃᑰᕐᓂᐊᕋᓱᒋᔭᐅᓚᐅᖅᓯᒪᖕᒪᑦ ᑕᐃᓐᓇ ᐃᓐᓇᒃᑯᕕᖓ. ᓯᓚᑦᑐᖅᓴᕐᕕᒃᑯᓐᓅᕐᒪᑦ 

ᑖᒃᑯᓄᖓ ᑎᒍᒥᐊᖅᑕᐅᖕᒪᑦ.  

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᐃᓐᓇ ᐱᓕᕆᐊᖑᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. ᐊᐱᖅᑯᑎᑦᑎᐊᕙᒃ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒡᓗᖔᖓᓃᓚᐅᖅᖢᓂ 

ᐊᖓᔪᖅᑳᕋ ᑖᔅᓱᒪᑉ ᒥᒃᓵᓄᑦ ᑭᐅᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ. ᒥᔅ ᒨᓐᔅ, ᐊᑏ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᑕᒪᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖓᓐᓄᑦ ᐱᔪᖅ ᐊᒻᒪᓗ ᓯᓚᑦᑐᖅᓴᕐᕕᒃᑯᓐᓄᑦ ᑎᒍᔭᐅᓂᐊᖅᖢᓂ. 

ᑎᑲᓐᑎᓐ−ᙳᓂᕋᖅᑕᐅᕙᓪᓚᐃᔪᕐᖏᓐᓇ. ᐃᒡᓗᕈᓯᐊᓂᒃ ᑕᐃᑲᙵᑦ ᐲᖅᑕᐅᓪᓗᓂ ᓄᒃᑕᕋᕐᒨᖅᑕᐅᔪᖅ. ᐊᒻᒪᓗ 

ᑕᐃᑯᖓ ᐃᓕᓐᓂᐊᕐᕕᖕᒧᑦ ᐅᑎᖦᖤᖅᐳᖅ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᓐᓃᖅᐸᑦ 

ᓇᖕᒥᓂᖅᑖᕆᔭᐅᓂᐊᖅᑐᖅ ᓯᓚᑦᑐᖅᓴᕐᕕᒃᑯᓐᓄᑦ. ᓄᑖᙳᕆᐊᖅᑎᑕᐅᓂᐊᖅᖢᓂᓗ ᐃᓐᓇᐃᑦ ᐃᓕᓐᓂᐊᕐᕕᖓᖕᓄᑦ 

ᐃᓕᖅᑭᒃᑕᐅᓗᓂ. 

 

ᑕᐃᒃᑯᐊ ᖃᓄᐃᓕᖓᓂᐊᕐᓂᖓᑦ ᑎᑎᕋᐅᔭᒐᖓ ᑕᑯᔭᐅᔪᓐᓇᖅᑐᑦ. ᑭᓯᐊᓂ, ᑰᒑᕐᔪᒥ ᓴᓇᔭᑦᑕ ᐊᔾᔨᐸᓗᖓ. ᐊᒻᒪ 

ᑕᐃᓐᓇ ᓄᒃᑕᕋᖅ ᐊᑐᖅᑕᐅᔪᓐᓇᖅᓯᓂᐊᖅᑐᑦ ᐃᓐᓇᐃᑦ ᐃᓕᓐᓂᐊᕐᕕᖓᓐᓄᑦ. ᐊᒻᒪᓗ ᑕᐃᒪᓐᓇ ᑕᐃᒪᐃᑦᑐᒥᒃ 

ᑕᑯᓛᕆᓪᓗᑕ ᓴᓪᓕᕐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ. ᐃᒃᓯᕙᐅᑖᖅ, ᐅᓇ ᐊᐱᖅᑯᑎᒋᔪᒪᓕᕆᓪᓗᒍ, 

ᐄ, ᐃᓕᓐᓂᐊᕐᕕᖕᒥ ᒫᓐᓇ ᐃᓐᓇᐃᑦ ᐃᓕᓐᓂᐊᖃᑦᑕᖅᑐᑦ. ᓇᓗᓇᐃᖅᓯᕕᐅᔪᒪᔪᖓ ᑕᒪᒃᑯᐊ ᐱᔨᑦᑎᕈᑏᑦ 

ᐸᕝᕕᓴᒃᑕᐅᖁᙱᖦᖢᒋᑦ ᐃᓕᓴᖅᑏᑦ ᑕᐃᑲᙵᑦ ᐃᓕᓐᓂᐊᕐᕕᖕᒥ ᐊᓯᐊᓄᑦ ᓅᑕᐅᒃᐸᑕ ᐊᒻᒪᓗ 

ᓄᑖᙳᕆᐊᖅᑎᑕᐅᓂᖓ ᑕᒪᒃᑯᐊᕈᓘᔭᐃᑦ ᐃᓐᓇᒃᑯᕕᙳᑦᑎᐊᕐᓂᐊᕐᒪᑦ. 

 

ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᑕᐃᒪᑐᖅ ᑕᐃᒃᑯᐊ ᐱᔨᑦᑎᕈᑏᑦ ᐃᓐᓇᕐᓄᑦ ᑐᕌᖓᔪᑦ ᓄᖅᑲᖓ, 

ᑲᑐᒥᖁᓇᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᒫᓐᓇ ᑕᐃᒃᑯᐊ ᐃᓕᓴᖅᑐᑦ ᐃᓐᓇᐃᑦ ᐃᓕᓐᓂᐊᕐᕕᖓᓐᓂ ᑕᐃᑲᓃᑦᑐᑦ ᑕᐃᒃᑯᐊ ᐱᔨᑦᑎᕈᑏᑦ ᑲᑦᑑᒥᖁᓇᒋᑦ. 

ᐊᒻᒪᓗ ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐃᓕᓐᓂᐊᖅᑐᑦ ᐊᓯᐊᓃᒻᒪᑕ. ᐃᓐᓇᐃᑦ ᐃᓕᓐᓂᐊᕐᕕᖓᑦ 

ᐊᑐᐃᓐᓇᖁᐃᓐᓇᕈᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓂᔾᔫᒥᔪᒧᓇᐃ. ᑎᑎᕋᓚᐅᖅᖢᑎᒃ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ, 

ᐅᑯᐊ ᓇᓗᓇᐃᔭᖅᓯᒪᖕᒪᑕ ᐊᑭᑐᔪᖅᑐᕈᑎᒃᓴᓂᒃ ᐊᑐᕐᓂᐊᖅᑐᑦ. ᐃᓚᖓᑦ ᐃᖃᓗᐃᑦ ᐃᓕᓴᖅᑏᑦ ᓇᔪᒐᖏᑦ 

ᓄᑖᙳᕆᐊᖅᑎᑕᐅᓂᐊᕐᓂᖏᑦ ᖁᕝᕙᓯᖕᓂᓕᒃ ᐃ−ᒦᖦᖢᑎᒃ. ᐃᒃᑯᐊ ᑐᙵᕕᖏᑦ 

ᐊᑲᐅᙱᓕᐅᕈᑎᒋᔭᐅᓪᓚᕆᓚᐅᖅᓯᒪᖕᒪᑕ ᐃᓕᓴᖅᑏᑦ ᐃᒡᓗᖁᑎᖏᑦ ᓯᓚᑦᑐᖅᓴᕐᕕᐅᑉ ᑐᓄᐊᓃᑦᑐᑦ. ᐅᑯᐊ ᑕᕝᕙ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑐᒃᓯᕋᖅᐱᒌᑦ ᑖᒃᑯᓄᖓ ᐊᑐᖅᑐᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᐃᓈᕐᓗᒍ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ. ᑖᓐᓇ ᑖᔅᓱᒥᖓᔅᓴᐃᓐᓇᖅ 

ᐊᑲᐅᙱᓕᐅᕈᑎᖃᖅᐱᓰ ᐅᕝᕙᓘᓐᓃᑦ ᐊᓯᖔᖓᓂᒃ ᐅᖃᐅᓯᖃᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐊᖅᑯᑎᒋᓗᑎᑦ ᐊᖓᔪᖅᑳᖅ ᑭᐅᖁᔭᕋ ᑖᔅᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ, ᐊᑏ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᑲᓐᓂᖅᖢᖓ ᑖᓐᓇ ᐊᐱᖅᑯᑎᒋᔭᐅᖕᒪᑦ. ᐄ, 

ᑖᓐᓇᓴᐃᓐᓇᖅ ᐅᖃᖅᑲᐅᒐᕕᑦ ᑐᙵᕕᖏᑦ ᐱᐅᓚᐅᙱᒻᒪᑕ ᑕᐃᒃᑯᐊ ᐱᐅᔪᓐᓃᖅᖢᑎᒃ ᓄᑕᐅᔪᓐᓃᓗᐊᖅᖢᑎᒡᓗ. 

ᑮᓇᐅᔭᖅᑐᕈᑎᖏᑦ ᕿᒥᕐᕈᓇᒃᖢᒋᑦ ᑐᙵᕕᖓᑦ ᓴᓇᔭᐅᖦᖤᖅᐳᖅ ᐊᒻᒪᓗ ᑕᐃᓐᓇ ᑕᐃᒃᑯᐊ ᓂᐅᖅᑐᖅᑕᐅᓯᒪᔪᑦ 

ᐊᒻᒪ ᐊᐅᓚᔭᖏᓐᓂᖏᓐᓄᑦ ᐊᐅᓚᔭᓐᓂᖏᓐᓄᑦ ᐊᓯᔾᔨᖅᑕᐅᑦᑎᐊᒻᒪᕆᖕᓂᐊᖅᑐᑦ ᓄᑖᙳᕆᐊᖅᑎᑕᐅᙱᖔᕐᓗᑎᒃ. 

ᐊᑐᒃᑲᓐᓂᕈᓐᓇᐃᓪᓕᕕᒃᓴᖓᑦ ᖃᓂᓗᐊᓕᕐᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕝᕙᓯᓐᓂᓕᒻᒥᒃ ᐃ−ᒥ ᓇᓕᖅᑯᑕᒃᑕᐅᓯᒪᖕᒪᑦ. 

ᖃᓄᐃᓕᐅᖅᑕᐅᓂᐊᕐᒪᖔᑦ ᐅᑯᑎᒎᓇᖅ ᑮᓇᐅᔭᖅᑎᒍᑦ ᓇᓗᓇᐃᔭᐃᒍᓐᓇᖅᑮ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓱᓖᓛᒃ ᑖᒃᑯᐊ ᕿᒥᕐᕈᓇᒃᑕᐅᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕝᕙᓯᓐᓂᓕᒻᒥᒃ ᐃ−ᒥ ᓇᓕᖅᑯᑕᖅᑕᐅᑎᓪᓗᒍ ᐸᕐᓇᐃᓂᖅ 

ᐱᔭᕇᖅᑕᐅᓯᒪᓕᖅᑐᖅ −ᒍᔪᖅ ᐊᒻᒪᓗ ᑎᑎᕋᐅᔭᖅᑕᐅᓂᖓ ᑕᕝᕙᐅᓕᕋᔭᖅᑐᓂ. ᓇᓗᓇᐃᔭᑲᐃᓐᓇᒃᑮᑦ 

ᖃᓄᐃᓕᐅᖅᑕᐅᓂᕐᒪᑕ ᑕᐃᒃᑯᐊ, ᐊᖓᔪᖅᑳᖅ ᐅᖃᖅᑲᐅᖕᒪᑦ ᐊᓯᔾᔨᖅᑕᐅᔪᒪᔪᒡᒎᖅ ᓯᕗᓂᒃᓴᑦᑎᓐᓂ. 

ᓴᓇᔭᐅᒃᑲᓐᓂᕋᓗᐊᖅᐸᑦ ᐃᓱᓕᕝᕕᖓ ᑕᐃᑲᑦᑎᐊᖑᐃᓐᓇᕐᓂᐊᖅᑐᖅ.  

 

ᐱᓕᕆᐊᖑᔪᒃᓴᐃᑦ ᑕᐃᒃᑯᐊ ᓇᓗᓇᐃᖅᑕᐅᖁᓪᓗᒋᑦ ᒫᓐᓇ ᐱᓕᕆᐊᕆᔭᓂᐊᖅᑐᑦ. ᓇᔪᒐᕆᔭᐅᖏᓐᓇᕐᓂᐊᕐᒪᑕ 

ᐊᓯᔾᔨᖅᑕᐅᕝᕕᒃᓴᖓᑦ ᑎᑭᓚᐅᙱᓐᓂᖓᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ ᑖᓐᓇ 

ᐊᖓᔪᖅᑳᕗᑦ ᖃᐅᔨᒪᓂᖅᓴᐅᖕᒪᑦ ᑐᒪᑐᒥᖓ ᑖᔅᓱᒧᖓ ᑐᓐᓂᖅᑯᑎᒋᔪᒪᔭᕋ ᐊᐱᖅᑯᑦ ᐊᖅᑯᑎᒋᓪᓗᑎᑦ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ, ᐊᑏ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕝᕙᓯᓐᓂᓕᒃ ᐃ ᓇᓕᖅᑯᑕᖅᑲᐅᓯᒪᔪᖅ. ᐄ. 

ᓄᑖᙳᕆᐊᖅᑕᐅᓂᐊᕐᓂᖏᖕᓄᑦ ᐊᑐᕐᓂᐊᓚᐅᖅᑑᒐᓗᐊᑦ ᑭᓯᐊᓂ ᑲᔪᓯᔾᔮᙱᑦᑐᖅ ᑕᒪᓐᓇ ᓄᑖᑦᑎᐊᒻᒪᕆᖕᒥᒃ 

ᑕᑯᓐᓇᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᖔᖅ ᓵᓐᓂᐊᕈᔅᓯ ᐅᑯᓇᓂ ᓈᓴᐅᑎᓂᒃ $218,000−ᓂᒃ 

ᓇᓗᓇᐃᖅᓯᒪᒐᔅᓯ ᒫᓐᓇ ᑐᑭᓯᓇᙱᖦᖢᑕ ᖃᓅᓂᐊᕐᒪᖔᖓᓂᒃ. ᖃᓄᖅ ᐱᓕᕆᐊᕆᔭᐅᓂᐊᕐᒪᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᐸᕐᓇᐃᓂᖅ, ᒪᒥᐊᓇᖅ 

ᐃᒃᓯᕙᐅᑖᖅ, ᓄᑖᙳᕆᐊᖅᑕᐅᓂᐊᕐᓂᖓᑦ ᐱᒋᐊᖅᑕᐅᓚᐅᖅᑐᖅ ᐃᓱᒪᒋᖅᑲᐅᔭᒃᑲ ᑕᐃᒃᑯᐊ ᔭᒐᒻᒪᑕ. 

ᐃᒃᓯᕙᐅᑖᖅ, ᒪᒥᐊᓇᖅ. ᐊᖓᔪᖅᑳᕋ, ᐄᓛᒃ, ᐅᓇ ᐊᖓᔪᖅᑳᕗᑦ ᖃᐅᔨᒪᓂᖅᓴᐅᖕᒪᑦ ᑖᔅᓱᒥᖓ 

ᐊᐱᖅᑯᑎᒋᔭᐅᖅᑲᐅᔪᒥᒃ ᑭᐅᖁᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ, ᐊᑏ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᒪᕐᕈᐃᓕᖓᔫᖕᓂᒃ ᒫᓐᓇ ᐅᖃᐅᓯᖃᕋᑦᑕ. ᐃᓐᓇ ᐃᒃᑯᐊ 

ᓂᐅᖅᑐᖅᑕᐅᓯᒪᔪᑦ ᐋᖅᑭᒋᐊᕐᓂᐊᓚᐅᖅᓯᒪᒐᓗᐊᕋᑦᑎᒍᑦ. ᐅᑯᐊ ᐊᓯᖏᓐᓄᖔᖅ ᐊᑐᕐᓂᐊᖅᑐᑦ 

ᐃᒡᓗᖁᑎᖃᐅᕐᒥᒐᑦᑕ ᐃᓕᓴᖅᑎᓄᑦ ᐊᑐᖅᑕᐅᖃᑦᑕᖅᑐᓂᒃ. ᐊᒻᒪᓗ ᐃᖅᑲᓇᐃᔮᕆᔭᕆᐊᖃᖅᑕᕗᑦ ᐊᓯᖏᑦ 

ᑕᒪᒃᑯᐊᖑᖕᒥᒋᓪᓗᑎᒃ.  

 

ᒫᓐᓇ ᑕᐃᒪ ᒪᕐᕈᐃᓕᖓᔫᓐᓂᒃ ᐅᖃᐅᓯᖃᓕᖅᑐᒍᑦ. ᑭᓯᐊᓂ ᑕᐃᓐᓇ ᓂᐅᖅᑐᒐᐃᑦ ᑲᒪᒋᔭᐅᓂᐊᕐᓂᕆᓚᐅᖅᑕᖓᑦ 

ᓄᖅᑲᖓᓕᖅᑐᖅ. ᐊᓯᔾᔨᖅᑕᐅᑎᐊᒻᒪᕆᖕᓂᐊᓕᕐᒪᑕ ᑖᒃᑯᐊ ᐃᓕᓴᖅᑏᑦ ᐃᒡᓗᖁᑎᖏᑦ. ᐊᓯᖕᓄᖔᖅ 

ᓄᑖᙳᕆᐊᕈᑎᒃᓴᐃᑦ ᐊᑐᖅᑕᐅᖔᕐᓂᐊᓕᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒋᑦ ᑖᓐᓇ ᑭᐅᒐᖕᓂ. $218,000 ᑖᓐᓇ 

ᑐᒃᓯᕌᕆᔭᐅᔪᖅ ᒫᓐᓇ. ᑕᐃᒃᑯᐊ ᖃᓄᑐᐃᓐᓇᖅ ᑕᐃᒃᑯᐊ ᐅᕙᙵᑦ ᐊᑭᐊᓃᑦᑐᖃᐃ. ᒪᑯᐊ ᐊᒥᐊᖅᑕᐅᓂᖏᑦ 

ᖃᓪᓗᓈᖅᑕᐃᑦ ᓇᑎᕋᖏᑦ ᑕᒪᓐᓇ ᓇᓗᓇᐃᖅᑕᐅᖁᑐᐃᓐᓇᖅᖢᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᑖᓐᓇ ᐃᓗᓕᖃᐅᕐᓂᖅᓴᓂᒃ 

ᖃᐅᔨᒪᖕᒪᑦ. ᑖᓐᓇ ᐊᐱᖅᑯᑦ ᑕᕝᕗᖓ ᑐᓐᓂᖅᑯᑎᒋᖔᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᒨᓐᔅ, ᐊᑏ.  

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᖁᔭᓐᓇᒦᖅᖢᒍ ᑭᐅᔭᐅᖕᒪᑦ. ᑕᐃᒃᑯᐊ Q 

ᑕᐃᑯᐊᖑᖦᖤᖅᐳᑦ 515-ᒥ 519-ᒧᑦ ᑎᑭᖦᖢᒍ ᑕᐃᒃᑯᐊ ᓄᑖᙳᕆᐊᖅᑎᑕᐅᖔᕐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᒧᑦ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᕐᕌᒍᒐᓵᑉᑕᑦᑎᓐᓂ ᒐᕙᒪᒃᑯᑦ ᑖᒃᑯᐊ 

ᐅᔭᕋᑦᑕᕆᐊᓕᕆᓂᕐᒧᑦ ᐃᓕᓐᓂᐊᕐᕕᒃᓴᒥ ᓄᓇᕗᒻᒥ 2024-2025 ᑕᓪᓕᒪᓄᑦ ᐊᕐᕌᒍᓄᑦ ᐱᑕᖃᙱᒻᒪᑦ ᑐᕌᖓᔪᒥᒃ 

ᑖᔅᓱᒧᖓ. ᐸᕐᓇᒃᓯᒪᕕᓰ ᒫᓐᓇ ᑖᓐᓇ ᐅᔭᕋᒃᑕᕆᐊᓕᕆᓂᕐᒧᑦ ᐊᑭᑐᔫᑎᒥᒃ ᑐᙵᕕᒃᓴᒧᑦ ᐃᓕᓐᓂᐊᕐᕕᒃᓴᐅᒐᔭᖅᑐᒥᒃ 

ᓄᓇᕗᒻᒥ ᐊᕕᑦᑐᖅᓯᒪᔪᓂᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᒋᖕᒪᒍ. ᑖᒃᑯᐊ 

ᓯᓚᑦᑐᖅᓴᕐᕕᒃ ᑖᒃᑯᐊ ᓇᓗᓇᐃᖅᓯᓯᒪᔪᐃᑦ ᑐᕌᖓᓪᓚᑦᑖᖅᑐᒥᒃ ᐃᓕᓐᓂᐊᕐᕕᐅᓇᔭᖅᑐᒥᒃ ᐅᔭᕋᒃᑕᕆᐊᒧᑦ 

ᑐᕌᖓᓇᔭᖅᑐᒥᒃ. ᑕᒪᓐᓇ ᐅᔭᕋᒃᑕᕆᐊᓕᕆᓂᕐᒧᑦ ᐃᓕᓐᓂᐊᕐᕕᒃᓴᖅ ᐃᓱᒪᒋᓗᒍ, ᑖᓐᓇ ᓯᓚᑦᑐᖅᓴᕐᕕᖕᒥ 

ᐱᕈᖅᐸᓪᓕᐊᑎᓪᓗᒍ ᑖᒃᑯᐊ ᐃᓕᓐᓂᐊᕈᑕᐅᔪᐃᑦ ᐊᔾᔨᒌᙱᑦᑐᐃᑦ ᐃᓕᓐᓂᐊᖅᑕᐅᖃᑦᑕᖅᑐᐃᑦ. 

 

ᑕᒪᓐᓇ ᓯᕗᓪᓕᖅ ᑲᖏᖅᖠᓂᕐᒥ, ᑖᓐᓇ ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᐅᔪᖅ ᐊᔾᔨᒌᙱᑦᑐᓄᑦ ᐱᒻᒪᕆᐅᔪᓄᑦ 

ᓴᓇᕝᕕᐅᖃᑦᑕᖅᑐᓂ. ᑖᒃᑯᐊ ᐸᕐᓇᒃᑕᐅᕙᓪᓕᐊᓕᕐᒪᑦ 2021-2022 ᓇᓗᓇᐃᖅᑕᐅᓚᐅᖅᑐᐃᑦ ᐊᑭᑐᔫᑎᖏᓐᓂᒃ. 

ᑕᒪᓐᓇ ᓱᓕ ᑲᔪᓯᕙᓪᓕᐊᓂᐊᖅᑐᖅ. ᖃᓄᖅ ᑮᓇᐅᔭᐃᑦ ᒐᕙᒪᒃᑯᓐᓂᒃ ᐱᑎᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᓄᓇᓕᖕᓂ ᒥᑭᓐᓂᖅᓴᓂᒃ ᓴᖅᑭᑕᐅᓂᐊᖅᑰᔨᓚᐅᖅᓯᒪᖕᒪᑦ 

ᒥᑦᑎᒪᑕᓕᖕᒥ ᑕᒪᓐᓇ ᐅᖃᐅᓯᕆᔭᐅᕙ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᔭᓐᓇᒦᒃ ᐊᐱᖅᑯᑎᒋᖕᒪᒍ. ᑖᓐᓇ 

ᐊᖓᔪᖅᑳᕋ ᐊᖓᔪᖅᑳᖅ ᓯᓚᑦᑐᖅᓴᕐᕕᖕᒥ ᖃᐅᔨᒪᔪᖅ ᑖᔅᓱᒪᐅᑉ ᒥᒃᓵᓄᑦ. ᑖᓐᓇ ᑭᐅᑎᑦᑐᓐᓇᕈᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ, ᐊᑏ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᒋᒐᖕᓂ. ᑕᒪᓐᓇ ᐃᓕᓐᓂᐊᕐᕕᒃᓴᖅ 

ᐃᓱᒪᒋᔭᐅᔪᖅ ᒥᑦᑎᒪᑕᓕᖕᒥ ᑕᒪᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑖᒃᑯᐊ ᓯᕗᓕᐅᖅᑎᐅᖕᒪᖔᑦ ᑖᓐᓇ 

ᒫᓐᓇ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ ᑕᐃᒃᓱᒪᐅᑉ ᒥᒃᓵᓄᑦ. ᑖᒃᑯᐊ ᑲᑎᒪᖃᑎᒋᖃᑦᑕᖅᓯᒪᔭᕗᑦ ᓯᓚᑦᑐᖅᓴᕐᕖᑦ 

ᒪᑐᐃᖓᔪᐃᑦ ᖃᓄᑐᐃᓐᓇᖅ ᐃᓕᓐᓂᐊᕐᕕᒃᓴᐃᑦ ᐃᓂᒃᓴᐃᑦ ᓄᓇᓕᖕᓂ. ᑕᒡᕙ ᑲᔪᓯᕙᓪᓕᐊᔪᖅ ᓱᓕ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑐᓴᕈᒪᓕᕇᖅᐳᖓᓕ ᑕᐃᒃᑯᐊ 

ᐃᓄᒃᑎᑑᖓᓕᖅᑎᑦᑕᕆᐊᒃᓴᖅ ᓇᓗᒐᒃᑭᑦ (ᑐᓵᔨᑎᒎᓕᖅᑐᖅ) ᐊᔾᔨᒌᒃᑐᒡᒍᑎᖏᑦ (ᑐᓵᔨᑎᒎᕈᓐᓂᖅᑐᖅ) 

ᒥᑦᑎᒪᑕᓕᖕᒦᑉᐸᑦ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕕᒃᑐᖅᓯᒪᔪᑦ ᓯᑕᒪᐃᑦ 

ᐊᑐᖅᑕᐅᔪᓐᓇᖅᑐᐃᑦ ᐊᕕᒃᑐᖅᓯᒪᔪᓂᒃ ᐊᒻᒪ ᐊᑕᐅᓯᖅ ᐊᑐᐃᓐᓇᐅᒃᒥᔪᖅ ᑖᒃᑯᐊ ᓇᓕᐊᑐᐃᓐᓇᖅ ᐊᔪᓕᕋᔭᖅᐸᑦ 

ᐆᒃᑐᕋᕐᕕᐅᔪᓐᓇᖅᑐᐃᑦ ᐊᖁᙳᐊᕈᑏᑦ ᐊᖁᕝᕖᑦ. ᑖᒃᑯᐊ ᐅᖁᒪᐃᑦᑐᓄᑦ ᖃᕆᑕᐅᔭᒃᑯᑦ ᒥᑦᓯᒪᑕᓕᖕᒥ, 

ᑲᖏᖅᖠᓂᖅ ᐊᒻᒪ ᐃᖃᓗᒃᑑᑦᓯᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᖃᕝᕕᒃ. ᖃᓄᐃᓕᖓᓂᐊᕐᒪᖔᑕ ᑐᓴᕈᒪᓪᓗᖓ ᐊᒻᒪ ᑖᓐᓇ 

ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐊᐅᓪᓛᕐᓂᖓᓄᑦ ᑖᓐᓇ ᐊᖓᔪᖅᑳᖅ 

ᖃᐅᔨᒪᓂᖅᓴᓪᓚᕆᐅᖕᒪᑦ. ᑖᒃᑯᐊ ᐊᖁᙳᐊᕈᑏᑦ ᐊᑐᖅᑕᐅᓂᖏᓐᓂᒃ ᐃᓕᑉᓯᓐᓄᑦ ᐅᓂᒃᑳᕈᓐᓇᖅᑎᒃᑲᔭᕈᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ, ᐊᑏ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᒫᓐᓇ ᐊᑐᖅᑕᐅᙱᓗᐊᖅᑐᐃᑦ ᑖᒃᑯᐊ 

ᐊᑐᖅᑕᐅᖁᔪᓐᓇᔭᖅᑕᑉᑎᒻᓂᐅᒐᓗᐊᖅ. ᑕᒪᓐᓇ ᐃᓕᓐᓂᐊᖅᑎᑦᓯᓂᖅ ᖃᐅᔨᒪᔨᐅᔪᓄᑦ ᐅᖁᒪᐃᑦᑐᓕᕆᓂᕐᒧᑦ 

ᑖᒃᑯᐊ ᐊᕕᑦᑐᖅᓯᒪᔪᐃᑦ ᐃᓕᓐᓂᐊᕈᓰᑦ ᐃᒡᓗᐊᓂᒃ, ᑖᒃᑯᐊ ᒫᓐᓇ ᐸᕐᓇᒃᑕᐅᕙᓪᓕᐊᓂᕐᒦᖕᒪᑦ. ᑖᒃᑯᐊ ᒪᓕᒃᖢᑎᒍᑦ 

ᑕᐃᑲᙵᑦ ᐃᖅᑲᓇᐃᔭᖅᑎᓪᓗᒋᑦ ᐊᕕᒃᑐᖅᓯᒪᔪᓂᒃ ᑐᑭᒧᐊᑦᑎᑦᑎᔨ. ᑖᓐᓇ ᐋᖅᑭᒃᓱᐃᖃᑦᑕᕋᔭᖅᑐᖅ ᑭᓇᒃᑯᑦ 

ᐃᓕᓐᓂᐊᖃᑦᑕᕋᔭᕐᒪᖔᑕ ᑖᒃᑯᓄᖓ.  

 

ᑖᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓕᖅᐸᑕ ᑕᒪᓐᓇ ᐋᖅᑭᒃᐸᓪᓕᐊᔪᓐᓇᖅᑐᖅ ᓄᓇᓕᖕᓂ. ᑖᒃᑯᐊ ᓇᒧᑐᐃᓐᓇᖅ 

ᐊᐅᓪᓚᕈᓐᓇᖅᑐᐃᑦ. ᑖᒃᑯᐊ ᓇᒧᑐᐃᓐᓇᖅ ᐊᐅᓪᓚᖅᑎᑕᐅᔪᓐᓇᖅᑐᐃᑦ ᐊᕕᒃᑐᖅᓯᒪᓂᕆᔭᐅᔪᐃᑦ ᐃᓗᐊᓂ 

ᓄᓇᓕᖕᓄᑦ ᐊᐅᓪᓚᖅᑎᑕᐅᔪᓐᓇᕐᓂᐊᖅᑐᐃᑦ. ᑕᐃᒪᓐᓇ ᐱᓇᓱᒃᑐᒍᑦ.  

ᐃᓐᓇᐃᑦ ᓯᓚᑦᑐᖅᓴᕐᕕᖏᓪᓗ ᐊᑐᕐᓗᑎᒍᑦ ᑕᒪᓐᓇ ᐃᖅᑲᓇᐃᔭᖅᑎᖃᓕᖅᐸᑦ ᑖᒃᑯᓄᖓ ᑐᕌᖓᔪᓂᒃ 

ᐊᐅᓪᓛᓕᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᔅ ᒨᓐᔅ. ᑭᖑᓪᓕᖅᐹᕆᓪᓚᑦᑖᓕᕐᓗᒍ. ᖃᖓ ᑖᓐᓇ ᐃᖅᑲᓇᐃᔮᒃᓴᖅ 

ᐃᓇᖏᖅᑕᐅᒐᔭᖅᑐᖅ? ᑖᓐᓇᖃᐃ. 

 

>>ᐃᓪᓚᖅᑐᖅ 

 

ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐅᓪᓛᕐᓂᖓᓄᑦ ᐊᑭᑐᔫᑎᖓᓅᖓᒐᓗᐊᖅᑐᖅ. ᑭᓯᐊᓂ 

ᑭᐅᔪᓐᓇᖅᑕᐃᑦ ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᒋᔭᖓᓄᑦ. ᑖᒃᑯᐊ 

ᖃᐅᔨᒪᔨᐅᔪᐃᑦ ᑕᐃᒪᓐᓇᐃᑦᑐᒥᒃ ᐃᓂᖓ, ᐃᓂᖃᙱᒻᒪᑦ ᓯᓚᑦᑐᖅᓴᕐᕕᖕᒥ. ᑖᓐᓇ ᓯᕗᓪᓕᐅᖃᑕᐅᔪᖅ ᐃᓐᓄᒡᓗᒍ. 

ᑕᐃᓐᓇ ᐃᓂᖓ ᑖᒃᑯᐊ ᖃᐅᔨᒪᔨᐅᔪᐃᑦ ᓄᓇᕗᑦ ᓯᓚᑦᑐᖅᓴᕐᕕᐅᑉ ᐃᓗᐊᓂ ᐱᓕᕆᖃᑦᑕᕋᔭᖅᑐᑦ ᑖᓐᓇ 

ᐅᔭᕋᒃᑕᕆᐊᓕᕆᓂᕐᒧᑦ ᑐᑭᓯᐊᑦᑎᑦᓯᔩᑦ ᐊᕕᒃᑐᖅᓯᒪᔪᓂᒃ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒫᓐᓇ 10 ᒥᓂᔅᓯ ᓄᖅᑲᖓᓚᐅᐱᓪᓚᓐᓂᐊᖅᑐᒍᑦ. 10 ᒥᓂᔅᓯ. 

 

>>ᑲᑎᓴᒥᖅ ᓄᖅᑲᖓᑲᐃᓐᓇᖅᑐᖅ 15:17ᒧᑦ 

 

ᐃᒃᓯᕙᐅᑕᖅ (ᓵᓚᒪᓐ ᒪᓕᑭ)(ᑐᓵᔨᑎᒍᑦ): ...ᑲᑎᒪᓂᑐᐃᓐᓇᖅ ᐱᒋᐊᓚᐅᕐᒥᓚᕗᑦ ᒫᓐᓇ ᐊᑎᖁᑎᓐᓂᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕋᒪ ᑭᓯᐊᓂᑦᑕᐅᖅ ᖃᓄᖅ 

ᑭᐅᓂᐊᕐᒪᖔᑦ ᐊᐱᖅᑯᑎᓐᓄᑦ ᐊᕆᖅᑯᑎᑕᒃᑲᓐᓂᑐᐃᓐᓇᕆᐊᖃᖅᖢᖓᑦᑕᐅᖅ. (ᑐᓵᔨᑎᒎᕈᓐᓃᖅᑐᖅ) ᐊᕐᕌᓂ 

ᐊᓂᕝᕕᐊᑕ ᑕᖅᑭᖓᓂᒃ ᓴᓇᔭᖁᑎᑦᓯᓐᓂᒃ ᐃᒡᓗᓕᒑᕐᔪᖕᒥ ᖃᐅᔨᓴᕆᐊᖅᑐᖃᕐᓂᐅᔭᓚᐅᖅᓯᒪᖕᒪᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓂ. ᖃᐅᔨᓴᕐᓂᐅᓚᐅᖅᑐᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐸᕐᓇᐃᔩᑦ ᐊᑭᑐᔪᓂᒃ ᒥᔅ 

ᕈᐃᐅᒪ ᐃᒡᓗᓕᒑᕐᔪᖕᒦᓚᐅᖅᑐᑦ, ᑕᐃᑲᓂ ᕿᒥᕐᕈᔭᖅᑐᖅᖢᓂ ᐃᓄᐃᑦ ᐊᔾᔨᒌᖏᑦᑐᐃᑦ ᐃᓕᓐᓂᐊᕐᕕᖕᒥ. 

ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ, ᑖᓐᓇ ᐸᕐᓇᐃᔨᒋᔭᕗᑦ ᐊᐅᓪᓛᖃᑦᑕᖅᑐᑦ ᓄᓇᓕᖕᓄᑦ ᓄᓇᕗᑦ ᐃᓗᐊᓂ. 

ᑖᒃᑯᐊ ᖃᓄᐃᒻᒪᖔᑕ ᐃᓕᓐᓂᐊᕐᕖᑦ ᕿᒥᕐᕈᓗᓂᒋᑦ? ᖁᔭᓐᓇᒦᒃ ᒥᔅᑕ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖏᓐᓇᒪ (ᑐᓵᔨᑎᒎᓕᖅᑐᖅ) ᖃᓄᖅ, ᖃᖓ ᓱᓇᐅᑉ, ᓱᓇ ᖃᓄᐃᓕᕙᑦ 

ᑖᒃᑯᐊ ᖃᐅᔨᓴᖅᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ.  

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐃᒃᓯᕙᐅᑖᖅ, ᐃᒡᓗᓕᒑᕐᔪᒃ ᐃᓐᓇᕐᓄᑦ 

ᐃᓕᓐᓂᐊᕐᕕᖓ ᕿᒥᕐᕈᔭᐅᓚᐅᖅᑎᓪᓗᒍ. ᐸᕐᓇᐃᔩᑦ ᐊᑭᑐᔫᑎᓂᒃ ᖃᐅᔨᓚᐅᖅᑐᖅ ᑖᒃᑯᐊ ᐋᖅᑭᒃᓱᖅᑕᐅᖃᑦᑕᕐᒪᑕ 

ᐊᐅᓪᓛᕐᓂᕆᔭᖏᑦ ᐅᑭᐅᖅ ᐊᕐᕌᒍ ᐃᓗᐊᓂ.  

 

ᑕᒪᒃᑯᐊ ᓄᑕᐅᙱᑦᑐᐃᑦ ᐊᓯᖏᑦ ᐃᒐᓛᑦ, ᑎᑎᕋᕐᕕᖓᓂ ᒪᑐᑦᑎᐊᕈᓐᓇᖏᒻᒪᑦ ᐊᒻᒪ ᑐᓄᐊᓃᑦᑐᖅ ᒪᑐ 

ᑎᒍᒻᒥᕕᖓ ᐊᓯᔾᔨᕆᐊᓕᒃ. ᑖᒃᑯᐊ ᐋᖅᑭᒃᑕᐅᔾᔪᑎᖓ ᒪᐃ 26-, 2027ᒥ, ᑖᒃᑯᐊ ᓯᓚᑦᑐᖅᓴᕐᕕᒃ 20 ᐊᕐᕌᒍᓄᑦ 

ᕿᒥᕐᕈᔭᐅᔪᐃᑦ ᐊᑭᑐᔫᑏᑦ ᓄᓇᕗᒻᒥ. ᐊᒻᒪ ᓯᓚᑦᑎᓴᕐᕕᖕᒥ ᐃᒡᓗᓕᒑᕐᔪᖕᒥ, ᓴᓇᔭᐅᓚᐅᖅᓯᒪᖕᒪᑦ 1982-ᖑᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᐅᖅᑰᕐᒪᒍ ᐊᐱᖅᑯᑎᐊᓄᑦ ᐊᓯᐊᓄᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐊᐱᖅᑯᑎᒃᓴᖃᐅᖅᑐᖓ ᒥᔅᑕ 

ᓴᒻᒧᖅᑐᖅ, ᖃᓄᖅ ᑭᐅᓂᕆᔭᐃᑦ ᒪᓕᒡᓗᒍ ᐱᓂᐊᖅᐳᒍᑦ. ᓄᓇᓯᐅᑏᑦ ᓂᐅᕕᖅᑕᐅᓂᖏᑦ ᓄᑖᖑᖅᑕᐅᓂᖏᑦ 

ᐅᓂᒃᑳᕈᓐᓇᕈᕕᑦ. ᓇᓕᐊᑦ ᓄᓇᓖᑦ ᓄᓇᓯᐅᑎᑖᕐᓂᐊᖅᒪᖔᑖ ᓯᓚᑦᑐᓴᕐᕕᖕᒧᑦ? ᖁᔭᓐᓇᒦᒃ, ᒥᔅᑕ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐊᖏᔪᖅᑳᖅ 

ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑐᖅ ᖃᓄᖅ ᑐᓂᓯᐅᖅᑲᐃᓲᖑᒻᒪᖔᑕ ᓄᑖᓂᒃ ᓄᓇᓯᐅᑎᓂᒃ, ᓄᓇᓕᓐᓄᑦ 

ᓄᓇᕗᒻᒥ. 

 

ᐃᒃᓯᕙᐅᑖᖅ, ᓄᓇᕗᒻᒥ ᓯᓚᑦᑐᓴᕐᕕᒃᑯ ᓇᓗᓇᐃᖅᑐᐃᓲᑦ ᐱᒋᐊᖃᓛᖑᔪᓂᒃ ᓄᓇᓕᓐᓂ, 

ᓱᓇᒃᑯᑖᖅᑖᕆᐊᖃᓛᖑᔪᓂᒃ. ᓄᓇᓯᐅᑏᓪᓕ ᐱᓪᓗᒋᑦ, ᓄᓇᓯᐅᑏᑦ ᓄᓇᓯᐅᑎᑖᖅᑎᑦᑎᓃᓪᓕ ᐅᖃᐅᓯᕆᓗᒋᑦ. 

ᓯᓚᑦᑐᓴᕐᕕᒃᑯᑎᒍᑦ ᖃᐅᔨᒐᓱᓲᖑᔪᑦ ᖃᓄᖅ ᓄᓇᓯᐅᑎᑖᖅᑎᑦᑎᓲᖑᒻᒪᖔᑦᑕ. ᑖᓐᓇ ᐊᖏᔪᖅᑳᖅ ᑐᖏᓕᖓ 

ᓇᓗᓇᐃᖅᑐᐃᑦᑎᐊᕈᓐᓇᖅᑐᕉᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ, ᑲᔪᓯᒋᐊᕆᑦ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᒥᓂᔅᑕ 

ᑭᐅᕋᑖᖅᑕᕋᓗᐊᖓ ᐃᓚᖓ. ᑕᒪᓐᓇ ᐊᑭᑐᔪᓕᕆᓂᖅ ᓄᓇᓯᐅᑏᑦ ᐱᓪᓗᒋᑦ ᐃᖏᕐᕋᐃᓇᖅᑐᖅ, ᐊᑭᑐᔪᓄᑦ 

ᐸᕐᓇᑦᑎᕗᑦ ᖃᐅᔨᒪᖃᑎᖃᕋᓱᐊᖏᓐᓇᖃᑦᑕᖅᑐᖅ ᕿᑎᖓᓃᑦᑐᓂᒃ ᖁᑦᑎᓛᖏᓐᓂᓪᓗ ᐊᖏᔪᖅᑳᖑᔪᓂᒃ. 

ᓇᓗᓇᐃᖅᑐᐃᓪᓗᑎᒃ ᓇᓕᐊᒃ ᓯᓚᑦᑐᓴᕐᕕᒃ, ᐃᓐᓇᐃᓘᓐᓃᑦ ᐃᓕᓴᕕᖓ ᐱᖅᑳᕆᐊᖃᕐᒪᖔᖅ ᖃᐅᔨᓴᑦᑕᖅᑯᖅ. 

 

ᐊᒻᒪ ᑮᓇᐅᔭᖓ ᐊᑭᑐᔪᖅᑐᕈᑎᔅᓴᐃᑦ ᓈᒻᒪᒻᒪᖔᑕ ᖃᐅᔨᓴᖅᑕᐅᑦᑕᓕᕆᕗᑦ, ᐊᑕᐅᓯᕐᒥᒃ ᓄᓇᓕᒻᒥᒃ 

ᓇᓗᓇᐃᖅᓯᓯᒪᔪᑦ ᓄᓇᓯᐅᑎᑖᕆᐊᒻᒥᒃ, ᑲᖏᖅᑐᒑᐱᒃ. ᑖᓐᓇ ᐱᖃᐅᔨᔭᐅᓯᒪᔪᖅ, ᐱᖅᑯᓯᓕᕆᔨᕕᒃ 

ᓄᓇᓯᐅᑎᑖᕆᐊᖃᕐᖓᑦ. ᐃᓱᒪᔅᓴᖅᓯᐅᕈᑎᒋᔭᐅᔪᖅ ᒫᓐᓇ ᓯᓚᑦᑐᓴᕐᕕᑯᓐᓄᑦ ᐱᓛᕐᒪᖔᑕ. 

 

ᐊᒻᒪᓗ ᑕᖅᑮᑦ ᐅᑭᐅᖑᓂᖓᓂ, ᓯᓚᑦᑐᓴᕐᕕᒃᑯᑦ ᓄᓇᓕᓐᓂ ᖃᐅᔨᒋᐊᖃᑦᑕᓲᑦ ᑭᓱᓂ ᐊᑭᑐᔪᖅᑐᖅᑐᓂᒃ 

ᐱᒋᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᙵ. ᖃᖓ ᓂᕆᐅᒃᑲᔭᖅᑭᑕ ᖃᖓ ᐊᓯᖏᑦ 

ᓄᓇᓖᑦᑕᐅᖅ ᖃᖓ ᓄᓇᓯᐅᑎᑖᖃᑦᑕᓛᕐᒪᖔᑕ ᑎᑎᕋᖅᓯᒪᔪᓂᒃ ᖃᐃᑦᑎᒍᓐᓇᖅᑭᓰ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᒫᓐᓇ ᑖᒃᑯᐊ 

ᐱᓕᕆᐊᕆᒋᐊᖅᐸᓪᓕᐊᓕᑕᐃᓐᓇᖅᓯᒪᒐᑦᑎᒍ ᑭᒃᑯᑦ ᓄᓇᓯᐅᑎᑖᖅᑐᕆᐊᖃᓛᕐᒪᖓᑕ. ᖃᐅᔨᓯᒪᓕᕈᑦᑎᒍ 

ᑕᖅᑭᕆᓛᖅᑕᑎᓐᓂ ᖃᐅᔨᒪᓇᖅᓯᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑮᓚᓚᐅᕐᓗᓂ ᐊᕐᕌᒎᓚᓕᕐᕕᔅᓴᐅᒻᒥᒻᒪᑦ, 

ᓇᓗᓇᐃᖅᓯᑦᑎᐊᕐᓂᖅᓴᐅᒍᓐᓇᖅᑮᑦ ᑕᑯᓛᕐᒪᖔᑦᑎᒍ ᑎᑎᕋᖅᓯᒪᔪᐃᑦ ᓄᓇᓯᐅᑎᑖᓛᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᑕᐅᓂᖏᑦ 

ᓄᓇᓯᐅᑎᑖᖅᑐᔅᓴᐃᑦ ᓄᓇᓕᒻᒥ ᓄᓇᓯᐅᑎᑖᖅᑎᑦᑎᓂᐊᕈᑦᑕ ᖃᐅᔨᒋᐊᖅᑳᕆᐊᖃᓲᖑᔪᒍᑦ ᓄᓇᓕᓕᒫᖑᔪᓂᒃ  

ᓄᓇᓯᐅᑎᑖᕆᐊᓐᓂ. ᑕᒪᓐᓇᓗ ᐅᒥᐊᕐᔪᐊᒃᑯᑦ ᐅᓯᔭᐅᕕᔅᓴᖓ ᖄᖏᐅᑎᓚᐅᖅᑎᓐᓇᒍ ᐃᓱᒪᑖᖅᓯᒪᒋᐊᖃᓲᖑᔪᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᑦᑎᐊᓂᖅᓴᐅᒍᒪᖅᑲᐅᒐᓗᐊᖅᑐᖓ 

ᓇᓗᓇᐃᖅᑐᐃᓂᖅᓴᐅᖁᖅᑲᐅᔭᕋᓗᐊᕋ ᖃᖓ ᐱᓛᕐᒪᖔᑕ ᐊᓯᖏᑦ. ᓄᓇᓯᐅᑏᓪᓗ ᓱᓇᒃᑯᑖᓪᓗ ᑳᓐᑐᕌᒥᒃ 

ᐱᓇᓱᐊᕋᔅᓴᒥᒃ ᓴᖅᑭᖅᑎᓲᖑᒻᒪᑕ ᑮᓇᐅᔭᖏᑦ ᐊᖏᖅᑕᐅᓯᒪᓕᕋᐃᒻᒪᑕ.  

 

ᐊᒻᒪᓗᑦᑕᐅᖅ ᑕᐃᒫᒃ ᓴᖅᑭᕐᓇᓵᓲᖑᒻᒪᑕ, ᖁᐊᖅᓵᒐᓛᒻᒪᕆᑦᑐᖓᓕ ᑎᑎᕋᖅᓯᒪᔪᓂᒃ ᐊᑐᐃᓐᓇᖃᙱᒻᒪᑕ. 

ᑕᓪᓕᒪᓄᓪᓘᓐᓃᑦ ᐊᕐᕌᒍᓄᑦ ᐸᕐᓇᑦᑎᖏᓐᓄᑦ ᐸᕐᓇᐅᑎᖏᓐᓂᒃ. ᑕᐃᒪᐃᑦᑐᓂᖅᑲᐃ ᑕᑯᔅᓴᖅᑕᖃᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ, ᒫᓐᓇ ᓱᓕ ᐊᖅᑭᔅᓯᓯᒪᖏᓇᑦᑕ 

ᖃᓄᖅ ᓂᐅᕕᓛᕐᒪᖔᑦᑕ ᓄᓇᓕᑦᑎᓐᓄᑦ ᓄᓇᓯᐅᑎᓂᓂᓛᒃ. ᐅᑭᐅᓪᓚᕆᓚᐅᖏᓐᓂᖓᓂ 

ᑐᑭᓯᑦᑎᐊᖅᓯᒪᓂᖅᓴᐅᓛᖅᑐᒍᑦ ᓇᓕᐊᒃ ᓄᓇᓯᐅᑎᑖᓛᕐᒪᖔᖅ ᑭᖑᓪᓕᕐᒥ.  

 

ᑕᐃᒫᒃ ᐱᕕᖃᕋᔭᖅᑐᒍᑦ ᓂᐅᕕᕐᕕᔅᓴᒥᒃ ᑳᓐᑐᕌᒃ ᐱᒐᓱᐊᕋᔅᓴᕐᒥᒃ ᓴᖅᑭᖅᓯᓗᑕ ᓄᓇᓯᐅᒻᒥᒃ ᓂᐅᕕᖅᑎᐅᒐᔭᖅᑐᒥᒃ 

ᐅᒥᐊᕐᔪᐊᒃᑯᑦ ᖄᖏᐅᑎᑦᑎᑕᐃᓕᒪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑕᐃᓐᓇ ᐃᓐᓇᐃᑦ ᐃᓕᓴᕕᖓ 

ᖃᒪᓂᒃᑐᐊᕐᒥ ᐊᑐᖅᑕᐅᖃᑦᑕᖅᑑᒐᓗᐊᖅ, ᐊᑐᖅᑕᐅᑦᑎᐊᖅᐸᖏᒻᒪᑦ. ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᓄᑦ 

ᐃᓕᓴᑎᑦᑎᓂᖅ, ᑕᐃᑲᓂ ᐊᑐᖅᑕᐅᑕᖅᐸᖅᐳᖅ ᐊᒻᒪᑦᑕᐅᖅ ᓯᓚᑦᑐᓴᕐᕕᐅᑉ ᓯᓚᑖᓂ ᐃᓕᓴᑎᑦᑎᓂᖓ 

ᖃᒪᓂᖅᑐᐊᕐᒦᖃᑕᐅᕙᓪᓚᐃᒻᒥᒻᒪᑦ. ᓄᓇᓯᐅᑎᑖᕆᐊᖃᕆᓪᓗᑎᓪᓗ, ᓱᒻᒪᑦ ᐱᔾᔮᓛᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓ 

ᑎᑎᕋᖅᑕᐅᕗᖅ ᖃᐅᔨᒋᐊᖅᑕᐅᑲᓐᓂᕈᓐᓇᓛᖅᑐᖅ ᑐᓂᓯᐅᖅᑲᐃᒐᓱᐊᓕᕈᑦᑕ ᓄᓇᓯᐅᑎᑖᖅᑐᔅᓴᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑐ, ᑕᐃᒪᐃᓐᓂᐊᕐᓂᕋᕋᕕᑦ. ᑭᖑᓪᓕᕐᒥᒃ 

ᐊᐱᖅᑯᑎᒋᓂᐊᓕᕐᒥᔭᕋ, ᖃᒪᓂ’ᑐᐊᕐᒥ ᐅᖃᐅᓯᕆᖅᑲᐅᒐᕕᐅᒃ ᒪᑐᐃᖅᓯᒍᑎᓂᒃ. ᑎᑎᕋᖅᑕᐅᖃᑕᐅᓯᒪᒻᒪᑦ 

ᓄᑖᕈᕆᐊᖅᑕᐅᓂᕐᒧᑦ. ᑮᓇᐅᔭᖏᑦ ᐊᑐᕈᒫᕐᓂᐊᖅᑐᐃᓪᓗ, ᑐᔅᓯᕌᖑᔪᐃᑦ ᓴᓇᔭᐅᔾᔪᑎᔅᓴᖏᑦ. 

 

ᓇᓗᓇᐃᖅᓯᒍᓐᓇᖅᑮᑦ ᖃᓄᖅ ᓴᓇᔭᐅᒋᐊᕋᔭᕐᒪᖔᖅ, ᖃᓄᖅ ᓄᑖᕈᕆᐊᖅᑕᐅᒐᔭᕐᒪᖔᖅ ᖃᒪᓂ’ᑐᐊᕐᒥ ᐃᓐᓇᐃᑦ 

ᐃᓕᓴᕕᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ ᐊᖅᑯᑎᒋᓗᑎᑦ, ᐊᖏᔪᖅᑳᕐᒧᑦ, 

ᓄᓇᕗᑦ ᓯᓚᑦᑐᓴᕐᕕᐅᑉ ᐊᖏᔪᖅᑳᖓ ᑭᐅᖁᓂᐊᖅᑕᕋ ᑖᔅᓱᒥᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᔅ ᒨᓐᔅ, (ᑐᓵᔨᑎᒍᑦ) ᑲᔪᓯᒋᐊᑐᐃᓐᓇᕆᑦ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᐊᕈᐊᐃ. ᐅᑕᖅᑭᒐᓛᑲᐃᓐᓇᕆᔅᓯ. ᑖᔅᓱᒥᖓᑦᑎᐊᖅ 

ᕿᒥᕐᕈᐊᒐᓗᐊᕐᒪᖔᕐᒪ ᖃᐅᔨᒋᐊᑲᐃᓐᓇᕋᒪ. 

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ. ᐃᓗᓕᖏᑦ ᐅᖃᐅᓯᕆᓗᐊᕈᓐᓇᖏᑦᑕᕋᓗᐊᒃᑲ ᖃᐅᔨᒪᓇᖏᒻᒪᑕ. 

ᓇᓗᓇᐃᖅᓯᓯᒪᔪᒍᑦ ᓴᓇᒋᐊᖅᑕᐅᔭᕆᐊᓕᓐᓂᒃ. ᑕᐃᒃᑯᐊ ᐅᖅᓱᐊᓗᖃᐅᑎᖏᑦ ᐊᓯᔾᔨᖅᑕᐅᓂᖏᑦ ᐊᒻᒪᓗ 

ᐊᒥᐊᖅᑕᐅᓂᖓ ᐃᓪᓘᑉ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᖓ. ᑐᓴᕈᒪᑦᑕᕋᑖᕋᓗᐊᖅᑯᖓᓕ, 

ᐅᖃᐅᓯᖃᖁᑦᑕᕋᑖᕋᓗᐊᖅᑲᒋᑦ ᓴᓇᑐᓕᖅᓴᕕᓐᓂ ᓴᓇᒋᐊᖅᓯᓂᐅᔪᓂᒃ. 

 

ᖃᐅᔨᒪᔪᐃᓐᓇᐅᓕᕋᑦᑕ ᖁᓕᐅᓗᐊᖅᑐᓂᒃ ᐊᕐᕌᒍᓂᒃ ᐅᔭᕋᕐᓂᐊᕐᕕᖃᓕᕋᑦᑕ ᓴᓂᐊᓂ ᐊᒻᒪᓗ 

ᐊᑐᖅᑕᐅᖏᓗᐊᖅᑐᑎᒃ ᐃᖅᑲᓇᐃᔭᕈᓐᓇᖅᑐᖁᑎᖏᑦ. 2000ᓗᐊᖅᑐᓂᒃ ᐃᓄᖃᓕᖅᑐᖅ ᓂᕈᐊᖅᑕᐅᓯᒪᕕᒐ, 

ᖁᑦᑎᓂᖅᓴᒥᒃ ᐃᓕᓴᕕᖃᑦᑕᖅᑯᒎᑦ ᐊᒻᒪᓗᑦᑕᐅᖅ ᖁᑦᑎᓂᖅᓴᒥᒃ ᐃᓐᓇᕐᓂᒃ ᐃᓕᓴᕕᖃᕆᓪᓗᑕ 

ᐃᓕᓴᐃᔨᕈᕆᐊᖅᓴᔪᓄᑦ. ᓴᓇᑐᓕᖅᓴᕕᖃᖏᒻᒪᑦ, ᓴᓇᔨᕈᕆᐅᖅᓴᕕᑦᑕᖃᖏᒻᒪᑦ. 

 

ᓱᒻᒪᓂᒃᑯᐊ ᓄᑖᕈᕆᐊᖅᓯᓂᕆᓂᐊᖅᑕᓯ ᐃᓚᓯᓯᒪᖏᓚᑦ ᓴᓇᔨᕈᕆᐅᖅᓴᕕᔅᓴᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᐃᓱᒫᓗᒋᔭᒥᓂᒃ ᐅᖃᐅᓯᖃᕐᖓᑦ. ᐅᔭᕋᕐᒥᐊᕐᕕᓐᓄᑦ ᓴᓇᔨᕈᕆᐅᖅᓴᕕᒻᒥᒃ ᐱᒍᒪᒻᒪᑦ ᓄᓇᖓᓂ. 

 

ᐅᖃᖅᑲᐅᒐᒪᐃᓛᒃ, ᓄᓇᕘᑉ ᒐᕙᒪᖓ ᓇᓗᓇᐃᖅᓯᓯᒪᑦ ᐱᓕᕆᐊᖑᓛᖅᑐᒥᒃ ᐃᓱᒪᔅᓴᔅᓯᐅᕈᑎᐅᓛᖅᑐᒥᒃ. 

ᐅᔭᕋᕐᓂᐊᖅᑐᓕᕆᓂᕐᒥᒃ ᐃᓕᓴᑎᑦᑎᓂᖅᐳᑦ ᓄᓇᕘᑉ ᐃᓗᐊᓂ, ᒐᕙᒃᑯᑦ ᓯᓚᑖᓂ ᑮᓇᐅᔭᖃᕆᐊᖃᓲᖑᒻᒪᑕ ᐊᒻᒪᓗ 

ᑐᔅᓯᕋᐅᑎᒃᑯᑦ ᑭᓯᐊᓂ ᑮᓇᐅᔭᓂᒃ ᐱᒍᓐᓇᖅᑐᑎᑦ. ᐊᒻᒪ ᐃᓕᓴᐃᔨᔅᓴᔅᓯᐊᕆᐊᖃᕋᔭᕆᓪᓗᑎᒃ, ᐃᓪᓗᕈᓯᔅᓴᒥᓗ 

ᐃᓕᓴᑎᑦᑎᕕᔅᓴᒥᒃ.  

 

ᐃᖅᑲᓇᐃᔮᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᑦᑐᐊᓂᖃᕐᖓᑦ. ᑮᓇᐅᔭᖅᑖᑲᓐᓂᕐᓗᑕ ᑭᓯᐊᓂ ᐅᔭᕋᕐᓂᐊᓂᕐᒧᑦ 

ᐱᓕᒻᒪᔅᒪᐃᕕᑦᑖᕈᓐᓇᕋᑦᑕ ᓄᓇᕗᒻᒥ ᓄᓇᓕᖁᑎᑦᑎᓐᓂᒃ. ᐅᔭᕋᕐᓂᐊᓂᕐᒧᑦ ᓴᓇᔨᕈᕆᐊᖅᓴᔪᑦ 

ᐱᓕᒻᒪᔅᓴᐃᕕᓪᓘᓐᓃᑦ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᐅᑎᖃᑕᐅᑎᔅᓯᒪᒐᑦᑎᒍ ᓯᓚᑦᑐᒪᕐᕕᒻᒥ ᓴᖅᑭᖅᑕᐅᒋᐊᓕᓐᓄᑦ ᓄᓇᕘᒥᐅᑕᕐᓄᑦ ᑐᕌᖓᓗᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᔭᐅᑦᑎᐊᖏᒻᒥᒐᒪ. ᓱᒻᒪᓄᓇ ᖃᒪᓂ’ᑐᐊᖅ 

ᓄᑖᕈᕆᐊᖅᑕᐅᕕᔅᓴᖃᖅᑐᓂ ᐃᓐᓇᕐᓄᑦ ᐃᓕᓴᕕᖓ, ᓱᒻᒪᑦ ᐃᓚᔭᐅᔾᔮᓛᖏᓚᖅ ᐅᔭᕋᕐᓂᐊᓂᕐᒧᑦ 

ᐃᓕᓴᑎᑦᑎᕕᔅᓴᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ, (ᑐᓵᔨᑎᒍᑦ) ᐊᐱᖅᑯᑎᖓ ᑭᐅᓚᐅᕈᖅ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᖃᒃᑲᓂᕐᓗᖓᐃᓛᒃ. ᖁᔭᒋᔭᕋ 

ᐃᓱᒫᓘᑎᒥᓯᓂᒃ ᐅᖃᐅᓯᖃᕐᖓᑦ ᒪᓕᒐᓕᐅᖅᑎ ᓂᕈᐊᖅᑕᐅᕕᒋᓯᒪᔭᖓᓄᑦ ᖃᒪᓂᒃᑐᐊᕐᒧᑦ. ᑭᓯᐊᓂ ᒫᓐᓇ 

ᓇᓗᓇᐃᖅᓯᓯᒪᓐᖏᓇᑦᑕ ᐃᓕᓐᓂᐊᑎᑦᑎᓛᕐᓗᑕ ᓄᓇᓕᖓᓂ.  

 

ᑭᓯᐊᓂ ᑐᑭᓯᓯᒪᒐᓗᐊᖅᑐᒍᑦ ᐅᔭᕋᕐᓂᐊᓂᕐᒥᒃ ᐱᓕᒻᒪᔅᓴᐃᓂᖅ ᐅᔭᕋᕐᓂᐊᑎᔅᓴᓂᒃ. ᓴᖅᑭᑦᑕᐅᔭᕆᐊᓕᓐᓄᑦ 

ᖁᑦᑎᓂᖅᐹᖑᖃᑕᐅᒪᑦ ᓄᓇᕘᒥ. ᓄᓇᕗᒻᒥᐅᓪᓗ ᐃᖅᑲᓇᐃᔭᖅᑐᖁᑎᖏᑦ ᐃᖅᑲᓇᐃᔮᖃᓕᖅᑐᑎᒃ 

ᐅᔭᕋᕐᓂᐊᕐᕕᓐᓂ ᓄᓇᕘᑉ ᐃᓗᐊᓂ. ᐊᒻᒪᓗ ᒫᓐᓇ ᐅᔭᕋᕐᓂᐊᖅᑐᓕᕆᓂᕈᕆᐊᔅᓴᓂᕐᒥᒃ ᐃᓕᓴᑎᑦᑎᓂᖅ ᑖᓐᓇ 

ᓯᕗᓪᓕᐅᑎᒃᑲᑦᑎᒍᐃᓛᒃ. ᑕᐃᒪᓕ ᑲᒪᔨᔅᓴᖅ ᑕᐃᒪᐃᑦᑐᓄᑦ ᐃᖅᑲᓇᐃᔮᖓ ᐃᓐᓄᑦᑕᐅᓯᒪᓕᖅᑲᑦ 

ᑕᑯᓐᓈᕆᐊᕐᓂᔅᓴᐅᒍᓐᓇᕋᔭᖅᑐᒍᑦ ᐅᔭᕋᕐᓂᐊᓂᕐᒥᒃ ᐃᓕᓴᑎᑦᑎᓂᕐᒥᒃ ᓄᓇᓕᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᒥᓂᔅᑑ. ᖃᐅᔨᒪᒐᓗᐊᖅᑐᖓᐃᓛᒃ 

ᐱᒋᐊᕋᑖᑦᑎᐊᔪᒐᕕᑦ ᒥᓂᔅᑕᐅᓗᑎᑦ. 

 

ᐊᐱᖅᓱᓗᐊᕌᓗᒐᓱᙱᒃᑲᓗᐊᖅᑐᖓ, ᑭᓯᐊᓂ ᑖᓐᓇ ᐊᕐᕌᒎᓐᓂᒃ ᒪᕐᕉᓐᓂᖅ ᐊᔭᐅᕆᔾᔪᑎᒋᒐᓱᐊᖅᓯᒪᓕᕋᒃᑯ, 

ᐊᑦᓱᕈᐊᕆᒐᒃᑯ ᓱᓕ. ᐊᕕᑦᑐᖅᓯᒪᔪᓂ ᑐᑦᑕᕐᕕᖏᓐᓂᒃ ᖃᐅᔨᒪᓇᖅᑑᒐᓗᐊᖅ, ᑕᒪᒃᑯᐊ 

ᐱᕙᓪᓕᐊᓴᕋᐃᕐᓂᖅᓴᐅᒐᔭᕐᖓᑕ. ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒥᒻᒪᑦ. ᐊᐱᖅᑯᑎᖓᓗ 

ᑭᐅᔭᐅᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᒡᒎᖅ ᓴᖅᑭᖅᓯᒐᓱᑦᑑᒐᓗᐊᑦ ᓴᓇᑐᓕᔅᓴᕕᒻᒥᒃ ᐊᒻᒪ ᒐᕙᒪᒃᑯᑦ 

ᓯᓚᑖᓂᒡᒎᖅ ᑮᓇᐅᔭᖃᖅᑎᑕᐅᓗᑎᒃ ᑭᓯᐊᓂ ᓴᖅᑭᒍᓐᓇᕋᔭᕐᖓᑕ, ᐅᔭᕋᕐᓂᐊᖅᑐᓕᕆᓂᕐᒥᒃ 

ᐃᓕᓴᑎᑦᑎᓂᐅᒐᔭᖅᑐᐃᑦ ᐃᓕᐅᖅᑲᐃᕕᐅᓗᑎᒃ ᑭᓯᐊᓂ ᑮᓇᐅᔭᓂᒃ. 

 

ᐅᖃᖅᑏ, ᖃᐅᔨᒪᒐᒪ ᐊᑐᖅᓯᒪᓪᓚᕆᑦᑕᑎᓐᓂᒃ ᖃᒪᓂ’ᑐᐊᕐᒥ ᓇᒻᒥᓂᖃᐅᑎᓖᑦ. ᐊᕐᕌᒍᓛᓗᓐᓂᒃ 

ᐱᒋᐊᖅᑎᑦᑎᒐᓱᐊᖅᓯᒪᔪᑦ ᐅᔭᕋᕐᓂᐊᕐᕕᒻᒥᒃ ᐃᓕᓴᑎᑦᑎᕕᔅᓴᒥᒃ. ᑮᓇᐅᔭᓂᓪᓗ ᓯᓚᑖᓂᒃ ᐱᓯᒪᓪᓗᑎᒃ 

ᑲᑐᔾᔨᖃᑎᖃᖅᑐᑎᑦ ᔫᑳᓐᒥ ᓯᓚᑦᑐᓴᕐᕕᖏᓐᓂᒃ. 

ᐃᑲᔪᖅᑕᐅᒋᐊᖃᑐᐃᓐᓇᓚᐅᖅᑐᐃᑦ ᓄᓇᕗᑦ ᓯᓚᑦᑐᓴᕐᕕᑯᓐᓂᒃ ᐃᖏᕐᕋᑎᓯᒐᓱᓪᓗᒍ. 

ᐃᖏᕐᕋᓯᓚᐅᖅᓯᒪᓚᐅᖏᑦᑐᖅ.  

 

ᓇᒻᒥᓂᖅ ᐅᖃᔪᔪᖅ ᐅᕙᓐᓄᑦ, ᔫᑳᓐᒥ ᓯᓚᑦᑐᓴᕐᕕᖏᓐᓂᒃ ᐱᓕᕆᖃᑎᖃᕆᐊᔅᓴᒎᖅ ᐱᔭᕆᐊᑭᓐᓂᖅᓴᐅᔪᖅ 

ᓄᓇᕗᒻᒥ ᓯᓚᑦᑐᓴᕐᕕᑯᓐᓂᒃ, ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᒎᖅ ᒥᑦᑎᒪᑕᓕᒻᒥ ᓴᖅᑭᔅᓯᒐᓱᑦᑑᒐᓗᐊᑦ. 

ᐊᒻᒪᓗ ᖃᐅᔨᒍᒪᑦᑕᖅᑯᖓᓕ, ᖃᓄᕐᓕ ᑕᐃᒃᑯᐊ ᖃᑐᔾᔨᖃᑎᒌᓛᕐᒪᖔᖅ, ᖃᓄᐊᓗᒃ ᐱᓕᕆᖃᑎᒋᓂᐊᖅᑭᓯᐊᒃ 

ᐱᖅᑳᓛᕐᓗᑎᒃ ᖃᒪᓂ’ᑐᐊᒃᑯᑦ ᐱᒍᒪᖅᑳᓚᐅᖅᓯᒪᑎᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᓂᒍᖅᓯᒪᔪᓂᒃ ᓄᓇᕘᑉ 

ᓯᓚᑦᑐᓴᕐᕕᒃ ᖃᑐᔾᔨᖃᖃᑎᖃᖃᑦᑕᖅᓯᒪᔪᖅ ᐃᓄᓕᕆᔨᒃᑯᓐᓂᒃ, ᓄᓇᕗᒻᒥᐅᑕᕐᓂᒃ ᐱᖃᑕᐅᑎᑦᑎᒐᓱᒃᑐᑎᒃ ᓄᓇᐅ 

ᐃᑭᐊᖓᓂᒃ ᐅᔭᕋᕐᓂᐊᖅᑎᐅᓂᕐᒥᒃ ᐃᓕᓴᑎᑦᑎᓂᕐᒥᒃ. ᐅᔭᕋᕐᓂᐊᖅᑐᓕᕆᓂᕐᒥᓪᓗ ᐱᓕᒻᒪᒃᓴᐃᓂᕈᓘᔭᕐᓂᒃ. 

 

ᐅᖃᒃᑲᓂᕐᓗᖓ, ᐅᖃᖅᑲᐅᒐᓗᐊᕐᒥᒐᒪ ᐅᔭᕋᕐᓂᐊᓂᕐᒧᑦ ᐱᓕᒻᒪᔅᓴᐃᓂᖅ ᑮᓇᐅᔭᖃᖅᑎᑕᐅᖏᒻᒪᑦ ᒐᕙᒪᒃᑯᓐᓄᑦ, 

ᑮᓇᐅᔭᔅᓯᐊᕆᐊᖃᖃᑦᑕᖅᑐᒍᑦ ᓯᓚᑖᓂᒥᓂᐅᑕᕐᓂᒃ ᐃᓕᓐᓂᐊᑎᑦᑎᓂᐊᕈᑦᑕ ᓄᓇᕗᒻᒥᐅᑕᕐᓂᒃ. ᐊᖏᔪᖅᑳᕐᖑᓇ 

ᓇᓗᓇᐃᖅᑐᐃᑦᑎᐊᑲᓐᓂᖁᔭᕋᓗᐊᕋ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᔅ ᒨᓐᔅ, (ᑐᓵᔨᑎᒍᑦ) ᐊᑏ. 

 

ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᓐᓇᓗ ᐊᐱᖅᑯᑎᒋᔭᖓ, ᑖᓐᓇ ᑲᔪᓯᓗᑕ. 

ᐃᑲᔪᖅᑕᐅᖏᓐᓇᕈᒪᓪᓗᑎᒃ ᑖᒃᑯᓂᖓ ᐃᓕᓐᓂᐊᕈᑎᒃᓴᒃᑲᓐᓂᕐᓂᐊᖅᑐᓂᒃ ᓄᓇᓕᓐᓂ. ᓇᓗᓇᐃᖅᓯᔪᓐᓇᖅᑐᖓ 

ᐃᖅᑲᓇᐃᔭᖅᑎᕗᑦ ᑖᒃᑯᓂᖓ, ᖃᒪᓂ’ᑐᐊᕐᒥ ᐅᖃᐅᓯᕆᔭᐅᔪᒥᒃ. 

 

ᑖᒃᑯᐊ ᐱᓕᕆᔪᓐᓇᕐᓂᓕᒫᑦᑎᓐᓂᒃ ᐱᓕᕆᓚᐅᖅᑐᒍᑦ, ᑭᓯᐊᓂ ᑕᒪᒃᑯᐊ ᑎᑎᕋᕆᐊᖃᕐᒥᔭᕗᑦ ᑖᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᐊᒻᒪ ᐃᓕᓐᓂᐊᕐᓂᖏᑦ ᐃᓐᓇᐃᑦ, ᐊᒻᒪ ᖁᕝᕙᓯᖕᓂᖅᓴᒥᒃ ᐃᓕᓐᓂᐊᖁᓪᓗᒋᑦ, 

ᑖᒃᑯᐊ ᐃᓗᐊᓃᑦᑐᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᓐᓄᑦ. 

 

ᑕᐃᒪᓕ, ᓯᓚᑦᑐᖅᓴᕐᕕᒡᓗ, ᓯᓚᑦᑐᖅᓴᕐᕕᒡᔪᐊᕐᓗ ᑖᒃᑯᐊ ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ ᑕᐃᒪ 

ᐊᖏᖅᑕᐅᖅᑳᕆᐊᖃᕐᒪᑕ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᖏᖅᑕᐅᖅᑳᕆᐊᖃᕐᒪᑦ. ᑖᒃᑯᐊ 

ᒪᑐᐃᖓᐃᓐᓇᖅᑐᒍᑦ ᐊᓯᑦᑎᓐᓂᒃ ᐃᖅᑲᓇᐃᔭᖃᑎᖃᕐᓗᑕ ᓄᓇᓕᖕᓂᒃ ᑎᒥᖁᑎᒋᔭᐅᔪᓂᒃ ᐅᕝᕙᓘᓐᓃᑦ 

ᑲᒻᐸᓂᐅᔪᓄᑦ. 

 

ᐊᒻᒪᓗᑦᑕᐅᖅ ᐃᓇᑉᐸᒃᑲ ᒪᓕᒐᓕᐅᖅᑏᑦ ᐅᖃᖃᑎᒋᔭᐅᑦᑎᐊᒃᑲᓐᓂᖁᓪᓗᑕ ᖃᓄᐃᑦᑐᓂᒃ ᐅᔭᕋᕐᓂᐊᕐᕕᖕᒥᒃ 

ᐃᓕᓐᓂᐊᖅᑕᐅᖁᔨᓪᓗᑎᒃ ᐅᔭᕋᕐᓂᐊᖅᑐᓕᕆᓂᕐᒧᑦ. ᐊᔾᔨᒌᖏᒻᒪᑕ ᐃᓕᓐᓂᐊᖅᑕᐅᔪᓐᓇᖅᑐᑦ ᐅᔭᕋᕐᓂᐊᓂᕐᒧᑦ, 

ᓴᓇᔨᐅᓂᕐᒧᑦ, ᖁᕝᕙᓯᓐᓂᖅᓴᒥᓘᓐᓃᑦ ᐃᓕᓐᓂᐊᕐᓂᕐᒥᒃ, ᐊᒻᒪ ᐊᖁᑎᐅᓂᕐᒧᑦ.  

 

ᑕᒪᒃᑯᐊ ᐅᖃᐅᓯᖃᒃᑲᓐᓂᕈᓐᓇᖅᑐᑦ ᐅᖃᖃᑎᒋᔭᐅᓗᑎᒃ ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᓄᑦ. ᐅᖃᖃᑎᖃᐃᓐᓇᖅᑐᒍ 

ᖃᓄᖅ ᑕᐅᑦᑐᖃᕆᐊᖃᕐᒪᖔᑕ ᐃᓕᓴᐅᑎᔅᓴᐅᓂᐊᖅᑐᑦ ᐃᓐᓇᕐᓄᑦ, ᐃᓛ ᐅᔭᕋᓐᓂᐊᕐᕕᖕᒧᑦ. ᐅᓄᖅᑑᖕᒪᑕ ᑖᒃᑯᐊ 

ᒥᓂᔅᑕᐅᑉ ᐅᖃᐅᓯᖅᑲᐅᖕᒪᒋᑦ ᐅᓄᑲᓪᓚᖕᒪᑕ, ᐃᓱᒪᒃᓴᖅᓯᐅᕈᑎᐅᔭᕆᐊᖃᖅᑐᑦ ᐅᔭᕋᓐᓂᐊᕐᓂᓕᕆᓂᕐᒧᑦ 

ᐃᓕᓴᐃᔪᖃᕐᓂᐊᖅᑎᓪᓗᒍ. ᑕᒪᒃᑯᐊ ᐱᔨᔅᓯᕈᑕᐅᔪᓐᓇᖅᑐᑦ.  

 

ᑭᓯᐊᓂ ᒪᑐᐃᖏᓐᓇᐅᔭᖅᑐᖅ ᖃᓄᐃᓕᐅᕈᓐᓇᕐᒪᖔᑦᑕ ᐊᑕᐅᑦᑎᒃᑯᑦ ᐊᐅᓚᑕᐅᓗᑎᒃ, ᑖᒃᑯᐊ ᐊᑐᖅᑕᐅᓪᓚᑦᑖᖅᑐᑦ 

ᓯᓚᑦᑐᖅᓴᕐᕕᖕᒥ, ᖁᕝᕙᓯᖕᓂᖅᓴᕐᒥᒃ ᐃᓕᓐᓂᐊᖅᑎᑦᑎᔨᑑᒐᑦᑕ ᓄᓇᕗᒥ, ᑖᒃᑯᑑᓪᓗᑕ ᑭᓯᐊᓂ. 

ᐃᒡᓗᒌᑦᑎᐊᕆᐊᖃᕋᑦᑕ ᖃᓄᐃᓕᐅᕈᓐᓇᕐᓂᕗᓪᓗ ᑭᐅᔪᓐᓇᙱᑲᓚᐅᖅᑐᖓ ᑕᒪᒃᑯᓂᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑭᐅᒐᕕᑦ. ᖁᔭᓕᑦᑎᐊᖅᐳᖓ ᑖᒃᑯᓂᖓ 

ᐃᓇᑕᐅᒐᒪ ᐅᖃᖃᑎᒋᖁᔭᐅᓪᓗᖓ ᑖᒃᑯᓂᖓ.  

 

ᖃᒪᓂᑦᑐᕐᐊᒨᖔᖁᓕᖅᐸᔅᓯᓕ, ᑕᐃᒃᑯᐊ ᑕᑯᔭᖅᑐᕐᓂᐊᕋᔅᓯᐅᒃ ᐃᓕᓐᓂᐊᕐᕕᑦ. ᑖᒃᑯᐊᓗ ᓇᖕᒥᓂᖃᖅᑐᑦ 

ᑕᑯᔭᖅᑐᕐᓗᒋᑦ ᐊᕐᕌᒍᒐᓴᖕᓂᒃ ᑕᐃᒪᐃᑦᑕᕆᐊᖃᓕᓚᐅᖅᑐᖅ ᐅᔭᕋᕐᓂᐊᕐᕕᒃ ᒪᑐᐃᖅᑎᓪᓗᒍ, 

ᖃᒪᓂᑦᑐᐊᕐᒧᐊᖁᓪᓗᓯ ᖃᐃᖅᑯᔨᕗᖓ ᐃᓕᔅᓯᓐᓄᑦ ᐅᖃᖃᑎᖃᕈᓐᓇᕐᓂᐊᕐᒪᑦ. ᑖᒃᑯᐊ ᑭᖑᓪᓕᕐᒧᑦ 

ᐊᑭᑐᔪᖅᑐᕈᑎᒃᓴᓄᑦ ᐃᓕᓯᔪᓐᓇᕐᓂᕐᒧᑦ. 

 

ᐃᒃᓯᕙᐅᑖᖅ, ᐊᓯᖏᓐᓂᒃ ᐊᐱᖅᑯᑎᒃᓴᖃᕐᓂᐊᓕᕋᒪ. ᐅᐊᑦᑎᐊᖅ ᐅᖃᐅᓯᖃᖅᑲᐅᖕᒪᑕ ᐊᖁᒋᐅᖅᓴᕈᑏᑦ ᐅᕝᕙ 

ᓲᕐᓗ ᑕᐃᒃᑯᐊ ᐊᐃᑉᐸᖓᒍᑦ ᐊᑐᖅᑕᐅᔪᒃᓴᒫᑦ ᓴᓂᕐᕙᒃᑕᐅᓯᒪᖕᒪᑦ ᓱᕋᑳᓪᓚᖕᓂᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᑦᑎᐊᒃᑲᓐᓂᕐᓗᒋᑦ 

ᑎᓴᒪᐅᖕᒪᑕ. ᑕᐃᒃᑯᐊ ᐊᑐᓂᒃ ᐊᒡᒍᖅᑐᖅᓯᒪᔪᑦ ᐃᓗᐊᓂ ᑕᐃᒃᑯᐊ ᐱᓕᒻᒪᒃᓴᐅᑏᑦ.  

 

ᓅᑦᑕᖏᑦᑐᑦ ᐊᖁᒋᐅᖅᓴᐅᑏᑦ ᒫᓐᓇᐅᔪᖅ, ᒫᓐᓇ ᐃᓗᓕᑯᓘᔭᖃᖅᑐᓂᒃ ᑲᑎᒪᔨᐅ ᐊᐱᖅᑯᑎᖓᓄᑦ 

ᑭᐅᔪᓐᓇᙱᑲᐃᓐᓇᖅᑐᖓ. (ᑐᓵᔨᑎᒎᖏᑦᑐᖅ) ᖃᒪᓂ’ᑐᐊᕐᒧᑦ ᑕᑯᕈᒫᕋᒪ ᐃᓄᖏᓐᓂᒃ, ᓇᓂᑐᐃᓐᓇᓗ ᓄᓇᕘᓕᒫᒥ 

ᐊᐱᖅᓱᖅᑕᐅᒍᒪ ᖃᐃᔪᓐᓇᖅᑐᖓ ᐱᕕᖃᑐᐊᕈᒪ ᓇᒧᓕᒫᖅ ᓄᓇᕘᑉ ᓄᓇᓕᖏᓐᓄᑦ ᐳᓛᕆᐊᕈᒪᒐᒪ (ᑐᓵᔨᑎᒍᑦ) 

ᐃᒃᓯᕙᐅᑖᖅ, ᑕᐃᒃᑯᐊ ᐱᖓᓱᑦ ᐃᖃᓗᒃᑑᖅᑎᐊᕐᒦᑦᑐᑦ ᐊᖁᑦᑐᖅᓯᐅᑎᑦ ᖃᖏᖅᖠᓂᕐᒥ, ᐊᒻᒪᓗ ᒥᑦᑎᒪᑕᓕᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ ᑕᐃᒃᑯᐊ ᐱᑐᐃᓐᓇᕆᐊᓕᖕᓄᑦ ᐅᐊᔭᖃᙱᑦᑐᒧᑦ ᐱᑐᒍᑏᑦ. ᑕᐃᒃᑯᐊ ᑲᓂᐊᕆᒧᑦ 

ᐱᑐᒋᐊᖃᕐᒪᑕ. ᕿᒥᕐᕈᓇᒃᑭᕕᓰ ᖃᕆᓴᐅᔭᒃᑯᑦ ᐱᑐᒡᕕᒃᑖᕐᓂᐊᖅᐱᓰ? ᕿᓂᒃᑯᑦ ᐅᕝᕙᓘᓐᓃᑦ ᔅᑖᓕᓐᒃ ᐅᕝᕙᓘᓐᓃᑦ 

ᐱᖃᑖ ᐊᓯᐊᒍᑦ ᒐᕙᒪᒃᑯᓐᓂᒃ ᑐᓴᖅᑎᑦᑎᔾᔪᑕᐅᓚᐅᖅᑑᖅ ᑕᐃᑰᓈ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᐊᓪᓚᓚᐅᖅᑎᓪᓗᖓ ᑕᐃᒪ 

ᐅᖃᒃᑲᓐᓂᕐᓗᖓ ᐅᓂᒃᑳᑦᑎᐊᒃᑲᓐᓂᕐᓗᖓ ᐊᖓᔪᖅᑳᖓᑕ ᑐᒡᓕᐊᓂᒃ. ᐅᖃᐅᑎᔭᐅᖅᑲᐅᒐᒪ ᐊᒻᒪ ᐅᐊᑦᑎᐊᖅ 

ᒪᑐᐃᕈᑎᓐᓂᒃ ᐅᖃᖅᑲᐅᒐᒪ, ᐊᑭᑐᔪᖅᑐᕈᑎᒃᓴᕗᑦ ᑐᒃᓯᕋᕋᑦᑕ $300,000-ᓂᒃ ᐱᔪᒪᓪᓗᑕ 

ᖃᕋᓴᐅᔭᓕᕆᔾᔪᑎᒃᓴᐅᔪᓄᑦ. ᑖᒃᑯᐊ ᒑᓚᒃᓯᒃᑯᓐᓄᑦ ᑖᓐᓇ ᐃᓄᒃ−ᓂᐊᑦᓄᑦ ᐱᑐᒃᑐᑦ ᑲᓐᐊᒃᑎᒃ ᐊᒻᒪᓗ ᕿᑭᖅᑖᓗᒃ 

ᑯᐊᐳᕇᓴᓐ ᑖᓐᓇ ᑎᒥᖁᑎᒋᔭᐅᔪᑦ ᑖᒃᑯᐊ ᖃᕋᓴᐅᔭᒃᑯᑦ ᐱᑐᒍᑎᒃᓴᓂᒃ ᐱᔨᔅᓯᕈᑎᖃᕐᓂᐊᖅᑐᑦ. 

 

ᐱᑐᒡᕕᖕᒥᒃ ᑲᓂᐊᕆᒃᑯᑦ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖅᑖᖅᑎᖃᑦᑕᖅᑕᖏᑦ ᑎᒥᖁᑎᒋᔭᐅᔪᖅ ᑖᒃᑯᐊ ᑲᓇᑕᓕᒫᒥ 

ᖃᐅᔨᓴᐃᔪᑦ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᖢᑎᒡᓗ ᑲᓂᐊᕆ ᐱᑐᒡᕕᒃ ᑕᐃᓐᓇ ᑮᓇᐅᔭᓕᐅᕋᓱᐊᖅᑐᓄᑦ 

ᐊᑐᖅᑕᐅᖃᑦᑕᖅᑐᖅ ᐱᑐᒡᕕᒃ. ᔅᑖᓕᓐᒃᓕ ᑕᐃᒃᑯᐊ ᓇᖕᒥᓂᕆᔭᐅᓪᓚᑦᑖᕐᒪᑦ.  

 

ᓇᓗᓇᐃᖅᓯᒃᑲᓐᓂᖁᔭᕋ ᑖᓐᓇ ᐊᖓᔪᖅᑳᖓᑦ ᓯᓚᑦᑐᖅᓴᕐᕕᐅᑉ ᐊᑐᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ, ᐊᑏᒃ ᑲᔪᓯᒋᑦ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᓐᓇ ᐊᐱᕆᖕᒪᑦ. ᒥᓂᔅᑕ ᐅᖃᐅᓯᖃᖅᑲᐅᔪᖅ 

ᓯᓚᑦᑐᖅᓴᕐᕕᒃ ᑖᒃᑯᐊ ᐊᒃᓱᐊᓗᒃ ᐅᐱᒍᓱᒃᑐᑦ ᑐᓴᖅᑎᑦᑎᔭᕆᐊᒃᓴᖅ ᒑᓚᔨᔅ ᐃᓄᖕᒥᒃ ᑖᒃᑯᐊ ᐱᑐᒍᓐᓇᖅᓯᓂᐊᕐᒪᑕ 

ᑖᒃᑯᐊ ᓯᓚᑦᑐᖅᓴᕐᕕᒃ ᑲᓂᐊᕆᒃᑯᑦ ᐱᑐᒡᕕᖓᓄᑦ. ᑖᒃᑯᐊ ᑲᑎᒪᔩᑦ ᑕᑯᔪᓐᓇᖅᑕᖏᑦ ᑕᒪᒃᑯᓄᖓ. 

 

ᖃᕋᓴᐅᔭᐅᑉ ᓂᐱᒃᓴᖏᓐᓂᒃ ᓲᕐᓗ ᓄᓇᕗᒻᒥ ᐱᑐᒡᕕᐅᖃᑦᑕᕐᓂᐊᖅᑐᑦ CFCs−ᖑᔪᑦ ᑕᐃᒪᐃᑦᑐᓂᒃ ᖃᕋᓴᐅᔭᒃᑯᑦ 

ᐱᑐᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒃᓯᕙᐅᑕᐅᔪᖓ ᐅᖃᖅᑎᐅᙱᑦᑐᖓ ᐊᒻᒪ ᐊᐱᖅᓱᕐᓂᐊᓕᕐᒥᔪᖅ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᐳᐃᒍᕐᓂᕋᒪ ᐊᐱᕆᔭᕆᐊᒃᓴᖅ. ᑕᕝᕙᓂ 

ᓇᓗᓇᐃᖅᓯᔾᔪᑏᑦ ᑎᑎᖅᑲᖁᑎᖏᓐᓂ. $1.5 ᒥᓕᐊᓐ ᑮᓇᐅᔭᑦ ᓱᕋᒃᓯᒪᔪᓕᕆᔾᔪᑎᐅᓂᐊᖅᑐᑦ ᐅᓄᑲᓪᓚᒃᑐᓂᒃ 

ᐱᓕᕆᐊᒃᓴᖃᕐᒪᑕ ᑕᕝᕙᓂ ᓇᓗᓇᐃᖅᓯᓯᒪᔪᑦ. ᐃᖃᓗᖕᓂ ᐊᖏᕐᕋᕆᔭᐅᔪᓄᑦ ᓄᑖᕈᕆᐊᖅᓯᔾᔪᑕᐅᓂᐊᖅᑐᑦ 

ᐅᓄᕐᓂᕆᔭᖏᑦ ᑖᒃᑯᐊ ᐊᑭᖏᑕ ᐊᑐᕈᒫᖅᑐᑦ ᑮᓇᐅᔭᑦ $1.5 ᒥᓕᐊᓐ ᑮᓇᐅᔭᓂᒃ ᑐᒃᓯᕋᕐᒪᑕ. ᐊᒻᒪᓗᑦᑕᐅᖅ 6-

ᖑᔪᑦ ᑕᕝᕙᓂ ᓇᓗᓇᐃᖅᓯᔪᓂᒃ $1.659 ᒥᓕᐊᓐ ᑮᓇᐅᔭᐅᓪᓗᑎᒃ. 

 

ᑖᓐᓇ $159,000-ᓂᒃ ᐅᖓᑕᐅᔨᓯᒪᔪᖅ ᑖᓐᓇᑦᓴᐃᓐᓇᖅ ᐃᖃᓗᒃᑑᑦᓯᐊᕐᒥ ᐃᓕᓐᓂᐊᖅᑏᑦ ᐱᑐᒡᕕᖓᑦ 

ᓱᓪᓗᓕᖓᓄᑦ ᐃᒥᓄᑦ. ᑖᒃᑯᐊ ᐊᑖᓂ ᐊᒥᐊᒃᑯᖏᑦ ᐊᑐᖅᑕᐅᓂᐊᖅᑐᑦ ᓄᓇᓕᖕᓂ ᐱᓕᕆᔾᔪᑕᐅᓂᐊᖅᑐᑦ 

ᐊᑭᓕᐅᑕᐅᓗᑎᒃ ᓱᕋᒃᓯᒪᔪᓄᑦ ᑐᐊᕕᕐᓇᖅᑐᓄᑦ. 

 

ᖃᐅᔨᒪᔪᐃᓐᓇᐅᒐᑦᑕ ᑐᐊᕕᕐᓇᖅᑐᖅᑕᖃᕐᒪᑦ ᐃᒪᕐᓗ ᓱᓪᓗᖓ ᓱᕋᖃᑦᑕᖅᖢᓂ ᐅᖅᓱᐊᓗᐃᓪᓗ ᑯᕕᖃᑦᑕᖅᖢᑎᒃ 

ᑕᐃᒪᐃᓕᓚᐅᓲᖑᒐᑦᑕ. ᐄ, ᑭᓯᐊᓂ ᕿᒥᕐᕈᓇᒃᖢᒋᑦ ᐊᖏᖅᑕᐅᓯᒪᔪᑦ ᑖᒃᑯᐊ ᐅᓄᕐᓂᖅᓴᐅᖕᒪᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᑐᒃᓯᕋᖅᑕᒃᓴᖏᑦ. ᐃᓱᒫᓘᑎᖃᕐᒪᑕ ᑖᒃᑯᐊ ᑭᓱᑐᐃᓐᓇᑦ ᓴᖅᑭᓐᓂᖅᐸᑦ ᖃᓄᐃᑦᑐᓂᒡᓕ, 

ᖃᓄᕐᓕ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑭᐅᒐᔭᖅᐸᑦ ᑕᒪᒃᑯᓂᖓ ᓱᕋᒃᑐᖃᑲᓪᓚᒃᐸᑦ ᑐᐊᕕᕐᓇᖅᑐᒃᑯᑦ, 

ᓂᕆᐅᓇᙱᑦᑐᒃᑯᑦ ᑮᓇᐅᔭᖅᑐᕈᑎᒃᓴᖏᑦ ᑖᒃᑯᓄᖓ 6-ᓄᑦ ᐊᑐᖅᑕᐅᓂᓕᕇᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐃᔨ 

ᒥᔅᑕ ᒍᕆᐊᒻᓚ ᖃᐃᖁᓪᓗᒍ ᐅᓂᒃᑳᕐᓂᐊᕐᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑕᐅᓇᓂ ᐊᐱᖅᓱᖅᑕᐅᕕᖕᒦᑦᑐᑦ 

ᐊᓯᔾᔨᕈᓐᓇᖁᓪᓗᒍ?  

 

ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑲᒃᑯᐊ ᐃᓯᖅᑎᓚᐅᒃᑭᑦ ᐊᓂᑎᓪᓗᒋᓪᓗ ᐃᓚᖏᑦ. ᒥᔅᑕ ᖃᕝᕕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. ᑭᓇᐅᖕᒪᖔᑦ ᑖᓐᓇ ᐅᖃᑲᐃᓐᓇᕈᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂᒃᑐᖅ ᑖᓐᓇ ᑕᓕᖅᐱᔅᓯᓐᓂ, ᐊᓄᔅ 

ᕘᒪ. ᐊᑭᑐᔪᖅᑐᕈᑎᒃᓴᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ. ᐊᓄᔅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᕘᒪ, ᐊᑏ ᑭᐅᓚᐅᕆᑦ. 

 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᓪᓗ ᖁᔭᓐᓇᒦᖅᐸᒃᑲ. ᐊᒻᒪᓗᑦᑕᐅᖅ ᑮᓇᐅᔭᐃᑦ ᐱᓕᕆᐊᒃᓴᓂᒃ 

ᑖᒃᑯᓂᖓ ᐱᒋᐊᖅᑕᐅᓚᐅᙱᑦᑐᓂᒃ ᓂᕆᐅᒃᑐᖓ ᐅᓄᑲᓪᓚᒃᑐᓂᒃ ᐱᓕᕆᐊᒃᓴᐃᑦ ᑖᒃᑯᐊ ᓇᐅᑦᑎᐅᒪᔪᓂᒃ 

ᑮᓇᐅᔭᓂᒃ ᐊᒥᐊᒃᑯᖃᕐᓂᖅᐸᑦ ᑕᐃᒪᓐᓇᐃᓕᐅᕐᓂᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᓕᕐᒥᔭᕋ ᑖᒃᑯᐊ ᐃᒻᒪᖄ ᑭᐅᔭᕐᓂᖅᑐᕈᓘᖅᑰᖅᑐᖅ. 

ᓯᕗᓪᓕᖅᐹᓂᒃ ᑭᐅᔭᕐᓂᕐᓂᐊᖅᑕᐅᔪᖅ. ᐃᓐᓇ ᓱᕈᓯᒃᑯᕕᕕᓂᖅ ᑖᒃᑯᐊ ᒥᑦᑕᕐᕕᐅᑉ ᖃᓂᒋᔮᓂᒃ ᓄᓇᕗᑦ 

ᓯᓚᑦᑐᖅᓴᕐᕕᐅᒃ ᓱᓕ ᐱᖁᑎᒋᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᓐᓇ ᓱᕈᓯᒃᑯᕕᕕᓂᖅ 

ᑕᐃᓐᓇ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᐅᑎᖅᑎᑕᐅᓚᐅᖅᑐᖅ ᑕᐃᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᓱᕐᓂᐊᓕᕐᒥᔪᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔭᐅᓐᓂᕐᒪᖔᖅ ᖃᐅᔨᒪᙱᑦᑐᖓ ᑭᓯᐊᓂ 

ᓇᓗᓇᐃᖅᓯᒃᑲᓐᓂᖁᓗᒍ ᑖᒃᑯᐊ ᓄᓇᓕᖕᓂ ᐃᓕᓐᓂᐊᕐᕖᑦ ᑐᓴᖅᑎᑦᑎᓚᐅᙱᒻᒪᑕ ᐅᓪᓗᒥᒧᑦ ᑎᑭᓪᓗᒍ 

ᒪᓕᒐᓕᐅᕐᕕᖕᒥ ᓴᖅᑭᑦᑎᓚᐅᙱᒻᒪᑕ ᖃᖓ ᓄᑖᕈᕆᐊᖅᑕᐅᓂᐊᖅᐸᑦ ᑕᐃᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᒍ ᑐᖏᓕᖓᑕ ᐊᖓᔪᖅᑳᖅ ᒥᔅ 

ᐳᕋᐃᔅ ᑭᐅᖁᓪᓗᒍ. ᖁᔭᓐᓇᒦᒃ, ᐊᐱᖅᑯᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ, ᐊᑏᑭᐅᓕᕆᑦ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᓐᓇ ᐊᐱᕆᖕᒪᑦ. ᓯᓚᑦᑐᖅᓴᕐᕕᒃ 100%−ᒥᒃ 

ᖁᔭᓕᑦᑎᐊᖅᑐᖅ ᑕᒪᒃᑯᓂᖓ ᓄᓇᓕᖕᓂ ᐃᓐᓇᐃᑦ ᐃᓕᓐᓂᐊᕐᕕᖓᓂ ᓄᓇᕗᒥᓗ ᐱᔪᒪᓂᕆᔭᖏᑦ 

ᖁᔭᓕᑦᑎᐊᖅᑐᒍᑦ ᑕᐃᒪᓐᓇ ᖃᐅᔨᓴᐃᑎᓪᓗᓯ ᑖᒃᑯᐊ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ.  

 

ᐊᕐᕌᒍᑦ ᐅᓄᑲᓪᓚᒃᑐᑦ ᒫᓐᓇᐅᔪᖅ ᓯᓚᑦᑐᖅᓴᕐᕕᒃ ᒫᓐᓇ ᓴᓇᓂᐊᕐᓂᕐᒧᑦ ᐸᕐᓇᐅᑎᖃᙱᑦᑐᑦ 

ᓄᑖᕈᕆᐊᖅᑕᐅᓂᐊᕐᓂᖏᓐᓂᒃ ᐅᓂᒃᑳᑦ. ᑕᐃᒪᐃᓕᓚᐅᖅᑎᓪᓗᖓ, ᓯᓚᑦᑐᖅᓴᕐᕕᒃ ᑲᔪᓯᔪᒃᑯᑦ 

ᐳᓛᕆᐊᖏᓐᓇᖃᑦᑕᖅᑐᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᐃᖅᑲᓇᐃᔭᖃᑎᖃᖅᑐᑦ ᑕᒪᒃᑯᐊ 

ᑐᑭᓯᐅᒪᖃᑎᒌᑦᑎᐊᖁᓪᓗᒍ ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᑦ ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᑖᙳᕆᐊᖅᑎᒃᓯᒪᔪᒥᒃ ᑕᑯᔪᒥᓇᖅ. ᐃᒻᒪᖄ 2024-2025 

ᐊᕐᕌᒍᐊᓄᑦ ᐱᐅᓇᔭᖅᑐᖅ. ᐅᐱᕐᖔᖅ ᑲᑎᒪᕐᔪᐊᓚᐅᙱᓐᓂᒃᑎᓐᓂ ᐱᒍᑦᑎᒃᑯᑦ ᖁᕕᐊᓇᕋᔭᖅᑐᖅ. ᑰᒑᕐᔪᖕᒧᑦ 

ᐃᒃᑯᐊ ᓄᒃᑕᒐᐃᑦ ᐃᒡᓗᕈᓰᑦ ᐊᑐᖅᑕᐅᖃᑦᑕᕐᒪᑕ ᓯᓚᑦᑐᖅᓴᕐᕕᒃᑯᓐᓄᑦ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᓄᑖᙳᕆᐊᖅᑎᑕᐅᔪᒃᓴᒫᙳᖅᓯᒪᓪᓗᑎᒃ 2024-2029 ᐊᑭᑐᔪᖅᑐᕈᑎᒃᓴᖏᓐᓂᒃ. 

 

ᑭᓯᐊᓂ ᐅᑯᐊ ᓄᑖᙳᕆᐊᖅᑎᑕᐅᓂᐊᖅᑐᖅ ᓴᓂᕋᔭᖕᒧᑦ, ᖃᒪᓂ’ᑐᐊᕐᒧᓪᓗ ᓯᕗᓂᒃᓴᑦᑎᓐᓂᖅᑲᐃ 

ᓯᓚᑦᑐᖅᓴᕐᕕᓕᐅᕈᓐᓇᕐᓂᐊᖅᐸᑦ ᓄᑖᒥᒃ ᑰᒑᕐᔪᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖦᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐊᑭᑐᔪᖅᑐᕈᑎᒃᓴᑦ ᐱᓕᕆᐊᓂᒃ ᓄᓇᓕᖕᓂ ᒐᕙᒪᒃᑯᓐᓃᙶᖅᑐᓂᒃ 

ᑕᐃᒃᑯᓂᖓ ᒪᓕᖃᑦᑕᕐᒪᑕ. ᑰᒑᕐᔪᖕᒧᑦ ᐊᑭᑐᔪᖅᑐᕈᑎᒃᓴᐃᑦ ᑖᓐᓇ ᐊᑭᑐᔪᖅᑐᓕᕆᔨᑉᐳᑦ ᒪᐃ 2023-ᒥ 

ᐳᓛᕆᐊᓚᐅᖅᓯᒪᔪᖅ ᑕᑯᔭᖅᑐᖅᖢᓂ ᐃᓐᓇᐃᑦ ᐃᓕᓐᓂᐊᕐᕕᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᕝᕕᒃ. ᒥᔅᑕ ᖂᑭᐊᖅ. ᒪᒥᐊᓇᖅ 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᒃᑕᒐᐃᑦ ᓯᓚᑦᑐᖅᓴᕐᕕᖕᒧᑦ ᐊᑐᖅᑕᑦ ᑰᒑᕐᔪᖕᒥ 

ᑕᐃᒃᑯᐊ ᐊᑐᖅᑕᐅᔪᓐᓇᖅᑐᒃᓴᐅᖕᒥᔪᑦ ᐊᓯᖏᓐᓄᑦ ᓄᑖᒥᒃ ᐃᓐᓇᐃᑦ ᐃᓕᓐᓂᐊᕐᕕᒃᑕᖃᓕᖅᐸᑦ. ᐃᖃᓗᒃᑑᑦᓯᐊᕐᒥ 

ᐊᖁᙳᐊᕐᓂᕐᒧᑦ ᖃᕋᓴᐅᔭᒃᑯᑦ ᐱᖃᕐᒪᑕ ᑕᐃᑯᖓ ᐊᑐᖅᑕᐅᔪᓐᓇᖅᑐᑦ ᐅᔭᕋᓐᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᙳᕐᓗᓂ. ᖃᓂᒋᔭᑦᑎᓐᓂᒃ ᐅᔭᕋᖕᓂᐊᕐᕕᖃᕋᑦᑕ.  

 

ᑐᑭᓯᐅᒪᓂᕋ ᒪᓕᒃᖢᒍ ᐃᖅᑲᓇᐃᔭᖅᑏᑦ ᐅᓄᙱᓐᓂᖅᓴᐅᔪᖅ ᑕᓗᕐᔪᐊᕐᒥᐅᓂᒃ ᑰᒑᕐᔪᖕᒥᐅᓂᒡᓗ ᑕᐃᒃᑯᐊ 

ᓂᕈᐊᖅᑎᒃᑲ ᐃᖅᑲᓇᐃᔭᖅᐸᓪᓕᐊᓕᕈᓐᓇᕐᓂᐊᕐᒪᑕ ᐱᓕᒻᒪᒃᓴᕐᓗᑎᓪᓗ. ᑖᓐᓇ ᐅᖃᐅᓯᒃᓴᑐᐃᓐᓇᖅ ᓄᓇᓐᓄᑦ 

ᓄᓇᖁᑎᒋᔭᓐᓄᑦ ᓄᒃᑎᓕᕐᓗᖓ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒪᓕᒃᖢᒍ ᐄᐳᕈᓪ 1, 2022 

ᓄᑕᐅᔪᓐᓃᖅᐸᓪᓕᐊᔪᑦ ᓄᑖᙳᕆᐊᖅᑎᑕᐅᓂᐊᖅᑐᑦ ᓇᑦᓯᓕᐅᓪᓗ ᐃᓕᓐᓂᐊᕐᕕᖓᑦ ᓄᑖᙳᕆᐊᖅᑕᐅᓗᓂ. 

 

ᑕᐃᓐᓇ ᐃᓕᓐᓂᐊᕐᕕᒃ ᓯᓚᑦᑐᖅᓴᕐᕕᖕᒧᑦ ᐊᑕᖕᒪᑦ. ᓄᑖᙳᕆᐊᖅᑎᑕᐅᓂᐊᖅᐸᑦ ᓇᑦᓯᓕᒃ ᐃᓕᓐᓂᐊᕐᕕᖓ 

ᓄᑖᙳᕆᐊᖅᑕᐅᓕᖅᐸᑦ ᐊᑕᐅᓯᕐᒦᒻᒪᑕᐃᒃᑯᐊ ᓯᓚᑦᑐᖅᓴᕐᕕᒃ, ᐃᓐᓇᕐᓄᑦ ᐃᓕᓐᓂᐊᕐᕕᒃ ᐃᓚᐅᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᖅᑯᑎᒋᓗᑎᑦ ᒥᔅᑕ ᕘᒪᓐ 

ᑖᔅᓱᒧᖓ ᐊᐱᖅᑯᒻᒧᑦ ᐃᓚᒋᐊᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕘᒪ, ᐊᑏᒃ. 

 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᐸᕐᓇᐃᓂᕐᒧᐊᖅᑕᐅᓂᐊᖅᑐᖅ 

ᖃᖓᑭᐊᖅ. ᑕᐃᒃᑯᐊ ᓄᑖᑦ ᓴᖅᑭᑕᐅᒃᐸᑕ ᐃᓕᖕᓄᑦ ᐃᓕᖕᓂᒃ ᑐᓴᒃᑲᐃᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑰᒑᕐᔪᖕᒧᑦ ᐅᑎᕐᓗᖓ. ᑕᐃᒃᑯᐊ ᓄᒃᑕᒐᐃᑦ 

ᐊᑐᖅᑕᐅᔪᓐᓇᑦᑎᐊᕐᒪᑕ ᐱᓗᐊᕐᓗᒍ ᑕᐃᒃᑯᐊ ᑮᓇᐅᔭᑦ ᐅᑎᖅᑎᒋᐊᑐᙱᑦᑐᑦ ᐊᖏᓪᓕᒋᐊᖅᑕᐅᑎᓪᓗᒍ 

ᐃᓕᖅᑯᓯᓕᕆᓂᕐᒧᑦ ᑐᕌᖓᑎᑕᐅᓪᓗᑎᒃ. ᐃᓐᓇᖅᑕᖃᕐᒪᑦ ᐃᑲᔪᕈᒪᓚᐅᖅᑐᒥᒃ ᓯᕗᓂᒃᓴᑦᑎᓐᓂ ᑕᐃᒃᑯᐊ ᓄᒃᑕᒐᐃᑦ 

ᐊᑐᕈᒥᓈᓘᖕᒪᑕ ᓯᕗᓂᒃᓴᑦᑎᓐᓂ. 

 

ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑖᒃᑯᓂᖓ ᐊᑐᕐᒪᑕ. ᑰᒑᕐᔪᖕᒥᐅᑕᐃᑦ ᐃᓐᓇᐃᑦ ᑕᐃᒃᑯᓂᖓ ᐊᑐᕈᓐᓇᖅᐹᑦ? ᐱᓗᐊᕐᓗᒍ 

ᑕᐃᒃᑯᐊ ᐅᑎᖅᑎᒋᐊᑐᙱᑦᑐᑦ ᑮᓇᐅᔭᑦ ᐊᖏᓪᓕᒋᐊᓪᓚᒃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖑᓪᓗᒍ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᒃᓯᕙᐅᑖᖅ, ᑕᐃᒪᐃᑦᑐᑦ ᑐᒃᓯᕋᐅᑏᑦ ᖃᓄᖅᑑᕈᑎᒃᓴᐃᓪᓗ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᓄᓇᖏᖕᓃᑦᑐᑦ ᐱᓪᓗᒋᑦ, ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᓯᕗᓪᓕᖅᐹᖑᓪᓗᑎᒃ ᐊᐱᕆᔭᐅᓲᖑᖕᒪᑕ ᖃᓄᐃᑦᑐᓂᒃ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᕈᐃᓂᐊᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑎᖁᑎᓐᓂᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑐ, ᐃᖅᑲᓇᐃᔭᖅᑎᑎᓪᓗ ᑐᙵᓱᑉᐳᓯ. ᐊᐱᖅᑯᑎᖃᕈᒪᔪᖓ ᑕᕝᕙᓂ, 

ᑖᓐᓇ ᐱᖅᑯᓯᓕᕆᕕᐅᑉ ᒥᔅᓵᓄᑦ. ᐱᖅᑯᓯᓕᕆᕕᒃ ᓴᓇᔭᐅᒋᐊᖅᑕᐅᓂᐊᕐᓂᖓ ᑕᕝᕙᓂ ᐃᓚᓯᒪᒻᒪᑦ, ᑕᑯᓯᒪᓪᓗᒍ 

ᑕᕝᕙᓂ ᐊᑭᔅᓴᒋᒐᔭᖑᐊᖅᑕᖓᓂᒃ 2024-2025 ᐅᖃᖅᓯᒪᔪᒥᒃ. ᓇᑎᖓᓗ ᐃᒐᓛᖏᓪᓗ ᐅᖃᖅᓯᒪᓂᖓ. ᑕᐃᒪᓕ 

ᐊᐱᖅᑯᑎᒋᔪᒪᔭᕋ, ᑖᓐᓇ ᓇᑎᕐᒧᓪᓗ ᐃᒐᓛᒧᓪᓗ ᑐᕌᖓᑎᓪᓗᒍ ᐊᐱᖅᑯᑎᔅᓴᖃᐅᑎᒋᔭᕋ ᐱᖅᑯᓯᓕᕆᕕᒃ ᑕᑉᐱᓐᓇ 

ᖃᖏᖅᑐᒑᐱᒻᒦᑦᑐᖅ, ᑕᐃᑲᓂ. ᐃᓛᒃ ᐊᐅᓚᐅᔭᖅᓯᒪᔪᑐᖃᐅᓕᕐᖓᑦᑕᐅᖅ.  

 

ᓴᓇᒋᐊᕆᐊᖃᒃᑲᓂᓪᓚᕆᑦᑐᓂᒃ ᓱᓇᓂᒃ ᓇᓗᓇᐃᖅᓯᕕᐅᒃᑲᓂᖅᓯᒪᒻᒪᖔᖅ ᐊᓯᖔᖏᓐᓂᒃ ᓄᑖᖑᕆᐊᕆᐊᓕᓐᓂᒃ 

ᐱᑕᖃᒃᑲᓂᕐᒪᖔᖅ? ᐊᐱᖅᑯᑎᒋᖅᑳᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ: ᓇᑯᒻᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑭᑐᔫᑎᓂᒃ ᐸᕐᓇᐃᑎᒎᖅᑕ ᑕᒪᑐᒥᖓ 

ᖃᐅᔨᒪᓂᖃᕐᒪᑦ ᐃᓕᓐᓂᒃ ᐊᑐᕐᓗᖓ ᐅᖃᓯᖃᕆᐊᑲᐃᓐᓇᖁᔭᕋ. ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᕐᓂᐅᑕᐅᖏᑦᑎᐊᕋᒪ ᐳᐃᒍᕇᕋᒃᑯ ᐊᑎᖓ. ᓇᓗᓇᐃᕈᖅ ᐊᑎᖓ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. ᓴᐅᒥᓐᓂᒃ ᐊᓅᔅ ᕘᒪ, ᐊᑭᑐᔪᖅᑐᕈᑎᒃᓴᓕᕆᔨ 

ᓯᓚᑦᑐᖅᓴᕐᕕᒃᑯᓐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑏ.  

 

ᕘᒪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᓪᓗ. ᓴᓂᕋᔭᒃ. ᒪᒥᐊᓇᖅ. ᐱᔭᕇᖅᑕᐅᓂᐊᕐᕙᓗᒃᑐᖅ 

ᐊᕐᕌᒍ ᐅᒥᐊᕐᔪᐊᖅᑕᖃᓚᐅᖅᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ ᐱᔭᕇᖅᑕᐅᓂᐊᕐᓂᖓ ᐅᖃᐅᓯᕆᙱᑕᕋ. ᐅᓇ, ᑖᒃᑯᐊ ᐃᒐᓛᖏᓪᓗ 

ᓇᑎᖓᓗ, ᐊᓯᖏᓐᓂᒃ ᐱᑐᖃᑲᓪᓚᕈᖅᐸᓪᓕᐊᓯᒪᒻᒪᑕ ᐊᔅᓱᐊᓗᒃ ᑕᑉᐱᓐᓇ ᐊᑐᖅᑕᐅᓪᓗᓂ. ᑕᐃᒫᒃ 

ᐊᐱᖅᑯᑎᒋᓗᐊᖅᑲᐸᕋ. 

ᖃᐅᔨᓴᕐᓂᖃᖅᑎᓪᓗᓯ, ᕿᒥᕐᕈᓂᖅᑕᖃᖅᑎᓪᓗᒍ. ᓱᓇ ᓄᑖᕈᕆᐊᕆᐊᖃᒃᑲᓂᓕᖅᓯᒪᒻᒪᖔᑕ ᐸᕐᓇᒍᑎᔅᓴᓄᑦ 

ᐊᑭᑐᔪᖅᓯᐅᑎᓄᑦ ᐊᐱᖅᑯᑎᒋᖅᑲᐅᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᖅᑯᓯᓕᕆᕕᒃ, ᓄᓇᓕᖕᓂ 

ᐃᓕᓐᓂᐊᕐᕕᒃ. ᐱᖅᑯᓯᓕᕕᖏᓐᓇ, ᓴᓇᔭᐅᒃᑲᓐᓂᕈᒪᔪᖅ. ᑕᐃᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᖕᒪᒍ 

ᓄᑕᐅᔪᓐᓃᖅᐸᓪᓕᐊᖕᒪᑦ, ᓇᑎᖏᑦ ᐃᒐᓛᖏᒡᓗ. ᑐᑭᓯᑦᑎᐊᒃᑲᓐᓂᕐᓂᐊᖅᑐᒍᑦ 2024ᖑᓕᖅᐸᑦ 

ᖃᓄᐃᓕᐅᖅᑕᐅᑲᓐᓂᕐᓂᐊᕐᒪᖔᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓃᓐᓂᑎᓐᓂ. ᑕᐃᒪᓕ ᐊᐱᖅᑯᑎᒋᔪᒪᔭᕋ. ᐊᕐᕌᒍᑕᒫᑦ 

ᐳᓚᕋᖅᑕᐅᕙᒻᒪᖔᑕ ᑕᒪᒃᑯᐊ ᕿᒥᕐᕈᔭᐅᔭᖅᑐᕐᓗᑎᒃ ᓯᓚᑦᑐᓴᕐᕕᐅᔪᐃᑦ ᓄᓇᕘᒥᑦᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᑖᓐᓇ ᐊᖏᔪᖅᑳᖅ 

ᑐᖏᓕᐊ, ᒥᔅ ᐳᕋᐃᔅ ᑭᐅᖁᔭᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ, (ᑐᓵᔨᑎᒍᑦ) ᐊᑏ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐊᑭᑐᔪᖅᑐᕈᑎᒃᓴᖅ, ᐄ, ᑖᓐᓇ ᐳᓛᕆᐊᖃᑦᑕᖅᑐᖅ ᓄᓇᕗᑦ ᓯᓚᑦᑐᖅᓴᕕᖏᓐᓂᒃ ᐊᒻᒪᓗ ᓯᓚᑦᑐᖅᓴᕐᕕᒃ. ᐃᓛ 

ᐊᑕᖏᐸᓗᒐᓱᖃᑦᑕᕋᓗᐊᖅᑕᕗᑦ, ᑭᓯᐊᓂ ᐱᔭᕐᓂᖏᒻᒪᑦ ᐋᖅᑭᒃᓱᐃᓇᓱᒃᖢᓂ.  

 

ᐊᑭᑐᔪᖅᑐᕈᑎᒃᓴᓕᕆᔨᕗᑦ ᑕᕝᕙᓃᖃᑎᒋᔭᕗᑦ, ᑕᓪᓕᒪᓄᑦ ᓄᓇᓕᖕᓄᑦ ᐳᓛᕆᐊᕐᓂᐊᖅᑐᖅ ᑲᖏᖅᖢᒑᐱᒃ 

ᐃᓚᐃᖏᖦᖢᓂ.  

ᖃᓄᖅᑑᕈᑎᒃᓴᐃᑦ ᑖᓐᓇ ᓇᓗᓇᐃᖅᑕᕗᑦ. ᐊᒻᒪᓗ ᐅᖃᒃᑲᓐᓂᕈᒪᓪᓗᖓ ᑕᐃᒃᑯᐊ ᐊᖏᔪᖅᑲᐅᑏᑦ ᓯᓚᑦᑐᖅᓴᕐᕕᖕᒥ 

ᐅᖃᓪᓚᖃᑎᒌᓐᓇᖃᑦᑕᖅᑐᑦ ᐊᖏᔪᖃᐅᑎᒋᔭᐅᔪᓂᒃ. ᑖᓐᓇ ᐊᑐᓕᖁᔭᐃᑦ ᑕᐃᒃᑯᓄᖓ ᐅᖃᐅᓯᕆᓂᐊᖅᐸᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᐄ, ᐄᓛᒃ ᐱᔭᔅᓴᖃᕐᓂᕋᖃᑦᑕᕐᓂᖅ ᑖᓐᓇ ᓇᓗᓇᐃᕋᑖᖅᑕᐃᑦ, ᓄᓇᓖᓪᓗ ᑕᓪᓕᒪᑦ 

ᐳᓚᕋᑕᐅᓂᐊᕐᓂᖏᑦ ᐃᓱᒪᓕᐅᕈᑕᐅᓯᒪᒌᕐᕙᓗᑦᑐᓂ ᑕᒪᓐᓇ. ᓲᖃᐃᒻᒪᐅᒐᓗᐊᖅ ᑕᐃᒫᒃ ᑭᓯᐊᓂᐅᕙᒻᒥᔪᓯ 

ᐊᒻᒪᓗᑦᑕᐅᖅ ᐃᒻᒪᖃᐅᔪᔅᓴᐅᒻᒥᔪᖅ ᐃᖅᑲᓇᐃᔭᖅᑎᑭᔅᓱᑲᐃᓐᓇᖃᑦᑕᓂᕐᒧᓘᓐᓃᑦ. ᑭᓯᐊᓂ ᑕᒪᓐᓇ 

ᑭᖒᒪᔭᐅᓪᓚᕆᖃᑦᑕᕐᖓᑦ ᑕᒫᓂ ᐅᖃᐅᓯᐅᕙᓪᓕᐊᓯᒪᔪᑦ ᓴᓈᔅᓴᓪᓚᕆᑦᑕᖃᐅᕐᓂᖏᓐᓂᒃ. 

 

ᐅᕗᖓ ᓴᖑᒋᐊᕈᒪᔪᖓ, ᐅᖃᐅᓯᑐᐃᓐᓇᐅᕋᑖᕐᒪᑦ. ᑕᐃᒪ ᓯᓚᑦᑐᓴᕐᕖᑦ ᐃᓚᖏᑦ ᐸᐃᕆᕕᖃᐅᖏᒻᒪᑕ, ᐃᓛᒃ 

ᐸᐃᕆᕕᖃᖏᒻᒪᑕ. ᑕᐃᒪᓕ ᐃᓚᖏᑦ ᓄᓇᓕᓐᓂ ᑕᒪᒃᑯᐊ ᓯᓚᑦᑐᓴᕐᕖᑦ ᐸᐃᕆᕕᑦᑕᖃᐅᕈᓐᓇᖅᑐᑎᐅᒻᒪᑕ. ᑖᓐᓇ 

ᓱᓕ ᑭᒡᒐᑐᖅᑕᕐᓄᑦ ᑕᑉᐱᑯᖓ ᑲᖏᖅᑐᒑᐱᒻᒧᑦ ᐸᐱᕆᕕᑦᑕᖃᖏᓚᑦᑖᑦᑎᐊᒻᒪᕆᓐᓂᖓ ᐱᔾᔪᑎᒋᓪᓗᒍ, ᑖᓐᓇᓗ 

ᐋᔩᕋᕈᑎᒋᓚᐅᖅᓯᒪᓪᓗᑎᒍ ᑕᑉᐹᓂ ᐳᓛᖅᑎᓪᓗᑕ. 

 

ᐅᓪᓗᒥᐅᔪᕐᓕ, ᖃᓄᖅ ᓂᓪᓕᐅᑕᐅᑎᓯᒪᓂᖅᑕᖃᑦᑕᕐᒪᖔᑦ ᑕᑯᓇᒋᐊᕈᑎᔅᓴᒥᑦ ᐃᑲᔪᕆᐊᖃᕐᓂᕐᒥᒃ 

ᓯᓚᑦᑐᓴᕐᕕᖓᓄᑦ ᐸᐃᕆᕕᑦᑕᖃᖏᑦᑎᐊᒻᒪᕆᓐᓂᖓ. ᐊᓚᒃᑲᐃᕙᓪᓕᐊᒐᓱᐊᕐᓂᕐᒥᒃ ᐋᔩᖃᑎᖃᖅᓯᒪᒻᒪᖔᔅᓯ? 

ᐸᐃᖅᑯᑎᒋᓕᕐᒥᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᑯᒍ ᓇᓗᓇᐃᖅᓯᔭᕌᖓᑉᑕ, 

ᐱᔪᓐᓇᖅᓯᔭᕌᖓᑉᑕ ᐃᓕᓐᓂᐊᕐᕕᖕᓂ ᓴᓇᓂᕐᒥᒃ. ᑖᒃᑯᐊ ᐊᑐᓂ ᓄᓇᓖᑦ, ᑖᒃᑯᐊ ᐅᓂᒃᑳᖏᑦ ᑐᕌᖓᔪᐃᑦ 

ᐃᓕᓐᓂᐊᖅᑐᓄᑦ ᑕᐃᑲᓂ. ᑕᒪᒃᑯᐊ ᐅᖃᐅᓯᕆᔭᖏᑦ, ᑎᑎᕋᖅᑕᐅᕗᑦ.  

 

ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᓇᓗᓇᐃᖅᓯᖃᑦᑕᖅᑐᐃᑦ ᓄᓇᓖᑦ ᐃᓕᓐᓂᐊᕐᕕᐅᑉ ᐃᓗᓕᖏᓐᓂᒃ ᓴᓇᔭᐅᕙᓪᓕᐊᓂᖏᑦ 

ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᑎᕐᕕᐅᔾᔪᑎ, ᐃᓛ ᑐᓴᕆᐊᖅᑎᑕᐅᒃᑲᓐᓂᕈᓐᓇᓛᕋᑦᑕ. 

ᐅᕗᖓ ᓱᖑᒋᐊᖔᕈᒪᓕᕐᒥᔪᖓ, ᓄᓇᓯᐅᑎ ᑕᑉᐱᑯᖓ ᐱᖅᑯᓯᓕᕆᕕᒻᒧᑦ ᑎᑭᒍᒫᕐᓂᐊᖅᑐᖏᓛᒃ 

ᐃᓚᓕᐅᔾᔭᐅᓂᐊᕐᓂᖓ ᑕᕝᕘᓇ, ᐃᓛ ᒥᓂᓐᓂᖅᓴᖅᑎᒍᑦ ᑮᓇᐅᔭᖅᑐᕈᑎᔅᓴᓂᒃ ᑐᔅᓯᕋᐅᑎᓯᒍᑦ ᐱᖅᑯᓯᓕᕆᕕᒃ 

ᐃᓚᐅᖃᑕᐅᒻᒪᑦ.  

 

ᑕᐃᓐᓇ ᓄᓇᓯᐅᑎ, ᓄᓇᓯᐅᑎᑐᐃᓐᓇᐅᕚ, ᐅᓯᑲᑦᑕᐅᑎᔅᓴᓘᓐᓃᑦ? ᐊᐱᖅᑯᑎᒐ. ᖁᔭᓐᓇᒦᒃ. ᐅᓯᖃᑦᑕᐅᑎᔅᓴᖅ 

ᐃᒫᒃ ᐅᖃᐅᑎᒐ, ᐃᓄᓐᓂᒃ ᐊᐃᔅᓯᖃᑦᑕᕈᓐᓇᖅᑐᖅ ᑕᐃᒪᐃᑦᑑᒻᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐄ. ᑖᓐᓇ 

ᐃᓕᓐᓂᐊᖅᑎᑕᐅᖑᔪᖅ, ᐅᓯᑲᖅᑕᐅᑎ. ᓯᓚᑦᑐᖅᓴᕐᕕᒃ ᒥᑭᓐᓂᖅᓴᐅᔪᒥᒃ ᐃᓕᓐᓂᐊᖅᑎᑕᐅᑎᓕᒃ 

ᐱᖅᑯᓯᓕᕆᕝᕕᖕᒧᑦ. ᑖᒃᑯᐊ ᓇᓗᓇᐃᖅᑕᐅᓯᒪᔪᐃᑦ ᓄᓇᓯᐅᑦ ᑕᐃᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ. ᐅᖃᐅᓯᕆᒋᐊᒃᑲᓐᓂᕈᒪᓪᓗᒍ ᑖᓐᓇ 

ᑭᖒᒪᓇᓪᓚᕆᑦᑐᖅ. ᓯᓚᑖᓃᒻᒪᑦ ᑕᕝᕙᓂ ᓄᓇᓕᖓᓃᖏᒻᒫᑦ ᐱᖅᑯᓯᓕᕆᕕᒃ, ᓯᓚᑖᓂᒻᒪᑦ ᓄᓇᓖᑦ, ᑕᐃᑲᑲᓪᓛᓗᒃ, 

ᐃᓛ  ᐊᕕᓂᑲᓪᓛᓘᕐᒪᑦ. 

 

ᑕᕙᖓᑦ ᐊᖏᕐᕋᖃᕐᕕᐅᔪᓂᒃ ᐊᒻᒪ ᓄᓇᓕᓐᓂᒃ ᑕᑉᐱᖃᓂ ᑲᖏᖅᑐᒑᐱᒻᒥ ᐃᓄᖏᓐᓄᑦ 

ᐊᑐᖅᑕᓪᓚᕆᐊᓘᓕᖅᓯᒪᒻᒪᑦ, ᐱᒋᐊᓪᓚᓐᓂᕋᖅᑕᐅᓯᒪᓂᑯᖓᓄᑦ, ᑕᒪᓐᓇ ᓄᕙᓐᓇᕐᔪᐊᖑᓚᐅᖅᑎᓪᓗᒍ ᓇᑭᑦ 

ᓄᓇᓕᓐᓂᒃ ᑎᑭᒍᓐᓇᐃᓪᓕᐅᖅᑲᓯᒪᓚᐅᖅᑎᓪᓗᒋᑦ. ᐃᓚᐅᔪᒪᓕᖅᑐᐃᑦ ᐃᓕᓐᓂᐊᕈᒪᓕᖅᑐᐃᑦ 

ᐱᕈᖅᐹᓕᑉᐸᓪᓕᖅᓯᒪᒻᒪᑕ ᓄᓇᖅᑲᑎᖏᑦ ᑕᐃᑯᖓ, ᓇᑭᑦ ᓄᓇᓕᓐᓂᒃ ᒪᑐᐃᖓᔪᒻᒪᕆᐅᒐᓗᐊᖃᖅᑎᓪᓗᒋᑦ. 

 

ᑖᓐᓇ ᐊᒥᒐᕆᔭᐅᖃᑦᑕᕐᓂᖓ ᐃᒫᓪᓚᕆᒃ ᓇᒧᑦ ᓵᖑᑎᑕᐅᖁᒥᓇᔾᔮᖏᑦᑐᖅ, ᑲᔪᓯᒋᐊᓪᓚᖁᒥᓇᕐᓂᐊᖅᑐᖅ. 

ᐊᑐᖅᑕᐅᑦᑎᐊᓪᓚᕆᓛᕐᓂᖓ ᓂᕆᐅᓇᕐᓂᐊᕐᓂᖓ, ᐅᖃᐅᓯᕆᑐᐃᓐᓇᖅᑐᒍ. ᐃᑲᔪᖅᓱᕈᑎᒋᒐᒃᑯ 

ᓂᓪᓕᕈᑎᒋᒍᒪᕋᑖᕋᒃᑯᒃ. ᑕᕝᕗᖓ ᐊᐱᖅᑯᑎᔅᓴᖃᕈᓐᓃᖅᑐᖓ, ᓂᓪᓕᑲᐃᓐᓇᖅᑯᖓ. ᖁᔭᓐᓇᒦᒃ 

ᐱᕕᖃᖅᑎᕋᑖᕋᕕᖓ ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ ᓂᓪᓕᖃᑕᐅᔪᒪᕕᑦ? ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ: ᓇᑯᒻᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᒪᓕᒐᓕᐅᖅᑎᐅᖃᑎᒻᒪ ᐱᒍᒪᔭᖓ 

ᑐᑭᓯᔭᕗᑦ. ᓯᓚᑦᑐᖅᓴᕐᕕᐅᑉ ᑎᑎᕋᖅᑎᖓᓄᑦ, ᐃᓛ ᖃᐅᔨᒪᓚᖓᓕᖅᑕᕗᑦ ᑕᒪᓐᓇ ᐱᕈᒪᔭᐅᕈᒪᓐᓂᖓ, ᐃᓛᒃ 

ᓄᓇᓕᖕᒧᑦ ᑲᖏᖅᑐᒑᐱᖕᒧᑦ ᑭᖒᒪᕆᔭᐅᒻᒪᑦ. ᐃᓱᒪᒋᔭᐅᓚᖓᔪᖅ ᓯᓚᑦᑐᓴᕐᕕᒻᒧᑦ.  

 

ᐊᒻᒪᓗ ᐅᖃᐅᓯᕆᑐᐃᓐᓇᓗᒍ ᑖᕙᓂ ᐱᖅᑯᓯᓕᕆᕝᕕᒻᒥ ᐱᖓᓱᓂᒃ ᕼᐊᓐᑕᓕᒃ, ᓯᑕᒪᓕᒃ ᐊᑕᐅᑦᓯᒥᒃ 

ᖃᔭᕆᐊᖃᑦᓱᓂ, ᐅᒥᐊᒥᒃ ᑲᓕᓲᖅ, ᐊᒻᒪᓗ ᓯᑭᑑᖃᖅᓱᓂ ᑕᐃᓐᓇ ᐱᖅᑯᓯᓕᕆᕝᕕᒃ. ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑎᖃᖅᑕᒃᑲ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᖓ ᓯᕗᓪᓕᖅᐹᒥᒃ. ᑖᒃᑯᐊ, ᐃᓕᓴᐃᔨᐅᓂᑰᒐᒪ ᐃᓐᓇᕐᓂᓗ 

ᐃᓕᓐᓂᐊᕐᕕᖕᒧᑦ. 

 

ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ, ᐊᖏᔪᖅᑳᒧᑦ ᐊᒻᒪ ᒥᓂᔅᑐᒧᑦ ᑐᓴᖃᑦᑕᖅᐱᓯᐅᒃ ᑖᒃᑯᐊ ᓄᓇᓕᖕᓂ ᐱᔭᐅᔪᒪᔪᑦ, 

ᐊᕐᕌᒍᑕᒫᑦ ᑎᑎᕋᖅᑕᐅᓯᐅᑦ ᐃᓕᓴᐃᔨᓄᑦ, ᐃᓐᓇᕐᓄᑦ ᐃᓕᓴᐃᔨᓄᑦ ᑎᑎᕋᖅᑕᐅᔭᕆᐊᑲᓲᑦ, ᑭᖒᒪᔭᐅᔪᑦ 

ᖃᐅᔨᓴᖅᑕᐅᓂᖏᑦ? ᖁᔭᓐᓇᒦᒃ. ᒪᒥᐊᓇᖅ, ᑎᑭᐅᑎᓂᐊᕋᓗᐊᖅᑐᖓ ᐊᑭᑐᔪᖅᑐᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇᕐᓄᑦ ᐃᓕᓐᓂᐊᖅᑎᑦᓯᔨ ᑖᒃᑯᐊ 

ᐊᕐᕌᒍᑕᒫᑦ ᐊᖏᕈᑎᖃᖃᑦᑕᖅᑐᐃᑦ ᓄᓇᓕᒃ ᓇᓗᓇᐃᕐᓗᒍ ᓴᖅᑕᐅᔪᓐᓇᖅᑐᐃᑦ ᓄᓇᓕᐅᑉ ᐃᓗᐊᓂ. ᑕᒪᓐᓇ 

ᑐᒡᓕᕋ ᐅᓂᒃᑳᒃᑲᓐᓂᕈᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐄ, ᒥᔅ ᐳᕋᐃᔅ. (ᑐᓵᔨᑎᒍᑦ) ᐊᑏ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑐᑭᓯᑦᑎᐊᖅᑲᐅᖏᓐᓇᒃᑯ ᐊᐱᖅᑯᑏᑦ 

ᐊᐱᕆᒃᑲᓐᓂᕈᓐᓇᖅᐸᑦ ᑖᑉᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. (ᑐᓵᔨᑎᒎᓕᖅᑐᖅ) ᐊᐱᕆᒃᑲᓐᓂᕈᓐᓇᕈᕕᑦ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᐱᖅᑲᐅᒐᒪ ᐊᕐᕌᒍᑕᒫᑦ ᕿᒥᕐᕈᔭᐅᑎᓪᓗᒋᑦ, 

ᑐᓴᐅᒪᑎᑦᓯᖃᑦᑕᖅᐱᓰ ᐊᖓᔪᖅᑳᑦ, ᒥᓂᔅᑕᓄᓪᓘᓐᓃᑦ ᑕᑯᔭᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

63 

ᐃᒃᓯᕙᐅᑕᖅ: ᒥᔅ ᒨᓐᔅ. ᒥᔅ ᐳᕋᐃᔅ, ᒪᒥᐊᓇᖅ. 

 

ᐳᕋᐱᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐊᐱᖅᑯᑎᒋᔭᐃᑦ. ᑖᒃᑯᐊ ᓯᓚᑦᑐᖅᓴᕐᕕᖕᒥ 2023 

ᓇᓗᓇᐃᖅᓯᓚᐅᖅᑐᐃᑦ ᑖᓐᓇ ᑲᒪᔨᐅᖃᑦᑕᕋᔭᖅᑐᖅ ᕿᒥᕐᕈᓗᓂ ᓄᓇᓕᖕᓂ ᐃᓕᓐᓂᐊᕐᓂᖃᖅᐸᓪᓕᐊᔪᐃᑦ 

ᓄᓇᓕᖕᓂ. ᑖᓐᓇ ᐃᓚᒋᔭᐅᓕᖅᑎᓪᓗᒍ ᓯᓚᑦᑐᖅᓴᕐᕕᖕᒧᑦ, ᑖᓐᓇ ᐱᓕᕆᓯᒪᔪᖅ ᑐᑭᓯᐅᕙᓪᓚᓇᓱᒃᑐᑦ ᓄᓇᓕᖕᓂ 

ᖃᓄᐃᓕᐅᕈᒪᖕᒪᖔᑖ. 

 

ᑕᒪᒃᑯᐊ ᐊᕐᕌᒍᑕᒫᑦ ᑐᒃᓯᕋᖅᑐᒍᑦ ᓱᓕ, ᑖᒃᑯᐊᓗ ᑲᑎᖅᓱᖅᑕᕗᑦ ᓯᐊᒻᒪᒃᑕᐅᕙᓪᓕᐊᓪᓗᑎᒃ ᐊᔾᔨᒌᖏᑦᑐᐃᑦ 

ᓯᓚᑦᑐᖅᓴᕐᕕᒃ ᐃᓗᐊᓂ. ᑕᒪᓐᓇ ᓱᓕ ᐋᖅᑭᑉᐸᓪᓕᐊᔭᕗᑦ, ᑕᒪᒃᑯᐊ ᖁᕕᐊᒋᓪᓚᕆᖃᑦᑕᖅᑕᕗᑦ. ᓯᓚᑦᑐᖅᓴᕐᕕᒃ 

ᒥᓂᔅᑕᒥ ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᔩᑦ ᓯᓚᑦᑐᖅᓴᕐᕕᖕᒥ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᐳᕋᐃᔅ (ᑐᓵᔨᑎᒎᓕᖅᑐᖅ) ᑖᒃᑯᐊ ᕿᒥᕐᕈᔭᐅᑎᓪᓗᒋᑦ 

ᖃᓄᐃᓕᖓᔭᕆᐊᖃᕐᓂᖏᑦ ᒥᑦᑎᒪᑕᓕᒃ ᑐᒃᓯᕋᖃᑦᑕᖅᓯᒪᖕᒪᑎ ᒪᑦᑎᒪᑕᓕᒃ. ᑖᒃᑯᐊ ᑐᙵᕕᐅᔪᒪᒐᓗᐊᕋᑉᑕ 

ᖁᑦᓯᑦᑐᒥᐅᑕᓄᑦ, ᑖᒃᑯᐊᓗ ᑐᒃᓯᕋᖅᓯᒪᒐᑉᑕ ᓯᓚᑦᑐᖅᓴᕐᕕᖕᒧᑦ ᑖᒃᑯᐊ ᖁᑦᓯᒃᑐᒧᑦ ᑐᕌᖓᓗᓂ ᐃᓕᓐᓂᐊᕐᕕᕗᑦ.  

 

ᑖᒃᑯᐊ ᓯᓚᑦᑐᖅᓴᕐᕕᑦᑎᓐᓂ ᖁᑦᓯᓐᓂᖅᓴᐅᔪᐃᑦ ᐃᓕᓐᓂᐊᑎᑦᓯᓂᕐᒥᒃ. ᑐᕌᖅᑕᕐᕕᐅᓕᕋᔭᕈᑦᑕ ᓯᓚᑦᑐᖅᓴᕐᕕᒃ 

ᐃᒻᒪᖄ, ᐊᕕᑦᑐᖅᓯᒪᔪᐃᑦ ᑕᐅᑐᒡᓗᒋᑦ. ᐊᕕᒃᑐᖅᓯᒪᔪᐃᑦ ᑕᐅᑐᒡᓗᒋᑦ ᒥᑭᓐᓂᖅᓴᐅᒐᓗᐊᕐᓗᒍ, ᑕᒪᓐᓇ 

ᐃᑲᔪᖅᑕᐃᔪᓐᓇᖅᑐᒍᑦ ᖁᑦᓯᑦᑑᔪᓂᒃ ᐅᑭᐅᖅᑕᖅᑐᒥᒃ ᑖᒃᑯᐊ ᓄᓇᓕᖁᑎᒋᔭᕗᑦ.  

 

ᑕᒡᕙᓂ ᐊᐅᓱᐃᑦᑐᖅ ᒥᑦᑎᒪᑕᓕᐅᕈᒪᓯᒪᔪᐃᑦ ᓯᓚᑦᑐᖅᓴᕐᕕᓕᐊᕐᓗᑎᒃ ᐃᒡᓗᖃᖏᓐᓇᑉᑕ, ᑕᒪᓐᓇ 

ᐊᔪᕐᓇᓪᓚᕆᓚᐅᖅᑐᑦ. ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑕᑯᒋᐊᖅᓯᒪᕙᑦ ᒥᑦᑎᒪᑕᓕᒃ ᑐᕌᖅᑕᕐᕕᐅᓕᖁᓐᓇᖁᓪᓗᓂ? 

ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ. ᑕᒪᓐᓇ 

ᓇᓗᓇᐃᕐᒪᒍ ᖁᑦᓯᒃᑐᒥᐅᑕᐃᑦ ᐱᔾᔪᑎᒋᓗᒋᑦ. ᒫᓐᓇ ᐱᔾᔪᑎᒋᓗᒍ ᐱᔪᓐᓇᕐᒪᖔᑦ, ᒪᕐᕉᒃ, ᐱᖓᓱᑦ, ᓯᑕᒪᑦ ᐊᕐᕌᒍᐃᑦ 

ᐱᔾᔪᑎᖃᖅᑐᐃᑦ ᑖᒃᑯᐊ ᑮᓇᐅᔭᐃᑦ. ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᑮᓇᐅᔭᖃᖅᑎᑦᑎᓂᖏᓐᓂᒃ. ᑕᒪᒃᑯᐊ 

ᐃᓚᒋᔭᐅᒻᒥᔪᒍᑦ ᐃᒡᓗ, ᐸᕐᓇᒃᑕᐅᔪᐃᑦ ᑖᒃᑯᐊ ᐱᒻᒪᕆᐅᑎᑕᐅᖕᒥᔪᐃᑦ ᒐᕙᒪᒃᑯᓐᓄᑦ, ᒐᕙᒪᑦᑎᓐᓄᑦ. 

 

ᐊᒻᒪ ᐋᓐᓂᐊᕐᕖᑦ ᐊᒻᒪ ᖃᐅᒻᒪᖅᑯᑎᓕᐅᕐᕕᒃ ᐅᖅᓱᐊᓘᑉ ᓯᓚᑖᒍᑦ. ᑕᒪᓐᓇ ᐅᓂᒃᑳᒃᑲᓐᓂᖁᓪᓗᒍ ᑖᓐᓇ ᑐᒡᓕᕋ 

ᐅᓂᒃᑳᒃᑲᓐᓂᕈᓐᓇᖅᐸᑦ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ, ᑲᔪᓯᒋᑦ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᒋᔭᕐᓄᑦ ᒪᓕᒐᓕᐅᖅᑏ ᓯᓚᑦᑐᖅᓴᕐᕖᑦ 

ᒥᒃᓵᓄᑦ. ᑖᒃᑯᐊ ᖁᕕᐊᓱᒃᑐᒍᑦ ᑕᒪᒃᑯᐊ ᐅᖃᐅᓯᐅᑎᓪᓗᒍ ᐅᐊᑦᓯᐊᖅ, ᐊᖓᔪᖅᑳᖅ ᒨᕐᓐᔅ. ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒃᑯᓐᓂᒃ ᐱᓕᕆᖃᑎᒋᔪᒍᑦ ᑖᒃᑯᐊ ᒥᑦᑎᒪᑕᓕᖕᒥ ᐱᓕᕆᐊᖃᖅᑎᓪᓗᒋᑦ ᐃᓕᓐᓂᐊᕐᕕᒃᓴᐅᓇᔭᖅᑐᒥᒃ 

ᑕᒪᓐᓇ ᐅᖃᖃᑎᒌᒋᔭᖅᑕᕗᑦ ᓯᕗᓂᒃᓴᒧᑦ. ᑕᒡᕙ ᒫᓐᓇ ᒥᑦᑎᒪᑕᓕᖕᒧᑦ ᑐᕌᖓᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ, ᐊᐱᖅᑯᑎᒃᓴᖃᖅᑐᖃᖅᐸ ᓱᓕ? ᐋᒃᑲᐅᖅᑰᕐᒪᑦ. 

(ᑐᓵᔨᑎᒎᓕᖅᑐᖅ) ᓯᓚᑦᑐᖅᓴᕐᕕᖕᒥ ᑐᕌᖅᑕᕐᕕᖏᑦ ᐊᑭᑐᔫᑎᓄᑦ $2,300,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑖᒃᑯᐊ ᐱᐊᓂᒃᑕᕗᑦ ᓯᓚᑦᑐᖅᓴᕐᕕᒃ?  



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᑭᖑᓪᓕᖅᐹᒥᒃ ᒪᑐᓯᔾᔪᑎᑎᑦ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔩᑦ ᑖᒃᑯᐊ ᐊᖏᕐᒪᑕ $2.3-

ᒥᓕᐊᓐ ᑖᓐᓇ ᐊᑐᖅᑕᐅᓂᐊᖅᑐᖅ ᓯᓚᑦᑐᖅᓴᕐᕕᒃᑯᖏᓐᓄᑦ.  

 

ᑖᒃᑯᐊ ᐃᓕᓐᓂᐊᖅᑑᑎᕗᑦ ᐱᓕᕆᓯᒪᖕᒪᑕ ᑖᒃᑯᐊ ᖃᕆᑕᐅᔭᒃᑯᑦ ᐃᑭᐊᖅᑯᑎᒃᑯᑦ ᐊᑐᖃᑦᑕᖅᑕᖏᑦ 

ᐊᑐᐃᓐᓇᐅᓂᖅᓴᐅᓗᑎᒃ ᐃᓕᓐᓂᐊᕈᑎᒃᓴᐃᑦ ᐊᖅᑯᑎᖏᓪᓗ ᓯᓚᑦᑐᖅᓴᕐᕕᒃᑯᑦ ᐃᑭᐊᖅᑯᑎᒃᑯᑦ ᖃᐅᔨᓴᕐᓂᖅ. 

ᑕᒪᓐᓇ ᐋᖅᑭᒃᐸᓪᓕᐊᔭᕗᑦ ᐊᖏᖅᑕᐅᔪᖅ.  

 

ᐊᒻᒪ ᑲᔪᓯᓂᐊᖅᐳᒍᑦ ᑖᒃᑯᐊ ᑲᔪᑎᓪᓗᒋᑦ ᓄᓇᓕᖕᓂᒃ ᐃᓕᓐᓂᐊᕐᕕᐅᔪᐃᑦ. ᐊᒻᒪ ᐊᑐᐃᓐᓇᐅᑎᑦᑎᓗᑕ 

ᐱᔪᓐᓇᕐᓂᕐᒥᒃ ᓄᓇᓖᑦ ᓄᓇᕗᑦ ᐃᓗᐊᓂ. ᑕᒪᓐᓇ ᖁᔭᓐᓇᒦᒃ, ᑕᒪᑉᓯ ᐊᐱᖅᑯᑎᒋᔭᓯ. ᑖᒃᑯᐊ 

ᐱᓕᕆᖃᑎᒋᔪᒪᕙᑉᓯ ᑲᑎᒪᔨᕋᓛᑦ. ᑕᒪᓐᓇ ᐊᑭᑐᔫᑏᑦ ᐱᕙᕆᐊᖃᖅᑕᕗᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑦᑐᓐᓇᕈᖕᓂ. ᒫᓐᓇ 

ᐱᖃᑎᐊᓄᐊᖏᓐᓂᑉᑎᓐᓂ, ᓄᖅᑲᖓᓚᐅᐱᓪᓚᒃᑕ 10-ᒥᓂᒻᒥᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - ᒪᓕᒐᓕᕆᔨᒃᑯᑦ 

- ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᒥᓂᔅᑕ ᑕᐃᕕᑎ ᐊᕿᐊᕈᖅ 

ᐊᐱᕆᔪᒪᔭᕋ ᐱᓕᕆᔨᖕᓂᒃ ᐃᕝᕕᑦ ᓴᓂᐊᓃᖁᔨᓂᐊᕐᒪᖔᖅᐱᑦ ᑲᑎᒪᔩᑦ ᓵᖓᓂ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᒥᓂᔅᑕᐅᑉ ᓴᓂᐊᓃᒍᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᐃᑦ. ᐃᖅᓱᖅᑏ, ᓴᓂᐊᓅᖅᑎᓚᐅᕐᒥᒃᑭᑦ ᒥᓂᔅᑕᐅᑉ. ᑎᑎᕋᖅᑕᐅᓂᐊᕐᖓᑕ 

ᒥᓂᔅᑕ, ᑕᐃᕕᑎ ᐊᕿᐊᕉᖅ, ᐱᓕᕆᔩᒃᑭᒃ ᑭᒃᑰᒻᒪᖔᑎᒃ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᔾᔪᑎᓅᕈᓐᓇᓕᖅᑐᑎᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᓯᑏᕙᓐ ᒫᓐᓯᐅᓪ ᒥᓂᔅᑕᐅᑉ 

ᑐᖓᓕᖓ. ᐊᒻᒪᓗ ᑕᓕᖅᐱᓐᓃᑦᑐᖅ ᒨᕕᓱᕐ ᒪᖅᒨᑦ. ᑖᓐᓇ ᑐᑭᒧᐊᑦᑎᑦᑎᔨᒋᔭᕗᑦ ᑮᓇᐅᔭᓕᕆᓂᕐᒧᑦ, 

ᑮᓇᐅᔭᓕᕆᓂᕐᒥᒃ.  

 

ᖁᕕᐊᓱᑦᑎᐊᖅᐳᖓ ᑕᕝᕗᙵᕈᓐᓇᕋᒪ ᑲᑎᒪᔨᐅᖃᑎᑦᑎᓐᓄᑦ ᐅᓪᓗᒥ ᑖᔅᓱᒥᖓ ᓴᖅᑭᑎᑦᓱᑎᒍᑦ ᑐᔅᓯᕋᕋᓱᒃᓱᑕ 

ᑖᒃᑯᐊ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓄᑦ 2024-2025 ᐊᑭᑐᔫᑎᓄᑦ ᑮᓇᐅᔭᓂᒃ. ᑕᕝᕙᓂ ᑐᔅᓯᕋᖅᐳᒍᑦ 

ᐊᖏᖅᑕᐅᖁᓪᓗᑎᒍᑦ $3,390,000. ᑖᒃᑯᓄᖓ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑕ ᐊᑭᑐᔫᑎᓄᑦ ᑮᓇᐅᔭᓂᒃ ᑕᕝᕙᓂ 

2024-2025 ᑮᓇᐅᔭᐃᑦ ᐊᕐᕌᒍᖓᓂᒃ.  

 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ ᑐᔅᓯᕋᖅᐳᑦ ᐊᖏᖅᑕᐅᓇᓱᒃᓱᑎᑦ ᒪᕐᕉᓐᓂᒃ ᐊᑭᑐᔫᑎᓂᒃ ᐱᓕᕆᐊᒃᓴᒥᒃ. ᑖᓐᓇ 

ᐋᖅᑭᒋᐊᖅᑕᐅᓂᖓ ᖁᕐᓗᖅᑑᑉ ᐃᓚᕗᑦ ᑎᒍᔭᐅᒪᔪᒃᑯᕕᖓᓄᑦ ᐊᒻᒪᓗ ᑖᒃᑯᐊ ᒥᑭᓐᓂᖅᓴᓄᑦ ᐊᑭᑐᔫᑎᓂᒃ 

ᐋᖅᑭᑦᑕᐅᒋᐊᕆᐊᖃᖅᑐᓂᒃ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

65 

(ᑐᓵᔨᑎᒎᓕᖅᑐᖅ) $2.2 ᒥᓕᐊᓐ ᑮᓇᐅᔭᓂᒃ ᑐᔅᓯᕋᖅᑐᑦ ᖁᕐᓗᖅᑑᒥ ᐃᓚᕗᑦ ᐃᓪᓗᖓᑕ ᑐᕌᕈᕆᐊᖅᑕᐅᓂᖓᓄᑦ. 

ᑖᓐᓇ ᐃᓪᓗᖓᑕ ᓈᒻᒪᓈᖅᓯᒪᑦᑎᐊᕈᓐᓃᕐᖓᑕ ᐃᒥᓕᕆᔾᔪᑎᖏᑦ ᑭᓈᓗᓕᕆᔾᔪᑎᖏᑦ ᐊᒻᒪᓗ ᐊᓪᓚᕝᕕᖏᑦ 

ᒥᑭᓗᐊᓕᖅᑐᑎᒃ. 

 

ᑖᓐᓇ ᐱᓕᕆᓂᐅᔪᕐᖏᓛᖅ ᑭᖑᕙᕆᐊᖅᑕᐅᒋᐊᖃᖅᓯᒪᒻᒪᑦ ᓄᕙᓐᓇᕐᔪᐊᑕᖃᔪᑎᓪᓗᒍ, ᐊᒻᒪᓗᑦᑕᐅᖅ 

ᓂᕆᐅᓇᙱᑦᑐᐊᓗᓐᓂᒃ ᐊᑭᑐᓗᐊᖅᑎᑕᐅᖃᑦᑕᓕᔪᒻᒪᑕ ᑳᓐᑐᕋᒃᑦ−ᒥᒃ ᐱᒐᓱᐊᖅᑐᐃᑦ. ᑕᐃᒫᓪᓕ ᐱᓕᕆᕕᕗᑦ 

ᐱᓕᕆᖃᑎᖃᖅᑯᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂᒃ ᑖᓐᓇ ᓴᓇᔭᐅᔭᕆᐊᓕᒃ 

ᕿᒥᕐᕈᐊᖅᑕᐅᒃᑲᓐᓂᖅᑐᑎᒃ ᑐᐊᕕᕐᓇᖅᑐᒥᓂᓛᒃ ᐅᖅᑰᓴᐅᑎᖓᓗ ᐊᒻᒪᓗᑦᑕᐅᖅ ᓄᑭᓪᓚᐅᑎᖏᑦ. ᐊᒻᒪ ᑖᒃᑯᐊ 

ᓴᓇᒋᐊᖅᑕᐅᓂᖓᑦ ᐊᑯᓂᐅᓂᖅᓴᖅ ᐊᑐᕋᔅᓴᐅᑎᑦᑎᓂᐊᖅᑐᖅ ᐃᓪᓗᒥ. 

 

ᒪᓕᒐᓕᕆᔨᒃᑯᑦ ᕿᓂᕆᕗᑦ ᐊᖏᖅᑕᐅᔪᒪᓪᓗᑎᒃ $1.1−ᓂᒃ ᒥᑭᓐᓂᖅᓴᑦ ᐊᑭᑐᔫᑎᑦ ᑮᓇᐅᔭᖅᑑᑎᒃᓴᖏᓐᓂᒃ. 

ᒥᑭᓐᓂᖅᓴᓄᑦ ᐊᑭᑐᔫᑎᑦ ᐅᑯᐊᖑᕗᑦ:  

 

 ᐊᑕᐅᓯᖅ ᓄᓇᓯᐅᑎ ($85,000) ᐊᒻᒪ ᐊᑕᐅᓯᖅ SUV ($60,000) ᐃᑲᔪᖅᑕᐅᕕᓕᕆᔨᒃᑯᓐᓄᑦ ᐃᖃᓗᖕᓂ 

ᐊᒻᒪ ᐊᑕᐅᓯᖅ ᓄᓇᓯᐅᑎ ($60,000) ᑲᖏᖅᖠᓂᕐᒥ ᒪᒥᓴᕐᕕᒃ. $25,000 ᐊᑐᖅᑕᐅᓂᐊᖅᐳᑦ ᓄᓇᓯᐅᑎᑦ 

ᓴᓇᔭᐅᔾᔪᑎᖏᓐᓄᑦ. ᓄᑖᑦ ᓄᓇᓯᐅᑎᑦ ᐊᓯᔾᔨᖅᑕᐅᓂᐊᖅᐳᑦ ᒫᓐᓇ ᐊᑐᖅᑕᐅᖃᑦᑕᖅᑐᓂᒃ ᓴᓇᔭᐅᔾᔪᑎᖏᑦ 

ᐊᑭᑐᓗᐊᖅᑐᑦ. 

 

 ᑎᑎᕋᕐᕕᑭᒃᓴᕐᒪᑕ ᒥᑦᑎᒪᑕᓕᖕᒥ ᑎᓴᒪᑦ ᒪᓕᒐᓕᕆᔨᒃᑯᑦ ᐃᖅᑲᓇᐃᔮᒃᓴᖏᑦ ᐃᓂᖃᖅᑎᑦᑕᕆᐊᒃᓴᖅ 

ᑎᒍᔭᐅᓯᒪᕝᕕᖕᒥ ᒪᕐᕉᒡᓗ ᐃᖅᑲᓇᐃᔮᒃᓵᒃ ᓄᓇᓕᖕᓂ ᒪᓕᒐᓕᕆᔨᖏᓐᓂ. $100,000−ᓂᒃ ᓴᓂᕐᕙᐃᓚᐅᖅᐳᑦ 

ᓄᑖᙳᕆᐊᖅᑕᐅᔾᔪᑎᒃᓴᓄᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐅᕇᓴᙵᓂᒃ 

 

  ᑲᑎᒪᕕᒃ ᑎᓴᒪᙳᖅᑎᑕᐅᓗᓂ ᑖᒃᑯᓄᖓ ᐃᖅᑲᓇᐃᔮᒃᓴᓄᑦ ᐃᓂᒋᔭᐅᓂᐊᖅᑐᓂᒃ.  

 

 ᖃᕆᑕᐅᔭᓕᕆᔨᒃᑯᑦ ᐊᒻᒪ ᒪᑭᒪᔾᔪᑎᓄᑦ ᑮᓇᐅᔭᖏᓐᓂ $200,000−ᓂᒃ ᑐᒃᓯᕋᖅᐳᑦ ᐊᓯᔾᔨᖅᑕᐅᖁᓪᓗᒋᑦ 

ᓄᑕᐅᔪᓐᓃᖅᐸᓪᓕᐊᔪᑦ ᖃᕆᑕᐅᔭᓕᕆᔾᔪᑎᑦ ᐱᓕᕆᕝᕕᖓᓂ. 

 

 $250,000−ᓂᒃ ᑐᒃᓯᕋᕆᐊᖃᖅᐳᑦ ᐃᒡᓗᕐᔪᐊᑦ ᑲᒪᒋᔭᐅᔾᔪᑎᖏᓐᓄᑦ ᓴᓇᔭᒃᓴᓂᒃ ᐱᐅᓯᒋᐊᕈᑎᓄᓪᓗ, 

ᓱᕋᒃᓯᒪᔪᑦ ᓴᓇᔭᐅᔪᑦ ᖄᓕᖅᑕᐅᓗᑎᒃ ᑲᒪᒋᔭᐅᔾᔪᑎᖏᓪᓗ ᐊᒃᑐᐊᓂᓖᑦ ᓱᕋᒃᑎᖅᑕᐅᓯᒪᔪᓄᑦ ᑐᐊᕕᕐᓇᖅᑐᓪᓗ 

ᓴᓇᔭᐅᔭᕆᐊᓕᑦ 7−ᓂᒃ ᑎᒍᔭᐅᓯᒪᕝᕕᖕᓂ ᐊᒻᒪ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓂ ᐃᖃᓗᖕᓂ. 

 

 $70,000−ᓂᒃ ᐱᔭᕆᐊᖃᖅᐳᑦ ᓴᕕᕋᔭᖕᓂᒃ ᖁᓕᕈᐊᕆᔭᐅᒃᑲᓐᓂᕐᓂᐊᖅᑐᓄᑦ ᕿᔪᐃᑦ ᖁᓕᕈᐊᖏᑦ 

ᐊᓯᔾᔨᖅᑕᐅᓗᑎᒃ ᑎᒍᔭᐅᓯᒪᕝᕕᐅᑉ ᓯᕐᓗᐊᖓᓂ ᐃᖃᓗᖕᓂ ᐊᑦᑕᕐᓇᙱᓐᓂᖅᓴᐅᖁᓪᓗᒍ. 

 

 ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐃᒡᓗᕐᔪᐊᖓ ᐃᖃᓗᖕᓂ ᑮᓇᐅᔭᖅᑖᕆᐊᓕᒃ $250,000−ᓂᒃ 

ᐊᓄᓪᓚᒃᓰᕕᒃᓴᒃᑲᓐᓂᕐᒥᒃ ᓴᓇᓗᑎᒃ ᐊᒻᒪ ᐊᐱᖅᓱᕐᕕᐅᖃᑦᑕᕐᓂᐊᖅᑐᒥᒃ ᐃᒡᓗᕈᓯᕐᒥᒃ ᑎᒍᔭᐅᓯᒪᔪᑦ 

ᐃᓂᒋᒃᑲᓐᓂᕐᓂᐊᖅᑕᖓᓂᒃ ᐋᖅᑭᒋᐊᕈᑕᐅᓗᓂᓗ ᐊᐱᖅᓱᖅᑕᐅᓂᐊᖅᑐᑦ ᐅᖓᕙᕆᐊᖅᑕᐅᕙᒃᑐᓄᑦ 

ᐃᓂᒃᓴᖃᑦᑎᐊᙱᓐᓂᖏᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙ ᐱᔭᕇᖅᓱᒋᑦ ᒫᓐᓇ ᐊᐱᖅᓱᖅᑐᖃᕈᒪᒍᓂ ᑭᐅᑦᑎᐊᕋᓱᓐᓂᐊᖅᑐᖓ ᐃᓕᔅᓯᓐᓂᒃ 

ᑲᑎᒪᔨᐅᖃᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᔅᓯᕙᐅᑕᖓ ᒪᑐᐃᖅᓯᔾᔪᑎᔅᓴᖃᕆᕚ? 

ᑲᔪᓯᒋᐊᕈᓐᓇᖅᑐᑎᑦ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᖅᓯᒍᑎᓂᒃ ᐅᖃᐅᓯᖃᕈᓐᓇᙳᓱᒃᑲᒪ. 

ᑲᑎᒪᔨᕋᓛᖑᔪᐃᑦ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐱᔾᔪᑎᓗᒋᑦ. ᑕᐃᒫᒃ ᕿᒥᕐᕈᓂᖃᖅᑎᓪᓗᒋᑦ ᑐᔅᓯᕌᖑᔪᓂᒃ 2024-

2025−ᒥ ᐊᑭᑐᔪᖅᑐᕈᑎᔅᓴᖏᓐᓂᒃ ᒪᓕᒐᓕᕆᔨᒃᑯᑦ, ᑖᒃᑯᐊ ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2024-2025-

ᖑᓕᖅᑲᑦ $3,390,000-ᐅᒻᒪᑕ. ᑖᓐᓇᓗ ᐊᖏᓪᓕᒋᐊᕆᓂᐅᓪᓗᓂ 147.3%-ᒥᒃ 2023-2024-ᒥ 

ᐊᑭᑐᔪᖅᑐᕈᑎᔅᓴᕆᔪᔭᖏᓐᓂᒃ. ᑖᓐᓇᓗᒎᖅ ᐱᔾᔪᑎᖃᖅᑐᓂ ᐊᑭᑐᓂᖅᓴᐅᓂᐊᓕᕐᓂᕆᔭᖓᑦ ᓄᑖᕈᕆᐊᖅᑎᑕᐅᓂᖓ 

ᐃᓚᕗᑦ ᐃᓪᓗᖓᑕ.  

 

ᐊᒻᒪᑦᑕᐅᖅ ᒪᓕᒐᓕᐅᖅᑏᑦ ᑕᑯᒻᒥᒻᒪᑕ ᑖᒃᑯᐊ ᐱᓕᕆᕕᖓᑕ ᑐᔅᓯᕌᒥᓂᖏᑦ ᑐᔅᓯᕌᖏᑦ 2024-2025-ᒥ 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ $2.239,000-ᓂᒃ ᐊᑭᑐᔪᖅᑐᕈᑎᔅᓴᓂᒃ ᓄᑖᕈᕆᐊᖅᑕᐅᓂᖓᓄᑦ ᖁᕐᓗᖅᑑᕐᒥ 

ᐃᓚᕗᑦ ᐃᓪᓗᖓᓄᑦ. 

 

ᕿᒥᕐᕈᓂᖃᖅᑎᓪᓗᑕ 2023-2024-ᒥ ᐊᑭᑐᔪᖅᑐᕈᑎᔅᓴᓂᒃ ᒪᓕᒐᓕᐅᖅᑏᑦ ᑲᔪᖏᖅᓴᐃᔪᒻᒪ ᐱᓕᕆᕕᐅᔪᒥᒃ 

ᐋᖅᑭᑦᑎᕆᖁᔨᓪᓗᑎᒃ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᖏᖕᓂᒃ ᐆᒻᒪᖅᑯᑎᓕᐅᕈᑎᓂᒃ ᐊᓯᖏᓐᓂᓪᓗ 

ᓄᑖᕈᕆᐊᖅᑕᐅᓕᖅᑲᑦ ᐃᓚᕗᑦ ᐃᓪᓗᖓ.  

 

ᒥᓂᔅᑕᐅᑉ ᑎᑎᖅᑲᖓᓂᒃ ᑲᑎᒪᔨᕋᓛᑦ ᒪᓕᒐᓕᐅᖅᑏᑦ ᖃᐅᔨᒃᑲᖅᑕᐅᔪᔪᑦ ᑖᒃᑯᐊᒎᖅ ᐅᖃᖃᑎᖃᖃᑦᑕᕐᖓᑕ 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓂᒃ ᕿᒥᕐᕈᓪᓗᑎᑦ ᐃᓕᓯᒍᓐᓇᕐᓂᐊᕐᒪᖔᑕ ᐊᓯᖔᖏᓐᓂᒃ 

ᐅᖅᓱᐊᓘᙱᑦᑐᒥᒃ ᐆᒻᒪᖅᑯᑎᓕᐅᕈᑎᔅᓴᓂᒃ ᐃᓚᕗᑦ ᐃᓪᓗᖓᓄᑦ. ᒪᓕᒐᓕᐅᖅᑏᑦ ᓂᕆᐅᓐᓂᐊᖅᑯᑦ 

ᑐᓴᖅᑎᑕᐅᖃᑦᑕᓂᕐᒥᓂᒃ ᑖᔅᓱᒧᖓ ᐱᒋᐊᖅᑎᑕᐅᓯᒪᔪᒥᒃ. 

 

ᔮᓐᓄᐊᕆᐅᑎᓪᓗᒍ 2023-ᒥ ᑳᓐᑐᕌᒃᑦ ᐱᒐᓱᐊᕋᔅᓴᖅ ᑖᔅᓱᒧᖓ ᓴᖅᑭᖅᑕᐅᔪᒻᒪᑦ. ᑐᑭᓯᑎᑦᑎᒋᐊᕈᑏᑦ ᐱᓕᕆᕕᒻᒧᑦ 

ᓴᖅᑭᖅᑕᐅᓯᒪᔪᐃᑦ ᐅᖃᖅᓯᒪᑦ ᒪᕐᕈᐃᓐᓈᓐᓄᒡᒎᖅ ᐱᒐᓱᐊᖅᑕᐅᓂᕐᖓᑕ. ᑖᒃᑯᐊᓗ ᐊᔅᓱᕕᔾᔪᐊᕌᓗᒃ 

ᐊᑭᑐᓂᖅᓴᒥᓂᐅᓪᓗᑎᒃ ᑮᓇᐅᔭᖁᑎᒋᔭᖏᓐᓂᒃ.  

 

ᑕᐃᒪᓕ ᒪᓕᒐᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓪᓗᒎᖅ ᕿᒥᕐᕈᑲᓐᓂᓛᕐᓂᐊᓕᕐᓂᕐᖓᑕ ᖃᓄᑎᒋ 

ᐊᖏᔫᒋᐊᖃᕐᒪᖔᖅ ᑖᓐᓇ ᐱᓕᕆᐊᔅᓴᖅ. ᑮᓇᐅᔭᔅᓴᖏᓪᓗ ᕿᒥᕐᕈᔭᐅᓗᑎᒃ ᐊᒻᒪᓗᑦᑕᐅᖅ ᓄᑖᒥᒃ 

ᓴᖅᑭᖅᓯᓛᕐᓗᑎᒃ ᑳᓐᑐᕌᒃᑦ−ᒥᒃ ᐱᒐᓱᐊᕋᔅᓴᐅᔪᒥᒃ ᐅᐊᑦᑎᐊᕈᒃᑲᓐᓂᐅᓛᖅᑐᖅ. 

 

ᒪᓕᒐᓕᐅᖅᑏᑦᑕᐅᖅ ᑕᑯᒻᒪᑕ ᒪᓕᒐᓕᕆᔨᒃᑯᑦ ᐱᓕᕆᕕᖓᑕ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᖓ 

ᐃᓚᖃᕐᖓᑕ ᓄᑖᓂᒃ ᐃᖅᑲᖅᑐᐃᕕᒻᒧᑦ ᐊᒻᒪ ᐊᓄᓪᓚᔅᓰᕕᓐᓄᑦ ᖃᕋᓴᐅᔭᓕᕆᔾᔪᑎᔅᓴᓂᒃ. ᐊᒻᒪ ᑐᑭᓯᑎᑦᑎᒋᐊᕈᑏᑦ 

ᓇᓗᓇᐃᖅᓯᓯᒪᒻᒪᑕ ᑮᓇᐅᔭᖏᒡᒎᖅ ᐱᒋᐊᖅᑎᑕᐅᓛᖅᑐᐃᑦ 2025-2026 ᑮᓇᐅᔭᓕᕆᔾᔪᑎ ᐊᕐᕌᒍᖓᓂ. 

 

ᒪᓕᒐᓕᐅᖅᑏᑦ ᖃᐅᔨᒪᔪᑦ ᑖᓐᓇ ᐊᕐᕌᒍᓄᑦ ᐊᒥᓱᓄᑦ ᐱᓕᕆᐊᖑᓂᐊᖅᑐᖅ ᓄᑖᕈᕆᐊᖅᓯᓂᐅᒐᓱᑦᑐᖅ 

ᐊᐅᓚᑦᑎᔾᔪᑎᐅᔪᓂᒃ ᐃᖅᑲᖅᑐᐃᕕᓐᓂ ᐊᒻᒪ ᐊᓄᓪᓚᔅᓰᕕᓐᓂ. 

 

ᒪᓕᒐᓕᐅᖅᑏᑦ ᑲᔪᖏᖅᑯᑦ ᑐᓴᖅᑎᑕᐅᖃᑦᑕᓛᕐᓂᐊᕐᓂᕐᒥᓂᒃ ᐱᒻᒪᕆᐊᓘᔪᓂᒃ ᑖᔅᓱᒥᖓ ᐱᓕᕆᐊᖑᔪᒥᒃ. 

ᐊᒻᒪᓗᑦᑕᐅᖅ, ᖃᓄᑎᒋ ᑖᓐᓇ ᐊᔪᙱᒍᓐᓃᑎᑦᑎᓂᐊᕐᒪᖔᖅ ᐱᓕᕆᕕᒐᔭᖓᓂᒃ 

ᐃᖅᑲᖅᑐᐃᕝᕕᓕᕆᔾᔪᑎᖏᓐᓂᓪᓗ ᐃᖅᑲᖅᑐᐃᕕᓕᕆᓂᕆᔭᖓᓂᓪᓗ. 

 

ᒪᓕᒐᓕᐅᖅᑏᑦᑕᐅᖅ ᑕᑯᒻᒪᑕ ᑐᔅᓯᕌᖏᑦ 2024-ᒥ 2025-ᒥ ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᒥᒻᒪᑕ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᐱᓕᕆᔨᐅᔪᓄᑦ. ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᔅᓯᕌᖓᔪᐃᑦ 2024-2025 

ᐊᑭᑐᔪᖅᑐᕈᑎᔅᓴᐃᑦ ᒥᔅᓴᐅᑎᔭᐅᓯᒪᔪᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐅᖃᐅᓯᔅᓴᑐᐃᓐᓇᖃᖅᑭᓰ ᑲᔪᓯᒋᐊᓚᙱᓂᒃᑎᓐᓂ 

ᐊᐱᖅᑯᑎᓄᑦ? ᒥᔅᑕ ᐊᓇᕕᓗᒃ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐅᖃᐅᓯᕆᒍᒪᔭᕋ ᖁᕐᓗᖅᑑᕐᒦᑦᑐᖅ ᐃᑲᔪᕐᓂᖃᕐᖓᑦ 

ᐃᓄᓐᓂᒃ ᐃᑲᔪᖅᓯᑕᒃᑲᐃᓛᒃ ᑖᒃᑯᐊ ᓄᑖᕈᕆᐊᖅᓯᒐᓱᓐᓂᐅᔪᑦ. ᐃᑲᔪᕐᓂᖃᕐᓂᐊᕐᖓᑦ ᒪᒥᓴᕐᓂᐅᔪᓄᑦ ᐊᒻᒪᓗᑦᑕᐅᖅ 

ᐊᓄᓪᓚᔅᓯᐊᖑᖃᑦᑕᖅᑐᐃᑦ ᑕᐃᑲᓂ ᐃᓕᒍᓐᓇᖃᑦᑕᕐᖓᑕ ᐃᓄᐃᑦ ᐱᖅᑯᓯᖏᓐᓂᒃ. ᑕᐃᑲᓃᑐᐃᓐᓇᖃᑦᑕᕋᑎᓪᓗ 

ᐊᐅᓪᓚᐅᔾᔭᐅᖃᑦᑕᖅᑐᑎᓪᓗ ᐊᖑᓇᓱᑦᑎᑕᐅᖃᑦᑕᖅᑐᑎᓪᓗ. ᐄ, ᐃᑲᔪᖅᓯᖅᑕᕋ ᑖᓐᓇ ᐃᑲᔪᕐᓂᖃᕐᓂᐊᕐᖓᑦ 

ᓄᓇᕗᒻᒥᐅᓕᒫᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᐃᓵᔅᓯᒪᔪᓂᒃ ᐅᖃᑐᐃᓐᓇᕈᒪᔪᓄᑦ. ᒫᓐᓇ 

ᒪᑉᐱᒐᖏᑎᒍᑦ ᕿᒥᕐᕈᐊᕆᐊᓕᕐᓚᕗᑦ ᐊᑭᑐᔪᖅᑐᕈᑎᔅᓴᑦ. E-3ᒥ ᐱᒋᐊᕐᓗᑕ. ᒪᓕᒐᓕᕆᔨᒃᑯᑦ ᐊᖓᔪᖅᑳᖃᕐᕕᖓᑦ 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᐃᑦ $1,100,000. ᐊᐱᖅᑯᑎᔅᓴᐃᑦ? ᒥᔅᑕ ᕼᐃᒃᔅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑎᑎᖅᑲᕐᒥᒃ ᑲᑎᒪᔨᕋᓛᓄᑦ ᑐᓂᔭᐅᓯᒪᔪᒥᒃ 

ᕿᒥᕐᕈᓚᐅᖅᑎᓪᓗᒋᑦ 2024-2025−ᒥ ᐊᑭᑐᔪᖅᑐᕈᑎᔅᓴᖏᓐᓂᒃ, ᑐᑭᓯᑎᑦᑎᕈᑎᔅᓴᓂᒃ ᖃᐃᑦᑎᔪᖃᓚᐅᕐᖓᑦ 

ᓯᕿᓂᐅᑉ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᐅᒐᔭᖅᑐᓂᒃ ᑕᐃᑲᓂ ᐃᓚᕗᑦ ᐃᓪᓗᖓᓂ. ᑕᐃᓐᓇ ᒥᓂᔅᑕ ᐅᖃᔪᔪᖅ 

ᓇᓗᓇᐃᖅᓯᓚᐅᖅᓯᒪᒻᒪᑦ ᑖᓐᓇᒎᖅ ᐃᓚᒋᔭᐅᓂᐊᕐᖓᑦ ᒪᑭᒪᔪᓐᓇᕋᔭᕐᒪᖔᖅ ᖃᐅᔨᓴᕐᓂᕆᔭᖓᓄᑦ. ᖃᐅᔨᒪᔪᖓ 

ᑖᓐᓇ ᐊᓄᓪᓚᔅᓰᕕᓕᕆᔨᒃᑯᑦ ᐊᑖᓃᒻᒪᑦ. ᑕᐃᒃᑯᐊᓕ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑏᑦ ᖃᐅᔨᒍᒪᓂᖅᓴᕆᒐᒃᑭᑦ. 

 

ᑐᓴᖃᑦᑕᖅᓯᒪᒐᑦᑕ ᓄᓇᕗᑦ ᒐᕙᒪᖓᓂ ᒥᓂᔅᑕᐃᑦ ᕿᒥᕐᕈᐊᓂᐊᕐᓂᕋᓲᖑᒻᒪᑕ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᖃᕈᓐᓇᕐᒪᖔᑕ ᑭᓯᐊᓂ ᐊᑭᑐᓗᐊᕐᓂᕋᖅᑕᐅᖏᓐᓇᓕᓲᖑᓪᓗᑎᑦ. ᑖᓐᓇ 

ᐅᑉᐱᕆᓪᓚᑦᑖᓗᒋᙱᓇᒃᑯ. ᐃᓕᓴᕆᔭᐅᓂᖓ ᐃᓯᐊᕿᖃᑦᑕᖅᑐᐃᑦ ᑖᒃᓰᔭᐃᔭᖅᑎᑕᐅᕙᑦᑐᑎᓪᓗ ᐃᓯᐊᕿᔪᓄᑦ. 

ᐱᓕᕆᖃᑕᐅᒋᐊᖃᕋᑦᑕᑦᑕᐅᖅ ᐊᓯᖔᖏᓐᓂᒃ ᐆᒻᒪᖅᑯᑎᓕᐅᕈᑎᓂᒃ ᓴᖅᑭᖅᑎᕆᒐᓱᐊᕐᓗᑕ ᐱᓕᕆᔪᖃᓕᕋᐃᑉᐸᑦ. 

ᐊᓄᓪᓚᔅᓰᕕᓕᕆᓃᑦ ᑖᓐᓇ ᐱᒋᐊᕈᑎᔅᓴᑦᑎᐊᕙᐅᔮᕐᖓᑦ. 

 

ᐅᖃᕈᒪᑐᐃᓐᓇᖅᑐᖓᓕ ᑕᕝᕙᓂ ᐊᖓᔪᖅᑳᖃᕐᕕᖓᓂ ᐱᒻᒪᕆᐅᓱᒋᒐᒃᑯ ᐱᓕᕆᕕᔅᓯ ᕿᒥᕐᕈᐊᕆᐊᕈᓐᓇᖅᑲᑕ 

ᑖᔅᓱᒥᖓ. ᐊᐱᖅᑯᑎᔅᓴᖃᖃᑦᑕᖅᑐᑕ ᐃᓚᕗᑦ ᐃᓪᓗᖓᑕ ᓴᓇᒋᐊᖅᑕᐅᓂᖓᓄᑦ ᑖᓐᓇ ᑲᔪᓯᓂᐊᕐᒪᖔᕐᓘᓐᓃᑦ 

ᓇᒻᒥᓂᖅᑕᐅᖅ ᓴᓂᓪᓕᕋ ᓴᓂᓐᓃᑦᑐᖅ ᐊᐱᕆᙱᑉᐸᑦ ᐊᐱᕆᖔᕐᓂᐊᕋᒪ. 

 

ᒐᕙᒪᓕᒫᕐᖏᓛᒃ ᐊᑭᑐᐃᓐᓇᖓᓂᒃ ᐱᐅᑎᑦᑎᒐᓱᐊᓲᖑᙱᓇᑦᑕ ᐊᓯᖏᓐᓂᒃ ᐆᒻᒪᖅᑯᑎᓂᒃ ᐅᖃᐅᓯᖃᖅᑎᓪᓗᑕ 

ᐊᖏᔪᓂᒃ ᐃᓪᓗᓕᐅᖅᑐᖃᕐᓂᐊᑎᓪᓗᒍ. ᐱᒻᒪᕆᐊᓘᓗᓂ ᐃᓚᒋᔭᐅᒋᐊᖃᖅᑐᒋᒐᒃᑯ. 

 

ᓯᓚᕐᔪᐊᕐᒥᐅᖑᖃᑕᐅᒐᑦᑕ, ᓄᓇᕐᔪᐊᕐᒥᐅᖑᖃᑕᐅᒐᑦᑕ. ᐊᑭᑐᐊᖓᓂᒃ ᑕᑯᓐᓈᖃᑦᑕᕆᐊᖃᙱᒃᑲᓗᐊᕋᑦᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖁᔭᓕᔭᕋ ᒪᓕᒐᓕᐅᖅᑎ 

ᑕᐃᒪᐃᓕᐅᕐᖓᑦ. ᑖᓐᓇᑦᑕᐅᖅ ᐅᑉᐱᕆᓪᓚᕆᒻᒥᒐᒃᑯᑦᑕᐅᖅ ᐊᒻᒪᓗᑦᑕᐅᖅ ᖃᐅᔨᒐᓱᖃᑕᐅᓯᒪᒐᒪ ᖃᓄᖅ 

ᐊᑐᕈᓐᓇᕐᒪᖔᑦᑎᒍ. ᑕᐃᓐᓇ ᒪᑭᒪᔪᓐᓇᕋᔭᕐᒪᖔᖅ ᖃᐅᔨᓴᖅᑐᑎᒍᑦ ᐃᓚᓕᐅᑎᔪᓐᓇᙱᓇᑦᑎᒍᑦ. ᐋᖅᑭᒋᐊᕐᕕᒃ 

ᐊᓄᓪᓚᔅᓰᕕᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓂᐊᓕᕐᒥᔪᖅ ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ ᒥᑦᑎᒪᑕᓕᒻᒦᑦᑐᒥᒃ. (ᑐᓵᔨᑎᒎᓕᖅᑐᖅ) ᔫᓐ 2023-

ᖑᑎᓪᓗᒍ ᒪᓕᒐᓕᐅᕐᕕᒃ ᐊᖏᓚᐅᖅᓯᒪᒻᒪᑦ $1-ᒥᓕᐊᓐᓂᒃ, ᐊᑭᑐᔪᖅᑐᖅᑐᓂ ᐱᔭᕇᕈᑎᒋᔭᐅᓂᐊᖅᑐᓂᒃ 

ᒥᑦᑎᒪᑕᓕᒻᒥ ᐊᓪᓚᕝᕕᖓᑕ ᓴᓇᐅᔭᓂᖓᓄᑦ $100,000−ᓂᒃ. ᐅᓪᓗᒥ ᑖᓐᓇ ᓴᓇᔭᐅᓂᖓ ᖃᓄᐃᓕᖓᓕᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕋᖅᑐᒍᑦ $100,000 ᑖᓐᓇ 

ᐱᔭᕇᕈᓐᓇᓛᕋᑦᑎᒍ ᒥᑦᑎᒪᑕᓕᒻᒥ. ᑕᐃᒫᒃ ᐅᖃᖅᑲᐅᒐᒪ ᒪᑐᐃᖅᓯᒍᑎᓂ ᐅᕙᓂ. ᑕᐃᒫᖏᓛᒃ ᖁᕕᐊᓱᑉᐳᖓ 

ᑐᓴᖅᑕᐅᑎᑦᑎᒍᓐᓇᕋᒪ ᑳᓐᑐᕌᑎᓯᒪᓕᕋᑦᑕ ᓴᓇᒋᐊᖅᓯᓂᐊᖅᑐᒥᒃ ᑲᑎᒪᕕᖓᓂ. ᑎᓴᒪᓂᓪᓗ ᐱᒻᒪᕆᐊᓘᔪᓂᒃ 

ᐃᖅᑲᓇᐃᔮᖁᑎᑦᑎᓂᒃ ᐃᓂᑖᖅᑐᖃᓛᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑏᑭᓪᓗ. ᖁᕕᐊᓇᖅᑯ 

ᑕᑯᒃᑲᓐᓂᕋᔅᓯ. ᐊᑭᑐᔪᖅᑐᕈᑎᔅᓴᓕᕆᒐᑦᑕ, ᐃᒃᓯᕙᐅᑖᖅ, ᑕᑯᓐᓈᖅᑐᒍ ᒥᓂᔅᑕᐅᑉ ᒪᑐᐃᖅᓯᒍᑎᒋᖅᑲᐅᔭᖏᑦ 

ᐊᒻᒪᑦᑕᐅᖅ ᑖᒃᑯᐊ ᓇᓗᓇᐃᖅᑐᕈᑎᖏᑦ ᑕᑯᓐᓈᖅᑐᒋᑦ ᑕᕝᕙᓃᖁᔨᑦᑕᖅᑲᐅᒐᓗᐊᖅᑯᖓ ᖃᒪᓂ’ᑐᐊᕐᒧᑦ ᑐᕌᖓᔪᒥᒃ 

ᑎᑎᕋᖅᑕᐅᓯᒪᑲᐃᓐᓇᖃᑦᑕᓚᐅᖅᓯᒪᒐᓗᐊᕐᖓᑕ ᐸᓖᓯᒃᑯᑦ ᐊᓪᓚᕝᕕᖓ. ᑖᓐᓇ ᓂᕆᐅᒋᔪᓐᓇᖅᑭᕗᖅᑲᐃ 

ᓱᑯᑦᑎᐊᓃᒃᑲᔭᖅᑲᑭᐊᕐᖓᐃ ᐊᓯᓂᒃᑕᐅᓛᖅᑐᓂ ᐊᖏᓪᓕᒋᐊᖅᑕᐅᓗᓂᓘᓐᓃᑦ ᐸᓖᓯᒃᑯᑦ ᐃᓪᓗᖓᑦ, ᑲᓇᑕᒥ 

ᐸᓖᓯᒃᑯᑦ ᐃᓪᓗᖁᑎᖓᓂᒃ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ): ᖁᔭᓐᓇᒦᒃ ᓇᐃᓈᖅᓯᒪᔪᓂᒃ ᐅᖃᙱᓐᓇᕕᑦ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑎᑎᕋᖅᑕᐅᓯᒪᖃᑕᐅᔪᖅ ᓱᓕ 

ᑲᓇᑕᒥ ᕿᒧᔅᓯᐅᑎᑦᑎᔩᑦ ᐸᓖᓯᒃᑯᑦ ᐊᓪᓚᕝᕕᖏᑦ ᑲᒪᒋᓲᕆᒐᑦᑎᒍ ᐋᖅᑭᐅᒪᑎᑦᑎᓂᒃᑯᑦ ᓴᓇᒋᐊᖃᖅᑕᐅᔪᓪᓗ 

ᑳᓐᑐᕌᑎᒍᑦ ᐸᓖᓯᒃᑯᓐᓂ ᐱᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᓂᕆᐅᒍᓐᓇᓛᖅᑭᑕ ᖃᒪᓂ’ᑐᐊᖅ ᐊᑭᑐᔪᖅᑐᕈᑎᔅᓴᓄᑦ 

ᖃᒪᓂ’ᑐᐊᕐᒧᑦ ᑐᕌᖅᑎᑦᑎᔪᖃᓛᕐᓗᓂ ᐸᓖᓯᒃᑯᑦ ᐊᓪᓚᕝᕕᖓᑕ ᑲᒪᒋᔭᐅᔾᔪᑎᔅᓴᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᑦ ᐊᑭᑐᔪᖅᑐᖅᑐᓄᑦ 

ᐸᕐᓇᐅᑎᖏᓐᓂᒃ ᒪᕐᕉᒃ ᓯᕗᓪᓕᐅᒻᒪᑎᒃ ᖃᒪᓂ’ᑐᐊᕐᒥ. ᑕᐃᒃᑯᐊ ᐱᔭᕇᖅᑕᐅᑉᐸᑎᒃ ᑐᓴᖅᑕᐅᑎᑦᑎᓛᕐᒥᔪᒍᑦ ᑭᒃᑯᑦ 

ᑭᖑᓪᓕᐅᓛᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᖓᒃᑯᒃᑭᐊᕐᖓᐃ ᐱᓕᕆᔭᐅᓂᐊᖅᐸ? ᑖᒃᑯᐊᓗ ᓄᓇᓖᒃ 

ᒪᕐᕉᓂᕋᕋᑖᕐᒪᒋᑦ ᓯᕗᓪᓕᐅᔪᖅ ᖃᒪᓂ’ᑐᐊᕐᒥ ᑖᒃᑯᐊ ᓇᓕᐊᖑᒻᒪᖔᑕ ᒪᕐᕉᒃ ᓄᓇᓖᓪᓗ ᑖᒃᑯᐊ ᐸᓖᓯᒃᑯᑦ 

ᑎᑎᕋᕐᕕᔅᓴᕆᓂᐊᖅᑕᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒃᓯᒪᖅᑲᐅᖏᓐᓇᒪ ᑭᐅᔭᕆᐊᒃᓴᖅ 

ᐸᓖᓯᒃᑯᑦ ᐃᒡᓗᖁᑎᒋᔭᖏᓐᓂᒃ ᐊᑭᑐᔪᖅᑐᕈᑎᒃᓴᖏᓐᓂᒃ, ᑭᓯᐊᓂ ᐊᖏᕐᓂᐊᖅᑐᖓ ᑲᑎᒪᔨᕋᓛᑦ ᑎᓕᓂᐊᖅᑕᒃᑲ 

ᑎᑎᕋᖅᓯᒪᔪᓂᒃ ᑭᓱᓂᒃ ᐱᔭᕆᐊᒃᓴᖃᕐᓂᐊᕐᒪᖔᑕ ᐊᒻᒪ ᑕᐃᒃᑯᓂᖓ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ 

ᑮᓇᐅᔭᖅᑐᕈᑎᔅᓴᖏᑎᒎᖃᑦᑕᕋᑦᑎᒍ ᐸᓖᓯᒃᑯᑦ ᐃᒡᓗᖁᑎᒋᔭᖏᑦ ᐱᔾᔪᑎᒋᓪᓗᒋᑦ.  

ᑖᒃᑯᐊ ᐊᖏᕐᓂᐊᖅᐳᖓ ᓇᓕᐊᒃ ᓄᓇᓕᐅᒻᒪᖔᑕ ᐱᓂᐊᖅᑐᑦ ᑐᓂᓂᐊᖅᐸᒃᑲ. ᐃᖅᑲᐅᒪᔭᒃᑯᑦ ᑭᙵᐃᑦ 

ᑭᖑᓪᓕᐅᑕᖅᑯ ᐊᒻᒪᓗᑦᑕᐅᖅ ᐱᖃᑖ, ᐃᖅᑲᐅᒪᙱᓇᒃᑯ ᓇᓕᐊᓐᓂᒃ ᓄᓇᓕᓐᓃᒻᒪᖔᖅ ᑭᓯᐊᓂ ᑎᑎᕋᕐᕕᑦᑎᓐᓂᒃ 

ᐱᓯᒪᔭᕋᓗᐊᒃᑲ ᑎᑎᕋᖅᓯᒪᔪᑦ ᑐᓂᔪᓐᓇᕐᓂᐊᖅᑕᒃᑲ ᑲᑎᒪᔨᓄᑦ ᐃᓘᓐᓇᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑖᓐᓇ ᒪᕐᕉᒻᒪᑎᒃ ᓄᓇᓖᒃ 

ᒪᕐᕈᐃᓐᓇᐅᒻᒪᑎᒃ ᐃᓚᖓᑦ ᑕᐃᕋᑖᖅᑕᖓ ᐊᐃᑉᐸᖓ ᐊᓪᓚᕕᔅᓯᓃᒻᒪᑦ. ᑲᑎᒪᕐᔪᐊᕐᓂᑦᑎᓐᓂᒃ ᑲᑎᒪᑐᐃᓐᓇᑎᓪᓗᑕ 

ᑖᒃᑯᐊ ᑐᓂᔭᐅᔪᓐᓇᕋᔭᕐᒪᑖ ᐃᖅᑲᓇᐃᔭᖅᑎᓄᖅᑲᐃ ᑕᐅᓄᙵᖅᑎᑕᐅᔪᓐᓇᖅᑐᖃᐃ ᑖᔅᓱᒪ 

ᑲᑎᒪᔾᔪᑎᖃᕐᓂᒃᑎᓐᓂᒃ ᒪᓕᒐᓕᕆᔨᒃᑯᑦ ᐱᓕᕆᕕᖓᑕ ᐊᑐᕈᒫᖅᑕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ ᖃᕋᓴᐅᔭᐃᑦ ᐊᑐᖅᑕᐅᖃᑦᑕᖅᑐᑦ 

ᑐᖏᓕᕋ ᑎᓕᓂᐊᖅᐸᕋ ᐅᓪᓗᒥ ᐱᔪᒪᓗᒍ ᑕᕝᕙᓂ ᑐᒃᓯᕋᕐᕕᒋᓂᐊᖅᐸᕋ ᑲᑎᒪᕐᔪᐊᓂᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐊᓕᐊᓇᐃᒍᓱᑉᐳᖓ 

ᖃᕋᓴᐅᔭᐃᓐᓄᓐᓄᑦ. ᐱᓕᕆᕕᓯ ᑖᒃᑯᐊ ᐅᕝᕙᓘᓐᓃᑦ ᒥᓂᔅᑕ ᑐᓂᓯᔪᓐᓇᕈᑎᒃ ᐊᖏᕈᓐᓇᖅᐸᑕ ᖃᒪᓂ’ᑐᐊᖅ 

ᐱᔾᔪᑎᒋᓪᓗᒍ ᐸᓖᓯᒃᑯᑦ ᑎᑎᕋᕐᕕᖓ ᑭᖑᕝᕕᖅᑕᐅᔪᓐᓇᕐᒪᖔᖅ.  

 

ᑖᓐᓇ ᐱᓪᓚᑦᑖᖅᑐᒃᑯᑦ ᕿᒥᕐᕈᓇᒃᑕᐅᔪᓐᓇᕐᒪᖔᖅ ᖁᕝᕙᓯᖅᐹᓕᖅᑎᑕᐅᖁᓪᓗᒍ ᐱᓕᕆᐊᒃᓴᓂᒃ. ᓄᓇᓕ ᑕᐃᓐᓇ 

ᐃᓄᒋᐊᖅᓯᕙᓪᓕᐊᒻᒪᑦ ᐊᒻᒪᓗ ᑮᓇᐅᔾᔭᔅᓴᕈᒪᔪᑦ ᐅᓄᖅᑑᒻᒪᑕ ᐊᒻᒪ ᐱᓕᕆᕕᒃ ᑖᒃᑯᐊ ᐃᓅᓯᕐᒧᑦ ᐊᒃᑐᐃᓂᖃᕐᒪᑦ 

ᐅᔭᕋᕐᓂᐊᓂᒃᑯᑦ ᐊᒻᒪ ᐅᖃᖃᑎᒋᓪᓗᒋᑦ ᐸᓖᓯᒃᑯᑦ ᑖᒃᑯᐊ ᖃᒪᓂ’ᑐᐊᕐᒦᑦᑐᑦ ᐱᓕᕆᐊᒃᓴᖃᖅᑐᒻᒪᕆᐊᓘᓕᕐᒪᑕ 

ᐊᖑᒻᒪᑎᔪᓐᓇᐃᓕᖃᑦᑕᓕᕐᒪᑕᓘᓐᓃᑦ ᐱᓕᕆᐊᒃᓴᖏᓐᓂ ᐊᐃᑦᑖᖑᒐᓗᐊᖅ.  

 

ᐃᒪᓐᓇ ᑐᓴᑲᑕᒃᖢᓂ ᖁᕕᐊᓇᓗᐊᙱᒻᒪᑦ ᐸᓖᓯᒃᑯᒡᒎᖅ ᐱᓕᕆᐊᒃᓴᓕᒻᒪᕆᐊᓘᖃᑦᑕᕐᒪᑕ. ᑖᓐᓇ 

ᑲᒪᒋᔭᐅᔭᕆᐊᖃᖅᑐᖅ ᐊᑲᐅᙱᓕᐅᕈᑏᑦ ᑕᒪᒃᑯᐊ ᐲᔭᖅᑕᐅᖁᓪᓗᒋᑦ.  

 

ᒥᓂᔅᑕ ᐊᖏᕈᓐᓇᖅᐸᑦ ᐅᕙᓐᓄᑦ ᐅᑎᕈᓐᓇᕐᓂᐊᕐᒪᖔᖅ ᐱᔪᓐᓇᕐᓂᖓ ᒪᓕᓪᓗᒍ ᑭᓱᑯᑦᑎᐊᓃᑎᑕᐅᒻᒪᖔᑕ 

ᖃᒪᓂ’ᑐᐊᖅ. ᕿᒥᕐᕈᓇᑦᑎᐊᖁᓪᓗᒋᑦ ᑖᒃᑯᐊ ᓯᕗᓪᓕᐅᔾᔭᐅᓯᒪᓂᖏᑦ ᖃᒪᓂ’ᑐᐊᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕐᓂᖏᒻᒪᑦ ᐊᖏᕆᐊᒃᓴᖅ 

ᒪᓕᒐᓕᐅᕐᕕᒻᒧᑦ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐋᖅᑭᓪᓗᒋᑦ ᐸᓖᓯᒃᑯᑦ ᑎᑎᕋᕐᕕᖓᑦ ᑭᖑᕐᕕᖅᓱᕈᑎᒃᓴᖓᓂᒃ. 

ᐸᓖᓯᒃᑯᓐᓂ ᐃᖅᑲᓇᐃᔭᖃᑎᖃᓪᓚᕆᖃᑦᑕᖅᑐᖓ ᐊᐅᓚᔾᔪᑎᒋᔭᖏᑦ ᐱᓪᓗᒋᑦ ᐊᒻᒪᓗᑦᑕᐅᖅ ᐊᓪᓚᕝᕕᖏᑦ 

ᐱᔾᔪᑎᒋᓪᓗᒋᑦ, ᑭᓯᐊᓂ ᐃᓱᒪᓕᐅᖃᑦᑕᖅᑐᑦ ᑭᓯᐊᓂ ᒪᓕᒃᖢᒋᑦ ᐃᓱᒪᓕᐅᖅᖢᑎᑦ ᓇᖕᒥᓂᖅ ᑕᐃᒃᑯᐊ ᓇᓕᐊᒃ 

ᓯᕗᓪᓕᐅᑎᔭᐅᒻᒪᖔᑕ.  

 

ᒥᓂᔅᑕᐅᓪᓗᖓᓕ ᑕᐃᒪᓐᓇᐃᑦᑐᒥᒃ ᐱᔪᓐᓇᕐᓂᖃᙱᓐᓇᒪ ᐋᖅᑭᓱᐃᓂᕐᒥᒃ ᓇᓕᐊᑦ ᑎᑎᕋᕐᕕᖓ ᐸᓖᓯᒃᑯᑦ 

ᓯᕗᓪᓕᐅᓂᐊᕐᒪᖔᑦ. ᐅᖃᖃᑎᒋᓪᓗᒋᑦ ᑕᐃᒃᑯᐊ ᐸᓖᓯᒃᑯᑦ G Division−ᖏᑦ ᐅᖃᖃᑎᒋᓪᓗᒋᑦ 

ᐊᖓᔪᖅᑳᖃᕐᕕᖓᓪᓗ ᐸᓖᓯᒃᑯᑦ ᐅᖃᖃᑎᒌᓐᓇᓂᐊᖅᑕᒃᑲ.  

 

ᐊᖏᕐᓂᐊᖅᐳᖓ ᑖᒃᑯᐊ ᑲᔪᓯᔪᒃᑯᑦ ᐅᖃᖃᑎᒌᓐᓇᕐᓂᐊᕋᒃᑭᑦ ᐅᖃᐅᓯᕆᖃᑦᑕᕐᓗᒍᓗ. ᑖᓐᓇ ᑲᑎᒪᔨᐅᖃᑕᐅᔪᖅ 

ᑐᒃᓯᕋᕐᒪᑦ ᑕᐃᒪᓐᓇ ᕿᒥᕐᕈᓇᒃᑕᐅᖁᓪᓗᒍ ᓄᓇᓕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᐊᖏᕋᕕᑦ ᖃᒪᓂ’ᑐᐊᖅ 

ᐃᖅᑲᐅᒪᐃᓐᓇᕐᓂᐊᕋᕕᐅᒃ. ᖃᐅᔨᒪᖃᑦᑕᕋᒪ ᐊᕐᕌᒍᓂ ᐊᓂᒍᖅᑐᓂᒃ ᐅᓄᑲᓪᓚᒃᑐᓂᒃ ᐃᓚᖏᑦ ᐱᓕᕆᕕᐅᔪᑦ 

ᑐᙵᕕᖃᖃᑦᑕᕐᒪᑕ ᑭᖑᓂᑦᑎᓐᓂ ᐊᕐᕌᒎᖃᑦᑕᓚᐅᖅᓯᒪᔪᓂᒃ ᐊᓂᒍᖅᑐᓂᒃ ᓈᓴᐅᑎᓂᒃ ᐊᑐᖃᑦᑕᕐᒪᑕ 

ᑐᓴᒐᒃᓴᓂᓪᓗ ᓄᐊᑕᐅᓂᑯᓂᒃ, ᑭᓯᐊᓂ ᖃᐅᔨᒪᓇᖃᑦᑕᓚᐅᙱᒻᒪᑦ ᑭᓱᑦ ᐊᒡᒋᕐᒪᖔᖅ ᐊᕐᕌᒍᒥᒃ ᐊᒡᒋᖅᑐᓂᒃ. 

ᑕᑎᖃᖃᑦᑕᕐᒪᑕ ᑭᓯᐊᓂ ᐊᕐᕌᒍ ᑕᓪᓕᒪᓄᑦ ᓄᐊᑕᐅᓂᑯᓂᒃ ᑐᓴᒐᒃᓴᓂᒃ ᐃᓛᓐᓂᒃᑯᑦ ᐸᕐᓇᐃᓕᕋᐃᔅᓴᖅ ᓯᕗᒧᑦ 

ᑲᔪᓯᖃᑦᑕᙱᒻᒪᑕ. ᑕᐃᒪᓐᓇ ᑕᕝᕙ ᐅᖃᐅᓯᕆᔪᒪᓪᓗᒍ.  

 

ᐊᓯᐊᓄᑦ ᐊᐱᖅᑯᑎᓐᓄᐊᕐᓗᖓ, ᐃᒃᓯᕙᐅᑖᖅ. ᒥᓂᔅᑕᐅᑉ ᒪᑐᐃᕈᑎᒋᔭᖏᓐᓂᒃ ᐅᖃᐅᓯᖃᖅᑲᐅᒻᒪᑦ ᑖᒃᑯᐊ 

ᐊᑕᐅᓯᕉ ᓄᓇᓯᐅᑎ $85,000-ᕌᖅᑐᓂᒃ. ᐊᑭᑐᔪᕈᓗᒃ ᑖᓐᓇ ᓄᓇᓯᐅᑎ. ᑖᓐᓇ ᓄᓇᓯᐅᑎ ᐅᓯᕕᓕᒃ ᑐᓄᐊᒍᑦ. 

ᖃᓄᐃᒻᒪᑦ $85,000−ᒧᑦ ᐊᑭᖃᕐᒪᖔᖅ ᓇᓗᓇᐃᖅᓯᔪᓐᓇᖅᐹ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓄᓪᓚᒃᓯᕕᒻᒦᑦᑐᑦ ᑕᐃᒃᑯᐊ 

ᓄᓇᓯᐅᑏᑦ ᐅᓯᕕᓖᑦ ᑖᒃᑯᐊ ᐅᓯᖃᑦᑕᕆᐊᖃᕐᒪᑕ ᐊᓄᓪᓚᓯᖅᑕᐅᔪᓂᒃ. ᐱᑐᐃᓐᓇᐅᙱᑦᑐᒥᒃ 

ᓄᓇᓯᐅᑎᖃᕆᐊᖃᕈᑎᒋᔭᖓᑦ ᐊᔾᔨᒋᙱᑕᖓᓂᒃ. ᐃᒃᓯᕙᐅᑕᖃᕐᓗᑎᒃ ᓄᓇᓯᐅᑎᐅᓪᓗ ᐋᖅᑭᓱᖅᓯᒪᓂᖓ 

ᐊᔾᔨᒋᙱᓪᓗᓂᐅᒃ ᓲᕐᓗ ᓄᑖᕈᕆᐊᖅᑕᐅᓯᒪᓗᓂ ᓄᓇᓯᐅᑎ ᑖᓐᓇ  ᑐᓄᐊᓃᑦᑐᑦ ᑕᐃᒃᑯᐊ ᐃᒃᓯᕚᕐᕖᑦ 

ᐋᖅᑭᑦᑕᐅᒃᑲᓐᓂᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᕋᕕᐅᒃ ᑖᓐᓇ ᐊᒻᒪᓗᑦᑕᐅᖅ 

ᓇᓗᓇᐃᖅᓯᔪᓐᓇᕐᒪᖔᖅ ᖃᓄᐃᒻᒪᑦ ᓄᓇᓯᐅᑎ ᐱᖃᑖ $60,000−ᕌᕐᒪᖔᖅ. ᓄᓇᓯᐅᑎᔅᓴᖓ ᐊᒡᓚᕝᕕᐅᑉ ᑖᒃᑯᐊ 

ᐅᓯᖃᑦᑕᔾᔮᙱᑦᑐᑦ ᐊᓄᓪᓚᓯᖅᑕᐅᔪᓂᒃ ᐱᔨᔅᓯᖅᑕᐅᔪᓄᓪᓗ. ᖃᓄᐃᒻᒪᑦ ᑖᓐᓇ ᓄᓇᓯᐅᑎ, ᑖᓐᓇ SUV-

ᓚᓯᒪᑐᐃᓐᓇᕐᒪᑦ,  $60,000-ᒥᒃ ᐊᑭᖃᖅᖢᓂ ᐃᖃᓗᓐᓄᑦ, ᑲᖏᖅᖠᓂᕐᒧᓪᓗ ᓇᓗᓇᐃᖅᓯᓚᐅᕋᒋᑦ ᑖᒃᑯᐊ 

$60,000-ᒪᖔᑕ ᐊᑭᖏᑦ ᑖᒃᑯᐊ ᓄᓇᓯᐅᑎᔅᓴᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᕋᓴᐅᔭᐃᑦ ᑕᒪᒃᑯᐊ 

ᐱᕙᓪᓕᐊᑎᓪᓗᒋᑦ ᓱᒃᑲᔪᐊᓘᓕᖅᑎᓪᓗᒋᑦ. ᑲᑎᒪᔨᐅᔫᑉ ᐊᐱᖅᑯᑎᒋᖅᑲᐅᔭᖓ ᐸᓖᓯᒃᑯᑦ ᐊᓪᓚᕝᕕᖁᑎᖏᑦ 

ᑭᖑᕝᕕᖅᑕᐅᔭᕆᐊᓖᑦ ᐱᓪᓗᒋᑦ ᑐᓴᒐᒃᓴᖅ ᐱᒐᒃᑯ. ᐸᓖᓯᒃᑯᑦ ᑐᓴᒐᒃᓴᓂᒃ ᑐᓂᓯᔪᑦ ᖁᕝᕙᓯᓐᓂᖅᐹᖑᔪᑦ ᑕᐃᒃᑯᐊ 

ᑲᖏᖅᖠᓂᖅ, ᐱᖓᔪᖓᑦ ᖃᒪᓂ’ᑐᐊᖅ, ᑎᓴᒪᖓᑦ ᓴᓂᑭᓗᐊᖅ. ᑕᕝᕙ ᑎᓴᒪᐃᑦ ᑕᕝᕙ ᐋᖅᑭᓱᖅᑕᐅᓯᒪᔪᑦ, 

ᑭᓯᐊᓂᓕ ᑖᒃᑯᐊ ᐸᕐᓇᐃᔭᕆᐊᖃᕐᒥᒻᒪᑕ ᐸᓖᓯᒃᑯᑦ ᐸᕐᓇᐃᓗᑎ ᓇᓕᐊ ᐊᒡᓚᕝᕕᒃ ᐊᓯᔾᔨᖅᑕᐅᓂᐊᕐᒪᖔᖅ.  

 

$60,000 ᑕᐃᒃᑯᐊ ᓄᓇᓯᐅᑏᑦ SUV, ᒪᒥᐊᑉᐳᖓ ᐊᑐᕋᑖᕋᒃᑯ ᒪᒥᐊᑉᐳᖓ ᑐᓵᔨᓄᑦ, ᓄᓇᓯᐅᑎ ᑕᐃᓐᓇ, 

ᐃᖅᑲᐃᑎᒃᑲᕕᙵ ᑭᓲᒻᒪᖔᖅ ᑕᐃᓐᓇ, ᐅᓄᕐᓂᕆᔭᖏᑦ ᑕᐃᒃᑯᐊ ᒪᑐᐃᕈᑎᒪ ᐃᓗᐊᓂᖅᑲᐅᔪᑦ ᑖᒃᑯᐊ ᓄᓇᓕᖕᓄᑦ 

ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓂᒃ ᑐᓴᒐᒃᓴᓂᒃ ᐱᑐᐊᕈᑦᑕ ᑭᓱ ᐊᑐᐃᓐᓇᐅᒪᖔᑕ ᓂᐅᕐᕈᑎᒃᓴᐅᔪᑦ. ᑖᒃᑯᐊ 

ᑕᑎᒋᖃᑦᑕᕋᑦᑎᒍ ᒥᒃᓴᐅᓴᔅᓯᒪᑐᐃᓐᓇᖅᑐᑦ ᑖᒃᑯᐊ ᐊᑭᖏᑦ. ᓂᐅᕕᕈᓐᓇᖁᓪᓗᑕ ᐋᖅᑭᑦᑕᐅᓯᒪᔪᑦ ᑕᐃᒪᓐᓇ 

ᑮᓇᐅᔭᖅᑐᕈᑎᔅᓴᓂ ᑐᒃᓯᕋᖅᐳᒍᑦ. ᐊᖏᖅᑕᐅᒍᑦᑕ ᐃᓕᔅᓯᓐᓄᑦ ᐱᓇᓱᒃᑲᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑭᖑᓪᓕᖅ ᐊᐱᖅᓱᓂᐊᖅᑐᖅ ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᓂᖓ ᒪᑐᐃᕈᑎᓐᓂᒃ ᐅᖃᖅᑲᐅᒻᒪᑦ ᑖᒃᑯᓂᖓ $2.2-

ᒥᓕᐊᓐ ᑖᓐᓇ ᑐᒃᓯᕋᕐᒪᒍ ᖁᕐᓗᖅᑐᕐᒥ ᑖᒃᑯᓂᖓ ᓄᑖᕈᕆᐊᖅᑎᑎᔾᔪᑎᐅᓂᐊᖅᑐᖅ ᐃᓚᕗᒃᑯᓐᓄᑦ ᑖᓐᓇ 

ᐱᖁᑎᕐᔪᐊᖏᓪᓗ ᑕᐃᓐᓇ ᐃᒪᕐᒧᓪᓗ ᑭᓈᓗᒃᑯᕕᖏᓐᓄᓪᓗ ᑕᐃᒪᓐᓇ ᐊᒡᓚᕝᕕᖏᓐᓄᓪᓗ ᐊᑲᐅᓗᐊᙱᒻᒪᑦ 

ᑕᐃᓐᓇ. ᓲᕐᓗ ᐃᒡᓗ ᑕᐃᓐᓇ ᓄᒃᑎᕈᓐᓇᖅᑐᑎᑐᑦ ᑕᑯᔪᑯᑖᖑᓪᓗᓂᓗ ᐃᒡᓗ ᑕᐃᓐᓇ ᓱᓪᓗᑯᑖᖃᖅᖢᓂ. ᐊᒡᓚᕕᒃ 

ᑕᐃᓐᓇ ᐃᓚᔭᐅᒃᑲᓂᕐᓂᐊᖅᐹ? ᐃᓕᔭᐅᓂᐊᖅᐸ ᖃᓄᑎᒋ ᐊᒃᑎᒋᔪᒥ ᐃᓚᔭᐅᓂᐊᕐᒪᑦ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ, ᒪᒃᐱᒐᖅ M-3-ᒦᒃᑲᑦᑕ ᑖᓐᓇ ᐱᖃᑖ ᑕᐅᑯᙵᕐᓂᐊᖅᑐᒍᑦ 

ᐊᑐᕈᒫᖅᑕᖏᑦ, ᒫᓐᓇ ᐅᕙᓃᒃᑲᑦᑕ ᐊᖓᔪᖅᑳᖃᕐᕕᒻᒥ. ᐊᐱᖅᑯᑎᔅᓴᖃᖅᐲᑦ ᓱᓕ ᐊᖓᔪᖅᑳᖃᕐᕕᐅᑉ ᒥᔅᓵᓄᑦ? 

ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑕᖅᑭᓂᐊᓕᖅᐳᖓ ᑕᐃᑯᖓ ᑎᑭᒃᑯᒃᑯ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᓪᓗᒋᑦ, ᐊᑎᖁᑎᖃᕈᓐᓃᕋᒪ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᖏᔪᖅᑳᖃᕐᕕᒻᒥ ᐅᖃᐅᓯᖃᖅᑲᐅᒐᕕᓂᓛᒃ ᐸᓖᓯᒃᑯᑦ ᐊᓪᓚᕝᕕᖓᓐᓂ 

ᐱᓕᕆᖃᑎᖃᑦᑕᕐᓂᕆᕙᑦᑕᐃᑦ ᐊᓪᓚᕝᕕᖓᓐᓂ. ᑕᐃᒪ ᐊᓪᓚᕝᕕᖏᑎᒎᖃᑦᑕᕐᖓᑕ ᓇᓗᓇᐃᙱᒻᒪᑦ ᑕᒪᒃᑯᐊ 

ᓄᓇᓯᐅᑏᑦ ᐃᓇᖏᖅᑕᐅᒐᐃᒻᒪᑕ ᓄᓇᓯᐅᑎᒥ ᓄᑖᒧᑦ ᐃᓇᖏᖅᑕᐅᒐᐃᒻᒪᑕ ᑕᐃᒃᑯᐊ ᕿᑲᓕᑐᐃᓐᓇᖃᑦᑕᕐᒪᑕ 

ᐊᑯᓂᐅᓗᐊᖅᑐᖅ.   

 

ᑕᒪᓐᓇ ᖃᓄᐃᒻᒪᑦ ᑭᓱᓗ ᐱᔾᔪᑎᒋᓪᓗᒍ ᑕᐃᒪᐃᑉᐸᒻᒪᖔᖅ? ᐆᒃᑑᑎᒋᓪᓗᒍ ᕿᑭᖅᑕᕐᔪᐊᕐᒥ ᒪᕐᕉᒻᒪᑎᒃ 

ᕿᑲᑐᐃᓐᓇᖅᑑᒃ ᖃᓄᐃᙱᑦᑎᐊᖅᑐᑎᒃ ᑕᐃᒪᐃᓕᖓᑐᐃᓐᓇᕐᓂᑯᖏᓐᓄᑦ, ᖃᓪᓗᓈᑦ ᑎᑭᑦᑕᕋᐃᒻᒪᑕ 

ᐊᑐᖅᑕᐅᔪᓐᓇᖅᐸᑦᑐᑎᒃ. ᑕᐃᒫᒃ ᐊᐱᖅᑯᑎᒋᓗᐊᖅᑲᕋ ᐊᓪᓚᕝᕕᖓᓄᑦ ᐱᓕᕆᖃᑎᖃᕈᓐᓇᖃᑦᑕᕐᓂᕋᖅᑲᐅᒻᒪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒪ ᐊᐱᕆᔭᖓ 

ᑖᔅᓱᒪᐅᑉ ᒥᔅᓵᓄᑦ. ᑖᒃᑯᐊ ᐸᓖᓯᒃᑯᑦ ᓄᓇᓯᐅᑎᕈᔪᖏᑦ ᑕᐃᒃᑯᓄᖓᑦᑕᐅᖅ ᐊᐅᓚᑕᐅᒻᒥᒻᒪᑕ 

ᖃᓄᖅᑑᖅᑕᐅᔭᕋᐃᒻᒪᑕ. ᒫᓐᓇᐅᔪᖅ ᑖᒃᑯᐊ ᐃᓛᓐᓂᒃᑯᑦ ᓴᒃᑯᑦᑎᓗᑎᒃ ᐸᐃᑉᐹᒃᑯᑎᒍᑦ ᓴᒃᑯᑦᑎᒍᑎᑦ 

ᖃᓄᖅᑑᖅᑕᐅᒍᓐᓇᖅᓯᑕᐃᓐᓇᖃᑦᑕᕐᒪᑕ.  

 

ᐃᓛᓐᓂᒃᑯᓪᓗ ᑖᒃᑯᐊ ᐊᑐᖅᑕᐅᙱᑦᓲᔭᕋᓗᐊᖅᓱᑎᒃ ᑭᓯᐊᓂ ᐊᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 

ᐊᓐᓂᕆᔭᐅᖃᑦᑕᕐᒪᑕ. ᑕᕝᕘᓇ ᑕᐃᒪᓐᓇ ᐊᔾᔨᒌᙱᑦᑐᒥᒃ ᑭᐅᕌᕐᔪᒍᓐᓇᖅᓱᖓ. ᑭᓯᐊᓂ ᑖᒃᑯᐊ ᐸᓖᓯᒃᑯᐃᓛᒃ 

ᐅᖃᓪᓚᖃᑎᒋᓕᕐᒥᒍᒃᑭᑦ ᑖᓐᓇ ᐃᓱᒫᓘᑎᒋᔭᐅᔪᖅ ᐅᖃᓯᐅᕆᖃᓯᐅᑎᒍᓐᓇᑦᑎᐊᕐᓂᐊᕐᒥᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ  ᐱᓕᕆᐊᕆᓂᐊᖅᑕᐃᑦ ᐃᓛᒃ, ᐅᓇ 

ᐊᑐᖅᑕᐅᒃᑲᓐᓂᕆᐊᖏᓐᓂᒃ ᐃᓛᒃ ᓄᓇᓯᐅᑎᖃᐅᖃᑦᑕᑦᑎᐊᓕᕐᒪᑕ ᒪᕐᕉᓐᓂᒃ ᓄᑖᕈᖅᑎᑕᐅᖏᓐᓇᐅᔭᖅᑐᑎᓪᓗ 

ᐱᔭᐅᑦᑎᐊᖃᑦᑕᕐᒪᑕ. ᑕᒪᒃᑯᐊ ᐊᑭᑦᑐᕋᐅᑎᔅᓴᒧᑦ ᓴᒃᑯᑕᐅᓗᑎᑦ ᓴᖅᑭᖅᑕᐅᓂᖅ ᑕᐃᒪᐃᒍᓐᓇᓪᓕᓯᒪᒻᒪᑦ 

ᖃᓄᐃᒻᒪᒃᑭᐊᖅ. ᑕᕝᕙ ᑖᓐᓇ ᐃᓱᒫᓗᔅᓵᕈᑎᒋᔪᒪᓪᓗᒍ. 

 

ᐃᑦᑎᒋᔭᐅᔪᓪᓚᕆᐊᓘᖃᑦᑕᕋᓗᐊᕐᒪᑕ ᓄᓇᓯᐅᑏᑦ ᖃᓄᐃᓕᓯᒪᕈᓘᔭᖃᑦᑕᙱᑦᑎᐊᕐᒪᑕ. ᑕᐃᒪᐃᓐᓂᑯᖓᓄᑦ 

ᑎᑎᖅᑲᖏᓪᓗ ᐲᔭᖅᑕᐅᓯᒪᑦᑎᐊᖅᑐᑎᒃ ᓴᓗᒻᒪᖅᑕᐅᓯᒪᖃᑦᑕᕐᓂᑯᖏᓐᓄᑦ ᕿᑲᑐᐃᓐᓇᖅᑐᑎᓪᓗ. 

(ᑐᓵᔨᑎᒎᓕᖅᑐᖅ) ᐊᕐᕌᒍᑕᒫᑦ (ᑐᓵᔨᑎᒍᕈᓐᓃᖅᑐᖅ) ᑕᒪᒃᑯᐊ ᐊᑭᑦᑐᕋᐅᑎᒧᑦ ᑕᒪᓐᓇ ᐊᐱᖅᓲᑎᒋᔪᓐᓇᓛᕈᕕᐅᒃ 

ᐱᐅᒐᔭᕐᓂᖓ. ᑕᕝᕗᖓᑐᐊᑲᐃᓐᓇᖅ.  

ᖁᔭᓐᓇᒦᒃ, ᐃᔅᓯᕙᐅᑖᖅ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᖁᔭᓐᓇᒦᒃ, ᓱᖁᑎᔅᓴᙱᒃᑯᕕᑦ ᐃᔅᓯᕙᐅᑖᖅ ᑐᖓᓕᕋ ᓯᑏᕙᓐ 

ᒫᓐᓯᐅᓪ ᐅᓂᒃᑳᕆᐊᒃᑲᓐᓂᕈᓐᓇᖅᑐᖅ ᑖᔅᓱᒪᐅᑉ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᖏᓕᖓᑉ ᒥᓂᔅᑕᐅᑉ, ᐊᑏ, ᑲᔪᓯᓕᕆᑦ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᖕᒪᑦ ᒪᓕᒐᓕᐅᖅᑎᐅᖃᑕᐅᔪᖅ. ᑖᒃᑯᐊ 

ᐃᖅᑲᐅᒪᒍᔅᓯ ᐊᕐᕌᒎᒃ ᒪᕐᕉᒃ ᓅᕙ ᔅᑰᓴᒥ ᑖᒃᑯᐊ ᐱᕋᔭᒃᑐᐊᓘᓪᓗᑎᑦ ᑕᐃᔅᓱᒪᓂ ᐃᓄᐊᖅᑐᖃᖃᑦᑕᓚᐅᖅᓯᒪᖕᒪᑦ 

ᖁᑭᖅᓴᐃᓪᓗᓂ ᐅᓄᑲᓪᓚᑦᑐᓂᒃ ᐸᓖᓯᒃᑯᑦ ᓄᓇᓯᐅᑎᕕᓂᖓᓂᒃ ᐊᑐᖅᖢᓂ. 

 

ᑕᐃᓐᓇ ᐊᖑᑎ ᐊᑐᓚᐅᖅᓯᒪᖕᒪᑦ ᓂᐅᕕᖅᑕᖓᓂᒃ ᐸᓖᓯᒃᑯᑦ ᓂᐅᕕᐊᒃᓴᕕᓂᖓᖕᓂ. ᐋᖅᑭᒃᓱᖅᖢᓂᐅᒃ 

ᐸᓖᓯᒃᑯᑎᑐᑦ ᐋᖅᑭᒃᓱᖅᖢᓂᐅᒃ. ᐸᓖᓯᒃᑯᑦ ᓄᓇᓯᐅᑎᖓᐅᓇᓱᒋᔭᐅᓪᓗᑎᒃ ᑕᐃᒪᓐᓇ ᐋᖅᑭᒃᓱᐃᓯᒪᓚᕐᒪᑦ.  

 

ᑕᐃᒪᓕ ᑲᓇᑕᒥ ᐊᑦᑕᓇᔾᔭᐃᖅᓯᓯᒪᔪᑦ ᑕᐃᒪᙵᐅᓚᐅᖅᑎᓪᓗᒍ ᓂᐅᕐᕈᑎᖃᖃᑦᑕᕈᓐᓃᕐᒪᑕ ᓄᓇᓯᐅᑎᖏᓐᓂᒃ 

ᐊᑐᐊᒐᓕᐅᕐᒪᑕ ᑕᒪᒃᑯᐊ ᖃᓄᖅ ᓴᒃᑯᑕᐅᔪᓐᓇᕋᔭᕐᒪᖔᑕ ᓄᓇᓯᐅᑏᑦ. ᐅᕙᒍᓪᓕ ᑕᐃᒃᑯᐊ ᓄᓇᓕᖕᓂ 

ᒥᑭᔫᑕᐅᓂᖅᓴᓂᒃ ᑕᐃᑲᓃᑦᑐᓂᒃ ᐊᐅᓚᑕᐅᔫᒐᓗᐊᑦ ᑕᐃᒪ ᑭᓯᐊᓂ ᐋᖅᑭᒃᓱᖅᑕᐅᔪᖅ ᐊᑐᐊᒐᒃᓴᖏᑦ. 

ᒫᓐᓇᐅᓂᖓᓂᓪᓕ ᑖᒃᑯᐊ ᐊᑐᖅᑕᐅᖏᓐᓇᕐᓂᐊᖅᑐᑦ ᓅᕙ ᔅᑰᓴᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᐊᖏᖅᐹᑦ ᑲᑎᓕᒫᖅᑐᒋᑦ 

ᐊᑭᑐᔫᑎᓄᑦ ᑮᓇᐅᔭᖅᑖᕆᔭᐅᔪᒪᔪᑦ $1,100,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E-6−ᒧᐊᕐᓗᓯ. ᐊᖓᔪᖅᑳᖃᕐᕕᖓᑦ ᑲᑎᓕᒫᖅᑐᒋᑦ ᐊᑭᑐᔫᑎᓄᑦ ᐃᒪᓐᓇᐅᕗᑦ 

$2,239,000. ᐊᐱᖅᑯᑎᒃᓴᖅᑕᖃᖅᐹ? ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᓕᖅᑐᖅ) ᐅᑎᕐᕕᒋᓗᒍ ᐅᖃᐅᓯᕆᖅᑲᐅᔭᐃᑦ $2.2 ᒥᓕᐊᓐ 

ᑮᓇᐅᔭᑦ ᖁᕐᓗᖅᑑᕐᒧᑦ. ᑖᒃᑯᐊ ᐃᓂᑭᓗᐊᕐᒪᑕ ᑎᑎᕋᕐᕕᒃᓴᕆᔭᖏᑦ. ᑖᓐᓇ ᐃᒡᓗᕐᔪᐊᖑᔪᖅ ᑲᓕᒐᐅᔮᕐᒪᑦ 

ᑕᑭᔪᕋᐅᔭᐅᑉᓗᓂ. ᑖᒃᑯᐊ ᐃᓚᒋᐊᖅᑕᐅᓂᐊᕐᒪᖔᑦ ᖃᑉᓯᑐᕐᓂᐊᖅᐸᑦ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᔪᓐᓇᓚᐅᒐᒃᑯ ᐃᒡᓗᕐᔪᐊᖅ 

ᑖᓐᓇ ᐅᖃᐅᓯᕆᔮ ᐊᖏᖃᑎᒋᔭᕋ ᒪᓕᒐᓕᐅᖅᑎᐅᖃᑎᒪ. ᑖᒃᑯᐊ ᐱᓕᕆᐊᕆᔪᒪᔭᕗᑦ ᒪᕐᕉᖕᓂᒃ ᐋᖅᑭᒃᓯᒪᓗᒍ 

ᐊᕕᒡᓗᒍ ᒪᕐᕉᓐᓄᑦ ᑐᒡᓕᐊᓄᑦ ᓴᓇᓗᑕ ᑎᑎᕋᕐᕕᒃᓴᕐᒥᒃ ᑖᓐᓇ ᐊᓄᓪᓚᒃᓰᕕᒻᒥ ᐊᖓᔪᖅᑳᖑᓂᐊᖅᑐᖅ 

ᐃᖅᑲᓇᐃᔭᖅᑎᖏᓪᓗ ᐊᒻᒪ ᐃᓂᒋᔭᐅᔪᐃᑦ ᑎᑎᕋᕐᕕᒻᒧᑦ ᐃᖅᑲᓇᐃᔭᖅᑏᑦ ᐱᔾᔪᑎᒋᓗᒋᑦ ᑕᒡᕙ ᒫᓐᓇ 

ᐸᕐᓇᒃᑕᐅᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᓕᖅᑐᖅ) ᔫᓂ 2023-ᖑᑎᓪᓗᒍ ᒪᓕᒐᓕᐅᖅᑏᑦ ᐊᖏᓚᐅᕐᒪᑦ 

$4,812,000 ᐊᑭᑐᔫᑏᑦ ᐊᕐᕌᒍᒥ ᐊᕐᕌᒍᒧᑦ. ᑖᓐᓇ ᖁᕐᓗᖅᑑᕐᒥ ᐱᔾᔪᑎᒋᓗᒍ ᑮᓇᐅᔭᐃᑦ ᑎᑎᕋᐅᔭᖅᑕᐅᓂᖓᓂᒃ 

ᐃᓱᒪᓕᐅᕈᑎᒃᓴᐃᑦ ᐊᑐᐃᓐᓇᐅᓗᒍ ᐱᐊᓂᒃᑕᐅᕙᓪᓕᐊᓂᖓ ᐃᒡᓗ ᐊᒻᒪ ᑖᒃᑯᐊ ᑮᓇᐅᔭᐃᑦ ᐃᓗᐊᓂ ᐊᖏᕐᓗᒋᑦ. 

ᑖᓐᓇ ᖃᓄᐃᓕᖓᓕᖅᐸ ᒫᓐᓇᒧᑦ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᒃᑲᓐᓂᕆᐊᖃᓚᐅᕋᑉᑎᒍᑦ 

ᐱᓕᕆᐊᕆᔭᕗᑦ. ᑖᒃᑯᐊ ᑮᓇᐅᔭᐃᑦ ᐊᕐᕌᒍᒥ ᐊᒻᒪ $2.2 ᒥᓕᐊᓐ ᑮᓇᐅᔭᑦ ᐊᖏᖅᑕᐅᖁᔭᕗᑦ ᑲᑎᖦᖢᒋᑦ. ᑖᒃᑯᐊ 

ᒪᕐᕉᓕᖅᓯᒪᓗᒍ ᐱᓕᕆᐊᕆᓂᐊᖅᑕᕗᑦ. ᓯᕗᓪᓕᖅ, ᑎᑎᕋᐅᔭᖅ 2023 ᐱᐊᓂᒡᓗᓂ ᐊᒻᒪ ᐊᑭᑦᑐᕋᐅᑎᓂᒃᑯᑦ 

ᔮᓐᓄᐊᕆ 2024. ᐊᒻᒪ ᓯᕗᓪᓕᖅ ᖃᐅᒻᒪᖅᑯᑎᓕᐅᕈᑎᓕᐅᕈᑦ, ᑭᓈᓗᒃ ᐃᒪᕐᒧᓪᓗ, ᐊᒻᒪ ᓴᕕᒐᐅᔭᕐᒧᑦ 

ᐋᖅᑭᒋᐊᕈᑏᑦ.  

 

ᐊᒻᒪ ᑐᒡᓕᐊᓂᒃ ᐱᓕᕆᐊᖑᓕᖅᐸᑦ ᐱᓕᕆᐊᖑᓯᒪᔪᐃᑦ ᐋᖅᑭᒋᐊᒃᑲᓐᓂᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᓕᖅᑐᖅ) ᑎᑎᖅᑲᒥᒃ ᑲᑎᒪᔨᕋᓛᓄᑦ ᑲᑎᒪᔨᕋᓛᑦ 

ᕿᒥᕐᕈᔭᐅᑎᓪᓗᒋᑦ 2023-2024 ᑮᓇᐅᔭᖅᑑᑎᖏᑦ ᐊᑭᑐᔫᑎᖏᑦ. ᑎᑎᖅᑲᒥᒃ ᑖᒃᑯᐊ ᖃᐅᒻᒪᖅᑯᑎᓕᐅᕈᒪᓯᒪᔪᑦ 

ᓯᕿᓂᕐᒧᑦ ᖃᐅᒻᒪᖅᑯᑎᓕᐅᕐᓂᕐᒧᑦ ᑖᓐᓇ ᐃᓕᕐᓂᒃ ᓯᕗᓕᕐᓃᓚᐅᖅᑐᖅ ᑖᒃᑯᐊ ᓄᓇᕗᑦ ᓄᓇᓖᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ ᑖᒃᑯᐊ ᕿᒥᕐᕈᔪᐃᑦ ᖃᓄᐃᑦᑑᓂᐊᕐᒪᖔᑦ ᑖᓐᓇ ᖃᓄᐃᓕᖓᓕᕐᒪᖔᑦ ᑖᒃᑯᐊ 

ᐊᖏᖅᑕᐅᖕᒪᖔᑖ ᓯᕿᓂᕐᒧᑦ ᖃᐅᒻᒪᖅᑯᑎᓕᐅᕈᑏᑦ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᕿᒥᕐᕈᔭᕗᑦ 

ᖃᓄᐃᓕᖓᓂᐊᕐᒪᖔᖅ. ᑖᒃᓱᒧᖓ ᐱᓕᕆᐊᕆᓂᐊᖅᑕᕗᑦ ᑕᑯᒋᐊᕐᓗᒍ ᒫᓐᓇ ᑲᒪᒋᔭᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᓕᖅᑐᖅ) ᑭᖑᓪᓕᖅᐹᖅ ᐅᖃᐅᓯᑐᐃᓐᓇᖅ. ᑖᓐᓇ ᐃᑲᔪᖅᑐᕋᒃᑯ 

ᑖᒃᑯᐊ ᐱᓕᕆᐊᖑᓂᖓ. ᑖᓐᓇᓗ ᐃᑲᔪᖅᑐᐃᓂᐊᕐᒪᑦ ᐃᑲᔪᖅᑕᐅᔭᕆᐊᖃᖅᑐᐃᑦ ᓄᓇᕗᓗᒃᑖᕐᒥ 

ᑕᐃᑯᙵᐅᖃᑦᑕᖅᑐᐃᑦ ᐃᓅᓯᕐᒥᓂᒃ ᐱᓕᕆᐊᖃᕆᐊᖅᑐᖅᖢᑎᑦ ᑖᓐᓇ ᐃᑲᔪᖅᑐᕋᒃᑯ. ᑖᓐᓇ ᐃᑲᔪᖃᑦᑕᕐᒪᑦ 

ᑕᑯᖃᑦᑕᕋᒃᑯ ᓇᖕᒥᓂᖅ. ᑖᒃᑯᐊ ᓄᓇᒦᓚᐅᖅᑳᖅᖢᑎᑦ ᑕᑯᖃᑦᑕᕋᒃᑭᑦ ᑕᒪᒃᑯᐊ ᖁᕕᐊᓱᒃᑐᐃᑦ ᐃᑲᔪᖅᑐᖅᑕᕋ. 

(ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ, ᓂᑉᓕᕈᒪᕖᑦ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ 

ᐅᖃᐅᓯᕆᔭᖏᑦ ᖁᕐᓗᖅᑑᕐᒧᑦ. ᑕᐃᑯᙵᐅᖃᑦᑕᖅᑐᐃᑦ ᐃᑲᔪᖅᑕᐅᔭᖅᑐᐃᑦ ᑖᒃᑯᐊ ᒪᑐᐃᖓᓂᖅᓴᒥ ᐱᔪᓐᓇᖅᑐᐃᑦ 

ᑖᒃᑯᐊ ᓄᓇᓕᖕᒥᐅᑕᓂᓪᓗ ᐃᓚᐅᔪᓐᓇᖅᑐᐃᑦ. ᑖᒃᑯᐊ ᖁᕕᐊᒋᕙᕗᑦ ᖁᕐᓗᖅᑑᕐᒥᐅᑦ ᒪᑐᐃᖓᖃᑦᑕᕐᒪᑕ. 

 

ᑕᒪᓐᓇ ᖁᕕᐊᒋᔭᕗᑦ ᑭᒡᒐᖅᑐᖅᑎᒋᔭᕋ ᑕᐃᑲᓂ ᖃᓄᖓᓴᒃᑲᓐᓂᓚᐅᙱᑦᑐᖅ ᑕᐃᑲᓃᖅᑳᖅᖢᓂ ᑕᒪᓐᓇ 

ᐃᑲᔪᖅᑐᖅᑕᐅᓂᖓ ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᐊᕆᖃᑦᑕᖅᑕᖏᑦ ᑕᒪᒃᑯᐊ ᑎᒍᔭᐅᓯᒪᔪᑦ 

ᖁᕐᓗᖅᑑᒃᑰᖃᑦᑕᖅᑐᐃᑦ ᐃᓚᕗᑦ ᑕᐃᑰᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᖕᒪᑕ. ᐊᐱᖅᑯᑎᒃᓴᖃᖅᑐᖃᖅᐸ ᓱᓕ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᓗᒍ ᐊᐱᖅᑯᑎᒋᖅᑲᐅᔭᕋ. ᐊᖓᔪᖅᑳᒃᑯᕖᑦ ᐱᔾᔪᑎᓗᒋᑦ. 

ᑖᒃᑯᐊ ᓯᕿᓂᕐᒧᑦ ᖃᐅᒻᒪᖅᑯᑎᓕᐅᕈᑏᑦ ᐃᓚᕗᑦ ᐋᖅᑭᒋᐊᖅᑕᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᕝᕕᑎᒎᕐᓗᖓ ᑖᓐᓇ ᑐᖓᓕᕋ ᓯᑏᕙᓐ ᒫᓐᓯᐅᑉ 

ᑭᐅᑎᒍᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᔅᑕ ᒫᓐᓯᐅᓪ, ᑲᔪᓯᒋᑦ. 

 

ᒫᓪᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᐃᓕᐅᓛᕐᒪᖔᑕ ᑖᒃᑯᐊ ᓯᕿᓃᑦ ᐋᖅᑭᒋᐊᕐᕕᒻᒥ 

ᐱᓯᒪᔭᕗᑦ ᒫᓐᓇ ᑖᒃᑯᐊ ᖃᐅᒻᒪᖅᑯᑎᓕᐅᕈᑏᑦ ᐅᖅᑰᖅᓴᐅᑎᓕᐅᕈᑏᑦ ᐃᑲᔪᖅᑕᐅᔪᐃᑦ. ᑕᒪᓐᓇ ᐱᐅᓪᓚᕆᑦᑐᖅ. 

ᑖᓐᓇᓕ ᖁᕐᓗᖅᑑᕐᒥ ᐱᔾᔪᑎᒋᓗᒍ ᑕᒪᓐᓇ ᐱᔪᒪᔭᕗᑦ ᑖᒃᑯᐊ ᓄᓇᓖᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ ᒫᓐᓇ 

ᑭᓯᐊᓂ ᖃᓄᐃᑦᑑᓂᐊᕐᒪᖔᑦ ᑭᓯᐊᓂ ᐃᓚᒋᔭᐅᔪᖅ ᑎᑎᕋᐅᔭᖅᑐᐅᔫᑉ ᐃᓗᐊᓂ. ᖃᐅᔨᒪᔪᒋᔭᐅᔪᒧᑦ 

ᓯᕿᓂᓕᕆᓂᕐᒧᑦ ᓇᓂ ᐊᒻᒪ ᑖᒃᑯᐊ ᐃᒡᓗᕐᔪᐊᖅ ᐃᑲᔪᕋᔭᕐᒪᖔᑖ ᓲᕐᓗᒃ ᑕᒡᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑭᐅᔾᔪᑎᒋᔮ ᐱᓪᓗᒍ. ᐊᐱᖅᑯᑏᑦ ᑖᓐᓇ ᑕᒡᕙᓂ 

ᐊᐱᕆᔭᐅᖃᑦᑕᕐᒪᑕ ᐊᑭᑐᔫᑏᑦ ᐱᔾᔪᑎᒋᓗᒍ. ᑕᒪᒃᑯᐊ ᐃᓱᒪᒋᓂᐊᖅᑕᕗᑦ ᑎᑎᕋᐅᔭᖅᑕᐅᓂᖓ 

ᐱᓕᕆᐊᕆᔭᐅᓂᖓᑕ ᐃᓗᐊᓂ. ᐅᖃᐅᓯᑐᐃᓐᓇᓪᓚᑦᑖᖑᔮᖅᑐᖅ ᐱᓪᓚᑦᑖᖑᙱᒃᑲᓗᐊᖅᖢᓂ 

ᖃᐅᒻᒪᖅᑯᑎᓕᐅᕈᑏᑦ ᐊᔾᔨᒋᔭᐅᙱᑦᑐᐃᑦ ᐊᑐᖅᑕᐅᓗᐊᖃᑦᑕᙱᒻᒪᑕ ᓴᖅᑭᑕᐅᕙᓪᓕᐊᔪᐃᑦ.  

 

ᖁᕕᐊᓱᒃᐳᖓ ᐃᖅᑲᖅᑐᐃᔪᓕᕆᔨᒃᑯᑦ ᐋᖅᑭᒋᐊᕐᕕᒃ ᐃᖃᓗᖕᓂ ᑕᐃᒪᓐᓇᐃᑦᑐᓕᖅᑕᐅᓚᐅᕐᒪᑦ. ᑕᒪᒃᑯᐊ 

ᐃᓱᒪᒋᓗᒋᑦ ᐃᖅᑲᖅᑐᐃᔨᒃᑯᑦ ᐋᖅᑭᒃᓱᖅᑕᖏᑦ ᑖᒃᑯᐊ ᖃᐅᒻᒪᖅᑯᑎᓕᐅᕈᓐᓇᕐᓂᕐᒥᒃ ᐊᔾᔨᐅᙱᑦᑐᒥᒃ 

ᐊᑭᓗᖕᓂᖅᓴᐅᔪᒥᒃ ᐱᔭᕆᐊᑐᙱᓪᓗᓂ ᐊᑭᑐᔫᑏᑦ ᖃᐅᒻᒪᖅᑯᑎᓕᐅᕈᑏᑦ ᑕᐃᒪᓐᓇ ᐅᖃᐅᓯᒃᓴᑐᐃᓐᓇᖅ. 

 

ᑕᒪᒃᑯᐊ ᒥᓂᔅᑕᐃᑦᑐᑦ ᑕᒡᕙ ᓈᓚᒃᐳᑦ, ᑕᒪᒃᑯᐊ ᑕᑯᖃᑦᑕᖅᓯᒪᒐᑦᑕ ᑕᒡᕙᓂ ᐃᒪᐃᓕᐅᕐᓂᐊᕐᓂᕋᖅᖢᑎᑦ, ᑭᓯᐊᓂ 

ᑲᔪᓯᖃᑦᑕᙱᒻᒪᑦ ᑕᐃᒪ ᐊᐱᕆᓕᕐᒥᒐᑦᑕ ᐊᕐᕌᒍ ᐊᒻᒪ ᐅᖓᑖᓂ ᐊᕐᕌᒍᕆᔭᒥ. ᑕᒪᓐᓇ ᐱᒻᒪᕆᐅᔪᓂᒃ 

ᑕᑯᔪᒪᓐᓇᖅᑑᒐᓗᐊᖅ ᑕᒪᒃᑯᐊ ᓴᖅᑭᑕᐅᕙᓪᓕᐊᔪᑦ ᐃᖅᑲᖅᑐᐃᔪᓕᕆᔨᑐᐃᓐᓇᐅᙱᑦᑐᑦ ᒐᕙᒪᓗᒃᑖᒃᑯᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐱᖃᑎᒪ ᐅᖃᐅᓯᕆᔭᖏᑦ 

ᐱᒻᒪᕆᐅᔪᐃᑦ. ᐋᖅᑭᒋᐊᕐᕕᒃ ᑖᓐᓇ ᐱᒋᐊᕐᕕᐅᓚᐅᕐᒪᑦ ᐱᐅᔪᒥᒃ ᑕᐃᒪᓐᓇ. ᐊᐅᓪᓛᑦᓯᐊᖅᑐᓂ ᑖᓐᓇ 

ᐊᑐᖃᑦᑕᕐᓂᐊᖅᑕᕗᑦ. ᑕᐃᒪᓐᓇ ᑕᑯᒃᑲᓐᓂᕈᒪᓐᓇᖅᑐᖅ ᖁᕐᓗᖅᑑᕐᒥ ᑭᓯᐊᓂ ᑕᒪᓐᓇ ᕿᒥᕐᕈᔭᐅᖅᑳᕐᓗᓂ 

ᐱᔭᕆᐊᖃᕐᓂᐊᕐᒪᑦ ᖃᓄᐃᑦᑑᓂᐊᕐᒪᖔᑦ. ᑕᒪᒃᑯᐊ ᐃᓱᒫᓘᑎᒋᔭᓖᑦ ᑖᒃᑯᐊ ᓯᕗᓕᐅᖅᑎᐅᖃᑎᒋᔭᕗᑦ ᑕᒪᓐᓇ 

ᓂᑉᓕᕐᕕᒋᓛᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᖕᒪᑕ. ᐊᐱᖅᑯᑎᒃᓴᖃᖅᑐᖃᙱᒃᑯᓂ, E-6. (ᑐᓴᔨᑎᒎᓕᖅᑐᖅ) 

ᐊᑭᑐᔪᑦ $2,239,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᒐᖅ 2, ᒪᓕᒐᓕᕆᔨᒃᑯᑦ (ᐃᖅᑲᖅᑐᐃᔪᓕᕆᔨᒃᑯᑦ) ᑲᑎᓪᓗᑎᒃ ᐊᑭᑐᔫᑎᑦ $3,339,000 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᐊᖏᖅᐱᓰ ᑖᒃᑯᐊ ᐱᔭᕇᕋᑦᑎᒍᑦ ᒪᓕᒐᓕᕆᔨᒃᑯᑦ [ᐃᖅᑲᖅᑐᐃᔪᓕᕆᔨᒃᑯᑦ]  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᒥᓂᔅᑕ ᒪᑐᔾᔪᑎᖕᓂ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑲᑎᒪᔨᐅᖃᑎᒃᑲ ᖁᔭᓐᓇᒦᕐᔪᐊᕌᓗᒃ ᑖᒃᑯᓂᖓ ᐊᖏᕋᔅᓯ ᐊᒻᒪᓗ 

ᐱᓕᕆᑦᑎᐊᕋᓱᖕᓂᐊᖅᐳᒍᑦ, ᑖᒃᑯᐊ ᐱᓕᕆᔨᑦᑎᓐᓄᑦ ᑐᓂᓂᐊᕐᒥᒐᑦᑎᒍᑦ ᑖᒃᑯᐊ ᑮᓇᐅᔭᐃᑦ 

ᐊᖏᖅᑕᐅᔪᐊᓐᓅᖕᒪᑕ. 

 

ᑖᒃᑯᐊᓗ ᐃᖅᑲᓇᐃᔭᖅᑎᒃᑲ ᑕᕝᕙᓃᖏᑦᑑᒐᓗᐊᑦ ᐊᒃᓱᐊᓗᒃ ᐱᓕᕆᑦᑎᐊᖃᑦᑕᕐᒪᑕ ᐸᕐᓇᐃᑦᑎᐊᖅᐸᒃᖢᑎᒡᓗ 

ᑕᒪᒃᑯᓂᖓ ᖁᔭᒋᕙᒃᑲ ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᐳᓪᓗ ᐱᓕᕇᓐᓇᐅᔭᕐᒪᑕ ᑕᐃᒪᐃᓐᓇᐃᓕᖓᓪᓗᓂ 

ᖁᔭᓐᓇᒦᖅᑕᐃᓐᓇᕆᕙᒃᑲᑦᑕᐅᖅ ᐊᒻᒪᓗ ᐃᓕᔅᓯ ᐊᖏᖅᑐᐊᓐᓅᒐᔅᓯ ᖁᔭᓐᓇᒦᒃ. ᑖᒃᑯᐊᓗ ᐅᖃᐅᓯᕆᔭᓯ ᐅᕙᓐᓄᑦ 

ᐃᒃᐱᖕᓇᑦᑎᐊᖅᑲᐅᖕᒪᑕ ᐱᓕᕆᑦᑎᐊᕋᓱᐃᓐᓇᕐᓂᐊᖅᐳᒍᑦ ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᐊᓂᑎᑲᐃᓐᓇᒃᑭᑦ ᑖᒃᑯᐊ ᓵᑦᑎᓐᓅᕆᐊᖅᑐᖅᓯᒪᖅᑲᐅᔪᑦ. (ᑐᓵᔨᒃᑯᑦ) 

ᕿᓚᒥᑯᓗᒃ ᓄᖅᑲᖓᓚᐅᑲᖕᒥᑕ 10 ᒥᓂᒃᔅ. ᒥᓂᔅᑕ ᐊᓯᔾᔨᕐᓂᐊᕋᑦᑎᒍᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᑲᑎᒪᔨᑦ ᐱᒋᐊᒃᑲᓐᓂᖁᓕᖅᑕᒃᑲ ᒫᓐᓇ ᐊᕙᑎᓕᕆᔨᒃᑯᓐᓂᒃ ᐱᓕᕆᐊᖃᕐᓂᐊᓕᕐᒥᔪᒍᑦ. ᒥᓂᔅᑕᖃᕐᕕᒃ ᐊᐱᕆᔪᒪᔭᕋ 

ᐱᓕᕆᔨᖁᑎᖃᖅᑮᑦ ᐃᕝᕕᑦ ᓴᓂᐊᓃᖁᔭᖏᓐᓂᒃ? 

 

ᐊᖓᔪᖅᑳᖅ ᑕᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᑭᓰ ᒥᓂᔅᑕ ᐱᓕᕆᔨᖏᑦ ᑖᕗᙵᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᑕᐅᕗᙵᐅᑎᑲᐃᓐᓇᒃᑭᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᐊᕐᒪᑕ ᒥᓂᔅᑕ ᖃᕝᕕᒃ ᐱᓕᕆᔨᑎᑦ ᓇᓗᓇᐃᖅᑐᑲᐃᓐᓇᒃᑭᑦ ᐊᒻᒪ 

ᒪᑐᐃᖅᓯᒍᑎᓄᑦ ᐱᒋᐊᕈᓐᓇᓕᖅᑐᑎᑦ. 

 

ᐊᖓᔪᖅᑳᖅ ᑕᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓴᐅᒥᓐᓂ, ᐃᕝᕕᑦ ᑕᓕᖅᐱᐊᓂ, 

ᐊᐅᓚᑦᑎᔨᐅᔪᖅ ᑮᓇᐅᔭᓕᕆᔨᒃᑯᖏᓐᓄᑦ ᒥᔅ ᕖᓯ ᐊᒻᒪ ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓ, ᐊᕙᑎᓕᕆᔨᒃᑯᓐᓄᑦ 

ᐃᕚᓐ ᓇᐃᕐᕈ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᒪᑐᐃᖅᓯᔾᔪᑎᓄᑦ ᐱᒋᐊᕈᓐᓇᓕᖅᑐᑎᑦ. 

 

ᐊᖓᔪᖅᑳᖅ ᑕᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᒃᑯᑦ, ᑲᑎᒪᔩᑦ, 

ᒪᓕᒐᓕᐅᖅᑎᐅᖃᑎᒃᑲᓗ. 

 

ᐃᒃᓯᕙᐅᑕᖅ ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᓐᓂᒃ 2024/2025 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ. ᑖᔅᓱᒪ ᐊᕐᕌᒍᒧᑦ ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ ᐊᑭᑐᔪᖅᑐᕈᑎᒃᓴᖃᕈᒪᓪᓗᑎᒃ 

$2.45 ᒥᓕᐊᓐᓂᒃ. ᑖᒃᑯᐊ ᐱᔪᓐᓇᖅᑎᑦᑎᓂᐊᕐᒪᑕ ᐊᕙᑎᓕᕆᔨᒃᑯᓐᓂᒃ ᒪᕐᕉᖕᓂᒃ ᐱᓕᕆᐊᖃᕈᓐᓇᕐᓗᑎᒃ. ᐆᒪᔪᓂᒃ 

ᐊᐅᓚᑦᑎᓂᕐᒥᒃ ᐊᒻᒪ ᒥᕐᖑᐃᖅᓯᕐᕕᓂᒃ, ᐃᓕᓴᕆᔭᐅᓯᒪᔪᓂᓪᓗ ᓄᓇᓂ ᑲᒪᔾᔪᑎᔅᓴᐅᓂᐊᖅᑐᓄᑦ. 

 

ᑖᒃᑯᐊ ᐆᒪᔪᓕᕆᔨᖏᑦ, ᐆᒪᔪᓂᓪᓗ ᖃᐅᔨᓴᖅᑎᖏᑦ ᐊᕐᕌᒍᑕᒫᑦ ᐊᑭᑐᔪᖅᑐᕈᑎᖃᓲᖑᖕᒪᑕ $750,000-ᓂᒃ  

ᐆᒪᔪᕐᓂᐊᖅᑎᒃᑯᖏᑕ ᐊᒡᓚᒡᕕᖏᑕ ᓴᓇᒋᐊᖅᑕᐅᔾᔪᑎᒃᓴᖏᓐᓂᒃ. ᑕᐃᒫᒃ ᑖᒃᑯᐊ ᐊᐅᓚᑦᑎᔨᖏᑦ ᖃᓂᒃᓴᖅᑐᑕ 

ᐱᓕᕆᖃᑎᒋᖃᑦᑕᖅᑕᕗᑦ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂᒃ ᓯᕗᓪᓕᐅᖁᔭᐅᔪᑦ ᐱᓕᕆᐊᖑᑎᑦᑐᑎᒍᑦ. 

 

ᐊᕙᑎᓕᕆᔨᒃᑯᑦᑕᐅᖅ ᐊᑐᕐᓂᐊᕐᒥᔪᑦ $200,000−ᓂᒃ ᑎᑎᕋᐅᔭᖅᑕᐅᓂᖓᓄᑦ ᓄᑖᖅ ᐆᒪᔪᕐᓂᐊᖅᑎᒃᑯᑦ 

ᐊᒡᓚᒡᕕᒃᓴᖓ ᐃᒃᐱᐊᕐᔪᖕᒥ. ᐊᒻᒪᑦᑕᐅᖅ ᐆᒪᔪᓄᑦ ᖃᐅᔨᓴᖅᑎᕗᑦ ᑮᓇᐅᔭᓂᒃ ᐊᑐᕐᓂᐊᕐᒥᔪᑦ $370,000−ᓂᒃ 

ᖃᐅᔨᓴᕈᑎᑐᖃᖏᓐᓂᒃ ᓄᑖᕈᕆᐊᖅᓯᓗᑎᒃ ᐊᒻᒪᑦᑕᐅᖅ ᐱᓕᕆᐊᒃᓴᑦ ᓇᓗᓇᐃᖅᑕᐅᔪᑦ ᒥᕐᖑᐃᖅᓯᕐᕕᖕᓂ 

2024/2025 ᐊᕐᕌᒍᖓᓂ ᑖᓐᓇ ᐱᖁᑎᕈᓘᔭᖏᓐᓂᒃ ᓴᓇᓂᐅᒐᔭᖅᑐᖅ ᓄᑖᖑᒐᔭᖅᑐᒧᑦ ᐊᒡᒍᑎᓐᓂᒃ 

ᒥᕐᖑᐃᖅᓯᕐᕕᖕᒧᑦ ᑲᖏᖅᑐᒑᐱᐅᑉ ᐅᖓᑖᓂ. 

 

ᑕᐃᒪ ᐅᖃᐅᓯᐅᓯᒪᖕᒪᑦ ᐊᑭᑦᑐᕆᐊᓪᓗᐊᒃᑲᓪᓚᒃᓯᒪᖕᒪᑕᒎᖅ ᑖᒃᑯᐊ ᓴᓇᔭᐅᔾᔪᑎᒃᓴᖏᑦ ᑕᐃᒫᒡᓗ 

ᑭᖑᕙᕆᐊᖅᑕᐅᑲᐃᓐᓇᕆᐊᖃᔪᕗᖅ. ᑕᐃᒪᙵᓂᓪᓕ 2023-ᒥᓂᒃ ᐊᕙᑎᓕᕆᔨᒃᑯᑦ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖁᑎᖓᓂᒃ ᐊᖏᖃᑎᒌᒍᑎᓕᐅᕋᓱᐊᖅᓯᒪᔪᑦ ᑐᑭᓯᐅᒪᖃᑎᒌᒍᑎᓄᑦ ᐊᖏᖃᑎᒌᒍᒻᒥᒃ ᑲᑐᔾᔨᓗᑎᒃ 

ᐃᒡᓗᓕᐅᕈᓐᓇᓛᕐᒪᑕ ᒥᕐᖑᐃᖅᓯᕐᕕᓕᕆᕕᒃᓴᒥᒃ ᑲᖏᖅᑐᒑᐱᐅᑉ ᐃᓗᐊᓂ. 

 

ᑲᔪᓰᓐᓇᕐᓂᐊᖅᑐᒍᑦ ᖃᐅᔨᒪᒐᓱᖃᑦᑕᕐᓗᑕ ᐋᖅᑭᐅᒪᑎᑦᑎᖃᑦᑕᕐᓗᑕ ᐱᖁᑎᕐᔪᐊᖁᑎᓕᒫᖏᓐᓂᒃ ᓄᓇᕘᒥ, 

ᒥᕐᖑᐃᖅᓯᕐᕖᑦ ᐊᒻᒪ ᑐᐱᕐᕕᖕᓂ.  ᖃᐅᔨᒪᑦᑎᐊᕋᓱᐃᓐᓇᕐᓗᑕᑦᑕᐅᖅ ᒥᕐᖑᐃᖅᓯᕐᕕᐅᑉ ᐃᓗᐊᓂ ᐱᓕᕆᐊᖑᔪᑦ 

ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐱᓂᖏᓐᓄᑦ ᐊᖏᖃᑎᒌᒍᑎᒥᒃ ᒪᓕᑦᑎᐊᕐᓗᑕ. 

 

ᐊᒻᒪ ᐃᓱᓕᓪᓗᖓ, ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖓ ᐸᕐᓇᐅᑎᖓᒍᑦ ᑐᒃᓯᕋᓗᐊᖅᐸᖏᓐᓇᑦᑕ 

ᓈᒻᒪᑐᐃᓐᓇᖅᑐᓂᒃ ᐱᓇᓱᖃᑦᑕᕋᑦᑕ. ᐱᔭᕆᐊᓕᖏᑦ ᓄᓇᕗᒻᒥᐅᑦ ᓯᕗᓪᓕᐅᖁᔭᖏᓪᓗ ᓄᓇᕗᒻᒥᐅᑦ ᐃᓱᒪᒋᓪᓗᒋᑦ. 

 

ᐊᒻᒪ ᐃᒃᓯᕙᐅᑖᖅ, ᒪᑐᐃᖅᓯᖁᑎᒃᑲ ᐱᔭᕇᓚᐅᖏᓐᓂᓐᓂ, ᐅᖃᕆᐊᖅᑐᖅᓯᒪᔪᖁᑎᖃᕋᒪ ᐳᓛᕆᐊᖅᑐᐃᑦ ᒥᒃᓵᓄᑦ, 

ᐅᕙᓂ ᐳᓛᕐᕕᖓᓃᖃᑕᐅᔪᒥᒃ, ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᐊᕙᑎᓕᕆᔨᒃᑯᓐᓄᑦ ᓇᐃᔫᒥ ᐸᓪᓗᖅ 

(ᓂᐅᒥ). ᖁᔭᓐᓇᒦᒃ ᐃᒃᓯᕙᐅᑕᖅ, ᒪᑐᐃᖅᓯᔾᔪᑎᓂᒃ ᓂᓪᓕᐊᑎᒃᑲᕕᖓ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᖅᓯᔾᔪᑎᒃᓴᖃᕆᕚ? ᒥᔅᑕ ᓴᕕᑲᑖᖅ 

ᑲᔪᓯᒋᐊᕈᓐᓇᖅᑐᑎᑦ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ. 

ᑲᑎᒪᔨᕋᓛᑦ ᐱᔾᔪᑎᓗᒋᑦ ᓄᓇᓕᖕᓄᑦ ᐱᕙᓪᓕᐊᔪᓕᕆᓂᖅ ᑲᑎᒪᔨᕋᓛᖑᔪᑦ ᓄᓇᓕᖕᓄᑦ ᐱᕙᓪᓕᐊᔪᓕᕆᓂᕐᒧᓪᓗ 

ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2024/2025 ᐊᑭᑐᔪᖅᑐᕈᑎᒃᓴᖏᓐᓂᒃ ᐊᕙᑎᓕᕆᔨᒃᑯᑦ ᐱᓕᕆᕕᖓᑕ. 

 

ᑖᒃᑯᐊ ᐊᕙᑎᓕᕆᔨᒃᑯᑦ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ 2024/2025 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ 

$2,450,000−ᖑᖕᒪᑕ ᑖᔅᓱᒪᓗ ᐱᓕᕆᕕᐅᑉ ᑐᒃᓯᕌᖏᑦ 2024/2025 ᐊᑭᑐᔪᖅᑐᕈᑎᒃᓴᑦ ᐱᕕᖃᖅᑎᑦᑎᓂᐊᕐᒪᑕ 

ᑮᓇᐅᔭᓂᒃ ᐆᒪᔪᕐᓂᐊᖅᑎᒃᑯᑦ ᐊᒡᓚᒡᕕᖏᓐᓂᒃ ᐊᓯᓐᓃᒍᑎᒃᓴᐅᔪᓂᒃ ᐊᒻᒪᓗᑦᑕᐅᖅ ᓄᑖᕈᕆᐊᖅᓯᔾᔪᑎᒃᓴᐅᔪᓂᒃ 

ᐊᒻᒪ ᒥᑭᔫᑎᓄᑦ ᐊᑭᑐᔪᓄᑦ ᐱᓕᕆᔾᔪᑎᒃᓴᐅᔪᓂᒃ ᐊᒻᒪᓗᑦᑕᐅᖅ ᐃᖏᕐᕋᓲᓂᒃ ᓂᐅᕕᕈᑎᐅᓗᑎᒃ, 

ᐱᕙᓪᓕᐊᑎᑦᑎᔾᔪᑎᐅᓗᑎᒃ ᒥᕐᖑᐃᖅᓯᕐᕕᕋᓛᓂᒃ. 

 

ᒪᓕᒐᓕᐅᖅᑏᑦ ᑲᔪᖏᖅᓴᐃᖃᑦᑕᕐᒪᑕ ᒥᓂᔅᑕᒥᒃ ᑕᖅᑲᒃᑯᓄᖓ ᑐᓴᖅᑕᐅᑎᑦᑎᖁᔭᐅᓪᓗᑎᒃ ᖃᖓ ᐆᒪᔪᕐᓂᐊᕐᕕᒃᑯᑦ 

ᐊᒡᓚᒡᕕᖓ ᐊᓯᓂᖅᑕᐅᖃᑦᑕᓛᕐᒪᖔᑕ. ᓯᑎᐱᕆ 10, 2019-ᖑᑎᓪᓗᒍ ᒐᕙᒪᑐᖃᒃᑯᑦ ᓄᓇᕗᑉ ᒐᕙᒪᖓᑕᓗ 

ᑐᓴᖅᑕᐅᑎᑦᑎᔪᖕᒪᑕ $4,700,000−ᓂᒡᒎᖅ ᐱᑕᖃᕐᓂᐊᕐᒪᑦ ᑲᓇᑕᒥ ᓄᓇᒥᐅᑕᐃᑦ ᑮᓇᐅᔭᖏᓐᓄᑦ 

ᐃᑲᔪᖅᓯᒍᑕᐅᓂᐊᖅᑐᓂᒃ ᒥᕐᖑᐃᖅᓯᕐᕕᕋᓛᓕᐅᖅᑎᓪᓗᒋᑦ ᑲᖏᖅᑐᒑᐱᐅᑉ ᓴᓂᐊᓂ. 

 

ᕕᑉᕗᐊᕆ 16, 2022−ᖑᑎᓪᓗᒍ ᐱᓕᕆᕕᖓ ᑳᓐᑐᕌᒃᒥ ᐱᓇᓱᐊᒐᒃᓴᒥ ᓴᖅᑭᑦᑎᓚᐅᖅᓯᒪᖕᒪᑕ ᓴᓇᒐᔭᖅᑐᓄᑦ 

ᐊᒡᒍᑦᑎᓐᓂ ᒥᕐᖑᐃᖅᓯᕐᕕᐅᑉ ᐊᒡᓚᒡᕕᒃᓴᖓᓂᒃ ᐳᓛᕆᐊᖅᑐᓄᓪᓗ ᑐᙵᓱᒃᑎᑦᑎᕕᒃᓴᒥᒃ. ᑖᓐᓇ 

ᖁᔭᓈᖅᑕᐅᔪᖕᒥᖕᒪᑦ ᒪᐃ 20, 2022-ᖑᑎᓪᓗᒍ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

77 

ᒪᓕᒐᓕᐅᕐᕕᒡᓕ ᐃᒃᓯᕙᓂᖃᖅᑎᓪᓗᒍ ᐅᑭᐊᒃᓵᒃᑯᑦ 2022−ᒥ ᖃᐅᔨᒃᑲᖅᑕᐅᔪᔪᐃᑦ ᑖᒃᑯᐊᒎᖅ 

ᐱᓕᕆᖃᑎᖃᙳᓱᓕᕐᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᒃ ᐱᔭᕇᕐᓗᑎᒃ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᒥᒃ ᐃᒡᓗᓕᐅᓛᕐᓗᑎᒃ ᑲᑐᔾᔭᐅᔪᒥᒃ ᒥᕐᖑᐃᖅᓯᕐᕕᖕᒥ. 

 

ᒪᓕᒐᓕᐅᖅᑏᑦ ᑐᓴᖃᑦᑕᕈᒪᓂᐊᖅᑐᑦ ᖃᓄᐃᓕᕙᓪᓕᐊᔭᐅᖕᒪᖔᑦ ᑖᓐᓇ, ᒥᓂᔅᑕᓗ ᑲᔪᖏᖅᓴᖅᑕᐅᕗᖅ 

ᒪᓕᒐᓕᐅᕐᕕᖕᒨᖅᓯᖃᑦᑕᖁᔭᐅᓪᓗᓂ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᑎᖓᓂᒃ ᐱᔪᓐᓇᖅᓯᑐᐊᖅᐸᑦ. 

 

ᒪᓕᒐᓕᐅᖅᑏᑦ ᑲᔪᖏᖅᓴᐃᖏᓐᓇᕐᒥᔪᑦ ᒥᓂᔅᑕᒥᑦ ᐱᒋᐊᖁᔭᐅᓪᓗᓂ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓂᕐᒥᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᒪᓕᒐᓕᐅᕐᕕᖕᒧᑦ ᓇᓗᓇᐃᖅᑐᐃᓯᒪᔪᓂᒃ ᐱᓕᕆᕕᖓᑕ 

ᐱᓕᕆᐊᕕᓂᖏᓐᓂᒃ  

ᑮᓇᐅᔭᐃᔭᕈᑎᕕᓂᖏᓐᓂᒃ ᐱᒋᐊᖅᑎᑕᕕᓂᖏᓐᓂᓪᓗ ᐱᓪᓗᒋᑦ ᓄᓇᕘᑉ ᒥᕐᖑᐃᖅᓯᕐᕕᕈᓘᔭᖏᑦ. 

 

ᐊᒻᒪᓗᑦᑕᐅᖅ ᑐᑭᓯᒃᑲᓐᓂᕈᑎᒃᓴᖃᕐᓗᑎᒃ ᓇᓗᓇᐃᖅᓯᓯᒪᔪᓂᒃ ᐊᕐᕌᒍᑕᒫᖅ ᖃᔅᓯᓄᑦ ᐳᓛᕆᐊᖅᑕᐅᕙᖕᒪᖔᑕ 

ᒥᕐᖑᐃᖅᓯᕐᕕᕗᑦ, ᑕᒪᓐᓇ ᐃᑲᔪᕐᓂᖃᕋᔭᖅᑐᖅ ᑲᑐᔾᔨᖃᑎᖃᖅᐸᑕ ᐳᓚᕋᑦᑐᓕᕆᔨᒃᑯᓐᓂᒃ, ᐱᖅᑯᓯᓕᕆᔨᒃᑯᓐᓂᒃ, 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᒥᐅᑕᐅᔪᓂᒃ, ᑕᐃᒫᒃ ᐅᓂᒃᑳᖃᑦᑕᖅᐸᑕ ᐃᑲᔪᕐᓂᖃᕋᔭᖅᑐᖅ 

ᒪᓕᒐᓕᐅᖅᑎᓕᒫᑦᑎᐊᓄᑦ ᖃᐅᔨᓇᓱᒡᓗᑎᒃ ᐊᒃᑐᖅᓯᓂᕆᖃᑦᑕᖅᑕᖏᓐᓂᒃ ᒥᕐᖑᐃᖅᓯᕐᕖᑦ. 

 

ᒪᓕᒐᓕᐅᖅᑏᑦ ᐊᑐᓕᖁᔩᓐᓇᖅᐳᑦ ᓱᓕ ᐊᕙᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑉ ᐅᓂᒃᑳᓕᐊᕕᓂᖏᑦ 

ᐃᓗᓕᖃᖃᑦᑕᖁᔭᐅᓪᓗᑎᒃ ᓄᓇᒥ ᐃᒫᓄᓪᓗ ᓱᓇᒃᑯᑖᖏᑦ ᖃᓄᖅ ᐊᑐᖅᑕᐅᕙᖕᒪᖔᑕ ᐊᒻᒪᓗ ᐊᓯᖏᑦ 

ᐊᑭᑐᔪᕕᓃᑦ. 

 

ᑕᕝᕙ ᐱᔭᕇᖅᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2024/2025 ᐊᑭᑐᔪᖅᑐᕈᑎᒃᓴᖏᑦ ᐊᕙᑎᓕᕆᔨᒃᑯᑦ 

ᐱᓕᕆᕕᖓᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖃᖅᑐᖃᖅᐹ 

ᐊᐱᖅᓱᕐᓂᕐᒨᓚᐅᖏᓐᓂᒃᑎᓐᓂ? ᐋᒃᑲᖃᐃ. ᐊᕙᑎᓕᕆᔨᒃᑯᑦ ᐱᓕᕆᐊᓂᒃ ᐊᐅᓚᑦᑎᓂᖓᑦ ᑲᑎᓪᓗᒋᑦ 

$2,450,000. ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᑲ ᐱᔾᔪᑎᖃᙳᓱᒃᑐᑦ ᐃᖃᓗᐃᑦ ᑰᖓᑕ 

ᒥᕐᖑᐃᖅᓯᕐᕕᖓᓂᒃ ᑲᔾᔮᕆᐊᖅᑐᕐᕕᐅᓲᒥᒃ. 

 

ᑕᕝᕙᓂ ᐅᖃᐅᓯᐅᓯᒪᖕᒪᑦ ᓇᓗᓇᐃᖅᑐᕈᑎᔅᓯᓐᓂᒃ ᐊᑐᖅᑕᕕᒡᔪᐊᕌᓘᕙᖕᒪᒡᒎᖅ ᐊᒻᒪᑦᑕᐅᖅ 2021-ᒥ ᓄᓇᕗᒻᒥ 

ᒥᕐᖑᐃᖅᓯᕐᕕᓕᕆᔨᒃᑯᖏᑦ ᑲᑐᔾᔨᔪᑦ ᑲᑎᒪᔨᕋᓛᖏᑦ ᐊᖏᖅᓯᓚᐅᕐᒪᑕ ᐸᕐᓇᐅᑎᓕᐊᖑᓯᒪᔪᒥᒃ ᒥᕐᖑᐃᖅᓯᕐᕕᖓᑕ 

ᐱᕙᓪᓕᐊᑎᑕᐅᔾᔪᑎᒃᓴᖏᓐᓂᒃ. 

 

ᐊᕐᕌᒍᑕᒫᖑᔫᔮᖅᑐᖅ ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᕐᒪᑕ ᑐᐱᖅᓯᒪᔪᑦ ᑕᐅᕙᓂ, ᐃᖃᓗᐃᑦ ᑰᖓᑕ 

ᑲᔾᔮᕆᐊᖅᑐᕐᕕᖓᓂ. ᐊᒻᒪᓗ ᓂᓐᓂᐅᓕᖅᐸᓪᓕᐊᑐᐃᓐᓇᖅᑑᔮᖅᑐᑎᒃ, ᖃᓄᕐᓕ ᐸᕐᓇᓯᒪᕕᓯ 

ᐊᖏᒡᓕᒋᐊᖅᑕᐅᓛᕐᓗᓂ ᐃᓚᔭᐅᓛᕐᓗᑎᒡᓘᓐᓃᑦ ᑐᐱᕐᕕᒃᓴᐃᑦ ᑲᔾᔮᕆᐊᖅᑐᕐᕕᖕᓂ ᒥᕐᖑᐃᖅᓯᕐᕕᕋᓛᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑕᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ ᑖᓐᓇ ᒥᓂᔅᑕᐅᑉ ᑐᖏᓕᖓᓄᑦ, 

ᐅᕙᖓ ᑐᖏᓕᖓᓄᑦ ᑐᓂᖔᕈᒪᒐᒃᑯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᓇᐃᕐᕈ. 

ᓇᐃᕐᕈ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᕆᖕᒪᑦ ᑕᐃᒪᓐᓇ. ᑕᕝᕙᓂ 

ᐊᕐᕌᒍᑦᑎᓐᓂᒃ ᐊᑐᖅᑕᑦᑎᓐᓂᒃ ᐃᓚᖏᑦ ᑲᔾᔮᕆᐊᖅᑐᕐᕖᑦ ᐱᖁᑎᖏᑦ ᓄᑖᕈᕆᐊᖅᑕᐅᔪᖕᒪᑕ, ᐊᒻᒪ 

ᓄᓇᓯᐅᑎᒃᑯᕕᖃᕐᓂᐊᓕᖅᑐᓂ ᑕᐃᓐᓇ ᐃᒡᓗᒻᒪᕆᖓ ᓴᓇᔭᐅᒋᐊᖅᓯᒪᔪᖅ. ᑕᐃᖕᓇ ᐱᔭᕇᖅᑕᐅᒃᐸᑦ ᐊᐱᖅᑯᑏᑦ 

ᑖᓐᓇ ᐃᓱᒪᒋᔭᐅᒋᐊᓛᖅᑐᖅ ᒥᕐᖑᐃᖅᓯᕐᕖᑦ ᑐᐱᕐᕕᖏᑦᑕ ᐊᖏᒡᓕᒋᐊᖅᑕᐅᓂᖏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒫᔅᓴᐃᓐᓇᖅ ᐊᐱᖅᓱᒃᑲᓐᓂᕐᓗᖓ ᑖᓐᓇ ᐸᕐᓇᐅᑎᒻᒪᕆᐅᔪᖅ 

ᐊᑐᓕᖅᑎᑕᐅᓛᕐᒪᒡᒎᖅ ᐊᕙᑎᓄᑦ ᐊᕐᕌᒍᓄᑦ ᐊᑐᕋᒃᓴᐅᓇᓱᒡᓗᓂ ᐃᓚᖃᕐᓗᓂ $2 ᒥᓕᐊᓐᓂᒃ ᐊᕙᑏᑦ ᐊᕐᕌᒍᑦ 

ᓈᓇᓱᖕᓂᖏᓐᓂᒃ. 

 

ᒥᓂᔅᑕ ᓇᓗᓇᐃᖅᑐᐃᒋᐊᕈᓐᓇᖅᐹ ᑕᕝᕙᓂ ᐸᕐᓇᐅᑎᒻᒪᕆᐅᔪᒥ ᖃᔅᓯᒃᑲᓐᓂᕐᓂᒃ ᑐᐱᕐᕕᒃᓴᓂᒃ 

ᐃᓱᒪᒃᓴᖅᓯᐅᕈᑎᖃᖅᐱᓯ ᐸᕐᓇᒃᐱᓯᓘᓐᓃᑦ ᓴᖅᑭᑦᑎᒋᐊᒃᓴᖅ? ᐊᓯᖏᓐᓂᓘᓐᓃᑦ ᐃᓗᓕᖏᓐᓂᒃ 

ᐅᖃᐅᓯᖃᕈᓐᓇᕈᔅᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑕᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ ᒫᓐᓇ ᓄᓇᕗᒥ 

ᒥᕐᖑᐃᖅᓯᕐᕕᕗᑦ ᑐᐱᕐᕕᖃᐅᖅᑐᑦ ᓄᓇᓕᖏᓐᓂ ᑭᙵᐃᑦ, ᖁᕐᓗᖅᑑᖅ, ᑲᖏᖅᑐᒑᐱᒃ, ᖃᒪᓂᒃᑐᐊᖅ, 

ᖃᐅᓱᐃᑦᑐᖅ, ᒥᑦᑎᒪᑕᓕᒃ, ᐸᖕᓂᖅᑑᖅ ᐊᒻᒪ ᑭᖕᒥᕈᑦ.  

 

ᐊᒻᒪᓗᑦᑕᐅᖅ ᓄᓇᕗᑦ ᒥᕐᖑᐃᓯᕐᕕᖏᑦ ᑐᐱᕐᕕᖏᑦ ᐱᕙᓪᓕᐊᔭᐅᔪᑦ ᓴᓂᑭᓗᐊᕐᒥ, ᐊᐅᓱᐃᑦᑐᕐᒥ. ᑖᒃᑯᐊ 

ᐱᓕᕆᐊᖑᕙᓪᓕᐊᓂᐊᖅᑐᐃᑦ. ᑕᕝᕙ ᑖᒃᑯᐊ ᑐᐱᕐᕕᖃᖅᑐᐃᑦ ᐅᖃᕋᑖᖅᑲᒃᑲ, ᖁᔭᓐᓇᒦᒃ. ᐃᓛᒃ, ᓄᓇᕘᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᓕᕆᔨᒃᑯᑦ ᑎᑎᕋᖃᑦᑕᐅᑎᒋᔪᒐᒃᑯ ᐊᐅᔭᐅᑎᓪᓗᒍᑦ 

ᑐᐱᕐᕖᑦ ᒥᔅᓵᓄᑦ ᐃᖃᓗᐃᑦ ᑰᖓᑕ ᒥᕐᖑᐃᓯᕐᕕᖓᓂ ᐃᖃᓗᓐᓂ.  

 

ᐊᒻᒪ ᖃᐅᔨᓴᖅᑕᐅᖃᑦᑕᖅᓯᒪᒻᒪᑦ ᓱᕋᑦᑎᕆᔪᕕᓂᕐᓂᒃ, ᓱᕋᑦᑎᖅᑕᐅᔪᕕᐅᖃᑦᑕᖅᓯᒪᒻᒪᑦ ᑐᐱᕐᒥᓗ 

ᐃᑭᑎᑕᐅᔪᖃᓚᐅᖅᓯᒪᓪᓗᓂ. ᓱᕋᑦᑎᔪᖃᖃᑦᑕᕐᖓᑦ ᑐᐱᖏᑕ ᐃᓗᐊᓂ. ᑖᓐᓇ ᐊᑭᑐᔪᖅᑐᕈᑎᔅᓴᓅᖓᑉᐸᑦ 

ᐊᐅᓚᒍᑎᔅᓴᓅᖓᑉᐸᓘᓐᓃᑦ ᖃᐅᔨᒪᙱᑕᕋ. ᐊᕙᑎᓕᕆᔨᒃᑯᑦ ᐃᓱᒪᔅᓴᖅᓯᐅᕈᑎᖃᕈᓐᓇᖅᑳᑦ ᑕᒪᓐᓇ 

ᑲᒪᒋᔭᐅᓂᐊᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᔭᐅᑎᓪᓗᒍᑦ ᐃᖃᓗᐃᑦ ᑰᖓᓂ 

ᒥᕐᖑᐃᓯᕐᕕᖓᓂ ᐃᖃᓗᓐᓂ, ᒪᕐᕉᓐᓂᒃ ᐃᖅᑲᓇᐃᔭᖅᑎᖃᖅᑎᒍᑦ ᖃᐅᔨᓴᖃᑦᑕᖅᑐᓂᒃ ᐅᐊᑦᑎᖃᑦᑕᖅᑐᓂ 

ᒥᕐᖑᐃᓯᕐᕕᕋᓛᒥ ᐃᖃᓗᐃᑦ ᑰᖓᑕ ᒥᕐᖑᐃᓯᕐᕕᖓᓂ.  

 

ᑕᐃᒃᑯᐊ ᖃᐅᔨᓴᕆᐊᖃᑦᑕᖅᑑᒃ ᐊᐅᓚᑦᑎᕙᒃᑐᑎᒃ ᐃᓄᐃᑦ ᑰᖓᑕ ᒥᕐᖑᐃᓯᕐᕕᕋᓛ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᖓ ᐊᕙᑎᓕᕆᔨᒃᑯᑦ ᐊᖏᓪᓕᕆᐊᕆᓯᒪᒻᒪᑕ ᐃᓛᒃ, 

ᐃᓚᓯᓯᒪᒻᒪᑕ ᐃᖅᑲᓇᐃᔭᖅᑎᓂ ᐅᐃᑦᑎᖃᑦᑕᕈᓐᓇᕐᓂᐊᖅᑐᓂᒃ ᐅᓪᓗᒃᑯᑦ ᐅᓐᓄᒧᓪᓗ ᐃᓛᓐᓂᒃᑯᑦ. 

ᖃᐅᔨᒪᓪᓚᕆᖏᓇᒃᑭᑦ ᐃᑲᕐᕋᖏᑦ. ᑭᓯᐊᓂ ᑎᒃᑯᐊᖅᓯᒪᒐᒪ ᓱᕋᑦᑎᕆᖃᑦᑕᕐᓂᖅ ᑖᓐᓇ, ᐃᓛᒃ, 

ᓱᕋᑦᑎᕆᖃᑦᑕᖅᑐᐃᑦ ᐅᓐᓄᑯᐃᓐᓇᕈᔫᕙᓪᓚᐃᕙᒻᒪᑕ, ᐅᓐᓄᐊᒃᑯᓪᓗ.  

 

ᑕᐃᒃᑯᐊ ᐅᐊᑦᑎᖃᑦᑕᖅᑐᐃᑦ ᑕᒪᑐᒥᖓ ᐃᑲᔪᕐᓂᖃᑦᑎᐊᖅᓯᒪᖏᒻᒪᑕ. ᐃᓛᒃ, ᖃᐅᔨᒪᒐᓗᐊᖅᑐᖓ 

ᐊᐅᓚᒍᑎᔅᓴᐅᒻᒪᑦ ᑕᒪᓐᓇ ᐅᖃᐅᓯᑐᐃᓐᓇᕆᕙᕋ. ᑖᒃᑯᐊ ᐊᕙᑎᓕᕆᔨᒃᑯᑦ ᐱᐅᓯᒋᐊᖅᓯᖁᓪᓚᕆᑦᑕᕋᓗᐊᒃᑲ 

ᐅᐊᑦᑎᖃᑦᑕᖅᑐᓂᒃ ᒥᕐᖑᐃᓯᕐᕖᑦ ᐃᓗᐊᓂ, ᐊᕐᕌᒍᕈᓚᐅᖏᓐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎ 

ᓴᖅᑭᑦᑎᒻᒪᑦ ᐱᓕᕆᕕᑦᑎᓐᓄᑦ ᐃᒻᒪᖄ, ᐃᒃᓯᕙᐅᑖᖅ, ᑕᐃᒪᓐᓇᐃᑦᑐᐃᑦ ᑲᒪᒋᔭᐅᖃᑦᑕᖅᑐᑦ ᐸᓖᓯᒃᑯᓐᓂᒃ. ᑕᕝᕙᓂ 

ᓄᓇᕗᑦ ᐃᓗᐊᓂ ᒥᕐᖑᐃᖅᓯᕐᕕᓐᓂᒃ ᑲᒪᕙᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖅᑕᖃᕈᓐᓃᕐᒪᑦ, ᐊᓯᖏᓐᓄᑦ ᐊᐱᖅᓱᕐᓂᒨᓚᐅᖏᓐᓂᓐᓂ ᐃᓱᒪᖅᓱᕐᓗᖓ 

20-ᒥᓂᒻᒥᑦ ᕿᑲᑲᐃᓐᓇᕐᓂᐊᖅᐳᒍ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓚᐅᕐᒥᑕ. ᐊᑎᖁᑎᓐᓃᑦᑐᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐊᑐᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ. ᐋᑦᑑᕝᕙ 18, 2022-ᖑᑎᓪᓗᒍ 

ᑎᑎᕋᖅᑕᐅᓚᐅᖅᓯᒪᖕᒪᑕ ᐸᕐᓇᐃᔾᔪᑏᑦ ᖃᐅᔨᓴᖅᑕᐅᓂᐊᖅᑐᑦ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᓐᓄᑦ 

ᑭᒡᒐᖅᖢᒋᑦ ᐊᔾᔨᒌᖏᑦᑐᑦ ᐱᓕᕆᕕᐅᔪᑦ. ᑕᐃᔅᓱᒪᓂ 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑐᓂᔭᐅᓪᓗᑎᒃ 

ᑲᑎᒪᔨᖏᓐᓄᑦ ᒪᓕᒐᓕᐅᖅᑏᑦ. 

 

ᐃᓚᖏᑦ ᐸᕐᓇᐅᑎᒋᔭᐅᔪᓄᑦ ᖃᐅᔨᓴᕈᑕᐅᓚᐅᖅᑐᑦ ᐱᔾᔪᑎᖃᓚᐅᖅᑐᑦ ᐆᒪᔪᓕᕆᔨᒃᑯᑦ ᑎᑎᕋᕐᕕᒋᓂᐊᖅᑕᖓ 

ᑲᖏᖅᖠᓂᕐᒥ. ᐅᓪᓗᒥᒧᑦ ᑎᑭᓪᓗᒍ ᖃᓄᐃᓕᖓᓕᖅᐸᑦ ᑖᓐᓇ ᐸᕐᓇᐅᑎᒋᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᒧᑦ ᑭᐅᓚᐅᖏᓐᓂᓐᓂ ᒥᔅᑕ 

ᓚᐃᑦᓯᑑᓐᒧᑦ ᓇᓗᓇᐃᖅᓯᒍᒪᔪᖓ ᑕᐃᒃᑯᐊ ᓄᓇᕗᒻᒥ ᑐᐱᖅᓯᒪᕕᖕᓄᑦ ᐊᐅᓪᓛᖅᓯᒪᕕᓐᓄᑦ ᓄᓇᓕᖕᓂ ᑖᒃᑯᐊ 

ᑕᓪᓕᒪᐅᖕᒪᑕ ᑖᒃᑯᐊ ᒥᕐᖑᐃᖅᓯᕐᕕᖁᑎᖏᑦ ᓄᓇᕘ ᒐᕙᒪᒃᑯᖏᓐᓄᑦ ᐃᓅᓕᕐᕕᒃ ᖃᒪᓂᒃᑐᐊᕐᒥ ᑐᐱᕐᕕᒃ, 

ᖃᐅᓱᐃᑦᑐᕐᒥ ᑕᒻᒫᕐᕕᒃ, ᒥᑦᑎᒪᑕᓕᖕᒥ ᐱᓱᒃᑎᓄᑦ ᑐᙵᕕᒃ, ᐸᓐᓂᖅᑑᒥ, ᑕᖃᐃᖅᓯᕐᕕᒃ ᑭᒻᒥᕈᒻᒥ.  

 

ᐃᒃᓯᕙᐅᑖᖅ, ᒫᓐᓇᐅᔪᖅ ᐱᓕᕆᕕᖓ ᐊᕙᑎᓕᕆᔨᒃᑯᑦ ᐱᓕᕆᐊᖃᖅᑐᖅ ᓄᑖᕈᕆᐊᖅᓯᔪᖅ 

ᑎᑎᕋᕐᕕᐅᔪᖁᑎᖏᓐᓂᒃ ᓄᓇᓖᑦ. ᑭᒻᒥᕈᒻᒥ, ᐊᒻᒪ ᑐᖏᓕᕋ ᒥᓂᔅᑕ ᐅᓂᒃᑳᑦᑎᐊᒃᑲᓐᓂᖁᓪᓗᒍ, ᑭᐅᔪᓐᓇᖅᑐᖅ 

ᑲᑎᒪᔨᐅᑉ ᐊᐱᖅᑯᑎᒋᖓᓄ ᐊᒃᑐᐊᓂᖃᖅᑐᖅ ᐸᖁᓇᐅᑎᒋᖅᑲᐅᔭᖓᓄᑦ ᑲᑎᒪᔨᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ, ᐊᑏ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᕐᖓᒍᑦ ᑭᒻᒥᕈᑦ ᐱᔭᕇᖅᐸᑦ, ᓄᑖᕈᕆᐊᖅᑕᐅᓯᒪᔪᖅ ᐃᒃᐱᐊᕐᔪᖕᒥ 

ᐊᒻᒪᓗ ᑲᖏᖅᖠᓂᕐᒥ. ᑲᖏᖅᖠᓂᕐᒥ ᑕᐃᓐᓇ ᐊᒡᓚᒡᕕᒃ ᐃᒡᓗ, ᐊᖑᒻᒪᑎᙱᒻᒪᑦ ᓱᕋᒃᓯᒪᔪᖁᑎᖓ 

ᓄᓇᓯᐅᑎᒃᑯᕕᖃᖏᒻᒪᑦ ᐊᑦᑕᓐᓇᕐᔭᐃᖅᓯᒪᔪᓂᓪᓗ. ᑖᓐᓇ ᓯᕗᓪᓕᐅᔾᔭᐅᓯᒪᖃᓯᐅᑦᑐᑦ ᓄᓇᓕᒃ ᑕᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᒥᒃ ᖃᓄᐃᓕᐅᕐᓂᐊᓕᖅᐸᓕ ᐆᒪᔪᓕᕆᕖᑦ 

ᑲᖏᖅᖠᓂᕐᒥ ᐊᒡᓚᕝᕕᓕᐅᕐᓂᐊᖅᐹᑦ, ᐆᒪᔪᓕᕆᔨᒃᑯᓐᓄᑦ, ᖃᖓᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᓯᔾᔨᖅᑕᐅᓂᐊᖅᑐᑦ 

ᓯᕗᓪᓕᐅᔾᔭᐅᓯᒪᔪᑦ ᑎᑎᕋᖅᓯᒪᔪᑦ ᐋᖅᑭᓱᖅᓯᒪᓂᖏᑦ. ᐊᕐᕋᒍᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᐊᒡᒋᖅᑐᒥ 

ᑐᒃᓯᕋᖅᑐᒍᑦ $200,000-ᓂᒃ ᐱᔪᒪᓪᓗᑕ. ᐃᒃᐱᐊᕐᔪᖕᒧᑦ ᐆᒪᔪᓕᕆᕕᐅᑉ ᑎᑎᕋᕐᕕᖓ. ᑲᖏᖅᖠᓂᕐᒥᓪᓗ, 

ᒥᒃᓴᐅᓴᒃᓯᒪᔪᒍᑦ ᓄᑖᒥᒃ ᐱᑖᓛᕐᓗᑎᑦ 2026-2027-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕐᒥᔪᖓᑦᑕᐅᖅ $750,000 

ᓄᑖᕈᕆᐊᖅᑎᑦᑎᔾᔪᑎᐅᓂᐊᖅᑐᖅ ᐊᕐᕌᓂ 2022-2023−ᒥ ᑖᒃᑯᐊ $750,000 ᑖᓐᓇ ᓄᖑᑕᐅᓚᐅᖅᐹ 

ᐊᑐᖅᑕᐅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᑐᑭᒧᐊᑦᑎᑦᑎᔨ 

ᑮᓇᐅᔭᓕᕆᓂᕐᒧᑦ ᐅᓂᒃᑳᑦᑎᐊᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕖᔅᓕ ᐊᑏ. 

 

ᕖᔅᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $750,000 ᐆᒪᔪᓕᕆᔨᒃᑯᑦ ᓄᑖᕈᕆᐊᖅᑕᐅᓂᐊᖅᑕᖓᑦ 2022-

2024 ᐃᓚᒋᐊᖅᑕᐅᓂᐊᖅᑐᖅ. ᒥᒃᓴᐅᓴᒃᑕᐅᔪᖅ ᐱᓕᕆᐊᕆᔭᐅᔪᖅ ᑲᔪᓯᓕᖅᑐᖅ. ᐃᓂᖃᑦᑎᐊᙱᒧᑦ ᑭᒻᒥᕈᕐᒥ 

ᑳᓐᑐᕌᒃᑦ−ᑕᐅᓯᒪᔪᑦ ᑭᖑᕙᖅᓯᒪᓂᐊᖅᑐᑦ. ᒥᑦᑎᑕᒪᓕᖕᒥᓘᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᒃᑲᓐᓂᕐᓗᒍ $750,000 ᐊᑐᖅᑕᐅᓚᐅᙱᑦᑐᖅ 

ᒫᓐᓇ ᐊᕐᕌᒍᒋᔭᑦᑎᓐᓄᑦ ᓄᒃᑎᖅᑕᐅᔪᖅ $1.5 ᒥᓕᐊᓐ ᐊᑐᖅᑕᐅᓂᐊᖅᑐᖅ ᑭᒻᒥᕈᕐᒥ ᐆᒪᔪᓕᕆᒡᕕᐊ 

ᐊᓪᓚᒡᕕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, ᒥᔅ ᕙᐃᓱᕐ 

ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕖᔅᓕ ᐊᑏ. 

 

ᕖᔅᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᒻᒥᕈᕐᒥ ᐆᒪᔪᓕᕆᔨᒃᑯᑦ ᑎᑎᕋᕐᕕᖓ ᑖᓐᓇ ᑮᓇᐅᔭᖅ 

ᐊᑐᖅᑕᐅᓚᐅᙱᒻᒪᑦ ᐊᕐᕌᒍᒧᑦ ᓄᑖᒧᑦ ᐊᕐᕋᒍᒧᑦ ᓄᒃᑎᖅᑕᐅᓪᓗᓂ ᑭᒻᒥᕈᕐᒥ ᐊᓪᓚᒡᕕᖓᓂ 

ᓴᓇᔾᔪᑎᖏᔭᐅᓂᐊᖅᑐᖅ. ᖁᔭᓐᓇᒦᒃ, ᐊᐱᕆᒐᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᒻᒥᕈᑦ ᑖᓐᓇ $1.5 ᒥᓕᐊᓐᓂᒃ ᑮᓇᐅᔭᓂᒃ 

ᐱᓂᐊᕋᓱᒋᓚᐅᖅᑕᕋᓗᐊᕋ ᑎᑎᕋᐅᓯᐊᖅᓯᒪᒐᑦᑕ ᒥᓂᔅᑕᐅᓚᐅᖅᓯᒪᔪᒥᒃ ᐊᒃᑐᕝᕙ 24, 2022-ᖑᑎᓪᓗᒍ. 

ᖃᐅᔨᓴᐃᑎᓪᓗᒋᑦ ᐃᒡᓗᖓᑦ ᑖᓐᓇ ᐃᒡᓗ ᐊᓪᓚᒡᕕᒃ ᑕᐃᓐᓇ ᖁᓕᑕᐅᔭᕆᐊᓕᒃ ᖁᓛᓕᖅᑕᐅᔭᕆᐊᓕᒃ 2023-

2024 ᓄᑖᕈᕆᐊᖅᑕᐅᓗᓂ ᖁᕐᓗᖅᑑᕐᒧᓪᓗ ᖃᐅᔨᓴᖅᑕᐅᒐᒥ ᑖᒃᑯᐊ ᓄᑖᕈᕆᐊᖅᑕᐅᓗᑎᓪᓘᓐᓃᑦ 

ᐊᓯᔾᔨᖅᑕᐅᓗᑎᓪᓘᓐᓃᑦ. ᓇᓕᐊᒡᓕ ᐃᓱᒪᓕᐅᓚᐅᖅᐸᑦ ᓇᓕᐊ ᓴᓇᔭᐅᖅᑳᕆᐊᖃᕐᒪᖔᑦ ᓄᑖᕈᕆᐊᖅᑕᐅᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑐᑭᒧᐊᑦᑎᑦᑎᔨᖓᑦ 

ᑮᓇᐅᔭᓕᕆᓂᕐᒧᑦ ᑖᔅᓱᒧᖓ ᐅᓂᒃᑳᖁᓪᓗᒍ ᑭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕖᔅᓕ ᐊᑏ. 

 

ᕖᔅᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒪᔪᓕᕆᔨᒃᑯᑦ ᐊᓪᓚᒡᕕᒃᓴᖓᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᔅᓯᖅᑎᒃᑯᓐᓄᑦ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᓄᑖᕈᕆᐊᖅᑕᐅᓂᐊᖅᑐᓂᒃ. ᐊᒻᒪᓗᑦᑕᐅᖅ ᐸᕐᓇᒃᑕᐅᓯᒪᖕᒪᑕ 

ᐃᓘᓐᓇᖏᑦ ᐆᒪᔪᓕᕆᔩᑦ ᐊᓪᓚᒡᕕᖏᑦ ᓄᓇᕗᒻᒥ. ᑮᓇᐅᔭᐃᑦ ᐊᒥᒐᕐᒪᑕ ᐃᓘᓐᓈᓗᖏᓐᓄᑦ ᓴᓇᔾᔪᑕᐅᔭᕆᐊᒃᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᐅᓯᐊᕕᓂᖅ ᐊᒃᑑᕝᕙ 2022-ᖑᑎᓪᓗᒍ ᑖᒃᑯᐊ 

ᐊᓯᔾᔨᖅᑕᐅᔭᕆᐊᓕᒃ ᓄᑖᕈᕆᐊᖅᑕᐅᓂᕐᒧᑦ ᐸᕐᓇᒃᑕᐅᓯᒪᔪᖅ ᐅᓪᓗᒥ ᓱᓕ ᓄᑖᖑᕚ ᐅᕝᕙᓘᓐᓃᑦ ᐊᓯᔾᔨᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᐊᖅᑯᑎᒋᓗᒋᑦ, ᒥᔅ ᓄᐃᔨ 

ᑭᐅᖁᓪᓗᒍ ᐊᐱᖅᑯᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᐃᔨ ᐊᑏ. 

 

ᓄᐃᔨ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᓯᓚᐅᖅᑐᒍᑦ ᐸᕐᓇᒃᓯᒪᔪᓂᒃ ᐅᓪᓗᒥᓯᐅᑎᓂᒃ. 

ᓄᑖᕈᕆᐊᖅᑕᐅᔭᕆᐊᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ ᑕᐃᒃᑯᐊ ᓄᑖᕈᕆᐊᖅᑕᐅᓯᒪᔪᑦ ᑭᖑᕝᕕᒃᑕᐅᔾᔪᑎᒃᓴᖏᑦ 

ᓄᑖᕈᕆᐊᖅᑕᐅᔭᕆᐊᖃᖅᑐᑦ ᑎᑎᕋᖅᓯᒪᔪᑦ ᖃᖓ ᐱᓛᖅᐱᑎᒍᑦ ᐆᒪᔪᓕᕆᔨᒃᑯᑦ ᑎᑎᕋᕐᕕᒋᔭᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᐃᔨ ᐊᑏ. 

 

ᓄᐃᔨ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᓯᓚᐅᖅᑐᒍᑦ ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ 

ᑐᑭᓯᙱᓐᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑎᑎᕋᖅᓯᒪᔪᓂᒃ ᐱᓯᒪᕕᓰ ᑕᐃᒃᑯᓄᖓ 

ᓄᒃᑕᐅᑎᓄᑦ ᐃᖏᕐᕋᔾᔪᑎᓄᑦ ᐊᓯᔾᔨᖅᑕᐅᔾᔪᑎᒋᓂᐊᖅᑕᖏᖕᓂᒃ ᑎᑎᕋᖅᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓄᓇᓯᐅᑏᑦ ᓄᒃᑕᐅᑏᑦ 

ᐊᑑᑎᖃᓪᓚᕆᖕᒪᑦ ᑕᐃᒃᑯᓄᖓ ᐆᒪᔪᕐᓂᐊᖅᑎᑦᑎᓐᓄᑦ ᐆᒪᔪᓕᕆᔨᓄᑦ ᐃᖅᑲᓇᐃᔭᖅᑎᓄᑦ. ᒫᓐᓇᐅᓂᖓᓂᒃ 

ᓇᓗᓇᐃᖅᓯᒪᓪᓚᕆᑦᑐᒥᒃ ᑎᑎᕋᖅᓯᒪᔪᓂᒃ ᐱᑕᖃᙱᒻᒪᑦ ᓇᓕᐊᒃ ᓄᓇᓖᑦ ᐊᒡᒍᖅᑐᖅᓯᒪᓂᕐᒦᙶᖅᑐᓪᓗ 

ᓇᓕᐊᒡᓗ ᓄᓇᓕᐅᔪᑦ ᓄᑖᒥᒃ ᓄᓇᓯᐅᑎᑖᕐᓂᐊᕐᒪᖔᑕ ᐅᕝᕙᓘᓐᓃᑦ ᓅᒃᑕᐅᑎᓂᒃ ᐊᓯᖏᖕᓂᒃ. 

 

ᒪᓕᒡᓗᑎᑦ ᖃᓄᐃᓐᓂᕆᔭᖏᑦ ᓄᒃᑕᐅᑎᖏᑦ ᖃᓄᐃᓕᖓᖕᒪᖔᑕ ᐱᔭᐅᔭᕆᐊᖃᖅᑐᑦ. ᐆᑦᑑᑎᒋᓗᒋᑦ ᑕᐃᒃᑯᐊ 

ᓄᒃᑕᐅᑎᒋᔭᐅᔪᑦ ᑖᓐᓇ ᓱᕋᒑᖓᑦ ᑮᓇᐅᔭᖅᑐᕈᑎᒋᖃᑦᑕᖅᑐᖅ ᑐᓂᔭᐅᓪᓗᑎᑦ ᐊᓯᔾᔨᖅᑕᐅᓂᐊᕐᒪᑦ 

ᓄᒃᑕᐅᑎᒋᔭᐅᔪᖅ ᑕᐃᒃᑯᐊ ᐃᓗᐊᓃᑦᑐᑦ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔪᖓ ᐱᒻᒪᕆᐅᔪᖅ ᑕᕝᕙᓂ 

ᐊᑐᕈᒫᖅᑐᓃᒃᑲᔭᙱᑦᑐᖅ ᐱᒻᒪᕆᐅᙱᑉᐸᑕ ᐃᒃᓯᕙᐅᑖᖅ. ᖃᖓᓕ ᑖᒃᑯᓂᖓ ᑎᑎᕋᖅᓯᒪᔪᓂᒃ ᐱᓂᐊᖅᐱᑕ? 

ᖃᖓᒃᑯᑦ ᑭᓱᑦ ᑐᓂᔭᐅᓂᐊᕐᒪᖔᑦ ᓇᒧᑦ ᓄᓇᓕᖕᒧᑦ? ᑕᐃᒫᒃ ᐱᖁᑎᒋᔭᕗᑦ ᓱᕋᒃᑕᐅᑉᐸᑕ ᓱᕋᒃᑐᖃᖅᐸᑦ 

ᓂᐅᕕᖅᑐᖃᓚᐅᙱᑦᑎᓪᓗᒍ ᑕᐃᑯᖓ. ᓱᕋᒃᑕᐅᓯᒪᔪᒧᑦ ᑭᖑᕝᕕᖅᑎᒐᔭᖅᑐᖅ ᐃᓘᓐᓈᓗᖏᑦ ᓄᓇᓯᐅᑏᑦ ᓱᓇᒃᑯᑏᑦ 

ᓱᕋᔾᔮᖅᑰᙱᑦᑐᖅ. ᖃᖓᓕ ᑎᑎᕋᖅᓯᒪᔪᒥᒃ ᑐᓂᔭᐅᓂᐊᖅᐱᑕ ᓄᒃᑕᐅᑏᑦ ᐱᓪᓗᒋᑦ? ᓇᓃᓐᓂᐊᕐᒪᖔᑕ ᑕᐃᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑏᑦ 

ᐱᔾᔪᑎᒋᓪᓗᒋᑦ, ᑐᓴᒐᒃᓴᒃᑲᓐᓂᕐᓂᒃ ᐱᓂᐊᖅᑐᒍᑦ ᐅᑭᐅᖅᐸᑦ ᐊᒻᒪᓗᑦᑕᐅᖅ ᒥᕐᖑᐃᖅᓯᕐᕕᖕᓄᑦ. ᑎᑎᕋᖅᓯᒪᔪᓂᒃ 

ᐱᓯᒪᔪᒍᑦ ᓄᒃᑕᐅᑎᖏᑦ ᐱᓯᒪᔭᖏᑦ.  

 

ᒪᒥᐊᓇᖅ. ᒥᕐᖑᐃᖅᓯᕕᖕᓂ ᑕᐃᒃᑯᐊ ᓄᒃᑕᐅᑏᑦ ᓂᐅᕕᖅᑕᐅᓂᐊᖅᑐᑦ ᐃᖃᓗᒃᑑᑦᓯᐊᕐᒧᑦ, ᑭᒻᒥᕈᑦ, ᓄᓇᓯᐅᑦ 

ᑭᙵᐃᑦ, ᐅᒥᐊᖅ ᐊᐅᓚᐅᑎᖏᑦ ᑭᙵᕐᓂ, ᑎᓴᒪᓕ ᑭᒻᒥᕈᑦ, ᖃᒧᑕᐅᔭᖅ ᐃᖃᓗᖕᓂᓗ ᐅᒥᐊᖅ ᐊᒻᒪ 

ᐊᐅᓚᐅᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᒥᐊᓇᖅ ᑖᓐᓇ ᒥᓂᔅᑕᕆᔭᐅᔪᖅ ᐃᔨᖅᓯᒪᕙᓪᓚᐃᖅᑲᐅᒻᒪᑕ. 

ᓯᑏᕝᕙ 10, 2019−ᖑᑎᓪᓗᒍ ᓄᓇᕗᑦ ᓄᓇᑦᓯᐊᖅ ᐊᒻᒪᓗ ᒐᕙᒪᒃᑯᑦ $7 ᒥᓕᐊᓐᓂᒃ ᑮᓇᐅᔭᓂᒃ ᓴᓂᕐᕙᐃᔪᕕᓃᑦ 

ᐊᕈᑦᑎᓐᓂᖅ ᑲᖏᖅᖠᓂᐅᑉ ᖃᓂᒋᔮᓂ ᒥᕐᖑᐃᖅᓯᕕᓕᐅᕈᓐᓇᕐᓂᐊᕋᒥᒃ. ᐊᒻᒪᓗ ᕿᑭᖅᑕᓂᒃᑯᑦ 

ᐋᔩᖃᑎᒌᓐᓂᒃᑰᖃᑎᖃᖅᑐᑦ ᑐᑭᓯᐅᒪᓂᕐᒧᑦ ᐊᖏᕈᑎᓂᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ ᐃᒡᓗ ᐊᑐᖅᑐᐊᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᐃᓚᖓᑦ 

ᐊᑭᓕᕐᓂᐊᕐᒪᖔᑦ? ᖃᓄᐃᓕᖓᓕᕐᒪᖔᑦ ᐅᓂᒃᑳᖁᑲᐃᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᔨᒃᑯᑦ ᐋᔩᖃᑎᒌᖕᓂᒃᑰᖃᑎᖃᖅᑐᑦ ᓱᓕ ᑐᑭᓯᐅᒪᓂᕐᒧᑦ 

ᐊᖏᕈᑎᓂᒃ. ᐋᔩᖃᑎᖃᖅᖢᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. ᓴᓇᔪᒫᕐᓂᐊᖅᓯᒪᒐᑦᑕ ᓄᑖᒥᒃ ᐃᒡᓗᒥᒃ 

ᑲᖏᖅᖢᒑᐱᖕᒥ. ᒫᓐᓇ ᐃᓗᓕᑯᓘᔭᖏᖕᓂᒃ ᐅᓂᒃᑳᒃᓴᖃᙱᑦᑐᒍᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂ ᐅᑯᐊ ᓄᑕᐅᙱᑦᑐᓂᒃ ᓄᑖᓄᑦ ᓄᒃᑎᖅᑕᕕᓃᑦ 

ᒥᓂᔅᑕᐃᑦ ᑲᑎᒪᔨᖏᖕᓄᑦ ᑐᓐᓂᖅᑯᑕᐅᓂᐊᓚᐅᖅᑐᑦ ᐅᑭᐊᒃᓵᖅ 2023-ᒥ ᒫᓐᓇ. ᖃᓄᐃᑦᑐᖃᕐᓂᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖏᑦ ᑲᓇᑕᒥ ᐅᖓᕙᕆᐊᖅᓯᒪᔪᑦ ᐅᖓᕙᕆᐊᖅᓯᓚᐅᖅᑐᑦ ᐊᖏᕈᑎᓂᒃ. ᐊᒻᒪᓗ ᑖᓐᓇ 

ᑐᒃᓯᕌᕇᓐᓇᖅᑕᕗᑦ ᐅᖓᕙᕆᐊᒃᑲᓐᓂᖁᓪᓗᒍ ᒫᑦᓯ 2025-ᒧᑦ. ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ ᑐᑭᓯᐅᒪᓂᕐᒧᑦ 

ᐊᖏᕈᑏᑦ ᐊᑕᐅᑦᑎᒃᑰᖃᑎᒋᓂᐊᕐᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᖅᑲᐅᙱᑕᕋ. ᐅᓇ ᐊᐱᖅᑯᑎᒋᖅᑲᐅᔭᕋ 

ᒥᓂᔅᑕᐃᑦ ᑲᑎᒪᔨᖏᖕᓄᑦ ᑐᓐᓂᖅᑯᑕᐅᓂᐊᓚᐅᕐᒪᑦ ᐅᑭᐊᒃᓵᖅ 2023-ᒥ ᑕᐃᒪᐃᓯᒪᙱᒻᒪᑦ. ᑭᓱᒥᒃ 

ᐱᔾᔪᑎᖃᖅᖢᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᑭᓯᐅᒪᓂᕐᒧᑦ ᐊᖏᕈᑏᑦ 

ᐋᔩᖃᑎᒌᖕᓂᖏᑦ ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᕆᔪᒫᕐᓂᐊᖅᓯᒪᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᖕᒪᑦ ᑕᐃᒃᑯᐊ ᑐᑭᓯᐅᒪᓂᕐᒧᑦ ᐊᖏᕈᑏᑦ 

ᐱᔭᕇᖅᑕᐅᕚᑦ? ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᖕᓅᖅᑕᐅᔪᒃᓴᒫᖑᓕᖅᐸᑦ ᐊᖏᖅᑕᐅᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᒪᓕᒐᓕᐅᖅᑎ 

ᐅᖃᖅᑲᐅᖕᒪᑦ ᐅᑭᐊᒃᓵᖅ 2023-ᒥᒡᒎᖅ ᐱᔭᕇᖅᑕᐅᓯᒪᕙᖕᒪᑦ. ᑲᔪᓯᓂᐊᕐᒪᖔᑦ ᓇᓗᔪᖓ ᑭᓯᐊᓂ 

ᐱᔭᕇᖅᐸᓪᓕᐊᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐊᒃᓵᖅ ᓯᑏᕝᕙ 23-ᒥ ᐱᒋᐊᓲᖑᖕᒪᑦ ᓄᕖᕝᕙ 2-ᖑᓕᖅᑐᖅ. 

ᐱᔭᕇᖅᑕᐅᓯᔪᖅ. ᖃᖓ ᑕᐃᒃᑯᐊ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ ᒥᓂᔅᑕᐃᑦ ᑲᑎᒪᔨᖏᓐᓅᖅᑕᐅᓛᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᐊᐱᕆᖕᒪ. 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑲᑎᒪᖃᑎᒋᓕᕈᑎᒃᑯᑦ ᑕᐃᑯᖓᖅᑕᐅᓛᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑭᓯᓇᖅᓯᖁᓪᓗᒍ ᑕᐃᒃᑯᐊ ᐊᖏᕈᑏᑦ ᐱᔭᕇᖅᑐᑦ, ᒥᓂᔅᑕᓂᒃ 

ᐅᖃᖅᑭᑐᐃᓐᓇᓕᖅᑐᖅ, ᑭᖑᓪᓕᕐᒥᒃ ᑲᑎᒪᒃᑲᓐᓂᓕᖅᐸ, ᕼᐃᓛᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᖃᑎᒌᓐᓂᒃᑰᕋᑦᑕ ᓱᓕ ᑕᐃᒃᑯᐊᓗ 

ᑐᓴᒐᒃᓴᐃᑦ ᑕᕝᕗᙵᖅᑕᐅᓛᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑐ ᐅᖃᖅᑲᐅᒻᒪᑦ ᑎᑎᖅᑲᑦ ᒥᓂᔅᑕᓅᖅᑕᐅᔪᓐᓇᖅᓯᔪᐃᑦ 

ᑕᐃᒪ, ᒥᓂᔅᑕ ᐅᖃᓕᕐᒥᕗᖅ ᓱᓕ ᐋᔩᖃᑎᒌᓐᓂᒃᑰᖅᑐᖅ. ᑭᐅᑦᑎᐊᓚᐅᕈᒃ ᑕᐃᒃᑯᐊ ᑐᑭᓯᐅᒪᓂᕐᒧᑦ ᐊᖏᕈᑏᑦ 

ᒥᓂᔅᑕᓅᖅᑕᐅᔪᓐᓇᖅᓯᕚ? ᐅᕝᕙᓘᓐᓃᑦ ᐋᔩᕈᑎᒋᔭᐅᕙᑦ ᓱᓕ ᑐᑭᓯᐅᒪᓂᕐᒧᑦ ᐊᖏᕈᑏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐋᔩᖃᑎᒌᓐᓂᖅ, ᓱᓕ ᐋᔩᕈᑕᐅᔪᑦ 

ᑕᐃᒃᑯᐊ ᐊᖏᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᖓ ᑕᐃᒪ ᐋᔩᖃᑎᒌᓐᓂᖅ ᐱᔭᕇᖅᑕᐅᓛᖅᐸᑦ? 

ᒥᓂᔅᑕᐅᔭᕆᐊᖃᓚᐅᖅᑎᓪᓗᒍ ᐅᑭᐊᒃᓵᖅ 2023−ᒥ ᐅᑯᐊ ᑎᑎᖅᑲᖁᑏᑦ ᒪᓕᒡᓗᒋᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ ᑖᒃᑯᐊ ᑭᐅᔾᔪᑎᑎᑦ ᑐᑭᓯᓇᖅᓯᑎᖃᑦᑕᓚᐅᒃᑭᑦ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ ᐊᕙᑎᓕᕆᔨᒃᑯᓐᓄᑦ 

ᑭᐅᖁᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓂᐊᐃᒍ, (ᑐᓵᔨᑎᒍᑦ) ᐊᑎ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑭᖑᕙᕈᑎᖃᓚᐅᖅᑐᖅ ᐃᖅᑲᓇᐃᔭᖅᑏᑦ ᐊᓯᔾᔨᓚᐅᖅᓯᒪᒻᒪᑕ 

ᓄᓇᓕᓐᓂᒃ ᒐᕙᒪᒃᑯᓐᓂ ᐱᔨᑦᑎᖅᑏᑦ ᐱᓕᕆᐊᓄᑦ, ᐊᒻᒪᓗ ᕿᑲᕆᐊᖅᓯᒪᔪᑦ, ᕿᑭᖅᑕᓂᓗ ᐃᓄᐃᑦ 

ᑲᑐᔾᔨᖃᑎᒌᖏᑦ. ᑭᓯᐊᓂ ᒥᓂᔅᑕᐃᑦ ᑲᑎᒪᔨᖏᓐᓅᖅᑕᐅᓴᕋᐃᓛᓯᔪᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒻᒪᓗ ᐊᔾᔨᖏᓐᓂᒃ ᐊᖏᕈᑏᑦ ᑕᐃᒃᑯᐊ ᐱᔭᕇᖅᑕᐅᑉᐸᑕ ᐊᔾᔨᖏᓐᓂᒃ 

ᒥᓂᔅᑕᐃ ᑲᑎᒪᔨᖏᓐᓄᑦ ᑲᔪᓯᑎᑕᐅᑉᐸᑦ, ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᐊᑐᕋᑦᑕ. 

 

ᑖᓐᓇ ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᐸ ᐊᑭᑐᔪᖅᑐᕈᑏᑦ ᖃᓄᖅ ᐊᑐᖅᑕᐅᓂᐊᕐᒪᖔᖏᑦ ᑎᑎᕋᕐᕕᖕᒧᑦ, ᐊᒻᒪᓗ 

ᐳᓚᕋᖅᑏᑦ ᑕᑯᔭᒐᖃᕐᕕᖃᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯ ᒪᕐᕉᒃ ᑮᓇᐅᔭᖃᖅᑏᑦ 

ᓇᓗᓇᐅᖅᑕᐅᒻᒪᑕ $4.7−ᒥᓕᐊᓐ ᐊᑐᓂ, ᑮᓇᐅᔭᖃᖅᖢᑎᒃ ᓇᑉᐸᓪᓗᖓᑦ, ᖁᓕᓂᒃ ᐃᒡᓗᕋᓛᓕᐅᓛᕐᒪᑕ ᐊᒻᒪᓗ 

ᓇᑉᐸᖏᑦ ᐊᑐᖅᑕᐅᓛᖅᖢᑎᒃ ᐳᓚᕋᑏᑦ ᑕᑯᔭᒐᖃᕐᕕᖏᓐᓄᑦ, ᒥᕐᖑᐃᖅᓯᕕᖕᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᐊᑭᑐᔪᖅᑐᕈᑎᒃᓴᐅᑉᐸᑦ ᑮᓇᐅᔭ 

ᐊᖏᖅᑕᐅᑉᐸᑦ, ᐃᒡᓗᓕᐅᖤᖅᐳᑎᒃ, ᑎᑎᕋᕐᕕᓕᐅᖅᖤᖅᐳᑎᑦ. ᐋᔩᖃᑎᒌᖕᓂᒃᑰᕈᑕᐅᒻᒪᑦ ᖃᔅᓯᐅᓂᐊᕐᒪᖔᑦ 

ᓇᓗᓇᖅᑐᑦ. 

 

ᑖᒃᑯᐊᖃᐃ ᑮᓇᐅᔭᑦ ᐊᑐᖅᑕᐅᓂᐊᖅᐳᑦ ᑎᑎᕋᕐᕕᑖᓵᖑᓂᐊᖅᑐᒧᑦ, ᐳᓚᕋᖅᑎᓄᒡᓗ ᑕᑯᔭᒐᖃᕐᕕᒃ, ᐃᓚᖓ 

ᓇᖕᒥᓂᕆᓗᒍ? ᐅᕝᕙᓘᓐᓃᑦ ᐊᑐᖅᑐᐊᓂᐊᕐᒪᖔᖏᑦ? ᓇᓗᓇᐃᔭᐃᑲᐃᓐᓇᕆᑦ ᖃᓄᖅ ᐊᐅᓚᓂᖃᕐᓂᐊᕐᒪᖔᑦ? 

ᐊᒻᒪᓗ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑏᑦ ᑕᐃᒃᑯᐊ ᐅᖃᐅᓯᕆᔭᐅᔪᓐᓇᖏᑦᑐᑦ ᒫᓐᓇ, ᑭᓯᐊᓂ 

ᑕᑯᓐᓇᒐᖃᖅᑐᒥᓂᐅᔪᒃᓴᐅᕗᓯ ᖃᓄᐃᓕᖓᓛᕐᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᖁᔭᓐᓇᒦᖅᖢᒍ ᖃᓄᖅ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑏᑦ ᖃᓄᐃᓕᖓᓕᕐᒪᖔᖏᑦ. ᑕᐃᒃᑯᑎᒎᓇᖅ ᐊᖏᕈᑎᑎᒍᑦ ᑐᑭᓯᓂᐊᖅᑐᒍᑦ ᐊᓄᖅ 

ᐊᐅᓚᓂᐊᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇᖔᖃᐃ ᐊᐱᕆᒍᒪ, ᑖᒃᑯᐊ ᐊᑭᑐᔪᖅᑐᕈᑏᑦ 

ᐊᑐᖅᑕᐅᓂᐊᖅᐸᑦ ᑎᑎᕋᕐᕕᖕᒧᑦ, ᐳᓚᕋᖅᑏᓪᓗ ᑕᑯᔭᒐᖃᕐᕕᖓᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒥᒃ ᐃᒃᓯᕙᐅᖅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᖅᑲᐅᔪᖓ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᖅ 

ᐳᓚᕋᕝᕕᖕᒧᑦ, ᑕᑯᔭᒐᖃᕐᕕᒻᒧᑦ, ᑎᑎᕋᕐᕕᒻᒧᓪᓗ, ᐊᑭᑐᔪᖅᑐᕈᑎᒃᓴᐃᑦ ᑕᐃᒃᑯᐊ ᒐᕙᒪᒃᑯᓐᓃᖔᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᑐᓐᓂᖅᑯᑎᒋᔪᒪᔭᕋ 

ᑐᖏᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓂᐊᐃᒍ ᐊᑎ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ $4.7−ᒥᓕᐊᓐ ᐳᓚᕋᑦᑎᓄᑦ ᑕᑯᔭᒐᖃᕐᕕᐅᓂᐊᖅᑐᖅ, 

ᑎᑎᖃᕐᕕᖃᕐᓗᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᐸᑦ ᓇᖕᒥᓂᕆᔭᐅᓗᓂ ᐃᓚᖓ 

ᒐᕙᒪᒃᑯᓐᓄᑦ? ᐅᕝᕙᓘᓐᓃᑦ ᐊᑐᖅᑐᐊᖅᑕᐅᓂᐊᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑦ ᓱᓕ 

ᐊᑎᓕᐅᖅᑕᐅᓯᒪᙱᒻᒪᑦ, ᐃᓗᓕᑲᓐᓂᖏᓐᓂᒃ ᐱᖃᙱᑦᑐᒍᑦ ᖃᓄᐃᓕᖓᓂᐊᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᓂ ᑲᑎᒪᔨᕋᓛᖑᓪᓗᑕ ᕿᒥᕐᕈᓇᒃᑎᐅᖃᑦᑕᕋᑦᑕ ᑮᓇᐅᔭᓂᒃ 

ᐊᖏᕋᔪᒃᖢᑎᒃᑯᒡᓗ ᐱᓕᕆᐊᖑᔪᒪᔪᑦ ᑮᓇᐅᔭᖃᕈᓐᓇᕐᓂᐊᕐᒪᑕ. ᑭᓯᐊᓂ ᑐᑭᓯᐅᒪᔪᒪᖃᑦᑖᖅᑐᒍᑦ ᑖᒃᑯᐊ ᖃᓄᖅ 

ᑮᓇᐅᔭᑦ ᐊᑐᖅᑕᐅᓂᐊᕐᒪᖔᖏᑦ. 

 

ᐃᒡᓗᓕᐅᕈᑕᐅᓂᐊᖅᐸᑕᓘᓐᓃᑦ ᐊᕙᑎᓕᕆᔨᒃᑯᑦ ᑮᓇᐅᔭᓕᖅᓯᓗᑎᑦ, ᐃᓚᖓ ᓇᖕᒥᓂᕆᓗᒍ, ᐅᕝᕙᓘᓐᓃᑦ 

ᑕᒡᕗᖓ ᐃᓕᔭᐅᑉᐸᑦ ᒐᕙᒪᒃᑯᓐᓅᖏᑦᑐᖅ ᑐᓐᓂᖅᑯᑕᐅᑉᐸᑦ, ᐊᕙᑎᓕᕆᔨᒃᑯᑦ ᐊᑐᖅᑐᐊᓕᕐᓗᓂᔾᔪᒃ. 

 

ᑐᑭᓯᑎᑕᐅᒃᑲᓐᓂᕈᓐᓇᖅᐱᑖ ᑖᒃᑯᐊ ᑮᓇᐅᔭᐃᑦ ᖃᓄᖅ ᐊᑐᖅᑕᐅᓂᐊᕐᒪᖔᖏᑦ? ᐊᕙᑎᓕᕆᒃᑯᑦ 

ᑕᑯᓐᓇᙳᐊᖅᑐᒃᓴᐅᒻᒪᑕ ᖃᓄᖅ ᑖᒃᑯᐊ ᑮᓇᐅᔭᑦ ᐊᖅᑐᑕᐅᓂᐊᕐᒪᖔᑦ. ᓇᖕᒥᓂᕆᓗᒍ, ᐊᒻᒪᓗ 

ᑮᓇᐅᔭᓕᖅᑕᐅᓚᐅᕐᒪᖓᑦ ᐃᓚᖓ ᓇᖕᒥᓂᕆᓂᐊᖅᑐᖅ ᓇᔪᕐᓗᑎᒃᑯᓪᓗ ᑖᓐᓇ? ᐅᕝᕙᓘᓐᓃᑦ ᑮᓇᐅᔭᓕᕐᓗᒍ 

ᐊᑐᖅᑐᐊᓕᕐᓗᓂᔾᔪᒃ? 

 

ᑐᑭᓯᑎᑕᐅᒃᑲᓐᓂᕈᓐᓇᖅᐱᑕ ᑖᒃᑯᐊ ᒐᕙᒪᒃᑯᓐᓂᖔᖅᑐᑦ ᖃᓄᖅ ᐊᑐᖅᑕᐅᓂᐊᕐᒪᖔᖏᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓂᐊᐃᒍ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) $4.7−ᒥᓕᐊ, ᑲᓇᑕᐅᑉ ᒐᕙᒪᒃᑯᖏᑦ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ, ᐊᕙᑎᓕᕆᔨᒃᑯᑦ, ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᑖᒃᑯᐊ ᐸᕐᓇᒃᓯᒪᔪᒥᒃ ᐋᖅᑭᒃᓯᓂᐊᖅᑐᐃᑦ 

ᑮᓇᐅᔭᐃᑦ ᐊᖏᕈᑎᐅᑉ ᐃᓗᐊᓂ. ᑕᐃᓐᓇ ᑭᓯᐊᓂ ᐊᖏᖅᑕᐅᓯᒪᓕᖅᐸᑦ ᑕᒪᓐᓇ ᓯᕗᓕᐅᖅᑏᑦ ᐃᓱᒪᓕᐅᓛᕐᒪᑕ 

ᑕᐃᑲᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᖃᓄᖅ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᑕ, 

ᑕᒪᓐᓇ ᐊᖏᕈᑎ ᐱᓯᒪᓕᕈᑦᑎᒍ ᑮᓇᐅᔭᐃᑦ ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᑦᓯᐊᕆᐊᖃᕐᒪᑕ ᓯᓚᑖᓂᒦᖔᖅᑐᑦ 

ᐃᓱᒪᒋᔭᕆᐊᖃᖅᑕᕗᑦ, ᐃᓱᒪᐃᑦ, ᑮᓇᐅᔭᐃᑦ ᑕᒡᕗᖓ ᑐᕌᖓᓂᐊᖅᑐᑦ ᑐᓴᕈᒪᓂᐊᖅᐸᕗᑦ ᐊᖏᕈᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᐅᖃᑲᓐᓂᕈᒪᕕᑦ? ᐊᐱᖅᑯᑎᒃᓴᑖᖅᐸ ᓱᓕ? ᒥᔅᑐ ᕼᐃᒃᔅ. 

 

ᕼᐃᒃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᓕᖅᐹᓪᓕᑐᐃᓐᓇᖅᐳᖓ ᓴᕕᑲᑖᖅ ᐊᐱᖅᑯᑎᒋᖅᑲᐅᔭ 

ᑕᒡᕗᙵᐅᓇᓱᒃᖢᖓ. 

 

ᑐᑭᖃᕐᔫᒥᒐᓱᒋᖅᑲᐅᔭᕋᓗᐊᕋ ᑖᓐᓇ ᐊᖏᕈᑦ ᐱᔾᔪᑎᖃᖅᑐᖅ ᐊᖏᕈᑕᐅᓂᐊᖅᑎᓪᓗᒍ, $4.7-ᒥᓕᐊᓐ ᐅᕙᒍᑦ 

ᒐᕙᒪᐅᓗᑕ ᐃᓕᓂᐊᖅᑐᒍᑦ ᒪᓕᒐᓕᐅᕐᕕᒻᒥᒃ, ᑕᒪᓐᓇ ᓇᓗᓇᖅᑑᔭᕐᒪᑦ ᑭᓇ ᓇᖕᒥᓂᖃᕐᓂᐊᖅᐸ? ᑭᓇ 

ᖃᐅᑕᒫᖅᓯᐅᑎᒻᒥᓂᒃ ᐊᐅᓚᑦᓯᓇᔭᖅᐸ? 

 

ᑕᒪᓐᓇ ᐃᓱᒪᓘᑎᒋᒐᒃᑯᑦᑕᐅᖅ ᑮᓇᐅᔭᖅ ᖃᓄᖅ ᐊᑐᖅᑕᐅᓂᐊᕐᒪᖔᑦ, ᑖᒃᑯᐊ ᐊᑭᑐᔫᑏᑦ ᐱᔾᔪᑎᒋᓗᒋᑦ, ᑕᒪᓐᓇ 

ᓇᓗᓇᕈᑎᒋᔮ.  

 

ᑐᓵᖅᑲᐅᓪᓗᖓ ᐅᑎᖅᑖᕈᑎᔭᐅᑎᓪᓗᒍ ᒥᔅᑐ ᓴᕕᑲᑖᕐᒧᑦ, ᐱᑕᖃᖅᐹ ᖃᑯᒍ ᑖᓐᓇ ᐊᖏᕈᑦ ᖃᑯᒍ, ᐊᒻᒪ ᖃᑯᒍ 

ᓯᕗᓕᐅᖅᑏᑦ ᑲᑎᒪᔾᔪᑎᖃᓛᕐᒪᖔᑕ ᑖᒃᓱᒥᖓ?. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕋᓄᑦ ᑖᓐᓇ ᑭᐅᔪᓐᓇᖅᐸᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᓇᐃᕈ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᖃ ᐅᓂᒃᑳᖅᑳᕈᒃᑯᑦ ᖃᓄᖅ ᐱᒋᐊᓚᐅᖅᓯᒪᒻᒪᖔᑦ.  

 

ᐱᒋᐊᓕᓵᖅᑎᓪᓗᒍ ᑖᓐᓇ ᐃᓱᒪᒋᔭᐅᓗᒍ ᐅᖓᑖᓄᑦ ᑮᓇᐅᔭᖃᕐᓂᕆᔭᑦᑕ ᐅᖓᑖᓄᓗᐊ ᐱᓗᐊᕐᒪᑦ, ᑖᒃᑯᐊᓗ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐳᓛᕐᕕᒃᓴᖅ, ᐅᐸᒐᒃᓴᒥᒃ ᐃᓱᒪᒋᔭᖃᓚᐅᕐᖓᑕ ᐃᒡᓗᒥᒃ. ᑖᒃᑯᐊ 

ᐱᓕᕆᖃᑎᒋᕙᓪᓕᐊᓂᕐᒧᑦ ᐊᖏᕈᒻᒥᒃ ᖃᓄᖅ ᐃᒡᓗᓕᐅᕈᓐᓇᕐᒪᖔᑦᑕ ᐊᑕᐅᓯᐅᔪᒥᒃ. ᑕᒪᓐᓇ ᐅᖃᐅᓯᕆᖅᑲᐅᔭᕋ 

ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᓐᓅᕐᓂᖅ ᐊᔪᓚᐅᕋᑦᑎᒍᑦ ᑭᖑᕙᓗᐊᖅᑐᒧᑦ ᑕᒪᓐᓇ, ᕿᓚᒥ ᐅᖃᐅᓯᐅᓂᐊᖅᑐᖅ ᑕᒻᒪ 

ᑕᐃᒃᑲᙵᑦ ᐱᐅᓛᖑᔪᒥᒃ ᒐᕙᒪᒃᑯᓐᓄᑦ ᐃᓱᒪᒋᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑐᐃᑦ ᑖᒃᑯᐊ ᓄᑖᑦ ᐊᕐᕌᒍᓄᑦ 

ᐃᓕᔭᐅᓚᐅᕐᒥᔪᐃᑦ ᐊᖏᕈᑎᐅᑉ ᐃᓗᐊᓂ. ᑭᓯᐊᓂ ᓇᓗᓇᕈᑕᐅᔭᖅᑐᖅ ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᖏᖃᑎᒌᓐᓂᒡᓗ ᐱᓕᕆᖃᑎᒌᖕᓂᖅ ᐃᓄᐃᑦ ᑲᑐᔾᔨᒌᖏᓐᓂᒃ ᐊᑭᑐᔫᑏᑦ ᐱᔾᔪᑎᖏᓪᓗᒋᑦ.  

 

ᐃᖅᑲᓇᐃᔭᒪᕋ ᑕᒪᓐᓇ ᖃᓄᖅ ᐱᕙᓪᓕᐊᓕᓚᐅᕐᒪᖔᑦ, ᐃᓱᒪᒋᓗᒍ ᑖᒃᑯᐊ ᓂᕈᐅᒃ ᐅᖃᐅᓯᕆᔭᕗᑦ 

ᖃᐅᔨᒪᓂᐊᓚᐅᕐᓗᑕ ᐊᐅᔭᖅ, ᐅᑭᐅᒃᓵᖅ ᑖᓐᓇ ᐊᖏᕈᑎ ᐱᔾᔪᑎᒍᓗᒍ ᑭᖑᕙᕈᑎᖄᕐᔪᒃᑑᒐᓗᐊᖅ ᐊᐅᓚᓂᖅ 

ᐊᔪᖅᑕᑦᑕ ᓯᓚᑖᓂ. ᑕᒪᓐᓇ ᐃᓱᒫᓘᑎᒋᔭᕋ ᐊᖏᕆᐊᒃᓴᖅ ᑮᓇᐅᔭᖅ ᑖᒃᑯᐊ ᓱᓇᒥᒃ ᓲᕐᓗ ᑎᑎᕋᕐᕕᓕᐅᕈᑦᑕ 

ᐱᐊᓂᒃᑐᖅ. ᑭᓯᐊᓂ ᑮᓇᐅᔭᓂᒃ ᐊᕕᒃᑐᖅᓯᒪᔪᓂᒃ ᐱᓕᕆᖃᑎᖃᕐᓗᑕ ᑭᐊ ᓇᖕᒥᓂᕆᓂᐊᖅᐸᐅᒃ ᐃᒡᓗ. ᑭᓇ 

ᐊᐅᓚᑦᓯᓂᕐᒧᑦ ᑲᒪᖏᔭᖃᕐᓂᐊᖅᐸ? ᑕᒪᓐᓇ ᐃᓱᒫᓘᑎᒋᔭᕋ ᑕᐃᒪᐃᑎᓪᓗᒍ. 

 

ᑖᓐᓇ ᒥᓂᔅᑕ ᑐᒡᓕᐊ ᐅᖃᐅᓯᕆᓚᐅᖅᑖ ᓯᕗᓕᐊᖅᑏᑦ ᐃᓱᒪᓕᐅᑦᑎᐊ ᐅᕙᒍᑦ ᓯᕗᓕᐅᖅᑎᐅᖏᑦᑐᒍᑦ. ᑖᒃᑯᐊ ᓱᓇ 

ᐊᑐᐃᓐᓇᐅᓚᐅᕐᒪᖔᑦ ᐊᑎᓕᐅᖅᑕᐅᓯᒪᓕᖅᑎᓪᓗᒍ ᐊᑐᑦᓯᐊᕋᓗᐊᕐᒪᖔᑕ ᑮᓇᐅᔭᓂᒃ ᐊᖏᕆᐊᖅᑐᑉᑕᑉᑎᓐᓂ 

ᑕᒡᕚᓂ. ᑕᒪᓐᓇ ᐊᑭᕋᖅᑐᕐᓗᒍ ᐲᕐᓗᒍ ᐱᙱᑕᕋ ᑭᓯᐊᓂ ᐃᓱᒫᓘᑎᒋᔭᕋ ᑖᓐᓇ ᑐᑭᖃᑦᓯᐊᖏᑦᑐᒥᒃ ᓇᒧᑦ ᐊᒻᒪ 

ᓯᕗᒧᐊᖕᓂᐊᕐᒪᖔᑦ. ᐅᖃᐅᓯᑐᐃᓐᓇᖅ.  

 

ᒥᓂᔅᑕ ᓂᑉᓕᕈᒪᓐᓂᖅᐸᑦ ᑖᑉᓱᒧᖓ ᒥᒃᓵᓄᑦ. ᑐᒡᓕᐊ ᐅᖃᖅᑲᐅᑎᓪᓗᒍ ᑖᒃᑯᐊ ᓯᕗᓕᐅᖅᑏᑦ ᐅᑕᖅᑭᔭᕗᑦ, ᑕᒡᕙ 

ᐱᒡᕕᒃᓴᕆᓄᐊᖅᑕᕗᑦ ᕿᐱᓗᒡᓗᒍ ᐱᐊᓂᒃᓯᒪᓕᖅᑎᓪᓗᒍ. ᑕᒪᓐᓇ ᑮᓇᐅᔭᖅᑑᑎᓂᒃ ᑕᒡᕙᓂ ᐅᖃᐅᓯᖃᖅᑎᓪᓗᑕ 

ᐃᑲᔪᖅᑐᖅᑕᐅᔭᕆᐊᖃᕐᒪᑦ ᖃᐅᔨᒪᔭᕆᐊᖅᑐᒍᑦ ᓱᓇᒥᒃ ᓂᕆᐅᖕᓂᖃᕐᓂᐊᕐᒪᖔᑖ ᑖᑉᓱᒧᖓ. ᑕᒡᕙ 

ᑎᑎᕋᖅᑕᐅᔪᖕᒪᑦ ᐃᓱᒫᓘᑎᒋᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅ ᐅᖃᐅᓯᕆᔭᓯ ᑎᒍᔭᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐊᑎᖁᑎᖃᕈᓐᓃᕋᒪ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓵᔭᒃᑲ ᐊᐱᖅᑯᑎᔅᓴᕈᑎᒋᖅᑲᐅᒐᒃᑯᐃᓛᒃ 

ᖃᓄᐃᓕᖓᕙᓪᓕᐊᓕᕐᒪᖔᖅ ᐊᐱᖅᑯᑕᐅᖅᑲᐅᓪᓗᓂ. ᑭᓯᐊᓂᓕ ᐆᒧᖓ ᑕᒪᓐᓇ ᐊᔪᖅᑐᒥᓂᐅᓂᕋᕐᓗᓯ 

ᐱᔾᔪᑎᒋᓪᓗᒍ, ᖃᓄᕐᓕ ᑕᐃᒪ ᐃᓱᒪᒐ ᐊᐅᓚᔮᖅᑐᖅᐹᓘᓕᕐᖓᑦ ᑲᔪᑎᑕᐅᔪᓐᓇᕐᓂᐊᓕᕋᓗᐊᕐᒪᖔᖅ ᑕᕝᕙᓂ 

ᐱᔾᔪᑎᒋᓪᓗᒍ, ᐃᓱᒪᒻᒫᓪᓚᓪᓚᕆᔾᔪᑎᒋᒐᑯ. 

ᑕᕝᕙ ᑖᒃᑯᓇᖓᑦ ᐃᓛᒃ, ᓯᕗᓕᖅᑎᓂᒃ ᐅᑕᖅᑭᓂᐊᕐᓂᕋᕐᓂᓯᓂᓗ ᐊᒻᒪᓗ ᐅᕙᙵᑦ ᐊᕕᑦᑐᖅᓯᒪᔪᓂᒃ ᖃᓄᖅ 

ᐊᑐᖅᑕᐅᓂᐊᕐᒪᖔᑕ ᑮᓇᐅᔭᐃᑦ ᐊᓚᒃᑲᐃᓯᒪᖏᑎᓪᓗᓯ ᐊᖏᖅᑕᐅᓂᐊᕋᓗᐊᕐᒪᖔᖅ ᐊᒡᒍᑎᓐᓄᑦ 

ᒥᕐᖑᐃᓯᕐᕕᒃᓴᓄᑦ ᑲᖏᖅᑐᒑᐱᒻᒧᑦ ᐱᔾᔪᑎᖏᓪᓗᒍ.  

 

ᐱᓕᕆᐊᕆᔭᐅᒋᐊᖃᓪᓚᕆᓐᓂᖓ ᑐᐊᕕᖅᑐᑯᓪᓘᓐᓃᑦ ᑖᓐᓇ ᓂᕆᐅᒋᔭᐅᓪᓚᕆᒻᒪᑦ. ᐄ, ᐱᓇᐃᓗᑕᖅᑕᓕᒃ 

ᑎᒥᐅᔪᓂᒃ ᕿᑭᖅᑕᓃᒃᑯᓐᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ. ᐅᑕᖅᑭᓂᖅᓯᓗ ᐊᖏᖃᑎᒌᒍᒻᒧᑦ ᑖᓐᓇ 

ᐃᓪᓗᕐᔪᐊᔅᓴᐅᒐᔭᖅᑐᖅ ᖃᓄᖅ ᐊᑐᖅᑐᐊᕐᕕᖃᕐᓗᑎᓪᓘᓐᓃᑦ ᖃᓄᖅ ᐃᑲᔪᖅᑐᐃᓗᑎᒃ ᐃᖏᕐᕋᔾᔪᑎᒋᒐᔭᖅᑕᖏᓐᓂᒃ  

ᑕᒪᒃᑯᐊ ᐃᓛᒃ, ᐃᓗᓕᓕᐊᓘᒻᒪᑦ.  

 

ᑕᐃᒪᓐᓂᑯᖓᓄᑦ ᐃᓱᒫᓗᔅᓵᕈᑎᒋᓪᓚᕆᑦᑕᕋ, ᑕᐃᒪᓕ ᑕᐃᒫᖑᑎᓪᓗᒍ ᑕᒪᓐᓇ ᒫᓐᓇ ᑐᓴᖅᑕᕗᑦ ᖃᓄᖅ 

ᓂᕆᐅᓕᖅᑭᓯ? ᑐᓴᖅᑕᓯᓗ ᒫᓐᓇ ᓂᓪᓕᕈᑎᕗᑦ ᒪᓕᓪᓗᒋᑦ ᓂᕈᐅᕆᐅᒋᔭᖃᖅᑰᔨᓂᖅᑕᓕᖅᐹ ᑖᓐᓇ 

ᐅᖓᕙᕆᐊᒃᑲᓂᕐᓂᐊᕆᐊᖓᓂᒃ ᐅᕝᕙᓗ ᓯᕗᕙᓗᐊᖅᑐᒥᒃ ᐊᐱᖅᑯᑎᖃᖅᑐᔅᓴᐅᕗᖓ? ᑖᔅᓱᒥᖓ ᐃᔅᓯᕙᐅᑖᖅ 

ᓂᓪᓕᕈᑎᖃᖅᑯᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᐃᓕᒃᓴᖓ 

ᒥᕐᖑᐃᓯᕐᕕᐅᑉ ᐃᓗᐊᓂ, ᑕᒪᓐᓇ ᐊᖏᕈᑦ ᓱᓕ ᐊᐅᕙᒡᔪᑕᐅᒻᒪᑦ ᐱᓕᕆᖃᑎᒌᓐᓂᕐᒧᑦ ᓴᓇᔭᐅᓂᖓᓄᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᓪᓗ. ᑕᒪᓐᓇ ᑐᒡᓕᕋ ᐊᕙᑎᓕᕆᓂᕐᒧᑦ ᐅᓂᒃᑳᕈᓐᓇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓂᐊᒍ, ᑲᔪᓯᒋᑦ. 

 

ᓂᐊᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐱᓗᒍ ᓄᓇᕗᑦ ᒐᕙᒪᒃᑯᑦ ᐊᖏᕈᑎᐅᑉ ᐃᓗᐊᓂ, ᑲᓇᑕᐅᑉ 

ᒐᕙᒪᒃᑯᖏᓪᓗ ᑖᒃᑯᐊ ᐱᓕᕆᖃᑎᒋᓂᕆᔭᕗᑦ $4.7-ᒥᓕᐊᓐ ᐃᓚᒋᔭᐅᔪᖅ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᖏᕈᑎᐅᑉ ᐃᓗᐊᓂ. ᑖᒃᑯᐊ ᑮᓇᐅᔭᐃᑦ ᐱᓕᕆᖃᑎᖃᖅᑐᒍᑦ. ᑖᓐᓇ ᑭᖑᓪᓕᖅᐹᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑐᕌᖓᔪᑦ, ᑕᒪᓐᓇ ᓯᓚᑖᓃᑦᑐᖅ ᐱᓕᕆᓂᕆᔪᓐᓇᖅᑕᑉᑎᓐᓂᒃ ᑭᓯᐊᓂ. ᑮᓇᐅᔭᑦ $4.7-ᒥᓕᐊᓐ ᓯᕗᒧᐊᖏᑉᐸᑦ 

ᔭᒐᐃᑐᐃᓐᓇᕆᐊᖃᕋᑉᑎᒍᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑭᐅᔾᔪᑏᑦ ᑐᓴᖅᑕᕋ, ᑕᐃᒪ ᐊᐱᖅᑯᑎᒋᔪᒪᔭᕋ ᑕᒪᓐᓇ 

ᐊᖏᖃᑎᒌᒍᑕᐅᓇᓱᓐᓂᕐᒧᑦ ᑲᔪᓯᙱᓪᓗᓂ ᐊᖏᖅᑕᐅᓂᙱᑉᐸᑦ ᑕᕝᕙᓂ ᐃᒡᓗᕐᔪᐊᒥ ᐅᕙᓂ, ᖃᓄᕐᓕ ᑕᐃᒪ? 

ᐃᓱᒪᔅᓴᖅᓯᐅᕈᑕᐅᓯᒪᕙ ᐃᓱᒪᖏᔭᐅᓯᒪᕙ? ᑲᔪᓂᖅᑕᖃᖏᑦᑐᒥᓂᐅᔪᒥᓂᐅᓐᓂᕈᓂ ᑕᕝᕗᖓ ᐊᐳᕈᑎᒍᔅᓯ? ᖃᓅᕙ 

ᑕᐃᒪ? ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ: ᓇᑯᕐᒦᒃ, ᐃᑦᓯᕙᐅᑖᖅ. ᒐᕙᒪᑐᖃᒃᑯᓐᓄ ᐅᑎᕆᐊᓪᓚᕆᐊᖃᕋᔭᖑᐊᖅᑐᒍᑦ ᑕᒪᓐᓇ 

ᐅᑯᐊ ᑮᓇᔭᐃᑦ ᑐᑎᖅᑎᑕᐅᔪᕕᓂᐅᑉᐸᑕ $4.7-ᒥᓕᐊᓐ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᓪᓚᕆᒃᑲᔭᖅᑐᖅ ᑕᒪᓐᓇ 

ᐊᑐᐃᓐᓇᐅᑎᑕᐅᓯᒪᔪᖅ ᐱᒋᐊᕈᑎᔅᓴᒧᑦ ᒥᕐᖑᐃᓯᕐᕕᓄᑦ ᑕᒪᔅᓱᒧᖓ ᑐᕌᖓᓗᐊᖅᑐᒥᒃ ᓂᓪᓕᐅᑎᖃᖃᑲᐃᓐᓇᕋᒪ. 

ᑕᐃᒪᓕ ᐆᒥᖓ  

ᓴᙱᒋᐊᒃᑲᓐᓂᕈᑎᔅᓴᒥᒃ ᐃᑲᔪᖅᑎᔅᓴᖃᕈᒪᓗᓯ ᑲᖏᖅᑐᒑᐱᐅᑉ ᕼᐋᒻᒪᓚᖏᓐᓂ ᐊᐱᕆᓚᐅᖅᓯᒪᒻᒪᖔᔅᓯ 

ᐋᔩᖃᑎᖃᓗᓯᓘᓐᓃᑦ ᐃᑲᔪᕈᓐᓇᕐᒪᖔᑕ. ᑕᕝᕘᓇ ᑖᒃᑯᐊ ᕿᑭᖅᑕᓃᒃᑯᓪᓗ ᐱᓕᕆᑎᓪᓗᒋᑦ, ᓇᐅᒃᑯᑦ 

ᐱᓕᕆᖃᑕᐅᔪᓐᓇᓂᖏᒃᑲᓗᐊᕐᒪᖔᑕ ᐊᐱᕆᓯᒪᓐᓂᖏᒻᒪᖔᑕ, ᐊᐱᖅᑯᑎᒐ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑐᒡᓕᕋ ᐊᕙᑎᓕᕆᔨᒃᑯᓐᓂ 

ᑭᐅᖁᔭᕋᓗᐊᕋ ᑖᔅᓱᒥᖓ ᐊᐱᖅᑯᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓂᐊᒍ. 

 

ᓂᐊᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᑖᖑᒻᒥᒐᒪᑦᑕᐅᖅ ᑕᕝᕙᓂ ᐃᖅᑲᓇᐃᔭᕐᕕᓐᓂᒃ ᑐᑭᓯᓯᒪᔭᕋᓕ 

ᑲᑐᔾᔨᖃᑎᖃᕐᓂᕗᑦ ᑲᖏᖅᑐᒑᐱᒻᒥ ᕼᐋᒻᒪᓚᒃᑯᖏᓐᓂᒃ ᓄᓇᖓᓂ ᐊᑐᕈᓐᓇᖅᓯᑎᑦᑎᓯᒪᒻᒪᑕ, ᑕᕝᕘᓇ 

ᑲᑐᔾᔨᖃᑎᒋᓯᒪᕙᕗᑦ. 

ᑖᓐᓇ ᓇᓖᕌᕋᔅᓴᑐᐊᕆᔫᔮᔪᒐᑦᑎᒍ ᓄᓇ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒃᒦ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᐸᓂᖅᑐᒻᒪᕆᐊᓘᖓᓕ. ᑖᓐᓇ ᐃᓱᒫᓗᓇᖅᑐᖅᑕᖃᕐᓂᖓᓂᒃ 

ᑕᐃᒃᑯᐊ ᐅᖃᐅᓯᐅᖃᑦᑕᕋᑖᖅᑐᐃᑦ ᐊᐱᖅᑯᑎᑦᑎᐊᕙᓪᓚᕆᐅᓪᓗᑎᓪᓗ ᐱᖃᑦᑕᕋᑖᕐᒪᑕ, ᑕᕝᕙᓂ ᓴᖅᑭᖅᑕᐅᓯᒪᔪᓂ.  

 

ᑖᓐᓇ ᑐᐊᕕᕆᓗᒍ ᐱᓕᕆᐊᕆᔭᐅᖁᒥᓇᖅᑐᖅ ᐊᔭᐅᖅᑐᕆᐊᓪᓖᓪᓗ ᑕᐃᒃᑯᐊ ᐃᖅᑲᐃᑎᒋᐊᒃᑲᓂᖅᑎᑦᑎᓂᕐᒥᒃ, 

ᑕᐃᒪᐃᕝᕕᖃᕈᓐᓇᖅᑲᑦ. ᐊᔅᓱᐊᓗᒃ ᑕᑉᐱᑲᓂ ᑕᐃᒃᑯᐊ ᑐᑭᒧᐊᑦᑎᑦᑎᔪᑦ ᑖᔅᓱᒥᖓ ᐊᓚᐃᑲᓇᓱᒃᓯᒪᓂᒃᑯᑦ 

ᐱᓕᕆᖃᑕᐅᒪᓪᓚᕆᑦᑐᐊᓘᒻᒪᑕᑦᑕᐅᖅ. ᑎᑭᑕᐅᓯᒪᕋᑖᔪᒋᓪᓗᒋᑦᑎᓪᓗ ᓂᕆᐅᓐᓂᖃᓪᓚᕆᔅᓯᒪᓪᓗᑎᓪᓗ 

ᐅᖃᐅᔾᔭᐅᕙᑦᑐᑎᓪᓗ ᑕᐃᒫᒃ ᑐᓴᕈᒥᓇᖅᑐᓂ.  

 

ᑕᐃᒪᐃᓐᓂᑯᖓᓄᑦ ᑖᓐᓇ ᐃᖅᑲᓇᐃᔭᒪᔭᐅᒃᑲᓂᕐᓂᐊᕐᖓᑦ ᐅᖃᐅᓯᔅᓴᑐᐃᓐᓇᐅᓪᓗᒍ ᐅᖃᐅᑎᒋᑲᐃᓐᓇᖅᑕᕋ. 

ᑕᕝᕗᖓᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᑦᑐᒋᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᖅᑲᐃ ᓇᓗᓇᐃᖅᑐᐃᑦᑎᐊᕐᕕᐅᒍᓐᓇᖅᑯᖓ 

ᐄᖑᖁᔭᕋᓗᐊᕋᐃᓛᒃ. ᑕᑯᒐᐃᒐᒃᑭᑦ ᓇᓗᓇᐃᖅᑐᕈᑎᖏᑦ ᑖᔅᓱᒪ ᐱᓕᕆᐊᖑᒍᒪᔫᑉ, ᓇᓗᓇᐃᖅᓯᒪᔪᖅ 

ᖁᑦᑎᓐᓂᖓᒍᑦ D-ᖑᓪᓗᓂ ᒥᔅᓴᐅᓯᔭᐅᓯᒪᓂᖓ. ᖃᓄᕐᓕ ᑕᐃᒪ ᐅᖃᐅᔾᔨᒍᓐᓇᖅᑭᓯ ᑕᑯᓗᐊᓲᖑᒐᑦᑕᐃᓛᒃ 

ᓴᖅᑭᑕᐅᑦᑕᖅᑯᑦ D-ᒥᒃ ᓇᓗᓇᐃᒃᑯᑕᖃᖅᑐᑎᒃ ᑮᓇᐅᔭᔅᓴᖏᓪᓗᑦ ᐅᖓᑖᓅᑦᑕᖅᑯᐃᑦ, ᐃᒫᒃ 

ᐊᑭᑐᓗᐊᓕᑲᓪᓚᑕᖅᑯᐃᑦ.  

 

ᑕᕝᕙᓂ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᑎᒍᑦ ᐊᑐᕈᒫᕐᓂᐊᖅᑐᖁᑎᖏᑦ 

ᖁᕝᕙᐸᓪᓕᐊᓗᐊᖅᑐᐊᓘᒐᕙᖏᓪᓗᑎᒃ ᐊᔾᔨᒌᖏᓐᓇᕐᓗᑎᒃ. ᖃᓄᑭᐊᖅ ᓂᕆᐅᒃᑲᔭᖅᑭᓯ ᐊᖏᖃᑎᒌᒍᑎᒥᒃ 

ᐊᑭᑐᓗᐊᓕᕐᓂᖅᑲᑦ ᐊᐅᓚᒋᖓ. ᑭᒃᑯᓪᓕ ᑕᐃᒪ ᐊᑭᑐᓂᖅᓴᐅᔪᓂᒃ ᐊᑭᓖᒃᑲᓐᓂᖃᑦᑕᕋᔭᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔭᐅᖁᔭᕋᓗᐊᕋ 

ᑮᓇᐅᔭᓕᕆᔨᒃᑯᑎᓐᓄᑦ, ᑮᓇᐅᔭᓕᕆᔨᑦᑕ ᐊᖏᔪᖅᑳᕆᔭᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᐃᔨ. 

 

ᓄᐃᔨ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖓᑖᕐᓅᕐᓂᖅᑲᑕ ᑮᓇᐅᔾᔭᔅᓴᖏᑕ, ᐅᖃᐅᓯᕆᓛᕐᒥᔭᕗᑦᑕᐅᖅ 

ᑐᑭᓯᐅᒪᖃᑎᒌᓐᓄᑦ ᐊᖏᖃᑎᒌᒍᑎᓕᐅᓕᕈᑦᑕ ᐃᓚᒋᔭᐅᒐᔭᖅᑐᒋᔭᕋ. ᑮᓇᐅᔭᓕᕆᔪᓕᒫᑦ ᐊᖏᖃᑎᒌᒍᑎᑎᒍᑦ 

ᐅᖃᖅᑕᐅᓯᒪᒐᔭᖅᑐᖅ ᓇᓗᓇᐃᖅᑕᐅᓯᒪᒐᔭᖅᑐᑦ ᑮᓇᐅᔭᖏᑦ ᖃᓄᐃᓕᖓᒐᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᑭᐊᖓᐃ ᐅᖃᓚᐅᕐᓚᒍ. ᑐᑭᓯᔭᕋ. ᑕᐃᒪᐃᓛᒃ ᑐᑭᓯᔭᕋ 

ᑲᑐᔾᔨᖃᑎᖃᕋᐃᒐᑦᑕ ᒐᕙᒪᑐᖃᒃᑯᓐᓂᒃ ᓴᓇᑎᑦᑎᓂᐊᕐᓗᑕ ᖃᑐᔾᔭᐅᓗᓂ ᐊᑭᖓ, ᑕᐃᒪᐃᓲᖑᒐᑦᑕ. 5ᓴᒥᓪᓘᓐᓃᑦ 

ᐅᑎᖅᑎᑦᑎᖃᑦᑕᕈᒪᓲᖑᒋᓐᓇᒪᓕ ᒐᕙᒪᑐᖃᒃᑯᓐᓄᑦ. ᖃᖓᑐᐃᓐᓇᒃᑯᑦ ᐊᖏᖃᑎᒌᒍᑎᑖᕋᐃᒐᑦᑕ, 

ᐃᑲᔪᖅᓯᖅᑕᐅᓪᓗᑕᓗ ᐃᓪᓗᓕᐅᒃᑲᓐᓂᕈᑎᔅᓴᓂᒃ, ᖃᓄᓕᒫᖅ ᐊᑑᑎᖃᖅᑎᕖᖓᕋᓱᒋᐊᖃᕋᑦᑎᒍ.  

 

ᑖᓐᓇ ᐊᑭᕋᖅᑐᖏᑦᑎᐊᖅᑕᕋᓗᐊᕋ, ᓴᖅᑭᖅᑕᐅᒐᓱᑦᑐᖅ. ᑭᓯᐊᓂ ᐊᐱᖅᑯᑎᔅᓴᖃᕐᕕᒋᖅᑲᐅᒐᒃᑯ. ᐊᒻᒪᓗ ᒥᓂᔅᑕᐅᑉ 

ᑭᐅᔪᓐᓇᖅᑲᒋᑦ ᐊᐱᖅᑯᑎᒋᖅᑲᐅᔭᕗᑦ ᑐᕿᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓄᑦ 

ᐊᖏᖅᑕᐅᓯᒪᓕᖅᑎᓪᓗᒍ.  

 

ᑐᑭᓯᒃᑲᓂᖅᑎᑦᑎᓛᖅᑐᖃᐃ ᐅᕙᑦᑎᓐᓂᒃ ᐊᒻᒪ ᓇᓗᖅᑯᑎᖏᓂᖅᓴᐅᓕᓛᖅᑐᒍᑦ, ᐃᓱᒫᑖᕆᐊᖃᕋᑦᑕᐃᓛᒃ ᐅᓪᓗᒥ 

ᓇᓗᖅᑯᑎᖏᓂᖅᓴᐅᓕᓛᖅᑯᒍᖅᑲᐃ ᑕᐃᑲᓂᖔᖅ. ᓱᓕ ᒫᓐᓇ ᐃᓱᒫᓗᒋᒐᒃᑯ.  ᑕᐃᒃᑯᐊ ᑭᓯᐊᓂ ᒐᕙᒪᑐᖃᒃᑯᓐᓂᒃ 

ᑮᓇᐅᔭᐃᑦ ᐅᑎᖁᖏᑦᑎᐊᒻᒥᒐᒃᑭᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᐋᒻ, ᐊᓯᐅᕙᕋᓕ. ᑲᔪᓯᒋᐊᕐᓗᖓᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᑮᓇᐅᔭᕐᓗ ᑖᓐᓇ 

ᐃᑲᔪᖅᑎᒌᒍᒪᓂᕐᒧᓂᓛᒃ ᑮᓇᐅᔭᖅ ᐊᖏᓗᐊᖅᓯᒪᓂᐊᖅᓯᒪᓂᖓ ᒪᓕᓪᓗᒍ, ᐊᐃᑦᑖᖑᒐᓗᐊᖅ 

ᐊᓚᒃᑲᐃᓯᒪᙱᓇᔅᓯ. ᑐᔅᓯᕋᒃᑲᓂᕐᓗᓯ ᑮᓇᐅᔭᒃᑲᓂᕐᓂᒃ ᖄᖓᒍᑦ ᑕᕝᕗᖓ ᐅᕗᖓ ᐃᓪᓗᕐᔪᐊᒧᑦ, ᓄᓇᕗᑦ ᒐᕙᒪᒧᑦ 

ᑐᔅᓯᕋᒃᑲᓂᕐᓗᓯ ᐊᓚᒃᑲᐃᑲᓐᓂᕐᓗᓯ, ᐃᓱᒪᖃᕐᕙᓗᖏᑦᑑᔮᕋᔅᓯ ᑖᓐᓇ ᐅᒡᒍᕆᓪᓗᒍ. ᐃᓱᒪᒋᔭᐅᓯᒪᒻᒪᖔᕐᓘᓐᓃᑦ? 

ᐊᐱᖅᑯᑎᒋᓯᓐᓈᓕᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔩᑦ. ᑲᑎᒪᔨᐅᖃᑎᒐ 

ᖁᔭᓐᓇᒦᖅᑕᕋ ᑕᐃᒫᒃ ᐊᐱᕆᒻᒪᑦ. ᐃᔅᓯᕙᐅᑖᖅ, ᑖᓐᓇᐃᓛᒃ 6ᒋᔭᖓᓂ ᒪᓕᒐᓕᐅᕐᕕᒻᒥᒃ ᑐᕌᖅᑕᕋᓕᐅᕋᑦᑕ 

ᐱᔭᔅᓴᖅᑖᕋᑦᑕ. 

 

ᐃᖅᑲᐅᒪᔪᐃᓐᓈᓘᔪᒍᑦ, ᐃᖃᓗᑦᑑᑦᑎᐊᒨᓚᐅᖅᓯᒪᒐᑦᑕ ᕿᒪᕉᑎᓯᒪᔭᖅᑐᖅᑐᑕ, ᖃᐃᖅᑯᔨᖃᑦᑕᖅᑐᑕᓘ 

ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ ᑎᒥᖁᑎᖏᓐᓂ. ᑖᓐᓇ ᑲᑐᔾᔨᓗᑕ ᐊᑦᑎᖅᑕᐅᓚᐅᖅᓯᒪᒻᒪᓂᓛᒃ 

ᐱᓕᕆᐊᕆᓂᐊᖅᑕᕗᑦ. ᖃᑐᔾᔨᖃᑎᒌᖃᑎᖃᕈᓐᓇᕐᓗᑕ ᐊᓯᑦᑎᓐᓂᒃ, ᑕᐃᒃᑯᓂᖓ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ 

ᑎᒥᖁᑎᖏᓐᓂᒃ, ᐱᓕᕆᔨᐅᖃᑎᑦᑎᓐᓂᒃ ᑲᑎᒪᔨᖃᑎᑦᑎᓂᒃᑕᐅᖅ. 

 

ᑐᕌᒐᕆᔭᕗᑦ ᑎᑭᐅᑎᒐᓱᒍᒪᓪᓗᑎᒍ ᑕᐃᒫᒃ. ᐊᒻᒪ ᓯᕗᓂᑐᖃᑦᑎᓄᑦᑕᐅᖅ ᑲᔪᓯᒋᐊᕈᒪᓪᓗᑕ, ᒪᓕᓪᓗᒍ ᑖᓐᓇ 

ᐱᔭᔅᓴᖅᑖᕆᓯᒪᔭᕗᑦ ᑲᑐᔾᔨᖃᑎᒌᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᑕᐃᒻᒪᑲᐃᓐᓇᖅ. 

 

ᐃᒃᓯᕙᐅᑕᖅ: ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒍᑦ) ᒪᑉᐱᖓᕐᒨᖅᑕ I-3, ᐊᕙᑎᓕᕆᔨᒃᑯᑦ ᐱᓕᕆᐊᖏᓐᓂᒃ 

ᐊᐅᓚᑦᑎᓂᖅ. ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᐃᑦ $2,450,000 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓᓕᕐᒥᒋᔅᓯ ᒪᑉᐱᖓᕐᒧᑦ, ᐋᒡᒐᐃ. ᑲᑎᒪᔩᑦ ᐊᖏᖅᑭᓰ ᐱᔭᕇᕋᑦᑎᒍ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᖃᕝᕕᒃ, ᓇᐃᓈᕐᓗᒍ ᒪᑐᓯᔾᔪᑎᔅᓴᖃᕈᕕᑦ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᐅᖃᑎᒃᑲ, 

ᒪᓕᒐᓕᐅᖅᑏᑦ. ᑲᔪᓯᒍᓐᓇᑎᑦᑎᒐᔅᓯ ᐊᑐᕈᒫᕐᓂᐊᖅᑐᖁᑎᑦᑎᓐᓂᒃ. ᐊᒻᒪ ᓂᕆᐅᑦᑎᐊᕐᒥᔪᖓ ᑖᒃᑯᐊ 

ᑮᓇᐅᔭᑦᑎᐊᕚᓗᐃᑦ 

ᐊᑐᖅᑕᐅᑦᑎᐊᓛᕐᖓᑕ, ᐃᖏᕐᕋᓲᖅᑖᕐᓗᑎᒃ ᐱᓕᕆᕕᑦᑎᓐᓄᑦ, ᐱᓕᕆᕕᑦᑕ ᐊᓪᓚᕝᕕᖁᑎᖏᑦ ᐆᒪᔪᕐᓂᐊᑎᒃᑯᑦ 

ᐊᓪᓚᕝᕕᖁᑎᖏᑦ.  

 

ᐊᒻᒪᑦᑕᐅᖅ, ᐃᓪᓗᐃᑦ ᑕᐃᒃᑯᐊ ᐊᑯᓂᐅᓂᖅᓴᖅ ᐊᑐᕋᔅᓴᐅᒍᓐᓇᓛᕐᖓᑕ ᓴᓇᒋᐊᖅᑕᐅᒌᖅᑲᑕ. ᑖᒃᑯᐊ 

ᐱᔭᕇᑦᑎᐊᕈᓐᓇᕈᒪᓂᐊᖅᑕᓄᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᖅᑏ ᑖᒃᑯᐊ ᐅᖃᕆᐊᖅᑐᖅᓯᒪᔪᐃᑦ ᐊᓂᑎᓚᐅᕐᒥᒃᑭᑦ. ᑲᑎᒪᔩᑦ 

ᑕᕝᕙᓃᑲᐃᓐᓇᕆᔅᓯ, ᑕᕝᕙᓃᑐᐃᓐᓇᑲᐃᓐᓇᕆᔅᓯ. ᓄᖅᑲᖓᒐᓛᑲᐃᓐᓇᖑᓱᑦᑐᒍᑦ, ᐃᓄᓕᕆᔨᒃᑯᓐᓂᒃ 

ᐱᒋᐊᕐᓂᐊᓕᕐᒥᒐᑦᑕ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - ᐃᓄᓕᕆᔨᒃᑯᑦ 

- ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑲᕋ. ᒫᓐᓇᓕ ᑕᐃᒪ ᐃᓄᓕᕆᔨᒃᑯᑦ ᐱᓕᕆᕕᖓᓂᒃ ᐱᓕᕆᓂᐊᓕᕐᒥᒐᑦᑕ. 

ᒥᓂᔅᑐ ᓇᑲᓱᒃ ᐊᐱᕆᒍᒪᔭᕋ, ᐱᓕᕆᔨᑎᑦ ᐃᕝᕕᑦ ᓴᓂᐊᓃᖁᓂᐊᖅᑭᒋᑦ ᑕᕝᕙᓂ ᑲᑎᒪᔨᕋᓛᑦ ᓵᖓᓂ. 

 

ᓇᑲᓱᒃ: ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔩᑦ ᐊᖏᖅᑳᑦ, ᑖᒃᑯᐊ ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯ 

ᓵᖓᓂᖃᑕᐅᖁᓪᓗᒋᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ ᒥᓂᔅᑕᐅ ᓴᓂᐊᓅᕈᑎᓚᐅᕐᒥᒃᑭᑦ. 

 

ᑎᑎᕋᖅᑕᐅᒍᓐᓇᓂᐊᕐᖓᑕ, ᒥᓂᔅᑐ ᓇᑲᓱᒃ ᐱᓕᕆᔨᑎᑦ ᑭᒃᑰᒻᒪᖓᑕ ᓇᓗᓇᐃᖅᑐᑲᐃᓐᓇᒃᑭᑦ, 

ᒪᑐᐃᖅᓯᒍᑎᓅᑦᑕᐅᑎᒋᒍᓐᓇᖅᑐᑎᓪᓗ.  

 

ᓇᑲᓱᒃ: ᖁᔭᓐᓇᒦᒃ. ᑖᓐᓇ ᓴᐅᒥᓐᓃᑦᑐᖅ ᔮᓇᓴᓐ ᐃᐅᓪᕗᐊᔅ, ᑐᖏᓕᕆᑦᑕᖅᑲᒐ. ᐊᒻᒪ ᑕᓕᖅᐱᓐᓃᑦᑐᖅ ᑐᐊᐃᑕᓐ 

ᑕᓐ, ᑮᓇᐅᔭᓕᕆᔨᒧᑦ ᑐᑭᒧᐊᑦᑎᑦᑎᔨᐅᓪᓗᓂ. 

 

(ᑐᓵᔨᑎᒍᑦ) ᐃᔅᓯᕙᐅᑖᖅ, ᖁᕕᐊᓱᑉᐳᖓ ᐅᕙᓂᒋᐊᔅᓴᖅ, ᓴᖅᑭᖅᓯᓗᖓ ᑲᑎᒪᑐᐃᓐᓇᓂᕐᒧᑦ ᑐᔅᓯᕌᕆᔭᑦᑎᓐᓂᒃ 

2024-2025 ᐊᑭᑐᔪᖅᑐᕈᑎᔅᓴᖏᓐᓂᒃ ᐱᓕᕆᕕᖓᑕ ᐃᓄᓕᕆᔨᒃᑯᑦ. ᐃᓄᓕᕆᔨᒃᑯᑦ, ᑐᔅᓯᕋᖅᑐᑦ ᑲᑎᓪᓗᒋᑦ $1.9 

ᒥᓕᐊᓂᒃ ᐊᑭᑐᔪᖅᑐᕈᑎᔅᓴᓂᒃ ᑮᓇᐅᔭᓂᒃ 2024-2025ᒧᑦ. ᒥᑭᔫᑎᓄᑦ ᐊᑭᑐᔪᓄᑦ ᑮᓇᐅᔭᑦ $900,000 

ᐊᑐᖅᑕᐅᒐᔭᖅᑐᑦ ᐊᓪᓚᕕᒻᒥᒃ ᐋᖅᑭᒋᐊᕆᓗᑎᒃ, ᐊᓪᓚᕕᓐᓂ ᐋᖅᑭᒋᐊᕆᓗᑎᒃ. ᐊᒻᒪᓗ ᐊᓯᓃᓗᑎᒃ 

ᓄᓇᓯᐅᑎᑐᖃᒥᓂᕐᓂᒃ, ᐃᓪᓗᒥᐅᑕᓕᓪᓗ ᐊᒻᒪᓗ ᓱᓇᒃᑯᑖᕈᓘᔭᕐᓂᒃ ᓄᓇᕘᓕᒫᒥ.  

$1 ᒥᓕᐊᓐ ᐊᒥᐊᒃᑯᖓ, ᐊᑭᑐᔪᖅᑐᖅᑐᓄᑦ ᓄᓇᓕᓐᓂ ᖃᓄᐃᖏᑦᑎᐊᕋᓱᐊᖅᑐᓄᑦ ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ 

ᑎᒥᐅᔪᓄᑦ ᑲᒪᔨᐅᔪᓄᑦ ᐊᐅᓚᑦᑎᕕᐅᖃᑦᑕᖏᑦᑐᓄᑦ. ᐊᒻᒪᑦᑕᐅᖅ ᑮᓇᐅᔭᓕᐅᕋᓱᑦᑎᐅᖏᑦᑐᐃᑦ 

ᐱᔭᕆᐊᑐᔪᔅᓯᐅᖃᑦᑕᕐᖓᑕᒎᖅ ᐊᓪᓚᕕᔅᓴᓯᐅᖅᑐᑎᒃ. ᐃᖅᑲᓇᐃᔭᖅᑎᖏᓪᓗᑦᑕᐅᖅ ᐃᓪᓗᔅᓯᐅᕋᓱᑦᑐᑎᒃ, 

ᐃᖅᑲᓇᐃᔭᖅᑎᑖᕋᓱᑦᑐᑎᓪᓗ. 

 

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᑦ ᐊᑐᖅᑕᐅᒐᔭᖅᑐᑦ ᐱᔭᕆᐊᑐᕙᑦᑐᓄᑦ ᐊᑐᖅᑕᐅᓗᑎᒃ. ᐃᓪᓘᓂᒃ 

ᓂᐅᕕᕈᑎᐅᓗᑎᒃ, ᐋᖅᑭᒋᐊᖅᓯᔾᔪᑎᐅᓗᑎᑦ ᐊᓯᖏᓐᓂᓪᓗ ᐊᑭᑐᔪᖅᑐᖅᑐᓂᒃ. 

 

ᑮᓇᐅᔭᓕᐅᕋᓱᑦᑎᐅᖏᑦᑐᑦ ᑎᒥᐅᔪᐃᑦ ᑐᔅᓯᕋᕈᓐᓇᕐᓂᖃᖅᑐᑦ ᑮᓇᐅᔭᓂᒃ, ᐱᓕᕆᐊᖏᑦ ᒪᓕᑦᑎᐊᖅᑲᑕ 

ᐃᓄᓕᕆᔨᒃᑯᑦ ᐱᔭᔅᓴᖅᑖᕆᓯᒪᔭᖏᓐᓂᒃ ᐊᒻᒪᑦᑕᐅᖅ ᐃᑲᔪᖃᑕᐅᖃᑦᑕᖅᑲᑕ ᒪᑭᒪᓂᕐᒥᒃ 

ᐸᕐᓇᐅᑎᓕᐊᖑᓯᒪᔪᒥᒃᓂᕿᒥᒃ ᐊᔪᖅᓴᖏᑦᑎᑦᑎᒐᓱᑦᑐᓄᑦ. 

 

ᐃᓅᓯᕐᒥᒃ ᐃᓕᓴᑎᑦᑎᓂᖅ, ᐃᓕᓴᑎᑦᑎᑐᐃᓐᓇᕐᓂᖅ, ᒪᒥᓴᕐᓂᖅ, ᖃᓄᐃᖏᑦᑎᐊᕋᓱᓐᓂᕐᓗ, ᐃᓚᒌᓪᓗ 

ᖃᓄᐃᖏᑦᑎᐊᕋᓱᓐᓂᖏᑦ, ᐊᖏᕐᕋᖃᖏᑦᑐᓕᕆᓂᕐᒧᓪᓗ ᐊᑐᖅᑕᐅᓗᑎᒃ. ᐊᒻᒪᓗᑦᑕᐅᖅ 

ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᑐᓂᔭᐅᖃᑦᑕᕐᓗᑎᒃ. 

 

ᐅᖃᖅᑏ, ᐃᓄᓕᕆᔨᒃᑯᑦ ᐊᖏᖅᓯᒪᓂᖃᑦᑎᐊᖅᑐᑦ ᐱᔨᑦᑎᕋᑦᑎᐊᓂᖅᓴᐅᒍᒪᓪᓗᑎᒃ ᓄᓇᕗᒻᒥᐅᑕᓂᒃ. ᐅᑯᐊ 

ᐊᑭᑐᔪᖅᑐᕈᑎᔅᓴᐃᑦ ᑐᔅᓯᕌᕗᑦ ᐊᑐᕆᐊᖃᓪᓚᕆᓐᓂᐊᕋᑦᑎᒍ, ᐱᐅᓯᕚᓪᓕᑎᑦᑎᒐᓱᓐᓂᐊᕈᑦᑕ, 

ᐊᑑᑎᖃᕐᓂᖅᓴᐅᓕᖅᑎᑦᑎᒐᓱᓐᓂᐊᕈᑦᑕ ᐃᓄᓕᕆᔨᒃᑯᑦ ᐱᓕᕆᔾᔪᑎᒋᕙᑦᑕᖏᓐᓂᒃ ᓄᓇᕗᓕᒫᒥ. 

ᓯᕗᓪᓕᐅᖁᔨᒪᔭᑦᑎᓂᒃᑕᐅᖅ ᒪᓕᑦᑎᐊᕐᒥᔪᖅ, ᐃᓚᒌᓂᒃ ᓴᙱᓕᕐᔫᒥᑎᑦᑎᒋᐊᕋᓱᑦᑐᑕ, ᓄᓇᓕᓐᓂᓗ.  

 

ᑲᔪᓯᒋᐊᖅᑎᓪᓗᑕ ᐃᑲᔪᖅᓯᖅᑕᐅᖏᓐᓇᕈᒪᓂᐊᕐᒥᔪᒍᑦ ᐃᓕᔅᓯᓐᓄᑦ, ᓄᓇᕗᒻᒥᐅᑕᐃᑦ 

ᐱᔨᑦᑎᕋᖅᑎᐊᓂᖅᓴᕆᒍᓐᓇᕐᓂᐊᕋᑦᑎᒍ. ᐊᒻᒪ ᑐᙵᓱᑦᑎᐸᒃᑲ ᖃᓄᑐᐃᓐᓇᑦᑎᐊᖅ ᐊᐱᖅᑯᑎᔅᓴᖃᕈᔅᓯ, 

ᐅᖃᐅᓯᔅᓴᖃᕈᔅᓯᓘᓐᓃᑦ ᑲᑎᒪᔩᑦ, ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᕈᑎᖃᖅᐹ? ᒥᔅ ᐳᕉᔅᑐ. 

 

ᐳᕈᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᑦ ᒥᓂᔅᑐ ᓇᑲᓱᒃ, ᐃᖅᑲᓇᐃᔭᖅᑎᑎᓪᓗ. ᒥᔅᑐ ᐃᐅᓪᕗᐊᔅ, 

ᑐᙵᓱᒋᑦ ᑎᒃᑯᐊᖅᑕᐅᕕᑦ. ᖁᕕᐊᓱᑦᑐᖓ. 

 

ᖁᕕᐊᓱᑦᑐᖓ ᒪᑐᐃᖅᓯᔭᕆᐊᒃᓴᖅ ᑲᑎᒪᔨᕋᓛᑦ ᐃᓅᓯᓕᕆᓂᕐᒧᑦ ᑲᑎᒪᔨᕋᓛᑦ, ᑭᒡᒐᖅᑐᕐᓗᒍ 

ᑲᑎᒪᑐᐃᓐᓇᕆᐊᓕᖅᑎᓪᓗᑕ 2024-25ᒧᑦ ᐊᑭᑐᔪᖅᑐᕈᑎᒃᓴᖏᓐᓂᒃ ᐃᓄᓕᕆᔨᒃᑯᑦ. 

 

ᐃᒃᓯᕙᐅᑖᑦ, ᐃᓄᓕᕆᔨᒃᑯᑦ ᑐᒃᓯᕋᐅᑎᖃᖅᑐᑦ ᐊᑭᑐᔪᖅᑐᕈᑎᒃᓴᐅᓂᐊᖅᑐᓄᑦ 2024-25ᒥ ᐱᖃᓯᐅᔾᔨᓯᒪᔪᖅ 

ᒥᑭᑦᑑᑎᓂᒃ ᐊᑭᑐᔪᖅᑐᕈᑎᒃᓴᓂᒃ $900,000 ᐱᓕᕆᔾᔪᑎ ᓱᕋᖅᓯᒪᔪᓄᑦ ᓄᑖᕈᕆᐊᖅᑕᐅᓗᑎᒃ, ᑭᖑᕝᕕᔅᓯᓗᑎᓪᓗ 

ᐱᖁᑎᒋᔭᐅᔪᓂᒃ. ᐊᒻᒪᓗ $1 ᒥᓕᐊᓐ ᑮᓇᐅᔭᓕᐅᕋᓱᐊᖏᑦᑐᓄᑦ ᐊᑭᑐᔪᖅᑐᕈᑎᒃᓴᐅᓂᐊᖅᑐᓄᑦ ᑮᓇᐅᔭᓄᑦ. 

ᑲᑎᒪᔨᕋᓛᑦ ᖁᔭᓕᑦᑎᐊᖅᐳᑦ ᑖᒃᑯᓂᖓ ᑐᓂᓯᓚᐅᕐᒪᑕ ᐊᑭᑐᔪᖅᑐᕈᑎᔅᓴᖏᓐᓂᒃ ᒥᑭᑦᑑᑎᓄᑦ ᐊᑐᖅᑕᐅᓂᐊᖅᑐᑦ 

2024-25 ᐊᕐᕌᒍᐊᓂ ᐊᒻᒪᓗ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑎᖏᓐᓄᑦ.  

 

ᑲᑎᒪᔩᑦ ᐃᓱᒫᓘᑎᖃᖅᑐᑦ ᐊᓪᓚᕝᕕᖃᖏᓗᐊᕐᓂᖏᓐᓂᒃ ᓄᓇᓕᓐᓂ ᐃᓄᓕᕆᔨᐅᔪᑦ.  

ᐅᓄᑲᓪᓚᑦᑐᓂᒃ ᓄᓇᓕᓐᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑦᑕᕐᒪᑕ ᐋᓐᓂᐊᕕᒻᒥ ᐊᒃᓱᕈᕐᓇᖅᑑᓪᓗᑎᒡᓗ.  

 

ᑖᓐᓇ ᑐᒡᓕᕆᓕᕐᒪᒍ ᐊᕐᕌᒍᐊᓂ ᐱᓕᕆᕕᖅ ᑐᒃᓯᕋᖅᑐᖅ ᐊᒻᒪᓗ $1 ᒥᓕᐊᓐᓂᒃ ᑮᓇᐅᔭᓕᐅᕋᓱᐊᖅᑎᐅᖏᑦᑐᓂᒃ 

ᑐᓂᔭᐅᓂᐊᖅᑐᑦ ᑎᒥᐅᔪᓂᒃ. ᑖᒃᑯᐊ ᑐᓴᕋᒃᓴᐃᑦ ᐊᑐᐃᓐᓇᕈᖅᑕᐅᓂᐊᖅᑐᑦ ᑖᒃᑯᐊ ᖃᔅᓯᓂᒃ ᑐᒃᓯᕋᑎᓂᒃ 

ᑐᓂᓯᓐᓂᕐᒪᖔᑕ.  

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔩᑦ ᓂᕆᐅᖅᐳᑦ ᑐᓴᒐᔅᓴᐃᑦ ᐊᑐᐃᓐᓇᕈᖅᑕᐅᓂᐊᕐᒪᑕ ᐱᔾᔪᑎᒋᓪᓗᒋᑦ ᖃᔅᓰᑦ ᑐᒃᓯᕋᑎᓂᒃ ᑐᓂᓯᓐᓂᕐᒪᖔᑕ, 

ᓇᓕᐊᒡᓗ ᑎᒥᐅᔪᑦ ᑐᓂᔭᐅᓐᓂᕐᒪᖔᑕ ᑮᓇᐅᔭᓂᒃ ᑕᕝᕙᖓᑦ 2023-24ᒥ. ᐃᓗᓕᖏᓪᓗ ᐊᑭᑐᔪᑦ ᓇᓕᐊᑦ 

ᐱᓕᕆᔭᐅᓐᓂᕐᒪᖔᑕ ᑮᓇᐅᔭᑦ ᑐᓂᔭᐅᓐᓂᖅᐸᑕ. 

 

ᑲᑎᒪᔩᑦ ᐃᑲᔪᖅᑐᐃᔪᑦ ᐊᖏᖅᓯᒪᓂᖓᓂ, ᐃᖅᑲᓇᐃᔭᖃᑎᖃᕐᓗᑎᒃ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑎᒥᖁᑎᒋᔭᓂᒃ 

ᓄᓇᓕᓪᓗ ᑎᒥᐅᔪᓂᒃ ᐱᓕᕆᐊᖃᕐᓂᐊᕐᓗᑎᒃ ᐊᑭᑐᔪᓂᒃ ᐃᒡᓗᓂᒃ ᓂᐅᕕᕈᑕᐅᓗᑎᒃ ᐱᐅᓯᒋᐊᕐᓗᑎᓪᓗ 

ᐱᔨᔅᓯᕈᑎᒋᔭᖏᑦ. 

ᐱᒻᒪᕆᐅᔪᑦ ᑕᒪᒃᑯᐊ ᐋᖅᑭᒃᓱᖅᑕᐅᓗᑎᒃ, ᒪᓕᒐᖏᑦ ᕿᒥᕐᕈᕐᓇᖃᑦᑕᕐᓂᐊᕐᒪᑕ ᑖᓐᓇ ᐊᑑᑎᖃᕋᓗᐊᕐᒪᖔᑦ. 

 

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕕᕗᑦ ᑮᓇᐅᔭᓂᒃ ᐊᑐᐃᓐᓇᕈᕐᓂᐊᕐᒪᑕ ᐊᐅᓚᑦᑎᔾᔪᑎᖏᑦ ᑮᓇᐅᔭᑎᒍᑦ, ᓲᕐᓗ 

ᐱᖁᑎᕐᔪᐊᓄᑦ, ᓲᕐᓗ ᑭᒫᕕᓕᐅᕐᓗᑎᒃ, ᐊᖏᕐᕋᖃᖏᑦᑐᑯᕕᓕᐅᕐᓗᑎᒃ, ᐊᒻᒪᓗᑦᑕᐅᖅ ᐃᒡᓗᓕᐅᑲᐃᓐᓇᕐᓗᑎᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓚᖏᓐᓄᑦ ᑐᑦᑕᕐᕕᐅᔪᓂᒃ. ᐊᒻᒪᓗᑦᑕᐅᖅ ᑐᓴᒐᔅᓴᒃᑲᓂᕐᓂᖅ ᑕᕝᕙᖓᑦ ᑲᑎᒪᔩᑦ 

ᐱᔪᒪᔪᑦ.  

 

ᑕᕝᕙ ᐃᒃᓯᕙᐅᑖᖅ, ᐃᓱᓕᑉᐳᑦ ᒪᑐᐃᕈᑎᒃᑲ 2024 ᐊᑭᑐᔪᖅᑐᕈᑎᒃᓴᖏᓐᓂᒃ ᐃᓄᓕᕆᔨᒃᑯᑦ. ᐊᑐᓂ 

ᑲᑎᒪᔨᐅᖃᑕᐅᔪᑦ ᐊᐱᖅᑯᑎᖃᕐᓂᐊᖅᑐᑦ, ᐅᖃᐅᓯᒃᓴᖃᕐᓗᑎᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔩᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖃᖅᐹᑦ? ᒥᔅ ᐳᕉᔅᑐ. 

 

ᐳᕈᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᓄᖓ ᑖᒃᑯᓄᖓᑦᓴᐅᑎᒋᔪᒪᓪᓗᖓ, ᑕᐃᔅᓱᒧᖓ $1 ᒥᓕᐊᓐᓄᑦ 

ᑮᓇᐅᔭᒧᑦ, ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᐊᑭᑐᔪᖅᑐᕈᑎᒃᓴᐅᔪᖅ. 

 

ᑕᕝᕙᓂ ᓇᓗᓇᐃᖅᓯᔾᔪᑎᓐᓂ ᑎᑎᕋᖅᓯᒪᔪᓂ, ᑖᒃᑯᐊ ᐅᖃᖅᓯᒪᒻᒪᑕ ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᑐᒃᓯᕋᐅᑎᑎᒍᑦ, ᐃᓇᑦᑎᑦᑎᔾᔪᑎᒍᑦ ᐊᒻᒪᓗᑦᑕᐅᖅ ᒪᓕᒐᓕᐅᖅᓯᒪᓪᓗᑎᒃ ᖃᓄᖅ 

ᐋᖅᑭᒃᓯᒪᓂᖃᕐᓂᐊᕐᒪᖔᑦ ᐱᓕᕆᕕᓯ ᑐᓂᕐᕈᑏᑦ, ᐃᑲᔪᕈᑏᓪᓗ ᐊᑐᐊᒐᖓ ᐊᑐᕐᓗᒍ. 

 

ᑐᓴᖅᑎᑕᐅᔪᓐᓇᕐᒪᖔᕐᒪ ᒥᓂᔅᑕᒥᒃ ᑖᓐᓇ ᐱᔾᔪᑎᒋᓪᓗᒍ ᒪᑐᐃᕈᑎᕕᑦ ᐃᓗᐊᓃᖅᑲᐅᔪᑦ? ᐅᖃᖅᑲᐅᖕᒪᑦ ᑖᒃᑯᐊ 

ᐅᓄᕐᓂᖅᐹᖑᔪᑦ ᑭᒡᓕᓕᐅᖅᑕᐅᓯᒪᖕᒪᑕ ᐱᒋᐊᕈᑎᒃᓴᐅᓂᐊᖅᑐᑦ ᐋᖅᑭᒃᓱᐃᔾᔪᑎᐅᓂᐊᖅᑐᓂᒃ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ.  

 

ᐃᓱᒫᓘᑎᖃᕋᒪ ᑖᒃᑯᓂᖓ ᑮᓇᐅᔭᐃᑦ ᒥᒃᓵᓄᑦ. ᓱᓕ ᐊᑐᐊᒐᓂᒃ ᓴᓇᒐᑦᑕ ᑖᒃᑯᐊ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᑐᔅᓯᕋᐅᑎᒥᒃ ᒪᑐᐃᖓᑎᑦᑎᓯᒪᒐᑦᑕ ᑕᐃᒪ ᓇᓗᓇᐃᑦᑎᐊᒃᑲᓐᓂᕈᓐᓇᕐᓂᖅᓴᕆᓂᐊᖅᑕᕋᓗᐊᖓ ᑐᖏᓕᕐᒪ. 

ᓯᕗᓪᓕᖅᐹᒥᒃ ᑕᐃᒪᐃᑎᑦᑎᓯᒪᒐᑦᑕ ᑮᓇᐅᔭᓕᐅᖅᑎᐅᙱᑦᑐᑦ ᐃᑲᔪᖅᑕᐅᒍᒪᓂᕐᒥᒃ ᐃᖅᑯᓪᓕᖃᑦᑕᖅᓯᒪᕙᓚᐅᕐᖓᑕ.  

 

ᑖᒃᑯᐊ ᓯᕗᓪᓕᖅᐹᒥᒃ ᓴᖅᑭᔪᒐᑦᑎᒍᑦ ᒫᓐᓇ. ᑕᒫᓂᓗ ᑕᖅᑭᐅᓚᐅᖅᑐᒥ ᐊᒃᑑᕝᕙ ᒪᑐᕕᔅᓴᖃᓚᐅᖅᑐᑎᒃ 

ᐱᒐᓱᐊᖅᓯᒪᔪᖃᒐᓚᑦᑐᓂ. ᑖᒃᑯᐊ ᐃᓗᓕᖏᑦ ᖃᓄᖅ, ᒪᓕᒐᕐᓂᒃ ᐃᓗᓕᖏᓐᓂᒃ ᖃᓄᐃᔅᓴᙱᒃᑯᕕᑦ ᑐᖏᓕᕋ 

ᑭᐅᑦᑎᐊᕈᓐᓇᓂᖅᓴᖅ ᐃᓗᓕᖏᑦ ᖃᓄᖅ ᒪᓕᒐᖏᑦ ᐋᖅᑭᔅᓯᒪᒻᒪᖔᑕ. ᖃᓄᐃᔅᓴᙱᒃᑯᕕᑦ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᔅᕘᑦ, ᐊᑏ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐊᒃᓵᖅ ᐋᖅᑭᒋᐊᖅᑕᐅᓚᐅᕐᒪᑦ ᐊᑐᐊᒐᖅ ᑐᓂᕐᕈᑎᓄᑦ ᑖᓐᓇ 

ᐊᑐᐊᒐᖅ ᐋᖅᑭᒋᐊᖅᑕᐅᓪᓗᓂ ᐊᐅᓚᑦᑎᔾᔪᑎᐅᓂᐊᖅᑐᓄᑦ ᐃᑲᔪᖅᓯᔾᔪᑎᓄᑦ ᑕᐃᒪᓐᓇᐃᑦᑐᓂᒃ ᐱᓗᐊᙳᐊᖅᑐᒥᒃ 

ᑖᒃᑯᓂᖓ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᐊᑭᑐᔪᖅᑐᕈᑎᒃᓴᕆᓂᐊᖅᑕᖏᓐᓄᑦ. 

ᐃᒃᓯᕙᐅᑖᖅ, ᑲᑎᒪᔨᐅᑉ ᐊᐱᖅᑯᑎᒋᔭᖓ ᐅᒃᐱᕈᓱᒃᑐᖓ ᐊᐅᓚᑦᑎᔨᐅᓂᕐᒧᑦ ᒥᒃᓵᓄᑦ ᑖᒃᑯᐊ ᒪᓕᒡᓗᒋᑦ 

ᐃᓗᓕᕆᔭᖏᑦ ᑕᒪᒃᑯᐊ ᑐᒃᓯᕋᖅᑕᐅᔪᑦ ᑲᑎᒪᑎᓪᓗᑕ ᑕᐃᒪᓐᓇ 15-ᖑᓚᐅᖅᑐᑦ ᑐᒃᓯᕋᐅᑎᓕᐅᖅᑐᑦ. 

ᐊᔾᔨᒌᑎᑦᑐᓂᒃ ᑎᒥᐅᔪᓃᙶᖅᑐᑦ ᓄᓇᕗᒻᒦᙶᖅᑐᑦ. 

 

ᐃᒻᒪᖄ, $5.5 ᒥᓕᐊᓐ ᑮᓇᐅᔭᐅᓚᐅᖅᑐᑦ ᑐᒃᓯᕋᖅᑕᖏᑦ. ᑕᐃᒪᓐᓇᐃᓕᓚᐅᖅᑐᒋᑦ ᐊᖏᖅᑕᐅᖁᓪᓗᒋᑦ $1 ᒥᓕᐊᓐ 

ᑮᓇᐅᔭᓂᒃ ᑐᒃᓯᕋᖅᓯᒪᓕᖅᑐᒍᑦ ᑖᒃᑯᐊ ᓄᑖᕈᕆᐊᖅᑕᐅᓚᐅᕐᒪᑕ ᑐᓂᕐᕈᑎᒃᓴᑦᑎᓐᓄᑦ ᐊᑐᐊᒐᖁᑎᒋᔭᕗᑦ. ᑕᐃᒃᑯᐊ 

ᑐᓂᔭᐅᖃᑦᑕᖅᑐᑦ ᑖᒃᑯᐊ $100 $300,000−ᖏᓐᓃᖃᑦᑕᖅᓯᒪᖕᒪᑦ. ᑮᓇᐅᔭᐃᓪᓗ ᑕᒪᒃᑯᐊ ᐊᑭᓕᖅᑕᐅᖃᑦᑕᖅᑐᑦ 

ᑳᓐᑐᕌᒃᑦ−ᑕᐅᔪᓄᓪᓗ ᐊᖏᖃᑎᒌᒍᑎᓕᐅᖅᓯᒪᓪᓗᑎᒃ. 

 

ᐅᓪᓗᓄᑦ 19-ᓄᑦ ᑖᓐᓇ ᐱᔭᕇᖅᑕᐅᔭᕆᐊᓕᒃ. ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᑉᐸᑦ. ᖄᒃᑲᓐᓂᐊᒍᓪᓗ 

ᐅᖓᑖᓄᐊᖅᐸᑕ ᑖᒃᑯᓂᖓ ᑮᓇᐅᔭᓕᕆᔾᔪᑏᑦ ᑕᒻᒪᖅᓯᒪᔪᖅᓯᐅᖅᑕᐅᔭᕆᐊᖃᕋᔭᖅᑐᑦ ᐅᖃᐅᓯᕆᕋᑖᖅᑕᒃᑲ. 

 

ᒥᑭᑦᑑᑎᓄᑦ ᐃᑲᔪᖅᑐᐃᔾᔪᑎᐅᓂᒃᓴᐅᔪᖅ ᑐᓂᓯᖃᑦᑕᕆᐊᓖᑦ ᑕᐃᒪᓐᓇ ᐅᓂᒃᑳᑦ, ᐅᓂᒃᑳᓂᒃ ᐊᕐᕌᒎᓪᓗ 

ᐃᓱᓕᑦᑎᓪᓗᒍ. ᐊᒻᒪ ᑕᒻᒪᖅᓯᒪᔪᖅᓯᐅᖅᑕᐅᔪᕕᓂᕐᓂᒃ ᑮᓇᐅᔭᖅᑐᕈᑎᕕᓂᕐᓂᒃ ᐱᖃᓯᐅᔾᔨᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑭᐅᒐᕕᑦ. ᒥᔅᑕ ᐃᐅᓪᔅᕘᑦ ᓇᓗᓇᐃᖅᑕᐅᒃᑲᓐᓂᕐᓂᐊᕐᒪᑦ 

ᑕᕝᕙᓂ ᐱᖓᓲᖕᒪᑕᒎᖅ ᐊᔾᔨᒌᙱᑦᑐᑦ ᑮᓇᐅᔭᖅᑖᕐᕕᐅᖃᑦᑕᖅᑐᑦ. ᐊᔾᔨᒌᙱᑦᑐᑦ ᑮᓇᐅᔭᖅᑖᕐᕕᐅᖃᑦᑕᖅᑐᑦ 

ᑮᓇᐅᔭᓕᐅᕋᓱᐊᙱᑦᑐᓄᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᑕᑕᑎᕆᓗᑎᑦ. 0-ᒥ $100,000−ᓄᑦ, $100,000−ᓂᒃ 

$300,000−ᓄᑦ.  

 

$300,000-ᓂᒃ $500,000-ᓄᑦ. 

 

ᐃᓱᒪᓪᓗᖓ ᑕᐃᒪᓐᓇ ᒥᔅᑕ ᕼᐃᒃᔅ ᐱᐅᒋᙱᑕᖓᓂᒃ ᐅᖃᐅᓯᕐᒧᑦ ᐅᖃᕐᓂᐊᕋᒪ. ᑭᓯᐊᓂ ᑖᓐᓇ ᐃᓱᒪᒋᓪᓗᒍ 

ᑖᒃᑯᐊ ᑕᕝᕙ ᐱᖓᓱᐃᑦ ᑭᒡᓕᓕᐊᕆᔭᐅᓯᒪᔪᓇᐃ? ᓇᓗᓇᐃᖅᑕᐅᕋᑖᖅᑐᑦ. ᑕᒻᒪᙱᓚᖔ? ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᙱᒃᑯᕕᑦ ᑐᖏᓕᕋ ᑖᔅᓱᒥᖓ ᑭᐅᒋᐊᖁᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᓇᓗᓇᐃᖅᓯᕋᑕᒃᕋᔭᙱᑦᑐᖓ 

ᐱᖓᓲᓕᖅᑲᖓᔪᖅ ᑖᒃᑯᐊ ᐊᖏᓂᖅᓴᐅᔪᑦ ᑮᓇᐅᔭᖅᑖᕐᓂᐊᖅᑐᑦ ᐊᖏᔫᑕᐅᓂᖅᓴᓂᒃ ᑕᐃᒪᓐᓇ 

ᑭᐅᒃᑎᐊᕈᓐᓇᕐᓂᖅᓴᐅᓗᑎᒃ ᐱᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑐᓴᖅᑐᒍ ᐃᒪᓐᓇ 15−ᖑᓚᐅᕐᒪᑕ ᑕᑕᑎᕆᓯᒪᔪᑦ 

ᑐᒃᓯᕋᖅᑐᑦ $5.5 ᒥᓕᐊᓐᓂᒃ ᑮᓇᐅᔭᓂᒃ ᑲᑎᖦᖢᒋᑦ ᐊᑭᖃᖅᖢᑎᑦ. ᑐᓴᕈᒪᑦᑎᐊᖅᖤᖅᐳᖓ ᓇᓕᐊᒃ, ᐊᑯᓂᐊᓗᒃ 

ᑐᒃᓯᕋᐅᑕᐅᓚᐅᖅᑐᖅ ᑮᓇᐅᔭᓂᒃ ᐱᔪᒪᓪᓗᑎᒃ ᖃᔅᓯᐅᖕᒪᖔᑦ. ᑮᓇᐅᔭᓕᐅᕋᓱᐊᙱᑦᑐᑦ ᑎᒥᖁᑎᒋᔭᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᑐᔅᓯᕋᖅᓯᒪᔪᑦ (ᑐᓵᔨᑎᒎᓕᖅᑐᖅ) 

ᑲᔪᓯᓂᖃᕈᓐᓇᕐᓂᐊᕐᒪᖔᖅ ᖃᐅᔨᓵᕐᒥᒃ (ᑐᓵᔨᑎᒎᕈᓐᓃᖅᑐᖅ) ᐱᒍᒪᓚᐅᖅᓯᒪᔪᐃᑦ ᓴᓇᒋᐊᒃᑲᓐᓂᕈᒪᓂᕐᒧᑦ 

ᐸᕐᓈᕆᔭᖃᖅᑐᑎᒃ. ᑖᒃᑯᐊ ᑮᓇᐅᔭᐅᓕᐅᖅᑎᐅᙱᑦᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᑐᑭᓯᑦᑎᐊᙱᓐᓇᒪ ᖃᓄᖅ ᑖᒃᑯᐊ 

ᖃᐅᔨᓴᕈᑎᐅᖃᑦᑕᖅᑐᑦ ᑭᓲᖕᒪᖔᑕ. ᓯᕗᒧᐊᒍᓐᓇᕐᒪᖔᑕ ᐊᑭᑐᔪᖅᑐᕈᑎᒃᓴᓄᑦ ᐱᓕᕆᐊᒃᓴᐃᑦ. 

ᐅᓂᒃᑳᑦᑎᐊᒃᑲᓐᓂᐊᕐᔪᒍᖕᓇᕈᕕᑦ ᖁᔭᓕᑦᑎᐊᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑐᖏᓕᕋ ᑭᐅᑦᑎᐊᕈᓐᓇᕐᓂᖅᓴᐅᒻᒪᑦ 

ᐃᓗᓕᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᖓᑦ ᒥᓂᔅᑕᐅᑉ ᐃᐅᓪᔅᕘᑦ, ᐊᑏ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖄᒃᑲᓐᓂᐊᒍᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ ᖃᐅᔨᓴᐃᓂᕐᒧᑦ 

ᑐᕌᖓᔪᖅ. ᑖᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᐅᔪᑦ ᐊᑭᑐᔪᖅᑐᕈᑎᒃᓴᓄᑦ ᖃᐅᔨᓴᐃᔪᑦ ᑖᒃᑯᐊ ᐃᓚᒋᒻᒥᖕᒪᒍ 

ᐊᑭᑐᔪᖅᑐᕈᑎᒃᓴᓂᒃ ᐋᖅᑭᒃᓱᐃᓂᐊᕐᓗᑎᒃ. ᒪᕐᕉᒃ ᖃᐅᔨᓴᕈᒪᓪᓗᑎᒃ ᑐᒃᓯᕋᐅᑎᓕᐊᖃᓚᐅᖅᑐᑦ 

ᓯᕗᒧᐊᒍᓐᓇᕐᒪᖔᑦᑕ ᑮᓇᐅᔭᐃᑦ ᑖᒃᑯᐊ ᓄᑖᕈᕆᐊᖅᑎᑦᑎᒧᑦ ᒥᑭᑦᑑᑎᓄᑦ ᐊᑭᑐᔪᖅᑐᕈᑎᒃᓴᓄᑦ. 

ᐊᔾᔨᒌᖃᑦᑕᙱᒻᒪᑕ ᑭᙴᒪᔭᐅᔪᑦ. ᓴᖅᑭᑕᐅᓯᒪᔪᑦ ᑕᕝᕘᓇ ᐱᓕᕆᐊᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᐅᖃᖅᑲᐅᒻᒪᑕ 15−ᖑᖕᒪᖃᐅᓚᐅᕐᒪᑕᒎᖅ 

ᑐᒃᓯᕋᐅᑎᓕᐅᖅᓯᒪᔪᑦ ᑮᓇᐅᔭᖅᑖᕈᒪᓪᓗᑎᑦ. ᐃᒻᒪᖄ ᖃᔅᓯᓪᓚᕇᑦ ᑮᓇᐅᔭᖅᑖᖅᑎᑕᐅᓐᓂᖅᐸᑦ? ᖃᔅᓯᕌᖅᑐᑎᒡᓗ? 

ᑖᒃᑯᓂᖓ ᐱᓕᕆᔾᔪᑎᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᐅᐊᑦᑎᐊᖅ 

ᑐᒃᓯᕋᐅᑎᓕᐅᖅᑐᑦ ᐊᒃᑑᕝᕙᒥ ᑖᒃᑯᐊ ᒫᓐᓇ ᕿᒥᕐᕈᓇᓕᖅᑕᕗᑦ ᑐᒃᓯᕋᐅᑎᓕᐊᕆᔭᐅᔪᑦ. ᓱᓕ ᓂᕈᐊᖅᓯᓚᐅᙱᑦᑐᒍ 

ᓇᓕᐊᖕᓂᑐᐃᓐᓇᖅ. ᑭᓯᐊᓂ ᑮᓇᐅᔭᖅᑐᖁᑎᒃᓴᕗᑦ ᐊᕐᕌᒍᒧᑦ $1 ᒥᓕᐊᓐ ᑮᓇᐅᔭᑐᐃᓐᓇᕐᓂᒃ ᐊᖏᖅᑕᐅᒃᐸᑕ 

ᑖᒃᑯᐊ ᐊᕐᕋᒍᓄᑦ ᐱᖓᓱᓄᑦ ᑐᕌᖓᓂᐊᖅᑐᑦ. ᐸᕐᓇᒃᓯᒪᔪᑦ ᐱᖓᓲᖁᓪᓗᒋᑦ. 

 

ᒪᓕᒡᓗᒋᑦ ᖃᔅᓯᐅᓂᖏᑦ ᑐᒃᓯᕋᐅᑎᓕᐅᖅᓯᒪᔪᑦ ᒪᒥᐊᓐᓇᖅᑑᒐᓗᐊᖅ. ᐃᓱᒪᒃᓴᖅᓯᐅᕐᓂᐊᕈᑦᑕ ᖃᔅᓯᑦ 

ᑐᒃᓯᕋᐅᑎᓕᐅᕐᒪᖔᑕ ᑭᙴᒪᖃᑦᑕᖅᑕᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᓯᖏᑦ ᐅᖃᐅᓯᒃᓴᐃᑦ. ᐱᑕᖃᙱᑉᐸᑦ ᒪᑉᐱᖅᑐᒐᖅ D-3. ᑮᓇᐅᔭᑦ 

ᐊᐅᓚᑕᐅᓂᖏᑦ ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ $1,900,000. ᐊᐱᖅᑯᑏᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐃᒻᒪᒃᑲᒫᓯ ᑖᓐᓇ ᒥᓂᔅᑕᕆᔭᐅᔪᖅ ᐅᖃᖅᑲᐅᖕᒪᑦ ᐊᒃᑑᕝᕙᒥᒎᖅ 

ᐃᓱᓕᕝᕕᖃᖅᑲᐅᖕᒪᑦ. ᐅᓇ ᒫᓐᓇ ᑕᑯᓐᓇᖅᖢᒍ ᑐᒃᓯᕋᐅᑎᓂᒃ ᕿᓂᖅᑐᑦ ᐋᒡᒌᓯ 29−ᒥ ᐱᒋᐊᓚᐅᖅᓯᒪᔪᑦ 

ᐃᓱᓕᖦᖢᓂ ᓯᑏᕝᕙ 24. ᐅᓇ ᒪᕐᕈᐃᓕᖓᓗᒍ ᐊᐱᖅᑯᑎᒋᓂᐊᕋᒃᑯ. 

ᐊᓱ, ᐊᑐᐃᓐᓇᑲᑕᒃᑖᓗᒋᒐᒃᑯ ᐅᓪᓗᒥ. ᑕᐃᒃᑯᐊ ᐃᖅᑲᓇᐃᔮᕆᔭᐅᓚᐅᖅᑐᑦ ᑮᓇᐅᔭᑦ ᐅᑎᖅᑎᒋᐊᑐᙱᑦᑐᓄᑦ 

ᐊᑐᐊᒐᖅ ᐋᖅᑭᒋᐊᖅᑕᐅᓚᐅᖅᑎᓪᓗᒍ ᑖᒃᑯᐊ ᐊᑐᐃᓐᓇᐅᓚᐅᙱᒻᒪᑕ ᐋᒡᒌᓯᒧᑦ ᑎᑭᖢᒍ, ᐊᒻᒪᓗ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐃᓱᓕᑦᑕᕐᕕᖓᑕ ᐅᓪᓗᖓ ᑭᓲᓚᐅᕐᒪᖔᑦ? 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ): ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑲᒻᒪᔅᓯᒪᕋᑖᕋᒪ, ᑕᐃᓐᓇ ᒪᑐᕕᔅᓴᓕᒥᓂᖅ ᐋᒡᒌᓯ, 

ᑭᓯᐊᓂ ᐊᑦᑑᕝᕙᒥ ᑕᒫᓂ ᕿᒥᕐᕈᔭᐅᕙᓪᓕᐊᓯᒪᔪᖅ ᑭᓯᐊᓂ ᐱᔭᕇᙱᒻᒪᑕ ᒫᓐᓇ. ᐊᐃᑉᐸᖓ 

ᐊᐱᖅᑯᑎᒋᕋᑖᖅᑕᖓ, ᐅᖃᐅᓯᕆᒃᑲᓐᓂᖁᔭᕋᓗᐊᕋ ᖃᓄᐃᔅᓴᖏᒃᑯᕕᑦ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᒥᔅᑐ ᕼᐃᒃᔅ ᐊᐱᖅᑯᑎᒋᖅᑲᐅᔭᕐᓄᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒪᐃᓕᓇᓱᒃᑐᖓ ᐱᒋᐊᕐᕕᔅᓴᖅ ᐋᒡᒌᓯ 29 ᓯᑏᕝᕙ 24−ᒥᑦ ᐃᓱᓕᓪᓗᒋ ᓇᑉᐸᖓ 

ᔭᒐᑉᐳᖅ, ᐊᒻᒪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᖃᐅᓯᕆᖅᑲᐅᔭᕋ, ᐃᓕᖅᑯᓯᓕᕆᔨᒃᑯᓪᓗ ᒥᓂᔅᑕᖓᓐᓄᑦ. 

 

ᑐᒃᓯᕋᐅᑏᑦ, ᑮᓇᐅᔭᓪᓗ ᐊᓂᓪᓗᒋᑦ ᐊᑭᑐᔪᖅᑐᕈᑏᑦ ᐱᓗᐊᕐᓗᒋᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᐊᓄᑦ ᑕᐃᒃᑯᐊ 

ᑮᓇᐅᔭᑦ ᐊᑐᕆᐊᖃᓲᖑᒻᒪᑕ. ᐊᑦᑑᕝᕙᒥ ᐃᓱᓕᑦᑕᖅᐸᑦ, ᑏᓰᕝᕙᒥ ᐱᒍᑎᒃ ᐱᖓᓱᐃᓐᓇᑯᓗᓐᓂᒃ 

ᑕᖅᑭᖃᓕᕋᔭᖅᑐᖅ ᐅᒥᐊᕐᔪᐊᒃᑰᖅᑎᑦᑎᔭᕆᐊᖃᕐᓂᐊᕈᑎᒃ ᑎᑭᓴᐃᓗᑎᒡᓗ.  

 

ᐱᔭᕐᓂᖏᓪᓚᕆᑦᑐᑦ ᑖᒃᑯᐊ ᑮᓇᐅᔭᑦ ᑕᖅᑲᐅᖓᖅᑕᐅᓇᓱᓐᓂᖏᑦ, ᒥᓂᔅᑕᒧᑦ ᑭᐅᔭᐅᔪᒪᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᑕᐃᒃᑯᐊ ᑐᒃᓯᕌᖅᑐᑦ 2024-2025−ᒧᑦ 

ᐊᑐᖅᑐᒃᓴᐃᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᓯᔭᕋ ᑕᒪᓐᓇ, ᐊᕐᕌᓂ ᐊᖏᓚᐅᖅᓯᒪᒐᑦᑎᒃᑯᑦ ᑮᓇᐅᔭᑦ, 

ᐊᒻᒪᓗ ᐅᑯᐊ ᐅᓪᓗᖏᑦ. ᐃᒪᓐᓇᖔᖃᐃ ᐊᐱᕆᒍᒪ, 24-25 ᐊᕐᕌᒍᐊᓂ ᑐᒃᓯᕋᐅᑏᑦ ᑕᖅᑲᐅᖓᖅᑕᐅᓛᖅᐸᑦ 

ᖃᖓ? ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓂᒃᑎᓐᓂᒃ ᐸᕐᓇᐅᑎᓂᐊᖅᑐᖅ ᐊᕐᕌᒍ 

ᐱᒋᐊᓕᕋᑖᐸᓗᒃ ᑖᕙᓂ ᐅᐱᕐᖓᔅᓴᒧᑦ ᓴᖅᑭᖅᑕᐅᕙᓪᓕᐊᒐᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ ᒪ’ᓇ. ᒥᔅᑐ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ, ᑕᐃᒪᑐᖅ ᑕᖅᑲᐅᖓᖅᑕᐅᓴᕋᐃᓛᖅᐳᑦ, ᑕᐃᒃᑯᐊ 

ᑮᓇᐅᔭᓕᐅᕋᓱᐊᙱᑦᑐᑦ ᑎᒥᖁᑎᖏᑦ ᑖᒃᑯᓂᖓ ᑮᓇᐅᔭᓂᒃ ᐱᓇᓱᒍᓐᓇᕐᓂᐊᕐᒪᑕ ᐱᓗᐊᕐᓗᒋᑦ ᑕᐃᒃᑯᐊ 

ᐊᑭᑐᔪᖅᑐᕈᑏᑦ ᑕᒪᒃᑯᓄᖓ ᐊᑐᖅᑐᔅᓴᒫᙳᖅᖢᑎᒃ ᓴᖅᑭᑕᐅᓯᒪᖕᒪᑕ. ᑖᒃᑯᐊ ᐃᓗᓕᕆᔨᒃᑯᑦ ᑮᓇᐅᔭᓕᒫᑦ 

ᐊᑐᖅᑕᐅᓚᐅᕐᒪᖔᑦ ᐊᕐᕌᓂᓂᓴᕐᓂᒃ ᐊᑐᖅᑐᕕᓃᑦ? ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ ᒪ’ᓇ. ᒥᓂᔅᑐ ᓇᑲᓱᒃ.  

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᓯᕗᓪᓕᖅᐹᖑᒻᒪᑕ ᑐᔅᓯᕋᐅᑎᓕᐊᕆᔭᕗᑦ 

ᑖᔅᓱᒧᖓ, ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐃᒃᓯᕙᐅᑕᖅ ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᔭᓐᓇᒦᖅᖢᖓ, ᐅᓇ ᐊᐱᖅᑯᑎᒋᒐᒃᑯ, ᑮᓇᐅᔭᑦ ᐃᓘᓐᓇᖏᑦ 

ᐊᑐᖅᑕᐅᓚᐅᖅᐸ? ᐅᕝᕙᓘᓐᓃᑦ ᑭᖑᕙᖅᖢᑎᒃ ᓴᖅᑭᑕᐅᒻᒪᑕ ᐊᕐᕌᓂ ᑕᒪᑐᒪᓂᓘᓐᓃᑦ ᑮᓇᐅᔭᓕᒫᑦ 

ᐊᑐᖅᑕᐅᔪᓐᓇᖅᓯᓚᐅᖏᓚᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ ᒪ’ᓇ. ᒥᓂᔅᑐ ᓇᑲᓱᒃ 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᔅᓴᖏᒃᑯᕕᑦ ᑖᓐᓇ ᑮᓇᐅᔭᓕᕆᔨᕗᑦ ᒥᔅᑐ ᑕᖕ, 

ᑭᐅᑦᑎᐊᕈᓐᓇᓂᖅᓴᖅ ᑖᔅᓱᒪᙵᑦ, ᖃᓄᐃᔅᓴᖏᒃᑯᕕᑦ ᐃᔅᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ ᒪ’ᓇ. ᒥᔅᑐ ᑕᖕ. 

 

ᑕᖕ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ. ᑕᒪᑐᒪᓂ ᐊᕐᕌᒍᒥᑦ 

ᓯᕗᓪᓕᖅᐹᖑᔪᖅ ᑕᐃᒃᑯᐊ $1,000,000 ᑮᓇᐅᔭᑦ ᐊᒻᒪ ᐱᓇᓱᒃᑕᐅᔪᑦ ᕿᒥᕐᕈᓕᖅᑕᕗᑦ ᐊᖏᖅᑕᐅᔪᒃᓴᒫᑦ ᑕᐃᒃᑯᐊ 

$1,000,000 ᐅᖓᑖᓅᖅᖢᑎᒃ $4,000,000 ᐊᑐᕈᒫᕐᓂᐊᖅᑕᕗᑦ ᐃᓱᓕᓚᐅᖏᓐᓂᖓᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᓵᓚᒪᓐ ᒪᓕᑭ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᐊᐱᖅᑯᑎᒋᒐᓚᖅᑲᐅᔭᕋ ᐅᐊᑦᑎᐊᖅ, ᖃᓄᐃᑦᑐᓂᒃ 

ᒪᓕᒐᖃᐅᖅᐸᑦ ᐊᖏᖅᑕᐅᓐᓂᖅᐸᑕ ᑕᐃᒃᑯᐊ ᑐᒃᓯᕌᑦ ᐃᓱᓕᑦᑕᕐᕕᖏᑦ ᖃᓄᖅ ᓄᖑᑕᐅᔭᕆᐊᖃᖅᐸᑦ ᑕᒪᓐᓇ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᖏᓐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᐃᔅᓴᖏᒃᑯᕕᑦ ᒥᔅᑕ ᑕᖕᒧᑦ (ᑐᓵᔨᑎᒍᑦ) ᑭᐅᔭᐅᖁᔭᕋ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᖕ. 

 

ᑕᖕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑭᑐᔪᖅᑐᕈᑎᒃᓴᓄᑦ ᑐᕌᖓᖕᒪᑦ ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ 

ᐊᑐᖅᑕᐅᑐᐃᓐᓇᕆᐊᓕᒃ. ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᕗᑦ ᑕᒪᒃᑯᐊ ᑕᐃᒃᑯᐊ ᐊᖏᕈᑏᑦ 

ᐊᑎᓕᐅᖅᑕᐅᓂᐊᖅᑎᓪᓗᒋᑦ ᐊᒻᒪᓗ ᐊᑐᐊᒐᑦ ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ ᐊᑐᖅᑕᐅᔪᓐᓇᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓴᒃᑯᑲᐃᓐᓇᕐᓂᐊᕋᒃᑯ ᐊᐱᖅᑯᑎᒋᔭᐅᒃᑲᓐᓂᕈᒪᓂᐊᖅᑐᒃᓴᐅᕗᖅ. 

ᐊᑐᕈᒫᕐᓂᐊᖅᑐᓃᖏᑦᑑᒐᓗᐊᖅ ᑭᓯᐊᓂ ᐊᑭᑐᔪᖅᑐᕈᑎᒃᓴᓅᖓᔪᖅ ᐃᓄᓕᕆᔨᒃᑯᑦ ᐅᕙᓂ ᕼᐊᐱᕚᓕᒥ ᑕᐃᖕᓇ 

ᓇᔪᒐᐅᓚᐅᖅᓯᒪᔪᖅ ᓂᕕᐊᖅᓵᕐᔪᐊᓄᑦ ᓱᓕ ᐱᓯᒪᕕᓯᐅᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒋᔭᖓ, ᐄ, ᐱᓯᒪᔭᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᖕᓇ ᐊᖏᕈᑎ ᑎᓕᓯᓯᒪᔾᔪᑎ ᐊᐅᓚᑕᐅᔪᓐᓇᕐᓂᐊᕐᒪᑦ 

ᓄᖅᑲᖅᑎᑕᐅᓚᐅᖅᓯᒪᖕᒪᑦ ᕕᑉᕗᐊᕆ ᑕᒪᑐᒪᓂ. ᖃᓄᖅ ᐸᕐᓇᓯᒪᕕᓯ ᑕᓚᕖᓴᒃᑯᐃᓐᓇ ᓱᕈᓯᕐᓂᒃ ᐸᖅᑭᔭᐅᔪᓂᒃ 

ᐅᖃᐅᓯᖃᖃᑦᑕᓚᐅᕋᑦᑕ ᐊᐅᓪᓚᖅᑎᑕᐅᖃᑦᑕᕆᐊᖃᕐᓂᖏᓪᓗ, ᐃᒡᓗᕐᔪᐊᖅᑕᖃᖅᖢᓂ ᐃᖃᓗᖕᓂ 

ᐊᑐᖅᑕᐅᔪᓐᓇᑦᑎᐊᖅᑐᒥᒃ ᑕᐃᒃᑯᐊ ᐅᑎᖅᑎᑕᐅᓗᑎᒃ ᓱᕈᓰᑦ ᒫᓂ ᐱᔨᑦᑎᖅᑕᐅᔪᓐᓇᕐᓂᐊᕐᒪᑕ ᓄᓇᕗᑦ ᐃᓗᐊᓂ. 

 

ᑕᐃᖕᓇᓕ ᐃᒡᓗᕐᔪᐊᖅ ᖃᓄᐃᑕᐅᓂᐊᓕᕐᒪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᕕᐅᒃ ᐊᐱᖅᑯᑎᑦᑎᐊᕙᒃ. 

ᑖᓐᓇᑦᑕᐅᖅ ᐃᓱᒪᒋᖃᑦᑕᖅᓯᒪᒐᑦᑎᒍᑦ ᐊᕗᖓᓕ ᐊᑭᑐᔫᑎᓄᑦ ᐸᕐᓇᐅᑎᒋᔭᕗᑦ ᐊᕐᕌᒎᓛᖅᑐᒧᑦ, ᑭᓯᐊᓂ 

ᑕᐃᒫᒃᑕᐅᖅ ᕿᑲᑐᐃᓐᓇᖁᖏᒃᑲᓗᐊᕋᑦᑎᒍᑦ ᒫᓐᓇ ᐃᓄᓕᕆᔨᒃᑯᑦ ᑮᓇᐅᔭᖏᑦᑕ ᐃᓗᐊᓂ ᐊᐅᓚᔾᔪᑎᓄᑦ 

ᓴᓇᒋᐊᖅᑕᐅᑎᒋᐊᓵᖅᑕᕗᑦ ᑕᒫᓂ ᒫᓐᓇᒫᖅ ᐊᑐᖅᑕᐅᒃᑲᓐᓂᕈᓐᓇᖁᓪᓗᒍ ᓄᓇᓕᖕᒧᑦ. 

 

ᐃᓅᓱᒃᑐᓄᑦ ᓱᕕᐅᔪᓐᓇᕐᓗᓂ (ᑐᓵᔨᒃᑯᑦ) ᓄᓇᓕᖕᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᓕᕆᕕᐅᓗᓂ. ᒫᓐᓇ 

ᐊᑭᑐᔪᖅᑐᕈᑎᒃᓴᓂᒃ ᑐᒃᓯᕌᖃᖅᑐᒍᑦ ᐊᕐᕌᒍ ᐊᑐᕐᓂᐊᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᑖᙳᕆᐊᖅᑎᑕᐅᔭᕆᐊᖃᕐᓂᐊᖅᑐᒃᓴᐅᖕᒪᑦ ᑕᐃᖕᓇ 

ᒪᑐᐃᓵᖅᑎᓪᓗᒍ ᑕᑯᔭᖅᑐᓚᐅᖅᓯᒪᒐᒃᑯ ᐊᕐᓇᓄᓪᓗ ᑕᐃᔅᓱᒪᓂ ᑐᕌᖓᑎᑕᐅᓚᐅᖅᓯᒪᖕᒪᑦ, ᑮᓇᐅᔭᑲᓪᓚᖕᓂᒃ 

ᐊᑐᓚᐅᖅᓯᒪᔪᑦ ᓄᑖᙳᕆᐊᖅᑎᑕᐅᓪᓗᓂ ᐊᑐᖅᑕᐅᓂᐊᕐᕕᖓ ᒪᓕᒃᖢᒍ. 

 

ᑖᓐᓇ ᒥᓂᔅᑕ ᐅᖃᕐᒪᑦ ᑕᐃᖕᓇ ᓱᕈᓯᕐᓄᑦ ᒪᒃᑯᒃᑐᓄᑦ ᐱᓕᕆᕕᐅᓗᓂ ᓇᔪᒐᕆᔭᐅᓂᐊᖅᐹ ᐅᕝᕙᓘᓐᓃᑦ 

ᐅᓪᓗᒃᑯᑐᐃᓐᓇᖅ ᐊᑐᖅᑕᐅᖃᑦᑕᕐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ 

ᑕᑯᔭᖅᑐᓚᐅᕋᑦᑎᒍᑦ ᐃᖕᓇ ᑐᖏᓕᕋᓗ ᑕᐃᑯᖓ ᑕᑯᔭᖅᑐᓚᐅᕆᓪᓗᓂ ᐊᑲᐅᖏᓕᐅᕈᑎᖃᐅᓚᐅᕐᒪᓂᓐᓇ 

ᐊᑐᖅᑕᐅᑎᓪᓗᒍ ᒪᒃᑯᒃᑐᓄᑦ ᑕᐃᖕᓇᓘᓐᓃᑦ ᐃᓯᕐᕕᖓ ᐊᒻᒪᓗ ᐃᒡᓗᕈᓯᕐᓄᑦ ᓇᔪᒐᐃᑦ ᐊᒻᒪᓗ ᓂᖅᖠᐅᕐᕕᖓ 

ᑰᖃᕐᕕᒃ ᐱᓕᕕᐅᖃᑦᑕᖅᑐᓪᓗ ᓴᓂᕌᓂ ᑖᓐᓇ ᐃᒡᓗ ᐊᑦᑕᓇᖅᑐᖅ ᒫᓐᓇ. 

 

ᑕᐃᑲᓂᒥᐅᑕᐅᑎᑦᑎᓂᐊᕈᑦᑕ ᐃᖅᑲᓇᐃᔭᖅᑏᑦ ᑕᑯᔪᓐᓇᕆᐊᖃᖅᑐᑦ ᐸᖅᑭᔭᒥᓂᒃ ᐅᔭᐅᒪᔭᕐᓂᕐᓂᖅᓴᐅᔪᒥᒃ 

ᖃᐅᔨᒪᔭᐅᒋᐊᑦᑎᐊᖁᓪᓗᒋᑦ ᐅᐊᑦᑎᔭᐅᔪᑦ, ᑕᐃᒪᐃᑦᑑᖕᒪᑦ ᒪᑐᓯᒪᖁᙱᑕᕋᓗᐊᕗᑦ ᑭᓯᐊᓂ ᖃᓄᖅᑑᕈᑎᒋᔭᕗᑦ 

ᒫᓐᓇ ᐱᓯᒪᔭᕗᑦ ᑕᑯᓪᓗᒋᑦ. 

 

ᒪᒃᑯᒃᑐᓄᓪᓗ, ᐊᑐᕇᖅᓯᒪᔪᑦ ᐅᖃᐅᓯᕆᓗᐊᕈᓐᓇᖏᑕᒃᑲ ᑮᓇᐅᔭᖅᑐᕈᑎᑎᒎᕈᑕᐅᓂᑰᔪᑦ ᑭᖑᓪᓕᖅᐹᑦ ᒫᓐᓇ, 

ᑕᐃᖕᓇᓕ ᐊᓯᓐᓄᑦ ᑲᒪᒋᔭᐅᓚᐅᖅᓯᒪᖕᒪᑦ, ᒫᓐᓇ ᐸᕐᓇᒃᐸᓪᓕᐊᔪᒍᑦ ᐊᑭᑐᔪᖅᑐᕈᑎᒃᓴᓂᒡᓗ ᑐᒃᓯᕋᓛᖅᖢᑕ 

ᓴᓇᑦᑎᐊᖅᓯᒪᓂᖅᓴᐅᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑮᓇᐅᔭᑦ ᐃᓚᒋᐊᕈᑎᒃᓴᖏᓐᓂᒃ ᑐᒃᓯᕋᓛᖅᑐᒃᓴᐅᕕᓯ ᒫᓐᓇᕈᓗᒃ? 

ᐅᕝᕙᓘᓐᓃᑦ ᐊᑭᑐᔪᖅᑐᕈᑎᒃᓴᓄᑦ ᐃᓚᒋᔭᐅᓂᐊᖅᐸᑦ 2025/26-ᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑐᔅᓯᕋᐅᑎᐅᒐᔭᖅᑐᖅ ᐊᑭᑐᔫᑎᓄᑦ 25/26-ᒧᑦ 

ᐊᒻᒪᓗ ᐅᖃᒃᑲᓐᓂᕆᐊᕐᓗᖓ ᐃᓅᓱᑦᑐᑦ, ᐃᓛᒃ, ᐋᖅᑮᓪᓚᕆᓚᐅᖏᓐᓇᑦᑕ ᖃᓄᖅ ᒫᓐᓇ ᐊᑐᕐᓂᐊᕐᒪᖔᑦᑎᒍᑦ 

ᒫᓐᓇ (ᑐᓵᔨᒃᑯᑦ) ᑭᓱᒧᑦ ᐊᑐᕐᓂᐊᕐᒪᖔᑦᑎᒍᑦ ᐃᓱᒪᒋᔭᓐᓂᒃ ᐅᖃᖅᓴᕋᐃᓗᐊᕋᒪ, ᒫᓐᓇᐅᔪᖅ 

ᐊᑲᐅᙱᓕᐅᕈᑎᖃᕋᑦᑕ ᐊᖏᕐᕋᖃᖏᑦᑐᓂᒃᑯᐊ ᐅᑭᐅᒃᑯᑦ ᐱᓗᐊᖅᖢᒍ ᓇᒧᙵᕐᕕᒃᓴᖃᖏᒻᒪᑕ, ᑕᐃᖕᓇ 

ᐃᒡᓗᕐᔪᐊᖅ ᖃᓄᖅᑑᕈᑎᒋᔭᕗᑦ ᑐᒃᓯᕌᖃᖅᖢᑕᓗ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᖁᕕᐊᓇᖅ ᐊᑐᖅᑕᐅᓕᓛᕐᓂᐊᕐᓂᖓ ᐊᕐᕌᒍᖃᐃ ᒪᕐᕉᒃ 

ᐊᓂᒍᖅᐸᑎᒃ, ᐃᓱᒫᓘᑎᖃᕋᒪ ᐃᒡᓗᕐᔪᐊᑭᒃᓴᖅᑐᒍᑦ ᐸᖅᑭᔭᐅᔪᓐᓇᕐᓂᐊᕐᒪᑕ ᒪᒃᑯᒃᑐᑦ. ᒪᒥᐊᓇᖅᑐᖅ 

ᐃᒡᓗᕐᔪᐊᖃᖅᑐᒍᑦ ᐊᑐᙱᑕᑦᑎᓐᓂᒃ ᑖᓐᓇ ᒥᓂᔅᑕᕆᔭᐅᔪᖅ ᐊᑐᕈᓐᓇᖦᖤᑐᐊᖅᐸᐅᒃ ᑕᐃᖕᓇ 

ᐊᖏᕐᕋᖅ/ᓇᔪᒐᙳᕐᓗᓂᓘᓐᓃᑦ ᓇᔪᒐᒃᓴᐅᓂᐊᖅᑐᒥᒃ ᐱᔭᕆᐊᖃᕋᑦᑕ. 

 

ᐃ, ᒥᓂᔅᑕ ᐊᑏ, ᐱᓕᕆᐊᕆᑲᐅᑎᒋᓗᒍ ᐸᕐᓇᐅᑎᓂᒃ ᐱᑕᖃᓕᖅᐸᑦ ᒪᑐᐃᓛᕐᒪᑦ. ᐊᑯᓐᓂᖅᓱᓕᕈᑦᑕᓘᓐᓃᑦ 

ᑮᓇᐅᔭᑦ ᐃᓚᒋᐊᕈᑎᓂᒃ ᑐᒃᓯᕋᕋᔭᖅᑐᒍᑦ. ᐃᒡᓗᕐᔪᐊᒥᒃ ᐱᔨᑦᑎᕈᑎᒃᓴᐅᓗᓂ ᐱᐅᓂᖅᓴᐅᓂᐊᖅᑐᖅ 

ᐊᑐᖅᑕᐅᓴᕋᐃᑉᐸᑦ ᒪᐅᓇᑐᐃᓐᓇᕐᓘᓐᓃᑦ ᑐᒃᓯᕋᐅᑎᒋᒐᓗᐊᕐᓂᕈᕕᐅᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒫᒃᑕᐅᖅ 

ᐃᓱᒪᒋᓯᒪᒻᒥᒐᑦᑎᒍᑦ ᖃᓄᒃᑲᓐᓂᖅ ᐊᑐᕈᓐᓇᕐᒪᖔᑦ ᐱᓗᐊᖅᑐᒥᒃ ᒫᓐᓇ ᐃᓄᓕᕆᔨᒃᑯᑦ 

ᐱᔭᔅᓴᖃᓕᐅᒥᓯᒪᕕᐅᑎᓚᐅᕋᑦᑕ ᐳᐃᒍᖅᓯᒪᖏᒃᑲᓗᐊᖅᑐᒍᑦ ᐊᒻᒪᓗ ᑭᖑᓪᓕᐅᑎᒐᓱᙱᑕᕋᓗᐊᕗᑦ ᑭᓯᐊᓂ ᑕᐃᒫᒃ 

ᐊᑐᖅᑕᐅᒃᑲᓐᓂᕈᓐᓇᖁᓪᓗᒍ ᐸᕐᓈᕆᔭᕋᓗᐊᕗᑦ ᐅᑭᐅᓗᐊᓚᐅᖏᓐᓂᖓᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᓗᒋᑦ ᒥᔅᑕ ᖂᒃᑭᐊᖅ. 

 

ᖂᒃᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕋᒪ ᐊᒻᒪᓗ ᐊᐱᕆᒃᑲᓐᓂᕐᓂᐊᕆᓪᓗᖓ, ᖃᔅᓯᑦ 

ᕿᒫᕝᕕᐅᕙᑦ ᓄᓇᕗᒥ ᐊᒻᒪᓗ ᐸᕐᓇᒃᓯᒪᕕᓯ ᓇᔪᒐᐅᒐᔭᖅᑐᓂᒃ ᓄᑖᓂᒃ ᒪᑐᐃᖅᓯᓛᕈᒪᓪᓗᓯ 2024/2025 

ᐊᕐᕌᒍᖓᓂ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᐃᑉᐸᖔᖓᓃᒻᒪᑦ ᐅᑕᖅᑭᑲᐃᓐᓇᕈᓐᓇᕈᕕᑦ. 

 

ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ ᕿᑭᖅᑖᓗᖕᒥ ᐱᖓᓲᑦᑕᖅᑯᑦ, ᑭᕙᓪᓕᕐᒥ ᒪᕐᕉᒃ ᐊᒻᒪ ᕿᑎᕐᒥᐅᓂ ᑎᓴᒪᐅᓪᓗᑎᒃ 

ᑲᑎᓪᓗᒋᑦ ᑖᒃᑯᐊ 9. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᒃᑭᐊᖅ. 

 

ᖂᒃᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᕿᑎᕐᒥᐅᓂ ᓇᓗᓇᐃᖅᓯᒐᕕᑦ ᑖᒃᑯᐊ ᕿᒫᕝᕕᐅᔪᑦ ᓇᔪᒐᐃᓪᓗ 

ᑎᓴᒪᐅᓂᕋᕋᕕᒋᑦ, ᑖᒃᑯᐊ ᑰᒑᕐᔪᖕᒦᑦᑐᖅ ᐊᑕᐅᓯᖅ ᑕᐃᒃᑯᐊᓕ ᐱᖓᓱᑦ ᓇᓃᑉᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᐃᑉᐸᖓ ᐃᖃᓗᑦᑑᑦᑎᐊᒦᑦᑐᖅ ᑕᐃᓐᓇ ᐊᕐᓇᓄᑦ 

ᕿᒫᕕᒃ. ᐅᖅᓱᖅᑑᒥ ᐃᓚᒌᓄᑦ ᓇᔪᒐᐅᔪᓐᓇᖅᑐᖅ ᐊᒻᒪᓗ ᖁᕐᓗᖅᑑᒥ (ᑐᓵᔨᑎᒍᑦ) ᐊᒃᓱᕈᕐᓇᖅᑐᓄᑦ 

ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒧᑦ ᐱᓕᕆᕝᕕᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᒃᑭᐊᖅ. 

 

ᖂᒃᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓗᕐᔪᐊᕐᓂ ᕿᒫᕕᖃᓚᐅᖅᓯᒪᒐᓗᐊᕐᒪᑦ ᒪᑐᓚᐅᖅᓯᒪᖕᒪᑦ 

ᐊᑯᓂᐅᓕᖅᑐᑦ ᐊᕐᕌᒍᑦ. ᑖᒃᑯᐊ ᓄᓇᓖᑦ ᑭᒡᒐᖅᑐᖅᑕᒃᑲ ᓂᐅᕐᕕᒋᔪᓐᓇᖏᒃᑲᓗᐊᕐᒪᖔᔅᓯᐅᒃ ᑕᐃᖕᓇ ᕿᒫᕕᒃᓴᖅ 

ᒪᑐᐃᖅᑕᐅᒃᑲᓐᓂᕈᓐᓇᖏᒃᑲᓗᐊᕐᒪᖔᑦ, ᐃᒻᒪᖃ ᐱᓕᕆᕕᓯ ᑐᓴᕆᐊᕐᕕᖃᕈᓐᓇᖅᑐᑦ ᑕᓗᕐᔪᐊᑉ ᕼᐊᒻᒪᓚᒃᑯᖏᓐᓂᒃ. 

 

ᐊᕐᓇᓄᑦ ᑲᑎᒪᔨᓂᒃ ᐱᑕᖃᖅᑰᕐᒥᖕᒪᑕ ᐊᒃᓱᐊᓗᒃ ᑕᑯᔪᒥᓇᕋᔭᕐᒪᑦ ᕿᒫᕕᒃ ᓄᓇᓕᖕᓂ ᐱᑕᖃᒃᑲᓐᓂᓕᕐᓂᖅᐸᑦ. 

ᐃᓄᓕᕆᔨᒃᑯᑦ ᐱᓕᕆᕕᖓ ᓄᓇᑦᑎᓐᓅᕈᓐᓇᖏᓛᖅ ᑕᓗᕐᔪᐊᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᒃᑰᕈᓐᓃᖅᑐᖅ) 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᖁᕕᐊᑦᑐᖓᓗ 

ᑕᐃᒫᒃ ᐊᐱᖅᑯᑎᖃᕋᕕᑦ ᓄᓇᓕᓐᓂ ᑕᐃᒪᐃᑦᑐᓂᒃ ᓴᖅᑮᒃᑲᓐᓂᕆᐊᖅ ᑮᓇᐅᔭᑎᒍᑦ ᐊᑐᐃᓐᓇᖃᖅᑎᑦᑎᓲᖑᒻᒥᔪᒍᑦ 

ᓴᓇᒋᐊᕈᑎᔅᓴᓄᑦ ᐊᐅᓚᓂᕆᓯᒪᔭᖓ ᒫᓐᓇᒧᑦ ᑐᑭᓯᐅᒪᓗᐊᙱᑕᕋᓗᐊᕋ ᑭᓯᐊᓂ ᖃᓄᐃᔅᓴᖏᑦᑎᐊᖅᑐᖓᓕ 

ᑕᑯᔭᖅᑐᕐᓂᕈᑦᑎᒍᑦ ᐅᕝᕙᓗ ᐃᖅᑲᓇᐃᔭᖅᑏᑦ ᑕᑯᓂᐊᕐᓂᖅᑲᑕ ᑕᓗᕐᔪᐊᕐᒧᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᒃᑭᐊᖅ. 

 

ᖂᒃᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᑲᓐᓂᖅ ᑖᔅᓱᒪ ᑭᖑᓂᐊᒍᑦ. ᐊᖏᕐᕋᖃᖏᑦᑐᓄᑦ 

ᓇᔪᒐᒃᓴᐅᑉ ᐊᓯᐊᒍᑦ, ᕿᓚᓈᖅᑑᑎᒃᓴᑦ ᐃᒡᓗᒃᓴᐃᑦ ᑭᙴᒪᔭᐅᒋᐊᖏᓐᓂᒃ ᐅᖃᐅᓯᐅᖃᑦᑕᖅᓯᒪᖕᒥᖕᒪᑕ 

ᐱᑕᖃᕆᐊᖃᓪᓚᕆᖕᓂᖏᑦ ᓇᒥᓕᒫᖅ ᓄᓇᕗᒥ ᓲᕐᓗ ᐃᒡᓗᒃᓴᖅᑖᕋᓱᖕᓂᖏᓐᓂᒃ ᐊᓯᐊᓄᓘᓐᓃᑦ 

ᐃᒡᓗᓴᖃᕈᑎᒃᓴᒥᓂᒃ ᐃᑳᕋᓱᒃᑎᓪᓗᒋᑦ ᐃᒡᓗᒋᔭᐅᑲᐃᓐᓇᖃᑦᑕᖅᑐᒃᓴᓂᒃ. 

 

ᐃᓄᓕᕆᔨᒃᑯᑦ ᐱᓕᕆᕕᖓ ᖃᓄᖅ ᐱᓕᕆᖃᑎᖃᖅᐸ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᑦ 

ᐱᓕᕆᕕᒋᔭᖓᓂᒃ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᖏᓐᓂᒃ ᐊᒻᒪᓗ ᓄᓇᓕᖕᓂ ᒐᕙᒪᕋᓛᖑᔪᓂᒃ ᕼᐊᒻᒪᓚᓂᒃ ᑕᒪᓐᓇ 

ᐱᑕᖃᕆᐊᖃᖅᑐᖅ ᑭᙴᒪᒋᔭᖅ ᑲᒪᒋᔭᐅᖁᓪᓗᒍ ᐊᒻᒪᓗ ᓄᓇᖕᓕ ᓇᓪᓕᐊᓐᓂᒃ ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᕕᓰ 

ᑕᐃᒪᓐᓇ ᐱᒋᐊᕐᕕᐅᒐᔭᙳᐊᖅᑐᓂᒃ ᐃᒡᓗᒋᔭᐅᑲᐃᓐᓇᖃᑦᑕᖅᑐᒃᓴᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ ᑕᐃᒃᑯᐊ 

ᓇᓗᓇᐃᓚᐅᕐᒥᔭᒃᑲ ᑕᕝᕙᓂ ᑲᑎᒪᓂᖃᖅᑎᓪᓗᑕ ᐃᓕᓴᕆᓪᓗᒋᑦ ᑕᐃᒃᑯᐊ ᐱᓕᕆᕕᓯᒪᔪᐃᑦ ᐃᖃᓗᓐᓂ ywca−ᑯᑦ 

ᐃᓪᓗᒋᔭᐅᑲᐃᓐᓇᕐᕕᔅᓴᓂᒃ ᐱᕙᓪᓕᐊᓯᒪᓂᖓ ᐊᑯᓂ ᑕᐃᓐᓇ ᑐᑭᒧᐊᒃᑎᑦᑎᔨᖓ ᐊᔅᓱᕈᐊᕆᔭᖃᖅᑐᓂ ᑕᒪᒃᑯᓂᖓ 

ᒪᑭᐸᓪᓕᐊᑎᑦᑎᓯᒪᓪᓚᕆᒻᒪᑦ, ᐊᒻᒪᓗ ᓄᓇᓕᓐᓂᒃ ᑕᐃᒪᐃᑦᑐᓂᒃ ᐱᑕᖃᕐᓂᐊᖅᑲᑦ ᕼᐊᒻᒪᓚᒃᑯᑦ 

ᐃᓚᒋᔭᐅᑲᓂᕐᓂᐊᖅ ᑕᐃᒪᐃᑦᑐᓕᕆᔨᐅᒍᒪᓐᓂᖅᑲᑕ ᐅᕝᕙᓗ ᑮᓇᐅᔭᓕᐅᖅᑎᐅᖏᑦᑐᒥᒃ ᑲᑐᔾᔨᖃᑎᒌᓪᓗᑎᒃ 

ᑕᒪᔅᓱᒥᖓ ᐸᕐᓈᕆᔭᖃᖅᐸᓪᓕᐊᒍᓐᓇᕐᖓᑕ. 

 

ᑭᙴᒪᒋᔭᐅᓲᖑᓪᓗᑎᓪᓗ ᐱᓗᐊᖅᑐᒥᒃ ᐊᖏᕐᕋᑦᑎᐊᖏᑦᑐᓄᑦ ᐅᕝᕙᓗ ᕿᒫᕕᐅᒋᐊᓕᓐᓄᑦ, ᑖᒃᑯᐊ ᓄᓇᓕᓐᓂᒃ 

ᐋᖅᑭᓱᖅᑕ, ᐱᓕᕆᖃᑎᖃᓪᓚᕆᓲᖑᔪᒍᑦ ᕼᐊᒻᒪᓚᒃᑯᓐᓂᒃ ᐅᕝᕙᓗ ᑮᓇᐅᔭᓕᐅᖅᑎᓂᐅᖏᑦᑐᓂᒃ ᓄᓇᓕᓐᓂᒃ 

ᑕᐃᒪᐃᑦᑐᓂᒃ ᑭᙴᒪᑦᑎᔪᖃᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ ᖁᔭᓐᓇᒦᒃ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑲᑎᒪᕝᕕᐅᑉ ᐃᓗᐊᓂ ᓂᑉᓕᕐᕕᒋᓯᒪᒐᒃᑯ, 

ᐊᐱᖅᓱᕐᓇᖅᑎᓪᓗᒍᓗ ᐊᐱᖅᑯᑎᒋᓪᓗᒍ.  

ᑕᒪᒃᑯᐊ ᐊᐱᕆᓚᐅᖅᑕᒃᑲ, ᑰᒑᕐᕈᒃ ᐆᑦᑑᑎᒋᓗᒍ ᑕᐃᑲᓂ ᕼᐊᒻᒪᓚᑦ ᑰᒑᕐᕈᖓᓂᒃ ᑖᒃᑯᐊ ᕿᒫᕝᕕᒻᒥᒃ, 

ᐊᖏᕐᕋᖃᙱᑦᑐᒥᒃ ᐃᒡᓗᓕᐅᓚᐅᖅᑐᐃᑦ ᑖᒃᑯᐊ ᐅᒥᐊᕐᔪᐊᒃᑯᑦ ᐊᐅᓪᓚᕈᑎᒋᔭᐅᖃᑦᑕᖅᑐᐃᑦ ᐴᕆᔭᐅᓪᓗᑎᒃ 

ᐃᒡᓗᓕᐊᕆᔭᐅᓚᐅᖅᑐᖅ.  

 

ᑖᒃᑯᐊ ᕼᐊᒻᒪᓚᖑᔪᐃᑦ ᐱᔨᑦᓯᕋᕐᓂᒃᑯᑦ ᒐᕙᒪᒃᑯᓐᓂᒃᑯᑦ ᐊᑐᐃᓐᓇᖁᓪᓗᒍ ᓄᓇᕗᒻᒥ ᓄᓇᓕᓐᓄᑦ, ᑕᒪᓐᓇ 

ᐱᕚᓪᓕᖅᑎᑦᓯᓇᔭᖅᑐᖅ ᐊᖏᕐᕋᖃᙱᑦᑐᐃᑦ ᓄᓇᕗᒻᒥ, ᑕᒪᒃᑯᐊ ᓄᓇᓖᑦ ᐊᒥᓱᐃᑦ ᐱᑕᖃᖅᑐᖅ 

ᐊᖏᕐᕋᖃᙱᑦᑐᐃᑦ ᑐᐱᕐᒥᐅᑕᐅᔪᐃᑦ. ᑕᒪᓐᓇ ᖁᕕᐊᓇᙱᒻᒪᑦ ᑐᐱᕐᒥᐅᑕᐅᔭᕆᐊᒃᓴᖅ ᐅᑭᐅᒃᑯᑦ ᐃᒃᑮᖑᓪᓗᓂ. 

 

ᑖᒃᑯᐊ ᓄᓇᓖᑦ ᒐᒪᒃᑯᓐᓂᒃ ᐱᔨᑦᓯᕋᖅᑏᑦ, ᕼᐊᒻᒪᓚᓪᓗ, ᓲᕐᓗ ᑰᒑᕐᕈᒃ ᐅᑦᑑᑎᒋᓗᒍ ᕿᒫᕝᕕᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᑕᑯᓂᐊᒃᑲᓐᓂᕈᓐᓇᖅᑕᕗᑦ, ᑭᓯᐊᓂ ᐅᖃᕈᓐᓇᖏᑦᑐᖓ ᖃᓄᖅ ᐋᖅᑮᒐᔭᕐᒪᖔᑕ. ᑲᑎᒪᖃᑎᒋᒃᑲᓐᓂᕈᓐᓇᖅᑕᕋ 

ᑕᒪᔅᓱᒧᖓ ᖃᓄᖅᑑᕋᓱᐊᕈᓐᓇᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ ᖁᔭᓐᓇᒦᒃ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᐅᖃᐅᓯᒃᓴᑐᐃᓐᓇᖅ. ᑖᓐᓇ ᑐᙵᓱᑦᑎᐸᕋ ᒥᓂᔅᑐ 

ᑕᓗᕐᔪᐊᓄᙵᐅᓗᓂ, ᐅᕝᕙᓘᓐᓃᑦ ᑰᒑᕐᕈᒧᐊᓚᐅᖅᑳᕐᓗᓂ ᕼᐊᒻᒪᓚᖏᑦ ᑲᑎᖃᑎᒋᓚᐅᕐᓗᒋᑦ, ᖃᓄᖅ ᑖᒃᑯᐊ 

ᐊᑐᐃᓐᓇᐅᑎᑦᓯᓚᐅᕐᒪᖔᑕ ᐃᒡᓗᓕᐊᕆᔭᒥᓂᒃ, ᐅᑦᑑᑎᒋᓗᒍ. 

 

ᐊᒻᒪ ᑕᓗᕐᔪᐊᓄᙵᐅᓗᓯ ᑖᒃᑯᐊ ᑕᑯᔪᓐᓇᕐᓂᐊᕋᑉᓯ ᖃᑉᓯ ᐊᖏᕐᕋᖃᙱᑦᑐᐃᑦ, ᐊᒻᒪ ᓇᓂ. ᑕᒪᓐᓇ ᐱᖓᓱᐃᑦ 

ᐅᖓᑖᓄᑦ, ᓄᓇᓕᐅᑉ ᓯᓚᑖᓂ ᐊᖏᕐᕋᖃᖅᑐᐃᑦ, ᐊᒻᒪ ᐃᓄᒃ ᓄᓇᓕᖕᒥ ᑖᒃᑯᐊ ᕿᒫᕝᕕᖃᕆᐊᖃᖅᑐᐃᑦ, 

ᓇᔪᒐᖃᕆᐊᖃᖅᑐᐃᑦ. 

 

ᑖᒃᑯᐊ ᐃᓄᓕᕆᔨᒃᑯᑦ ᑰᒑᕐᕈᒃ ᐅᑦᑑᑎᒋᓗᒍ ᑕᐃᒪᓐᓇ, ᖁᔭᓐᓇᒦᒃ ᑐᙵᓱᒃᑎᑉᐸᕋ ᓄᓇᓕᑉᑎᓄᑦ ᑭᖑᓪᓕᖅᐹᖅ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᑖᓐᓇ ᐃᖅᑲᐅᒪᒋᐊᕐᓂᐊᖅᑲᕗᑦ ᐊᒻᒪᓗ ᐊᐱᕆ, ᑕᐃᒃᑯᐊ 

ᐊᒥᓱᒃᑲᓐᓂᐅᓕᖅᑐᑦ ᖃᐅᔨᒪᔭᕗᑦ ᓄᓇᓕᓐᓂᒃ ᐊᖏᕐᕋᖃᙱᑦᑐᑦ, ᑲᓇᑕᒥ ᑭᓪᓕᓯᓂᐊᖅᑎᒃᑯᑦ ᑭᖑᓪᓕᖅᐹᒥᒃ 

ᖃᐅᔨᓴᕐᓂᖃᕐᖓᑕ 400 ᐅᖓᑖᓃᓚᐅᖅᓯᒪᒻᒪᑕ, ᒫᓐᓇ ᐊᒥᓲᓂᖅᓴᐅᓕᖅᑐᑦ ᓇᓗᓇᖏᑦᑐᖅ. 

 

ᑐᓴᖅᐸᓪᓕᐊᑐᐃᓐᓇᖃᑦᑕᖅᑐᓗ ᑕᐃᒫᒃ ᐊᖏᕐᕋᖃᙱᑦᑐᓂᒃ ᓄᓇᓕᓐᓂᒃ, ᑕᒪᓐᓇ ᑕᑯᒋᐊᒃᑲᓐᓂᕆᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ ᒥᓂᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᒪᒥᓴᕐᓂᕐᒧᑦ ᑐᕌᕐᕖᑦ, ᒪᒥᓴᕐᓂᕐᒧᑦ ᑖᓐᓇ ᓅᕖᕝᕙ 

2022 ᒥᓂᔅᑐ ᓇᓗᓇᐃᖅᓯᓚᐅᕐᒪᑦ ᓯᑕᒪᓂ ᓄᓇᓕᖕᓂᒃ, ᐃᒃᐱᐊᕐᔪᒃ, ᖁᕐᓗᖅᑐᖅ, ᖃᒪᓂ’ᑐᐊᖅ, ᐊᒻᒪ ᑭᙵᕐᓂ.  

 

ᑖᒃᑯᐊ ᐊᖏᖅᑕᐅᓚᐅᖅᐳᐃᑦ ᐊᖏᕐᕋᐅᔪᐃᑦ ᑖᒃᑯᐊ ᕿᒥᕐᕈᓗᒋᑦ ᖃᓄᐃᓕᖓᓕᖅᐸ ᑕᒪᓐᓇ? ᒪᒥᓴᕐᕕᒻᒧᑦ ᓱᓇᓂᒃ 

ᖃᓄᐃᑦᑐᓂᒃ ᐱᔨᑦᓯᕋᕐᓂᖃᕐᓂᐊᖅᐱᓯ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ ᓄᓇᓖᑦ 

ᓇᓗᓇᐃᔭᖅᓯᒪᔪᐃᑦ ᓄᓇᓕᓐᓄᑦ ᓱᕕᐅᔪᓐᓇᓂᖅᓴᐅᔪᓂᒃ.  

 

ᑕᐃᒪ ᒫᓐᓇ ᐸᕐᓈᕆᔭᖃᖅᐸᓪᓕᐊᔪᒍᑦ ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᒋᓪᓗᒋᑦ, 

ᐃᓪᓗᖁᑎᔅᓴᐃᑦ ᖃᓄᖅ ᐋᖅᑭᐸᓪᓕᐊᓂᐊᕐᒪᖔᑕ, ᑖᒃᑯᐊ ᕿᒥᕐᕈᓯᓐᓈᕋᑦᑎᒍᑦ ᓄᓇᓕᐅᑉ ᐃᓗᐊᓂ, ᐃᓪᓗᓂᒃ 

ᐋᖅᑭᒋᐊᖅᑕᐅᔪᓐᓇᖅᑐᒥᑦ ᕿᒥᕐᕈᕙᓪᓕᐊᓯᓐᓈᖅᑐᒍᑦ, ᐅᕝᕙᓗ ᓄᑖᕐᓂᒃ ᐱᒋᐊᖃᕐᓂᐊᕐᓂᖃᑕ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᖃᐅᓯᒃᓴᑐᐃᓐᓇᖅ, ᑖᒃᑯᐊ ᒪᓕᒐᓕᐅᖅᑎᐅᓕᖅᖢᖓ 

ᐅᔾᔨᕆᔭᕋ, ᑕᒪᒃᑯᐊ ᐱᔾᔪᑎᒋᓗᒋᑦ ᐊᖏᔪᖅᑳᖏᑦ ᓱᕈᓰᑦ ᐃᒥᖅᑎᓪᓗᒋᑦ ᐊᖏᕐᕋᕈᒪᖃᑦᑕᖏᒻᒪᑕ.  

 

ᑕᒪᓐᓇ ᓱᕈᓯᕐᓄᑦ ᓇᔪᖅᑕᐅᕕᒃᓴᐅᔪᓐᓇᖅᑐᒥᑦ ᓲᕐᓗ, ᐊᕐᓇᐃᑦ, ᐊᖑᑏᑦ, ᓱᕈᓯᓄᑦ ᑐᕌᖓᔪᒥᑦ, ᐃᓱᒪᒋᓗᒍ 

ᐅᖃᐅᓯᕆᑐᐃᓐᓇᖅᑕᕋ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᓄᓇᓕᓐᓂᒃ 

ᖃᓄᐃᙱᑦᑎᐊᕋᓱᐊᕐᓂᕐᒧᑦ ᑲᒪᔨᐅᔪᑦ, ᓄᓇᓕ ᑭᓱᓄᑦ ᐊᑐᖅᑕᐅᖃᑦᑕᕈᒪᒐᔭᕐᒪᖔᖅ ᓄᓇᓕᓐᓂᒃ 

ᓇᓗᓇᐃᖅᑕᐅᕙᓪᓕᐊᒐᔭᕐᒥᔪᑦ. 

 

ᐃᓐᓇᖃᕐᓗᑎᑦ, ᐃᓕᓐᓂᐊᑲᐃᓐᓇᖃᑎᑦᑕᕐᓗᑎᑦ ᒥᖅᓱᓂᕐᒧᓪᓘᓐᓃᑦ, ᓂᕿᓕᐅᕐᓂᒧᓪᓘᓐᓃᑦ ᓄᓇᓕᐅᑉ ᐃᓗᐊᓂ 

ᐃᓚᖏᑦ, ᓂᖅᑎᐅᕆᐅᖅᓴᖅᑎᑕᐅᓂᕐᒥᑦ ᑭᙴᒪᑦᑎᓲᖑᒥᒻᒪᑕ. ᑖᒃᑯᐊ ᓄᓇᓕᒻᒧᑦ ᐃᓱᒪᖅᓲᑕᐅᓂᖅᓴᐅᒐᔭᖅᑐᑦ 

ᖃᓄᒃᑲᓐᓂᖅ ᐊᑐᖅᑕᐅᔪᔅᓴᒫᖑᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓇᕕᓗᒃ ᑕᐃᒫᖅᐲᑦ? ᒫᓐᓇ ᐊᑏᑦ ᑭᖑᓪᓕᖅ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓇᖅ ᒥᓂᔅᑐ ᐅᓂᒃᑳᕈᓐᓇᖅᑲᐅᒻᒪᑦ ᑭᐅᔾᔪᑎᒋᔪ ᐊᓇᕕᓗ 

ᐊᐱᖅᑯᑎᒋᔮᓂᒃ. 

 

ᐅᕙᖓ ᐃᖅᑲᐃᑎᑕᐅᔪᓐᓇᕈᒪ, ᑖᒃᑯᐊ ᓇᓕᐊ ᓄᓇᓖᑦ ᓂᕈᐊᖅᑕᐅᓚᐅᖅᐸᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑎᓴᒪᑦ ᓄᓇᓖᑦ, ᐃᒃᐱᐊᕐᔪᒃ, ᖁᕐᓗᖅᑐᖅ, 

ᑭᙵᐃᑦ, ᐊᒻᒪ ᖃᒪᓂ’ᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕕᐊᓱᒃᑐᖓ ᑖᒃᑯᐊ ᓄᓇᓖᑦ ᐃᖕᒥᓂᒃ ᓂᕈᐊᖃᑦᑕᕐᓂᐊᕐᒪᑕ ᐱᓕᕆᐊᖑᔪᒪᔪᓂᒃ 

ᓄᓇᓕᖕᓂᒃ.  

 

ᑐᓴᒃᑲᓐᓂᕈᒪᔪᖓ ᓱᓇᓂᒃ ᑮᓇᐅᔭᖃᕋᔭᕐᒪᖔᑕ ᑖᒃᑯᐊ ᑐᕌᖅᑕᕐᕕᐅᓇᔭᖅᑐᐃᑦ? ᑕᒪᒃᑯᐊ ᑐᕌᖅᑕᕐᕕᐅᓇᔭᖅᑐᐃᑦ 

ᐱᖃᕆᐊᖃᕋᔭᕐᒪᖔᑕ ᐊᑭᑐᔫᑏᑦ ᐃᓱᒪᒋᓗᒋᑦ ᐊᐅᓪᓛᓕᕈᓐᓇᖁᓪᓗᒋᑦ ᓄᓇᓕᖕᓄᑦ ᐊᑐᖅᑕᐅᔪᓐᓇᕐᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᒃᑲᓐᓂᕋᔭᖅᑐᖃᐃᑦ ᑖᓐᓇ ᖃᓄᖅ ᓯᕗᓂᒃᑎᓐᓂᒃ 

ᐊᑭᑐᔫᑎᓂᒃ ᑐᔅᓯᕋᕆᐊᖃᕋᔭᕐᒪᖔᖅ, ᑖᒃᑯᐊ ᐅᖃᐅᓯᕆᖅᑲᐅᒐᒃᑭᑦ ᓄᓇᓕᓐᓂᒃ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᖃᑎᒋᒋᐊᖃᕐᓂᐊᕋᑦᑎᒍᑦ, ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᓐᓄᑦ ᑐᔅᓯᕋᐅᑎᔅᓴᒫᕐᓂᒃ 

ᐱᓂᐊᖅᓯᒪᓗᑕᓯᕗᓂᒃᑎᓐᓂᒃ ᐊᑭᑐᔫᑎᓂᒃ ᑐᔅᓯᕋᕆᐊᖃᕋᔭᕐᒪᖔᖅ, ᑖᒃᑯᐊ ᐅᖃᐅᓯᕆᖅᑲᐅᒐᒃᑭᑦ ᓄᓇᓕᓐᓂᒃ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᒋᒋᐊᖃᕐᓂᐊᕋᑦᑎᒍᑦ, ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᓐᓄᑦ 

ᑐᔅᓯᕋᐅᑎᔅᓴᒫᕐᓂᒃ ᐱᓂᐊᖅᓯᒪᓗᑕ ᐸᕐᓇᐅᑎᔅᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. ᐃᔅᓯᕙᐅᑕᖅ ᖃᐅᔨᒍᒪᑐᐃᓐᓇᖅᑐᖓ ᑕᐃᒃᑯᐊ ᒪᒥᓴᕐᕕᐅᒐᔭᖅᑐᐃᑦ 

ᐱᑕᖃᖅᑎᑦᑎᒍᓐᓇᕆᕙᑦᑕᐅᖃᐃ ᑐᐊᕕᕐᓇᑦᑐᒃᑰᖅᑐᓄᑦ ᕿᒫᕕᓐᓂᒃ ᐊᐅᓚᓕᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᐅᐊᑦᑎᐊᕈ, ᑕᒪᓐᓇ 

ᒪᓕᑐᐃᓐᓇᕋᔭᖅᑐᖅ ᓄᓇᓕᐅᑉ ᐱᒋᐊᓕᖏᑦ ᑭᓲᒻᒪᖔᑕ. ᐃᓚᖏᓂᓛᒃ ᐅᖃᐅᓯᕆᒃᑲᐅᔭᒃᑲ 

ᐊᑐᕈᓐᓇᖅᑕᐅᒍᓐᓇᕋᔭᖅᑐᖅ, ᐸᐃᕆᕕᒋᔭᐅᓗᓂ, ᐅᕝᕙᓘᓐᓃᑦ ᓴᓇᕐᕈᑎᕋᓛᒃᑯᕕᐅᓗᓂ, ᐅᕝᕙᓘᓐᓃᑦ 

ᑕᑯᒥᓇᖅᑐᓂᒃ ᓴᓇᙳᐊᕕᔅᓇᐅᓗᓂ. ᐃᓱᒪᖅᓲᑕᐅᒐᔭᖅᑐᖅ ᓄᓇᓕᖓ ᐊᑐᕈᒪᒻᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᖃᕆᐊᒃᑲᓐᓂᕈᒪᒐᒪ ᒥᔅᑐ ᖂᑭᐊᖅ ᐊᐱᖅᑯᑎᒋᕋᑖᖅᑕᖏᑕ 

ᐊᔾᔨᐸᓗᖏᓐᓂᒃ, ᐃᓚᐃᓐᓇᖓ ᑭᐅᔭᐅᔫᔮᖃᑦᑕᕋᑖᕐᖓᑦ. 

 

ᒥᔅᑐ ᖂᑭᐊᖅ ᐊᐱᕆᕋᑖᕐᖓᑦ ᖃᑦᑎᓂᒃ ᕿᒫᕕᑦᑕᖃᒪᖔᖅ, 9-ᖑᓂᕋᖅᑕᐅᑦᑕᕋᑖᖅᑯᑦ. ᐊᒻᒪᓗ 

ᐊᐱᕆᒃᑲᓐᓂᕋᑖᕋᓗᐊᕐᒥᒻᒪᑦ ᐸᕐᓇᐅᑎᖃᖅᑭᓯ ᓄᑖᓂᒃ ᕿᒫᕕᓐᓂ ᒪᑐᐃᖅᓯᓛᕐᓗᓯ 2024-2025-ᒥ? ᑭᐅᔭᐅᑎᓪᓗᒍ 

ᑖᓐᓇ ᑐᓴᕋᑖᙱᓇᒃᑯ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑕᐃᒃᑯᐊ 

ᐱᓕᕆᖃᑎᒋᓯᒪᒐᑦᑎᒍ ᓄᓇᕗᑦ ᑐᙵᕕᒃᑯᑦ, ᑕᐃᒃᑯᐊ ᓄᓇᓖᑦ ᑎᓴᒪᑦ ᐅᖃᐅᓯᐅᓯᒪᔪᑦ ᐃᑲᔪᕐᓂᐅᓴᒻᒥᔭᕗᑦᑕᐅᖅ, 

ᐊᖏᖅᑕᐅᓯᒪᔪᑦ ᑕᐃᑰᓇ ᐱᓕᕆᖃᑎᒋᓗᑎᒍᑦ. 

 

ᒥᑦᑎᒪᑕᓕᒃ ᕿᒫᕕᔅᓴᖓ ᒪᑐᐃᕆᐊᑭᓪᓕᑕᖅᑯᖅ, ᐸᓐᓂᖅᑑᒥᑦ ᐸᕐᓈᕆᔭᖃᖅᓯᒪᑦᑕᖅᑯᑦ, ᒪᕐᕉᓐᓂᒃ ᓱᓕ ᓄᓇᓕᓐᓂᒃ 

ᐸᕐᓈᕆᔭᖃᖅᑐᑦ ᓇᓗᓇᐃᑦᑎᐊᓂᐅᓴᕙᒃᑲ ᓇᓪᓕᐊᖑᒻᒪᖔᑦ ᓄᓇᓕᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒻᒪᑦᑕᐅᖅ ᒥᔅᑐ ᖂᑭᐊᖅ ᐊᐱᖅᑯᑎᖃᖃᑦᑕᕋᑖᕐᒥᒻᒪᑦ 

ᐃᓪᓗᑖᖅᐸᓪᓕᐊᔪᓄᑦ ᓇᔪᖅᑕᐅᑲᐃᓐᓇᕋᔭᖅᑐᓂᒃ, ᒥᓂᔅᑐ ᑭᐅᕈᔪᖅᑲᐅᔭᕋᓗᐊᖓ ᐅᖃᖅᑐᓂ ᐃᓄᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᒻᒪᑕ WYCA ᐃᖃᓗᓐᓂᐅᕙᓪᓚᐃᔪᖅ ᓇᔪᖅᑕᐅᑲᐃᓐᓇᖃᑦᑕᕈᓐᓇᖅᑐᓄᑦ ᐃᓪᓗᓄᑦ. 

 

ᐊᒻᒪᑦᑕᐅᖅ ᐊᐱᕆᖅᑲᐅᒥᒻᒪᑦ ᒥᔅᑐ ᑰᑭᐊᖅ, ᓄᓇᓕᓐᓂᒃ ᒫᓐᓇ ᐃᓱᒪᖅᓯᐅᕈᑎᖃᕐᒪᖔᖅᓯ 

ᓇᔪᖅᑕᐅᑲᐃᓐᓇᕈᓐᓇᖅᑐᒥᑦ ᐃᓪᓗᓕᐅᕐᕕᐅᓛᕐᓗᑎᑦ? ᐊᒻᒪ ᑮᓇᐅᔭᓕᐅᕋᓱᑦᑎᐅᖏᑦᑐᒃᑯᑦ ᑎᒥᐅᔪᐃᑦ 

ᓴᖅᑭᖅᓯᒐᓱᐊᕈᓐᓇᕐᖓᑕ ᑕᐃᒪᐃᑦᑐᓂᒃ. ᑭᓯᐊᓂ ᑐᓴᖅᑲᐅᖏᓐᓇᒪ ᐃᓱᒪᔅᓴᖅᓯᐅᖅᑐᖃᓪᓚᕆᒻᒪᖔᖅ ᑕᒪᑐᒪ 

ᒥᔅᓵᓄᑦ, ᓴᖅᑭᓯᑲᓐᓂᕈᓱᓪᓗᑎᑦ ᓇᔪᖅᑕᐅᑲᐃᓐᓇᕈᓐᓇᖅᑐᓂᒃ ᐃᓪᓗᓂ ᓄᓇᓕᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒋᐊᕋᕕᑦ. ᑖᒃᑯᐊ ᓄᓇᓕᓐᓂᒃ 

ᑐᓴᒐᔅᓴᓕᕆᔨᒃᑯᑦ ᐃᑲᔪᖅᑕᐅᔪᓂᒃ ᓄᓇᓕᓐᓂᒃ ᐊᖏᕐᕋᖃᙱᑦᑐᓂᒃ ᐅᕝᕙᓘᓐᓃᑦ ᐊᓂᑕᐅᔪᓂᒃ 

ᓇᒧᙵᕕᔅᓴᖃᙱᑦᑐᓄᑦ ᐃᑲᔪᖅᑎᐅᖃᑦᑕᕐᖓᑕ ᑖᒃᑯᐊ ᓄᑖᖑᓪᓗᑎᑦ ᐃᖅᑲᓇᐃᔭᖅᑎᐅᔪᑦ. 

ᐅᖃᐅᓯᕆᓕᑕᐃᓐᓇᖏᑦᑕᕋᓗᐊᒃᑲ. 

 

ᑕᕝᕙ ᑖᒃᑯᐊ ᐃᑲᔪᖅᑎᒋᓗᐊᖃᑦᑕᕋᑦᑎᒍ ᓄᓇᓕᓐᓂᒃ ᖃᓄᐃᑦᑐᒃᑰᓪᓚᕆᒻᒪᖔᑕ, ᒫᓐᓇ, ᒫᓐᓇ ᑕᐃᒪᐃᓕᖓᔪᒍᑦ. 

ᑖᒃᑯᐊ ᓄᓇᓕᓐᓂᒃ ᖃᓄᐃᙱᑦᑎᐊᕋᓱᓐᓂᕐᒧᑦ ᑐᑦᑕᕐᕕᐅᔪᑦ ᐸᕐᓈᕆᓯᒪᔭᕗᑦ ᑕᑯᓐᓈᖅᑐᒍ 

ᑐᑭᓯᓇᖅᓯᒃᑲᓐᓂᙳᓱᒥᒻᒪᑦ ᐊᓯᖏᑦ ᓄᓇᓖᑦ ᖃᓄᐃᑦᑐᓂᒃ ᑭᙴᒪᑦᑎᑲᓐᓂᓂᖅᑲᑕ. ᑭᓯᐊᓂ ᑖᒃᑯᐊ 

ᐊᒥᓲᓂᖏᓐᓂᒃ ᒫᓐᓇ ᓱᓕ ᑐᑭᓯᐅᒪᙱᓗᐊᕋᑦᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᓱᕐᕙᓗᐊᓗᒻᒥᑭᐊᖅ ᑐᓵᒐᒪ. 

 

ᒫᓐᓇ ᐸᕐᓇᐅᑎᑕᖃᓪᓚᕆᒻᒪᖔᖅ ᐊᐱᕆᕋᑖᖅᑐᖓ ᐃᓱᒫᓗᓇᓪᓚᕆᒻᒪ ᐅᕙᓐᓄᓪᓖ ᐊᒥᓱᑦ ᖃᐅᔨᒪᒻᒪᑕ ᐃᖃᓗᓐᓂ 

ᐊᖏᕐᕋᖃᖏᑦᑐᒐᓚᐃᑦ ᓇᒧᙵᕕᔅᓴᖃᖅᐸᖏᒻᒪᑕ ᐊᐅᓪᓛᕕᔅᓴᖃᖅᐸᖏᒻᒪᑕ ᓇᔪᖅᑕᐅᑲᐃᓐᓇᕈᓐᓇᖅᑐᓂᒃ 

ᐃᖃᓗᐃ ᓯᓈᖓᓅᔾᔮᓲᖑᒻᒪᑕᓗ ᐃᓪᓗᕋᓛᕐᒦᑦᑐᓪᓗ ᖃᑦᑎᒻᒪᕆᐅᓪᓗᑎᒃᑭᐊᖅ. 

 

ᐊᒻᒪᓗ ᑐᐱᕐᒦᑦᑐᖃᖅᑐᓂ. ᐃᑲᔪᕋᓱᓪᓚᕆᔅᓯᒪᔭᕋᓗᐊᒃᑲ ᑕᐃᒃᑯᐊ ᑭᓯᐊᓂ ᕿᒫᕕᒻᒨᕈᒪᑎᓐᓇᒋᑦ ᐊᔪᕐᓇᓲᖑᒻᒥᒻᒪᑕ 

ᖃᓄᖅᑑᕋᓱᒋᒋᐊᖏᑕ.  

 

ᐊᒻᒪᑦᑕᐅᖅ ᐃᓚᖓᑦ, ᐱᖁᑎᖃᕐᒥᒻᒪᑦᑕᐅᖅ ᐆᒪᔪᖁᑎᖃᕐᒥᒻᒪᑦ ᑕᐃᒪᐃᑦᑐᓃᒋᐊᖃᖅᑎᑕᐅᖏᒻᒪᑦ. 

ᐱᔭᕆᐊᑐᔪᖅᓯᐅᖃᑦᑕᖅᑐᖅ ᓇᔪᕋᔅᓴᓯᐅᖅᑐᑎᒃ. ᐃᓛᒃ ᖁᕕᐊᓇᖅᑑᒐᓗᐊᖅ ᒥᓂᔅᑕ ᐅᖃᐅᓯᖃᖅᑲᐅᒐᕕᑦ 

ᐱᓕᕆᔨᖃᕐᓂᕋᖅᑐᑎᖏᓛᒃ ᑎᑎᕋᖅᑲᐅᔭᕋᓗᐊᕋ ᓄᓇᓕᐅᑉ ᐊᑎᖓ, ᓄᓇᓕᓐᓂ ᑐᑦᑕᕐᕖᑦ ᑕᐃᒃᑯᐊ 

ᐃᖅᑲᓇᐃᔭᕐᕖᑦ ᐊᑭᑐᔪᖅᑐᖅᑐᓂᒃ ᐅᖃᐅᓯᖃᕋᓗᐊᖅᑐᒍᑦ, ᑭᓯᐊᓂ ᐱᒻᒪᕆᐅᓱᒋᒐᒃᑯ ᐃᓄᓕᕆᔨᒃᑯᑦ ᐱᓕᕆᕕᖓᑦ, 

ᑐᑭᓯᓯᒪᔪᖓ ᐊᑭᖃᖏᑦᑐᒥᒃ ᐅᖄᓚᕕᔅᓴᖅᑕᖃᖅᑐᖅ ᐊᖏᕐᕋᖃᖏᑦᑐᓄᑦ ᐃᑲᔪᖅᓯᖅᑕᐅᒍᒪᑉᐸᑕ. 

 

ᑭᓯᐊᓂ ᑐᑭᓯᒃᑲᓐᓂᕈᑎᔅᓴᓂᒃ ᑕᖅᑲᐅᖓ ᓴᖅᑭᐊᑎᕆᔪᖃᒃᑲᓐᓂᕆᐊᖃᖅᑐᒋᔭᕋ ᖃᐅᔨᒪᖃᑦᑕᓂᐊᕐᖓᑕ ᑭᒃᑯᓐᓄᑦ 

ᓵᒋᐊᖃᕐᒪᖔᑕ ᐅᕝᕙᓘᓐᓃᑦ ᓄᓇᕘᑉ ᐊᕕᑦᑐᖅᓯᒪᓂᖏᓐᓂᒃ ᑭᒃᑯᓐᓂᒃ ᖃᐅᔨᒃᑲᐃᒋᐊᖃᕐᒪᖔᑕ. 

 

ᒥᓂᔅᑕ ᓇᓗᓇᐃᖅᑐᐃᑦᑎᐊᕈᓐᓇᖅᑮᑦ ᑕᐃᒪᐃᑦᑐᑦ ᑐᑭᓯᑎᑦᑎᒋᐊᕈᑏᑦ ᑕᖅᑲᐅᖓ ᓴᖅᑭᒃᑲᓐᓂᕈᓐᓇᖃᑦᑕᕐᒪᖔᔅᓯᐅᒃ 

ᐊᒻᒪᓗ ᓴᖅᑭᓕᖅᑭᑦᑖᕐᓂᖅᓴᕆᖃᑦᑕᕐᓗᒋᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ (ᑐᓵᔨᒃᑯᑦ) ᐊᑎᖓᐅᓇ 

ᐅᖃᕆᐊᖃᖅᑲᐅᔭᕋᓗᐊᕋ ᐊᖏᕐᕋᖃᖏᑦᑐᓄᑦ ᑎᑭᐅᑎᒐᓱᐊᖅᑎᐅᔪᖅ ᐱᓕᕆᔨᐅᔪᖅ. ᑕᐃᒃᑯᐊᓕ ᐊᓯᖔᕆᒻᒪᕆᑦ 

ᒐᕙᒪᒃᑯᑦ ᑐᑦᑕᕐᕕᒋᖃᑦᑕᖅᑕᖏᑦ ᓱᕈᓯᓕᕆᖃᑦᑕᖅᑐᑦ ᓱᕈᓯᕐᓂ ᐸᖅᑭᔭᐅᔪᓂᒃ ᑲᒪᖃᑦᑕᖅᑐᐃᑦ. 

 

ᑕᐃᒃᑯᐊᓕ ᐊᖏᕐᕋᖃᖏᑦᑐᓄᑦ ᐃᑲᔪᖅᑏᑦ ᓄᓇᓕᓐᓂᒃ ᐃᖅᑲᓇᐃᔭᕋᔭᖅᑐᑦ ᐃᖅᑲᓇᐃᔭᖃᑦᑕᖅᑐᑦ ᓄᓇᓕᖓᑕᓗ 

ᓯᓚᑖᓂ ᐱᓕᕆᒍᓐᓇᖅᑐᑎᒃ ᖃᐅᔨᒃᑲᖅᑕᐅᒐᐃᑉᐸᑕ ᓇᑭᑐᐃᓐᓇᖅ ᐃᑲᔪᖅᓯᖅᑕᐅᒋᐊᓕᓐᓂᒃ ᑖᓐᓇ 

ᓴᖅᑭᔮᕆᐊᖅᑎᖃᑦᑕᓂᐊᖅᑲᕗᑦ. ᖃᐅᔨᒪᔭᐅᔫᒥᓂᐊᕐᖓᑕ ᑭᒃᑯᓐᓂᒃ ᖃᐅᔨᒃᑲᐃᒋᐊᖃᕐᒪᖔᑦᑕ. ᖁᔭᓐᓇᒦᒃ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃᑕᐅᖅ ᐃᒃᓯᕙᐅᑕᖅ. ᐅᖃᑦᑎᐊᒃᑲᓐᓂᕋᕕᑦ ᖁᕕᐊᒋᕋᑖᖅᑲᕋ ᑕᕝᕙᓂᑦᑕᐅᖅ ᑕᐃᒫᒃ 

ᑎᑎᕋᕋᑖᕐᒥᒐᒃᑯᑦᑕᐅᖅ ᒥᔅᓯᖃᕐᓇᒍ. 

 

ᖁᔭᒋᒋᒃᑭᑦ ᑕᐃᒪᐃᓕᐅᕋᑖᕋᕕᑦ ᐃᑲᔫᑎᖃᕐᓂᐊᖅᑐᖅ ᑕᖅᑲᐅᖓ ᑐᓴᖅᑎᑦᑎᒋᐊᕈᔅᓯ ᓇᒧᑦ 

ᖃᐅᔨᒃᑲᐃᒋᐊᖃᕐᒪᖔᑕ ᐊᒻᒪᑦᑕᐅᖅ ᖃᐅᔨᔪᒪᖕᒥᔪᖓ ᖃᓄᖅ ᐃᓄᓕᕆᔨᒃᑯᑦ ᖃᐅᔨᒪᒐᓱᐊᓲᖑᕙᑦ ᓈᒻᒪᑦᑐᓂᒃ 

ᕿᒫᕕᓐᓂ ᓯᓂᒋᐊᖅᑐᕕᔅᓴᓂᒃ ᐊᖏᕐᕋᖃᖏᑦᑐᓄᐃᓛᒃ ᐱᓗᐊᖅᑐᒥᒃ ᓂᓪᓚᓱᑦᑎᓪᓗᒍ 

ᐊᐳᖅᑕᕈᑎᑕᖃᖃᑦᑕᕐᖓᓂᓛᒃ ᐅᖃᐅᓯᕆᕋᑖᖅᑕᒪ ᐃᓚᖏᓐᓂᒃ. 

 

ᑐᑭᓯᒃᑲᓐᓂᕈᑎᔅᓴᓂᒃ ᐱᑎᑕᐅᒍᒪᒐᓗᐊᖅᑐᖓ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ ᐊᖏᕐᕋᖃᖏᑦᑐᑦ ᐃᖃᓗᓐᓂ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥ ᐊᐱᕆᒋᐊᕋᕕᑦ, 

ᑐᑭᓯᑦᑎᐊᖏᑐᐃᓐᓇᕆᐊᓕᒐ ᐊᐱᖅᑯᑎᒋᔭᖓ ᑕᐃᒃᑯᐊ YWCA−ᑯᑑᖏᑦᑐᑦ ᐱᓕᕆᖃᑎᒋᖃᑦᑕᕋᑦᑎᒍᑦ 

ᐅᖂᑕᒃᑯᑦᑕᐅᖅ ᑖᒃᑯᐊ ᐃᖃᓗᓐᓃᑦᑐᐃᓪᓕ ᒫᓐᓇ ᐸᕐᓈᕆᔭᖃᒃᑲᓐᓂᖅᓯᒪᔫᒐᓗᐊᑦ ᓯᕗᒧᑦ ᐱᕈᖅᐸᓪᓕᐊᓂᐊᕐᓂᕐᒥᒃ 

ᐊᒥᓲᓂᖅᓴᐃᑦ ᓇᔪᒐᖃᕐᔫᒥᓂᖅᓴᐅᒍᓐᓇᕋᔭᕐᖓᑕ, ᑭᓯᐊᓂ ᑖᒃᑯᐊ ᖃᑦᑎᓂᒃ ᐃᒡᓕᖃᕐᒪᖔᑦ ᐊᐱᕆᕙᓪᓚᐃᒻᒪᑦ 

ᑖᒃᑯᓄᖓᓕᒫᖅ ᑖᒃᑯᐊᓕ ᐃᖃᓗᓐᓂ ᑲᑎᑦᑐᒋᑦ 59 ᑕᒻᒪᖏᒃᑯᒪ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ.  

 

ᒥᓂᔅᑕ, ᐱᕕᒃᓴᖅᑕᖃᖅᐹ ᑮᓇᐅᔭᓕᐅᕋᓱᒃᑎᐅᖏᑦᑐᓄᑦ ᑎᒥᐅᔪᓄᑦ ᐃᑲᔪᕈᒪᑲᓪᓚᖕᓂᖅᐸᑕ 

ᐃᒡᓗᕋᓛᕐᒥᐅᑕᓂᕐᒥᓘᓐᓃᑦ ᖃᐅᔨᒪᔮᖓᓂᒃ ᐅᕝᕙᓘᓐᓃᑦ ᐃᓂᒃᓴᖃᑦᑎᐊᖅᐸᖏᑦᑐᒥᒃ, ᐅᖃᐅᓯᕆᖅᑲᐅᒐᒃᑯᐃᓛᒃ 

ᑕᐃᖕᓇ ᐃᖃᓗᒐᓲᑎᒥᒡᒎᖅ ᑐᐱᕐᒦᑦᑐᖃᕐᒪᑦ ᓇᑎᖃᕋᓂᓗ ᐊᒻᒪᓗ ᐅᓕᒃᓯᒪᒐᓗᐊᖅᑐᓂ ᐅᓕᒃᓴᒧᑦ. 

 

ᓴᖅᑭᑦᑎᔪᓐᓇᖅᐱᓯᖃᐃ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᒃᑎᐅᖏᑦᑐᑦ ᑎᒥᐅᔪᑦ ᑐᒃᓯᕋᐅᑎᓕᐅᕈᓐᓇᖅᐸᑦ ᑮᓇᐅᔭᓄᑦ 

ᐃᓕᔅᓯᓐᓄᑦ, ᑕᐃᖕᓇᐃᓛᒃ ᑐᐱᕐᒦᑦᑐᒪᒐᒥ ᑐᐱᕐᒦᒻᒪᑦ, ᐃᒡᓗᑖᕈᓐᓇᖏᒻᒪᑦ ᐃᒡᓗᓕᕆᔨᒃᑯᑎᒍᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᒃᑯᑦ ᐃᒡᓗᑖᖅᑎᑦᑎᔨᒃᑯᑦ ᐱᔪᓐᓇᖅᑎᑕᐅᖏᒻᒪᑦ. 

 

ᐱᖁᑎᖃᕐᒪᒡᒎᖅ ᐆᒪᔪᖁᑎᖃᕐᖓᑦ ᕿᒫᕕᖕᓅᖅᑎᑕᐅᔭᕆᐊᖃᖏᔾᔪᑎᒋᓪᓗᒍ. ᐅᖅᑰᓂᖅᓴᒥᒃ ᑐᐱᖅᓯᐅᕋᓗᐊᕐᒪᒡᒎᖅ. 

ᖃᐅᔨᒪᔪᖓ ᓈᒻᒪᓛᖑᖏᑦᑑᒍᓗᐊᖅ ᓇᔪᕆᐊᖓ ᐊᒻᒪᓗ ᑮᓇᐅᔭᓕᐅᕋᓱᒃᑎᐅᖏᑦᑐᖅᑲᐃ ᑐᒃᓯᕋᕈᓐᓇᖅᐸᑦ 

ᒥᑭᔫᑎᓄᑦ ᐊᑭᑐᔪᓄᑦ ᓂᐅᕕᕈᑎᒃᓴᓂᒃ ᐱᐅᓂᖅᓴᒥᒃ ᑐᐱᖅᑖᕈᑎᒃᓴᒥᒃ ᑕᐃᒃᓱᒧᖓ? ᐃᒡᓗᒃᓴᒥᒃ 

ᐃᒡᓗᓕᕆᔨᒃᑯᓐᓂᓪᓘᓐᓃᑦ ᐊᓯᖏᓐᓂᓘᓐᓃᑦ ᑐᐊᕕᕐᓇᖅᑐᖅᓯᐅᒻᒥᒃ ᐃᒡᓗᒥᒃ ᐅᑕᖅᑭᑎᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᑐᔅᓯᕋᖅᑕᐃᓕᖏᑦᑐᐃᑦ ᐊᑭᑐᔫᑎᓄᑦ 

ᐃᓚᒋᐊᕈᑎᔅᓴᓄᑦ ᐅᕝᕙᓘᓐᓃᑦ ᑐᔅᓯᕋᐅᑎᖓ ᖃᓄᐃᓕᖓᒻᒪᖔᑦ ᐱᑦᑕᐃᓕᖏᑦᑐᐃᑦ ᑕᐃᒃᑯᐊ 

ᑮᓇᐅᔭᓕᐅᕋᓱᑦᑎᐅᖏᑦᑐᑦ ᑎᒥᐅᔪᐃᑦ ᒪᑐᐃᖓᕕᐅᑦᑎᐊᖅᑐᑦ ᑮᓇᐅᔭᓄᑦ ᓈᒻᒪᒋᔭᖏᓐᓄᑦ ᑐᔅᓯᕋᕈᓐᓇᖅᑐᐃᑦ 

ᐃᓛᒃ, ᖃᓄᖅ ᐊᑐᕈᒪᒻᒪᖔᑕ. 

 

(ᑐᓵᔨᒃᑯᑦ) ᐊᑭᑐᔪᖅᑐᕈᑎᔅᓴᓂᒃ ᑕᐃᓐᓇ ᓴᖅᑭᕋᑖᓚᐅᖅᑕᕗᑦ ᐊᑭᑐᔪᖅᑐᕈᑎᔅᓴᑦ ᑮᓇᐅᔭᑦ ᑕᐃᑰᓇ 

ᑐᔅᓯᕋᕐᕕᑦᓴᐅᔪᐃᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᑐᑭᓯᓇᑦᑎᐊᕐᓂᐊᕐᒪᑦ ᖃᐅᔨᒪᔪᖓ 

ᐅᖃᐅᓯᕆᔭᕇᕋᑖᕋᑦᑎᒍᑦ ᑐᒃᓯᕋᐅᑎᓂᒃ ᑐᒃᓯᕋᕐᕕᒃ ᒪᑐᓯᒪᓕᕐᖓᑦ. ᑐᐊᕕᕐᓇᖅᑐᓂᒃ ᑮᓇᐅᔭᓂᒃ 

ᑐᒃᓯᕋᕋᒐᒃᓴᖅᑕᖃᖅᐸ ᓱᓖ ᒪᑐᐃᖓᔪᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᖃᓄᐃᒃᓴᖏᒃᑯᕕᑦ ᑐᖏᓕᕋ ᑭᐅᖁᓪᓗᒍ 

ᓇᓗᓇᐃᖅᓯᒃᑲᓐᓂᕈᓐᓇᖅᑐᒃᓴᐅᖕᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐃᐅᔅᕗᐊᑦ. 

 

ᐃᐅᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᒫᓐᓇ ᐱᔭᐅᔪᓐᓇᖅᑐᑦ ᐊᖏᕐᕋᖃᖏᑦᑐᓕᕆᔨᒃᑯᓐᓄᑦ 

ᑐᒃᓯᕋᐅᑎᑎᒍᑦ ᑭᓯᐊᓂ ᐊᒡᓚᒡᕕᓐᓂ ᓱᓕ ᑐᒃᓯᕋᐅᑎᓂᒃ ᑕᑯᓚᐅᖏᑦᑐᖓ. ᐱᔭᕐᓂᐸᓗᒃᑲᔭᖅᑐᖅ ᑕᐃᒪᓐᓇᐃᑦᑐᓂᒃ 

ᑐᓂᓯᔭᐅᒍᑦᑕ ᑐᒃᓯᕋᐅᑎᑎᒍᑦ. 

 

ᑭᓯᐊᓂ ᐃᑲᔪᖅᑐᖃᑦᑕᕋᑦᑎᒍᑦ ᐱᔨᑦᑎᖅᑕᕗᑦ ᑕᐃᒃᑯᐊ ᐃᓚᖏᓐᓄᑦ ᓄᒃᑎᕐᓗᒋᑦ ᐊᓯᖏᓐᓄᑦ ᓄᓇᓕᐅᔪᓄᑦ. 

ᑐᒃᓯᕋᖅᑐᖅ ᑕᐃᒪᓐᓇᐃᑦᑐᓂᒃ ᐱᓕᕆᕕᑦᑎᒎᒐᔭᖅᑐᖅ ᐊᖏᕐᕋᖃᖏᑦᑐᓕᕆᔨᒃᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᒐᕕᑦ. ᖁᔭᓐᓇᒦᒡᓗ ᑖᒃᑯᐊ ᐃᓄᓕᕆᔨᒃᑯᑦ 

ᐃᓂᖃᖅᑎᑦᑎᖕᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒋᔭᖏᓐᓂᒃ 9-ᖑᔪᓂᒃ ᓄᓇᓕᖕᓂ, ᖃᓄᖅ ᑕᐃᒃᑯᐊ 

ᑎᑎᕋᕐᕕᒃᓴᑭᑦᑐᒻᒪᕆᐅᖕᒪᑕ ᖃᓄᕐᓕ ᐊᒃᑐᐃᓂᖃᖅᐸ ᐱᔨᔅᓯᕈᑎᒋᔭᔅᓯᓐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᐊᐱᕆᒐᕕᑦ ᑖᓐᓇ 

ᐊᐱᖅᑯᑎᑦᑎᐊᕙᐅᖕᒪᑦ, ᒫᓐᓇᐅᔪᕐᓕ ᐃᓚᖏᑦ ᑕᒪᒃᑯᐊ ᑎᑎᕋᕐᕕᒋᔭᕗᑦ ᐃᓱᒫᓗᖕᓇᖅᑐᖃᕐᒪᑦ ᐃᖅᑲᓇᐃᔭᖅᑏᑦ 

ᐱᓪᓗᒋᑦ. 

 

ᐃᓛᓐᓂᒃᑯᑦ ᐸᖕᒥᐅᖅᑐᒻᒪᕆᐅᖃᑦᑕᕐᒪᑕ ᐃᒡᓗᑭᒃᓴᖅᖢᑎᒡᓗ ᖃᓄᕐᓗ ᐃᑲᔪᖅᑐᐃᒃᑲᓐᓂᕈᓐᓇᕋᑦᑕ ᑎᑎᕋᕐᕕᑦᑎᓐᓂ 

ᐃᓂᑭᒡᓕᐅᖅᑎᓪᓗᑕ, ᐱᔭᕐᓂᖏᑦᑐᐊᓘᖕᒪᑦ ᑖᓐᓇ ᐱᔾᔪᑎᒋᓪᓗᒍ ᐊᑐᕈᓐᓇᖅᑕᑦᑎᓐᓂᒃ ᐊᒡᓚᒡᕕᖕᒥ ᐊᑐᖃᑦᑕᖅᑐᒍᑦ 

ᐃᒡᓗᕐᔪᐊᕐᒥ. 

 

ᐃᓛᓐᓂᒃᑯᑦ ᑐᓗᖅᑕᐅᑎᖃᖃᑦᑕᕐᒥᔪᒍᑦ ᑲᙳᓇᖅᑐᓕᕆᓂᕐᒧᑦ ᐃᓛᓐᓂᒃᑯᑦ ᓄᓇᓕᖕᓄᑦ ᐃᓚᖏᓐᓂ. ᑭᓯᐊᓂᓕ 

ᐅᖃᖅᑲᐅᒐᕕᓂᓛᒃ 9-ᖑᔪᑦ ᑕᐃᒃᑯᐊ ᐊᒡᓚᒡᕕᖕᒥ ᐊᒥᖅᑳᕐᒪᑕ ᐱᔭᕐᓂᖏᑦᑐᒻᒪᕆᐅᔪᖅ ᐃᖅᑲᓇᐃᔭᖅᑎᑦᑎᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓇᑲᓱᑦ, ᐃᖅᑲᐃᑎᑦᑐᒪᓪᓗᒋᑦ ᒪᓕᒐᓕᐅᖅᑏᑦ 

ᐊᖏᕐᕋᖅᑎᖅᑲᐅᒐᑦᑎᒍᑦ ᐱᔨᑲᑖᕗᑦ, ᐱᔨᑲᑖᖃᕈᓐᓃᕋᑦᑕ. ᐊᑏ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᖅ ᒥᓂᔅᑕ, ᐊᑭᑐᔪᖅᑐᕈᑎᓂᒃᓴᓄᑦ ᐸᕐᓇᐃᓂᖅ ᐃᓚᖃᑦᑕᖅᐸ 

ᑕᖅᑲᒧᖓ ᐱᓕᕆᕕᓯ ᐱᕙᓪᓕᐊᑎᑦᑎᓪᓗᒋᑦ ᐅᐸᓗᖓᐃᔭᐅᑎᒥᒃ ᓴᓇᕙᓪᓕᐅᑎᓪᓗᒋᑦ ᑕᒪᒃᑯᓂᖓ ᑭᐅᖁᓪᓗᒋᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᓚᐅᖅᑕᖓ ᐱᓪᓗᒍ ᐱᓕᕆᕕᓯᔅᓯᓐᓂ. 

ᑕᐃᒪᓕ ᖃᐅᔨᒪᓪᓗᓯ, ᑎᑎᕋᕐᕕᑭᑦᑑᓂᔅᓯᓐᓂᒃ ᐃᖅᑲᓇᐃᔭᕐᕕᒃᓴᑭᑦᑑᓂ ᐊᖏᔪᒻᒪᕆᐊᓗᒃ ᑖᓐᓇ ᑐᓗᖅᑕᐅᑎᐅᖕᒪᑦ. 

ᐱᔨᔅᓯᕋᓱᒃᑲᓗᐊᖅᑎᓪᓗᓯ ᓄᓇᓖᑦ ᐃᓗᐊᓂ ᐃᓄᓕᕆᔨᒃᑯᑦ ᐅᐸᓗᖓᐃᔭᐅᑎᖃᖅᐹᑦ ᐸᕐᓇᐅᑎᓂᒃ ᑖᒃᑯᓂᖓ 

ᐅᑎᖅᑎᑦᑎᓛᖅᐸᑦ ᐅᕙᑦᑎᓐᓄᑦ ᐊᑭᑐᔪᖅᑐᕈᑎᒃᓴᒫᖑᓗᑎᒃ? ᐱᑕᖃᕋᔭᖅᐸᑦ ᖃᔅᓯ ᑖᓚᐅᕙᓪᓗ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ.  ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ (ᑐᓵᔨᒃᑯᑦ) 

ᐃᒻᒪᖄ ᓇᓗᓇᖏᑦᑐᖅ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᔅᓯᖅᑎᒃᑯᓐᓄᑦ ᐃᖅᑲᓇᐃᔭᖃᑎᖃᕆᐊᖃᕋᑦᑕ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖃᑎᒋᓪᓗᒋᑦ ᓄᓇᓕᖕᓂ ᐋᓐᓂᐊᕕᑐᖃᕐᒥᒃ ᐃᓄᓕᕆᔨᒃᑯᓐᓄᑦ ᐊᒡᓚᒡᕕᒋᔭᐅᓂᐊᕐᓗᓂ, ᑕᐃᒃᑯᓇᓂ 

ᐊᒥᖅᑳᖃᑎᖃᕋᑦᑕ ᐋᓐᓂᐊᕐᕕᖕᒥ ᑕᐃᒪᓐᓇ ᐃᒻᒥᒃᑰᖅᑐᒥᒃ ᐊᒡᓚᒡᕕᒃᑖᕈᒪᓪᓗᑕ ᐊᔪᖏᒃᑯᑦᑕ. 

 

ᑕᕝᕙ ᑕᐃᒪᓐᓇ ᐋᖅᑭᒃᓯᒪᔪᒍᑦ ᖃᓄᖅ ᐱᐅᓯᒋᐊᕈᓐᓇᕐᒪᖔᑦᑕ ᐃᒡᓗᑭᒃᓴᕐᓂᕆᔭᕗᑦ ᑎᑎᕋᕐᕕᒃᓴᒥᒃ ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᔅᓯᖅᑎᒃᑯᑦ ᐱᓕᕆᖃᑎᒌᓐᓇᕐᓂᐊᖅᑕᕗᑦ. ᐊᐱᕆᓚᐅᖅᑐᖓᐅᒍᓗᐊᖅ ᐃᒡᓗᕐᔪᐊᒥᒃ 

ᐱᔪᒪᓪᓗᖓ ᐊᑐᖅᑕᐅᖏᑦᑐᒥᒃ ᓄᓇᓕᖕᓂ ᐊᑐᕈᓐᓇᕐᒪᖔᑦᑕ. 

 

ᒫᓐᓇ ᐅᖃᖃᑎᖃᖅᐸᓪᓕᐊᔪᒍᑦ, ᐅᖃᐅᓯᕆᓚᐅᕐᒥᔭᕗᑦ ᓱᓕ ᒫᓐᓇ ᖃᐅᔨᓇᓱᒃᑐᒍᑦ. ᖃᓄᖅ 

ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐊᒡᓚᔨᕕᑭᒃᓴᕐᓂᕆᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᒃᑯᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. 

 

ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᐊᐱᖅᑯᑎᒃᓴᖃᕋᒪ, ᑕᕝᕙᓂ ᓯᕗᓪᓕᖅᐹᒥᒃ ᐅᖃᐅᓯᖃᖅᑲᐅᒐᕕᑦ 15-ᖑᔪᒡᒎᖅ 

ᑐᒃᓯᕋᐅᑎᖃᖅᑐᑦ ᑮᓇᐅᔭᓕᐅᕋᓱᒃᑎᐅᖏᑦᑐᑦ ᑎᒥᐅᔪᑦ ᑮᓇᐅᔭᖅᑖᕐᕕᒋᖃᑦᑕᖅᑕᖓᓂᒃ. ᐊᒡᒍᖅᑐᖅᓯᒪᕚᑦ 

ᖃᔅᓯᐅᖕᒪᖔᑕ ᓇᓕᐊᖕᓄᓪᓗ ᓄᓇᓕᖕᓅᖓᖕᒪᖔᑕ ᑐᒃᓯᕋᐅᑏᑦ ᑕᐅᔪᓐᓇᖅᐱᒌᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 7-ᖑᓪᓗᑎᒃ ᐃᖃᓗᖕᓂ ᑐᒃᓯᕋᖅᓯᒪᔪᖅ, ᐊᑕᐅᓯᖅ 

ᐃᒃᐱᐊᕐᔪᖕᒥ, ᐊᑕᐅᓯᖅ ᓴᓂᑭᓗᐊᖅ, ᐊᑕᐅᓯᖅ ᑲᖏᖅᓯᓂᖅ, ᐊᑕᐅᓯᖅ ᐊᕐᕕᐊᑦ, ᐱᖓᓱᑦ ᐃᖃᓗᒃᑑᑦᑎᐊᕐᒥ 

ᐊᒻᒪᓗ ᐊᑕᐅᓯᖅ ᑎᑎᕋᖅᓯᒪᔪᖅ … ᑖᒃᑯᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᖏᕈᓐᓇᖅᐹ ᑕᖅᑲᒃᑯᓂᖓ 

ᑐᓴᐅᒪᑎᑦᑎᒃᑲᓐᓂᕈᓐᓇᕋᓗᐊᖅᐹ ᑕᐃᒃᑯᐊ ᐊᓯᖏᑦ ᓄᓇᓖᑦ ᐅᖃᐅᑎᓗᒋᑦ ᐊᓯᖏᑦ ᑮᓇᐅᔭᕐᓂᒃ 

ᐊᑐᐃᓐᓇᖅᑕᖃᕐᒪᑦ ᐊᑐᐃᓐᓇᖅᑕᖃᒃᑲᓐᓂᑐᐃᓐᓇᕆᐊᖃᖅᑐᖅ ᑖᓐᓇ ᐊᓂᒍᖅᑎᑕᐅᑉᐸᑦ ᑲᑎᒪᔾᔪᑎᒋᔭᕗᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ $1 ᒥᓕᐊᓐ ᑮᓇᐅᔭᓄᑦ ᐊᖏᖅᑕᐅᑉᐸᑕ $1 

ᒥᓕᐊᓐ ᑮᓇᐅᔭᓄᑦ ᐋᖅᑭᓂᐊᖅᓯᒪᒻᒪᑕ ᐊᕐᕌᒍ ᐊᑕᐅᓯᕐᒧᑦ. ᐊᒻᒪᓗ ᑖᒃᑯᐊ ᐊᕐᕌᒍ ᐱᖓᓱᓄᑦ ᐆᑦᑐᕐᓂᐅᓴᒐᑦᑎᒍᑦ 

ᑖᒃᑯᐊ ᑕᑯᓐᓇᖅᑐᒋᑦ ᐊᒥᓱᐊᓗᐃᑦ ᑐᔅᓯᕋᖅᓯᒪᒻᒪᑕ $5.5. ᒥᓕᐊᓐ ᑮᓇᐅᔭᑦ ᑎᑭᑦᑐᒋᑦ ᓯᕗᓪᓕᖅᐹᒥᒃ 

ᒪᑐᐃᕐᓂᖃᖅᑎᓪᓗᑕ. 

ᑭᙴᒪᒋᔭᐅᓂᖓ ᓇᓗᓇᙱᑦᑐᖅ. ᑖᒃᑯᐊ ᕿᒥᕐᕈᒋᐊᒃᑲᓐᓂᕈᓐᓇᕋᔭᖅᑕᕗᑦ ᑭᓯᐊᓂ ᑕᕝᕘᓇ ᑐᔅᓯᕋᐅᑎᒃᑯᑦ 

ᓴᖅᑮᒃᑲᓐᓂᑲᓐᓂᕋᔭᖅᑯᒍᑦ. ᑕᐃᒪᐃᓐᓂᐊᕐᓂᕈᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᑎᖁᑎᒐ ᑎᑎᕋᖅᓯᒪᔪᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᑖᒃᑯᐊ ᐱᕙᓪᓕᐊᖏᓐᓇᐅᔭᖅᑐᑦ ᐃᖅᑲᓇᐃᔭᐃᓐᓴᖃᑦᑕᖅᖢᑎᑦ 

ᐱᐅᓯᒋᐊᕈᓐᓇᕐᓂᐊᕐᒪᑕ ᑖᒃᑯᐊ ᑲᔪᓯᓂᐊᕐᒪᑕ ᐱᓕᕆᔭᐅᕗᖅ. ᑖᒃᑯᐊ ᐊᓯᐊᓅᕐᓗᖓ. ᐅᖃᐅᓯᖃᖅᑲᐅᖕᒪᑕ 

ᑕᐃᒃᑯᐊ ᓲᕐᓗᒃ ᖃᓄᐃᑦᑕᐃᓕᒪᓂᕐᒧᑦ ᐃᒡᓗᖁᑎᒋᔭᐅᔪᑦ ᑭᙵᕐᓂᓗ ᐃᓕᓐᓂᐊᓯᓐᓈ ᑕᒪᒃᑯᐊ ᖃᒪᓂ’ᑐᐊᕐᒥᓗ 

ᓄᓇᕗᑦ ᑐᙵᕕᒃᑯᑦ ᑎᒥᖁᑎᖏᑦ ᑲᑎᒪᑎᑦᑎᓚᐅᖅᓯᒪᖕᒪᑕ ᐃᒡᓘᑉ ᐱᔾᔪᑎᒋᓪᓗᒍ. ᑐᓴᒃᑲᓐᓂᕈᒪᖦᖤᕋᓗᐊᖅᐳᖓ 

ᑖᒃᑯᐊ ᓇᓃᒻᒪᖔᑕ ᐃᓄᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ ᖃᒪᓂ’ᑐᐊᕐᒥ ᑕᐃᓐᓇ ᓴᓇᔭᐅᔪᖅ ᐊᐅᓚᓂᕐᒪᖔᑦ, 

ᒪᑐᐃᖔᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᖏᓕᕋ ᑖᔅᓱᒥᖓ ᑭᐅᑦᑎᐊᕈᓐᓇᓂᖅᓴᑦ ᐃᓗᓕᖏᑦ 

ᖃᓄᐃᑉᐸᓪᓕᐊᓯᒪᒻᒪᖔᑦ ᖃᒪᓂ’ᑐᐊᕐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᒫᓐᓇ ᑕᐱᕆᓪᓗᑎᒍᑦ ᓄᓇᓕᓐᓄᑦ 

ᐱᔨᔅᓯᖅᑎᒃᑯᑦ ᑐᙵᕕᒃᑯᓪᓗ ᑖᒃᑯᐊ ᐋᖅᑭᒃᓱᐃᓚᐅᖅᑐᒍᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ. ᖃᓄᖅ 

ᑕᐅᑦᑐᖃᕐᓂᐊᕐᒪᖔᑕ ᐃᒡᓘᑉ ᐋᖅᑭᒃᓯᒪᓂᖓ ᑎᓴᒪᓂᒃ. ᑖᒃᑯᐊ ᑭᖑᓪᓕᕐᒥᒃ ᐱᓕᕆᔭᐅᓂᐊᖅᑐᑦ ᓄᓇᓕᖕᓄᑦ 

ᒐᕙᒪᒃᑯᓐᓂ ᑖᒃᑯᓂᖓ ᓇᑎᐊ ᐸᕐᓇᒃᑕᐅᓯᒪᓂᖓᓂᒃ ᑎᑎᕋᖅᑕᐅᓗᑎᒃ ᐊᒻᒪ ᒥᒃᓴᐅᓴᑦᑕᐅᓗᑎᒃ ᐊᑭᒋᓂᐊᖅᑕᖏᑦ. 

 

ᒥᓂᔅᑕ ᐅᐊᑦᑎᐊ ᐅᖃᖅᑲᐅᖕᒪᑦ ᑐᒃᓯᕋᐅᑏᑦ ᒐᕙᒪᑐᖃᒃᑯᓐᓂᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᒃᓴᖏᓐᓂᒃ 

ᐃᖅᑲᓇᐃᖅᑕᐅᔭᕆᐊᖃᕐᓂᐊᖅᑐᑦ ᐊᑐᓂ ᑐᖅᑲᖅᑕᕐᕕᐅᓂᐊᖅᑐᓄᑦ. ᖃᖓᒃᑯᓪᓗ ᑖᒃᑯᐊ ᑲᒪᒋᔭᐅᓂᐊᖅᑐᑦ 

ᖃᖓᓪᓚᑦᑖᒃᑯᑦ ᐃᖅᑲᓇᐃᔭᖅᑕᐅᓂᐊᕐᒪᖔᑕ ᑭᓯᐊᓂᓕ ᐱᓕᕆᑦᑎᐊᕐᓂᐊᖅᑕᕗᑦ ᑖᒃᑯᐊ ᐊᖑᒻᒪᑎᑦᑎᐊᖁᓪᓗᒋᑦ 

ᑖᒃᑯᐊ ᐱᓕᕆᐊᒃᓴᑦ ᓴᖅᑭᑕᐅᓇᓱᒃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᒐᕕᑦ. ᖃᖓᒃᑯᑦ ᐃᖅᑲᓇᐃᖅᑕᐅᒐᔭᕐᒪᖔᑕ 

ᖃᐅᔨᒪᙱᑦᑐᑦ? ᐊᕐᕌᒍ ᐊᓂᒍᖅᐸᑦ? ᐊᕐᕌᒍᓪᓘᓐᓃᑦ ᐱᖓᓱᑦ ᐊᓂᒍᖅᐸᑕ? ᖃᓄᖅ ᐱᓕᕆᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᖃᖓᒃᑰᒐᔭᕐᒪᖔᑕ ᑕᒪᒃᑯᐊ ᐱᔭᕇᖅᓯᒪᒐᔭᕐᓂᖏᑦ (ᑐᓵᔨᑎᒎᕈᓐᓂᖅᑐᖅ) 

ᑐᓂᓯᓗᐊᕈᓐᓇᙱᑦᑐᒍᑦ ᐱᓕᕆᖃᑎᖃᕐᓂᐊᕐᒥᒐᑦᑕ ᐅᕙᒍᑑᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᕚ ᖃᖓᒃᑯᑦ ᐅᖃᐅᓯᕆᔭᐅᕙᓪᓕᐊᕐᓂᐊᕐᒪᖔᖅ 

ᐸᕐᓇᒃᑕᐅᕙᓪᓕᐊᓗᑎᒡᓗ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᓕᕆᕕᖓᓄᑦ ᓇᑎᐅᓪᓗ ᖃᓄᖅ ᐋᖅᑭᒃᓯᒪᓂᐊᕐᓂᖓᓄᑦ 

ᐊᑭᒋᓂᐊᖅᑕᖓᓂ ᐊᕐᕌᒎᓛᖅᑐᖅ 2025-2026-ᒥ, ᓇᓗᓇᐃᖅᓯᐊᕐᔪᒍᓐᓇᖅᐸᑦ ᑕᒪᑐᒪᑉ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᕙᓂ ᐊᕐᕌᒍᒥᐅᒐᔭᙳᐊᖅᑑᒐᓗᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑎᖁᑎᒃᑲ ᒪᓕᑦᑐᒋᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐅᖄᓚᐅᑎᒐ ᕿᓂᕋᒃᑯ ᒥᓂᔅᑕ ᓇᑲᓲᑉ 

ᐅᖃᐅᓯᕆᖅᑲᐅᔭᖓ ᐱᓇᓱᐊᕈᓯᕆᓚᐅᖅᑕᑦᑎᓐᓂ. ᐃᖅᑲᐅᒪᔪᖓ ᐅᖃᐅᓯᖃᓚᐅᖅᓯᒪᒐᕕᑦ ᑕᐃᔅᓱᒪᓂ 

ᐱᔾᔪᑎᒋᓪᓗᒋᑦ. ᐱᓕᕆᔾᔪᑎᒃᓴᑦ ᑐᓴᒐᒃᓴᓂᒃ ᓄᐊᑦᑎᔾᔪᑕᐅᓂᐊᖅᑐᖅ ᑕᐃᓐᓇ. ᐃᖅᑲᐅᒪᑦᑎᐊᖅᑰᙱᓐᓇᒪ. 

ᐅᑎᒃᑲᓐᓂᕐᓗᒍ ᑕᐃᒃᑯᓂᖓ ᓇᓗᓇᐃᖅᓯᔾᔪᑏᑦ ᒪᑉᐱᒐᖅ 77-ᒥ, ᒥᑭᑦᑑᑎᓄᑦ ᐊᑭᑐᔪᖅᑐᕈᑎᓴᑦ ᑖᒃᑯᓄᖓ 

ᐱᖁᑎᕐᔪᐊᖅᑖᕈᑎᒃᓴᐅᓂᐊᖅᑐᖅ ᐊᐱᖅᑯᑎᒐ ᐊᒃᑐᐊᓂᖃᖅᑐᖅ ᐱᔾᔪᑎᓂᐊᓄᑦ. 

 

ᑎᑎᕋᖅᐸᓪᓕᐊᓂᕐᒧᑦ ᐃᓄᓕᕆᔭᐅᔭᑐᖅᓯᒪᔪᓂᒃ, ᖃᐅᔨᒪᔪᒍᓪᓗ ᑖᒃᑯᐊ ᑖᓐᓇ ᑲᔪᓯᔪᒃᑯᑦ ᐃᓄᓕᕆᔨᒃᑯᓐᓂ 

ᐃᓱᒫᓘᖕᓇᖅᑐᖃᕐᒪᑦ ᐱᔾᔪᑕᐅᓪᓗᑎᑦ. ᑖᒃᑯᐊ $10,000−ᑐᐃᓐᓇᕐᓂᒃ ᐊᑐᕈᒫᖅᑕᖃᖅᖢᓂ ᑕᕝᕙᓂ 2024-2025-

ᒥ. 

 

ᒥᓂᔅᑕ ᓇᑲᓱᒃ ᓇᓗᓇᐃᖅᓯᒃᑲᓐᓂᖁᓪᓗᒍ ᑖᔅᓱᒪᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑐᒃᓯᕋᖅᑕᐅᓯᒪᔪᖅ ᑖᓐᓇ ᑖᔅᓱᒧᖓ. ᑖᒃᑯᓂᖓ ᒪᐃᑐᕆᒃᔅ−ᓂᒃ ᐱᓕᕆᔭᐅᔪᖅ ᑖᒃᑯᐊ ᐊᐅᓚᓂᕆᔭᐅᔪᖅ ᒪᐃᑐᕆᒃᔅ 

ᖃᕋᓴᐅᔭᒃᑰᖅᑐᖅ ᑖᒃᑯᐊ ᑮᓇᐅᔭᖅᑐᖁᑎᒃᓴᖏᑦ ᓄᖑᓚᐅᖅᑕᕗᑦ ᐊᒻᒪ ᓂᕆᐅᒃᑐᒍᓪᓗ ᐱᒋᐊᖅᑕᐅᓂᐊᕐᒪᑕ 

ᐊᑐᖅᑕᐅᓕᕐᓗᓂ ᓄᕕᐱᕆᐅᑉ ᓄᙳᐊᓂ. ᑕᕝᕗᖓ ᑮᓇᐅᔭᓄᑦ ᑐᒃᓯᕋᖅᑐᒍᑦ. ᑖᓐᓇᓕ ᐱᖁᑎᒃᓴᓄᑦ 

ᑭᙴᒪᔭᕆᐊᖃᖅᑕᑦᑎᓐᓄᑦ ᐊᑐᖅᑕᐅᓂᐊᖅᑐᖅ ᐃᖃᓗᐃᑦ ᓯᓚᑖᓃᑦᑐᒧᑦ. ᑮᓇᐅᔭᖅᑐᕈᑎᒃᓴᖃᖅᑐᖅ ᑕᐃᓐᓇ 

ᐱᖁᑎᑖᕈᑕᐅᓂᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑖ ᑭᐅᒐᕕᑦ ᑖᔅᓱᒧᖓ. ᑕᑯᕗᖓ ᑕᑯᕙᒻᒥᔪᖓ 

ᑮᓇᐅᔭᖅᑐᕈᑎᒃᓴᖃᕐᒥᖕᒪᑦ. ᐊᖓᔪᖅᑳᖃᕐᕕᖕᒧᑦ $30,000 ᓄᓇᕗᓕᒫᒥ ᑕᒪᒃᑯᓂᖓ ᐊᑐᖅᑕᐅᓂᐊᖅᑐᖅ. 

ᑐᑭᓯᑎᑕᐅᑦᑎᐊᕈᒪᔪᖓ ᓇᓗᓇᐃᖅᓯᕕᐅᑦᑎᐊᕐᓗᖓ ᐅᐸᓗᖓᐃᔭᐅᑎ ᐸᕐᓇᐅᑎ ᓴᖅᑭᑕᐅᑉᐸᑦ. ᐃᓄᓕᕆᔨᒃᑯᑦ 

ᐱᓕᕆᕕᖓᑦ ᐃᖅᑲᓇᐃᔭᖅᑎᖏᑦ ᓴᓇᕐᕈᑎᒃᓴᓕᒫᖏᖕᓂᒃ ᐱᔭᕆᐊᖃᖅᑕᖏᖕᓂᒃ ᐱᔪᓐᓇᕐᓂᐊᖅᐹᑦ ᑖᓐᓇ 

ᒪᐃᑐᕆᒃᔅ ᖃᕋᓴᐅᔭᓕᕆᔾᔪᑎᐅᓂᕋᖅᑕᐅᔪᖅ ᐊᐅᓚᑦᑎᔾᔪᑎ ᐃᓄᓕᕆᔭᐅᕙᓪᓕᐊᔪᓂᒃ ᑎᑎᕋᖅᐸᓪᓕᐊᔾᔪᑎ 

ᑕᐃᑲᓃᒻᒪᖔᑦ ᐊᑐᖅᑕᐅᓕᕐᓂᐊᕐᒪᖔᑦ ᖃᖓᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃᑕᐅᖅ 

ᐊᐱᖅᑯᑎᒋᒃᑲᓐᓂᕋᕕᐅᒃ ᑖᓐᓇ. ᕿᒥᕐᕈᓇᓚᐅᖅᑐᒍᑦ ᑕᐃᒃᑯᐊ ᑕᖅᑲᒃᑯᓂᖓ ᐃᓛᒃ, ᐆᒃᑐᖅᑕᐅᕙᓪᓕᐊᓕᖅᑐᖅ 

ᑖᓐᓇ ᐱᓕᕆᔾᔪᑎᐅᔪᖅ. ᑭᖑᕐᖓᒍᑦ ᑖᒃᑯᐊ ᐃᓕᓐᓂᐊᖅᑎᑦᑎᕙᓪᓕᐊᓂᐊᖅᑐᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᖅ. 

ᒫᓐᓇᐅᔪᖅ ᑕᕝᕙ ᐃᓚᖏᑦ ᐃᓕᓐᓂᐊᕆᐊᖅᑎᑕᐅᓚᐅᖅᑑᒐᓗᐊᑦ ᐆᒃᑐᖅᓯᒪᓪᓗᑎᒃ ᐃᓄᓕᕆᔭᐅᕙᓪᓕᐊᔪᓄᑦ 

ᓇᐃᓴᐃᔾᔪᑎᒥᒃ ᖃᕋᓴᐅᔭᒃᑯᑦ ᒪᐃᑐᕆᒃᔅ−ᒥᒃ.  

ᑕᕝᕙ ᑖᒃᑯᐊ ᐃᖅᑲᓇᐃᔭᖅᑎᑖᕋᓱᒃᑐᒍᑦ ᐃᓕᓐᓂᐊᖅᑎᑕᐅᓂᐊᖅᑐᓂᒃ ᖃᓄᖅ ᐊᑐᖅᑕᐅᓲᖑᖕᒪᖔᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᓕᖅᑐᖅ) D-3-ᒦᑦᑐᒍᑦ ᐊᑭᑐᔪᖅᑐᕈᑎᒃᓴᐃᑦ 

$1,900,000.00. ᒪᒥᐊᑉᐳᖓ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᖏᖅᐱᓯ ᐱᔭᕇᕋᑦᑎᒃᑯᑦ ᐃᓄᓕᕆᔨᒃᑯᑦ? ᒪᑐᔾᔪᑎᖃᖅᐲᑦ? ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᐃᖅᑲᓇᐃᔭᖅᑏᑦ 

ᖁᔭᓐᓇᒦᕈᒪᔭᒃᑲ ᑕᕝᕙᓃᖃᑎᒋᔭᒃᑲ. ᐊᒻᒪᓗ ᖁᕕᐊᓱᑦᑎᐊᖅᑐᒍᑦ ᐃᑲᔪᖅᓱᖅᑕᐅᖃᑦᑕᕋᑦᑕ ᒥᓂᔅᑕᐃᑦ ᑲᑎᒪᔩᑦ 

ᐱᓗᐊᕐᓗᒋᑦ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᖃᐅᓯᕆᓚᐅᖅᑕᖏᑦ ᓇᓗᓇᐃᔭᓚᐅᖅᑕᖏᓂᓛᒃ. ᑕᐃᒃᑯᐊ 

ᐊᑭᑐᔪᖅᑐᕈᑎᒃᓴᐃ ᐱᔾᔪᑎᒋᓪᓗᒋᑦ, ᐅᑯᐊ ᓇᓗᓇᐃᖅᓯᔪᓐᓇᖅᑐᖓ ᐊᑐᖅᑕᐅᑦᑎᐊᕈᓐᓇᕐᓂᐊᖅᑐᑦ. ᖁᔭᓐᓇᒦᒃ 

ᐃᓘᓐᓇᓯ ᐊᐱᖅᓱᑲᑕᖅᑲᐅᒐᔅᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᑦᑏ, ᑖᒃᑯᐊ ᐊᓂᑎᑲᐃᓐᓇᒃᑭᑦ. ᓄᖅᑲᖓᓚᐅᑲᓐᓂᐊᖅᑐᒍᑦ ᕿᓚᒥᑯᓗᒃ. 

ᐃᓕᖅᑯᓯᓕᕆᔨᒃᑯᑦ ᐊᑐᐃᓐᓇᕈᖅᐸᓪᓕᐊᓂᖏᓐᓂ.  

 

>>ᓄᖅᑲᑲᐃᓐᓇᖅᑐᑦ 20:11ᒥ 20:15ᒧᑦ 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᓂᖅ ᐱᒋᐊᒃᑲᓐᓂᖁᓕᕋᒃᑯ, ᐃᓕᖅᑯᓯᓕᕆᔨᒃᑯᑦ ᑲᒪᒋᓂᐊᖅᑕᕗᑦ. ᒥᓂᔅᑕ 

ᖃᐃᕐᓂᖅ ᐊᐱᕆᔪᒪᔭᕋ ᑕᐅᕙᓃᖃᑎᖃᕈᒪᖕᒪᖔᑦ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᒃᑏ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓪᓕᑦ. 

ᑎᑎᕋᖅᑕᐅᓯᒪᓂᐊᕋᔅᓯ ᒥᔅᑕ ᖃᐃᕐᓂᖅ ᑖᒃᑯᐊ ᑭᓇᒃᑰᖕᒪᖔᑕ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ 

ᒪᑐᐃᖅᓯᔾᔪᑎᖕᓅᕐᓗᑎᑦ ᑭᖑᓂᒃᑎᐊᖓᒍᑦ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ, ᑕᓕᖅᐱᖕᓃᑦᑐᖅ ᒥᓂᔅᑕᐅᑉ ᑐᒡᓕᖓ ᑐᕇᓴ ᕼᐅᓯ, 

ᓴᐅᒥᖕᓃᑦᑐᖅ ᑮᓇᐅᔭᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓ ᐅᐃᓐᑎ ᐱᐊᓐᔅ. ᖁᔭᓐᓇᒦᒃ ᑲᑎᒪᔨᐅᔪᓯ. ᒪᓕᒐᓕᐅᖅᑎᓪᓗ 

ᑕᕝᕙᓂ ᐅᓐᓄᒃᑯᑦ. ᑲᑎᒪᔅᓲᔭᓕᖅᐳᒍᑦ. ᖁᔭᓐᓇᒦᒃ ᐃᒃᓯᕙᐅᑕᓖᒃ. 

 

ᐅᓐᓅᔪᕐᓕ ᐱᕕᖃᕈᒪᕗᖓ ᑖᒃᑯᐊ ᐅᓂᒃᑳᕈᒪᓪᓗᒋᑦ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ 2024/2025-ᒥ 

ᐊᑭᑐᔫᑎᓄᑦ ᐊᑐᕈᒪᔭᖏᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᓪᓗ ᐃᑦᑕᕐᓂᓴᓕᕆᔨᒃᑯᑦ ᐱᓕᕆᓂᖃᑦᑎᐊᖃᑦᑕᖅᐳᐃᑦ 

ᑖᒃᑯᓂᖓ ᓄᓇᕘᑉ ᒐᕙᒪᒃᑯᖏᓐᓂᒃ ᑕᒪᓐᓇ ᐅᖃᐅᓯᖅᐳᑦ ᐊᒻᒪᓗ ᑕᒪᒃᑯᐊ ᓴᖅᑭᔮᕆᐊᖃᖅᑐᐃᑦ 

ᐱᕚᓪᓕᕈᑕᐅᔪᓐᓇᖃᑦᑕᖅᑐᐃᑦ ᓄᓇᕘᑉ ᐃᓕᖅᑯᓯᖏᓐᓂᒃ ᐃᑦᑕᕐᓂᓴᓕᕆᓂᕐᒥᑦ ᐊᒻᒪᓗ ᐱᓗᐊᖅᑐᒥᒃ ᐅᖃᐅᓯᕗᑦ 

ᑕᒫᓂ ᓄᓇᕘᒥᐅᓕᒫᓄᑦ. 

 

ᐃᒃᓯᕙᐅᑕᓖᒃ, ᑖᒃᑯᐊ ᐊᑭᑐᔫᑎᓄᑦ ᐋᖅᑭᒃᓯᒪᕗᑦ ᐃᓕᖅᑯᓯᓕᕆᔨᒃᑯᑦ ᐊᒻᒪ ᐃᑦᑕᕐᓂᑕᓕᕆᔨᒃᑯᓐᓄᑦ 2024/2025 

ᐊᕐᕌᒍᒋᔭᖓᓄᑦ ᐃᒪᓐᓇᐃᓕᖓᕗᖅ $1,200,000−ᒥᒃ ᕿᓄᕐᖓᓱᒃᐳᒍᑦ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

111 

 

ᐃᒃᓯᕙᐅᑕᓖᒃ, ᑖᒃᑯᐊ ᐃᓕᖅᑯᓯᓕᕆᒃᑯᑦ ᐱᖅᑯᓯᓕᕆᔨᒃᑯᑦ ᐃᒪᓐᓇᑦᑕᐅᖅ ᐊᕕᒃᑐᐃᓯᒪᒋᕗᑦ, $500,000 

ᐃᑲᔪᖅᑑᑎᖃᕈᒪᓪᓗᑎᒃ ᓴᖅᑭᔮᖃᑦᑕᖅᑐᓂᒃ ᑖᒃᑯᓂᖓ ᐅᖃᓕᒫᒐᖃᕐᕕᐅᖃᑦᑕᖅᑐᓂᒃ ᑕᒪᐃᓐᓂᒃ ᓄᓇᓕᖕᓂᒃ. 

 

ᑖᓐᓇ ᑐᒃᓯᕋᐅᑎᑎᒎᖃᑦᑕᖅᑎᓪᓗᒍ ᑕᕝᕘᓇ ᐊᐃᑦᑑᑕᐅᖃᑦᑕᖅᑐᑦ ᐊᒻᒪ ᕿᓄᕐᖓᓲᑕᐅᖃᑦᑕᖅᑐᐃᑦ ᐊᑐᐊᒐᖓᒍᑦ. 

ᑖᒃᑯᐊ ᐊᑐᐊᒐᖓᑦ ᐅᖃᓕᒫᒐᖃᕐᕕᖕᓄᑦ ᐊᑐᖅᑕᐅᖃᑦᑕᖅᐳᖅ ᐃᒪᓐᓇ: ᓄᑖᙳᕆᐊᕈᑎᒃᓴᓄᑦ ᐅᖃᓕᒫᒐᖃᕐᕕᖕᓄᑦ 

ᓄᓇᕘᓕᒫᒥᑦ ᑕᐃᒪᐃᓐᓇᐃᑦᑑᖦᖤᖅᐳᖅ. 

 

ᐃᒃᓯᕙᐅᑕᓖᒃ, ᑖᒃᑯᐊᑦᑕᐅᖅ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᕿᓄᕐᖓᓱᒃᑲᓐᓂᕆᕗᑦ $700,000-ᓂᒃ 

ᑕᕝᕗᖓ ᐃᑦᑕᕐᓂᓴᓕᕆᕝᕕᖕᓄᑦ ᑐᒃᓯᕋᖅᑕᐅᖃᑦᑕᖅᑐᓄᑦ ᐊᑐᖅᑐᒃᓴᐅᓪᓗᑎᒃ. ᑖᓐᓇ ᑐᒃᓯᕋᖅᑕᐅᖃᑦᑕᖅᑐᖅ 

ᑖᒃᑯᓄᖓ ᐃᑦᑕᕐᓂᓴᓕᕆᕝᕕᖕᓄᑦ ᓄᓇᕘᒥ ᐃᒪᓐᓇ ᑖᒃᑯᓄᖓ ᐊᕕᒃᑐᖅᑕᐅᖃᖅᑕᖅᐳᖅ, ᑖᒃᑯᐊ 

ᑮᓇᐅᔭᓕᐅᕋᓱᖏᑦᑐᐃᑦ ᓄᓇᓕᖕᓂᒃ, ᓄᓇᓕᖕᓂᓪᓗ ᐃᑲᔫᑎᖃᕋᓱᒃᑐᑦ ᐊᒻᒪᓗ ᑖᒃᑯᐊ ᕼᐊᒻᒪᓚᑦᑐᖑᔪᐃᑦ 

ᓄᓇᓕᖕᓂ ᑕᒪᒃᑯᓂᖓ ᓴᖅᑭᔮᖅᑎᑦᑎᕙᓪᓕᐊᖃᑦᑕᕐᓂᕐᒧᑦ ᐱᕚᓪᓕᖅᑎᑦᑎᓂᕐᒧᑦ ᐊᒻᒪᓗ 

ᓄᑖᙳᕆᐊᖅᑎᑦᑎᖃᑦᑕᕐᓂᕐᒥᒃ ᑕᒪᒃᑯᓂᖓ ᐃᑦᑕᕐᓂᓴᓕᕆᕕᖕᓂ ᐊᒻᒪᓗ ᑕᒪᒃᑯᓄᖓ ᐊᒃᑐᐊᔪᓄᑦ ᐃᑦᑕᕐᓂᓴᓄᑦ 

ᐊᒻᒪ ᐱᖅᑯᓯᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᐃᒪ ᒪᕐᕉᖕᓂᒃ ᐅᖓᕙᕆᐊᖅᓯᓯᒪᖕᒪᑕ ᑕᕝᕙᓂ ᐊᕐᕌᒎᓚᐅᖅᑐᒥᑦ 

2022/2023 ᑕᐃᒪ ᐃᒪᓐᓇᐃᓕᖓᕗᖅ, 150,000 ᒥᑭᑦᑐᓄᑦ ᐊᑭᑐᔫᑎᓄᑦ ᑖᒃᑯᓄᖓ ᑎᑎᕋᕐᕕᖕᓄᑦ ᓇᑎᕋᐃᑦ 

ᑕᐃᑲᓂ ᖁᕐᓗᖅᑑᑉ ᑎᑎᕋᕐᕕᖓᓂ ᐊᒻᒪᓗ ᑖᒃᑯᐊ ᐃᒡᓗᓕᖕᒧᑦ $300,000 ᓱᓕ ᑖᒃᑯᓄᖓ ᓇᑎᕋᖏᑦ 

ᐊᓯᔾᔨᖅᑕᐅᔾᔪᑎᒃᓴᖏᓐᓄᑦ. ᑖᓐᓇ ᐱᔾᔪᑎᖃᑦᑎᐊᖅᑎᓪᓗᒍ ᑖᒃᑯᐊ ᐃᖅᑲᓇᐃᔭᖅᑏᑦ ᐅᓗᕆᐊᓇᖅᑐᒦᖁᓇᒋᑦᑕᐅᖅ 

ᐱᔾᔪᑎᖃᖅᖢᑎᒃ ᑕᐃᒪᓐᓇ ᑖᓐᓇ ᑲᔪᓯᑎᑕᐅᓯᒪᕗᖅ ᒫᓐᓇ ᐊᕐᕌᒍᒧᑦ ᐱᓕᕆᓐᓇᐅᓂᐊᖅᑐᒧᑦ.  

 

ᐃᒃᓯᕙᐅᑕᓖᒃ ᑕᐃᒪᓕ ᐊᐱᖅᑯᑎᒃᓴᖃᕈᔅᓯ ᐅᕙᖓ ᑭᐅᓇᓱᑲᑕᖕᓂᐊᖅᐳᖓ ᑖᒃᑯᓄᖓ ᐊᐱᖅᑯᑎᒋᔭᔅᓯᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. (ᑐᓵᔨᒃᑯᑦ) ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᖅᓯᔾᔪᑎᖃᖅᐹ? ᐊᑏ ᐱᒋᐊᓕᕆᑦ 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᑐᙵᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑦ. 

 

ᖁᕕᐊᓱᑉᐳᖓ ᒫᓐᓇ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᖏᓐᓂᒃ ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥ 

ᖃᓄᐃᓐᖏᑦᑎᐊᕋᓱᐊᕐᓕᕐᒧᑦ ᕿᒥᕐᕈᓂᖃᓐᖑᓱᑦᑎᓪᓗᒋᑦ 2024-2025-ᒥ ᐊᑭᑐᔪᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᓂᒃ ᐱᓕᕆᕕᖓᓄᑦ ᐱᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. 
 

ᑲᑎᒪᔩᑦ ᑕᑯᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2024-2025−ᒧᑦ $1.2 ᒥᓕᐊᓐᖑᒻᒪᑕ ᑲᔪᓰᓐᓇᖅᑐᖁᑎᖓᓄᑦ 

ᐃᑦᑕᕐᓂᓴᖃᕐᕕᓕᐅᕈᑎᒃᓴᖏᓐᓄᑦ ᑮᓇᐅᔭᖏᓐᓄᑦ ᐊᒻᒪᓗ ᐅᖃᓕᒫᒐᖃᕐᕕᓐᓄᑦ ᐊᑐᖅᑐᒃᓴᐃᑦ. ᑖᓐᓇ 

ᒥᑭᓂᖅᓴᐅᔪᖅ 17.2%-ᒥᑦ ᑕᐃᑲᓐᖓᓂᒃ 2023-2024-ᒥ ᐊᑭᑐᔪᖅᑐᕈᑎᒃᓴᕆᔪᔭᖏᓐᓂᒃ. 
 

ᒪᓕᒐᓕᐅᖅᑏᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᐃᓕᓯᔪᒪᒻᒪᑦ $700,000-ᓂᒃ ᑖᒃᑯᓄᖓ ᐃᑦᑕᕐᓂᓴᖃᕐᕕᓐᓄᑦ 

ᐃᓪᓗᓄᑦ ᑐᓂᕐᕈᑎᒃᓴᕐᓂᒃ ᐊᒻᒪᓗ ᐊᖏᖃᑎᒌᒍᑎᑎᒍᑦ ᑮᓇᐅᔭᖅᑎᒍᑦ ᐃᑲᔫᑎᖃᕐᓂᕐᒧᑦ ᐱᓕᓂᕆᔭᖏᓐᓄᑦ. ᑖᒃᓱᒪ 

ᐱᓕᕆᕕᐅᔫᑉ ᐊᑭᑐᔪᓄᑦ ᐊᖏᖃᑎᒌᒍᑎᑎᒍᑦ ᐃᑲᔫᑎᖃᕐᓂᕐᒧᑦ ᐱᓕᕆᓂᕆᔭᖓ ᑐᓂᐅᖃᐃᓲᖑᒻᒪᑦ ᑮᓇᐅᔭᓂᒃ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᓄᓇᓕᓐᓂ ᑐᓐᖓᕕᖃᖅᑐᓄᑦ ᑎᒥᐅᔪᓄᑦ ᐊᒻᒪᓗ ᓄᓇᓖᑦ ᒐᕙᒪᕋᓛᖏᑕ 

ᑯᐊᐳᕇᓴᖏᓐᓄᑦ ᓴᓇᔭᐅᑎᑦᑎᓂᖏᓐᓄᑦ ᐅᕝᕙᓘᓐᓃᑦ ᓄᑖᕈᕆᐊᖅᑕᐅᑎᑦᑎᓂᖏᓐᓄᑦ ᐃᑦᑕᕐᓂᓴᖃᕐᕕᐅᔪᓂᒃ 

ᐊᒻᒪᓗ ᐃᑦᑕᕐᓴᖃᕐᕕᒻᒧᑦ ᑐᕌᖓᔪᓄᑦ ᓱᓇᒃᑯᑖᕐᓄᑦ. ᑐᑭᓯᑎᑦᑎᒋᐊᕈᑏᑦ ᑲᑎᒪᔨᕋᓛᓅᖅᑕᐅᓯᒪᔪᑦ 

ᓇᓗᓇᐃᖅᓯᓯᒪᒻᒪᑕ ᑲᑎᑦᑐᒋᑦ 40 ᓄᓇᓕᓐᓂ ᑎᒥᐅᔪᑦ ᑮᓇᐅᔭᖅᑖᖅᑎᑕᐅᓯᒪᒻᒪᑕ ᐊᖏᖃᑎᒌᒍᑎᑎᒍ 

ᑕᐃᒪᓐᖓᓂᒃ 2016-2017 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᓂᒃ.  

 

ᒪᓕᒐᓕᐅᖅᑏᑦ ᑕᑯᒻᒪᑦ ᑖᓐᓇ ᐱᓕᕆᕕᐅᔪᖅ ᐃᓕᓯᓯᒪᒻᒪᑦ $500,000−ᓂᒃ ᑕᕝᕗᖓ ᑭᒃᑯᓕᒫᓄᑦ 

ᐅᖃᓕᒫᒐᖃᕐᕕᓐᓄᑦ ᑐᓂᕐᕈᑎᒃᓴᕐᓄᑦ ᐊᒻᒪᓗ ᐊᖏᖃᑎᒌᒍᑎᑎᒍᑦ ᐃᑲᔫᑎᒃᓴᖏᓐᓄᑦ ᐱᓕᕆᓂᐅᔪᓄᑦ. ᑖᒃᑯᐊ 

ᑮᓇᐅᔭᑦ ᓴᖅᑭᖅᑕᐅᒋᐊᓐᖓᔪᔪᑦ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐊᒻᒪᓗ ᐃᑲᔪᕈᑎᐅᒐᓱᐊᖅᑐᑎᒃ 

ᐅᓪᓗᒥᐅᓕᖅᑐᒧᑦ ᐊᓐᖑᑎᑎᑦᑎᒐᓱᓐᓂᕐᒥᑦ ᓴᖅᑭᔮᖅᐸᒌᖅᑐᓂᒃ ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᓕᒫᒐᖃᕐᕕᓐᓂᒃ.  

 

ᑲᑎᒪᔩᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐱᒋᐊᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᕐᓂᕐᒥᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᒪᓕᒐᓕᐅᕐᕕᒻᒧᑦ ᓇᓗᓇᐃᖅᑐᐃᓯᒪᔪᓂᒃ ᑖᒃᓱᒪ ᐱᓕᕆᕕᐅᔫᑉ 

ᐱᓕᕆᐊᕆᓯᔭᖓᖏᓐᓂᒃ, ᑮᓇᐅᔭᖅᑐᕐᓂᖏᓐᓂᒃ ᐱᒋᐊᖅᑎᒃᓯᒪᔭᖏᓐᓂᓪᓗ ᐱᔾᔪᑎᖃᖅᑐᓂᒃ ᐃᑦᑕᕐᓂᓴᓕᕆᕖᑦ 

ᐃᓪᓗᖏᓐᓂᒃ ᐊᒻᒪᓗ ᑭᒃᑯᓕᒫᓄᑦ ᐅᖃᓕᒫᒐᖃᕐᕕᓐᓄᑦ ᐱᓕᕆᓂᐅᔪᓄᑦ. ᐅᓂᒃᑳᓕᐊᖑᖃᑦᑕᕐᐸᑕ 

ᓇᓗᓇᐃᖅᑐᖅᑕᐅᓯᒪᓗᑎᒃ ᐱᓕᕆᐊᒥᓂᐅᔪᑦ ᑖᒃᑯᐊ ᐱᓕᕆᓂᐅᔫᑉ ᐊᑖᒍᑦ, ᒪᓕᒐᓕᐅᖅᑎᓕᒫᓄᑦ ᐊᑐᕐᓂᖃᕋᔭᕐᒪᑕ 

ᖃᐅᔨᒐᓱᐊᖅᑎᓪᓗᒋᑦ ᐊᑑᑎᖃᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᐱᓕᕆᓂᐅᔪᑦ.  

 

ᒪᓕᒐᓕᐅᖅᑏᑦ ᑕᑯᒻᒪᑕ ᑎᓯᐱᕆ 2022-ᒥ, ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᖅᑐᖅᑏᑦ ᑕᖅᑲᐅᖓ ᓴᖅᑭᖅᓯᔪᒻᒪᑕ 

ᓄᓇᕗᒻᒥ ᐃᑦᑕᕐᓂᓴᖃᕐᕕᒃᓴᖅ ᒪᑭᑕᔪᓐᓇᕋᔭᕐᒪᖔᖅ ᖃᐅᔨᓴᕐᓂᒥᓂᐅᔪᓂᒃ. ᑕᒪᓐᓇ ᐱᕙᓪᓕᐊᑎᑕᐅᓂᖓ 

ᓄᓇᕗᒻᒥ ᐃᑦᑕᕐᓂᓴᖃᕐᕕᒃᓴᖅ ᐊᖁᑦᑎᓄᑦ ᑲᑎᒪᔨᕋᓛᓄᑦ ᑲᒪᒋᔭᐅᒻᒪᑕ.  

 

ᑖᒃᑯᐊ ᐊᖁᑦᑏᑦ ᑲᑎᒪᔨᕋᓛᑦ ᑲᑎᒪᔨᖃᖅᑐᑦ ᑭᒡᒐᖅᑐᐃᔨᓂᒃ ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᖅᑐᖅᑎᑯᓐᓂᒃ, 

ᓄᓇᕗᑦ ᑐᓐᖓᕕᑦ ᑎᒥᖓᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᒃ, ᕿᑎᕐᒥᐅᑦ ᐃᓄᐃᑦ ᑲᑎᒪᔨᖏᓐᓂᒃ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖓᓂᒃ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖓᓂᒃ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. 

ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᐱᑎᑕᐅᖃᑦᑕᓛᕐᓂᕐᒥᓄᑦ ᑲᔪᓰᓐᓇᖅᑐᓂᒃ ᖃᓄᐃᓕᕙᓪᓕᐊᔭᐅᓂᖓᓄᑦ 

ᑐᓴᖅᑎᑎᔾᔪᑎᓂᒃ ᐱᕙᓪᓕᐊᔭᐅᑎᓪᓗᒍ ᑖᓐᓇ ᐱᒻᒪᕆᐊᓘᔪᑦ ᐱᓕᕆᐊᖑᔪᖅ.  

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑕᐃᓐᓇ ᓄᓇᕗᒻᒥ ᐃᑦᑕᕐᓂᓴᖃᕐᕕᒃᓴᖅ ᐸᕐᓇᑕᐅᓂᕐᒨᔪᒻᒪᑦ 2022-2023 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᒪᓕᒐᓕᐅᖅᑏᑦ ᖃᐅᔨᒪᓪᓗᑎᓪᓗ ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᓇᓗᓇᐃᖅᓯᓚᐅᖅᓯᒪᒻᒪᑕ ᑕᐃᓐᓇ ᓄᓇᕗᒻᒥ ᐃᑦᑕᕐᓂᓴᖃᕐᕕᒃᓴᖅ 

ᐃᓚᒋᔭᐅᒻᒪᒎᖅ ᐊᒥᓱᑲᓪᓚᓐᓄᑦ ᐊᑭᑐᔪᖅᑐᖅᑐᓄᑦ ᐃᓚᒋᔭᐅᑎᑕᐅᓯᒪᔪᓄᑦ ᒐᕙᒪᒃᑯᑦ ᐃᓘᓐᓇᖏᓐᓂᒃ 

“ᐸᕐᓇᑕᐅᓂᕐᒦᑦᑐᖁᑎᖏᓐᓄᑦ.” ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᖃᓄᑎᒋ ᑖᒃᑯᐊ ᐱᓕᕆᕕᖓᑦ 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐊᑭᓖᒋᐊᖃᓛᕐᒪᖔᑕ  ᐃᓘᓐᓇᖓᓂᒃ, ᐃᓚᐃᓐᓇᖓᓂᓪᓘᓐᓃᑦ 

ᐃᑦᑕᕐᓂᓴᖃᕐᕕᐅᑉ ᐸᕐᓇᑕᐅᓂᖓᑕ, ᑎᑎᕋᐅᔭᖅᑕᐅᓂᖓᑕ ᐊᒻᒪᓗ ᓴᓇᔭᐅᓂᖓᑕ ᐊᑭᓕᒫᖏᓐᓂᒃ ᓱᓕ 

ᑐᑭᓯᓇᖅᓯᓯᒪᓐᖏᒻᒪᑦ. 

 
ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᐃᑦ ᐱᓪᓗᒋᑦ ᑐᒃᓯᕌᖑᔪᑦ 2024-2025−ᒥ ᐊᑭᑐᔪᖅᑐᕈᑎᒃᓴᖏᑦ 

ᒥᒃᓴᐅᓯᔭᐅᓯᒪᔪᑦ ᐱᓕᕆᕕᖓᓄᑦ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐳᕉᔅᑐ. ᑲᑎᒪᔩᒃ ᐅᖃᐅᓯᒃᓴᖃᖅᑐᖃᖅᐸᑦ ᐊᐱᖅᓱᒋᐊᓚᐅᖏᓐᓂᔅᓯᓐᓂᒃ? 

ᐋᒃᑲᐅᖅᑰᕐᒪᑦ.  

 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᒪᒃᐱᕐᓗᒋᑦ F-3, ᐊᖓᔪᖅᑳᖃᕐᕕᖓ ᑮᓇᐅᔭᖅᑐᕈᑎᒃᓴᖏᑦ 

$1,200,000 ᐊᐱᖅᑯᑎᒃᓴᑦ. ᐃᓵᒃᑐᖃᖏᒻᒪᑦ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᙵᓱᒋᑦᑎ ᒥᓂᔅᑕ ᐊᒻᒪ ᐱᓕᕆᔨᑎᑦ. ᑕᐃᒪ ᑎᓯᐱᕆᐅᑎᓪᓗᒍ 2022 ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᑎᖅᓱᖅᑎᒃᑯᑦ (ᑐᓵᔨᑎᒍᑦ) ᐅᖃᓕᒫᒐᓂᒃ ᓴᖅᑭᑦᑎᓚᐅᖅᓯᒪᖕᒪᑕ ᐃᑦᑕᕐᓂᓴᖃᕐᕕᒃ 

ᖃᔅᓯᕌᕋᔭᕐᒪᖔᑦ ᐊᒻᒪᓗ ᑲᑎᒪᔨᕋᓛᑯᓗᐃᑦ ᑖᒃᑯᐊ ᐋᖅᑭᒃᓱᐃᕙᓪᓕᐊᓪᓗᑎᒃ ᐃᑦᑕᕐᓂᓴᖃᕐᕕᒃᓴᓂᒃ. ᐅᓪᓗᒥᒧᑦ 

ᑎᑭᖦᖢᒍ ᖃᓄᐃᓕᖓᓕᖅᐱᓯ? ᐱᔾᔪᑎᒋᓪᓗᒋᑦ ᐃᑦᑕᕐᓂᓴᖃᕐᕕᐅᑉ ᓴᓇᔭᐅᓛᕐᓂᐊᕐᓂᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ, ᑖᓐᓇ ᑐᒡᓕᕐᒪ ᐱᓕᕆᐊᕆᓂᖅᓴᕆᓚᐅᕐᒪᒍ, 

ᑕᕝᕗᙵᓵᓚᐅᖅᖢᖓᓘᖕᒪᑦ ᑭᐅᔪᓐᓇᖅᑎᒃᑯᕕᐅᒃ ᐃᓕᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. ᒥᔅᑕ ᕼᐃᐅᓯ ᑲᔪᓯᒋᐊᕆᑦ. 

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᐅᔅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑕᐃᔅᓱᒪᖓᑦ ᐋᖅᑭᒃᑕᐅᓚᐅᖅᑎᓪᓗᒍ steering committee 

ᐃᓚᒋᔭᐅᔪᒪᓪᓗᑕ ᐊᐱᕆᓚᐅᖅᓯᒪᒐᑦᑕ ᓲᖃᐃᒻᒪ ᐃᓚᒋᔭᐅᓪᓚᕆᒋᐊᖃᕋᑦᑕ ᐊᒻᒪᓗ ᑖᒃᑯᐊ ᑐᕌᒐᕆᔭᖏᑦ 

ᑐᕌᒐᕆᒪᒋᓪᓗᑎᒍᑦ, ᐃᑦᑕᕐᓂᓴᓕᕆᕝᕕᖕᒥᒃ ᓄᓇᕘᓕᒫᒧᑦ ᑐᕌᖓᔪᒥᒃ ᑐᑭᒧᐊᒃᑎᑦᑎᓇᓱᒃᑎᓪᓗᑕ. 

 

ᐃ, ᓱᓕᔪᑎᑦ ᒪᓕᒐᓕᐅᖅᑏ ᑳᓚᐃ ᐅᐃᑐ ᐃᑦᑕᕐᓂᓴᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨᐅᔪᑦ ᑲᑎᒪᔨᐅᖃᑕᐅᔪᖅ 

ᑕᐃᑯᖓ, ᑲᑎᒪᔭᖅᑐᖃᑕᐅᓯᒪᓚᐅᖅᖢᓂ ᐅᐱᕐᖔᖅ ᐊᒻᒪ ᑕᐅᓄᙵᕐᕕᒃᓴᐅᑎᖃᕆᓪᓗᓂ ᐅᑭᐊᒃᓵᖅ, ᑕᐃᑲᓂ 

ᑲᑎᒪᓕᕈᑎᒃ ᑐᑭᓯᑦᑎᐊᓛᖅᑐᒍᑦ ᖃᓄᖅ ᐱᓕᕆᓯᒪᓕᕐᓂᖏᓐᓂᒃ ᒫᓐᓇᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᔅ ᕼᐃᐅᓯ. (ᑐᓵᔨᒃᑯᑦ) ᒫᓐᓇ ᖃᓄᐃᓕᖓᓕᖅᐸ 

ᖃᔅᓯᕌᕐᓂᐊᕋᓱᒋᔭᐅᕙ ᑖᓐᓇ ᐃᑦᑕᕐᓂᓴᖃᕐᕕᒃᓴᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ, ᖁᔭᓐᓇᒦᒃ ᐊᐱᕆᒋᐊᕋᕕᑦ ᑖᔅᓱᒧᖓ ᑖᒃᑯᐊ ᑕᐃᒪ 

ᓇᓗᓇᐃᕈᓐᓇᖏᓚᕗᑦ ᑖᒃᑯᓂᖓ ᐅᒃᑯᐃᕈᑕᐅᓵᖅᑐᓂᒃ ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᑎᓪᓗᒋᑦ ᑭᓯᐊᓂ 

ᑐᒡᓕᕋ ᑭᐅᒋᐊᖅᑎᑦᑎᐊᒃᑲᓐᓂᕈᕕᐅᒃ, ᑖᓐᓇ ᖃᓄᖅ ᑮᓇᐅᔭᖅ ᐊᑐᖅᑕᐅᓯᒪᖕᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. ᒥᔅᑕ ᕼᐃᐅᓯ ᑲᔪᓯᒋᐊᕆᑦ. 

 

ᕼᐃᐅᔅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑕᒻᒪᖏᒃᑯᒪ $130,000,000−ᕌᐸᓗᖕᓂᐊᕐᓂᕋᖅᑕᐅᓯᒪᔪᖅ ᐅᓪᓗᒥ ᑕᐃᔅᓱᒪᓂ 

ᒥᑭᓐᓂᖅᓴᐅᖅᑰᓚᐅᖅᓯᒪᔫᒐᓗᐊᖅ ᒫᓂ $110,000,000 ᑭᓯᐊᓂᓕ ᐅᓪᓗᒥᐅᓕᖅᑐᖅ $130,000,000-

ᖑᓂᐊᕋᓱᒋᔭᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᑭᐅᔪᓐᓇᕋᔅᓯ. ᑕᐃᔅᓱᒪᓂ ᑕᒪᓐᓇ ᐅᖃᐅᓯᐅᕙᓪᓕᐊᓕᖅᑎᓪᓗᒍ 

ᓄᓇᓕᖕᓄᑦ ᐳᓚᕋᓚᐅᖅᓯᒪᖕᒥᖕᒪᑕ ᒥᑦᑎᒪᑕᓕᖕᒧᐊᓚᐅᖅᓯᒪᖕᒥᖕᒪᑕ ᐊᐱᖅᓱᖅᖢᑎᒡᓗ ᖃᓄᖅ ᑕᑯᔪᒪᖕᒪᖔᑕ 

ᓄᓇᑦᑎᓐᓂᒃ ᖃᓄᐃᑦᑐᒥᒃ ᐃᒡᓗᒥ ᑕᐃᒪᐃᑦᑐᒥᒃ ᑕᑯᔪᒪᕙᑦ ᐊᒻᒪ ᐃᖃᓗᖕᓂᒎᖅ ᐊᖏᓂᖅᓴᐅᒐᔭᖅᖢᓂ ᑖᓐᓇ 

ᐃᑦᑕᕐᓂᓴᓕᕆᕝᕕᐅᒐᔭᖅᑐᖅ, ᑕᒪᓐᓇᖃᐃ ᐊᑎᖃᖅᑐᖅ ᐃᓄᒃᑎᑐᑦ ᐃᑦᑕᕐᓂᓴᓕᕆᕝᕕᒃ? ᑖᒃᑯᐊ ᖃᐅᔨᓴᖅᑐᐃᑦ 

ᑖᒃᑯᓂᖓ ᐅᖃᐅᓯᕆᖅᑲᐅᔭᕐᓂᒃ ᐃᓕᔅᓯ ᑎᑎᕋᕐᕕᖓᓃᖔᓚᐅᖅᐸᑦ? ᑖᔅᓱᒥᖓ ᐊᐱᕆᖅᑳᕐᓗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᑐᑭᓯᑦᑎᐊᕈᑦᑕ ᑕᕝᕙᙵᑦ 

ᐃᓕᖅᑯᓯᓕᕆᔨᒃᑰᓐᓃᖔᖅᑐᒥᑦ ᐊᐱᕆᒋᐊᖅᐲᑦ? ᐱᖅᑯᓯᓕᕆᕝᕕᒃᑯᑦ ᑕᕝᕙᙶᓚᐅᕐᒪᖔᖅ ᑖᓐᓇ ᑕᐃᑯᖓ 

ᐃᑦᑕᕐᓂᓴᓕᕆᕝᕕᒻᒧᑦ, ᑕᐃᒪᓐᓇᖃᐃ ᑐᑭᓯᕙᑦᑎᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ ᐊᐱᖅᑯᑏᑦ ᓇᓗᓇᐃᕆᐊᒃᑲᓐᓂᕈᓐᓇᖅᐱᐅᒃ? ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᐃᑦᑕᕐᓂᓴᓕᕆᕝᕕᒃ, ᐃᖃᓗᖕᓂ ᓴᖅᑮᓪᓗᓂ ᓄᓇᓕᖕᓂᒃ 

ᒥᑭᓐᓂᖅᓴᓂᒃ ᓴᖅᑭᑦᑐᖃᕐᓂᐊᕐᓂᕋᖅᑕᐅᓯᒪᓪᓗᓂ, ᒥᑦᑎᒪᑕᓕᒃ ᐳᓛᕆᐊᖅᑕᐅᓚᐅᖅᓯᒪᖕᒪᑦ. ᑕᐃᒃᑯᐊ ᖃᐅᔨᓴᖅᑐᑦ 

ᐃᓕᔅᓯ ᑎᑎᕋᕐᕕᖓᓃᖔᓚᐅᖅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ ᑕᕝᕙᙵᑦ ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᒃᑯᖓᓃᖔᒪᐅᙱᑦᑐᖅ, ᑖᒃᑯᓂᖓ ᑭᓯᐊᓂ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᖏᓐᓂᒃ ᑕᕝᕙᙵᑦ 

ᐃᓱᒪᓕᐅᖅᑕᐅᓚᐅᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ. (ᑐᓵᔨᑎᒍᑦ) ᒫᓐᓇ ᖃᑯᒍᑦ ᐱᐊᓂᒃᑕᐅᓇᔭᖅᐸ ᑖᓐᓇ 

ᐃᒡᓗᔪᐊᖅ ᐅᖃᐅᓯᕆᔭᕗᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᖁᔭᓐᓇᒦᒃ ᒪᓕᒐᓕᐅᖅᑎ ᑖᔅᓱᒥᖓ ᐊᐱᕆᒋᐊᕐᒪᑦ. 

ᑖᒃᑯᐊ ᑕᐃᒪ ᐃᓕᖅᑯᓯᓕᕆᔨᒃᑯᓪᓗ, ᐱᖅᑯᓯᓕᕆᔨᒃᑯᓪᓗ ᐊᖏᖃᑎᖃᖅᓯᒪᕗᐃᑦ ᑖᒃᑯᓂᖓ ᐃᓄᐃᑦ 

ᐃᑦᑕᕐᓂᖅᓴᓕᕆᔨᒃᑯᖏᓐᓄᑦ.  

 

ᑕᐃᒪᓐᓇ ᐊᖏᕈᑎᒥᑦ ᓴᖅᑭᑦᑎᓚᐅᖅᑎᓪᓗᒋᑦ ᑕᐃᒪ ᐋᖅᑭᒋᐊᖅᓯᒃᑲᓐᓂᖅᑐᐃᑦ ᖃᓄᖅ ᐸᕐᓇᒃᑲᓐᓂᕐᓂᐊᕐᒪᖔᑦ 

ᓯᕗᒧᑦ ᑖᔅᓱᒥᖓ ᓴᖅᑮᒋᐊᖅᑎᑦᑎᓂᕐᒥᑦ, ᑕᒫᓂ ᐃᑦᑕᕐᓂᓴᓕᕆᕝᕕᒻᒥᑦ ᑕᒫᓂ ᐅᖃᐅᓯᕆᔭᖅ. ᖁᔭᓐᓇᒦᒃ, 

ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑐ. ᖃᖓ ᐊᕐᕌᓪᓘᓐᓃᑦ, ᐊᕐᕌᒎᒃ ᒪᕐᕈᓪᓘᓐᓃᒃ ᑕᒪᓐᓇ 

ᐱᔭᕇᖅᑕᐅᓯᒪᓛᕐᒪᖔᑦ ᓇᓗᓇᐃᕈᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᖁᔭᓐᓇᒦᓪᓗ ᑕᔅᓱᒥᖓ ᐊᐱᕆᐊᒃᑲᓐᓂᕋᕕᑦ. ᑖᓐᓇ 

ᐋᖅᑭᒃᓯᒪᖏᓐᓇᑦᑎᒍᑦ ᑖᒃᑯᐊ ᑭᓯᐊᓂ ᐱᖅᑯᓯᓕᕆᔨᒃᑯᑦ ᑐᐊᕕᕐᓇᖅᑎᑦᑎᓇᓱᑉᐳᐃᑦ ᑖᔅᓱᒥᖓᐅᒐᓗᐊᖅ, ᑖᓐᓇ 

ᐊᑭᑐᔫᑎᑎᒍᑦ ᑲᒪᒋᙱᑎᓪᓗᑎᒃ ᑭᓯᐊᓂ ᑕᕝᕘᓇ ᐊᖏᕈᑎᑎᒍᑦ ᑲᒪᒋᔭᐅᑎᓪᓗᓂ. ᑐᐊᕕᐊᕆᐊᔭᐅᓇᓱᒃᑑᒐᓗᐊᖅ 

ᐊᕐᕌᒍᖓᓂᒃ ᐅᖃᕈᓐᓇᖏᓚᒍᑦ, ᑭᓯᐊᓂ ᑐᐊᕕᐊᕆᔭᐅᓇᓱᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑐ ᐃᖅᑲᓇᐃᔭᖅᑎᑎᓪᓗ. ᖃᒪᓂ’ᑐᐊᖅ ᐃᓕᖅᑯᓯᓕᕆᓂᕐᒧᑦ 

ᐱᖃᓚᐅᖅᓯᒪᒐᓗᐊᕐᒪᑦ ᓄᓇᓕᖕᓂᒃ ᐱᙳᐊᕐᕕᑐᖃᓚᐅᖅᑐᒧᑦ ᕼᐊᒻᒪᓚᒃᑯᓐᓄᑦ, ᑭᓯᐊᓂ ᐃᒡᓗᕐᔪᐊᖅ ᑖᓐᓇ 

ᓈᒻᒪᒍᓐᓃᓚᐅᕐᒪᑦ ᐊᑐᒐᒃᓴᐅᔪᓐᓃᖅᖢᓂ.  

 

ᕼᐊᒻᒪᓚᒃᑯᑦ ᑖᒃᑯᐊ ᐋᖅᑭᒃᓱᐃᔪᒪᓯᒪᔫᒐᓗᐃᑦ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᒥᒃ, ᐱᑐᖃᓂᒃ ᐃᑦᓴᓂᑕᕐᓂᒃ ᑖᒃᑯᐊ 

ᐱᖃᐅᖅᑐᖅ, ᑮᓇᐅᔭᖃᖅᐱᓰᑦ ᑖᒃᑯᐊ ᐋᖅᑭᒋᐊᕈᑎᒃᓴᐅᓗᓂ ᑖᒃᑯᐊ ᖃᓄᖅ ᕼᐊᒻᒪᓚᖑᔪᐃᑦ, ᕼᐊᒻᒪᓚᑦ 

ᐱᔪᓐᓇᕋᔭᖅᐸ? ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐄ, ᑖᓐᓇ, 

ᓇᓕᖅᑯᐳᑎᑦ ᒪᑐᓯᓕᖅᑎᓪᓗᒍ, ᑕᕝᕘᓇ ᑕᐃᒪ ᑐᒃᓯᕋᖅᑐᒍᑦ $100,000 $700,000−ᒥᒃ ᑕᕝᕘᓇ 

ᐃᑦᑕᕐᓂᓴᓕᕆᕝᕕᒻᒧᑦ ᐃᑲᔫᑎᖃᔫᑎᖃᕋᓱᓐᓂᐊᕋᓗᐊᖅᐳᒍᑦ, ᑕᐃᒪᐃᓐᓇᐃᓕᖓᕗᖅ ᑕᕝᕙ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑕᓕᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ. ᖃᓄᖅ ᕼᐊᒻᒪᓚᑦ ᐆᑦᑐᕋᔭᖅᐸᑦ $700,000? 

ᐅᕝᕙᓘᓐᓃᑦ ᓯᕗᓪᓕᖅᐹᒥᒃ ᐱᖅᑳᖅᑐᐃᑦ? ᖁᔭᓐᓇᒦᒃ, ᐃᒃᓯᔭᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

 

ᐄ, ᕼᐊᒻᒪᓚᒃᑯᑦ ᑐᒃᓯᕋᕈᓐᓇᑦᑎᐊᕋᔭᖅᐳᐃᑦ ᑕᕝᕘᓇ ᐊᐃᑦᑐᖅᑕᐅᖃᑦᑕᖅᑐᑎᒍᑦ, ᐊᒻᒪ ᑐᒃᓯᕋᐅᑕᐅᖃᑦᑕᖅᑐᑎᒍᑦ. 

ᑕᐃᒪ ᐅᖃᕋᑖᖅᐳᖓ ᑕᐃᒪ $700,000−ᖑᒐᔭᕐᒪᑦ, ᖃᓄᖅᑑᕐᕕᐅᔪᓐᓇᑦᑎᐊᕋᔭᖅᑐᖅ ᑖᒃᑯᓂᖓ 

ᐃᓕᖅᑯᓯᓕᕆᔨᒃᑯᓐᓂᒃ ᐃᑦᑕᕐᓂᓴᓕᕆᔨᒃᑯᓐᓂᒃ, ᑖᓐᓇ ᖃᓄᖅ ᐊᕕᑦᑐᖅᑕᐅᑦᑎᐊᕈᓐᓇᕋᔭᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ. 

 

ᑖᒃᑯᐊ ᖃᑉᓯᓂᒃ, ᓄᓇᕗᒻᒥ ᖃᑉᓯᐅᒻᒪᖔᑕ ᓄᓇᕗᒻᒥ ᐃᓕᖅᑯᓯᓕᕆᓂᕐᒧᑦ ᑖᒃᑯᐊ ᖃᓄᖅ 

ᐃᑲᔪᖅᑕᐅᒍᓐᓇᕋᔭᕐᒪᖔᑕ ᐃᓕᑉᓯᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᖁᔭᓐᓇᒦ ᐊᐱᕆᒋᐊᕋᕕᑦ. 

 

ᒫᓐᓇ 8−ᖑᕗᐃᑦ, ᐅᕙᑎ, 8-ᖑᓪᓗᑎᒃ ᒫᓐᓇ ᑲᒪᒋᔭᐅᖃᑦᑕᖅᑐᐃᑦ. ᐊᒻᒪᓗ ᑕᐃᒪ ᑖᓐᓇ ᑮᓇᐅᔭᕐᓄᑦ 

ᑐᒃᓯᕋᕈᓐᓇᑦᑎᐊᖃᑦᑕᕋᔭᕐᒥᔪᐃᑦ ᑕᕝᕘᓇ ᐃᑦᑕᕐᓂᑕᓕᕆᔨᒃᑯᑦ, ᐊᒻᒪᓗ ᐳᓛᕐᕕᐅᖃᑦᑕᖅᑐᓄᑦ ᑕᒪᒃᑯᓂᖓ 

ᓄᓇᕗᒻᒥ. ᑐᒃᓯᕋᕐᕕᖃᕈᓐᓇᑦᑎᐊᕋᔭᖅᐳᐃᑦ, ᑕᐃᒪᓐᓇᐃᓕᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ, ᐊᐱᖅᓱᖅᑐᖃᒃᑲᓐᓂᕐᓂᐊᖅᐸ? ᒥᔅ ᕿᓕᖅᑎ. 

 

ᕿᓕᖅᑎ: ᑕᕝᕙᓂ ᑮᓇᐅᔭᓂᒃ ᐋᖅᑭᓱᖅᓯᒪᔪᓂᒃ ᓇᓗᓇᐃᖅᓯᒪᓂᖓᓂᒃ ᐅᓇ ᐅᖃᖅᓯᒪᒻᒪᑦ, ᓄᓇᓖᑦ ᑕᒫᓂ 

ᓄᓇᕗᒻᒥ ᑕᑯᔅᓴᐅᑎᑦᑎᔪᓐᓇᕐᓂᕐᒥᒃ ᑕᒪᒃᑯᓂᖓ ᐱᑐᖃᐅᔪᓂᒃ, ᑐᖅᑯᕐᕕᐅᓯᒪᔪᓐᓇᖅᑐᓂᒃ ᑕᑯᔭᒐᐅᓗᑎᒃ, 

ᐃᓂᔅᓴᖏᓐᓂᒃ ᑕᒪᓐᓇ ᐳᓛᕆᐊᖃᑦᑕᖅᑐᓄᑦ, ᐳᓛᕆᐊᖃᑦᑕᓂᐊᖅᑐᓄᑦ, ᐱᕚᓪᓕᕈᑎᔅᓴᐅᖁᓪᓗᒍ. 

 

ᑖᓐᓇ ᑕᐃᒪᐃᓕᖓᓂᖓ ᐱᔾᔪᑎᒋᓪᓗᒍ ᐱᖅᑯᓯᓕᕆᔨᒃᑯᓯᒍᑦ, ᑕᒪᓐᓇ ᓄᓇᓕᓐᓄᑦ ᑐᓴᐅᒪᔭᐅᑦᑎᐊᖅᐸᑦ 

ᐃᑲᔫᑎᔅᓴᖅᑕᖃᓲᖑᓂᖓᓂᒃ ᑮᓇᐅᔭᖅᓯᐅᑏᑦ ᑲᔪᓯᑎᑕᐅᒥᓂᐅᔭᕋᐃᒻᒪᑕ, ᖃᓄᖅ ᑭᒃᑯᑎᒎᖅᑐᓯ 

ᑐᓴᐅᒪᑎᑦᑎᒋᐊᓕᖃᑦᑕᖅᑭᓯ ᑕᐃᒫᖑᑉᐸᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐄ ᑕᒪᒃᑯᐊ 

ᑐᒃᓯᕋᐅᑕᐅᖃᑦᑕᑐᐃᑦ ᐊᒻᒪ ᐊᐃᑦᑑᑕᐅᖃᑦᑕᖅᑐᐃᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ, ᐱᖅᑯᓯᓕᕆᔨᒃᑯᓪᓗ 

ᑐᓴᐅᒪᑎᑦᑎᑦᑎᐊᕋᓱᖃᑦᑕᖅᐳᐃᑦ ᑕᕝᕙᓂ ᐅᒃᑯᐃᕆᐊᕈᑎᒋᕋᑖᖅᑕᓐᓂᒃ, ᐅᓂᒃᑳᓵᖅᑕᓐᓂᒃ. 

 

ᑖᒃᑯᐊ ᑮᓇᐅᔭᓕᐅᕋᓱᙱᖢᑎᒃ ᓴᖅᑭᔮᖃᑦᑕᖅᑐᐃᑦ, ᕼᐊᒻᒪᓚᒃᑯᓪᓗ, ᐊᒻᒪᓗ ᑕᒪᒃᑯᐊ ᓄᓇᓕᓐᓄᑦ ᑕᐃᒪᓐᓇ 

ᐃᑦᑕᕐᓂᓴᓕᕆᓂᕐᒧᑦ ᐱᓕᕆᔪᒪᒑᖓᒥ. ᑐᓴᐅᒪᑎᑦᑎᑦᑎᐊᕋᓱᖃᑦᑕᖅᑐᐃᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑖᒃᑯᐊ 

ᕼᐊᒻᒪᓚᒋᔭᕗᑦ ᐊᑐᖅᑕᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑕᓕᒃ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ. ᑕᐃᒪᓗ ᐊᐱᖅᑯᑎᒋᒃᑲᓐᓂᕈᒪᒻᒥᔭᕋ 

ᑖᒃᑯᓇᓂ ᓱᓕ, ᐅᕙᓂ, ᐃᑲᓂ ᐱᒋᐊᖅᓯᒪᔫᒐᓗᐊᖅ ᑕᑯᔭᓐᓂᒃ. 

 

ᐅᑯᐊ ᐊᑐᐊᖅᑐᒋᑦ ᐊᕐᕌᒍ 2020-2021 ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᒪᔪᑦ ᐊᑕᐅᓯᐊᖅᑐᒥᑦ 

ᓴᓂᕝᕙᖅᑕᐅᓪᓗᓂ, ᐊᒻᒪ ᑐᓂᔭᐅᒃᑲᓐᓂᖅᑐᒥᓃᑦ $501,000 ᒥᓕᐊᓐ? ᓇᓕᐊᑭᐊᖅ. ᐅᖃᓕᒫᒐᖃᕐᕕᖃᖅᑐᑦ 

ᓄᓇᓕᓐᓂᒃ ᑖᒃᑯᐊ ᖃᕆᑕᐅᔭᒃᑰᕈᓐᓇᐅᑎᖏᑦ, ᐋᖅᑭᒋᐊᒐᒃᓴᐃᓪᓗ. 

 

ᑕᒪᓐᓇ ᐊᖏᕈᑦ ᑮᓇᐅᔭᖃᖅᑎᑦᓯᓂᖅ ᐱᖓᓱᓂ ᐊᕐᕕᓂᓕᖕᓂᒃ ᓄᓇᓕᖕᓄᑦ, ᑲᖏᖅᑐᒑᐱᒃ, ᐃᓕᓴᖅᓯᕕᒃ 

ᑲᑐᔾᔨᖃᑎᒌᖏᑦ, $20,000-ᓂᒃ ᐱᓯᒪᑎᓪᓗᒋᑦ.  

 

ᑕᒪᒃᑯᐊ ᐊᐱᖅᑯᑎᒋᔭᕋ ᐃᒃᓯᕙᐅᑕᖅ, ᑐᓴᒃᑲᓐᓂᖅᓯᒪᕕᓯ ᑖᒃᑯᓄᙵᑦ ᐱᕚᓪᓕᕈᑎᔅᓴᑲᓐᓂᕐᓂᒃ, 

ᓂᓪᓕᖅᑐᖃᖅᓯᒪᒻᒪᖔᑕ ᐊᐱᖅᑯᑎᒋᓗᐊᖅᑲᕋ ᐊᑕᐅᓯᐊᑐᐃᓐᓇᖅᑐᒍ ᐊᑐᕈᒫᕐᓂᐊᖅᑐᒥᓂ, ᐃᓛᒃ ᐊᑐᖅᓯᒪᓯᒪᒻᒪᑕ 

ᑖᓐᓇ ᑮᓇᐅᔭᖅ ᐃᑲᔫᑕᐅᓯᒪᔪᖅ ᐅᖃᓕᒫᒐᖃᕐᕕᒻᒥᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 

 

ᐊᖏᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᖁᔭᓐᓇᒦᓪᓗ ᑕᐃᒪᓐᓇ ᐊᐱᕆᒋᐊᕋᕕᑦ.  

 

ᑖᓐᓇ ᑭᐅᕌᕐᔪᒍᓐᓇᖅᐸᕋ, ᑖᓐᓇ ᐊᑕᐅᓯᐊᖅᖢᑎ ᑐᓂᓯᔾᔪᑎᖃᓚᐅᖅᓯᒪᕗᐃᑦ ᑖᓐᓇ ᓄᕙᒡᔪᐊᕐᓇᖅ-19 

ᐱᔾᔪᑕᐅᓪᓗᓂ. ᑖᓐᓇ ᑕᐃᒪ ᑕᐅᑐᒃᑕᐅᓚᐅᖅᓯᒪᔪ, ᑭᓯᐊᓂ ᑖᓐᓇ ᑐᑭᒧᐊᒃᑎᕗᑦ ᑮᓇᐅᔭᓕᕆᓂᕐᒧᑦ ᐅᐊᓐᑎ ᐸᓐᔅ 

ᑖᓐᓇ ᑭᐅᑎᑦᑎᐊᕋᓐᓇᕈᕕᐅᒃ ᑖᓐᓇ ᑮᓇᐅᔭᖅ ᐊᑐᖅᑕᐅᓚᐅᖅᓯᒪᒻᒪᑦ. ᖁᔭᓐᓇᒦᒃ ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐸᓐᔅ, ᐊᑏ.  

 

ᐸᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. ᑖᒃᑭᐊ ᓄᕙᕐᓇᒡᔪᐊᖅ ᐱᑎᓪᓗᒍ ᑖᒃᑯᐊ ᑮᓇᐅᔭᐃᑦ 

ᐅᖃᓕᒫᒐᖃᕐᕕᓐᓄᑦ ᑮᓇᐅᔭᖃᑲᓐᓂᖅᑎᑦᓯᓚᐅᖅᑐᐃᑦ ᑕᒪᒃᑯᐊ ᐱᔪᓐᓇᖁᓪᓗᒋᑦ ᖃᕆᑕᐅᔭᒃᑰᕈᓐᓇᐅᑏᑦ 

ᐅᖃᓕᒫᒐᖃᕐᕕᐅᔪᓂᒃ.  

 

2021 ᐊᕐᕌᒍᖓᓐᓂᒃ, ᒫᓐᓇ ᐱᓯᒪᙱᓐᓇᒪ ᖃᑉᓯ ᑮᓇᐅᔭᐃᑦ ᓇᓕᐊ ᐅᖃᓕᒫᒐᖃᕐᕕᒃ ᑖᒃᑯᐊ ᑮᓇᐅᔭᓂᒃ 

ᐊᑐᓚᐅᕐᒪᖔᑕ ᑕᐃᑲᓂ. ᑭᓯᐊᓂ ᐅᑎᕐᓗᑕ ᑐᑭᓯᐅᒪᓕᕈᑦᑕ ᑕᐃᒎᓯᐅᔪᐃᑦ ᐊᔾᔨᒌᙱᑦᑐᐃᑦ ᐅᖃᓕᒫᒐᖃᕐᕕᐅᔪᐃᑦ 

ᑮᓇᐅᔭᖅᑖᖃᑦᑕᕐᓂᕆᔭᖏᑦ, ᐱᔾᔪᑎᖃᕐᓗᓂ ᑮᓇᐅᔭᕐᒥᓐᓂᒃ ᐅᓂᒃᑳᕈᓐᓇᖅᑐᑦ ᖃᑉᓯᓂᒃ ᐊᑐᓚᐅᕐᒪᖔᑕ ᑮᓇᐅᔭᖅ 

ᑕᐃᑲᓂ ᐊᑐᖅᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᑐᑭᓯᓇᖅᓯᑎᒋᐊᒃᑲᓐᓂᕋᕕᐅᒃ ᑮᓇᐅᔭᐃᑦ ᖃᓄᖅ 

ᐊᑐᖅᑕᐅᓯᒪᓂᕆᔭᖏᑦ. ᑕᐃᑲᓂᐅᓯᒪᔪᒥᑦ ᐊᐱᖅᓲᑎᖃᕋᓗᐊᖅᑐᖓ ᑭᓯᐊᓂ ᑕᒪᒃᑯᐊ ᓇᓗᓇᙱᑦᑐᖅ ᐃᓚᖏᑦ 

ᑖᒃᑯᐊᓘᓐᓃᑦ ᐃᑲᔪᖅᑕᐅᓯᒪᓂᑯᐃᑦ ᑕᕝᕙᑲᓪᓚᐅᒻᒪᑕ, 7−ᖑᖅᑰᒻᒪᕆᒻᒪᑕᐅᑯᐊ ᓄᓇᓖᑦ 8-ᖑᙱᑉᐸᑕ 

ᐃᑲᔪᖅᑕᐅᓯᒪᓂᑯᐃᑦ. 

 

ᑐᓴᕈᒥᓇᔫᑎᒋᓪᓗ ᐃᖏᕐᕋᑦᑎᐊᕐᒪᖔᑕ ᓇᓪᓕᐊᒃ, ᐃᖏᕐᕋᖏᒻᒪᖔᑦ, ᓄᖅᑲᐅᔾᔨᓯᒪᒻᒪᖔᑕᓘᓐᓃᑦ, ᑕᒪᓐᓇ 

ᐱᔾᔪᑎᒋᓪᓗᒍ ᓂᓪᓕᕈᑎᒋᓗᐊᕋᒃᑯ ᐃᑲᔪᖅᑕᐅᔭᕆᐊᖃᒃᑲᓂᕐᓂᒥᓪᓘᓐᓃᑦ ᑕᒪᔅᓱᒥᖓ ᓂᓪᓕᖅᓯᒪᔪᖃᕐᒪᖔᑕ 

ᑐᓴᕈᒥᓇᕆᓪᓗᒍ ᐊᐱᖅᑯᑎᒋᔪᒪᓗᐊᖅᑲᐅᒐᒃᑯ. ᑕᕝᕗᖓᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖃᐃᕐᓂᖅ. 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ, ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒋᐊᕋᕕᑦ, ᑖᒃᑯᐊ 

ᑐᒃᓯᕋᖃᑦᑕᖅᑎᓪᓗᒋᑦ ᑖᒃᑯᐊ ᑮᓇᐅᔭᕐᓂᖅ, ᑮᓇᐅᔭᖅ ᐊᒥᒐᐃᓐᓇᖃᑦᑕᕋᓗᐊᖅᑎᓪᓗᒍ ᐊᑐᖅᑕᐅᑦᑎᐊᖃᑦᑕᖅᓯᒪᔪᑦ 

ᑖᒃᑯᓄᖓ ᑐᒃᓯᕋᐅᑎᒋᓯᒪᔭᖏᓐᓄᑦ. 

 

ᑖᒃᑯᓄᖓ ᓄᓇᓕᖕᓄᑦ ᐅᖃᐅᓯᕆᕋᑖᖅᑕᕐᓄᑦ 7-ᖑᓪᓗᑎᒃ ᑮᓇᐅᔭᖅ ᐊᑐᖅᑕᐅᑦᑎᐊᖏᓐᓇᓲᖑᕗᖅ 

ᕿᓄᕐᖓᓱᒃᑳᖓᑕ ᑐᒃᓯᕋᒃᑲᓐᓂᕌᖓᑕᓗ ᐃᓱᒪᒃᓴᖅᓯᐅᕈᑕᐅᑦᑎᐊᖃᑦᑕᕆᕗᖅ. ᖁᔭᓐᓇᒦᒃ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᑕᕝᕙᓂ ᑐᔅᓯᕋᐅᑎᒋᔭᔅᓯᓐᓃᓛᒃ ᑮᓇᐅᔭᖅᑐᕈᑎᔅᓴᓄᑦ ᑕᕝᕗᖓ 

ᐅᖃᓕᒫᒐᖃᕐᕕᖕᒧᑦ, ᐅᓪᓗᒥᐅᔪᒥ ᑐᔅᓯᕋᖅᓯᒪᔪᖃᕐᒪᖔᖅ ᐃᓕᔅᓯᓐᓄᑦ ᑕᕝᕙᖓᑦ ᑮᓇᐅᔭᖅᑐᕈᑎᒋᓯᒪᔪᓂᒃ 

2023/2024-ᒥ ᐊᑐᖅᑕᑦᑎᓐᓂᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑕᕝᕙᓂ ᑖᒃᑯᐊ ᐊᑐᖅᑕᐅᓯᒪᔪᑦ, ᐄ, ᒫᓐᓇ ᐱᖓᓱᐃᑦ 

ᑐᒃᓯᕋᖅᓯᒪᓕᖅᐳᑦ ᒫᓐᓇᒧᑦ ᑎᑭᖦᖢᒍ. ᖁᔭᓐᓇᒦᒃ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᐊᐱᖅᑯᑎᒋᔭᕋ ᐅᕗᖓᖔᖅ ᑮᓇᐅᔭᖅᑐᕈᑎᒋᔭᑦᑎᓐᓂᒃ ᐅᑐᖅᑕᑦᑎᓐᓂᒃ 

ᑕᐃᑯᖓ ᐃᓱᓕᓐᓂᐊᖅᑐᒧᑦ 2024-ᒧᑦ ᐃᒃᑲᑦᑎᐊᖑᓕᕇᖅᑐᓂᐅᖕᒪᑦ ᑕᐃᒃᑯᐊ ᐱᖓᓱᑦ ᐊᐱᖅᑯᑎᒋᕋᑖᖅᑕᓐᓄᑦ 

ᑐᑭᓯᓐᓂᕈᕕᙵ, ᐱᖓᓱᑦ ᐱᓇᓱᐊᖅᓯᒪᓪᓗᑎᒃ ᖃᓄᖅ ᐃᒃᑲᑦᑎᐊᖑᓕᕇᖅᑐᓂᓗ ᖃᖓ, ᑕᒪᓐᓇ ᐱᔾᔪᑎᒋᓪᓗᒍ 

ᑐᔅᓯᕋᐅᑎᓕᐊᖑᓯᒪᔪᐃᑦ ᐱᖓᓱᑑᓯᒪᓐᓂᖅᐸᑦ ᐅᕝᕙᓗ ᐱᑕᖃᒃᑲᓐᓂᖅᑎᓪᓗᒍ ᐱᖓᓱᐃᓐᓇᐃᑦ ᐊᒥᐊᒃᑰᓯᒪᕙᑦ, 

ᑲᔪᓯᑎᑕᐅᓯᒪᔪᖃᖏᓚᖅ ᐊᖏᖅᓯᒪᔭᖃᙱᓚᓯᓘᓐᓃᑦ ᐃᒫᖃᐃ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ, ᐃ, ᑖᓐᓇ ᐊᕐᕌᒎᔪᒥ 

ᑕᒪᑐᒪᓂ ᐊᒻᒪᓗ ᐊᕐᕌᒍᕆᓂᐊᖅᑕᒥ 2023/2024 ᐱᒋᐊᓕᓵᑦᑎᐊᕐᒪᑦ ᐊᒻᒪᓗ ᐱᖓᓱᐃᑦ ᑐᒃᓯᕋᖅᓯᒪᓕᖅᖢᑎᒃ 

ᐊᒻᒪᓗ ᑖᓐᓇ ᓯᕗᓪᓕᖅᐹᑦᑎᐊᖑᖕᒪᑦ, ᐃᓕᖅᑯᓯᓕᕆᔨᒃᑯᓐᓄᑦ ᐱᖅᑯᓯᓕᕆᔨᒃᑯᑦ ᑕᐃᒪᓐᓇ ᑐᒃᓯᕋᐅᑎᓂᒃ 

ᕿᓄᕐᖓᓲᑎᓂᒡᓗ ᓴᖅᑭᑎᓯᒪᓕᕐᒪᒍ ᓯᕗᓪᓕᖅᐹᖑᓪᓗᓂ, ᓯᕗᓪᓕᖅᐹᑦᑎᐊᕆᖕᒪᒍ ᐃᒻᒪᖃ 

ᑐᒃᓯᕋᖅᑕᖃᒃᑲᓐᓂᓛᖅᑐᒃᓴᐅᖕᒥᖕᒪᑦ, ᓂᕆᐅᒋᓂᐊᖅᐸᕗᑦ ᑖᒃᑯᐊ. 

 

ᑭᓯᐊᓂ ᒫᓐᓇᒧᑦ ᑎᑭᖦᖢᒍ ᐱᖓᓲᕗᐃᑦ ᐊᒻᒪ ᖃᐅᔨᒪᒋᐊᑦᑎᐊᒃᑲᓐᓂᕐᓗᑎᑦ ᑖᓐᓇ ᓯᕗᓪᓕᖅᐹᑦᑎᐊᖑᖕᒪᑦ ᑕᒪᐅᓇ 

ᐅᖃᓕᒫᒐᖃᕐᕕᖕᓄᑦ ᑲᒪᖃᑦᑕᕆᐊᕐᓂᖅ ᑕᒪᐅᓇ ᐊᐃᑦᑐᕐᓂᑕᐅᓂᒃᑯᑦ ᐊᒻᒪ ᑐᒃᓯᕋᐅᑎᑎᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᑭᐅᒐᕕᐅᒃ, ᑕᐃᒪᓕ ᑖᓐᓇ ᐃᖅᑲᓇᐃᔭᕐᕕᓯ ᐊᐅᓚᑕᓰᓛᒃ 

ᑖᓐᓇ, ᕼᐊᒻᒪᓚᐅᔪᓂᒃ ᐅᕝᕙᓗ ᑎᒥᐅᔪᓂᒃ ᑕᒪᓐᓇ ᑐᔅᓯᕋᕐᕕᔅᓴᐅᓂᖓᓂᒃ ᑐᓴᐅᒪᑎᑦᑎᔾᔪᑎᒋᓯᒪᕕᓯᐅᒃ? 

ᑐᓴᐅᒪᔪᐃᓐᓇᐅᕚᑦ ᓄᓇᓕᐅᔪᐃᑦ ᓄᓇᕘᒦᑦᑐᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ.  

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ, ᐄ, ᑖᒃᑯᐊ ᑕᐃᒪ ᐃᖅᑲᓇᐃᔭᖅᑏᑦ ᐃᓕᖅᑯᓯᓕᕆᕕᖕᒥ 

ᓴᖅᑭᔮᖅᑎᑦᑎᑦᑎᐊᕋᓱᒃᓯᒪᕗᐃᑦ ᑖᒃᑯᓂᖓ ᐊᖅᑯᑎᖃᖅᓯᒪᓪᓗᑎᒃ ᕼᐊᒻᒪᓚᒃᑯᓐᓂᒃ ᐊᒻᒪᓗ ᑕᒪᐅᓇ ᖃᓄᑐᐃᓐᓇᖅ 

ᐃᑭᐊᖅᑭᔾᔪᑎᑎᒍᑦ ᑐᓴᐅᒪᑎᑦᑎᓇᓱᖃᑦᑕᕆᓪᓗᑎᒃ ᑖᓐᓇ ᑮᓇᐅᔭᖅ ᐊᑐᐃᓐᓇᐅᓕᕐᓂᖓᓂᒃ 

ᐊᑐᐃᓐᓇᐅᓯᒪᓂᐊᓕᕐᒪᑦ, ᑕᕝᕙᓂ ᐊᕐᕌᒍᕆᔭᑦᑎᓐᓂᒃ ᐊᒻᒪᓗ ᐊᕐᕌᒎᓂᐊᖅᑐᒥᑦ ᑐᓴᐅᒪᑎᑦᑎᑦᑎᐊᖏᓐᓇᕋᓱᒃᑐᐃᑦ 

ᐸᐃᑉᐹᑎᒍᑦ, ᐅᖄᓚᐅᑎᒃᑯᑦ, ᐃᑭᐊᖅᑭᕕᒃᑎᒍᓪᓗ ᑕᐃᒪᓐᓇ ᐳᓛᕋᕐᓂᒃᑯᓪᓗ. ᖁᔭᓐᓇᒦᒃ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᐃᒪ ᐅᓇ, ᒪᑯᐊᓕᑭᐊᖅ ᐃᓕᓐᓂᐊᕐᕕᐅᔪᐃᑦ 

ᑐᓴᐅᒪᑦᑎᐊᕋᓗᐊᕐᒪᖔᑕ, ᐱᓗᐊᙳᐊᕐᒥᔪᐃᑦ ᑕᒪᒃᑯᐊ ᐃᓅᓯᓕᔭᐃᑦ ᐃᓄᑦᑎᑑᓕᕆᔩᓪᓗ ᑕᕝᕗᖓ ᑎᑭᓪᓗᒍ 

ᑲᒪᒋᔭᐅᓯᒪᒻᒪᖔᖅ? ᑖᓐᓇ ᑭᖑᓪᓕᖅᐹᕆᔭᔅᓴᕆᓕᖅᑕᕋ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᐄ’, 

ᖃᓄᖅ ᑖᒃᑯᐊ ᑕᒪᐃᓐᓂᒃᑎᐊᖅ ᑐᓴᐅᒪᑎᓐᓇᓱᖃᑦᑕᖅᑕᕗᑦ ᑖᒃᑯᐊ ᑲᑎᒪᔨᐅᖃᖅᑐᓕᒫᑦ ᕼᐋᒻᒪᓚᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᓐᓂ, ᓇᖕᒥᓂᖅ ᐊᐅᓚᑦᑎᔩᑦ. ᑕᐃᒪᓐᓂ ᑐᓴᐅᒪᑎᑕᐅᓇᓱᑦᑐᐃᑦ ᑖᔅᓱᒥᖓ ᑖᓐᓇ ᑮᓇᐅᔭᖅ 

ᓄᑖᖅ ᐊᑐᐃᓐᓇᐅᓕᖅᑐᖅ ᐅᖃᓕᒫᒐᖃᕐᕕᓐᓄᑦ ᑲᑎᑦᑎᔪᒪᓇᔭᕐᓂᕈᑎᒍ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᙱᑦᑐᒥᒃ ᐊᐱᖅᑯᑎᖃᕈᒪᑐᐃᓐᓇᖅᑐᖓ ᐃᖅᑲᓇᐃᔭᖅᑎᖏᑦ 

ᑐᖏᓕᖓᓗ ᑕᕝᕙᓃᑎᓪᓗᒍ, ᐅᓂᒃᑳᖃᓕᕋᐃᒐᕕᑦ ᐅᖃᐅᓯᖃᓕᕋᐃᒐᕕᑦ (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᒃ (ᑐᓵᔨᑎᒎᕈᓐᓃᖅᑐᖅ)−ᒥ ᐅᖃᐅᓯᖃᖅᑐᖓ. ᐱᒋᐊᔪᒐᑦᑕᓂ ᐊᑕᐅᓯᐊᑦᑎᐊᖅᑐᓂ 

ᐃᓄᑦᑎᑑᖅᓯᒪᔪᖃᕐᒪᑦ, ᒪᑯᐊ ᓴᖅᑮᑎᓪᓗᒋᑦ  

 

ᒥᓂᔅᑕ ᐃᓄᑦᑎᑑᓕᖅᑎᑕᐅᓯᒪᖃᑦᑕᕐᖓᑕ. ᑖᔅᓱᒥᖓ ᑎᒍᒥᐊᓪᓗᐊᑕᖃᖅᑎᓪᓗᓯ ᐅᔾᔨᕆᓯᒪᒐᒃᑯ 

ᐃᓄᑦᑎᑑᖅᑐᖃᖃᑦᑕᙱᑦᑐᑑᕙᒃᑲᔅᓯ. ᑕᐃᒪ ᐃᑉᐸᔅᓴᐅᕙᓪᓚᐃᔪᖅ ᐃᓄᑦᑎᑑᖅᑐᖃᓚᐅᕐᓂᑯᖓᓄᑦ. 

ᐃᖅᑲᐃᑎᑦᑎᔾᔪᑎᒋᑐᐃᓐᓇᖅᑐᒍᖃᐃ ᑐᓵᔪᐃᓐᓇᐅᓂᑦᑎᓐᓂᒃ ᐅᖃᐅᓯᕆᑐᐃᓐᓇᖅᑕᕋ. ᑕᐃᒪᓗ. ᐊᐱᖅᑯᑎᒋᙱᑦᑐᒍ 

ᐃᖅᑲᐃᑎᑦᑎᔾᔪᑎᒋᑐᐃᓐᓇᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᐱᑕᖃᕈᓐᓃᕐᒪᑕ. (ᑐᓵᔨᑎᒎᓕᖅᑐᖅ) ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᑦ. 

$1,200,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᐱᔭᕇᕋᑦᑎᒍ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᐱᓕᕆᕕᖓ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᓂ ᐅᖃᐅᓯᔅᓴᖃᖅᑭᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ, ᑲᑎᒪᔩᑦ. ᐄ, ᐅᓐᓄᑯᑖᔅᓲᔭᐅᓕᕋᓗᐊᖅᑎᓪᓗᒍ 

ᑕᕝᕙᓃᒍᓐᓇᖅᑐᐊᓐᓅᒻᒥᒐᑦᑕ ᖁᔭᓐᓇᒦᑦᑎᐊᖅᐸᔅᓯ ᐊᒻᒪ ᐊᐱᖅᓱᕈᓐᓇᕋᑖᕋᔅᓯ ᑕᐃᒪᓐᓇ ᑖᒃᑯᓂᖓ 

ᐃᓕᖅᑯᓯᑦᑎᓐᓂᒃ. ᐊᒻᒪ ᑕᐃᒪ ᑖᒃᑯᐊ ᐃᖅᑲᓇᐃᔭᖅᑏᑦ ᑕᕝᕙᓂᒃᑕᐅᖅ ᑖᓐᓇ ᑐᒡᓕᐊ ᐊᖅᑯᑎᒋᓪᓗᒍ, ᑖᒃᑯᐊ 

ᐃᓄᒃᑑᓕᖅᑕᐅᖃᑦᑕᖅᑐᐃᑦ ᑖᒃᑯᐊ ᒥᓂᔅᑕᐃᑦ ᐅᖃᐅᓯᒃᓴᖏᓐᓃᖔᖃᑦᑕᖅᑐᐃᑦ.  

 



ᕿᑎᖅᑰ, ᓄᕕᐱᕆ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

119 

ᓴᖅᑭᔮᖃᑦᑕᕐᓂᐊᓕᖅᑐᐃᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑖᒃᑯᐊ ᐅᖃᐅᓯᔅᓴᕆᖃᑦᑕᑕᕐᒪ ᐃᓗᐊᓂ. 

ᐊᔭᐅᖅᑐᐃᓇᕐᓂᐊᖅᐸᒃᑲ ᑖᓐᓇ ᐃᓄᒃᑑᓕᖅᑎᑦᑎᖃᑦᑕᕐᓂᖅ ᐱᒻᒪᕆᐅᑎᓪᓗᓂ ᑕᒫᓂ ᓄᓇᕗᒻᒥ. ᖁᔭᓐᓇᒦᕌᓐᓄᒃ 

ᐱᕕᖃᖅᑎᑎᖅᑲᐅᒐᔅᓯ. ᐅᓐᓄᖃᑦᑎᐊᕆᑦᑎ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ. (ᑐᓵᔨᑎᒎᕈᓐᓃᖅᑐᖅ) 

ᐅᑕᖅᑭᓂᒃᑎᓐᓂ ᐅᑕᖅᑭᑦᑎᐊᑐᐃᓐᓇᕆᔅᓯ ᑲᒪᒋᓂᐊᓕᕐᒥᔭᕗᑦ (ᑐᓵᔨᑎᒎᓕᖅᑐᖅ) ᐊᓪᓚᕝᕕᖓ ᒪᓕᒐᓕᐅᕐᕕᐅᑉ 

ᐱᒋᐊᖅᑕᐅᑎᒋᓂᐊᖅᑕᕗᑦ.  

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - ᐊᒡᓚᒡᕕᖓ 

ᒪᓕᒐᓕᐅᖅᑎᒃᑯᓐᓄᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᐊᐱᕆᒍᒪᔭᕋ ᐅᖃᖅᑎ ᐋᖁᐊᖅ ᐱᓕᕆᔨᓂ ᐃᕝᕕᑦ 

ᓴᓂᐊᓃᖁᔨᕖᑦ ᑲᑎᒪᔩᑦ ᓵᖓᓂ? 

 

ᐅᖃᖅᑎ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᐅᖃᖅᑎᐅᑉ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ ᐃᓕᔅᓯ ᓵᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᓴᓂᐊᓅᖅᑎᓚᐅᕐᒥᒃᑭ ᐅᖃᖅᑎᐅᑉ. ᑎᑎᕋᖅᑕᐅᒍᓐᓇᓂᐊᕐᖓᑦ 

ᐅᖃᖅᑎ ᐋᖁᐊᖅ ᑭᒃᑰᒻᒪᖔᑎᒃ ᐱᓕᕆᔩᒃᑭᒃ ᓇᓗᓇᐃᕈᓐᓇᖅᑭᕆᑦ ᐊᒻᒪᓗ ᒪᑐᐃᖅᓯᔾᔪᑎᓅᑦᑕᐅᑎᔪᓐᓇᖅᑐᑎᑦ. 

ᒥᔅᑕ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᓴᓂᐊᓃᑦᑐᖅ ᑎᑎᕋᖅᑎᖓ ᒪᓕᒐᓕᐅᕐᕕᐅᑉ, ᒥᔅᑕ ᑯᐊᒃ.  

 

ᖁᕕᐊᓱᑦᑐᖓ ᐃᓕᒃᓯ ᒪᓕᒐᓕᐅᖅᑏᓪᓗ ᓵᖓᓄᑦ ᓴᖅᑭᕈᓐᓇᕋᒪ ᐅᓂᒃᑳᖃᕆᐊᖅᑐᕐᓗᖓ ᑐᒃᓯᕌᕆᔭᑦᑎᓐᓂᒃ 

2024-2025-ᒧᑦ ᐊᑭᑐᔪᖅᑐᕈᑎᒃᓴᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᓪᓚᕝᕕᖓᓄᑦ ᒪᓕᒐᓕᐅᕐᕕᐅᑉ. 
 

ᖁᕕᐊᓱᑦᑐᖓ ᐅᖃᕈᓐᓇᕆᐊᒃᓴᖅ ᑖᒃᑯᐊ ᑐᒃᓯᕌᕗᑦ 2024-2025−ᒥ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 

$250,000 ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᑕ ᑕᐃᒪᓐᖓᓂᒃ 2021-2022 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᒃ.  

 

ᑖᒃᑯᐊ ᑐᒃᓯᕌᑦ 2024-2025-ᒥ ᐊᑭᑐᔪᖅᑐᕈᑎᒃᓴᖅ ᐊᑐᖅᑕᐅᒐᔭᖅᑐᑦ ᒥᑭᔫᑎᓄᑦ ᐊᑭᑐᔪᓄᑦ ᐱᓕᕆᓂᐅᔪᓄᑦ, 

ᐱᖃᓯᐅᑎᓪᓗᒋᑦ ᓱᓇᒃᑯᑖᑦ ᓄᑖᕈᕆᐊᖅᑕᐅᓂᖏᑦ ᐊᓪᓚᕝᕕᖓᓂᒃ ᒪᓕᒐᓕᐅᕐᕕᐅᑉ ᐊᒻᒪᓗ ᐊᓪᓚᕝᕕᖏᓐᓂᒃ 

ᐃᒻᒥᒃᑯᑦ ᐱᓕᕆᔨᐅᔪᑦ ᒪᓕᒐᓕᐅᕐᕕᒻᒧᑦ. 

 

ᑖᓐᓇ ᐅᓪᓗᒥ ᒪᓕᒐᓕᐅᕐᕕᐅᔪᖅ ᐊᑕᑎᓪᓗᒍ, ᐊᒥᓱᑲᓪᓚᓐᓂᒃ ᐋᖅᑭᒋᐊᖅᑕᐅᔪᖃᖅᓯᒪᔪᖅ ᒪᓕᒐᓕᐅᕐᕕᐅᑉ 

ᐃᓪᓗᖁᑎᖓᓂ, ᐱᖃᓯᐅᑎᓪᓗᒍ ᓇᑉᐸᖅᑕᐅᓂᖓ ᓄᑖᖅ ᑐᓐᖓᓱᑦᑎᑎᔪᑎᐅᔪᖅ ᓴᐃᒪᓯᕐᕕᒃ, ᑖᓐᓇᓗ 

ᐊᑐᖅᑕᐅᖃᑦᑕᖅᓯᒪᓪᓗᓂ ᐃᓕᑕᖅᓯᔾᔪᑎᐅᓪᓗᓂ ᑖᒃᓱᒥᖓ ᑲᓇᑕᒥ ᓱᓕᔪᓂᒃ ᑭᓪᓕᓯᓂᐊᕐᓂᕐᒧᑦ 

ᐋᖅᑮᖃᑎᒌᓐᓂᕐᒧᑦ ᐅᓪᓗᖓᓂᒃ.  

 

ᖁᕕᐊᓱᒻᒥᔪᖓᑦᑕᐅᖅ ᐅᖃᕆᐊᒃᓴᖅ ᑎᑎᕋᕐᕕᕗᑦ ᐱᓕᕆᐊᖃᖅᓯᒪᖕᒪᑦ ᓴᓇᓪᓗᑎᒃ 

ᐋᖅᑭᒡᓱᖅᓯᒪᓂᕆᓂᐊᖅᑕᖓᓂᒃ ᐃᖅᑲᐅᒪᔾᔪᑎ ᐊᓯᐅᔨᔭᐅᓂᑯᓄᑦ ᐊᒻᒪ ᐃᓄᐊᖅᑕᐅᓂᑯᓄᑦ ᓄᓇᖃᖅᑳᖅᓯᒪᔪᑦ 

ᐊᕐᓇᖏᑦ ᐊᒻᒪ ᓂᕕᐊᓵᖏᑦ. ᑕᕝᕙ ᒪᑐᐃᖅᓯᔾᔪᑎᒃᑲ ᐃᓱᓕᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ 

ᐊᐱᖅᓱᓂᕐᒨᓚᐅᙱᓂᒃᑎᓐᓂ? ᐃᓵᑦᑐᖃᙱᓛᖅ? ᒪᒃᐱᒐᕐᒨᕆᔅᓯ A−3 ᑕᕝᕙᓂ ᐅᖃᓕᒫᒐᖅᓯᓐᓂ. ᒪᓕᒐᓕᐅᕐᕕᐅᑉ 

ᐊᓪᓚᕝᕕᖓ. ᐊᐅᓚᑦᑎᒍᑎᖏᑦ. ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᐃᑦ. $250,000. ᐊᐱᖅᑯᑎᔅᓴᓕᑦᑕᖃᖅᑳ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑕᐅᓯᑐᐊᕐᒥ ᐊᐱᖅᑯᑎᔅᓴᖃᖅᑐᖓ 

ᐅᖃᖅᑎᒧᑦ. ᐱᔾᔪᑎᖃᖅᑐᓂ ᓴᖅᑭᖅᓯᒍᓐᓇᕋᔭᕐᒪᖔᑕ ᓂᕈᐊᕈᓐᓇᑎᑦᑎᓗᑎᒃ ᑕᕝᕙᓃᙱᑦᑑᒐᓗᐊᓂᒃ 

ᒪᓕᒐᓕᐅᖅᑏᑦ ᐅᐸᔅᓯᒪᙱᒃᑲᓗᐊᖅᑲᑕ ᓂᕈᐊᖃᑕᐅᖃᑦᑕᕈᓐᓇᕐᓗᑎᒃ ᐅᕙᓂ ᐱᓕᕆᔪᖃᖅᑎᓪᓗᒍ 

ᐅᐸᔅᓯᒪᓪᓚᕆᙱᒃᑲᓗᐊᕐᓗᑎᒃ ᓂᕈᐊᕈᓐᓇᕐᓗᑎᒃ? ᑖᓐᓇ ᑭᐅᔭᕐᓂᐸᓪᓚᐃᔪᖅ.  

 

ᑕᐃᒪᐃᓕᐅᕋᓱᒃᑯᑦᑕ ᐊᑭᑐᔪᖅᑐᕈᑎᔅᓴᓂᒃ ᑮᓇᐅᔭᖃᕆᐊᖃᕋᔭᕆᕚ ᐅᕝᕙᓘᓐᓃᑦ ᑖᓐᓇ ᐱᓕᕆᐊᖑᖅᑳᓚᐅᕐᓗᓂ 

ᑭᓯᐊᓂ ᐊᐅᓚᑦᑎᔨᓄᑦ ᐊᑭᑐᔪᖅᑐᕈᑎᔅᓴᓄᑦ ᑐᔅᓯᕋᕐᕕᔅᓴᐅᓕᕋᔭᖅᑲ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᖃᖅᑎ ᐋᖁᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᓄᖅ ᐊᐅᓚᑕᐅᒐᔭᕐᒪᖔᖅ ᖃᐅᔨᖅᑳᕆᐊᖃᕋᔭᖅᑐᒍᑦ 

ᐊᑭᑐᔪᖅᑐᕈᑎᔅᓴᓂ ᑐᔅᓯᕋᓚᐅᙱᓂᑦᑎᓐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ ᐅᖃᖅᑏ, ᑎᑎᕋᖅᑏᓪᓗ. ᒪᕐᕈᐃᓈᓐᓂᒃ 

ᐊᐱᖅᑯᑎᔅᓴᖃᖅᑐᖓ. ᑲᑎᒪᖅᔪᐊᓕᕋᐃᒐᑦᑕ ᑐᓴᐃᓐᓇᖃᑦᑕᓲᖑᒐᑦᑕ ᐊᑲᖅᓴᙱᑦᑐᓂᒃ ᑕᓚᕖᓴᒃᑯᑦ ᑕᑯᔅᓴᐅᓂᕗᑦ 

ᑭᐱᔭᐅᖃᑦᑕᕐᖓᑦ ᓄᓇᑦᑎᐊᖅ ᒪᓕᒐᓕᐅᖅᑎᖓ ᐱᒋᐊᕋᐃᒻᒪᑦ.  

 

ᑕᒪᓐᓇ ᐱᓕᕆᐊᖑᓯᒪᕚ ᐅᕝᕙᓘᓐᓃᑦ ᐃᓱᒪᔅᓴᓯᐅᖅᓯᒪᔪᖃᖅᑲ ᖃᓄᖅ ᑖᓐᓇ ᐊᑲᐅᙱᓕᐅᕈᑦ 

ᐋᖅᑭᑦᑕᐅᒍᓐᓇᕐᒪᖔᖅ ᓂᕈᐊᖅᑎᒋᓯᒪᔭᕗᑦ ᐃᔅᓯᕙᓂᓕᒫᑦᑎᓐᓂ ᑲᑎᒪᔾᔪᐊᕐᓂᓕᒫᑦᑎᓐᓂ ᐃᓱᒪᔅᓴᓯᐅᕐᓂᓕᒫᑦᑎᓐᓂ 

ᑕᑯᖃᑦᑕᕈᓐᓇᓂᐊᕐᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᖃᖅᑎ ᐋᖁᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑐᓴᓚᐅᕐᒥᒐᒪ ᐊᑲᖅᓴᙱᑦᑐᓂᒃ 

ᐊᓯᖏᓐᓂ ᓄᓇᓕᖕᓂ ᑕᐃᒪᓐᓇᑦᑕᐅᖅ ᐊᑲᐅᙱᓕᐅᕈᑎᖃᖅᑐᖅ ᑕᐃᒪᓐᓇᑦᑕᐃᓐᓇᖅ.  

 

ᓄᓇᖁᑎᒐ ᑕᐃᒪᓐᓇᐃᓕᓚᐅᕐᒥᔪᖅ ᐊᒻᒪᓗᑦᑕᐅᖅ ᑖᓐᓇ ᑕᓚᕖᓴᒃᑯᑦ ᓴᖅᑭᔮᖅᑎᑦᑎᔾᔪᑏᑦ ᖁᒻᒧᐊᑦᑎᑕᐅᓯᒪᔪᖅ 

ᒐᕙᒪᐅᑉ ᓄᓇᑦᑎᐊᕐᒥᐅᓂᒃ ᐊᑐᖃᑎᒋᒐᒃᑯ. ᑎᑎᕋᖅᑎ ᐊᐱᕆᓂᐊᖅᐸᕋ ᓇᓗᓇᐃᑦᑎᐊᑲᓐᓂᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᐊᒃ.  

 

ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᓚᕖᓴᒃᑯᑦ ᑕᑯᔅᓴᐅᑎᒃᑯᑦ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ 

ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᓵᖓᓄᐊᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦ. ᐊᔪᕐᓇᕋᔭᙱᓚᑦᑕᐅᖅ ᑕᐅᕙᓂ ᐊᖅᑯᑎᒋᓗᒍ 

ᑕᐃᒪᓐᓇ ᐱᓗᑎ ᐅᕝᕙᓘᓐᓃᑦ ᐊᑭᑐᓗᐊᕋᔭᖅᐸ ᐅᕝᕙᓘᓐᓃᑦ ᐊᔪᕋᔪᖅᐸ ᑕᐃᒪᓐᓇ ᐋᖅᑭᒋᐊᔅᓴᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎ ᐋᖁᐊᖅ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᐊᒃ ᑭᐅᖁᓂᐊᖅᐸᕋ ᑖᔅᓱᒥᖓ ᐱᔭᕐᓂᖏᑦᑐᓕᕆᓂᕐᒧᑦ 

ᐊᐱᖅᑯᑎᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᐊᒃ.  

 

ᑯᐊᒃ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑯᓂᑲᓪᓚᕈᓗᒃ ᐱᓕᕆᔭᐅᒐᔭᖅᑐᖅ ᐱᓇᓱᐊᕈᓰᒃ ᒪᕐᕉᒃ ᒫᓐᓇ 

ᑕᕝᕙ ᐋᖅᑭᓯᒪᔭᕗᑦ ᐊᕐᕌᒍᖅᑲᐃ ᖁᓕᓐᓄᑦ ᐊᑐᖅᑕᐅᓂᐊᕐᓗᒍ. ᐊᑯᓂᑲᓪᓚᕈᓗᒃ ᐱᓕᕆᓇᓱᒋᐊᖃᕋᔭᖅᑐᒍᑦ 

ᐊᓯᔾᔨᖅᑕᐅᓇᓱᑉᐸᑦ ᑕᑯᔅᓴᐅᕕᖓᑦ ᑕᓚᕖᓴᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓅᓐᓂᐊᖅᐳᖓ. ᒥᑭᑦᑑᑎᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ 

ᓄᑖᕈᕆᐊᖅᑎᑎᓂᖅ ᑲᑎᒪᕕᑦᑎᓐᓄᑦ ᐱᐅᔪᒻᒪᕆᐊᓘᒻᒪᑦ ᑕᐅᑦᑐᖓ, ᑭᓯᐊᓂ ᖃᒪᓂ’ᑐᐊᕐᒥᖔᖅᑐᖓ ᑕᑯᐃᓐᓇᕋᒃᑭ, 

ᕿᓰᓐᓇᕐᓂᒃ ᑕᑯᖃᑦᑕᕋᒪ, ᖃᒧᑎᒻᒥ ᕿᓰᑦ ᐃᔅᓯᕙᐅᑕᕐᒥ ᕿᓰᑦ, ᐃᔅᓯᕙᐅᑕᐃᓪᓗ ᑖᒃᑯᐊ ᕿᓰᓐᓇᐅᒻᒪᑕ.  

 

ᐅᖃᖅᑏ ᐃᓱᒪᔅᓴᖅᓯᐅᕈᓐᓇᖅᐹ ᐱᖃᓯᐅᔾᔨᒍᓐᓇᕐᒪᖔᑕ ᑐᒃᑐᐃᑦ ᐊᒥᖏᓐᓂ ᐊᑐᕈᓐᓇᕐᒪᖔᑕ ᑕᕝᕗᖓ. 

ᖃᐅᔨᒪᔪᖓ ᐊᖑᓇᓱᑦᑎᓂ ᖃᐅᔨᒪᒐᒪ ᖃᒪᓂ’ᑐᐊᕐᒥᓂ ᑐᒃᑐᐃᑦ ᐊᒥᖏᓐᓂ ᑐᓂᓯᒃᑲᐃᒐᔭᖅᑐᖅ. ᑕᐃᒪᓐᓇ 

ᐅᖃᖅᑎ ᐱᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎ ᐋᖁᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᐊᒃ ᑖᓐᓇ ᑭᐅᔪᓐᓇᖅᑎᒋᓂᐊᖅᐸᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᐊᒃ.  

 

ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᔅᓴᖅᓯᐅᕈᑕᐅᓚᐅᖅᑐᖅ. ᒫᓐᓇᐅᔪᖅ ᓯᕗᓪᓕᐅᑎᔭᐅᓯᒪᔪᖅ 

ᕿᓯᓐᓂ ᓯᕗᓪᓕᐅᔾᔨᓯᒪᙱᑦᑐᖅ, ᑐᒃᑐᐃᓪᓘᓐᓃᑦ ᐊᒥᖏᑦ ᒫᓐᓇ ᐸᕐᓇᒃᓯᒪᔪᒍᑦ, ᐃᔅᓯᕙᐅᑕᐃᑦ ᑖᒃᑯᐊ 

ᐊᓯᔾᔨᖅᑕᐅᓛᕐᒪᑕ. ᖁᔭᓐᓇᒦᒃ.  

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. ᐊᐱᖅᑯᑎᔅᓴᖃᖅᑐᖃᖅᐸ ᓱᓕ? (ᑐᓵᔨᑎᒎᓕᖅᑐᖅ) ᑕᑯᙱᓐᓇᒪ. 

ᑲᑎᑦᑐᒋᑦ ᐊᑭᑐᔪᖅᑐᑎᒃᓴᐃᑦ $250,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᔭᕇᕋᑦᑎᒍ ᐊᓪᓚᕝᕕᖓ ᒪᓕᒐᓕᐅᕐᕕᐅᑉ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑏ, ᒪᑐᒋᐊᕈᑎᔅᓴᖃᖅᐲᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. ᒪᓕᒐᓕᐅᖅᑎᐅᖃᑎᒃᑳ, ᑖᒃᑯᐊ ᐅᖃᐅᓯᕆᔭᓯ ᑎᒍᔭᐅᑦᑎᐊᖅᑐᑦ 

ᐊᐱᖅᑯᑏᓪᓗ. ᖁᔭᓐᓇᒦᖅᐸᔅᓯ ᑖᓐᓇ ᐃᓕᔅᓯ ᐊᑐᕈᒫᖅᑕᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔅᓱᐊᓗᒃ ᖁᔭᓐᓇᒦᖅᐸᔅᓯ, 

ᐃᒃᓯᕙᐅᑖᖅ.   

 

>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ ᐊᓂᑎᓚᐅᒃᑭᑦ ᐃᖅᑲᓇᐃᔭᖅᑏᑦ. ᑕᕝᕙ ᐃᓱᓕᑉᐳᖅ ᒪᓕᒐᒃᓴᖅ 31-

ᓕᕆᓂᖅ.  

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᑦ) ᒪᓕᒐᖅ, 2024-2025 - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᑖᒃᑯᐊ ᐊᑭᑐᔪᖅᑐᕈᑎᔅᓴᓐᓅᕆᔅᓯ. ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᖅᑐᕈᑎᒃᓴᓄᑦ ᒪᓕᒐᖅ, 2024-2025. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓄᑦ ᒪᒃᐱᒐᖅ 2-ᒧᐊᕐᓗᓯ. ᐅᐃᒍᖓᑕ ᐊᑭᖏᑦ ᑮᓇᐅᔭᖅᑐᕈᑎᒃᓴᑦ ᑐᓂᔭᐅᔪᑦ 

ᐃᓱᓕᓪᓗᒍ ᒫᑦᓯ 31, 2025. ᐊᑭᑐᔪᖅᑐᕈᑎᒃᓴᐃᑦ ᑐᓂᔭᐅᕗᑦ ᑕᕝᕗᖓ $355,762,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᓐᓇ ᒪᓕᒐᒃᓴᖅ 31 ᐃᓘᓐᓇᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 31 ᐱᖓᔪᖓᓐᓂ ᐅᖃᓕᒫᖅᑕᐅᔪᓐᓇᖅᓯᒻᒪᑦ 

ᑲᑎᒪᔾᔪᑎᒃᓴᓅᖅᑕᐅᓗᓂᓗ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᓂᑯᕕᓐᓂᐊᓕᖅᐳᖓ ᓄᖅᑲᐸᓪᓕᐊᔪᒪᓕᖅᖢᖓ.  

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑲᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᒪᓕᑭ.  

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᖁᑎᑎᑦ ᒪᓕᒐᒃᓴᖅ 31-ᒥᑦ ᑲᑎᒪᔾᔪᑎᖃᖅᑲᐅᒻᒪᑦ 

ᐅᓂᒃᑳᕈᒪᓪᓗᑎᓪᓗ ᑖᓐᓇ ᒪᓕᒐᒃᓴᖅ 31 ᐃᕐᖑᐃᓐᓇᖅ ᐱᖓᔪᖓᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ ᒪᓕᒐᖅ 73 

ᒪᓕᓪᓗᒍ. ᐅᖃᖅᑏ, ᓅᑦᑎᕗᖓ ᐅᓂᒃᑳᖓ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓇᑎᕐᒥ. ᑭᓇ ᐊᐃᑉᐲᕙ? ᒥᔅᑕ ᑕᐃᕕᑎ ᐊᕿᐊᕈᖅ. ᓈᒻᒪᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᒃᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᖁᑦᑎᑦᑐᒧᑦ, ᐅᓇ ᒪᓕᒐᒃᓴᖅ 31, ᑐᓂᓯᐅᖅᑲᐃᓂᖅ ᑮᓇᐅᔭᖅᕈᑎᔅᓴᓂᒃ ᐊᑭᑐᔪᓄᑦ 2024-

2025, ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓘᓐᓇᖏᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᔪᖅ, ᒪᓕᒐᒃᓴᖅ 31 ᐊᖏᖅᑕᐅᔪᓐᓇᖅᓯᕗᖅ ᐱᙳᖅᑎᑕᐅᓗᓂ. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᕕᐱᕆ 3-ᒧᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

 ᒪᓕᒐᒃᓴᖅ 29 

 ᒪᓕᒐᒃᓴᖅ 30 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᑐᖅᑯᖅᓯᒪᔭᖅ ᑎᑎᖅᑲᖅ 1 – 6(2) 

 ᑐᖅᑯᖅᓯᒪᔭᖅ ᑎᑎᖅᑲᖅ 120 – 6(2) 

 ᑐᖅᑯᖅᓯᒪᔭᖅ ᑎᑎᖅᑲᖅ 163 – 6(2) 

 ᑐᖅᑯᖅᓯᒪᔭᖅ ᑎᑎᖅᑲᖅ 174 – 6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᓪᓗᒋᑦ ᑕᐃᒃᑯᐊ ᐱᔪᓐᓇᕐᓂᕐᒥᒃ ᑐᓂᔭᐅᓯᒪᒐᒪ ᐱᖁᔨᕗᖔᕈᑎᒧᑦ 22-6(2), 

ᒪᓕᒐᓕᐅᕐᕕᒃ ᓄᖅᑲᓂᐊᖅᑐᖅ ᐅᓪᓗᑐᐃᓐᓇᙳᕋᓱᓐᓂᖓᓂᒃ ᓅᕖᕝᕙ 3-ᒥ, 10-ᒧᐊᖅᐸᑦ ᐅᓪᓛᒃᑯᑦ 

ᑲᑎᒪᓛᖅᑐᒍᑦ.  

  

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 21:10ᒧᐊᖅᑎᓪᓗᒍ



 

 

 


